
ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

IX SESSİYASI İCLASININ 

 

PROTOKOLU № 91 
 

Milli Məclisin iclas salonu. 

5 may 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 102 deputatı iştirak etmişdir. 
 

Qeydiyyat (saat 11.00 dəq.) 

İştirak edir 96 

Yetərsay 83 

 

İclasa dəvət olunmuşlar: 

 

Seyfulla Əzimov, Azərbaycan Respublikası daxili işlər 

nazirinin birinci müavini. 

Fazil Quliyev, Azərbaycan Respublikası daxili işlər 

nazirinin müavini. 

Anar Kərimov, Azərbaycan Respublikası əmək və 

əhalinin sosial müdafiəsi nazirinin müavini. 

Elnur Abbasov, Azərbaycan Respublikası Əmək və 

Əhalinin Sosial Müdafiəsi Nazirliyinin Sosial sığorta və 

pensiya siyasəti şöbəsinin müdiri. 

İlqar Musayev, Azərbaycan Respublikası Dövlət Təh-

lükəsizliyi Xidməti rəisinin müavini. 

Ayxan Əlməmmədov, Azərbaycan Respublikası Döv-

lət Təhlükəsizliyi Xidmətinin Hüquq İdarəsinin rəisi. 

Davud Rüstəmov, Azərbaycan Respublikası Dövlət 

Təhlükəsizliyi Xidmətinin Kibertəhlükəsizlik Əməliyyat-

ları Mərkəzinin rəisi. 

 

İclasın gündəliyinə aşağıdakı məsələlər daxil idi: 

 

1. İnsan alverinə qarşı mübarizə üzrə Milli Koordi-

natorun illik məlumatı haqqında. 

2. Qida təhlükəsizliyi haqqında Azərbaycan Respub-

likası qanununun layihəsi (üçüncü oxunuş).  

3. “Hərbi vəzifə və hərbi xidmət haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi. 

4. Azərbaycan Respublikasının Mülki Prosessual Mə-

cəlləsində, Azərbaycan Respublikasının Ailə Məcəlləsində 

və Azərbaycan Respublikasının Mülki Məcəlləsində də-

yişiklik edilməsi haqqında Azərbaycan Respublikası qanu-

nunun layihəsi. 

5. “Əhalinin sağlamlığının qorunması haqqında” və 

“Psixiatriya yardımı haqqında” Azərbaycan Respublika-

sının qanunlarında dəyişiklik edilməsi barədə Azərbaycan 

Respublikası qanununun layihəsi. 

6. “Azərbaycanın mədəniyyət paytaxtı – Şuşa şəhəri 

haqqında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (ikinci oxunuş). 

7. Azərbaycan Respublikasının Şəhərsalma və Tikinti 

Məcəlləsində, “Sahibkarlıq fəaliyyəti haqqında”, “Tarix 

və mədəniyyət abidələrinin qorunması haqqında”, “Bədən 

tərbiyəsi və idman haqqında”, “Mədəniyyət haqqında” və 

“Reklam haqqında” Azərbaycan Respublikasının qanun-

larında dəyişiklik edilməsi barədə Azərbaycan Respub-

likası qanununun layihəsi (ikinci oxunuş). 

8. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

9. “Əmək pensiyaları haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

10. “Sosial müavinətlər haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

11. “Onkoloji yardım haqqında” və “Dağınıq skleroz 

xəstəliyinə tutulmuş şəxslərə dövlət qayğısı haqqında” 

Azərbaycan Respublikasının qanunlarında dəyişiklik edil-

məsi barədə Azərbaycan Respublikası qanununun layihəsi 

(ikinci oxunuş). 

12. “Ədliyyə orqanlarında qulluq keçmə haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(ikinci oxunuş). 

13. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

14. “Ümumi təhsil haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

15. “Sağlamlıq imkanları məhdud şəxslərin təhsili (xü-

susi təhsil)  haqqında” və “Təhsil haqqında” Azərbaycan 

Respublikasının qanunlarında dəyişiklik edilməsi barədə 

Azərbaycan Respublikası qanununun layihəsi (ikinci oxu-

nuş). 

16. “Ətraf mühitin mühafizəsi sahəsində fərqlənməyə 

görə” Azərbaycan Respublikasının medalının təsis edil-

məsi ilə əlaqədar “Azərbaycan Respublikasının orden və 

medallarının təsis edilməsi haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

17. Azərbaycan Respublikasının İnzibati Prosessual 

Məcəlləsində dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

18. “İnformasiya, informasiyalaşdırma və informasi-

yanın mühafizəsi haqqında”  Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi  (birinci oxunuş). 

19. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

20. “Əhalinin sağlamlığının qorunması haqqında”, “Özəl 

tibb fəaliyyəti haqqında”, “Lotereyalar haqqında” və “Bədən 

tərbiyəsi və idman haqqında” Azərbaycan Respublikasının 

qanunlarında dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

21. “Enerji resurslarından səmərəli istifadə və enerji ef-

fektivliyi haqqında” Azərbaycan Respublikasının Qanu-

nunda dəyişiklik edilməsi barədə Azərbaycan Respub-

likası qanununun layihəsi (birinci oxunuş). 

22. Azərbaycan Respublikasının Şəhərsalma və Tikinti 

Məcəlləsində, “Elektroenergetika haqqında”, “Qaz təchi-

zatı haqqında”, “Energetika haqqında”, “Hidrotexniki qur-

ğuların təhlükəsizliyi haqqında” və “Ölçmələrin vəhdəti-

nin təmin edilməsi haqqında” Azərbaycan Respublikasının 

qanunlarında dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişdir: Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.00 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

1. İnsan alverinə qarşı mübarizə üzrə Milli 

Koordinatorun illik məlumatı haqqında. 

 

Çıxış etmişlər: Sahibə Qafarova, Seyfulla Əzimov, 

Zahid Oruc, Azay Quliyev, Siyavuş Novruzov, Sahib 

Alıyev, Vüqar Bayramov, Elşən Musayev, Səbinə 

Xasayeva, Arzu Nağıyev, Etibar Əliyev, Razi Nurullayev, 

Elman Nəsirov, Kamilə Əliyeva  

  
Təklif: Qərar qəbul edilsin 

Səsvermənin nəticələri (saat 12.20 dəq.) 

Lehinə 99 

Əleyhinə 1 

Bitərəf 0 

Səs vermədi 0 

İştirak edir 100 

Nəticə: Qəbul edildi 

2. Qida təhlükəsizliyi haqqında Azərbaycan Res-

publikası qanununun layihəsi (üçüncü oxunuş).  

 

Çıxış etmişlər: Sahibə Qafarova, Tahir Rzayev 

 
Təklif: Qanun qəbul edilsin 

Səsvermənin nəticələri (saat 12.22 dəq.) 

Lehinə 97 

Əleyhinə 1 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

3. “Hərbi vəzifə və hərbi xidmət haqqında” Azər-

baycan Respublikasının Qanununda dəyişiklik edilmə-

si barədə Azərbaycan Respublikası qanununun layihəsi. 

 

Çıxış etmişlər: Sahibə Qafarova, Ziyafət Əsgərov, 

Siyavuş Novruzov 

 
Təklif: Qanun qəbul edilsin 

Səsvermənin nəticələri (saat 12.29 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

4. Azərbaycan Respublikasının Mülki Prosessual 

Məcəlləsində, Azərbaycan Respublikasının Ailə Məcəl-

ləsində və Azərbaycan Respublikasının Mülki Məcəl-

ləsində dəyişiklik edilməsi haqqında Azərbaycan Res-

publikası qanununun layihəsi. 

 

Çıxış etmişlər: Sahibə Qafarova, Əli Hüseynli, Hicran 

Hüseynova, Əhliman Əmiraslanov 

 
Təklif: Qanun qəbul edilsin 

Səsvermənin nəticələri (saat 12.32 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

5. “Əhalinin sağlamlığının qorunması haqqında” və 

“Psixiatriya yardımı haqqında” Azərbaycan Respubli-

kasının qanunlarında dəyişiklik edilməsi barədə Azər-

baycan Respublikası qanununun layihəsi. 

 

Çıxış etmişdir: Sahibə Qafarova 

 
Təklif: Qanun qəbul edilsin 

Səsvermənin nəticələri (saat 12.32 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

6. “Azərbaycanın mədəniyyət paytaxtı – Şuşa şəhəri 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 
 

Çıxış etmişlər: Sahibə Qafarova, Əli Hüseynli, Tahir 

Mirkişili, Qənirə Paşayeva, Şahin İsmayılov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.36 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 12.37 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 12.38 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.38 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

7. Azərbaycan Respublikasının Şəhərsalma və Ti-

kinti Məcəlləsində, “Sahibkarlıq fəaliyyəti haqqında”, 

“Tarix və mədəniyyət abidələrinin qorunması haq-

qında”, “Bədən tərbiyəsi və idman haqqında”, “Mədə-

niyyət haqqında” və “Reklam haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi 

(ikinci oxunuş). 

 

Çıxış etmişdir: Sahibə Qafarova 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.37 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Təklif: 1-ci və 2-ci maddələr qəbul edilsin 

Səsvermənin nəticələri (saat 12.39 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

Təklif: 3-cü və 4-cü maddələr qəbul edilsin 

Səsvermənin nəticələri (saat 12.39 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Təklif: 5-ci və 6-cı maddələr qəbul edilsin 

Səsvermənin nəticələri (saat 12.40 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.40 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

8. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

Çıxış etmişlər: Sahibə Qafarova, Vüqar Bayramov, 

Könül Nurullayeva 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.42 dəq.) 

Lehinə 93 

Əleyhinə 0 

Bitərəf 0 

Səs vermədi 1 

İştirak edir 94 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.47 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.48 dəq.) 

Lehinə 89 

Əleyhinə 0 

Bitərəf 0 

Səs vermədi 0 

İştirak edir 89 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 12.48 dəq.) 

Lehinə 90 

Əleyhinə 0 

Bitərəf 0 

Səs vermədi 1 

İştirak edir 91 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.49 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 
 

9. “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 
 

Çıxış etmişlər: Sahibə Qafarova, Musa Quliyev, Tahir 

Kərimli, Əli Məsimli, Azay Quliyev, Qüdrət Həsən-

quliyev, Elman Nəsirov, Qənirə Paşayeva, Fəzail Ağa-

malı, Anar Kərimov  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.55 dəq.) 

Lehinə 89 

Əleyhinə 0 

Bitərəf 0 

Səs vermədi 1 

İştirak edir 90 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 15.38 dəq.) 

Lehinə 96 

Əleyhinə 1 

Bitərəf 1 

Səs vermədi 0 

İştirak edir 98 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 15.38 dəq.) 

Lehinə 94 

Əleyhinə 1 

Bitərəf 1 

Səs vermədi 3 

İştirak edir 99 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 15.39 dəq.) 

Lehinə 96 

Əleyhinə 1 

Bitərəf 1 

Səs vermədi 2 

İştirak edir 100 

Nəticə: Qəbul edildi 
 

10. “Sosial müavinətlər haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 
 

Çıxış etmişlər: Sahibə Qafarova, Musa Quliyev 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.56 dəq.) 

Lehinə 88 

Əleyhinə 0 

Bitərəf 0 

Səs vermədi 0 

İştirak edir 88 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 15.39 dəq.) 

Lehinə 99 

Əleyhinə 0 

Bitərəf 1 

Səs vermədi 0 

İştirak edir 100 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 15.39 dəq.) 

Lehinə 95 

Əleyhinə 1 

Bitərəf 1 

Səs vermədi 1 

İştirak edir 98 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 15.40 dəq.) 

Lehinə 96 

Əleyhinə 1 

Bitərəf 1 

Səs vermədi 1 

İştirak edir 99 

Nəticə: Qəbul edildi 

11. “Onkoloji yardım haqqında” və “Dağınıq skle-

roz xəstəliyinə tutulmuş şəxslərə dövlət qayğısı haq-

qında” Azərbaycan Respublikasının qanunlarında də-

yişiklik edilməsi barədə Azərbaycan Respublikası qa-

nununun layihəsi (ikinci oxunuş). 
 

Çıxış etmişlər: Sahibə Qafarova, Əhliman Əmiraslanov  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.56 dəq.) 

Lehinə 86 

Əleyhinə 0 

Bitərəf 0 

Səs vermədi 0 

İştirak edir 86 

Nəticə: Qəbul edildi 

 
Təklif: 1-ci maddə qəbul edilsin 

Səsvermənin nəticələri (saat 15.40 dəq.) 

Lehinə 96 

Əleyhinə 0 

Bitərəf 1 

Səs vermədi 2 

İştirak edir 99 

Nəticə: Qəbul edildi 

 
Təklif: 2-ci maddə qəbul edilsin 

Səsvermənin nəticələri (saat 15.41 dəq.) 

Lehinə 96 

Əleyhinə 0 

Bitərəf 1 

Səs vermədi 1 

İştirak edir 98 

Nəticə: Qəbul edildi 

Təklif: Layihə ikinci oxunuşda qəbul edilsin 

Səsvermənin nəticələri (saat 15.41 dəq.) 

Lehinə 98 

Əleyhinə 0 

Bitərəf 1 

Səs vermədi 0 

İştirak edir 99 

Nəticə: Qəbul edildi 
 

12. “Ədliyyə orqanlarında qulluq keçmə haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 
 

Çıxış etmişlər: Sahibə Qafarova, Əli Hüseynli  
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.56 dəq.) 

Lehinə 87 

Əleyhinə 0 

Bitərəf 0 

Səs vermədi 1 

İştirak edir 88 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 15.42 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 15.42 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 15.42 dəq.) 

Lehinə 98 

Əleyhinə 0 

Bitərəf 1 

Səs vermədi 0 

İştirak edir 99 

Nəticə: Qəbul edildi 

 

13. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (ikinci oxunuş). 

 

Çıxış etmişlər: Sahibə Qafarova, Mahir Abbaszadə 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 15.46 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 15.46 dəq.) 

Lehinə 96 

Əleyhinə 0 

Bitərəf 0 

Səs vermədi 2 

İştirak edir 98 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 15.47 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 15.47 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 
 

14. “Ümumi təhsil haqqında” Azərbaycan Respubli-

kasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 
 

Çıxış etmişlər: Sahibə Qafarova, Bəxtiyar Əliyev, 

Fazil Mustafa, Sevil Mikayılova, Sədaqət Vəliyeva, Etibar 

Əliyev, Fəzail Ağamalı 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 15.52 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 16.10 dəq.) 

Lehinə 89 

Əleyhinə 1 

Bitərəf 0 

Səs vermədi 2 

İştirak edir 92 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 16.11 dəq.) 

Lehinə 90 

Əleyhinə 1 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

Təklif: 3-cü maddə qəbul edilsin 

Səsvermənin nəticələri (saat 16.11 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 16.11 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

15. “Sağlamlıq imkanları məhdud şəxslərin təhsili 

(xüsusi təhsil)  haqqında” və “Təhsil haqqında” Azər-

baycan Respublikasının qanunlarında dəyişiklik edil-

məsi barədə Azərbaycan Respublikası qanununun 

layihəsi (ikinci oxunuş). 
 

Çıxış etmişdir: Sahibə Qafarova 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 15.52 dəq.) 

Lehinə 92 

Əleyhinə 0 

Bitərəf 0 

Səs vermədi 1 

İştirak edir 93 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 16.12 dəq.) 

Lehinə 91 

Əleyhinə 1 

Bitərəf 0 

Səs vermədi 1 

İştirak edir 93 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 16.12 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 16.13 dəq.) 

Lehinə 92 

Əleyhinə 1 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

16. “Ətraf mühitin mühafizəsi sahəsində fərqlənmə-

yə görə” Azərbaycan Respublikasının medalının təsis 

edilməsi ilə əlaqədar “Azərbaycan Respublikasının or-

den və medallarının təsis edilməsi haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 
 

Çıxış etmişlər: Sahibə Qafarova, Bəhruz Məhərrəmov 
 

Təklif: Layihə birinci oxunuşda qəbul edilsin 

Səsvermənin nəticələri (saat 16.17 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 

17. Azərbaycan Respublikasının İnzibati Prosessual 

Məcəlləsində dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Əli Hüseynli  

 
Təklif: Layihə birinci oxunuşda qəbul edilsin 

Səsvermənin nəticələri (saat 16.19 dəq.) 

Lehinə 91 

Əleyhinə 0 

Bitərəf 0 

Səs vermədi 0 

İştirak edir 91 

Nəticə: Qəbul edildi 

 

18. “İnformasiya, informasiyalaşdırma və informa-

siyanın mühafizəsi haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (birinci oxunuş). 

 

Çıxış etmişlər: Sahibə Qafarova, Zahid Oruc, Tahir 

Mirkişili, Nigar Arpadarai, Etibar Əliyev 

  
Təklif: Layihə birinci oxunuşda qəbul edilsin 

Səsvermənin nəticələri (saat 16.43 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

19. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Əli Hüseynli, Zahid 

Oruc, Tahir Mirkişili 
  
Təklif: Layihə birinci oxunuşda qəbul edilsin 

Səsvermənin nəticələri (saat 16.45 dəq.) 

Lehinə 91 

Əleyhinə 0 

Bitərəf 0 

Səs vermədi 1 

İştirak edir 92 

Nəticə: Qəbul edildi 
 

20. “Əhalinin sağlamlığının qorunması haqqında”, 

“Özəl tibb fəaliyyəti haqqında”, “Lotereyalar haqqın-

da” və “Bədən tərbiyəsi və idman haqqında” Azərbay-

can Respublikasının qanunlarında dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 
 

Çıxış etmişlər: Sahibə Qafarova, Əhliman Əmiraslanov, 

Adil Əliyev, Tahir Mirkişili 
 

Təklif: Layihə birinci oxunuşda qəbul edilsin 

Səsvermənin nəticələri (saat 16.47 dəq.) 

Lehinə 93 

Əleyhinə 0 

Bitərəf 1 

Səs vermədi 0 

İştirak edir 94 

Nəticə: Qəbul edildi 

21. “Enerji resurslarından səmərəli istifadə və enerji 

effektivliyi haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Fatma Yıldırım, Razi 

Nurullayev, Aydın Hüseynov, Siyavuş Novruzov, Sevinc 

Hüseynova, Sadiq Qurbanov 
 

Təklif: Layihə birinci oxunuşda qəbul edilsin 

Səsvermənin nəticələri (saat 17.03 dəq.) 

Lehinə 91 

Əleyhinə 0 

Bitərəf 0 

Səs vermədi 2 

İştirak edir 93 

Nəticə: Qəbul edildi 
 

22. Azərbaycan Respublikasının Şəhərsalma və 

Tikinti Məcəlləsində, “Elektroenergetika haqqında”, 

“Qaz təchizatı haqqında”, “Energetika haqqında”, 

“Hidrotexniki qurğuların təhlükəsizliyi haqqında” və 

“Ölçmələrin vəhdətinin təmin edilməsi haqqında” 

Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 
 

Çıxış etmişlər: Sahibə Qafarova, Əli Hüseynli, Fatma 

Yıldırım, Tahir Mirkişili 
 

Təklif: Layihə birinci oxunuşda qəbul edilsin 

Səsvermənin nəticələri (saat 17.04 dəq.) 

Lehinə 90 

Əleyhinə 0 

Bitərəf 0 

Səs vermədi 2 

İştirak edir 92 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

5 may 2022-ci il. Saat 11. 

 

Azərbaycan Respublikası  Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hörmət-

li media nümayəndələri. Hörmətli həmkarlar, xahiş edi-

rəm, qeydiyyatdan keçin.  
 

Qeydiyyat (saat 11.00 dəq.) 

İştirak edir 96 

Yetərsay 83 
 

Çox sağ olun, yetərsay var, iclasa başlaya bilərik.  

İndi isə xahiş edirəm, gündəliyə də münasibət  bildirin. 

Buyurun. 
 

Səsvermənin nəticələri (saat 11.00 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              1 

İştirak edir                            96 

Nəticə: Qəbul edildi 

Gündəlik qəbul edildi, sağ olun.  

Hörmətli həmkarlar, bu gün gündəlikdə 22 məsələmiz 

var. Ona görə də təklif edirəm, bu gün 30 dəqiqəlik mü-

zakirəmiz olmasın. Bizim birinci oxunuşda, ikinci oxu-

nuşda olan çoxsaylı qanunlarımız var.  

İndi isə gündəliyin 1-ci məsələsinə keçirik. Bu məsələ 

İnsan alverinə qarşı mübarizə üzə Milli Koordinatorun 

illik məlumatıdır. Məlumat sizə paylanıb. Bunu da bil-

dirim ki, məsələnin müzakirəsi ilə əlaqədar Azərbaycan 

Respublikası daxili işlər nazirinin birinci müavini cənab 

Seyfulla Əzimov və daxili işlər nazirinin müavini cənab 

Fazil Quliyev iclasımızda iştirak edirlər. Mən qonaqları-

mızı salamlayıram və illik məlumatı parlamentə təqdim 

etmək üçün daxili işlər nazirinin birinci müavini Seyfulla 

Əzimova söz verirəm. Seyfulla müəllim, buyurun.  

Hörmətli həmkarlar, xahiş edirəm diqqətlə qulaq asın. 

S.Əzimov, Azərbaycan Respublikası daxili işlər naziri-

nin birinci müavini. 

Hörmətli xanım sədr, hörmətli millət vəkilləri. Məlum 

olduğu kimi, fundamental insan hüquq və azadlıqlarını 

pozan və beynəlxalq təhlükəsizliyə təhdid yaradan insan 

alveri özünün müxtəlif təzahür və formalarında transmilli 

mütəşəkkil cinayətkarlığın ən təhlükəli növlərindən biri 

olaraq qalmaqdadır. Bu cinayətlərin və məcburi əməyin 

qanunsuz miqrasiya ilə mövcud olan sıx bağlılığı isə vacib 

sahədə əks tədbirlərin bir ölkə çərçivəsində deyil, regional 

və dünya səviyyəsində həyata keçirilməsini zərurətə 

çevirir. Beynəlxalq təşkilatların məruzələrindən görünür 

ki, 2021-ci ildə insan alverinin təxminən 25 milyon qur-

banı aşkar edilmiş, hər 10 qurbandan 5-i yetkin qadın, 

üçdə biri uşaqlar olmuşdur.  

Son 2 ildə COVID-19 pandemiyası ilə əlaqədar mil-

yonlarla insan iş yerini itirmiş və bu xüsusi hal insan al-

veri risklərini daha da artırmışdır. Sözsüz ki, pandemiya 

ilə bağlı tətbiq edilən məhdudiyyətlər ölkəmizdə də ma-

arifləndirmə tədbirlərinin, təlim və treninqlərin keçirilmə-

sində, müvafiq cinayətlərin aşkarlanmasında, təqibində, 

istintaq materiallarının yekunlaşdırılmasında və ya məhkə-

mə baxışında bəzən fasilələrə səbəb olmuşdur. Bununla 

belə, Azərbaycanda insan alverinə qarşı mübarizə strategi-

yası çərçivəsində həmin cinayətlərin qarşısının alınması, 

qurbanların müdafiəsi, vətəndaş cəmiyyəti, beynəlxalq və 

xarici təsisatlarla əməkdaşlıq pandemiya dövrünün tələb-

lərinə uyğun davam etdirilmişdir.  

İlk növbədə qeyd etmək istərdim ki, ölkəmizdə insan 

alverinə qarşı mübarizə fəaliyyətini tənzimləyən konkret 

hüquqi normalar mövcud olsa da, aidiyyəti qanunvericilik 

bazası müasir dövrün tələbləri, beynəlxalq qurumların 

tövsiyələri və mütərəqqi təcrübə nəzərə alınmaqla, 2021-ci 

ildə də təkmilləşdirilmişdir. Belə ki, Nazirlər Kabinetinin 

6 qərarına təklif olunmuş dəyişikliklər nəticəsində insan 

alveri qurbanlarının fərdi sosial reabilitasiyası zamanı peşə 

hazırlığı və işə düzəltmə kimi tədbirlərə məsul qurum 

Əmək və Əhalinin Sosial Müdafiəsi Nazirliyinin Dövlət 

Məşğulluq Agentliyinin yerli strukturları və DOST mər-

kəzləri, tibbi reabilitasiya tədbirlərinin həyata keçirilmə-

sində isə tibb müəsisələri müəyyən edilmiş, əməyin istis-

marına məruz qalan qurbanların əlamətlərini xarakterizə 

edən göstəricilər təkmilləşdirilmiş, müvafiq indikatorlar 

dəqiqləşdirilmiş, şəxsin qurban və ya ehtimal edilən 

qurban olması ilə bağlı əldə edilmiş hər hansı bir məlu-

matın dərhal xüsusi polis qurumuna verilməsi vəzifəsi 

Dövlət Miqrasiya Xidmətinə və tibb müəssisələrinə də 

həvalə edilmiş, deportasiya edilmiş şəxslərin gələcəkdə 

yenidən qurban olma riskinin qiymətləndirilməsi və qar-

şısının alınması üzrə Daxili İşlər Nazirliyi və Dövlət Miq-

rasiya Xidməti tərəfindən preventiv tədbirlərin tətbiqini 

müəyyən edən yeni normalar əlavə olunmuşdur. İnsan 

alveri və məcburi əmək cinayətlərinin aşkarlanması və 

profilaktikası məqsədi ilə milli fəaliyyət planının icrası 

çərçivəsində, eləcə də beynəlxalq təşkilatların tövsiyələri 

nəzərə alınmaqla hazırlanmış tikinti, kənd təsərrüfatı və 

xidmət sektorunda Daxili İşlər, Əmək və Əhalinin Sosial 

Müdafiəsi nazirlikləri tərəfindən monitorinqlər aparılma-

sına dair normativ hüquqi akt layihələri aidiyyəti üzrə təq-

dim olunmuş, habelə Azərbaycanın Avropa Şurasının İn-

san Orqanlarının Alverinə qarşı Konvensiyasına qoşul-

ması barədə vəsatət qaldırılmışdır.  

Bununla yanaşı, insan alverinin qurbanları ilə bağlı 

milli istiqamətləndirilmə mexanizminin daha səmərəli 

həyata keçirilməsi üçün Nazirlər Kabinetinin aprel ayının 

26-da qəbul etdiyi qərara əsasən hazırda müvafiq idarə-

lərarası komissiyanın və Milli Koordinator yanında işçi 

qrupunun yenidən formalaşması, o cümlədən onların tərki-

binə ixtisaslaşmış qeyri-hökumət təşkilatlarının və beynəl-

xalq qurumların cəlb edilməsi üzrə tədbirlər görülür.  

Hesabat ilində maarifləndirmə işi, qanunsuz miqrasiya-

nın, respublikanın ərazisindən insan alveri məqsədi ilə 

tranzit istifadə edilməsinin və uşaq nikahlarının qarşısının 

alınması, baxımsız qalan, təhsildən yayınan, övladlığa gö-

türülmüş, qəyyumluğa, yaxud himayəyə verilmiş uşaqların 

ailələrinə nəzarətin həyata keçirilməsi, kütləvi informasiya 

vasitələrinin, internet informasiya ehtiyatlarının monito-

rinqi və sair zəruri tədbirlər də davamlı olmuşdur. Xarici 

dövlətlərə əmək fəaliyyəti ilə məşğul olmağa gedən şəxs-

lərin, ölkə ərazisindən tranzit istifadə edən və ölkəyə gələn 



 32 

əcnəbilərin insan alveri təhlükəsizliyi barədə məlumat-

landırılması üçün aidiyyəti dövlət orqanlarına 14 min 

maarifləndirici buklet və flayer göndərilmiş, sözügedən 

vəsaitlərin beynəlxalq marşrutlarda hərəkət edən nəqliy-

yatlarda, sərhəd buraxılış məntəqələrində paylanması 

təmin edilmişdir. Daxili İşlər Nazirliyi tərəfindən antinar-

kotik təbliğat ilə bağlı təhsil müəssisələrində keçirilmiş 

700-ə yaxın maarifləndirmə tədbiri çərçivəsində iştirakçı-

lara insan alverinin doğurduğu təhlükələr, informasiya 

texnologiyalarından istifadə olunmaqla uşaqlara qarşı 

törədilən hüquqpozmalar, bu cür əməllərdən qorunmanın 

yolları, zərərli informasiyanın dövriyyəyə daxil edilməsi-

nin qarşısının alınması üzrə görülən işlər barədə geniş 

məlumat verilmişdir.  

Bu xüsusda onu da qeyd edim ki, Ailə, Qadın və Uşaq 

Problemləri üzrə Dövlət Komitəsinin təşəbbüsü ilə uşaq-

ların internet informasiya ehtiyatlarında qumar, narkotik, 

insan alveri, terrorçuluq, zərərli reklamlar və sair məlu-

matlara girişini istisna edən və belə cəhdlər barədə dərhal 

valideynlərinin məlumatlandırılmasını həyata keçirən 

valideyn nəzarəti və internet təhlükəsizliyi proqramı yara-

dılmışdır. Komitə tərəfindən həm də BMT-nin inkişaf 

proqramı ilə birgə gender və uşaqlara qarşı zorakılığın, 

erkən nikahların qarşısının alınması, riskli ailələrin müəy-

yən olunması və onlara lazımi dəstəyin göstərilməsi kimi 

məsələlərlə bağlı respublikanın 12 şəhər və rayonunda 

görüşlər keçirilmişdir. Bu qəbildən tədbirlər 50-yə yaxın 

uşaq və gənclər inkişaf mərkəzinin nümayəndələri, Bakı 

şəhəri üzrə ümumtəhsil müəssisələrinin direktorları, meto-

distləri və valideyn komitələrinin sədrləri cəlb edilməklə 

Təhsil, Gənclər və İdman nazirlikləri, İnsan hüquqları üzrə 

müvəkkilin aparatı, Psixologiya Elmi-Təhqiqat İnstitutu 

tərəfindən də təşkil olunmuşdur. Beynəlxalq Miqrasiya 

Təşkilatının Azərbaycan nümayəndəliyi, Daxili İşlər, 

Əmək və Əhalinin Sosial Müdafiəsi nazirlikləri  əməkdaş-

larının və “ASAN Könüllüləri”nin iştirakı ilə insan alve-

rinə qarşı mübarizə gününə həsr olunmuş videokonfrans 

keçirilmişdir. Əmək və Əhalinin Sosial Müdafiəsi Nazir-

liyinə bilavasitə tabe olan İnsan Alveri Qurbanlarına Yar-

dım Mərkəzi, Mədəniyyət və Təhsil nazirlikləri tərəfindən 

6 ali təhsil müəssisəsində və respublikanın 26 şəhər və ra-

yonunda maarifləndirmə tədbirləri təşkil edilərək  insan  

alverinin  xüsusiyyətləri,  formaları, qurbanlarla aparılan 

reabilitasiya  işləri, insan alverinə qarşı mübarizənin me-

todları haqqında ətraflı məlumatlar verilmiş, habelə sosial 

mediada müvafiq informasiyalar yayınlanmışdır. Ombuds-

man aparatı nümayəndələrinin uşaqlarla görüşlərində isə 

insan alverinin mahiyyəti, növləri, doğurduğu təhlükələr, 

uşaq əməyinin istismarı, fəsadları, istismara məruz qalmış 

və ya kobud rəftar halları ilə qarşılaşmış uşaqların mü-

raciət edə biləcəyi 916 çağırı mərkəzi barədə geniş məlu-

mat verilmişdir.  

Həmin təsisatın milli fəaliyyət planının aidiyyəti yarım-

bəndlərinin icrasında və beynəlxalq təşkilatların insan 

alverinə qarşı mübarizəyə dair sorğularının  cavablandırıl-

masında da böyük əməyi olmuşdur. Eyni zamanda, ölkə-

mizdə erkən nikahların qarşısının alınması və bu sahədə 

məlumatlığın artırılması məqsədi ilə Ədliyyə Nazirliyinin 

əməkdaşları tərəfindən əhali ilə, xüsusən məktəblərdə 140 

maarifləndirmə tədbiri keçirilmişdir. 2021-ci ildə qeydiy-

yat şöbələrinin və onların bu işə cəlb etdikləri icra nü-

mayəndəliklərinin birgə fəaliyyəti sayəsində isə əvvəlki 

illərdə doğulmuş, lakin müvafiq sənədləri olmayan 972 

uşaq aşkarlanıb qeydə alınmış, onlardan 35-nə isə doğum 

faktının müəyyən edilməsi ilə bağlı məhkəməyə müraciət 

olunmasında hüquqi yardım göstərilmişdir.   

Sosial təhlükəli vəziyyətdə olan uşaqlar və onların 

valideynləri ilə fərdi profilaktik işlər də gücləndirilərək 

respublika üzrə 3 min məktəbli arasında sorğu keçirilmiş 

və nəticələrinə əsasən psixoloqların iştirakı ilə təhsildən 

yayınan şagirdlər üçün təlimlər təşkil edilmişdir. Əmək və 

Əhalinin Sosial Müdafiəsi Nazirliyinin əməkdaşları 2021-ci 

ildə ölkə vətəndaşları və əcnəbilər tərəfindən övladlığa 

götürülmüş, qəyyumluğa və ya himayəyə verilmiş 1209 

uşağın yaşadığı ünvanlarda, yerli icra hakimiyyəti orqan-

larının qəyyumluq və himayəçilik komissiyaları isə 115 

uşağın yaşadığı ailələrdə monitorinqlər aparmış və mü-

vafiq yoxlamalar zamanı övladlığa götürülmüş uşaqların 

hüquqlarının pozulması halları aşkarlanmamışdır.  

Diqqət mərkəzində saxlanılan məsələlərdən biri də 

görülmüş işlərin ictimaiyyətə çatdırılması olmaqla, sözü-

gedən cinayətlərə qarşı mübarizənin informativ, təşkilati 

və hüquqi əsasları, nəticələri, keçirilən görüşlər, insan al-

veri qurbanları üçün sığınacaq, qaynar xətt, kömək fondu 

və sair barədə məlumatlar Azərbaycan və ingilis dillərində 

İnsan Alverinə Qarşı Mübarizə Baş İdarəsinin internet 

səhifəsində yerləşdirilmişdir. Bununla yanaşı, vətəndaşla-

rın və ictimai təşkilatların insan alverinə qarşı mübarizədə 

daha fəal iştirak etməsi üçün vebsayta  online müraciət və 

qəbula yazılma modulları daxil edilmişdir. Göstərilən 

cinayətlərin profilaktikasında kütləvi informasiya vasitə-

lərinin imkanlarından da geniş istifadə edilərək həyata 

keçirilən tədbirlər və əldə olunan nəticələr müxtəlif tele-

kanallarda, ayrı-ayrı informasiya agentliklərinin mətbu or-

qanlarında və internet səhifələrində işıqlandırılmışdır.  

Təbliğat işində, o cümlədən insan alverinin potensial 

qurbanlarının maarifləndirilməsi, sosial reabilitasiya, on-

lara hüquqi yardımın göstərilməsi, qurbanlar üçün xüsusi 

müəssisələrin fəaliyyətinin təşkilində qeyri-hökumət təş-

kilatlarının səmərəli fəaliyyəti də qeyd edilməlidir. Onlar-

dan təşəbbüskarlığı ilə seçilən 16-sı Daxili İşlər Nazirliyi 

tərəfindən mükafatlandırılmış, təqdim etdikləri ümumi 

dəyəri 100 min manatdan çox olan 13 layihə Azərbaycan 

Respublikası Prezidenti yanında Qeyri-Hökumət Təşkilat-

larına Dövlət Dəstəyi Agentliyi tərəfindən maliyyələş-

dirilmişdir. Daxili İşlər Nazirliyi tərəfindən isə  insan 

alveri cinayətlərinin qurbanı olmuş şəxslərin sosial reabi-

litasiyasına, sığınacaqda saxlanmasına və onlara birdəfəlik 

müavinətlərin verilməsinə 125 min manat, Azərbaycan 

Uşaqları İctimai Birliyinin nəzdində fəaliyyət göstərən 

sığınacağa torpaq sahəsinin alınmasına 30 min manat, İn-

san Alverinə qarşı Mübarizə Təşkilatı İctimai Birliyinə 

müvafiq cinayətdən bəhs edən “İfşa” adlı serialın çəkilişi 

üçün 20 min manat ayrılmışdır.  

Polis orqanlarının rəhbər heyətinin və ayrı-ayrı xidmət 

sahələrinin 300-ə yaxın əməkdaşının cəlb edildiyi ixtisas-

artırma kurslarında insan alverinə qarşı mübarizənin 

xüsusiyyətləri tədris olunmuş və xüsusi polis qurumunun 

nümayəndələri bu işdə təlimatçı qismində iştirak etmişlər. 

İnsan alveri və məcburi əmək mövzusunda keçirilmiş 16 

təlimdə Dövlət Miqrasiya Xidmətinin 348 əməkdaşı işti-

rak etmiş, ədliyyə və prokurorluq orqanlarında qulluğa qə-

bul edilmiş 617 əməkdaş, habelə 140-dan çox hakim və 

vəkil üçün təlim və ixtisasartırma kursları təşkil olun-

muşdur. 

Ötən il beynəlxalq əməkdaşlıq əlaqələrinin möhkəm-

ləndirilməsi üzrə fəaliyyət də davamlı olmuşdur. İxtisas-

laşmış beynəlxalq qurumların və xarici ölkələrin Azərbay-

candakı səfirliklərinin nümayəndələri ilə insan alverinə 

qarşı mübarizəyə dair informasiya və təcrübə mübadiləsi 

aparılmış, Amerika Birləşmiş Ştatlarının dövlət və ədliyyə 

departamentlərinin, eləcə də bir sıra beynəlxalq təşkilat-

ların insan alverinə qarşı mübarizəyə dair tövsiyə və sor-

ğularına baxılaraq cavablandırılmışdır. Müvafiq məsələlər 

və əməkdaşlığın perspektivləri Beynəlxalq Miqrasiya Təş-

kilatının və Miqrasiya Siyasətinin İnkişafı üzrə Beynəl-

xalq Mərkəzin Azərbaycandakı nümayəndəliklərinin, 

Amerika Birləşmiş Ştatlarının Beynəlxalq İnkişaf Agent-

liyinin, bu ölkənin və Birləşmiş Krallığın Azərbaycandakı 

səfirliklərinin təmsilçiləri ilə görüşlərdə  də müzakirə 

edilmişdir. Qeyd olunmalıdır ki, Amerika Birləşmiş 

Ştatları Dövlət Departamentinin İnsan alverinə qarşı 

mübarizə fəaliyyətinə dair illik hesabatında Azərbaycan 

ardıcıl olaraq 3 ildir 2-ci sıra nəzarət ölkələr sırasına aid 

edilir. Bu baxımdan Azərbaycana aid məqamlara aydınlıq 

gətirilməsi və beynəlxalq reytinqlərdə respublikanın möv-

qeyinin yaxşılaşdırılması məqsədi ilə hazırda ABŞ-ın öl-

kəmizdəki səfirliyinin nümayəndə heyəti ilə görüşlər 

davam etdirilir.  

Hörmətli millət vəkilləri, məcburi əməyə şərait yaradan 

halların, onun qurbanlarının və potensial qurbanlarının 

müəyyən edilməsi, bu növ cinayətlərin qarşısının alınması 

sahəsində milli fəaliyyət planı qarşısında qoyulmuş vəzi-

fələr də yerinə yetirilmişdir. Hesabat ilində həyata keçiril-

miş əməliyyat-axtarış tədbirləri ilə 3 məcburi əmək faktı 

aşkarlanaraq cinayət işləri başlanmış və bu istiqamətdə 

aparılmış araşdırmalarla həmin cinayətlərdən zərər çəkmiş 

şəxslərin ölkə daxilində kənd təsərrüfatı sektorunda istis-

mar edildiyi müəyyən olunmuşdur. Qeyd edilməlidir ki, 

2005–2021-ci illərdə aşkarlanmış 1916 insan alveri cina-

yətlərindən yalnız 2,7 faizinin məcburi əmək cinayəti ol-

ması həmin əməllərin ölkəmiz üçün xarakterik olmadığını 

göstərir. Bununla belə, Vətəndaşlara Xidmət və Sosial İn-

novasiyalar üzrə Dövlət Agentliyinin Əmək Münasibət-

lərinin Monitorinqi Mərkəzi tərəfindən keçirilən yoxla-

malarla 25 tikinti obyektində 56 nəfərin əmək və ya xid-

məti müqavilə olmadan çalışdığı müəyyən edilmişdir. Nə-

ticədə bir işəgötürən təşkilat barəsində toplanmış material-

lar Baş Prokurorluğa göndərilmiş, daha 14-ü haqqında, 

ümumilikdə, 166 min 800 manat məbləğində inzibati cəri-

mə tətbiq edilmişdir. Məcburi əmək cinayətlərinin pro-

filaktikasında mühüm rolu olan qeyri-formal məşğulluğun 

ləğvi sahəsində görülmüş tədbirlərlə isə işçilərlə işəgötü-

rənlər arasında 793 min 258 əmək müqaviləsinin bağlan-

ması təmin edilmiş, habelə Dövlət Əmək Müfəttişliyi Xid-

mətinin apardığı yoxlamalar zamanı 267 şəxsin əmək 

müqaviləsi olmadan işlədiyi müəyyənləşdirilərək hüquq 

pozuntusuna yol verən işəgötürənlər, ümumilikdə, 1 mil-

yon 339 min 300 manat məbləğində cərimə olunmuşlar. 

Əcnəbilərin Azərbaycan Respublikası ərazisində haqqı 

ödənilən əmək fəaliyyətinin həyata keçirilməsi üçün Döv-

lət Miqrasiya Xidməti tərəfindən 5769 nəfərə iş icazəsi 

verilmiş, 3289 nəfərin iş icazəsinin məhdudiyyəti isə 

uzadılmışdır. İnsan alverinin potensial qurbanlarının icti-

mai faydalı əməyə cəlb edilməsi və məşğulluğunun təmin 

olunması proqramı çərçivəsində Dövlət Məşğulluq Agent-

liyi 434 nəfərin, o cümlədən 7 əlilin, 207 gəncin, 141 

qadının müxtəlif sektorlarda işlə təmin edilməsinə nail 

olmuş, sosial tərəfdaşlarla 128 müqavilə bağlanmış, 1072 

nəfər işsiz və iş axtaran şəxsə göndəriş verilmişdir. Digər 

tərəfdən, respublikanın 4 şəhər və rayonunda 3506 yeni iş 

yeri açılmış, 1800-dən çox şəxs haqqı ödənilən ictimai 

işlərə cəlb edilmişdir. Paralel olaraq insan alverinin qur-

banlarına çevrilmə riski sahələrində muzdlu işlərə cəlb 

edilmə üzrə vasitəçilik fəaliyyəti göstərən şəxslərin fəaliy-

yətinin tənzimlənməsi üçün xüsusi reyestr hazırlanıb Döv-

lət Məşğulluq Agentliyinin internet səhifəsinə yerləşdiril-

mişdir.  

Uşaq əməyinin istismarının qarşısının alınması üzrə 

reydlər də davam etdirilərək ailə mühitindən, pedaqoji və 

ictimai təsir vasitələrindən kənarda qalan, küçələrdə işlə-

yən və dilənçilik edən 450 uşaq aşkarlanmışdır. Nəticədə 

övladlarının təlim tərbiyəsi ilə bağlı üzərinə düşən 

vəzifələri yerinə yetirməyən 75 valideyn barəsində inzibati 

tənbeh tədbirləri görülmüşdür. Müvafiq problemlərin ara-

dan qaldırılması, uşaqlara qayğı və yardımın göstərilməsi 

məqsədi ilə yerli icra hakimiyyətləri yanında komissiyala-

ra, qəyyumluq və  himayə orqanlarına 350 material gön-

dərilmişdir. Onu da vurğulayım ki, uşaqların sonrakı taleyi 

ilə bağlı məsələlər, o cümlədən onların hüquqlarının və 

qanuni mənafelərinin qorunması, bu sahədə aparılan sosial 

reabilitasiya tədbirləri hər zaman diqqətdə saxlanılır.  

Ortaya çıxan problemləri yetkinlik yaşına çatmayan-

ların işləri və hüquqlarının müdafiəsi üzrə komissiyalar 

aidiyyəti dövlət qurumları və ixtisaslaşmış qeyri-hökumət 

təşkilatları həll edirlər. Ailə, Qadın və Uşaq Problemləri 

üzrə Dövlət Komitəsi tərəfindən isə  çətin həyat şəraitində 

olan uşaqların aşkarlanması və onlara münasibətdə sosial 

müdafiə tədbirlərinin həyata keçirilməsi qaydası hazırlan-

mış və yaxın vaxtlarda  təsdiqlənəcəkdir. 

2021-ci ildə insan alveri cinayətlərinin aşkarlanması və 

təqsirkar şəxslərin məhkəmə məsuliyyətinə cəlb olunması 

sahəsində fəaliyyət də nəzarətdə saxlanılmışdır. Keçirilmiş 

əməliyyat-axtarış tədbirləri 202, o cümlədən 156 insan al-

veri, 3 məcburi əmək, habelə insan alveri məqsədi ilə  sə-

nədlərlə qanunsuz hərəkətlərlə əlaqədar olan 43 cinayət 

qeydə alınmış, həmin hüquqazidd əməllərə görə başlanmış 

cinayət işləri üzrə 15 şəxs təqsirləndirilən qismində cəlb 

olunmuşdur.   

Bununla yanaşı, ictimai mənəviyyat əleyhinə olan hü-

quqazidd əməllərlə bağlı 80, o cümlədən 56 fahişəliyə 

cəlb etmə və 19 əxlaqsızlıq yuvası saxlama, 5 pornoqrafik 

materiallar və ya əşyaları qanunsuz yayma cinayəti  aşkar-

lanaraq aidiyyəti şəxslər məsuliyyətə cəlb olunmuş, daha 

6129 şəxs haqqında inzibati tənbeh tədbirləri görül-

müşdür. Axtarışda olan 26 təqsirləndirilən şəxsdən 12-si 

tutulmuş, xarici dövlətlərdə gizlənən 11 nəfər aşkarlan-

mışdır. Məhkəmələr tərəfindən ittiham hökmü çıxarılmış 

13 nəfərdən 12-si 7 ildən 10 ilədək müddətə azadlıqdan 

məhrumetmə cəzasına məhkum olunmuş, 1 nəfərin cəzası 

himayəsində olan uşağı 14 yaşına çatanadək təxirə salın-

mışdır.  

Hesabat ilində 95 insan alveri qurbanı müəyyən edilmiş 

və həmin şəxslərin hamısı Azərbaycan Respublikasının 

vətəndaşı olmuşdur.  Qurbanlardan 74-ü cinsi istismar 

məqsədi ilə Türkiyə Respublikasına, 12-si Rusiya Fede-

rasiyasına, 7-si İran İslam Respublikasına, 1-i Birləşmiş 

Ərəb Əmirliklərinə aparılmış, 1-i ölkə daxilində  məcburi 

əməyə cəlb edilmişdir. Onlardan 5 nəfəri 18-25,  59 nəfəri 

25-35, 31 nəfəri 35-dən yuxarı yaş həddində olmuşdur. 

Qurbanlardan 74-ü sığınacağa yerləşdirilərək hər birinə 

tibbi, psixoloji,  hüquqi yardımlar göstərilmiş və sosial 

xidmətlərlə əhatə olunmaları üçün qeyri-hökumət təşkilat-

larına yönləndirilmişlər.   

Zərərçəkmişlərin reabilitasiyası və inteqrasiyası üçün 

zəruri tədbirlərin görülməsi də diqqətdə saxlanılaraq 

Əmək və Əhalinin Sosial Müdafiəsi Nazirliyinin İnsan 

Alveri Qurbanlarına Yardım Mərkəzində 85 qurbana psi-

xoloji, hüquqi və tibbi xidmət göstərilmişdir. Daha 8 nəfər 

işlə təmin olunmuş, 23-ü peşə  kursuna göndərilmiş, 57-si 

ailəsinə qaytarılmış, 7-nə  şəxsiyyəti təsdiqləyən sənəd al-

maqda köməklik edilmiş və hər birinə 700 manat məb-

ləğində birdəfəlik müavinət ödənilmişdir.  

Qurbanların uşaqları da diqqətdə saxlanılaraq 14 uşağın 

məktəbəqədər təhsil proqramına cəlb olunması, 15-nə do-

ğum haqqında şəhadətnamənin verilməsi, 9-nun validey-

ninin müəyyən edilib aliment alması təmin olunmuşdur. 

İnsan alveri qurbanlarının xərclərinin ödənilməsinə   və 

sosial reabilitasiyasına Daxili İşlər Nazirliyi nəzdində 

fəaliyyət göstərən İnsan alveri  qurbanlarına Kömək Fon-

dundan da  vəsait ayrılmış və 2021-ci ildə, bütövlükdə, 

103 insan alveri qurbanına və ehtimal olunan qurbanlara 

maddi yardım göstərilmiş, bir əcnəbi qurbanın öz ölkəsinə 

qayıtması təmin edilmişdir.   

Hesabat ilində 152 qaynar xəttin proqram təminatı tək-

milləşdirilərək genişləndirilmiş, o cümlədən aidiyyəti ol-

mayan müraciətlərin əlaqədar çağrı xidmətlərinə yönəl-

dilməsi funksiyası yaradılmışdır. Ötən il həmin qaynar 

xəttə xarici ölkələrdə əmək fəaliyyəti, təhsil, əcnəbilərlə 

nikah, məişət zorakılığı, miqrantların müvəqqəti qeydiy-

yatı, övladlığagötürmə və digər məsələlərlə bağlı daxil 

olmuş 4506 müraciət araşdırılmış, təşəbbüskarlara zəruri 

izahlar verilmişdir.  

Ümumən, Azərbaycan Respublikasında  insan alveri ilə 

mübarizənin hüquqi müstəvidə aparıldığı son 17 ildə dün-

ya standartlarına uyğun  instisional islahatlar, zəruri, təşki-

lati və praktiki tədbirlər həyata keçirilmiş, möhkəm qa-

nunvericilik bazası yaradılmışdır. Bu müddətdə 1916 mü-

vafiq cinayət aşkarlanaraq 607 şəxs məsuliyyətə cəlb 

olunmuş, həmin əməllərin 1165 qurbanı müəyyən   edil-

mişdir.  

Sözsüz ki, insan alveri  ilə mübarizədə  görülməli işlər 

daha çoxdur.  Cinayətlərin başqa növləri kimi insan alveri 

əməllərinin də törədilmə forma və  metodları daim dəyiş-

diyindən onların aşkarlanmasının özünəməxsus  çətinlik-

ləri ortaya çıxır. Son illər həmin qanunazidd fəaliyyətin, 

əsasən, internet  üzərindən həyata keçirilməsi isə daha 

böyük səylər tələb edir. Ölkəmizdə insan alveri cinayət-

lərinin saytlar üzərindən törədilməsi qeydə alınmasa da, 

həmin növ cinayətlərin qabaqlanması və aşkarlanması 

üçün beynəlxalq təcrübəyə uyğun yeni mexanizmlərin 

işlənib hazırlanması istiqamətində lazımi iş aparılır.   

Paralel olaraq insan alverinin peşəkar təqibi məqsədi ilə  

əməkdaşların professional hazırlığının artırılmasına, müa-

sir texnologiyaların tətbiqinə geniş yer verilir. Qarşıda 

duran vəzifələrdən biri də bu növ cinayətlərin proaktiv 

müəyyənetmə səylərini artırmaq və əməkdaşlar üçün 

təlimlər keçirmək, qanunvericiliyin insan alveri qurban-

larının, xüsusi ilə uşaq qurbanlarının müəyyən edilməsi 

indikatorlarının, insan alverinə qarşı mübarizə sahəsində  

əməliyyat-axtarış fəaliyyətinin təşkili barədə metodik 

vəsaitlərin və qurbanlara kompensasiya ödənilməsi insti-

tutunun təkmilləşdirilməsidir. 

Bundan başqa, insan alverinə məruz qala biləcək qa-

dınların, uşaqların və digər həssas əhali qruplarının hüquqi 

və sosial müdafiəsinin gücləndirilməsi, qurbanlar üçün sı-

ğınacaq və yardım mərkəzlərinə qəbul prosedurlarının sa-

dələşməsi, istehsal və xidmət sahələrində istehlakçıya qə-

dər olan bütün mərhələlərdə insan alveri və məcburi əmək 

halları ilə bağlı bütün risklərin öyrənilməsi, aşkarlanması, 

aradan qaldırılması, xüsusi polis qurumunun kadr poten-

sialının gücləndirilməsi, maddi və texniki bazasının yaxşı-

laşdırılması və sair tədbirlərin icrası da planlaşdırılıb. 

Hazırda bu istiqamətlərdə fəaliyyət Azərbaycan Respubli-

kasının qanunlarına, dövlət başçısının fərmanları və 

sərəncamlarına, ölkəmizin beynəlxalq öhdəliklərinə uyğun 

davam etdirilir.   

Hörmətli xanım sədr, hörmətli millət vəkilləri.  Mə-

ruzənin sonunda insan alveri ilə mübarizənin hüquqi ba-

zasının təkmilləşdirilməsində, bütövlükdə, bu mühüm 

sahədə dövlət siyasətinin həyata keçirilməsində yaxından 

dəstəyinizə görə sizə, həmçinin səmərəli əməkdaşlıq edən 

dövlət orqanlarına, vətəndaş cəmiyyəti institutlarına və 

media qurumları nümayəndələrinə dərin minnətdarlığımı 

bildirirəm. Diqqətinizə görə sağ olun.  

Sədrlik edən. Sağ olun, Seyfulla müəllim.  

Hörmətli həmkarlar, Milli Koordinatorun illik məlumatı 

parlamentin İnsan hüquqları komitəsi ilə Hüquq siyasəti 

və dövlət quruculuğu komitəsinin birgə iclasında geniş 

müzakirə edilmişdir. Mən indi Zahid müəllim, Sizdən xa-

hiş edəcəyəm iki komitənin  birgə rəyini bizə təqdim edə-

siniz. Buyurun. 

Z.Oruc, Milli Məclisin İnsan hüquqları komitəsinin 

sədri. 

Təşəkkür edirəm. Hörmətli sədr, hörmətli Məclis üzv-

ləri. Hörmətli sədr, söz verdiyinizə görə Sizə təşəkkür 

edirəm. Milli Koordinator hörmətli Seyfulla Əzimov bö-

yük informasiya  yükü olan ətraflı məlumat verdi. Biz  

qeyd etdiyiniz kimi, toxunulmayan bir sıra məsələlərin 

üzərində dayanmağa çalışacağıq.  

Aprelin 29-da Daxili İşlər Nazirliyinin İnsan Alverinə 

Qarşı Mübarizə üzrə Baş İdarəsi rəhbərliyinin 3-cü sektor 

təmsilçilərinin və iki komitə – Hüquq siyasəti və dövlət 

quruculuğu və İnsan hüquqları komitələrinin üzvlərinin 

iştirakı ilə illik məlumatın ətrafında  aparılan səmərəli, 

açıq və hərtərəfli müzakirələri ölkəmizdə və dünyada in-

san alveri ilə mübarizənin vəziyyətini obyektiv qiymət-

ləndirməyə imkan verən bir iclas kimi dəyərləndirmək 

olar. Hörmətli Əli Hüseynli və çıxış edən bir çox millət 

vəkilləri bu sahədə ötən 17 ildə keçilən yola nəzər saldılar, 

sistemli dəyişikliklərə qiymət verdilər, insan alverini 

doğuran sosial səbəblərə – ailədaxili faktorlara, ictimai 

münasibətlərə, turizm və əmək miqrantları üzrə ixti-

saslaşmış şirkətlərin fəaliyyətinə, hökumət qurumları ara-

sında koordinasiyanın təşkili vəziyyətinə, smart texno-

logiyalar üzərindən gizli təbliğat və təşviqat aparanların 

müəyyənləşdirilməsinə, cinayətkarların ekstradisiyası ilə 

bağlı görülən tədbirlərin səmərəliyinə, uşaq əməyinin 

istismarı hallarının səbəb və nəticələrinə, maarifləndirmə 

tədbirlərinin zəruriliyi və onun davamlı aparılmasına, elə-

cə də ənənələr və qanunvericilik arasında yaranan suallara, 

bu sahədə aparıcı beynəlxalq təşkilatların hesabatlarının 

informasiya mənbələri, məqsədləri və digər vacib məsələ-

lərə, ən nəhayət, dünyada gedən qanlı savaşların bu cinayə-

tin qurbanlarının artmasındakı roluna xüsusi  yer verdilər. 

İlk növbədə ondan başlayaq ki, nəzəri, de yure olaraq 

“müasir köləlik” kimi  tövsif olunan insan alveri, 1981-ci 

ildə Mavritaniyanın dünyada məcburi əməyi qanunve-

riciliklə qadağan edən sonuncu ölkə olduğu ildə tamamilə 

ləğv olunmuş sayılır. Lakin gerçəklikdə çoxşaxəli for-

malarda hər il inanılmaz sürətlə artan dinamikanı görürük. 

Beynəlxalq qurumların statistikası göstərir ki, insan 

alveri birinci, qeyri-qanuni silah ticarəti və ikinci, psixo-

trop, narkotik maddələrin ticarətindən sonra gəlirlilik ba-

xımından dünyada üçüncü ən böyük  qanunsuz “biznes-

dir”. Sürətlə böyüyən bu gəlirli, qlobal  cinayətin illik 

dövriyyəsi 150 milyard dollar təşkil edir.  BMT dünyada 

insan alverinin son 13 ildə rekord həddə çatdığını qeydə 

alıb. BMT-nin Narkotiklər və Cinayətkarlıq Mübarizə 

İdarəsinin son hesabatına görə dünyada müəyyən edilmiş 

hər 10 qurbana, – hörmətli Seyfulla müəllim buna toxun-

du, – təxminən 5 qadın və 2 qız düşür. Cinsi istismar insan 

alverinin ən çox müəyyən edilmiş forması olaraq qalır. 

Ümumilikdə, müəyyən edilmiş qurbanların 50 faizindən 

çoxu məhz bu növ cinayətlərə düşür. 

Qlobal pandemiya zamanı insan alveri nəinki azal-

mayıb, əksinə onun yeni trendi – online kiber insan alveri 

sürətlə inkişaf edib. Nəticədə yaranan çağırışların özü  – 

insan alverinə qarşı yeni qlobal səyləri ortaya qoymağı 

tələb edir. Bu çağırışlara misal, insan alverini həyata ke-

çirən qrupların maddi sıxıntı yaşayan ailələri hədəf alması, 

işə götürmək adı ilə saxta  təklifləri və sair buraya əlavə 

olunub.  

Hörmətli millət vəkilləri, 44 günlük Vətən müharibə-

sində qazanılan zəfərlə Azərbaycan yalnız haqq-ədaləti 

bərpa etməyib, eyni zamanda, regionda, bütövlükdə, dün-

yada insan alveri bəlasına qarşı mübarizəyə də öz töhfəsini 

verib. Sahəyə dair beynəlxalq konvensiyalardan məlumdur 

ki, silahlı münaqişə və köçkünlük insan alverinin əsas 

təkanverici qüvvəsi, amili hesab edilir. İnsan alverinin 

çoxsaylı növləri var: əməyin istismarı, qeyri-qanuni əmək 

miqrasiyası məqsədi ilə insan alveri, borc əsarəti, cinsi 

istismar və sair. Beynəlxalq hüquqi definisiyalara  görə, 

insan alverinin 3 məcburi elementi var: törədilən əməl, 

onu törətmə  üsulu, vasitələri və məqsədi. 30 il boyunca 

qanunsuz məskunlaşma, qaçaqmalçılıq, transmilli cinayət-

lərin boz zonasına çevrilən Qarabağ torpaqları indi azaddır  

və bu alverin də meydanı daralıbdır.  

 Beləliklə, dünyada mövcud olan bu arzuolunmaz fonda 

Azərbaycanda vəziyyət necədir – sualına cavab almaq 

imkanımız var. İnsan alverinə qarşı mübarizə üzrə Milli 

Koordinatorun 2021-ci il üçün illik məlumatı üzərində 

qısa dayanaraq bu mənzərəni canlandırmağa çalışaq.  

Giriş, qanunvericilik, profilaktika və maarifləndirmə, tə-

lim və treninqlər, beynəlxalq əməkdaşlıq, məcburi əməyin 

qarşısının alınması sahəsində tədbirlər, cinayət təqibi və 

qurbanlarla iş, qarşıda duran vəzifələr, insan alveri ilə mü-

barizənin nəticələrinə dair statistik göstəricilərlə əlaqədar 8 

bölmədən, eyni zamanda, statistik diaqramlardan ibarət 

məlumat 17 illik mənzərəni canlandırmağa imkan verir.  

Milli təsisatın yarandığı 2005-ci ildən bəri “İnsan alveri 

cinayətlərinin dinamikası”nın statistik blokunda 2015-ci 

ildən başlayaraq, cinayətlərin hər il müəyyən qədər artma-

sını görürük – 127-dən 202-yə  çatıb. Bu, əlbəttə, hazırkı 

qlobal tendensiyanın ölkəmizdən də  yan keçmədiyini de-

məyə əsas verir. Bununla yanaşı, faiz nisbətində ölkəmiz-

də vəziyyətin sabit və təhlükəsiz olduğunu deyə bilərik.  

Məlumatın “Qarşıda duran vəzifələr” bölümü Milli 

Koordinatorun rəhbərlik etdiyi sahənin beynəlxalq təşki-

latlarla ən yaxın əlaqələri üzərində qurulubdur. Məlumat-

da qeyd olunduğu kimi, Amerika Dövlət Departamentinin  

hər il İnsan alverinə qarşı mübarizə ilə bağlı illik hesa-

batları dərc olunur. Biz o hesabatlarda 3 ildir ki, 2-ci sıra – 

TİER 2 deyilən ölkələr sırasına aid olunuruq. 188 ölkə  

içərisində, əlbəttə, bu, normal göstəricidir. Bununla ya-

naşı, dəyərləndirmənin hər bir maddəsi,  müddəası təfər-

rüatlı öyrənilə və milli qurum  tərəfindən onlarla bağlı da-

ha çevik reaksiyalar media məkanına da, həmin təşkilatın 

özünə də göndərilə bilər.   

Biz bir neçə başqa xarakterli məlumatları da dəyərlən-

dirmək istəyirik. Son bir neçə ildə hesabatlarda səslənən 

təklifin biri belə olub ki, Milli Koordinator insan alverinə 

qarşı ümummilli səylərə rəhbərlik edir, lakin agentliklər 

arasında əməkdaşlığın olmaması idarələrarası koordinasi-

yaya mane olur. Bununla bağlı bir az sonra ayrıca 

toxunacağam. Bilirsiniz ki, bir neçə gün əvvəl bu tövsiyə, 

əslində, reallaşdırılıbdır. 2022-ci il aprelin 27-də Nazirlər 

Kabineti “İnsan alveri qurbanları ilə bağlı Milli İstiqamət-

ləndirmə Mexanizmi Qaydaları” ilə bağlı sənədə dəyişik-

lik edib. Azərbaycan Respublikasının İnsan alverinə qarşı 

mübarizə üzrə Milli Koordinatoru yanında İdarələrarası 

komissiyası yaradılıb. Komissiyanın katibliyi funksiyasını 

bayaq qeyd etdiyimiz baş idarə həyata keçirəcəkdir. 

Bununla da milli təsisata yeni səlahiyyət verilib. Əlbəttə, 

hökumət bu  tövsiyəni, yəni idarələrarası koordinasiya qu-

rumunu bir neçə gün əvvəl, Amerika Dövlət Departa-

mentinin hesabatına qədər də yarada bilərdi və bu, ölkə-

mizin hesabatda mövqeyini yüksəltməyə  imkan verərdi. 

Şübhəsiz, ölkəmizdə həyata keçirilən islahatlar reytinq na-

minə deyil. Bununla yanaşı, sonuncu misal bəzi öhdəlik-

lərin tətbiqində çevikliyi tələb edir. Doğrudur, heç bir hü-

quq mühafizə orqanı insan alveri kimi mürəkkəb cinayəti 

dövlət, hakimiyyət institutları, vətəndaş cəmiyyəti, bir 

sözlə, bütövlükdə, xalqımızın dəstəyi olmadan həyata ke-

çirə  bilməz. Əlbəttə, qeyd etməliyik ki, hazırkı daxili işlər 

naziri uzun illər Milli Koordinator kimi  çalışıb və eyni 

zamanda, bu problemlərə yaxından bələddir, beynəlxalq 

təşkilatlarla onun sıx əlaqələri və hökumətlə koordi-

nasiyası, parlamentdən olan sorğulara reaksiyası da bir 

müsbət ənənə kimi indi də davam edir. 

Bir neçə kəlmə də digər təşkilatların indeksləri ilə 

bağlı. Bilirsiniz ki, Qlobal Köləlik İndeksi hər il dərc 

olunur. Orada da Azərbaycanla bağlı, yəni 98  faizlik müs-

bət mövqelər var. Lakin o tövsiyələrin içərisində bizdən 

cavabı istənilən bir neçə müddəa yer alır. Müasir köləliyin 

qurbanlarının müəyyən edilməsindəki problemlər, iddia 

edilən qurbanların istəklərinə zidd olaraq sığınacaqlarda 

saxlanması və sığınacaqda qalıb-qalmamaqla bağlı seçim-

lər varmı-yoxmu deyə məsələlər, qurbanlara  dəstək xid-

mətləri və sair. 

Hörmətli sədr, mən hiss edirəm ki, bəlkə də reqlamenti 

bir qədər aşmış oluram. Bütövlükdə götürəndə, vətəndaş-

larımızın sabit və təhlükəsiz şəraitdə yaşamasını və dün-

yada sabitliyin qorunması sahəsində ön yerlərdən birini tu-

tan Azərbaycan dövlətinin güc strukturlarının insan alve-

rinə qarşı mübarizə üzrə fəaliyyətini və bu məlumatı qə-

naətbəxş kimi qiymətləndirir və ümidvarıq ki, parlament 

üzvləri də  o mövqedən çıxış edəcəklər. Sağ olun.  

Sədrlik edən. Çox sağ olun, Zahid müəllim.  

Hörmətli həmkarlar, yazılanlar var. Müzakirəyə keçirik. 

Təklif var 5 dəqiqə. Etiraz edən yoxdur ki? 

Yerdən. (Eşidilmir.)  

Sədrlik edən. Azay Quliyev. Azay müəllim, buyurun, 

Siz birincisiniz. 

A.Quliyev. Təşəkkür edirəm. Hörmətli xanım sədr, 

hörmətli həmkarlar, hörmətli mətbuat nümayəndələri. 

Mən ilk növbədə istərdim ki, çox ətraflı və təfsilatlı he-

sabata görə bizim Milli Koordonator hörmətli Seyfulla 

müəllimə təşəkkür edəm. Biz bu hesabatı həm yazılı 

şəkildə aldıq, həm də Seyfulla müəllim məruzə etdi. Eyni 

zamanda, mən hörmətli Zahid müəllimə də minnətdarlı-

ğımı bildirirəm ki, o da bir neçə vacib məsələlərə toxundu.  

Düşünürəm ki, biz hesabatı, bütövlükdə, qənaətbəxş 

hesab edə, qiymətləndirə bilərik. Yəni bütövlükdə, detal-

lara baxsaq, biz görürük ki, həqiqətən də, Milli Koordo-

nator və aidiyyəti qurumlar çox sistemli şəkildə iş aparıb-

lar. İnsan alverinə qarşı mübarizədə konkret nəticələr var. 

Əlbəttə, bu, elə bir sosial bəladır ki, bununla çox uzun 

müddət mübarizə aparmaq və görülən işləri daha da  

artırmaq lazımdır. Amma ədalət naminə demək lazımdır 

ki, kifayət qədər nəticəli işlər var və bunlar da təqdir 

olunmalıdır. Xüsusi ilə mən hesab edirəm ki, biz bu 

hesabata Avropa Şurasının “İnsan alverinə qarşı mübarizə 

haqqında” Konvensiyası prizmasından da baxmalıyıq. 

Əgər bu prizmadan baxsaq, görərik ki, konvensiyanın 

tələbləri demək olar ki, əsasən, yerinə yetirilməkdədir. Bu 

da çox vacib bir elementdir. Mən burada həm də onu qeyd 

etmək istəyirəm ki, konkret olaraq bu gün görülən işlər 

sırasında insan alveri qurbanlarına qarşı, daha doğrusu, bu 

qurbanlar üçün yaradılan şərait, onlara verilən sığınacaq-

lar, həyata keçirilən müxtəlif tədbirlər, olsun hüquqi 

yardım, psixoloji yardım və sair, ən vacibi isə onların 

məşğulluq problemləri ilə bağlı nəzərəçarpacaq işlər 

görülür. Bu baxımdan mən həm də Seyfulla müəllimin 

rəhbərlik etdiyi institutun qeyri-hökumət təşkilatları ilə 

yaxından əməkdaşlığını yüksək qiymətləndirmək istəyi-

rəm. Burada da qeyd olundu, QHT-lərə  Dövlət Dəstəyi  

Agentliyi  bu sahədə QHT-lərin layihələrini maksimum 

dərəcədə dəstəkləməyə çalışır. Mən bizim Daxili İşlər 

Nazirliyi ilə QHT-lər arasında olan əməkdaşlığı yüksək 

qiymətləndirirəm. 

Ancaq bütün bu müsbət işlərlə yanaşı, bilirsiniz, bu 

qədər işlər görülür, ancaq təəssüflər olsun, bəzən beynəl-

xalq sənədlərdə, yaxud ayrı-ayrı hesabatlarda və təqdim 

olunan müəyyən araşdırmalarda Azərbaycana yönəlik 

deyərdim ki, haqsızlığa yol verilir.  Xüsusi ilə burada qeyd 

olundu, ABŞ Dövlət Departamentinin son il üçün açıq-

ladığı hesabatda Azərbaycan, təəssüflər olsun ki, 3 ildir ki,  

2-ci sıra nəzarət  ölkələri sırasındadır. Mən açığı bu sırada 

olan digər ölkələrə baxdım. məsələn, bu ölkələr sırasında 

Efiopiya, Qvineya, Mavritaniya, Tailand kimi  ölkələr də 

var ki Azərbaycanla eyni sıradadır. Amma biz bilirik ki, 

həmin ölkələrdə insan alverinə qarşı mübarizə nəinki 

lazımi səviyyədə aparılmır, bəzən müxtəlif dövlət struk-

turları tərəfindən dəstəklənir. Necə ola bilər ki, Azərbay-

can elə bir ölkə ilə eyni sırada olur. Ümumiyyətlə, ABŞ 

Dövlət Departamentinin son vaxtlar açıqladığı hesabatlar-

da da, hesab edirəm, həqiqətə uyğun olmayan məsələlər 

var ki, xüsusi ilə deyək, son açıqlanan media azadlığı üzrə 

hesabatda Azərbaycanın adı elə ölkələrlə eyni sırada 

çəkilir, həqiqətən, yumşaq desək, yenə deyirəm, təbəssüm 

doğurur. Belə şeylər, əlbəttə, adamda təəssüf hissi doğurur 

və hesab edirəm, daxili işlər nazirinin birinci müavini çox 

haqlı olaraq qeyd edir ki, bu istiqamətdə müvafiq işlər 

aparılmalıdır. Mən vətəndaş cəmiyyəti indeksindən də bu 

işlərlə tanışam. Eyni məsələlər həmişə bu mövzuda da 

qaldırılıb. Amma təəssüf ki, hələ də deyək, lazımi 

dəyişikliklər olunmur.  

İstərdim bir neçə məsələ ilə bağlı hörmətli Seyfulla 

müəllimin diqqətini cəlb edəm. Bəli, hesabatda da qeyd 

olundu ki, bütün, deyək, ənənəvi metodlarla yanaşı, vətən-

daşları insan alverinə cəlb etmək üçün yeni üsullar da 

tapılır və bu cinayətkar şəbəkə bəzən internet üzərindən bu 

prosesi də çox asanlıqla həyata keçirir. Təəssüflər olsun, 

bizim vətəndaşlarımız da bəzən buna aldanırlar və xüsusi 

ilə internet üzərindən tanışolmaq və yaxud ailə qurmaq 

istəyi ilə görürsən ki, xaricə gedirlər və onlar sonradan 

insan alverinin qurbanına çevrilirlər. Yaxud da agentliklər 

tərəfindən çox cəlbedici, şirnikləndirici işə düzəltmə 

elanları verilir. Bunlar da, hesab edirəm ki, ciddi şəkildə 

araşdırılmalıdır, monitorinq olunmalıdır və ümumiyyətlə, 

xaricdə işə düzəltmə lisenziyası olmayan agentliklərin 

fəaliyyəti aşkarlanıb, müvafiq tədbirlər görülməlidir. Bu 

baxımdan da mən hesab edirəm ki, gələcəkdə bu işlər daha 

sistemli şəkildə aparıla bilər.  

Digər məsələlər də var, təhsil, maarifləndirmə, məşğul-

luq və digər məsələlər, hesab edirəm ki, bu istiqamətdə də 

işlər kifayət qədər müsbətdir. Təşəkkür edirəm.  

Sədrlik edən. Sağ olun, Azay müəllim.  

Siyavuş Novruzov. Siyavuş müəllim, buyurun. 

S.Novruzov. Təşəkkür edirəm. Hörmətli xanım sədr, 

hörmətli Seyfulla müəllim, hörmətli deputatlar. Mən də 

məruzə ilə bağlı qeyd etmək istərdim ki, insan alverinə 

qarşı aparılan mübarizədə ilbəil geniş inkişaf nəzərə çarp-

maqdadır. Nəzərə alsaq ki, dünyada baş verən hadisələrin 

də bunlara təsiri çoxdur, həm müharibələr, həm miqrant 

axını, həm yoxsulluq, həm də işsizlik. Bu baxımdan da 

insan alverinə qarşı mübarizə işinin daha səmərəli aparıl-

ması üçün burada hərtərəfli vasitələrdən istifadə etmək 

lazımdır. Ən əsası da cəmiyyət də bu məsələlərə qoşul-

malıdır. Biz bunu təkcə hansısa bir strukturun öhdəsinə 

buraxmamalıyıq. Hər bir vətəndaş da bu işdə öz töhfəsini 

verməlidir.  

Daxili işlər orqanları Vətən müharibəsi dövründə də, 

ondan sonrakı proseslərdə də ölkədəki ictimai-siyasi sabit-

liyin qorunmasında, təxribatların qarşısının alınmasında, 

süni təxribatlar törətmək istəyənlərin qarşısının alın-

masında, xaricə sığınacaq almaq üçün daxili orqanlara 

böhtan atıb bu və ya digər şəkildə özünə xəsarət yetirən-

lərin qarşısının alınmasında xeyli işlər aparır və hesab 

edirəm ki, bu məsələlərdə də bunların rolu əhəmiyyətlidir.  

Mən burada bir neçə məsələyə toxunmaq istəyirəm. 

Birinci növbədə, burada həmkarım Azay müəllim qeyd 

etdi, Dövlət Departamentinin hesabatında 10 il bundan 

qabaqkı hesabatları anti-milli şuranın göndərdiyi donoslar 

əsasında elə təkrarən yazır verir və Avropada, başqa-başqa 

yerlərdə baş verən hadisələrin heç birinə toxunmur. Götü-

rək ki, bu gün Avropanın ayrı-ayrı ölkələrinin sahillərində 

kifayət qədər miqrant olan içi dolu gəmilər birdən-birə 

itkin düşür, insan alverinin qurbanlarına çevrilirlər. Miq-

rantlara qarşı hansı addımlar atırlar, onların üzərinə itlərin 

salınmasıdır, döyülməsidir, onların cəmiyyətdən tamamilə 

təcrid olunmasının biz şahidləri olmuşuq ki, bu addımlar 

atılıb. Bundan böyük insan hüquqlarının pozulması və 

insan alveri olmayıbdır.  

Götürək ki, birinci Qarabağ müharibəsində 4000-ə 

yaxın azərbaycanlının itkin düşməsi və indi kütləvi qəbiris-

tanlıqlarda, o cümlədən də bu insanların bir hissəsi də, 

mən tam əminəm ki, o erməni quldurları, onların o quldur 

siyasi rəhbərliyi tərəfindən insan orqanları mafiyasının 

qurbanına çevriliblər. Artıq bununla bağlı məsələ qaldı-

rırıq, hələ nə Avropa Şurasında, nə başqa-başqa təşkilat-

larda bununla bağlı səslərini də çıxartmırlar. Dövlət 

Departamenti hələ buna bir münasibət bildirməyibdir. 

Təsəvvür edin, Ukraynada baş verən hadisələrlə bağlı 8 

milyona yaxın miqrant ortaya çıxıbdır və bu gün Avro-

panın ayrı-ayrı ölkələri qeyd edir ki, Ukraynadan gələn 

miqrantları ya model biznesinə, ya da insan alverinə cəlb 

etmək lazımdır. İndi bunların düşüncələrinə və yanaşma 

tərzinə baxın, Avropa mətbuatında bu cür məsələlər yazılır 

ki, o müharibə nəticəsində qaçqın düşmüş və evini qoyub 

qaçmış insanlarla bağlı olan məsələlərdir.  

Ümumilikdə götürəndə, doğrudan da, bu gün çox çətin 

proseslər gedir və mən hesab edirəm, bu çətin proseslərdə 

var qüvvəmizlə çalışmalıyıq ki, bu səpkili işlərə qarşı 

mübarizə aparaq. Xüsusi ilə burada ölkəyə daxil olan 

miqrantlarla bağlı dəqiq qeydiyyat məsələlərinə fikir 

vermək lazımdır. Bu gün artıq bilirsiniz, ölkəyə kifayət 

qədər ayrı-ayrı ölkələrdən miqrantlar da, ayrı-ayrı turistlər 

də gəlir və ölkənin özünün daxilində regionlardan şəhərə 

gələn insanlar var ki, görürsən, bəziləri aldadılaraq insan 

alverinin qurbanına çevrilirlər. Sənədləri əlindən alınır, 

onları qorxudurlar. Elə bir şərait yaratmaq lazımdır ki, 

onlar qorxmadan hüquq mühafizə orqanlarına müraciət 

etsinlər, öz problemlərini qeyd etsinlər. Ümumilikdə gö-

türsək, mən hesab edirəm ki, bu hesabatı qəbul etmək olar. 

Hesabat çox yüksək şəkildə hazırlanıbdır. Hansı ölkənin 

bizə verdiyi qiymətdən asılı olmayaraq, biz öz işimizi bu... 

Sədrlik edən. Sağ olun.  

Sahib Alıyev, buyurun. 

S.Alıyev. Hörmətli xanım sədr, dəyərli həmkarlar! İn-

san alveri cinayətin elə bir növüdür ki, burada cinayət 

təqibindən  çox cəmiyyətin insan alveri obyektinə çevril-

məyə daha həssas təbəqəsinin əhatə dairəsinin dəqiq 

müəyyənləşdirilməsi, praktik xarakterli addımlar atmaq, 

profilaktik tədbirlər görmək daha səmərəli ola bilər, bizə 

təqdim olunan məlumatda da daha çox onlar əksini tapıb. 

Buradan aydın görünür ki, Daxili İşlər Nazirliyinin insan 

alverinə qarşı mübarizə sahəsində fəaliyyəti sistemlidir, 

təkcə cinayət təqibindən söhbət getmir. Görülən tədbirlər 

– qurumlararası əməkdaşlıq, maarifləndirmə, reydlər, ixti-

sasartırma, təlimlər, sosioloji sorğuların keçirilməsindən 

tutmuş, qanunvericiliyin təkmilləşdirilməsi yönündə tək-

liflərin verilməsi, boşluqların göstərilməsinədək çox sayda 

sahəni əhatə edir, kompleks xarakter daşıyır. İnsan alve-

rindən söz gedirsə, aydındır ki, burada insan hüquqlarının 

pozulması ön plandadır, ona görə də eksterritorial qiymət-

ləndirmənin aparılması təbiidir. Belə bir qiymətləndirməni 

də yenə Birləşmiş Ştatlar aparır.  

İnsan haqları, söz, din azadlığı və sair məsələlərlə bağlı 

hesabatlarda olduğu kimi, bu sahədə də Azərbaycanda 

vəziyyətin düzgün qiymətləndirilmədiyini, ikili standart-

lara yol verildiyini görürük ki, hörmətli Azay müəllim də 

bu məsələyə toxundu. Bizimlə eyni sırada olan ölkələrin 

siyahısına, sadəcə, diqqət yetirmək kifayət edir ki, bura-

dakı qərəz açıq-aydın nəzərə çarpsın. Məncə, eksterritorial 

qiymətləndirmə aparanlar insan alveri qurbanlarının 

sayının artmasında özlərinin eksterritorial təsirlərini də 

qiymətləndirməlidirlər. Dövlət Departamenti bu ilin yan-

varında yaydığı hesabatda pandemiyanın insan alveri 

qurbanlarının sayının artmasına mənfi təsir göstərdiyini 

bildirir. Elədir, amma cənab İlham Əliyevin  BMT Baş 

Assambleyasında etdiyi və bir çox başqa  çıxışlarında da 

vurğuladığı kimi, böyük,  varlı dövlətlər bəs nə üçün “vak-

sin millətçili”yinə yol verir, kasıb ölkələrin pandemiyadan 

qurtarmaq üçün heç nə etmək istəmirdilər. Orası da var ki, 

pandemiyadan da çox qlobal konyukturanı müəyyənləş-

dirən dövlətlərin, o sıradan da Birləşmiş Ştatların hərəkət-

ləri, Yaxın Şərqdə, Afrikada, indi isə Avropanın özündə 

yeritdikləri siyasət insan alveri qurbanlarının sayının 

ildən-ilə artmasına aparıb çıxarır. Suriyada vətəndaş sava-

şının başlanmasından az sonra  Qərb mediası özü yazırdı 

ki, oradan qaçıb Avropaya sığınan 10 mindən artıq uşağın 

taleyi haqda heç bir məlumat yoxdur. İndi Ukraynadan 

Avropaya üz tutanların sayı milyonlarladır. Bundan əvvəl 

də Ukrayna Avropa üçün insan alveri baxımından münbit 

mənbə ölkə rolunu oynayırdı. Bu savaşdan sonra isə nə 

baş verəcəyi aydındır. Yaxşı, bunun məsuliyyəti kimin 

üzərinə düşür, Qərbdə təqdim etdikləri kimi, təkcə Rusi-

yanınmı?  

Avropadan söz düşmüşkən, biz son zamanlar oradakı 

bəzi ölkələrin güc strukturlarının insan alverinin, belə 

demək mümkünsə, yeni növünün təşkilatçısı rolunda çıxış 

etdiklərini görürük. Söhbət cinsi istismar edildiyinin 

fərqində olmayan, yaxud da buna qazanc mənbəyi kimi 

baxan aşağı sosial məsuliyyətlilərdən heç də fərqlənməyən 

yeni bir təbəqədən, hədəf ölkələrdə mənəvi atmosferi 

korlamaq üçün yalan, böhtanla silahlandırılaraq təhqir və 

söyüş kuklalarına çevrilənlərdən gedir. Məncə, belələrini 

qurban adlandırmaq çətin olsa da, bir sıra hallarda insan 

alveri qurbanlarının taleyini yaşayır və funksiyalarını ye-

rinə yetirirlər.  Onların əksəriyyəti etnik və digər kimlik-

lərini yanlış göstərən, müxalifətçi adı altında saxta sənəd-

lərlə Avropa ölkələrinə gedənlərdir. Həmin adamların 

saxta sənədlərlə ora getdiklərini müəyyənləşdirən təyinat 

ölkələrinin güc strukturları onların bir hissəsini geri 

göndərir, digərlərindən, içinin ən mənəviyyatsızlarından 

isə Azərbaycana qarşı olduğu kimi, çirkin niyyətlərlə fay-

dalanırlar. Bilirsiniz, əgər söhbət mənəvi deqradasiyadan 

gedirsə, həmin o xaricdəki söyüş və təhqir kuklaları, aşağı 

sosial məsuliyətlilərdən daha aşağıda dururlar.  Onların 

fəaliyyəti cəmiyyət üçün daha zərərli, tükürpədici və 

ürəkbulandırıcıdır. Ümid edirəm ki, bu, beynəlxalq əmək-

daşlıq çərçivəsində ayrı-ayrı ölkələrin, o sıradan da Fran-

sanın, Niderlandın, Almaniyanın və digərlərinin uyğun 

strukturlarının diqqətlərinə çatdırılacaq,  saxta sənədlərlə 

onların ölkələrinə gedənlərdən insan alveri qurbanları və 

iştirakçıları kimi faydalanmaq təcrübəsinə son qoymaları 

tələb ediləcək. Diqqətinizə görə təşəkkür edirəm. 

Sədrlik edən. Sağ olun, Sahib müəllim.  

Vüqar Bayramov, buyurun. 

V.Bayramov. Çox təşəkkür edirəm. Hörmətli xanım 

sədr, hörmətli millət vəkilləri! Mən hörmətli Seyfulla 

Əzimovun təqdim etdiyi hesabatı yüksək qiymətlən-

dirirəm. Hesabat ilə tanışlıq da bir daha təsdiq edir ki, 

bütövlükdə, hesabatda qeyd olunan müddətdə insan alve-

rinə qarşı mübarizədə daha sistemli tədbirlər həyata keçi-

rilib. Eyni zamanda, bu hesabatın əvvəlki hesabatlardan 

əsas fərqi ondan ibarətdir ki, burada steykholder yanaş-

ması daha geniş tətbiq olunub. Yəni fərqli qurumlar, o 

cümlədən vətəndaş cəmiyyəti qurumları ilə əməkdaşlıq 

insan alverinə qarşı mübarizənin daha səmərəli şəkildə 

həyata keçirilməsinə imkan yaradıb. O baxımdan həyata 

keçirilən tədbirlər sistemlidir, eyni zamanda, ünvanlıdır və 

fərqli qurumların, o cümlədən, təbii ki, qeyri-dövlət qu-

rumlarının prosesə cəlb edilməsi, bütövlükdə, mübarizənin 

səmərəliyinin artmasına təsir göstərən faktorlardır. O ba-

xımdan, təbii ki, bu işə məsul olan və insan alverinə qarşı 

mübarizəni aparan dövlət qurumunun bu sahədəki fəaliy-

yətini yüksək qiymətləndirirəm.  

Eyni zamanda, təbii, bütün bunlarla yanaşı, bir sıra 

təkliflərimi təqdim etmək istərdim ki, düşünürəm, bunlar 

hesabatın təkmilləşdirilməsi üçün gələcəkdə nəzərə alına 

bilər. Əvvəla hesabatda da qeyd olunduğu kimi, milli 

fəaliyyət planının icrası əsas prioritetlərdən biri kimi 

götürülür. O baxımdan daha məqsədəuyğun olardı ki, milli 

fəaliyyət planında nəzərdə tutulan konkret istiqamətlər 

üzrə təhlillər aparılsın və həmin istiqamətdə, eyni zaman-

da, milli fəaliyyət planında nəzərdə tutulan hədəflərə nail 

olunması səviyyəsi illik olaraq hesabatda qeyd olunsun. 

Bu, təbii ki, milli fəaliyyət planı ilə hesabat dövründə hə-

yata keçirilən fəaliyyətlər arasında əlaqənin müəyyələş-

dirilməsinə və təqdim olunmasına imkan yarada bilər.  

İkincisi, hesabatda qeyd olunduğu kimi, insan alverinə 

qarşı mübarizədə preventiv tədbirlərdən istifadə olunur və 

təbii, daha məqsədəuyğun olardı ki, preventiv tədbirlərin 

əhəmiyyətini nəzərə alaraq, bu tədbirlərin mahiyyəti, 

strukturu və xüsusən də hansı istiqamətdə, hansı sektor-

larda daha çox tətbiq olunması ilə bağlı daha geniş məlu-

mat verilsin. Çünki insan alverinə qarşı mübarizə maarif-

ləndirmə, o cümlədən daha çox preventiv, yəni qabaqla-

yıcı tədbirlərin həyata keçirilməsindən asılıdır.  

Eyni zamanda, hesabatda 700-dən artıq təhsil müəs-

sisəsində maarifləndirmə tədbirlərinin aparıldığı qeyd olu-

nur və təbii ki, bu, çox vacibdir. Hörmətli həmkarlarımızın 

da qeyd etdiyi kimi, maarifləndirmə bu sahədə mübarizə-

nin əsas tədbirlərindən biridir. Amma daha məqsədəuyğun 

olar ki, hesabatda, xüsusən də təhsilin hansı pillələri üzrə 

maarifləndirmə tədbirlərinin həyata keçirilməsi və eyni 

zamanda, maarifləndirmə tədbirləri zamanı hansı alətlər-

dən və metodlardan istifadə olunması ilə bağlı məlumatlar 

da öz əksin tapsın. Bu, təbii ki, hesabatda maarifləndirmə 

tədbirlərinin daha dolğun şəkildə təqdim olunması imka-

nını yarada bilər.  

Eyni zamanda, ötən il üzrə insan alveri cinayətlərinin 

növləri qeyd olunur. Təbii, daha məqsədəuyğun olardı ki, 

hesabatda son illər üzrə təhlil aparılsın, bu, hansı növ üzrə 

cinayətlərin artması tendensiyasının müəyyənləşdirilməsi-

nə imkan yarada bilər.  

Eləcə də hörmətli Seyfulla müəllimdən iki məsələyə 

aydınlıq gətirilməsini xahiş edərdim. Birincisi, hesabatdan 

aydın olur ki, insan alveri cinayətlərin sayında son illər 

artım qeydə alınıb. Belə ki, hesabatda qeyd olunduğu 

kimi, 2018-ci ildə bu rəqəm 183 idisə, 2021-ci ildə 202-ə 

qədər yüksəlib, eyni zamanda, insan alveri cinayətlərinə 

görə məsuliyyətə cəlb edilmiş şəxslərin sayında azalma 

qeydə alınıb. Belə ki, 2018-ci ildə bu rəqəm 34 idisə, 

2021-ci ildə 13-dək azalıb. Yəni bir tərəfdən, cinayətlərin 

sayı artıb, digər tərəfdən isə, cinayət məsuliyyətinə cəlb 

edilənlərin sayında azalmalar var. Mən öyrənmək istərdim 

ki, məhz belə bir fərqin yaranması səbəbləri nə ilə bağ-

lıdır? Eyni zamanda, son 3 ildə insan alveri qurbanlarının 

sayı 91-dən 95-ə qədər yüksəlib. O baxımdan xahiş edər-

dim, bu məsələyə də aydınlıq gətirilsin ki, preventiv təd-

birlər qurbanların sayının azalmasına necə təsir göstərir. 

Ümumiyyətlə, maarifləndirmənin preventiv tədbirlərinin 

insan alveri qurbanlarının sayına təsirləri qiymətləndirilib-

mi, qiymətləndirilibsə, bu təsirlər nədən ibarətdir?  

Bütövlükdə, hesabatı yüksək qiymətləndirirəm və hör-

mətli həmkarlarımdan da hesabata dəstək olmalarını xahiş 

edirəm. Bir daha təşəkkür edirəm.  

Sədrlik edən. Sağ olun, Vüqar müəllim.  

Elşən Musayev. Elşən müəllim, sualınız var. Buyurun, 

1 dəqiqə.  

E.Musayev. Təşəkkür edirəm, xanım sədr. İki konkret 

sualım var. Məlumatda qeyd olunur ki, 450 nəfər uşağın 

dilənçilik fəaliyyəti ilə məşğul olması aşkar edilib, eyni 

zamanda, 75 nəfər valideyn inzibati tənbeh cəzası alıb. Di-

lənçilik fəaliyyətinə təkcə valideynlər təşviq etmir. Bilmək 

istəyirəm, qeyri-valideynlərlə bağlı hansı tədbirlər görülüb.  

İkinci sualım isə ondan ibarətdir ki, burada dilənçilik 

fəaliyyəti ilə bağlı yenə də yalnız azyaşlı uşaqların adı 

keçir. Yetkinlik yaşına çatmış dilənçilərlə bağlı vəziyyət 

nə yerdədir? Diqqətinizə görə minnətdaram.  

Sədrlik edən. Sağ olun. Suallara, xahiş edirəm, sonda 

cavab olacaq.  

Səbinə Xasayeva. Səbinə xanım, buyurun.  

S.Xasayeva. Təşəkkür edirəm, xanım sədr. Hörmətli 

Sahibə xanım, hörmətli Seyfulla müəllim, hörmətli həm-

karlar və hörmətli media nümayəndələri. İnsan alverinə 

qarşı mübarizə üzrə Milli Koordinatorun təqdim etdiyi 

əhatəli illik məlumatı mən də dəstəkləyirəm. İlkin olaraq 

qeyd etmək lazımdır ki, dövrümüzdə də insan alveri ən 

aktual problemlərdəndir və transmilli mütəşəkkil cinayət-

karlığın ən təhlükəli növlərindən biri olaraq qalmaqdadır. 

Təəssüflər olsun ki, bu gün dünya dövlətlərinin mübarizə 

aparmalı olduqları ciddi təhdidlərdən biri də insan alveri-

dir. Bu təhdid dünyəvi və bəşəri dəyərlərə yönəldilmiş son 

dərəcə təhlükəli gerçəklikdir. Təkcə 2021-ci ildə təxminən 

25 milyon şəxsin insan alveri qurbanı olması fikrimizin 

təsdiqidir.  

Bu gün ölkəmizdə “İnsan alverinə qarşı mübarizə 

haqqında” Qanundan, Azərbaycan Respublikasının Kons-

titusiyasından, Azərbaycan Respublikasının dəstəklədiyi 

beynəlxalq müqavilələrdən və Azərbaycan Respublika-

sının digər qanunvericilik aktlarından ibarət geniş qanun-

vericilik bazası mövcuddur. Məlumatda da göstərildiyi 

kimi, insan alverinin səbəblərinin, insan alverinə şərait 

yaradan halların müəyyən edilməsi və aradan qaldırılması, 

şəxslərin insan alverinin qurbanına çevrilməsi riskinin 

azaldılması, insan alveri qurbanlarının hüquqlarının bər-

pası və sosial reabilitasiyası məqsədi ilə çoxsaylı tədbirlər 

görülmüşdür. Belə ki, ölkə Prezidenti cənab İlham 

Əliyevin müvafiq sərəncamına əsasən “Azərbaycan Res-

publikasında insan alverinə qarşı mübarizəyə dair 

2020–2024-cü illər üçün Milli Fəaliyyət Planı” təsdiq edilib.  

İnsan alverinə qarşı mübarizə aparan təşkilatlar da 

hesabatlarında insan alveri qurbanlarının arasında təhsilsiz 

şəxslərin çoxluq təşkil etdiyini xüsusi ilə vurğulayırlar. 

Uşaqların təhsildən yayındırılması onların ən təməl hü-

quqlarından biri olan təhsil almaq hüquqlarının əllərindən 

alınması ilə yanaşı, gələcəkdə insan alverinin potensial 

risk qrupuna daxil olmalarına şərait yaradır. Keçən 2021-ci 

ildə ailə mühitindən, pedoqoji və ictimai təhsil vasitə-

lərindən kənarda qalan, küçələrdə işləyən və dilənçilik 

edən 450 uşaq aşkarlanmışdır. Bu, sadəcə, statistik məlu-

mat deyil. Bu, həm də məhv edilmiş 450 həyat deməkdir. 

Bu da problemin nə dərəcədə ciddi olduğunu xatırladır.  

Ötən il ərzində mühüm risk qruplarından birini təşkil 

edən uşaqlara qarşı informasiya texnologiyalarından 

istifadə olunmaqla törədilən hüquqpozmaların qarşısını 

almaq məqsədi ilə Ailə, Qadın və Uşaq Problemləri üzrə 

Dövlət Komitəsinin təşəbbüsü ilə yaradılan uşaqların 

zərərli məlumatlara əlçatanlığını istisna edən, belə cəhdlər 

barədə dərhal valideynlərin məlumatlandırılmasını həyata 

keçirən valideyn nəzarəti və internet təhlükəsizliyi proqra-

mının yaradılması da, hesab edirəm ki, gələcəyə hesablan-

mış mühüm tədbirlərdəndir. Hədəf qruplarında insan 

alverinin potensial qurbanları arasında maarifləndirmə və 

təbliğat işinin təşkil edilməsi, onların insan alveri qurban-

larını gözləyən təhlükə, dövlət tərəfindən təmin edilən 

müdafiə tədbirləri, insan alverinə qarşı dövlət tərəfindən 

həyata keçirilən inzibati, cinayət hüququ və digər tədbirlər 

barədə məlumatlandırılması insan alverinin profilaktikası 

üzrə həyata keçirilməli olan ən mühüm tədbirlərdəndir.  

Hesab edirəm ki, insan alverinə qarşı mübarizəyə 

qeyri-hökumət təşkilatlarının daha çox cəlb edilməsi, in-

san alverinə qarşı mübarizə sahəsində beynəlxalq əməkdaş-

lığın mütəmadi olaraq inkişaf etdirilməsi də insan alverinə 

qarşı mübarizədə müsbət nəticələr  baxımından daha da 

səmərəli olacaqdır. Doğrudur, insan alverinin qarşısının 

tamamilə alınması günümüzün reallıqlarında tam mümkün 

görünmür. Çünki insan alverinin qarşısının alınması üçün 

buna əsas yaradan digər amillər aradan qaldırılmalıdır. 

Məişət zorakılığı probleminin, təhsildən yayınma halları-

nın, gender bərabərsizliyi probleminin və bu kimi digər 

məsələlərin həllində əldə olunacaq müsbət nəticələr para-

lel olaraq insan alveri problemini də azaltmış olacaqdır.  

Bu gün insan alveri ilə mübarizədə müxtəlif hədəf 

qruplarında maarifçilik işini genişləndirməklə yanaşı, həm 

də hüquqi yardımın daha da əlçatanlığını təmin etməliyik. 

Diqqətinizə görə təşəkkür edirəm. 

Sədrlik edən. Sağ olun.  

Arzu Nağıyev. Arzu müəllim, sualınız var. Bir dəqiqə. 

Onu nəzərə alın. 

A.Nağıyev. Təşəkkür edirəm, xanım sədr. Hörmətli 

Seyfulla Əzimovun koordinator kimi təqdim etdiyi məlu-

matı yüksək qiymətləndirirəm və lehinə səs verəcəyəm. 

Mənim təmsil etdiyim Tovuz-Gədəbəy ərazisində vaxtı ilə 

“İŞİD”-in tərkibində Suriyada və İraqda vuruşan bir sıra 

qruplar olub. Onların  övladları ilə bağlı ataları həbs 

olunub, anaları da digər şəxslərlə nikaha məcbur edilib. 

İndi 2018-ci ildən bəri, ümumilikdə, 288 nəfər, 286 az-

yaşlı və 2 qadın İraq Respublikasının səfirliyinin iştirakı 

ilə Azərbaycana qaytarılıb.  

2021-ci ildə 81 nəfər Azərbaycana gətirilib. Qeyd 

etmək istəyirəm, bunların çoxu qadınlar və uşaqlardır. Bu 

gün bunlarla bağlı hansı işlər görülür? Düşünürəm ki, 

2022-ci ildə də bu proses davam edəcək. Potensial olaraq 

gələcəkdə bu uşaqların, bu anaların taleyi...  

Sədrlik edən. Sağ olun.  

Etibar Əliyev. Etibar müəllim, buyurun. 

E.Əliyev. Hörmətli xanım sədr, hörmətli deputat həm-

karlarım. Əlbəttə, mən də düşünürəm ki, bizim buradakı 

tənqidlərimiz və digər qeydlərimiz gələcəkdə  daha yaxşı, 

daha sanballı məlumatın hazırlanmasına dəstək olacaq. Bu 

məlumat 2021-ci ildə təqdim olunan məruzədən struktur 

baxımından fərqlənir. Mündəricata və xeyli statistik məlu-

matlara rast gəlirik. Eyni zamanda, qarşıda duran vəzifə-

lərdən də bəhs edilib. Məlumatın giriş hissəsində qeyd 

edilir ki, bu məlumat Azərbaycan Respublikası Ali Məh-

kəməsinin, Baş Prokurorluğun və 26 mərkəzi və 76 yerli 

icra hakimiyyəti orqanının, ombudsman aparatının, aidiy-

yəti beynəlxalq təsisatların müvafiq təhlilləri əsasında 

hazırlanıb. Lakin məlumatı əks etdirən məruzədə gös-

tərilən təsisatlarla bağlı istinada rast gəlmirik. Bu isə 

məlumatların aydın dəlillərə əsaslanmasına şübhələr yara-

da bilər. Məruzədə heç bir istinada yer verilməmişdir.  

Qanunvericilik hissəsində yazılır ki, 2021-ci ildə Na-

zirlər Kabinetinin 6 qərarında dəyişiklik edilib. Bunlar 

hansı qərarlardır, qərarlardakı dəyişikliklər nədən ibarət-

dir? Məlumatda 3 məsələ ilə bağlı hazırlanmış qanunveri-

cilik layihələrindən bəhs edilir. Bunların ictimai müza-

kirəsi keçirilibmi? QHT-lər ilə müzakirəsi aparılıbmı? 

KİV-də bu barədə məlumat verilibmi?  

Məruzədə qeyd olunan mühüm məsələlərdən biri də, 

deputat həmkarlarımın qeyd etdiyi kimi, ondan ibarətdir 

ki, ölkəmiz Amerika Birləşmiş Ştatları Dövlət Departa-

mentinin insan alverinə dair illik hesabatında 3 ildir, 2-ci 

səviyyəli ölkələr sırasına aid edilir. Bunun mənası ondan 

ibarətdir ki, “İnsan alverinə qarşı mübarizə haqqında” 

Qanunun minimal standartlarına əməl edilmir, lakin bunun 

üçün əhəmiyyətli səylər göstərilir.  Sual yaranır. Azərbay-

can 2-ci səviyyədən 1-ci səviyyəyə qalxmaq üçün hansı 

tədbirləri həyata keçirməyə çalışır? Çünki ardıcıl olaraq 

bir neçə il 2-ci səviyyədə qalmaq 3-cü səviyyəyə daxil 

olmaq riskini artıra bilər. Biz, əlbəttə ki, indekslərdə yol 

verilən xətaları bilirik. Burada ikili standartlar mövcuddur. 

Mən də bu məsələdə deputat həmkarlarımla şərikəm.  

Qeyd olunur ki, 2005-ci ildən 2022-ci ilə qədər  insan 

alveri ilə bağlı 1916 cinayət işi başlamışdır. 607 şəxs ci-

nayət məsuliyyətinə cəlb olunub. 1165 qurban müəy-

yənləşib. İldə ortalama 112 cinayət baş verib və 36 nəfər 

cinayət məsuliyyətinə cəlb olunub. Bu, bütövlükdə, insan 

alveri ilə bağlı real mənzərəni əks etdirə bilərmi? 2021-ci 

ildə 3 məcburi əməyə cəlbetmə faktı müəyyən edilmişdir. 

2020-ci ildə isə 5 məcburi əməyə cəlb olunma  faktı 

müəyyən olunub. Keçən il də, bu il də məcburi əməyə cəlb 

olunma yalnız kənd təsərrüfatı sektorunda müəyyən olu-

nub. Məgər digər sektorlarda belə hallar yoxdur? Xüsusi 

ilə, məsələn, iaşə sektorunda. Biz hər dəfə azyaşlıların 

əməyə cəlb olunması faktına rast gəlirik.  

Dövlət başçısının 2020-ci il iyulun 22-də imzaladığı 

Sərəncama əsasən “Azərbaycan Respublikasında insan 

alverinə qarşı mübarizəyə dair 2020–2024-cü illər üçün 

Milli Fəaliyyət Planı” təsdiq olunub. Milli Koordinator 

tərəfindən hər il hazırlanan məruzədə bu fəaliyyət planının 

icrası öz əksini tapmalı idi. Lakin hesabat məruzəsində 

milli fəaliyyət planının icrası ilə bağlı və ona istinad 

edilməsi barədə hər hansı bir məlumata rast gəlmirik.  

Seyfulla müəllimdən xahiş edərdim ki, imkan olarsa, 

mənim bu suallarıma cavab versin. Birincisi, insan alveri 

qurbanları arasında insan alverinə məruz qalan həssas 

qruplar kimlər olub? Bu, müəyyən olunmalıdır. İnsan 

alverinə şərait yaradan hallar, səbəblər hansılardır? Məru-

zədə bu barədə məlumat yoxdur. Ölkəmizdə insan alveri 

qurbanlarına çevrilmə riskləri hansılardır? İnsan alverinin 

hansı növləri ölkəmizdə geniş yayılıb? 

Bu gün Azərbaycan cəmiyyətini insan alveri ilə yanaşı, 

narkotiklərlə mübarizə də maraqlandırır. Bu bizi çox 

narahat edir. Bizim aparıcı istiqamətlərimizdən biri nar-

kotik vasitələrin qanunsuz dövriyyəsinə qarşı Daxili İşlər 

Naziliyinə dəstək verməkdir. Burada vətəndaşlardan dəs-

tək alınması vacibdir. Çünki çoxlu təşviqat və təbliğat 

olarsa, onda narkotik vasitələrinin qanunsuz dövriyyəsi-

nin, narkomaniyanın geniş vüsət almasının qarşısı alına 

bilər. Mən düşünürəm ki, narkoticarət tacirləri ilə yanaşı, 

insan  alveri ilə məşğul olanlara qarşı da qanunvericilikdə 

dəyişiklik edilməlidir. Onlara daha da ağır cəzalar tətbiq 

edilməlidir. Çünki onlar bizim gələcəyimizi və bu günümü-

zü  məhv edirlər. Düşünürəm ki, bu gün insanları narahat 

edən əsas məsələlər bunlardır. Təşəkkür edirəm. Sağ olun. 

Sədrlik edən. Sağ olun.  

Razi Nurullayev. Buyurun, Razi müəllim. 

R.Nurullayev. Hörmətli xanım sədr, hörmətli deputat-

lar, hörmətli Seyfulla müəllim, media nümayəndələri. Bü-

tün dünyada insan alveri, zorakılıq və buna bənzər cina-

yətlərin qurbanlarına xidməti, əsasən, qeyri-kommersiya 

təşkilatları həyata keçirir. Bizdə də bu, qismən belədir. 

Hörmətli Seyfulla müəllim hesabatda bu barədə xeyli 

danışdı. Qeyd etməliyik ki, dövlət tərəfindən göstərilən 

kömək kifayət deyil. Qeyri-kommersiya, yəni qeyri-höku-

mət təşkilatlarına daha çox vəsait və resurslar verilməlidir. 

Azərbaycanda insan alveri, zorakılıq sahəsində fəaliyyət 

göstərən və DİN-in də əməkdaşlıq etdiyi təşkilatlar var. 

Sağ olun ki, onlara kömək edirsiniz. Bu təşkilatların xeyli 

problemləri var və onlar dövlət səviyyəsində həll edilməlidir.  

Birincisi, bu təşkilatlar, infrastrukturu olan sığınacaqlar 

niyə dövlət tərəfindən təmin edilməsin? QHT-lərin nə 

gəliri var ki, ayda bir neçə min manat kirayə pulu versin. 

Məcbur olub bir yerdən o biri yerə köç edir. Bu da xid-

mətin keyfiyyətinin aşağı düşməsinə və qurbanların ikinci 

dəfə didərgin düşməsinə səbəb olur.  

İkincisi, bu təşkilatların kommunal xərcləri dövlət hesa-

bına qarşılansa, məqbuldur. Bu təşkilatlar pul qazanmır, 

dövlətin çəkməli olduğu yükü çəkir. Biz bunlardan hüquqi 

şəxs kimi kommunal xərclər istəyirik və onların bunu 

vermək imkanları yoxdur. O məsələ müzakirə edilib, həlli 

yolu tapılmalıdır.  

Üçüncüsü, komitə iclasında QHT nümayəndələri dedi-

lər ki, qurbanların tibbi sığorta ilə bağlı ciddi problemi 

var. Bu məsələ qanunvericilik səviyyəsində  həllini tap-

malıdır və biz “Sığorta haqqında” Qanunda “insan alveri”, 

“zorakılıq qurbanları” sözlərini əlavə etməliyik ki, bu 

şəxslər tibbi sığortadan yararlana bilsinlər. Yəni qanun 

üzrə. Bu məsələ ilə bağlı bir-iki ay öncə İcbari Tibbi 

Sığorta üzrə Dövlət Agentliyinin sədri hörmətli Zaur 

Əliyevlə danışmışam və o, məsələyə isti yanaşdı. Kömək 

göstərməyə çalışır. Amma bu, xahişlə olmur axı. Gərək 

qanun bunu təsbit eləsin.  

Dördüncüsü, sığınacaqlarda reabilitasiya olunan qur-

banların cəmiyyətə reinteqrasiyasında ciddi problem var. 

Onlara peşələr öyrədilir, amma bunun daha yüksək səviy-

yədə olmasına ehtiyac var. Əlavə olaraq qurulan sığına-

cağı tərk edəndə konkret iş yerinə yönəldilməlidir. İş yeri 

isə 300-400 manat olan, – əgər yönəldilibsə, – o şəxs 

reinteqrasiyadan imtina edir və köhnə peşəsinə qayıdır. 

Bütün bunlar da ABŞ Dövlət Departamentinin illik İnsan 

alveri hesabatında əksini tapır. Artıq Azərbaycan 3-cü ildir 

ki, bu hesabatda 2-ci müşahidə qrupunda saxlanır. Mən 

hesabatda irəli sürülən tövsiyələrə doğru, dürüst əməl 

olunmasına çağırış edirəm.  

Beşincisi, Azərbaycan beynəlxalq aləmdə nüfuzunu 

qaldırmaq və analoji hesabatlarda yüksək yer tutmaq üçün 

“Qeyri-hökumət təşkilatları (ictimai birliklər və fondlar) 

haqqında” Qanunda olan məhdudlaşdırıcı müddəaları ara-

dan qaldırmalıdır. Məhz QHT-lərə bu məhdudiyyətlər tət-

biq ediləndən, onların beynəlxalq təşkilat və fondlarla 

əməkdaşlığına qadağa qoyulandan sonra qabaqlayıcı 

tədbirlərin görülməsi xeyli aşağı düşüb. Məhz bundan 

sonra əxlaqsızlıq və zorakılıq halları, erkən nikahların sayı 

artıb, ictimai nəzarət isə tam olaraq zəifləyib.  

Sonda müraciətlərə operativ cavab verdiyinə, kömək 

göstərdiyinə görə nazir Vilayət Eyvazova, Seyfulla müəl-

lim, Sizə və ümumilikdə, rəhbərliyə təşəkkürümü bildiri-

rəm. Biz hər bir problemin, müraciətin  həllinə nail ola 

bilmirik. Amma ən azından münasibət göstərmək, diqqət 

ayırmaq da mənim çox narazı qaldığım indiki reallıqda elə 

böyük işdir. Təşəkkür edirəm. 

Sədrlik edən. Sağ olun.  

Səsə qoymaq təklifi var. Təkid eləyənlər var. Elman 

Nəsirov, buyurun. 

E.Nəsirov. Hörmətli xanım sədr, hörmətli Seyfulla 

müəllim, hörmətli həmkarlar. Bu gün bizim müzakirə etdi-

yimiz məsələ, sözün həqiqi mənasında, ən qlobal məsələ-

lərdən biridir. Bu, təkcə bizim problem deyil. Bu, bütün 

dünyanın problemidir. Ancaq təhlillər onu göstərir ki, bu 

qlobal problem və dünyada ən çox gəlir gətirən sahələrdən 

biri insan alveridir və insan alverindən gələn gəlirin 

həcminin il ərzində 150 milyard dolları ötdüyü ilə bağlı 

BMT-nin hesabatlarında rəqəmlər göstərilir.  

Amma Azərbaycanla bağlı vəziyyət necədir? Hörmətli 

Seyfulla müəllimin məlumatından bir daha bu qənaət hasil 

oldu ki, ölkəmizdə bu sahədə vəziyyət qənaətbəxşdir. 

Rəqəmlər özü bunu təsdiqləyir. Ölkəmizdə hesabat ilində, 

2021-ci ildə 31 min 131 cinayət faktı qeydə alınıb. 31 min 

131 cinayət faktı. Onun içərisində insan alveri ilə bağlı rə-

qəm, 0,6 faiz təşkil edir. Yəqin ki, burada bizim mənəvi 

əxlaqi dəyərlərimiz öz rolunu oynayıb. Burada yəqin ki, 

Daxili İşlər Nazirliyinin bu sahədə üzərinə götürdüyü vəzi-

fəni ləyaqətlə yerinə yetirməsi faktını da söyləmək istərdim.  

Amma hər halda, bir şeyi bilmək lazımdır ki, bu, ümu-

mi bir bəladır, ümumbəşəri bir bəladır və heç bir dövlət bu 

bəladan sığortalanmayıb və hətta nə qədər qəribə səslənsə 

də, bütün dünyada çox geniş yayılmış, çox geniş böyük 

gəlir gətirən bu sahəyə qalib gəlmək bəlkə də mümkün 

deyil.  Çünki bu qədər mübarizə, bu qədər səylər, amma 

nəticə elə də ürəkaçan deyil. Amma Azərbaycanla bağlı, 

qeyd etdiyim kimi, 0,6 faiz. Bu, müsbət nəticədir və bunu 

xüsusi ilə qeyd etmək istərdim.  

Ancaq, eyni zamanda, bəzi qeydlərimi də, məndə bəzi 

suallar yaranıb, onu da səsləndirmək istəyirəm. Müəyyən 

ziddiyətli fikirlər var. Məsələn, hesabatda, daha doğrusu, 

2021-ci ildə insan alveri ilə mübarizəyə dair məlumatın 

21-ci səhifəsində qeyd olunur ki, son illər ərzində bu qa-

nunazidd fəaliyyət, əsasən, internet üzərindən həyata 

keçirilir. Doğru fikirdir, həqiqəti əks etdirir. Xüsusi ilə də 

pandemiya dövründə, demək olar ki, bütün sahələrdə 

rəqəmsal texnologiyalardan istifadə olunurdu, internet 

fəaliyyəti daha geniş yayılmışdı. Bu baxımdan bu, məntiq-

lidir və bu sahənin cinayətkarları yəqin ki, müasir texno-

logiyalardan istifadə eləyib öz qurbanlarını seçiblər. Am-

ma eyni 21-ci səhifədə başqa bir məlumata rast gəlirik ki, 

bu cinayətlə bağlı, deməli,  saytlar üzərindən əməliyyatlar 

həyata keçirilməyib. Bu cinayətin qurbanlarının saytlar 

üzərindən tapılması və onların bu prosesə cəlb edilməsi 

qeydə alınmayıb. Yəni burada bir az fikir uyğunsuzluğu 

var. Yəni saytlar və internet, elə bunlar təxminən eyni 

məsələlərdir.  

Nəhayət, başqa bir məsələni qeyd etmək istəyərdim. 

Bu, məncə, artıq səsləndi. Məsələn, 2005–2021-ci illər 

ərzində 1916 insan alveri ilə bağlı cinayət faktı qeydə 

alınıb. 2005-ci ildə bir cinayət faktı və bir həbs, cinayət 

məsuliyyətinə cəlbetmə faktı qeydə alınıb. 2006-cı ildə 29 

cinayət və 23 cinayət məsuliyyətinə cəlbetmə faktı. Sonra 

birdən-birə rəqəm çox köklü şəkildə dəyişir. 72 cinayət 

2007-ci ildə, amma fikir verin, cinayət məsuliyyətinə 

cəlbetmə 93 nəfəri əhatə edir. 2008-ci ildə isə 80 cinayət, 

91 cinayət məsuliyyətinə cəlbetmə faktı. Sonra isə rəqəm-

lər enməyə başlayır. 2014-cü ildə  105 cinayət, 26 cinayət 

məsuliyyətinə cəlbetmə və nəhayət, hesabat ilində, 2021-ci 

ildə 2002 cinayət və 13 cinayət məsuliyyətinə cəlbetmə 

faktı. Yəni bunlar müəyyən mənada suallar doğurur və 

çox istərdim ki, hörmətli Seyfulla müəllim bu məsələlərə 

də bir aydınlıq gətirsin.  

Amma, bütünlükdə, qeyd olunan sahə üzrə Azərbaycan 

Daxili İşlər Nazirliyinin və onun müvafiq qurumlarının 

fəaliyyətini yüksək qiymətləndirirəm və hesab edirəm ki, 

insan alverinə qarşı mübarizə üzrə Milli Koordinatorun 

verdiyi məlumat əhatəlidir, dolğundur, tam reallığı əks 

etdirir və onun lehinə öz səsimi verəcəyəm. Təşəkkür 

edirəm. 

Sədrlik edən. Elman müəllim, çox sağ olun.  

Sonuncu sual. Kamilə xanım, xahiş edirəm, bir dəqiqə 

ərzində sualınızı səsləndirəsiniz. Buyurun. 

K.Əliyeva. Təşəkkür edirəm, hörmətli xanım sədr. Mən 

Seyfulla müəllimə konkret iki sual ünvanlamaq istəyirəm. 

Məlumdur ki, ölkəmizdə yetkinlik yaşına çatmayan qız-

ların valideynləri tərəfindən ailə qurmağa məcbur edilməsi 

faktları var. Yaxın vaxtlarda televiziya kanallarının birin-

də göstərilir ki, ata azyaşlı qızını ondan yaşca çox böyük 

olan bir şəxslə evlənməyə təhrik edir və təsəvvür edin, hə-

min şəxsdən bunun müqabilində 5 min manat pul istəyir. 

Bu və buna oxşar hadisələr insan alveri kimi qeydə alınıb, 

Cinayət Məcəlləsinin müvafiq maddəsi ilə cəzalandırıla 

bilərmi?  

İkinci, məsələ. Xarici dövlətlərə  qızları cinsi istismar 

məqsədi ilə aldadıb aparan Azərbaycan vətəndaşları bu-

rada cinayət məsuliyyətinə cəlb olunur. Bəs xaricə apa-

rılan qızları orada cinsi istismara məcbur edən digər şəxs-

lər də Azərbaycan vətəndaşıdırsa, onlar Azərbaycana eks-

tradisiya edilirmi? Yaxud həmin ölkənin vətəndaşları olar-

sa, onlar barədə mənsub olduqları ölkəyə... 

Sədrlik edən. Sağ olun. 

Hörmətli həmkarlar, mən düşünürəm, biz kifayət qədər 

müzakirə elədik.  

Kamilə xanım, sualınızı yazılı sürətdə verərsiniz.  

Seyfulla müəllim, mənim bir təklifim var. Siz buradakı 

sualları eşitdiniz. Mən Sizdən xahiş edirəm ki, sonra Siz 

bunları yazılı sürətdə cavablandırasınız. Biz isə bunu 

komitələrə çatdıraq.  

Hörmətli həmkarlar, bir məsələyə də toxunmaq istəyi-

rəm. Burada çıxışlarda bir neçə dəfə sələndi ki, ABŞ Döv-

lət Departamentinin  hesabatında və bir neçə hesabatlarda 

Azərbaycan düzgün yerdə təsvir olunmur. Mən düşünü-

rəm ki, bu işdə bizim deputatlarımız da fəal olmalıdırlar. 

Hansı mənada? Çünki biz deputatlar müxtəlif beynəlxalq 

təşkilatlarda Azərbaycanı təmsil edirik və düşünürəm ki, 

orada müvafiq komitələrdə burada səslənən məlumatları 

çatdırmaq lazımdır. O hesabatlarda Azərbaycanın, belə de-

yək, düzgün olmayan sırada yer tutması, reytinqi haqqında 

orada da danışmaq lazımdır. Ümumiyyətlə, xaricdə olanda 

xarici mediada da bu barədə mütləq söz açmaq lazımdır. 

Çünki bizim beynəlxalq fəaliyyətlə məşğul olan kifayət 

qədər deputatlarımız var və mən düşünürəm ki, bunu da 

etmək olar. Çox sağ olun. 

İndi isə mən məsələni səsə qoyuram. Buyurun, 

münasibət bildirin. 
 

Səsvermənin nəticələri (saat 12.20 dəq.) 

Lehinə                            99 

Əleyhinə                              1 

Bitərəf                              0 

Səs vermədi                              0 

İştirak edir                          100 

Nəticə: Qəbul edildi 
 

 Çox sağ olun, qəbul edildi.  

Seyfulla müəllim, biz Sizə təşəkkür edirik və işinizdə 

uğurlar arzulayırıq. Sağ olun.  

Hörmətli həmkarlar,  biz növbəti məsələyə keçirik. 

Gündəliyimizin 2-ci məsələsi Qida təhlükəsizliyi haqqında 

qanun layihəsidir. Qeyd edim ki, qanun layihəsi üçüncü 

oxunuşda müzakirəyə təqdim edilir. Məsələyə dair məlu-

mat vermək üçün mən, Tahir müəllim, Sizə söz verəcə-

yəm. Aqrar siyasət komitəsinin sədri Tahir Rzayev, bu-

yurun.  



 70 

T.Rzayev, Milli Məclisin  Aqrar siyasət komitəsinin sədri.  

Çox sağ olun. Hörmətli sədr, hörmətli deputat həm-

karlarım. Qida təhlükəsizliyi haqqında qanun layihəsini 

üçüncü oxunuş üçün təqdim edərkən bildirirəm ki, mü-

zakirələr zamanı deputatlar tərəfindən verilən təkliflər və 

suallar istər işçi qrupu formatında, istərsə də komitənin 

iclasında geniş təhlil edildi. Təkliflə çıxış edən hər bir 

deputatla söhbət aparıldı. Bəziləri komitənin iclasına dəvət 

edildi və bütün suallara aydınlıq gətirildi.  

Hörmətli həmkarlarımız Əli Hüseynlinin, Eldar İbrahi-

movun, Eldar Quliyevin, Fəzail Ağamalının, Əli Məsimli-

nin, Azər Badamovun, Vüqar Bayramovun, Cavid Osma-

novun, Hicran Hüseynovanın, Fazil Mustafanın, Elşən 

Musayevin verdiyi bəzi təkliflər nəzərə alındı.  

Qanunun 38 maddəsində müxtəlif düzəlişlər, dəyişik-

liklər, redaktələr edildi və bəzi maddələr yeni redaksiyada 

verildi. Qanunvericilik təşəbbüsü subyekti  də bu düzəliş-

ləri məqbul hesab etmişdir. Demək istəyirəm ki, qanunun 

maddələri ilə bağlı bütün  məqamlar tam aydınlaşdırıl-

mışdır. Ona görə də bir daha maddələrdə edilmiş dəyişik-

liklər və əlavələr haqqında danışmağa ehtiyac duymuram. 

Çünki qanun çox geniş müzakirə edilib və bu müzakirə-

lərdə 52 nəfər çıxış edərək öz fikrini bildirmişdir. Qa-

nunda edilmiş əlavə və dəyişikliklər sözsüz ki, onun tək-

milləşdirilməsinə xidmət edir.  

Qanunun geniş və səmərəli müzakirəsinə hər cür imkan 

və şərait yaratdığınıza görə, hörmətli sədr, Sizə və mü-

zakirələrdə fəal iştirak edən, bu qanuna səs verən hörmətli 

həmkarlarıma öz minnətdarlığımı bildirirəm. Mən qanun 

layihəsini üçüncü oxunuş üçün təqdim edir və müsbət 

münasibət bildirməyinizi xahiş edirəm. Çox sağ olun.  

Sədrlik edən. Çox sağ olun, Tahir müəllim.  

Çıxış etmək istəyən yoxdur. Mən qanun layihəsini 

üçüncü oxunuşda səsə qoyuram. Buyurun, münasibət bil-

dirin, xahiş edirəm.  

 
Səsvermənin nəticələri (saat 12.22 dəq.) 

Lehinə                            97 

Əleyhinə                              1 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 

  

Çox sağ olun, qanun layihəsi üçüncü oxunuşda qəbul 

edildi.  

İndi isə  3-cü məsələyə keçirik. Məsələ isə “Hərbi vəzi-

fə və hərbi xidmət haqqında” Qanunda dəyişiklik edilməsi 

barədə qanun layihəsidir. Onu da qeyd edim ki, qanun 

layihəsi dəqiqləşdirmə xarakteri daşıyır və müvafiq Kons-

titusiya Qanununun tələbinə əsasən bir oxunuşda qəbul 

ediləcək. Məsələyə dair məlumat vermək üçün mən Mü-

dafiə, təhlükəsizlik və korrupsiya ilə mübarizə komitəsinin 

sədri Ziyafət Əsgərova söz verirəm. Ziyafət müəllim, 

buyurun.  

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri. 

Çox sağ olun. Hörmətli xanım sədr, hörmətli həm-

karlar. Müzakirənizə təqdim olunan qanun layihəsində 

söhbət  təhsilini davam etdirmək üçün çağırışçılara möhlət 

hüququnun verilməsindən gedir. Arayış üçün sizə bildirim 

ki, biz keçən sessiyada bu möhlət hüququnu magistrlər, 

doktorantlar və rezidenturada təhsil alan şəxslər üçün 

tanımışdıq, yəni müvafiq qanun qəbul etmişdik. İndi isə 

çağırışçıların adyunkturaya  qəbul edilməsi üçün 3 aylıq  

möhlət hüququnun verilməsi nəzərdə tutulur.  

Hesab edirəm ki, bu da ədalətlidir. Yəni bütün təbə-

qədən olan həm magistrlər, həm doktoranturada, həm də 

rezidenturada təhsil alanlar üçün biz bu hüququ tanımışıq. 

İndi möhtərəm cənab Prezident tərəfindən təklif olunur ki, 

çağırışçılara adyunkturada da təhsilini davam etdirmək 

üçün çağırışdan 3 aylıq möhlət hüququ verilsin. Hesab 

edirəm ki, bu, olduqca yerində olan bir qanun layihəsidir. 

Hörmətli deputatları bu qanun layihəsini dəstəkləməyə 

çağırıram. Çox sağ olun, təşəkkür edirəm.  

Sədrlik edən. Sağ olun, Ziyafət müəllim.  

Siyavuş müəllim, çıxış etmək istəyirsiniz, buyurun.  

S.Novruzov. Təşəkkür edirəm, hörmətli xanım sədr. 

Hörmətli Ziyafət müəllim təqdim etdi və hesab edirəm ki, 

möhlət hüququnun verilməsi ilə bağlı çox təqdirəlayiq bir 

qanun layihəsidir. Mən də səs verəcəyəm, deputat həm-

karlarımdan da xahiş edirəm, səs versinlər.  

Amma möhlət  hüquqları ilə bağlı olaraq bir neçə kəl-

mə öz fikirlərimi bildirmək istəyirəm. Ümumilikdə, 44 

günlük Vətən müharibəsi özü də göstərdi ki, hərbi çağırış-

la ordu sıralarına cəlb olunanlarla müqavilə əsasında cəlb 

olunanlar arasında kifayət qədər fərq var. Bu, aprel dö-

yüşlərində də özünü göstərmişdi, Tovuz döyüşlərində də 

və 44 günlük Vətən müharibəsində də özünü göstərdi. Biz 

tədricən bu möhlətlərdən tamamilə uzaqlaşıb, ümumi ça-

ğırış əsasında deyil, – tədricən artıq bu başlanılıbdır, – 

həm texniki, həm təsərrüfat, həm də başqa-başqa cəhət-

lərdən  insanlar cəlb olunurlar. Məsələn, Ali Baş Koman-

danın tapşırığı əsasında elə ən yeni texnikalar alınıb 

gətirilib ki, onu istifadə etmək üçün mütəxəssis tələb 

olunur. Yəni adi çağırışçının burada iştirakı o qədər də 

məqsədəuyğun deyil, heç onu öyrənə də bilməz. Neçə 

milyon manat dəyərində olan texnikalardır. O baxımdan 

da bu proseslərə tədricən müqavilə əsasında keçilməsi, 

hesab edirəm, yerinə deşər. Həm də burada biz təhsilimizi 

qoruyub möhkəmləndiririk. İnsanı təhsildən ayrılıb ilya-

rım, yaxud 1 il, 2 il müddətində gedib hərbi xidmət çəkir, 

sonradan təhsilini davam etməsində böyük çətinlik yaranır 

və o, demək olar ki, təhsildən qismən uzaqlaşır və son-

radan bu proseslərə yenidən qayıtmaq da çətinləşir. O ba-

xımdan bu məsələləri, hesab edirəm ki, Ziyafət müəllim, 

gələcək qanunlarda nəzərə alasınız. 

İkinci məsələ. Bilirsiniz, elə insanlar var ki, sağlamlığı 

imkan verir, amma onun digər baxışları silah götürmək, 

tutmaq üçün imkan vermir. Keçmişdə, təbii ki, bizim əra-

zilər işğal altında idi. Ona görə biz buna tamam başqa cür 

yanaşırdıq. Amma işğaldan azad olunandan, ərazi bütövlü-

yümüz təmin olunandan sonra hesab edirəm ki, biz alter-

nativ xidmət haqqında da qanun qəbul etməliyik. Söhbət 

alternativ hərbi xidmətdən getmir, alternativ xidmətdən 

gedir. Hərdən bunu qarışdırırlar. Alternativ hərbi xidmət 

müqavilə əsasında hərbi xidmətdir. Alternativ xidmət ça-

ğırış əsasında, döyüş bölgələrində deyil, təsərrüfat, sanitar 

başqa-başqa hissələrdə qulluğunu keçir və digərlərindən 

daha artıq müddətə qulluq edir. Bununla da öz yerini kom-

pensasiya edir. 

Bütövlükdə götürəndə, Türkiyə modelini də nəzərə al-

saq, mən hesab edirəm ki, gələcəkdə biz ordu sıralarımızın 

təkmilləşdirilməsi üçün bu addımları atmalıyıq, müasir, 

daha möhkəm, indikindən daha da güclü ordu formalaş-

dırmalıyıq ki, Cənubi Qafqazın ən güclü ordusu olan 

Azərbaycan Ordusu dünyanın, Avropanın ən güclü ordu-

larından birinə çevrilsin. Təşəkkür edirəm.   

Sədrlik edən. Sağ olun, Siyavuş müəllim.  

Ziyafət müəllim, buyurun. Siz çox yaxında oturursu-

nuz. Əslində, elə Siyavuş müəllim bu təklifi Sizə çıxışdan 

əvvəl də deyə bilərdi, Siz də öz fikrinizi bildirə bilərdiniz. 

Buyurun, Ziyafət müəllim.  

Z.Əsgərov. Çox sağ olun, hörmətli xanım sədr. Siyavuş 

müəllimin qaldırdığı birinci məsələ ilə bağlı demək istə-

yirəm. Hörmətli Siyavuş müəllim, elə bu qanunda edilən 

dəyişikliyin əsas məqsədlərindən biri də ondan ibarətdir. 

Bilirsiniz ki, möhtərəm cənab Prezident bizim ordumuzun,  

hərbi sənayemizin qarşısında həmişə belə bir məsələ 

qoyubdur ki, bizim ordumuzda ən yüksək texnologiyalar 

tətbiq olunmalıdır. Bu texnologiyaların mənimsənilməsi-

nin elmi əsaslarını möhkəmləndirmək üçün biz adyunktu-

raya daxil olan çağırışçılara şərait  yaradırıq ki, onlar bu 

texnologiyanın elmi əsaslarını öyrənsinlər və hərbimizdə 

bunu daha asanlıqla tətbiq edə bilsinlər. Təşəkkür edirəm, 

çox sağ olun.  

Sədrlik edən. Sağ olun, Ziyafət müəllim.  

Hörmətli həmkarlar,  mən qanun layihəsini səsə qoyu-

ram. Buyurun, münasibət bildirin.   

 
Səsvermənin nəticələri (saat 12.29 dəq.) 

Lehinə                            97 

Əleyhinə                              0 

Bitərəf                              0 

Səs vermədi                              0 

İştirak edir                            97 

Nəticə: Qəbul edildi 

  

Çox sağ olun, qanun layihəsi qəbul edildi. 

Hörmətli həmkarlar, gündəliyin növbəti 2 məsələsi 

mahiyyətcə bir-birinə yaxın qanun layihələridir. Hər iki 

qanun layihəsi uyğunlaşdırma xarakteri daşıyır, ona görə 

də bir oxunuşda qəbul ediləcək. Beləliklə, 4-cü məsələ 

Mülki Prosessual Məcəllədə, Ailə Məcəlləsində və Mülki 

Məcəllədə  dəyişiklik edilməsi haqqında qanun layihəsi-

dir, gündəliyin 5-ci məsələsi isə, “Əhalinin sağlamlığının 

qorunması haqqında” və “Psixiatriyaya yardım haqqında” 

qanunlarda dəyişiklik edilməsi barədə qanun layihəsidir. 

Ona görə təklif edirəm, bu məsələlərin təqdimatları ayrı-

lıqda edilsin, ancaq müzakirəsi birgə aparılsın. Səsverməni 

həmişə olduğu kimi, biz ayrılıqda aparacağıq.  

4-cü məsələyə dair məlumat vermək üçün mən sözü 

Milli Məclis Sədrinin birinci müavini, Hüquq siyasəti və 

dövlət quruculuğu komitəsinin sədri Əli müəllim, Sizə 

verəcəyəm. Buyurun, Əli müəllim.   

Ə.Hüseynli, Milli Məclis Sədrinin birinci müavini, Hü-

quq siyasəti və dövlət quruculuğu komitəsinin sədri.   

Çox sağ olun. Hörmətli xanım sədr, Siz də qeyd 

etdiyiniz kimi, bu məsələ dəqiqləşdirmə xarakterlidir. Belə 

ki, artıq bizim qanunvericilikdə “sosial xidmət” anlayışı 

istifadə olunur. Məhz buna görə də  Ailə Məcəlləsində, 

Mülki Məcəllədə və Mülki Prosessual Məcəllədə müvafiq 

olaraq anlayışlar “sosial xidmət” anlayışı ilə əvəz olunur. 

Təşəkkür edirəm.  

Sədrlik edən. Çox sağ olun, Əli müəllim.  

Hörmətli Hicran xanım, bu qanun layihəsinə sizin 

komitədə də baxılıb. Xahiş edirəm, rəyinizi bildirin.  

H.Hüseynova, Milli Məclisin Ailə, qadın və uşaq məsə-

lələri komitəsinin sədri. 

Bizim komitəmizdə baxılıb. Əli müəllimin dediyi kimi, 

terminoloji, dəqiqləşdirmə xarakter daşıyır. Ona görə heç 

bir təklif olmadı. Xahiş edirəm, səsə qoyulsun. Sağ olun.  

Sədrlik edən. Çox sağ olun, Hicran xanım.  

5-ci məsələyə dair məlumat vermək üçün mən Səhiyyə 

komitəsinin sədri Əhliman Əmiraslanova söz verirəm. 

Əhliman müəllim, buyurun.  

Ə.Əmiraslanov, Milli Məclisin Səhiyyə komitəsinin 

sədri. 

Çox hörmətli Sahibə xanım, hörmətli millət vəkilləri. 

“Əhalinin sağlamlığının qorunması haqqında”  Azərbay-

can Respublikası Qanunun 12-ci maddəsinin ikinci hissə-

sində “müdafiə sistemi” sözlərinin “xidmət” sözü ilə,  

“Psixiatriyaya yardım haqqında” Azərbaycan Respublika-

sının Qanunun 35-ci və 36-cı maddələrində “tibbi yardım” 

sözlərinin “tibbi sanitariya yardımı” sözləri ilə əvəz 

edilməsi təklif olunur. Təklif olunan dəyişikliklər “Tibbi 

sığorta haqqında” Azərbaycan Respublikasının Qanununa 

uyğunlaşdırma xarakteri daşıyır. Xahiş edirəm, qanun 

layihəsini dəstəkləyəsiniz. Təşəkkür edirəm.  

Sədrlik edən. Çox sağ olun, Əhliman müəllim. Çıxış 

etmək istəyən yoxdur.  

Hörmətli həmkarlar, mən qanun layihələrini bir-bir səsə 

qoyacağam. Beləliklə, xahiş edirəm, 4-cü məsələyə mü-

nasibət bildirin. 

 
Səsvermənin nəticələri (saat 12.32 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              1 

İştirak edir                            96 

Nəticə: Qəbul edildi 

 



 77 

Çox sağ olun, qanun layihəsi qəbul edildi.  

İndi isə xahiş edirəm, 5-ci məsələyə münasibət bildirin. 

Buyurun. 

 
Səsvermənin nəticələri (saat 12.32 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, bu qanun layihəsi də qəbul edildi.  

Hörmətli həmkarlar, gündəliyin növbəti 10 məsələsi, 

yəni 6-cı məsələdən başlayaraq 15-ci məsələ də daxil ol-

maqla ikinci oxunuşda olan qanun layihələridir. Gündə-

liyin 6-cı və 7-ci məsələləri möhtərəm cənab Prezidentin 

bir məktubu ilə Milli Məclisə daxil olub. Mahiyyətcə də 

onlar bir-birinə yaxın olan qanun layihələridir. 

Gündəliyin 6-cı məsələsi “Azərbaycanın mədəniyyət 

paytaxtı – Şuşa şəhəri haqqında” Qanunda dəyişiklik edil-

məsi barədə qanun layihəsidir, 7-ci məsələ  Şəhərsalma və 

Tikinti Məcəlləsində, “Sahibkarlıq fəaliyyəti haqqında” 

Qanunda və digər 4 qanunda dəyişiklik edilməsi barədə 

qanun layihəsidir. Ona görə də Əli müəllim, mən Sizdən 

xahiş edəcəyəm ki, hər iki layihə haqqında ümumi məlu-

mat verəsiniz. Müzakirəni biz həmişə olduğu kimi, bir 

yerdə, səsverməni ayrı-ayrı keçirəcəyik. Əli müəllim, bu-

yurun.      

Ə.Hüseynli. Çox sağ olun,  xanım sədr.  Hörmətli de-

putat həmkarlar,  bu məsələ ilə bağlı biz həm komitələrdə, 

həm də plenar iclasda birinci oxunuş zamanı çox geniş 

müzakirələr etdik. Bir daha vurğulamaq istəyirəm ki, bu 

məsələ hörmətli deputat həmkarlar tərəfindən, bütövlükdə, 

çox müsbət qəbul edildi. İki sual meydana çıxmışdı. Bü-

tövlükdə, adların qorunması ilə bağlı vəziyyət, onun 

hüquqi rejimi. Bu sahədə bir sıra problemlər var. Bununla 

bağlı artıq məlumatlandırmışam ki, Mülki Məcəllədə 

əlavələr və dəyişikliklər edilməsi ilə bağlı paket hazırlanır.   

İkinci qəbil narahatlıq və suallar isə  qanunun tətbiqi ilə 

bağlı idi. Daha dəqiqi sahibkarlıq subyektlərinə yarana 

biləcək hər hansı problemlərlə, yəni Şuşa adından istifadə, 

bununla bağlı bizim qanunvericilik mövqeyi birmənalıdır. 

Amma bu narahatlığı müvafiq dövlət orqanlarının diqqə-

tinə çatdırmışam və hər hansı bir problemin yaranacağı is-

tisna olunur. Bu baxımdan bu qanuna, yəni 6-cı məsələyə  

“Azərbaycanın mədəniyyət paytaxtı – Şuşa şəhəri haq-

qında” Qanuna səs verməyinizi xahiş edirəm. 

Digər məsələ isə məhz bu qanundan irəli gələrək digər 

qanunverici aktlarda uyğunlaşdırma xarakterli məsələ-

lərdir. Bizim komitənin 7-ci məsələdə mövqeyi müsbət 

olmuşdur. Təşəkkür edirəm.  

Sədrlik edən. Çox sağ olun, Əli müəllim. Hörmətli 

həmkarlar, 7-ci məsələyə Milli Məclisin daha 3 komitə-

sində – İqtisadi siyasət, sənaye və sahibkarlıq komitəsin-

də, Mədəniyyət komitəsində və Gənclər və idman komitə-

sində də baxılıb. Mən xahiş edərdim, Tahir müəllim, Siz-

dən başlayaq. Öz rəyinizi bildirin. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Hörmətli xanım sədr, bizim komitənin rəyi müsbətdir. 

Səs verməyinizi xahiş edirəm.  

Sədrlik edən. Çox sağ olun, Tahir müəllim.  

Qənirə xanım, sizin komitənin rəyi. Buyurun.  

Q.Paşayeva, Milli Məclisin Mədəniyyət komitəsinin 

sədri.  

Hörmətli xanım sədr, hörmətli həmkarlar. Bizim ko-

mitənin rəyi də müsbətdir. Səs verməyə çağırırıq.   

Sədrlik edən. Çox sağ olun, Qənirə xanım.   

Adil müəllim indi yoxdur, icazə aldı. Şahin İsmayılov 

haradadır? 

Yerdən. (Eşidilmir.)  

Sədrlik edən. Şahin müəllim, buyurun, Siz də ko-

mitənizin adından rəyinizi bildirin. 

Ş.İsmayılov, Milli Məclisin Gənclər və idman komitəsi 

sədrinin müavini.   

Hörmətli xanım sədr,  əziz həmkarlar, komitənin rəyi 

müsbətdir. Səsverməyə tövsiyə olunur.  

Sədrlik edən. Çox sağ olun. Çıxış etmək istəyən yoxdur.  

Hörmətli həmkarlar, biz lazım olsa, sonra çıxış edəcə-

yik. İndi isə bu qanun layihələrini ikinci oxunuşdur deyə, 

əvvəlcə əsas kimi qəbul etməliyik. Buyurun, qanun layi-

həsinə əsas kimi münasibət bildirin. 

 
Səsvermənin nəticələri (saat 12.36 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              1 

İştirak edir                            96 

Nəticə: Qəbul edildi 

 

Çox sağ olun, 6-cı məsələ əsas kimi qəbul edildi.  

İndi isə 7-ci məsələyə əsas kimi, xahiş edirəm, mü-

nasibət bildirin.  

Səsvermənin nəticələri (saat 12.37 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, bu qanun layihəsi də  əsas kimi qəbul 

edildi.  

İndi isə çıxış etmək istəyən yoxdur. Mən qanun layihə-

lərini bir-bir səsə qoyacağam. Bilirsiniz ki, ikinci oxunuş-

dur. Biz əvvəlcə maddələr üzrə, sonra isə bütövlükdə səsə 

qoyacağıq. 6-cı məsələ, yəni “Azərbaycanın mədəniyyət 

paytaxtı – Şuşa şəhəri haqqında” Qanunda dəyişiklik edil-

məsi barədə qanun layihəsində 2 maddə var. Xahiş edi-

rəm, 1-ci maddəyə münasibət bildirin.   

 
Səsvermənin nəticələri (saat 12.37 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

1-ci maddə qəbul edildi, çox sağ olun.  

İndi isə 2-ci maddəyə, xahiş edirəm, münasibət  bildirin. 

 
Səsvermənin nəticələri (saat 12.38 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

 

Bu maddə də qəbul edildi.  

İndi isə, hörmətli həmkarlar, qanun layihəsinə bütöv-

lükdə münasibət bildirin. Buyurun.  

 
Səsvermənin nəticələri (saat 12.38 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

İndi isə biz növbəti 7-ci məsələnin səsvermə prosesinə 

başlayaq. Maddələr üzrə səs verməliyik. Bu qanun layi-

həsi 6 maddədən ibarətdir. Mən onları iki-iki səsə qoyaca-

ğam. Xahiş edirəm, 1-ci və 2-ci maddələrə münasibət bil-

dirəsiniz.  

 
Səsvermənin nəticələri (saat 12.39 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              1 

İştirak edir                            94 

Nəticə: Qəbul edildi 

 

Çox sağ olun, bu maddələr qəbul edildi.  



 82 

İndi isə 3-cü və 4-cü maddələri mən səsə qoyuram. Bu-

yurun.  

 
Səsvermənin nəticələri (saat 12.39 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 
 

Çox sağ olun, bunlar da qəbul edildi.  

Sonuncu iki maddəni, yəni 5-ci və 6-cı maddələri səsə 

qoyuram. Buyurun. 
 

Səsvermənin nəticələri (saat 12.40 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 
 

Çox sağ olun, qəbul edildi.  

İndi isə qanun layihəsini ikinci oxunuşda bütövlükdə 

səsə qoyuram. Buyurun.  
 

Səsvermənin nəticələri (saat 12.40 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              0 

İştirak edir                            96 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi.  

İndi isə, hörmətli həmkarlar, növbəti məsələyə keçirik. 

Bu, 8-ci məsələdir. Əmək Məcəlləsində dəyişiklik edil-

məsi haqqında qanun layihəsi. Qanun layihəsi haqqında  

məlumat vermək üçün mən Əmək və sosial siyasət 

komitəsinin üzvü Vüqar Bayramova söz verirəm. Vüqar 

müəllim, buyurun.  

V.Bayramov, Milli Məclisin Əmək və sosial siyasət 

komitəsinin üzvü. 

Çox təşəkkür edirəm, hörmətli xanım sədr. Hörmətli 

xanım sədr və hörmətli millət vəkilləri! Birinci oxunuşda 

Əmək və sosial siyasət komitəsi tərəfindən Əmək 

Məcəlləsində edilən dəyişikliklərlə bağlı ətraflı məlumat 

verildi və iki həmkarımız, hörmətli Razi Nurullayev və 

hörmətli Kamilə Əliyeva Məcəllədə edilən dəyişikliklərlə 

bağlı çıxış etdilər və öz fikirlərini bildirdilər. Qeyd etmək 

istərdim ki, Kamilə xanımın sualları birinci oxunuş 

zamanı cavablandırıldı. Eyni zamanda, Kamilə xanımla 

biz komitədə işçi qaydasında ayrıca görüşdük və sualları 

bir daha müzakirə etdik. Nəzərə alsaq ki, Kamilə xanımın 

qaldırdığı məsələlər vacib məsələlərdir, amma bu qanunun 

predmeti deyil, həmin məsələlər “Müflisləşmə və iflas 

haqqında” Qanunun predmeti olduğuna görə, təbii ki, 

Əmək Məcəlləsi çərçivəsində baxılması mümkün deyil. O 

baxımdan təklif edilən dəyişiklik əmək münasibətlərinin 

təkmilləşdirilməsi məqsədi daşıyır və hörmətli həmkarla-

rımızdan bu dəyişikliklərə dəstək olmalarını xahiş edər-

dim. Çox sağ olun.  

Sədrlik edən. Çox sağ olun Vüqar müəllim.  

Hörmətli həmkarlar, xahiş edirəm, hələ biz qanun layi-

həsini əsas kimi qəbul edək. Buyurun, münasibət bildirin. 

Səsvermənin nəticələri (saat 12.42 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              1 

İştirak edir                            94 

Nəticə: Qəbul edildi 

 

Çox sağ olun, qanun layihəsi əsas kimi qəbul edildi.  

İndi isə biz müzakirəyə keçə bilərik. 2 nəfər yazılıb. 

Könül Nurullayeva. Könül xanım, buyurun.  

K.Nurullayeva. Hörmətli xanım sədr, hörmətli həm-

karlar və hörmətli media nümayəndələri. Azərbaycan Res-

publikası vətəndaşlarının əmək hüquqlarının qorunması 

ölkədə həyata keçirilən sosial-iqtisadi siyasətin prioritetlə-

rindən biridir. Son illər dövlətimiz tərəfindən əmək mü-

nasibətləri iştirakçılarının hüquq bərabərliyinin təmin edil-

məsi, qanuni mənafelərinin qorunması, əmək müqaviləsi 

üzrə öhdəliklərinin icrasına hüquqi təminatın yaradılması 

istiqamətində sistemli və məqsədyönlü tədbirlər həyata 

keçirilir. Bu tədbirlərin tərkib hissəsi kimi əmək hüquqları 

sahəsində mövcud hüquqi bazanın təkmilləşdirilməsi və 

bununla bağlı Əmək Məcəlləsində dəyişiklik layihəsi çox 

mütərəqqi xarakter daşıyır.  

Qeyd etmək istəyirəm ki, Əmək Məcəlləsində nəzərdə 

tutulan tərəflərin iradəsindən asılı olmayan hallarda əmək 

müqaviləsinə xitam verilməsinin əsasları siyahısında işçi-

nin vəfat etməsi halı ilə yanaşı, işəgötürənin vəfat etməsi, 

həmçinin həm işçinin, həm də fiziki şəxs olan işəgötürənin  

məhkəmənin qanuni qüvvəyə minmiş qərarı ilə xəbərsiz 

itkin düşmüş və ya ölmüş elan edilməsinin müəyyənləşdi-

rilməsi çox doğru bir addımdır. Digər ölkələrin qanun-

vericilik təcrübəsində də biz bu hallara rast gəlirik. Məsə-

lən, Rusiya, Qazaxıstan və digər MDB ölkələrinin qanun-

vericiliyində həm işçi, həm də fiziki şəxs olan işəgötü-

rənin vəfat etməsi, məhkəmənin qanuni qüvvəyə minmiş 

qərarı ilə xəbərsiz itkin düşmüş və ya ölmüş elan edilməsi 

özlüyündə əmək müqaviləsinin xitamı üçün əsas kimi 

göstərilmişdir.  

Digər tərəfdən, Türkiyə Respublikasının əmək qanun-

vericiliyində əmək müqavilələrində işəgötürənin ölümü ilə 

xitam verilməsinin mümkünlüyü qeyd olunmuşdur. Belə 

ki, əgər əmək funksiyası işəgötürənin şəxsiyyəti ilə sıx 

bağlıdırsa, bu zaman işəgötürənin ölümü ilə əmək mü-

qaviləsinə xitam verilir. Digər halda isə işəgötürənin ölü-

mü əmək müqaviləsinin xitamı üçün əsas hesab olunmur. 

Məsələn, yataq xəstəsinə qulluq edən şəxslə bağlanmış 

müqavilə işəgötürənin şəxsiyyəti ilə sıx bağlı olduğundan 

bu zaman işəgötürənin ölümü ilə əmək müqaviləsinə 

xitam verilməlidir. Ancaq sahibkarlıq fəaliyyəti ilə məşğul 

olan fiziki şəxsin əmək müqaviləsi bağladığı işçinin 

müqaviləsinə işəgötürənin ölümü ilə xitam verilmir. Bu 

zaman hüquq və vəzifələr işəgötürənin vərəsəsinə keçmiş 

hesab olunur və işçi əmək funksiyasını davam etdirmiş 

olur. Bu baxımdan təklif olunan layihədə müvafiq hallarda 

fiziki şəxs olan işəgötürənlə bağlanmış əmək müqaviləsinə 

işçinin əmək qanunvericiliyinə nəzarət edən orqana mü-

raciəti əsasında xitam verilməsinin mümkünlüyü işçinin 

əmək hüququnun məhdudlaşdırılmasının qarşısının alın-

masında mühüm rol oynayır. Bununla yanaşı, zənnimcə, 

əmək müqaviləsinə xitam verildiyi tarixin işəgötürənin 

xəbərsiz itkin düşmüş və ya ölmüş elan edilməsi halında 

məhkəmə qərarının qanuni qüvvəyə mindiyi tarix işəgö-

türənin vəfat etməsi səbəbindən əmək müqaviləsinə xitam 



 86 

verildiyi halda işəgötürənin vəfat etdiyi tarix kimi qeyd 

olunması məsələyə daha da aydınlıq gətirərdi. Həmçinin 

qeyd edim ki, işçinin əmək qanunvericiliyinə əməl olun-

masına nəzarət edən orqana bununla bağlı müraciəti me-

xanizminin müəyyənləşdirilmsinə də gərək vardır.  

Hesab edirəm ki, qeyd olunan dəyişiklik layihəsi qəbul 

olunduğu təqdirdə, işəgötürənin vəfatı xəbərsiz itkin düş-

müş və ya ölmüş elan edilmiş hallarında da işçinin   Kons-

titusiyamızda  təsbit  edilmiş   şəxsin əməyə olan qabiliy-

yəti əsasında sərbəst surətdə özünə fəaliyyət növü – peşə, 

məşğuliyyət və iş yeri seçmək hüququ real şəkildə təmin 

olunacaq, bu sahədə məhkəmə mübahisələrinin qarşısının 

alınmasına gətirib çıxaracaq. Diqqətinizə görə təşəkkür 

edirəm.  

Sədrlik edən. Sağ olun, Könül xanım.  

Vüqar müəllim, bununla bağlı sözünüz var? Buyurun.  

V.Bayramov. Çox təşəkkür edirəm, hörmətli xanım 

sədr. Hörmətli Könül xanıma da təşəkkür edirəm. Qeyd 

etmək istərdim ki, Könül xanımın qeyd etdiyi məsələ 

Əmək Məcəlləsində tənzimlənir. Belə ki, əmək müqaviləsi 

bağlanan zaman əgər tərəflərin biri dünyasını dəyişirsə, 

avtomatik olaraq həmin əmək müqaviləsinə xitam verilir. 

Çünki nəticə etibarı ilə həmin hal, yəni digərinə transfer 

olunması halı, əmək müqaviləsində hüquqi baxımdan ön-

cədən əks olunmalıdır. Əgər bu, əks olunmayıbsa, demək 

əmək müqaviləsini bağlayan tərəflərdən biri artıq mövcud 

deyil və mövcud olmadığına görə həmin müqavilənin da-

vam etdirilməsi və transfer edilməsi praktiki olaraq hüquqi 

baxımdan mümkün deyil. Ona görə də vacib məqamdır, 

amma təəssüf ki, əmək münasibətləri hüquqi baxımdan 

həmin halın nəzərə alınmasına imkan vermir. Çox sağ 

olun.  

Sədrlik edən. Çox sağ olun. 

Hörmətli həmkarlar, biz səsvermə prosesinə keçək. 

Qanun layihəsində 3 maddə var və mən onları bir-bir səsə 

qoyacağam. Xahiş edirəm, 1-ci maddəyə münasibət bil-

dirin. Buyurun.  

 
Səsvermənin nəticələri (saat 12.47 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

  

1-ci maddə qəbul edildi, çox sağ olun.  

2-ci maddəni mən səsə qoyuram, buyurun.  

 
Səsvermənin nəticələri (saat 12.48 dəq.) 

Lehinə                            89 

Əleyhinə                              0 

Bitərəf                              0 

Səs vermədi                              0 

İştirak edir                            89 

Nəticə: Qəbul edildi 

  

Çox sağ olun, qəbul edildi.  

3-cü maddəyə münasibət bildirin. 

 
Səsvermənin nəticələri (saat 12.48 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              1 

İştirak edir                            91 

Nəticə: Qəbul edildi 

 

Çox sağ olun, bu maddə də qəbul edildi.  

İndi isə qanun layihəsini ikinci oxunuşda bütövlükdə 

səsə qoyuram, buyurun.  

 
Səsvermənin nəticələri (saat 12.49 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

  

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, gündəliyin növbəti 4 məsələsi 

cənab Prezidentin bir məktubu ilə daxil olub və bunlar da 

mahiyyətcə bir-birinə yaxın olan qanun layihələridir. Belə 

ki, gündəliyin 9-cu məsələsi “Əmək pensiyaları haq-

qında”, gündəliyin 10-cu məsələsi “Sosial müavinətlər 

haqqında”, gündəliyin 11-ci məsələsi “Onkoloji yardım 

haqqında” və “Dağınıq skleroz xəstəliyinə tutulmuş şəxs-

lərə dövlət qayğısı haqqında”, gündəliyin 12-ci məsələsi 

isə “Ədliyyə orqanlarında qulluq keçmə haqqında” qanun-

larda dəyişiklik edilməsi barədə qanun layihəsidir.  

Ona görə də mən təklif edirəm, bu məsələlərin təqdi-

matları ayrılıqda olsun, müzakirə bir yerdə, səsvermə hə-

mişə olduğu kimi, ayrılıqda olsun.  

Bu gün bizim nazirlikdən gələn qonaqlarımızı, Səfa 

müəllim, deyəsən ikinci hissəyə çağırmısınız? Gəlib çatar-

lar, mən inanıram. Saat 1-də bizim fasiləmiz də var. İndi 

isə mən sözü, Musa müəllim, Sizə verirəm. Buyurun.  

M.Quliyev, Milli Məclisin Əmək və sosial siyasət ko-

mitəsinin sədri. 

Çox sağ olun, hörmətli xanım sədr. 

Sədrlik edən. Musa müəllim, çox üzr istəyirəm, Siz 

9-10-cu məsələlər haqqında məlumat verəcəksiniz. Çox 

sağ olun, buyurun.  

M.Quliyev. “Əmək pensiyaları haqqında” Qanunun 10 

maddəsində 43 dəyişiklik təklif olunur. Birinci oxunuş za-

manı qanun layihəsi ətrafında çıxış edən və qanunun lehi-

nə səs verib layihəni dəstəkləyən bütün deputat həmkar-

larıma öz minnətdarlığımı bildirirəm. Layihənin birinci 

oxunuşda təqdimatı zamanı həm konseptual baxımdan, 

həm də ayrı-ayrı maddələrdəki dəyişikliklərin mahiyyəti 

barədə ətraflı məlumat verildiyini, layihə ətrafında mü-

bahisələrin və fikir ayrılığının olmadığını, ikinci oxunuşa 

qədərki müddətdə komitəyə hər hansı maddə ilə bağlı 

əlavə təklif və iradın daxil olmadığını, birinci oxunuşdan 

sonra layihənin mətnində hər hansı dəyişiklik edilmədi-

yini, təklif edilən bütün dəyişikliklərin mahiyyət etibarı ilə 

təkmilləşdirmə xarakteri daşıdığını və vətəndaşların pen-

siya təminatının yaxşılaşdırılmasına xidmət etdiyini nəzə-

rə alaraq, ayrı-ayrı maddələrin detallarını şərh etməklə 

vaxtınızı çox almaq istəmirəm.  

Dəyişiklik təklif olunan maddələr üzrə suallarınız 

olarsa, müzakirənin sonunda məmnuniyyətlə suallara ca-

vab verməyə çalışaram. Bir daha qeyd etmək istəyirəm ki, 

bu dəyişikliklərin qəbul edilməsi ölkəmizdə pensiya təmi-

natı sistemində sığorta prinsiplərinin daha da güclən-

dirilməsinə, 17-20 min vətəndaşımızın pensiyaya çıxması 

şərtlərinin yumşaldılmasına və pensiya məbləğinin artırıl-

masına hüquqi təminatlar yaradacaqdır. Qanun layihəsini 

ikinci oxunuşda dəstəkləməyi sizdən xahiş edirəm.  

Hörmətli xanım sədr, icazənizlə “Sosial müavinətlər 

haqında” Qanunu da ikinci oxunuşda diqqətinizə təklif 

edim və müzakirələr Sizin söylədiyiniz kimi, bir yerdə 

aparılar. Hörmətli həmkarlar, “Sosial müavinətlər haq-

qında” Qanunun 5-ci və 7-ci maddəsində təklif edilən də-

yişikliklər “Əmək pensiyaları haqqında” Qanunun 14-cü 

maddəsində nəzərdə tutulan dəyişikliklərlə bağlıdır və 

mahiyyət etibarı ilə uyğunlaşdırma xarakteri daşıyır. Bu 

dəyişiklik qəbul ediləndən sonra ailə başçısını itirməyə 

görə pensiya alan ailə üzvlərindən hər hansı birinin həm 

də sosial müavinət almaq hüququ olduqda və yaxud belə 

hüquq yarandıqda şəxsin pensiya və müavinət arasında 

seçim etmək, həmçinin hər iki sosial təminat hüququndan 

ailənin yararlanmaq imkanı yaranacaqdır. Göründüyü ki-

mi, bu layihə də vətəndaşlarımızın sosial müdafiəsinin 

daha da gücləndirilməsinə yönəlmiş dəyişikliyi özündə 

ehtiva edir və layihəni ikinci oxunuşda dəstəkləməyinizi 

xahiş edirəm. Diqqətinizə görə təşəkkür edirəm.  

Sədrlik edən. Çox sağ olun, Musa müəllim.  

İndi isə 11-ci məsələ ilə bağlı mən Əhliman müəllim, 

Sizdən xahiş edirəm, məlumat verin.  

Ə.Əmiraslanov. “Onkoloji yardım haqqında” və “Da-

ğınıq skleroz xəstəliyinə tutulmuş şəxslərə dövlət qayğısı 

haqqında” Azərbaycan Respublikasının qanunlarında də-

yişiklik edilməsi barədə Azərbaycan Respublikası qanu-

nunun layihəsinin Milli Məclisin plenar iclasında müza-

kirəsindən və birinci oxunuşda qəbulundan sonra Milli 

Məclisin Səhiyyə komitəsinə irad və təkliflər daxil olma-

mışdır. İstərdim qeyd edim ki, bu qanun layihəsi indi mü-

zakirə etdiyimiz “Əmək pensiyaları haqqında” və “Sosial 



 91 

müavinətlər haqqında” qanunlara uyğunlaşma xarakteri 

daşıyır. Xahiş edirəm, qanun layihəsini ikinci oxunuşda da 

dəstəkləyəsiniz.  

Sədrlik edən. Çox sağ olun, Əhliman müəllim.  

Əli müəllim, 12-ci məsələyə Siz baxmısınız, sizin 

komitənizdə baxılıb. Xahiş edirəm, Siz də məlumat verin.  

Ə.Hüseynli. Çox sağ olun. Hörmətli xanım sədr, 

hörmətli deputatlar, bizim komitənin də təqdim etdiyi 

məsələ birinci oxunuşda da qeyd etmişdim, uyğunlaşdırma 

xarakterlidir, hörmətli Musa müəllimin məruzəsindən, 

daha dəqiq desəm, “Əmək pensiyaları haqqında” Qanunda 

artıq məruzə olunmuş 9-cu maddəyə edilən əlavələrdən 

irəli gəlir. Həmin müddəalar “Ədliyyə orqanlarında qulluq 

keçmə haqqında” Qanunda da öz əksini tapır. Müsbət 

rəyimizi bildiririk.  

Sədrlik edən. Çox sağ olun, Əli müəllim.  

Hörmətli həmkarlar, biz indi qanun layihələrini əsas 

kimi qəbul etməliyik və ona görə də, xahiş edirəm, 9-cu 

məsələnin əsas kimi qəbul edilməsinə münasibət bildirin. 

Buyurun. 

 
Səsvermənin nəticələri (saat 12.55 dəq.) 

Lehinə                            89 

Əleyhinə                              0 

Bitərəf                              0 

Səs vermədi                              1 

İştirak edir                            90 

Nəticə: Qəbul edildi 

 

Çox sağ olun, bu qanun layihəsi əsas kimi qəbul edildi.  

İndi isə 10-cu məsələyə, xahiş edirəm, əsas kimi 

münasibət bildirin.  

Səsvermənin nəticələri (saat 12.56 dəq.) 

Lehinə                            88 

Əleyhinə                              0 

Bitərəf                              0 

Səs vermədi                              0 

İştirak edir                            88 

Nəticə: Qəbul edildi 

  

Çox sağ olun, bu məsələ də əsas kimi qəbul edildi.  

İndi isə 11-ci məsələyə əsas kimi münasibət bildirin, 

buyurun.  

 
Səsvermənin nəticələri (saat 12.56 dəq.) 

Lehinə                            86 

Əleyhinə                              0 

Bitərəf                              0 

Səs vermədi                              0 

İştirak edir                            86  

Nəticə: Qəbul edildi 

  

Çox sağ olun, qəbul edildi. 

İndi isə 12-ci məsələyə, xahiş edirəm, əsas kimi müna-

sibət bildirin.  

 
Səsvermənin nəticələri (saat 12.56 dəq.) 

Lehinə                            87 

Əleyhinə                              0 

Bitərəf                              0 

Səs vermədi                              1 

İştirak edir                            88 

Nəticə: Qəbul edildi 

  

Çox sağ olun, əsas kimi qəbul edildi.  

Hörmətli həmkarlar, fasilə elan edilir. 

Görürəm, müzakirəyə yazılanlar var, fasilədən sonra 

müzakirələrə davam edəcəyik. Buyurun.  

 

(FASİLƏDƏN SONRA) 

 

Sədrlik edən. Hörmətli həmkarlar, iclasımıza davam 

edirik. Biz müzakirələrdə dayandıq. İndi isə, Tahir Kə-

rimli. Tahir müəllim, sualınız var, deyəsən? 1 dəqiqə, Sizə 

xatırladıram, buyurun.  

T.Kərimli. Təşəkkür edirəm. Hörmətli sədr, Milli Məc-

lisin Daxili Nizamnaməsinin 18-ci maddəsinə əsasən 

ikinci oxunuş zamanı təkliflər, etirazlar varsa, o zaman 

maddələr üzrə müzakirələr aparılır və səsə qoyulur. Amma 

biz bir çox hallarda görürsünüz, qanun  layihələrini qəbul 

edən zaman, ümumiyyətlə, heç bir təklif olmur. Ona görə 

də həmin məsələləri biz hissə-hissə, maddə-maddə səsə 

qoyuruq. Həm çox vaxt aparır, həm protokola baxanda bir 

qədər geniş görünür, həm də hamı üçün müəyyən çətinlik 

yaradır. İndi demirəm, gələn iclasda əgər bu, mümkün 

hesab olunarsa, Səfa müəllim də baxar, Əli müəllim də 

baxar. İndiki halda da qadağa, yəni ki, səsə qoymaq 

göstərişi yoxdur. Əgər təklif yoxdursa, maddə-maddə səsə 

qoyulsun məsələsi yoxdur. Ona görə... 

Sədrlik edən. Mən Sizin fikrinizi başa düşdüm. Mən 

özüm baxacağam, ancaq onu da Sizə deyim ki, hələ Ni-

zamnamə dəyişməyib, Nizamnamə dəyişməyəndən sonra 

bunu necə etmək olar, hörmətli Tahir müəllim? Ona görə 

necə var, elə də gedəcək.  

Əli Məsimli. Əli müəllim, buyurun. 

Ə.Məsimli. Çox sağ olun, hörmətli sədr. Azərbaycanda 

pensiya təminatı 2017-ci ilin iyulundan başlayaraq sərtləş-

məyə başlayıb. Ona görə də indi təklif olunan 43 təklifin 

əksəriyyəti bilavasitə həmin sərtləşmənin yumşaldılmasına 

və pensiya təminatının yaxşılaşdırılmasına yönəldilib. Ona 

görə də biz bu dəyişiklikləri dəstəkləyirik. Xüsusən də  

qeyd etdiyim, o yumşalmaya doğru gedən bütün məqam-

ları dəstəkləyirik.  

Əmək və Əhalinin Sosial Müdafiəsi Nazirliyi bilavasitə 

sosial proseslərin tənzimlənməsinin aparıcı icra orqanı 

olduğuna görə belə məsələlərdə həmişə Əmək və Əhalinin 

Sosial Müdafiəsi Nazirliyi hədəflənir. Amma, hesab 

edirəm ki, bu məsələlərə bir az dərindən yanaşanda, təkcə 

Əmək və Əhalinin Sosial Müdafiəsi Nazirliyi deyil, dərin 

dəyişikliklər üçün, bütövlükdə, hökumətin də bu proses-

lərdə iştirak etməsini çox vacib hesab edirəm. Məsələn, 8-ci 

maddədə təklif olunan dəyişikliklər uşaqlara görə pensiya 

verilməsi şərtlərini yumşaldır, həm də genişləndirir. Eyni 

zamanda, təkbaşına 5-dən artıq uşaq tərbiyə edən kişilərə 

də şamil edilir. Təbii ki, biz bunu müsbət hesab edirik.  

Amma hörmətli sədr, bir məqamı nəzərə almaq la-

zımdır ki, artıq Azərbaycanda demoqrafik vəziyyət burada 

göstərildiyindən tamamilə fərqlidir, tamamilə dəyişib. 

Azərbaycanda ailələrin böyük əksəriyyəti bir və ya iki 

uşaqlıdır. 5 və 5-dən artıq uşağı olan ailələr isə artıq nadir 

hadisəyə çevrilir. Ona görə də bu 8-ci maddədə nəzərdə 

tutulan məqamlar nə qədər mütərəqqi olsa da, çox dar bir 

çərçivəni əhatə edir. Ona görə də, hesab edirəm ki, artıq 

zamanıdır ki, biz çoxuşaqlı ailələr məfhumuna yenidən 

baxaq. Azərbaycanda artıq 5, 5-dən artıq uşağı olan çox-

uşaqlı ailələr azlıq təşkil etdiyinə görə, hesab edirəm ki, 

yenidən baxıb Azərbaycanda çoxuşaqlı ailələrə 3 və daha 

çox uşağı olan anaları nəzərdə tutmaq lazımdır. Əgər belə 

olsa, onda bu təklif daha əhatəli olar və bu da pensiya 

sisteminin təkmilləşdirilməsinə xeyli dərəcədə, böyük 

töhfə verə bilər.  

İkinci toxunmaq istədiyim məqam isə bilavasitə pen-

siya yaşının unifikasiyası ilə bağlıdır. Təbii, burada nəzərə 

almaq lazımdır ki, son 30 ildə Azərbaycanda pensiya yaşı 

elə də ciddi dəyişikliklərə məruz qalmayıb. Yəni biz əgər 

1990-cı ildən bu yana pensiya yaşının dəyişməsini təhlil 

etsək, baxıb görərik ki, 30 il ərzində ömür uzunluğu iki 

yaş artıb. O cümlədən kişilər üçün 3 yaş artaraq 70,1 

yaşdan 73 yaşa, qadınlar üçün isə 1,7 yaş artaraq 76,5 yaşa 

çatıb. Pensiya yaşı isə həmin dövr ərzində kişilər üçün 5 

yaş, qadınlar üçün isə 8 yaş dəyişib. Ömür uzunluğu 2-3 

yaş dəyişib, pensiya yaşı kişilər üçün 5 yaş, qadınlar üçün 

8 yaş dəyişib. Hesab edirəm ki, bu məsələyə baxan zaman 

ümumi ömür uzunluğu ilə yanaşı, eyni zamanda, sağlam 

ömür uzunluğu məfhumunu da dövriyyəyə gətirmək la-

zımdır. Azərbaycanda hazırkı reallıqlar şəraitində pensiya 

yaşına çıxma məsələsində həm sağlam ömür uzunluğunu, 

həm də MDB-nin göstəricilərini nəzərə alsaq, onda sağlam 

ömür uzunluğu qadınlar üçün 67,7 yaşdan 67,2 yaşa, ki-

şilər üçün isə 62,9 yaşdan 60,9 yaşa enib. Enibsə, deməli, 

burada MDB ölkələrindən elə bir fərq yoxdur. MDB 

ölkələrində də pensiya yaşı 58-60-63-ün arasındadır. Ona 

görə də, hesab edirəm ki, Azərbaycanda pensiya yaşının 

unifikasiyasında qadınlar və kişilər üçün 65 yaş olması 

ömür uzunluğuna, sağlam ömür uzunluğuna uyğun  olma-

dığına görə kişilər üçün pensiya yaşının 63, qadınlar üçün 

60 yaş olmasını daha məqbul hesab edirik. Diqqətinizə 

görə təşəkkür edirəm.  

Sədrlik edən. Sağ olun, Əli müəllim.  

Hörmətli həmkarlar, xatırladım ki, bu gün Azərbaycan 

Respublikası əmək və əhalinin sosial müdafiəsi nazirinin 

müavini hörmətli Anar Kərimov buradadır və Azərbaycan 

Respublikası Əmək və Əhalinin Sosial Müdafiəsi Nazir-

liyinin Sosial sığorta və pensiya siyasəti şöbəsinin müdiri 

hörmətli Elnur Abbasov da buradadır. Mən sizi salamla-

yıram.  

Azay Quliyev. Azay müəllim, buyurun  

A.Quliyev. Təşəkkür edirəm. Hörmətli xanım sədr, 

hörmətli həmkarlar. Əlbəttə, təklif olunan dəyişikliklər 

birinci oxunuş zamanı hörmətli komitə sədri Musa müəl-

lim tərəfindən ətraflı şərh edildi və biz də tanış olduq. 

Əlbəttə ki, bu dəyişikliklər mütərəqqi dəyişikliklərdir və 

qəbul edilməlidir.  

Ancaq fürsətdən istifadə edib, mən bir məsələni diqqətə 

çatdırmaq istərdim, o da 20.6-1-ci maddədə MSK üzvləri 

ilə bağlı olan məsələdir. Ümumiyyətlə, bilirsiniz ki, həm 

Azərbaycan, həm də Naxçıvan Muxtar Respublikasının 

Mərkəzi Seçki Komissiyasının üzvləri Seçki Məcəlləsinin 

27.1 maddəsinə əsasən pensiya təminatı ilə əhatə olun-

malıdırlar. Ancaq daxil olan məlumata və belə deyək, əri-

zəyə əsasən 1995-ci ilə qədər MSK üzvü olmuş şəxslər 

pensiya təminatı ilə əhatə olunmayıblar və müvafiq 

qaydada onlar həmin vəzifəni tutduqlarına görə pensiya 

ala bilmirlər. İki səbəb göstərilir.  

Birinci səbəb odur ki, həmin dövrdə MSK üzvləri əmək 

haqqı almayıblar, yəni maaş almayıblar. İkinci səbəb kimi 

o göstərilir ki, bu şəxslərdə məhz sosial sığorta stajı 

yoxdur. Ancaq biz bilirik ki, bütün bunlara rəğmən, həmin 

dövrdə MSK üzvləri öz vəzifələrini lazımi səviyyədə 

yerinə yetiriblər, Seçki Məcəlləsinin müvafiq maddələrinə 

uyğun olaraq, onlar bir neçə referendum və yaxud seçkilər 

keçiriblər. Bu baxımdan da mən düşünürəm ki, bu mə-

sələyə baxılmalıdır. Hətta o dövrdə həmin vəzifələr 

ödənişli vəzifə sayılmırdı. Amma buna baxmayaraq, əgər 

bu dövrdə həmin vəzifəni icra ediblərsə, mənə belə gəlir 

ki, biz buna baxmalıyıq. Çünki bunlar həm də ödəniş 

almayıblar, yəni əmək haqqı almayıblar. Bunun əvəzində, 

necə deyərlər, onlara mükafat vermək əvəzinə, biz onların 

müəyyən mənada pensiya hüquqlarını məhdudlaşdırırıq. 

İndi ola bilsin, burada başqa detallar da var, yəni Seçki 

Məcəlləsi, Əmək Məcəlləsi, yaxud da əmək pensiyası 

haqqında olan qanunvericilikdə bəlkə də uyğunsuzluq-

lardır, onu mən bilmirəm. Ona görə də mən çox istərdim 

ki, bu məsələni həm komitə sədri olaraq Musa müəllim, 

həm də elə burada, fürsətdən istifadə edərək, Anar müəl-

limdən də xahiş edərdim, araşdırılsın və əgər, doğrudan 

da, belə bir haqsızlıq varsa, bu şəxslərin pensiya təminatı 

istiqamətində müvafiq addımlar atılsın. Hesab edirəm, bu, 

ədalətli olardı, həm də xüsusi ilə 2006-cı il yanvarın 1-nə 

qədər olan əmək stajını tələb etmək, bu da müəyyən 

mənada sual doğurur.  

Ona görə də, hörməti xanım sədr, bu məsələni mən va-

cib hesab etdim ki, bugünkü müzakirədə qaldıram və dü-

şünürəm, həm komitə sədri, həm də Əmək və Əhalinin 

Sosial Müdafiəsi Nazirliyinin nümayəndəsi bununla bağlı 

müvafiq arayışla çıxış edəcək və bu məsələyə aydınlıq 

gətirəcək. Təşəkkür edirəm.  

Sədrlik edən. Sağ olun, Azay müəllim,  

Qüdrət Həsənquliyev. Qüdrət müəllim, buyurun.  

Q.Həsənquliyev. Çox sağ olun, hörmətli sədr. Hörmətli 

qonaqlar, həmkarlar, media nümayəndələri. Mən o fikirlə 

qəti razı deyiləm ki, bu dəyişiklərin hamısı, doğrudan da, 

vətəndaşlarımızın vəziyyətini yaxşılaşdırır. Hörmətli Əli 

müəllim 8-ci maddəyə istinad etdi. 8-ci maddədə əvvəl 

qeyd olunurdu ki, 5-dən artıq uşağı olan şəxslərin pensiya 

yaşı hər uşağa görə 1 il azaldılır. Yəni 6 uşağı var idisə, 6 

il azaldılmalı idi, 7 uşağı var idisə, 7 il. Amma indi 10 

uşağı olsa da, cəmi 5 il azaldılacaq. Yəni burada qeyd olu-

nur ki, uyğun olaraq, şərtlər daxilində yaş həddi 5 il azal-

dılmaqla yaşa görə əmək pensiyası hüququ vardır.  

Burada Əmək və Əhalinin Sosial Müdafiəsi Nazirliyi-

nin əməkdaşları oturub. Yəni, doğrudan da, onlar bu də-

yişikliyi etməklə nə qədər vəsaitə qənaət edəcəklər ki, 

bizim çoxuşaqlı anaların pensiyaya vaxtından bir az tez 

çıxmağını bu cür əngəlləyirlər və bunun qarşısını alırlar? 

Mən əvvəllər də söyləmişəm, burada indi hörmətli Əli 

müəllim orta yaş məsələsi ilə bağlı qeyd etdi.  

Bizdə çox vaxt pensiya yaşının yüksək olmasını Av-

ropa ölkələri ilə əlaqələndirirlər. Amma Avropa ölkələri-

nin böyük bir qismində pensiya yaşı bizdən aşağıdır, bi-

zimlə bərabər olan ölkələrdə isə orta ömür uzunluğu 83 

ildir. Yəni bunu nəzərə almaq lazımdır ki, pensiyaya 

çıxandan sonra insanlar neçə il pensiya ala biləcəklər. 

Bundan başqa, Azərbaycanda pensiyanın minimal həddi 

2022-ci il yanvarın 1-dən 240 manatdır. Hesab edirəm ki, 

bu da kifayət qədər az vəsaitdir. Yəni bunu mütləq 

qaydada artırmaq lazımdır.  

Mən diqqəti xüsusi ilə də qadınlar ilə bağlı məsələyə 

cəlb etmək istəyirəm. Məsələn, Rusiyada çoxuşaqlı ailələr, 

– Əli müəllim qeyd etdi, – 3 və daha çox uşağı olanlar sa-

yılır və onlara Moskva şəhərində 4 otaqlı ev verilir. Gö-

rün, onlar üçün hansı böyük güzəştlər, imtiyazlar nəzərdə 

tutulub. Bizdə hazırda, – mən o gün də insan alveri ilə 

bağlı məsələ müzakirə olunanda öz çıxışımda söylədim, – 

qadınların pensiya yaşı aşağı salınmalıdır ki, həm də gənc 

xanımlar, qızlar üçün iş yerləri açılsın. Bizdə bu sahədə 

ciddi problemlər var, xüsusi ilə də təhsili olmayan qızların 

iş tapması xeyli dərəcədə çətindir. Ümumiyyətlə, qadın-

lara münasibətdə də cəmiyyətimiz işlə təmin olunma baxı-

mından dəyişilməlidir. Bizim Nazirlər Kabinetinə baxın, 

kişilər klubudur. Bir nəfər qadın var orada. Səhv etmirəm-

sə, Əfqanıstanda da hökumətin tərkibində bir qadın var. 

Bundan başqa, baxın, icra başçılarının demək olar, hamısı 

kişilərdir. Komitə sədrlərinə baxın, bir dənə Ailə, Qadın 

və Uşaq problemləri  üzrə   komitənin  sədrindən  başqa 

hamısı kişidir.  Nazirliklərin, komitələrin, mərkəzi icra ha-

kimiyyəti orqanlarının aparatlarına baxaq. Böyük əksəriy-

yəti kişilərdir. Bizdə xüsusi rabitə ilə bağlı kitabça var. O 

kitabçaya bir nəzər yetirin, orada xüsusi dövlət vəzifələri 

tutmuş şəxslərin telefon nömrələri var. Görün orada neçə 

qadının adı var.  

Biz patriarxal bir cəmiyyət deyilik, biz Şərqdə ilk dəfə 

olaraq qadınlara siyasi hüquqlar vermiş bir xalqıq. Ona 

görə bu istiqamətdə ciddi dəyişikliklər olmalıdır, bu mə-

sələdə ciddi qərarlar qəbul olunmalıdır, ümumiyyətlə, 

kvota müəyyən olunmalıdır ki, dövlət orqanlarında qadın-

ların işləmə faizi 35 faizdən aşağı olmasın. Qadınlar üçün 

iş yerləri açan müəssisələrə vergi güzəştləri nəzərdə tutul-

malıdır, onlar stimullaşdırılmalıdır ki, doğrudan da, qadın-

larımız daha çox işlə təmin oluna bilsinlər. İndi kişilər 

hərbi xidməti başa vurandan sonra iş dalınca gedirlər, 

Rusiyanın bazarlarında tikinti sektorunda iş axtarırlar. 

Qadınlar gedə bilmirlər, gənclər gedə bilmirlər.  

Bayaq burada insan alverinin qurbanları ilə bağlı danı-

şıldı. Biz baxaq, çox hallarda hansı ölkələrdə daha çox-

dur? O ölkələrdə ki, kasıbçılıqdır, o ölkələrdə ki insan hü-

quq və azadlıqları dövlət tərəfindən ciddi şəkildə qorunmur.  

Ona görə də Azərbaycanda, mən düşünürəm ki, biz, bu 

məsələlərə, xüsusən də qadınlarla bağlı yenidən baxma-

lıyıq. Böyük Cavid vaxtı ilə deyirdi ki, bəşəriyyət qadınla 

yüksələcək. Mən sizi əmin edirəm ki, bizdə ictimai-siyasi 

həyatda qadınların rolu artsa, biz daha mədəni cəmiyyət 

qura biləcəyik, biz daha sürətlə inkişaf edə biləcəyik, daha 

sivil bir ölkə olacağıq. Avropanın tarixi də bunu göstərir. 

Ona görə də hörmətli sədr, mən hesab edirəm ki, bu 

istiqamətdə Milli Məclisin də   üzərinə   çox  böyük  iş  

düşür.  Əlbəttə,  çox   sevindirici   haldır ki, ölkədə Birinci 

vitse-prezident xanımdır, bizim Milli Məclisin sədri xa-

nımdır, amma bu, yetərli deyil, bu dəyişikliklər, ümumən, 

köklü şəkildə baş verməlidir. Bir daha söyləyirəm, Azər-

baycan bir patriarxal orta əsr ölkəsi deyil. Ona görə də biz 

bu istiqamətdə münasibəti köklü dəyişməliyik. Diqqətini-

zə görə çox sağ olun.  

Sədrlik edən. Sağ olun.  

Elman Nəsirov. Buyurun, Elman müəllim.  

E.Nəsirov. Hörmətli xanım sədr, hörmətli həmkarlar. 

Mən “Əmək pensiyaları haqqında” Qanunda edilmiş bir 

düzəlişin üzərində xüsusi ilə dayanmaq istəyirəm və hesab 

edirəm ki, bu düzəlişin edilməsi ilə, mən deyərdim, uzun 

müddət davam etmiş insan hüquqlarının pozulmasına gəti-

rən bir qayda ləğv edilmiş olur. Belə ki, nəzərinizə çatdır-

maq istərdim, Azərbaycan Respublikası Nazirlər Kabine-

tinin müvafiq qərarı ilə “Güzəştli şərtlərlə yaşa görə əmək 

pensiyası hüquqi verən istehsalatların, peşələrin, vəzifələ-

rin və göstəricilərin Siyahısı” təsdiq olunub və bu siyahıda 

olan sahələrdə işləyən vətəndaş qanunvericiliyə uyğun 5 il 

tez, güzəştli şərtlərlə pensiyaya çıxmaq hüququna malik 

idi. Çox əcaib bir vəziyyət əmələ gəlirdi. Belə ki, xüsusi 

ağır şəraitdə, səhhətləri üçün ziyanlı sahələrdə işləyən 

insanlara haqlı olaraq güzəştli şərtlə 5 il əvvəl pensiyaya 

çıxmaq hüquqi verilirdi, amma reallıqda biz nə ilə üz-üzə 

qalırdıq. Mənə çoxsaylı məktublar da gəlmişdi, insanlar 

açıq şəkildə qeyd edirdilər ki, təsəvvür edin, bizi 5 il tez 

pensiyaya çıxardırlar, sağ olsunlar, bu, çox əla. Amma 

indi gəlin pensiyanın hesablanma qaydasına baxaq. Adi 

vətəndaşlar əmək pensiyasına çıxarkən onların sığorta 

kapitalını 144-ə bölürlər. Ancaq erkən çıxdığımızdan 60 

aya bərabər olan 144-ün üstünə gəlirlər, edir 204. Nəticədə 

deyir, götürüb bizim sığorta kapitalımızı 144-ə yox, 204-ə 

bölürlər. Nəticədə biz ikiqat itiririk, bunun harası güzəştli 

pensiya oldu? Biz, əksinə daha çox ziyan çəkmiş oluruq. 

Bu kimi hallar, təbii ki, bu qəbildən olan, bu kimi 

sahələrdə işləyən insanlarda geniş narazılıq doğururdu.  

Çox sevindirici haldır ki, artıq “Əmək pensiyaları 

haqqında” Qanunda edilmiş müvafiq düzəlişə görə bax, 

hesab edirəm ki, bu ədalətsiz yanaşma aradan qaldırılır. 

Artıq zərərli sahədə işləyən insanlar 5 il erkən pensiyaya 

çıxırlar və eyni zamanda, onların da pensiyasını hesabla-

yarkən daha 204-ə bölmək yox, adi qayda ilə, yaşa görə 

pensiyaya çıxanlarla eyni yanaşma olur. Yəni bu, 144-ə 

bölməklə həyata keçirilir. Bu o deməkdir ki,144-ə bölü-

nürsə, deməli söhbət 12 ildən gedir. 65 yaşdan da əmək 

pensiyasına çıxış reallaşırsa, deməli bizdə orta yaşama 

dövrü gəlib 77-yə çıxır. Hesab edirəm ki, bax, bu kateqori-

yadan olan, zərərli sahələrdə, ağır iş şəraitində işləyən in-

sanlara münasibətdə “Əmək pensiyası haqqında” Qanunda 

bu düzəlişin edilməsi olduqca təqdirəlayiq haldır. Mən də 

bu qəbildən olan, bu sahədə çalışan insanlar da öz təşək-

kürlərini ifadə edirlər ki, vaxtı ilə olmuş bu cür ədalətsiz 

bir yanaşma indi haqlı olaraq aradan qaldırılıb. Sağ olun.  

Sədrlik edən. Sağ olun.  

Qənirə Paşayeva. Qənirə xanım, buyurun.  

Q.Paşayeva. Hörmətli sədr, hörmətli millət vəkilləri! 

Xanım sədr, müzakirə etdiyimiz qanun layihəsi ilə bağlı 

bizə Mədəniyyət komitəsi olaraq Mədəniyyət Nazirliyin-

dən gələn təklifləri səsləndirmək istəyirik. Eyni zamanda, 

Müslüm Maqomayev adına Azərbaycan Dövlət  Filarmo-

niyası, Azərbaycan Dövlət Rəqs Ansamblı, Fikrət Əmirov 

adına Azərbaycan Dövlət Mahnı və Rəqs Ansamblı, Azər-

baycan Dövlət Akademik Opera və Balet Teatrı və bir sıra 

qurumların, çox tanınmış xalq artistlərinin müraciətini 

burada səsləndirmək istəyirəm. Onlar çox xahiş edirlər ki, 

ikinci oxunuşda olan bu qanun layihəsində, bu müzaki-

rələrdə bu məsələ diqqətdə olsun. Əmək və əhalinin sosial 

müdafiəsi nazirinin müavini hörmətli Anar müəllim də 

buradadır. Ona görə də çox xahiş edirəm, bu müraciətə 

diqqət edilsin. Çünki bu bizim Azərbaycanda rəqs mə-

dəniyyətinin inkişafı ilə bağlı olan, 200-dən çox insanı 

əhatə edən bir məsələdir.  

Məsələ bundan ibarətdir ki, hazırda qüvvədə olan 

“Əmək pensiyaları haqqında” Azərbaycan Respublikası-

nın Qanununun 9-cu maddəsinə görə incəsənətin xüsusi 

sahələrində çalışan sığorta olunanların, – kişilər 60 yaşına 

çatdıqda, azı 25 il sığorta stajına malik olduqda və bu 

müddətin azı 12 il 6 ayını həmin işlərdə işlədikdə, qadınlar 

55 yaşına çatdıqda,  azı 20 il sığorta stajına malik olduqda 

və bu müddətin azı 10 ilini həmin işlərdə çalışmış 

olduqları halda, – yaşa görə əmək pensiyası almaq hüququ 

vardır. Lakin, təcrübə göstərir ki, sözügedən qanunda 

göstərilən yaş hədləri Azərbaycan Respublikası Nazirlər 

Kabinetinin 2007-ci il 23 yanvar tarixli 12 nömrəli Qərarı 

ilə təsdiq edilmiş “Güzəştli şərtlərlə yaşa görə əmək pensi-

yası hüququ verən istehsalatların, peşələrin, vəzifələrin və 

göstəricilərin Siyahısı”na əsasən müəyyən edilmiş tələblər 

incəsənətin xüsusi sahələrində çalışan balet və peşəkar 

bədii kollektivlərdə rəqs nömrələrinin ifaçı artistlərinin bu 

güzəştlərdən tam şəkildə yararlanmasını çətinləşdirir. Belə 

ki, balet artistləri və peşəkar bədii kollektivlərdə rəqs 

nömrələrinin ifaçı artistləri erkən yaşlarında, 18-20 yaşda 

işləməyə başlayır və 20-25 il çalışdıqdan sonra əmək 

fəaliyyətləri ağır olduğundan və dəfələrlə zədələr aldıq-

larından əmək qabiliyyətləri məhdudlaşır. Digər tərəfdən, 

çevikliyin azalması, səhnə görünüşünün uyğunsuzluğu 

səbəbindən bu yaşdan sonra sənətlərinə davam etdirmələri 

çətinləşir. Peşəsindən uzaqlaşmalı olan artistlər əmək pen-

siyası almaq üçün 15-20 il gözləməli olurlar. Bu müddətdə 

onların əksəriyyəti işsiz qalır.  

Məlumat üçün bildirmək istəyirəm ki, Azərbaycan 

Respublikası Mədəniyyət Nazirliyinin tabeliyində olan 

konsert müəssisələrində 200-ə yaxın peşəkar balet və bədii 

kollektivlərdə rəqs nömrələrinin ifaçı artistləri çalışır. 

Onlar tərəfindən mütəmadi olaraq “Əmək pensiyaları 

haqqında” Azərbaycan Respublikasının Qanununun müva-

fiq maddəsində əks olunan yaş həddinin onlar üçün yük-

sək olması ilə bağlı müraciətlər edilir və bu müraciətləri 

edənlərin arasında Azərbaycan rəqs mədəniyyətinə kifayət 

qədər böyük töhfələr vermiş şəxslər də var. Onlar hesab 

edirlər ki, müəyyən yaşdan sonra onlar iş də tapa bilmir-

lər, çox çətin vəziyyətdə qalırlar. Onlar qanun layihəsində 

müəyyən əlavə və təkliflər edilməsini zəruri hesab edirlər 

və cənab Prezidentimizin incəsənət xadimlərinə olan həs-

sas münasibətini, hər zaman dövlətimizin, parlamentimi-

zin dəstəyini də nəzərə alaraq, onlar 9-cu maddədə gü-

zəştli şərtlərlə əmək pensiyası hüququ olan digər şəxslərlə 

bağlı, 9.1-ci maddədə axırıncı iş yerindən asılı olmayaraq 

güzəştli şərtlərlə yaşa görə əmək pensiyası almaq hüququ 

verən incəsənətin xüsusi sahələrinin orada mötərizə içəri-

sində “balet artistləri və peşəkar bədii kollektivlərdə rəqs 

nömrələrinin ifaçı artistləri istisna olmaqla” ifadəsinin 

əksini tapmasını istəyirlər.  

Eyni zamanda, 9.1-ci maddəyə bir əlavə ki, axırıncı iş 

yerindən asılı olmayaraq balet artistləri və peşəkar bədii 

kollektivlərdə rəqs nömrələrinin ifaçı artistlərinin  müva-

fiq işlərdə azı 12 il 6 ay çalışmış kişilərin və azı 10 il ça-

lışmış qadınların bu qanunun 7-ci maddəsində nəzərdə tu-

tulmuş şərtlər daxilində yaş həddi 15 il azaldılmaqla ya-

şın... 

Sədrlik edən. Sağ olun.  

Fəzail Ağamalı. Fəzail müəllim, buyurun. 

F.Ağamalı. Təşəkkür edirəm. Hörmətli xanım sədr, 

hörmətli həmkarlar. Mən 2 qanun layihəsi haqqında – 

“Əmək pensiyası haqqında”, bir də “Sosial müavinətlər 

haqqında” fikrimi söyləmək istəyirəm. Burada dəyərli  

həmkarlarımın tənqidi qeydlərini mən nəzərə alıram və 

müdafiə edirəm. Fikirləşirəm ki, burada millət vəkillərinin 

söyləmiş olduğu fikirlər cəmiyyətin içindən gəlir və 

reallığı özündə daha çox ehtiva edir, nəinki, oturub 

hansısa məkanda o qanun layihələrini hazırlamaq. Bu gün 

reallıq bundan ibarətdir ki, burada deyildi, söylənildi, 

yəqin hər bir millət vəkili bu fikirlə razılaşar, Azər-

baycanda ictimai rəy indiki pensiya həddini qəbul eləmir. 

Düşünürəm ki, bununla bağlı o, kifayət qədər haqlıdır. 60 

yaş kişilər üçün, 55 yaş qadınlar üçün ən optimal yaş 

həddidir. Nəzərə alsaq ki, insan 25 yaşından sonra işlə-

məyə başlayır, 40 yaşına qədər çalışır, 65 yaşında pensi-

yaya çıxır, 3 ya 5 il, maksimum 10 il o pensiyanı alır. Bu-

rada ədalət haradadır? Haradadır haqq? Əgər nəzərə alsaq 

ki, Azərbaycanda deyilənlərə baxmayaraq, yaş həddi o 

qədər də yuxarı deyil. İnsanlar 60 yaşından sonra stress, 

hansısa ekoloji çətinliklər nəticəsində və digər səbəblərdən 

kifayət qədər xəstəliklərlə yaşayır. Belə bir vəziyyətdə heç 

iş qabiliyyəti də kifayət qədər olmur.  

Ona görə də, mənə belə gəlir ki, bunu ciddi şəkildə 

düşünmək lazımdır. Mən çox xahiş edərdim ki, bizim ko-

mitənin sədri, hörmətli, dəyərli həmkarımız Musa Quliyev 

də, hörmətli xanım sədr, Siz də, bu məsələni qaldırasınız 

ki, dünyanın, Avropanın, bu və ya digər ölkələrin təcrü-

bələrini Azərbaycana kor-koranə, hansısa bir formada 

tətbiq etməyə meyl göstərmək lazım deyil. Azərbaycanın 

reallığını nəzərə alıb, bütün bu məsələlərə münasibət bil-

dirmək və onu qanunlaşdırmaq daha doğru olardı. Ona gö-

rə də mən bir daha bu təklifin tərəfdarıyam ki, biz yaş 

həddini kişilər üçün 60, qadınlar üçün 55 etsək, mənə elə 

gəlir, bu, daha optimaldır.  

Digər bir tərəfdən, Azərbaycanda əmək bazarı o qədər 

sıx deyil. Bizdə iş problemləri də var. Ona görə də elə 

etmək lazımdır, Azərbaycanda iqtisadi inkişaf o səviyyəyə 

qaldırılsın ki, cənab Prezidentin hər zaman, hər il əmək 

pensiyasının minimum həddinin artırılması ilə bağlı atmış 

olduğu addımlar daha intensiv, daha yüksək səviyyədə 

olsun. Belə olanda, əlbəttə, əhalimizin həyat səviyyəsinin 

yaxşılaşmasında hər hansı problem ola bilməz.  

İkinci məsələ, sosial müavinətlərlə bağlıdır. Hörmətli 

xanım sədr, mən dəfələrlə burada məsələ qaldırmışam. Bu 

gün vətəndaş nikahından olan uşaqlar var. O uşaqlar ata 

himayəsindən uzaqdır. Onlar rəsmi nikaha getmədiklərinə 

görə atalarından müavinət almırlar. Anaların da mütləq 

əksəriyyətinin peşəsi olmadığına görə işləmirlər, çalış-

mırlar, hətta onların məktəbə getmək üçün ehtiyacları belə 

ödənilə bilmir. Ona görə də sosial müavinət məsələsində 

bu kateqoriyaya xüsusi diqqət vermək lazımdır. Mən Anar 

müəllimdən çox xahiş edərdim, bu məsələni nazirlik, icra 

strukturu səviyyəsində müzakirə eləyib, növbəti iclasları-

mızda konkret təkliflərlə bu məsələni bizim qarşımızda 

qaldırsın. Ümidvaram ki, dəyərli millət vəkillərinin hər 

biri bu cür insanların, bu cür uşaqların müavinətlə təmin 

edilməsinə birmənalı şəkildə müsbət münasibət bəsləyə 

bilər. Təşəkkür edirəm. 

Sədrlik edən. Sağ olun, Fəzail müəllim. O ki qaldı, de-

yirsiniz kor-koranə qəbul edirlər, düşünürəm ki, bu mə-

sələlər kor-koranə qəbul olunmur. İndi necə qəbul olunur, 

bu haqda bizə məlumat veriləcək.  

Hörmətli həmkarlar, əsas müzakirələr sona çatdı, bu-

rada 9-cu və 10-cu məsələlərlə bağlı fikirlər səsləndi və 

suallar da verildi. Musa müəllim, komitə sədri kimi Sizin 

deməyə sözünüz varmı, yoxsa yox? Əgər yoxdursa, mən 

Anar müəllimə söz verəcəyəm. Buyurun. 

M.Quliyev. Çox sağ olun, hörmətli xanım sədr. Çıxış 

eləyən, təklif verən, qanunu dəstələyən bütün həmkar-

larıma minnətdarlığımı bildirirəm. İkimiz də eyni şeyi 

təkrarlamayaq deyə, yaxşı olar ki, Anar müəllim, həm də 

layihə müəllifi olaraq nazirliyin mövqeyini bildirsin. Mən 

üçüncü oxunuşda əlavə ehtiyac yaranarsa, burada səslən-

dirilən bütün fikirlərə aydınlıq gətirərəm. Eyni zamanda, 

üçüncü oxunuşa qədər komitədə, burada çıxış eləyən, 

iştirak eləyən bütün deputatlarımızı da dəvət edirəm, bi-

zim komitənin işində iştirak edək, orada da müzakirəni 

davam etdirə bilərik. Təşəkkür edirəm. 

Sədrlik edən. Çox sağ olun, Musa müəllim. Fikrimiz 

elə üst-üstə düşdü. Ona görə də mən Anar müəllimə söz 

vermək istəyirəm. Anar müəllim, buyurun, burada səslə-

nən fikirlərə, ya da suallara nazirlik olaraq sizin münasi-

bətiniz necədir? Buyurun. 

A.Kərimov, Azərbaycan Respublikası əmək və əhalinin 

sosial müdafiəsi nazirinin müavini. 

Təşəkkür edirəm. Çox hörmətli xanım sədr, hörmətli 

deputatlar, həmkarlar. Doğrudan da, bizə bu vacib layihə-

nin müzakirəsində iştirak etmək üçün şərait yaratdığınız 

üçün təşəkkürümü bildirirəm və səslənən hər bir təklif, 

tövsiyə diqqətlə nəzərə alındı. Əlbəttə ki, hazırkı layihə 

bizim 2014–2020-ci il ərzində cənab Prezident tərəfindən 

təsdiq edilmiş pensiya konsepsiyasından irəli gələn tap-

şırıqların icrası ilə bağlıdır. Bildiyiniz kimi, yeni  pensiya  

konsepsiyası  üzərində  də  işlərə  başlanmışdır. Hazırda o, 

müzakirə mərhələsindədir və bu səslənən məsələlər, əl-

bəttə ki, yeni konsepsiyada nəzərə alınacaq. Hazırkı layihə 

hazırlanarkən, əlbəttə, biz çalışdıq ki, vətəndaşların müra-

ciətlərini xüsusi ilə təhlil edək və ondan irəli gələrək xid-

mətlərin keyfiyyətinin yüksəldilməsi məqsədi ilə elektron 

xidmətlərə keçidin sürətləndirilməsi və ən əsası, vətəndaş 

məmnunluğunun yaradılması üçün bu layihə təklif edil-

mişdir.  

Konkret məsələlərlə bağlı bildirmək istərdim ki, Əli 

müəllim 8-ci maddə ilə bağlı bildirdi, biz düşünməliyik, 

çoxuşaqlı ailələrdə uşaqların sayını bəlkə nəzərə alaq, sayı 

azaldaq. Sadəcə, nəzərə almaq lazımdır ki, bu 5 və daha 

çox sayla bağlı bir neçə il bundan əvvəl qanunvericilikdə 

dəyişiklik aparılmışdır. Biz düşünürük ki, bir müddət 

sonra bu məsləyə yeni konsepsiya çərçivəsində yenidən 

baxa bilərik. Çünki biz hazırda bu təhlilləri aparırıq, sta-

tistikanı nəzərə alırıq və düşünürük. Yeni təkliflər də, eyni 

zamanda, maraqlı gəldi. Məsələn, sağlam ömür məfhu-

munu da Əli müəllim təklif elədi, bu məsələyə də biz ba-

xarıq, qabaqcıl təcrübəni də dərindən öyrənərik.  

Azay müəllium MSK-nın üzvlərinin pensiya təyinatı ilə 

bağlı məsələni qaldırdı. Bu məsələ bir müddətdir gündəm-

dədir, müzakirə olunub. Eyni zamanda, bildiyiniz kimi, 

bizdə Konstitusiya 1995-ci ildə qəbul ediləndən sonra bu 

məsələ yenidən öz aktuallığını gündəmə gətirib və düşü-

nürük ki, biz burada yeni həll yollarını təklif edə bilə-

cəyik.  

Qüdrət müəllim xüsusi ilə qeyd elədi ki, biz hər uşağa 

görə pensiya yaşını bir il azaldaq. Bu, bəzi ailələrə mənfi 

təsir edə bilər. Burada bəzi rəqəmləri bölüşmək istərdim 

ki, düzdür, hazırda Azərbaycanda demoqrafik artım da-

vam edir. Sadəcə, biz sırf çoxuşaqlı ailələrlə bağlı rəqəm-

lərə baxsaq, görərik, əgər 2000-ci ildə bu say, yəni 6 və ya 

daha çox uşağı doğub böyüdən anaların sayı təqribən 1137 

idisə, 2019-cu ildə bu rəqəm ciddi sayda azalmışdır. Yəni 

2019-cu ildə cəmi 36 belə ailə var idi. 2020-ci ilin 9-cu 

ayında isə 16-ya enmişdir. Yəni faktiki olaraq biz hazırkı 

bu təkliflə kontingentə ciddi təsir etməyəcəyik. Yəni 

burada söhbət təqribən ildə 20-yə yaxın ailədən gedir. Ona 

görə, düşünürəm ki, cəmiyyət, vətəndaşlar üçün ciddi 

mənfi təsir göstərməyəcək.  

Eyni zamanda,  Elman müəllimin təklifi ilə bağlı qeyd 

eləmək istərdim ki, doğrudan da, bu ağır şəraitdə işlərlə 

bağlı düşünürük ki, bu yeni təkliflər də vətəndaşlar üçün 

ciddi müsbət təsir göstərəcək. Çünki bildiyiniz kimi, bu 

qanunvericilik 2017-ci ildə qüvvəyə minmişdir və  2017-ci 

ildən bəri ağır şəraitdə işləmiş təqribən 6 min vətəndaş-

larımız müxtəlif səbəblərdən imtinalar almışdır. Düşünü-

rük, hazırkı layihədə təklif edilən bu dəyişikliklər, eyni 

zamanda, nəzərə alaraq ki, bu qanun vətəndaşın vəziyyə-

tini yaxşılaşdırır, biz onlara da bunu tətbiq edə biləcəyik 

və  bu, 6 minlik kontingentin də  vəziyyətini yaxşılaşdı-

racaq. Onların da pensiya təminatı hüququnu təmin edə 

biləcəyik.  

Paralel olaraq Qənirə xanım xüsusi ilə qeyd elədi ki, 

bizim 200 nəfər rəqqaslarla bağlı da onların pensiya təmi-

natı hüququ nəzərə alınmayıb. Düşünürük ki, burada biz 

Mədəniyyət Nazirliyi ilə daha sıx çalışmalıyıq. Çünki bu 

qaydaların, bu siyahının yeni layihəsini biz digər qurum-

larla əməkdaşlıqda formalaşdırırıq. Çünki onlar daha yaxşı 

bilirlər ki, məsələn, mədəniyyət sahəsində və ya digər 

sahələrdə daha çox ağır şəraitli hansı işlərdir? Onlar bizə 

öz təkliflərini verir və bunun əsasında biz vahid siyahını 

hazırlayırıq.  

Fəzail müəllimin təkliflərini diqqətlə dinlədik. Yeni 

konsepsiya çərçivəsində onları nəzərə alacağıq.  

Hörmətli xanım sədr, əgər icazə versəydiniz, ötən iclas-

da da əlilliklə bağlı bəzi məsələlər qeyd olunmuşdu. Bir-

iki rəqəmi qısa olaraq bölüşmək istərdim.  

Düşünürəm ki, hörmətli deputatlar üçün də bu məlu-

matlar maraqlı ola bilər. Belə ki, bu ilin ötən dövründə 

müvafiq dövrə nisbətən 10 mindən çox şəxsə əlillik təyin 

olunub. 3 il ərzində 155 minədək şəxsə əlillik və sosial 

ödənişlərin təyinatı aparılıb. Bu məsələləri xüsusi ilə qeyd 

edirəm, çünki bilirsiniz ki, pensiya təminatı hüququnun 

əsaslarından biri də əlilliyin əldə olunmasıdır. Ona görə, 

düşünürəm ki, bu rəqəmləri səsləndirmək də vacibdir. Bu 

təyinatların bir qismi ilkin təyinatlardır, digərləri isə təkrar 

təyinat alanlardır. Belə ki, əlillik müddəti uzadılan 

şəxslərdir. Məlumat üçün bildirirəm ki, 2020–2022-ci illər 

üzrə əlillik müddəti bitən şəxslərin əlilliyinin uzadılması 

üçün tibb müəssisələri tərəfindən elektron sistemə daxil 

edilən göndərişlər üzrə 60 minədək şəxsə əlillik təyin 

edilib. Yəni bu rəqəmlər 2020–2022-ci illəri əhatə edir.  

Qanunvericiliyə əsasən əlillik müddətli və müddətsiz 

müəyyən edilir və amputasiya və ya məsələn, sağalmaz 

xəstəlik kimi geridönməz hallar olduqda, əlillik ömürlük, 

digər hallarda isə 5 illik təyin olunur. 5 illik müddət 

bitikdə isə əlillik təkrar qiymətləndirilməlidir, bunun üçün 

dövlət tibb müəssisələri tərəfindən elektron sistemə gön-

dəriş daxil edilməlidir. Xüsusi ilə vurğulamaq istəyirəm 

ki, nazirliyin təşəbbüsü ilə hazırlanmış və Milli Məclis 

tərəfindən təsdiq olunmuş qanunvericiliyin icrası üzrə 

əlillik müddəti başa çatdıqdan sonrakı 6 ay ərzində təkrar 

əlillik təyin olunduğu halda, ortada itirilmiş müddətin 

nəzərə alınması üçün bu dəyişiklik ötən ilin 24 iyulundan 

etibarən tətbiq edilir. Ötən dövr ərzində, yəni sizin, hör-

mətli deputatların da dəstəyi ilə bu layihə çərçivəsində 12 

mindən çox əlilliyin qiymətləndirməsində bu müddəa tətbiq 

edilmiş və insanların ödəniş hüquqları təmin olunmuşdur.  

2018-ci ilin əvvəli ilə müqayisədə əlillik pensiyasının 

orta aylıq məbləği 82 faiz, müavinət ödənişləri 3 dəfə, 

xüsusi kateqoriyaya aid olan şəxslərə təqaüd ödənişləri 5 

dəfədən çox artıb. Beləliklə, əlilliyi olan şəxslərə pensiya, 

müavinət, təqaüd formasında ödənişlərin ümumi illik 

məbləği son dövrdə, demək olar ki, 2-3 dəfə artırılmışdır. 

Diqqətinizə görə təşəkkür edirəm. 

Sədrlik edən. Sağ olun, Anar müəllim.  

Hörmətli həmkarlar, heç kimin daha sualı, sözü 

yoxdursa, biz səsverməyə keçirik. Mən qanun layihələrini 

maddə-maddə və sonra bütövlükdə səsə qoyacağam. Belə-

liklə, 9-cu məsələ, yəni “Əmək pensiyaları haqqında” Qa-

nunda dəyişiklik edilməsi barədə qanun layihəsi 2 mad-

dədən ibarətdir. İndi isə xahiş edirəm, 1-ci maddəyə səs 

verin. Buyurun. 

Səsvermənin nəticələri (saat 15.38 dəq.) 

Lehinə                            96 

Əleyhinə                              1 

Bitərəf                              1 

Səs vermədi                              0 

İştirak edir                            98 

Nəticə: Qəbul edildi 

 

Sağ olun, 1-ci maddə qəbul edildi.  

Mən 2-ci maddəni səsə qoyuram. Buyurun, münasibət 

bildirin. 

 
Səsvermənin nəticələri (saat 15.38 dəq.) 

Lehinə                            94 

Əleyhinə                              1 

Bitərəf                              1 

Səs vermədi                              3 

İştirak edir                            99 

Nəticə: Qəbul edildi 
 

Çox sağ olun, bu maddə də qəbul edildi.  

İndi isə mən qanun layihəsini ikinci oxunuşda bütöv-

lükdə səsə qoyuram. Buyurun.  
 

Səsvermənin nəticələri (saat 15.39 dəq.) 

Lehinə                            96 

Əleyhinə                              1 

Bitərəf                              1 

Səs vermədi                              2 

İştirak edir                          100 

Nəticə: Qəbul edildi 
 

Qanun layihəsi ikinci oxunuşda qəbul edildi, çox sağ 

olun.  

10-cu məsələyə keçirik. Bu qanun layihəsində də 2 

maddə var, ona görə də 1-ci maddəni səsə qoyuram. Bu-

yurun.  

 
Səsvermənin nəticələri (saat 15.39 dəq.) 

Lehinə                            99 

Əleyhinə                              0 

Bitərəf                              1 

Səs vermədi                              0 

İştirak edir                          100 

Nəticə: Qəbul edildi 
 

Sağ olun, 1-ci maddə qəbul edildi.  

2-ci maddəyə münasibət bildirin. Buyurun. 
 

Səsvermənin nəticələri (saat 15.39 dəq.) 

Lehinə                            95 

Əleyhinə                              1 

Bitərəf                              1 

Səs vermədi                              1 

İştirak edir                            98 

Nəticə: Qəbul edildi 
 

Çox sağ olun, bu maddə də qəbul edildi.  

İndi isə mən qanun layihəsini ikinci oxunuşda bütöv-

lükdə səsə qoyuram. Buyurun. 
 

Səsvermənin nəticələri (saat 15.40 dəq.) 

Lehinə                            96 

Əleyhinə                              1 

Bitərəf                              1 

Səs vermədi                              1 

İştirak edir                            99 

Nəticə: Qəbul edildi 

Çox sağ olun, qanun layihəsi ikinci oxunuşda qəbul 

edildi.  

11-ci məsələ, yəni “Onkoloji yardım haqqında” və “Da-

ğınıq skleroz xəstəliyinə tutulmuş şəxslərə dövlət qayğısı 

haqqında” qanunlarda dəyişiklik edilməsi barədə qanun 

layihəsi də 2 maddədən ibarətdir. 1-ci maddəyə münasibət 

bildirin. Buyurun. 

 
Səsvermənin nəticələri (saat 15.40 dəq.) 

Lehinə                            96 

Əleyhinə                              0 

Bitərəf                              1 

Səs vermədi                              2 

İştirak edir                            99 

Nəticə: Qəbul edildi 

 

1-ci maddə qəbul edildi.  

İndi 2-ci maddəni mən səsə qoyuram. Buyurun.  

 
Səsvermənin nəticələri (saat 15.41 dəq.) 

Lehinə                            96 

Əleyhinə                              0 

Bitərəf                              1 

Səs vermədi                              1 

İştirak edir                            98 

Nəticə: Qəbul edildi 

 

Qəbul edildi.  

İndi isə qanun layihəsini mən ikinci oxunuşda bütöv-

lükdə səsə qoyuram. Buyurun, münasibət bildirin.  

 
Səsvermənin nəticələri (saat 15.41 dəq.) 

Lehinə                            98 

Əleyhinə                              0 

Bitərəf                              1 

Səs vermədi                              0 

İştirak edir                            99 

Nəticə: Qəbul edildi 

  

Çox sağ olun, qanun layihəsi ikinci oxunuşda qəbul 

edildi.  

12-ci məsələ ilə bağlı. Bu qanun layihəsində də 2 mad-

də var. 1-ci maddəni səsə qoyuram.  

 
Səsvermənin nəticələri (saat 15.42 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 

  

Çox sağ olun, qəbul edildi.  

2-ci maddəyə, xahiş edirəm, münasibət bildirin. 

 
Səsvermənin nəticələri (saat 15.42 dəq.) 

Lehinə                            95 

Əleyhinə                              0 

Bitərəf                              0 

Səs vermədi                              0 

İştirak edir                            95 

Nəticə: Qəbul edildi 

 

Çox sağ olun, qəbul edildi.  

İndi isə qanun layihəsini mən bütövlükdə səsə qoyu-

ram, buyurun, münasibət bildirin.  

Səsvermənin nəticələri (saat 15.42 dəq.) 

Lehinə                            98 

Əleyhinə                              0 

Bitərəf                              1 

Səs vermədi                              0 

İştirak edir                            99 

Nəticə: Qəbul edildi 

  

Çox sağ olun,  qanun layihəsi ikinci oxunuşda qəbul 

edildi. 

Hörmətli həmkarlar, biz gündəliyin 13-cü məsələsinə 

keçirik. Vergi Məcəlləsində dəyişiklik edilməsi haqqında 

qanun layihəsi ikinci oxunuşda  müzakirəyə təqdim edilir. 

Məsələyə dair məlumat vermək üçün mən İqtisadi siyasət, 

sənaye və sahibkarlıq komitəsinin üzvü Mahir Abbasza-

dəyə söz verirəm. Mahir müəllim, vaxtınız var? Buyurun.  

M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü. 

Çox sağ olun, Sahibə xanım. Hörmətli xanım sədr, hör-

mətli həmkarlar. Təklif olunan qanun layihəsi Azərbaycan 

Respublikasının Vergi Məcəlləsi ilə bağlıdır. Belə ki, 

təklif olunan qanun layihəsi əsas 3 istiqaməti özündə 

birləşdirir. Birinci istiqamət fiziki şəxslərin gəlirlərinin 

gəlir vergisindən azad olunması ilə bağlıdır. Xatırlatmaq 

istəyirəm ki, fiziki şəxslərin 2016-cı ilin fevral ayının 

1-dən 7 il müddətində emitent tərəfindən ödənilən investi-

siya qiymətli kağızlar üzrə divident, diskont və istiqrazlar 

üzrə əldə edilən faiz gəlirləri gəlir vergisindən azad 

edilmişdir. Bu müddət 2023-cü ildə başa çatır. İndi təklif 

olunan qanun layihəsi isə bu azadolmanın 2023-cü ilin 

fevral ayından başlayaraq 5 il müddətində emitent tərəfin-

dən ödənilən investisiya qiymətli kağızlar üzrə divident, 

diskont və istiqrazlar üzrə əldə edilən faiz gəlirlərinin gəlir 

vergisindən azad olunmasını nəzərdə tutur. 

İkinci istiqamət hüquqi şəxslər və maliyyə institutları-

nın istiqrazlardan əldə etdikləri faiz gəlirlərinin ödəmə 

mənbəyindən gəlir vergisi ilə bağlıdır. Belə ki, qüvvədə 

olan qanunvericiliyə əsasən hüquqi şəxslər və maliyyə 

institutları istiqrazlar üzrə ödəmə mənbəyindən vergiləri 

fərqli ödəyirlər. Təklif olunan qanun layihəsi bu bəra-

bərsizliyi aradan qaldırır. Belə ki, hüquqi şəxslərin və 

maliyyə institutlarının istiqrazlar üzrə ödəmə mənbəyin-

dən vergiləri eyni cür ödəməsi təklif edilir.  

Üçüncü əsas istiqamət isə istiqrazlar üzrə əldə edilən 

faiz gəlirlərinin gəlir vergisinin ödəmə gündəliyi ilə 

bağlıdır. Təklif olunan qanun layihəsi istiqrazlar üzrə faiz 

gəlirlərinin gəlir vergisinin istiqrazlar əldə edildiyi gündən 

günbəgün hesablanmış faizə əsasən ödənilməsi nəzərdə 

tutulur. 

Hörmətli xanım sədr, birinci oxunuşdan sonra komitəyə 

hörmətli millət vəkilləri tərəfindən heç bir irad və təklif 

daxil olmamışdır. Buna görə Sizdən qanunu səsverməyə 

qoymağa və hörmətli həmkarlarımızdan isə qanunu dəs-

təkləməyi xahiş edirəm. Çox sağ olun.   

Sədrlik edən. Çox sağ olun, hörmətli Mahir müəllim. 

Sizə hamı çox diqqətlə qulaq asdı. Xahiş edirəm, hörmətli 

həmkarlarınız çıxış edəndə Siz də diqqətlə qulaq asın.  

Hörmətli həmkarlar, indi isə biz qanun layihəsinə əsas 

kimi münasibət bildirməliyik. Buyurun, qanun layihəsinə 

əsas kimi münasibət bildirin.  

 
Səsvermənin nəticələri (saat 15.46 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 

  

Əsas kimi qəbul edildi, çox sağ olun.  

Çıxış etmək istəyən yoxdur.  

Hörmətli həmkarlar, indi isə mən qanun layihəsini mad-

dələrlə və bütövlükdə səsə qoyacağam. Qanun layihəsində 

2 maddə var. 1-ci maddəyə, xahiş edirəm, münasibət bil-

dirin.   

 
Səsvermənin nəticələri (saat 15.46 dəq.) 

Lehinə                            96 

Əleyhinə                              0 

Bitərəf                              0 

Səs vermədi                              2 

İştirak edir                            98 

Nəticə: Qəbul edildi 

  

Çox sağ olun, qəbul edildi.  

Mən 2-ci maddəni səsə qoyuram. Buyurun. 

 
Səsvermənin nəticələri (saat 15.47 dəq.) 

Lehinə                            98 

Əleyhinə                              0 

Bitərəf                              0 

Səs vermədi                              0 

İştirak edir                            98 

Nəticə: Qəbul edildi 

 

Çox sağ olun, bu maddə də qəbul edildi.  

İndi isə mən qanun layihəsini ikinci oxunuşda bütöv-

lükdə səsə qoyuram. Münasibət bildirin. 

 
Səsvermənin nəticələri (saat 15.47 dəq.) 

Lehinə                            99 

Əleyhinə                              0 

Bitərəf                              0 

Səs vermədi                              0 

İştirak edir                            99 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar,  gündəliyin  növbəti 2 məsələsi, 

yəni 14-cü və 15-ci məsələlər möhtərəm cənab Prezidentin 

bir məktubu ilə daxil olub, mahiyyətcə də bir-birinə yaxın 

olan qanun layihələridir. Belə ki, gündəliyin 14-cü mə-

sələsi “Ümumi təhsil haqqında” Qanunda dəyişiklik edil-

məsi barədə qanun layihəsidir, 15-ci məsələ isə “Sağlam-

lıq imkanları məhdud şəxslərin təhsili (xüsusi təhsil) haq-

qında” və “Təhsil haqqında” qanunlarda dəyişiklik edil-

məsi barədə qanun layihəsidir. Mən indi Elm və təhsil 

komitəsinin sədri Bəxtiyar Əliyevdən xahiş edəcəyəm ki, 

2 layihə haqqında ümumi məlumat versin. Həmişə olduğu 

kimi, biz müzakirələri bir yerdə, səsverməni isə ayrı ke-

çirəcəyik. Bəxtiyar müəllim, buyurun.     

B.Əliyev, Milli Məclisin Elm və təhsil komitəsinin 

sədri. 

Təşəkkür edirəm, Sahibə xanım. Hörmətli xanım sədr, 

hörmətli deputatlar. “Ümumi təhsil haqqında” Azərbaycan 

Respublikasının Qanununda dəyişiklik edilməsi barədə 

qanun layihəsi ikinci oxunuşda komitədə geniş müzakirə  

edilib. Birinci oxunuşda təsdiq olunduğu kimi, ikinci 

oxunuşda da komitədə tam dəstəklənib və bu gün sizin 

müzakirənizə həmin qanun layihəsi olduğu kimi təqdim 

edilir.  

“Sağlamlıq imkanları məhdud şəxslərin təhsili (xüsusi 

təhsil) haqqında” və “Təhsil haqqında” Azərbaycan Res-

publikasının qanunlarında dəyişiklik edilməsi barədə qa-

nun layihəsi ilə bağlı. Birinci oxunuşda səslənən fikirlər, 

təkliflər  qanun layihəsinin təşəbbüsçüsü ilə də müzakirə 

edilmiş və ikinci oxunuşda komitədə bu məsələ müzakirə 

edilmişdir. Qanun layihəsində bir neçə əlavələr, dəyişik-

liklər edilməsi təklif olunur. 

Birincisi, “Ümumi təhsil haqqında” Qanunda “inteq-

rasiya təlimli təhsil müəssisəsi” anlayışı yeni redaksiyada 

verildiyi üçün birinci dəyişiklik “Sağlamlıq imkanları 

məhdud şəxslərin təhsili (xüsusi təhsil) haqqında” Qa-

nunda həmin anlayışın dəqiqləşdirilməsindən ibarətdir. 

Həmin 1.0.13-cü maddədə “təyinatlı” sözü  çıxarılır və bu 

anlayış yeni redaksiyada təqdim edilir. 

İkincisi, 7-ci maddə birinci oxunuşda səs verdiyiniz 

qaydada yenə də ikinci oxunuşa tövsiyə edilmişdir. Bu uy-

ğunlaşdırma xarakteri daşıyır. Çünki burada ümumtəhsil 

müəssisələrinin növlərindən söhbət gedir. “Ümumi təhsil 

haqqında” Qanunda verilən növlər, eyni zamanda, bu 

qanun layihəsində də olduğu kimi təkrarlanır. 

Növbəti bir dəyişiklik ondan ibarətdir ki, xüsusi təhsil 

həm xüsusi təhsil müəssisələrində, həm də inteqrasiyalı 

təhsil şəklində həyata keçirilir. Bu isə ümumi təyinatlı 

təhsil müəssisələrində və yaxud,  bütövlükdə, ümumtəhsil 

müəssisələrində sağlamlıq imkanları  məhdud şəxslər üçün 

ayrıca siniflər şəklində təşkil oluna bilər.  

Müzakirə etdiyimiz qanun layihəsində inteqrasiyalı 

təhsilin təşkili vaxtı ilə olub, sonra o maddə dəyişdirilibdir. 

Bu gün o boşluğun aradan qaldırılması üçün “İnteqrasiyalı 

təhsilin təşkili” adlı 11-1-ci maddəyə 3 bənd təklif edilir. 

Hesab edirik ki, biz bu dəyişikliyi qəbul edəriksə, onda 

qanunda olan boşluğu tamamilə doldurmuş olarıq. Bu 

dəyişiklik edilməklə bərabər həmin qanun layihəsinin 

12.2-ci maddəsi ləğv edilir. Çünki bu maddə inteqrasiyalı 

təhsilin təşkilinə aiddir və bu maddə 11.1-ci maddəyə 

keçirildiyi üçün “İnklüziv təhsilin təşkili” maddəsindən 

çıxarılır.  

Nəhayət, “Təhsil haqqında” Qanunda dəyişiklik yenə 

də buradakı dəyişikliyə uyğunlaşdırma xarakteri daşıyır. 

Birinci oxunuşda olduğu kimi ikinci oxunuşa təqdim 

edilir. Burada ümumtəhsil müəssisələrinin növləri sada-

lanmır və hər 3 qanunda eyniyyət təşkil etməsi üçün bu 

dəyişiklik təklif edilir. Ona görə də xahiş edərdim ki, hör-

mətli deputatlar bu dəyişikliklərə səs versinlər. Diqqə-

tinizə görə təşəkkür edirəm.  

Sədrlik edən. Çox sağ olun, Bəxtiyar müəllim.  

Hörmətli həmkarlar,  müzakirələrdən əvvəl biz qanun 

layihələrini əsas kimi qəbul etməliyik. Ona görə, xahiş 

edirəm, 14-cü məsələnin əsas kimi qəbul edilməsinə mü-

nasibət bildirin. 

 
Səsvermənin nəticələri (saat 15.52 dəq.) 

Lehinə                            93 

Əleyhinə                              0 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Çox sağ olun, 14-cü məsələ əsas kimi qəbul edildi.  

İndi isə 15-ci məsələni mən əsas kimi səsə qoyuram. 

Münasibət bildirin.  

 
Səsvermənin nəticələri (saat 15.52 dəq.) 

Lehinə                            92 

Əleyhinə                              0 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

  

15-ci məsələ də əsas kimi qəbul edildi, çox sağ olun.  

İndi isə müzakirələrə başlayırıq.  

Fazil Mustafa. Fazil müəllim, buyurun. 

F.Mustafa. Təşəkkür edirəm.  Hörmətli xanım sədr, 

hörmətli millət vəkilləri. Bu qanun layihəsi, təbii ki, təhsil 

sistemimizin, xüsusi ilə inklüziv  təhsilin daha keyfiyyətli 

təşkil olunması məqsədi ilə təqdim edilir. Amma bu vasitə 

ilə həmin məqsədə çatmaq nə dərəcədə məqsədəuyğun 

olacaq, bu, bir qədər mübahisə doğurur. Birinci növbədə, 

biz bu dəyişikliyi həm də  ona görə edirik ki, inklüziv təh-

sili xüsusi ümumtəhsil məktəblərində, yaxud başqa forma-

da sağlamlıq imkanı məhdud olan insanların təhsil proble-

mini həll edə bilmədiyimizə görə, onu sağlam şəxslərin 

təhsil prosesi içinə qataraq, orada xüsusi şərait yaratmağı 

nəzərdə tutaraq həll etməyi düşünürük. Bu, necə mümkün 

olacaqdır? Açığı, biz birinci təyinata baxmalıyıq. Sağlam-

lıq imkanı məhdud olan şəxs, əslində, diqqət edirsinizsə, 

dünyada idman növlərində, iki yerə bölünür – paraolim-

piada, bir də xüsusi olimpiada, – fiziki məhdudiyyəti olan 

şəxslər, bir də zehni məhdudiyyəti olan şəxslər. Zehni, 

əqli məhdudiyyəti olan şəxsləri necə digər sağlam in-

sanlarla bir təhsilə daxil edə bilərsən? Onda bunun adını 

qoymaq lazımdır ki, fiziki sağlamlıq imkanları məhdud 

olan şəxslərin inteqrasiyasından söhbət gedir.  

Digər insanlar üçünsə ayrıca, xüsusi məktəblər olmalı-

dır. Həmin məktəblər Azərbaycanda yox səviyyəsindədir, 

yoxdur, mən deyərdim. Məsələn, autizm sindromlu 

uşaqların təhsil alması üçün xüsusi məktəb yoxdur, daun 

sindromlu uşaqların məktəbi yoxdur, reabilitasiya müəssi-

sələri var. Amma bu məktəb ayrıca olmalıdır, çünki bunu 

sağlamlıq imkanı məhdud olan uşaqlar kateqoriyasında 

fiziki imkanı olmayan, məhdud olan adamlarla bir yerə 

qatmaq mümkün deyil. O baxımdan da, məncə, burada 

yolu doğru tapmaq lazımdır.  

Biz inklüziv təhsili keyfiyyətli şəkildə həyata keçirə 

bilməmişik. Bir çox insanların, xüsusi ilə də imkanı 

çatmayan insanların öz övladlarına təhsil vermə imkanları 

da demək olar ki, yox səviyyəsindədir. Ona görə də bu-

rada birinci növbədə termini dəqiqləşdirməyə ehtiyac var. 

Mən hesab edirəm ki, fiziki məhdudiyyəti olan sağlamlıq 

imkanları məhdud olan şəxslərə ancaq inteqrasiya təlimli 

təhsil müəssisəsi aid olmalıdır. Digərlərinə bunu aid 

etmək, ümumiyyətlə, olmaz. Mütləq burada bir dəqiqləş-

dirmə aparılması vacibdir.    

Burada biz “Ümumi təhsil haqqında” Qanunda müəy-

yən boşluqların aradan qaldırılması üçün çalışırıq. Amma 

burada söhbət həm də maddi vəsaitdən gedir. Dövlət tərə-

findən, söhbət bu cür kateqoriyadan olan uşaqların təhsil 

almasına dəstək verilməlidir şərtindən gedir. Məsələn, siz 

indi baxın, Avropada və yaxud inkişaf etmiş digər ölkə-

lərdə autizm xəstəsi, daun xəstəsi olan uşaqların valideyn-

lərinə ən azı baxıma görə ödənilən vəsaitin heç 10 faizi 

bizdə ödənilmir. Bu məsələ bir xeyli diqqətdən kənarda 

saxlanılıb, müavinət səviyyəsi xeyli aşağıdadır. Ona görə 

biz bunun yaşamaq imkanlarını təmin edə bilmirik, hələ o 

qalsın, təhsil imkanlarını. O baxımdan da mən hesab edi-

rəm ki, burada dəqiqləşdirmə olmalıdır, sağlamlıq imkanı, 

fiziki məhdudiyyəti olanlara aid edilməlidir. Digərləri 

üçünsə xüsusi məktəblərin açılması və o məktəblərin 

maddi-texniki bazasının yaradılmasına sərf olunmalıdır.  

Bu uşaqların böyük əksəriyyəti xüsusi təlim qaydaları 

ilə təhsil almaq imkanına sahib deyillər. İndiyə qədər 

onlar problemlərini, – biz  onların tədbirlərində tez-tez 

iştirak edirik, – bizə səsləndirirlər. Görürük ki, dövlət 

səviyyəsində bu sahədə reabilitasiya mərkəzləri, sağ olsun, 

hörmətli Mehriban xanım tərəfindən yaradılıb, müəyyən 

kateqoriyada bu insanlara dəstək verilir. Amma bunların 

həm də bir təhsil yönündə fəaliyyətini dəstəkləyici mə-

qamlarda xeyli boşluqlar var. Məncə, qanunvericilikdə də-

yişikliklərdə biz bunu xüsusi nəzərə almalıyıq. Diqqə-

tinizə görə sağ olun. 

Sədrlik edən. Sağ olun.  

Sevil Mikayılova. Buyurun. 

S.Mikayılova. Hörmətli xanım sədr,  dəyərli millət və-

killəri və media nümayəndələri. Sağlamlıq imkanları məh-

dud şəxslərin inteqrasiya  təlimli tədris müəssisələrində 

təhsil almaları ilə bağlı yeni növ ümumtəhsil məktəblə-

rinin yaradılması çox müsbət addımdır. Bu kateqoriyadan 

olan şəxslərin cəmiyyətə inteqrasiyası və böyüməsi müm-

kün psixoloji baryerlərin qarşısının alınması, eləcə də 

hərtərəfli təhsil hüquqlarının təmin  olunması baxımından, 

təbii ki, xüsusi əhəmiyyət daşıyır. Bu təhsil müəssisələrinə 

sağlamlığının ağırlığı səbəbindən inklüziv təhsil alması 

mümkün olmayan sağlamlıq imkanları məhdud olan şəxs-

lər cəlb olunacaqlar. Belə çıxır ki, daha məhdud sağlamlıq 

imkanları olan uşaqlar eyni məktəblərdə digər şagirdlərlə 

fərqli siniflərdə birlikdə təhsil alacaq. Ona görə də qanun 

layihəsində bu müəssisələrdə onların sağlamlıq vəziyyəti-

nə uyğun xüsusi şəraitin yaradılması ilə bağlı müddəa da 

yer alıb. Lakin xüsusi nəzarət vacibdir. Cavabdeh şəxs qis-

mində çıxış edəcək tərəfin məsuliyyətlərinin dəqiqləşdiril-

məsi, düşünürəm ki, mütləqdir.  

İnteqrasiyalı təhsil mühitinin yaradılması heç də asan 

proses olmayacaq. Belə ki, fərqli bir təsnifat olmaqla, bu 

xüsusi ümumtəhsil məktəbləri inteqrasiyalı təhsili necə tə-

min edəcək, hansı kateqoriyada  müəyyənləşən sağlamlıq 

imkanlarının məhdudiyyətləri şəxsin bu təhsilə cəlb olun-

ması üçün əsas meyardır. Bunu məktəb və ya səhiyyə qu-

rumu müəyyən edəcək? Son qərar valideyn tərəfindən, ya-

xud aidiyyəti üzrə müvafiq icra qurumu tərəfindən verilir? 

Bu suallara aydınlıq gətirilməsinə, məncə, ehtiyac var.  

Eyni zamanda, bu tipli məktəblərin yaradılmasının ef-

fektiv nəticə verməsi üçün xüsusi standartların tətbiq olun-

masına diqqət yetirmək lazımdır. Ona görə də ilkin mər-

hələdə pilot layihə formasında fəaliyyət göstərən bir neçə 

məktəb olsa, yaxşı olar. Artıq təcrübəyə əsaslanaraq 

müəyyən qərarlar da vermək mümkün olacaqdır.  

Bundan əlavə, bölgələrdə şəhər və qəsəbələrə nisbətən 

əhalinin seyrək məskunlaşmasını nəzərə alsaq, say ba-

xımından az ola biləcək bu kateqoriyadan olan şəxslər 

üçün inteqrasiyalı təhsil müəssisələrinin necə yaradılması 

ilə bağlı da suallar yaranır. Hansı say tərkibi olmalıdır ki, 

bu cür məktəblər təşkil edilsin. 

Eyni zamanda, bizə təqdim olunmuş qeyddə “Ümumi 

təhsil haqqında” Azərbaycan Respublikasının Qanunda 

edilən dəyişikliklərin əsas məqsədinin sağlamlıq  imkan-

ları məhdud şəxslərin təhsilinin bütün pillələrində digər 

şəxslərlə bərabər səviyyədə təhsil almalarını təmin etmək-

dən və onların təhsili üçün maneəsiz mühit yaratmaqdan 

ibarət olduğu bildirilir. Ona görə də təhsilin yuxarı pillə-

lərində inteqrasiya sisteminin necə tətbiq olunacağı ilə 

bağlı məsələ də maraq doğurur. Gələcəkdə bu qanun layi-

həsinin qəbulu ilə təhsilin digər pillələrində bakalavr, 

magistr hansısa dəyişiklik ola bilərmi?  

Qanun layihəsi sağlamlıq imkanları məhdud şəxslərin 

inteqrasiyalı təhsilini təmin etməklə cəmiyyətdə onların 

bərabərhüquqlu inkişafını, təbii ki, təmin edəcək. Bu 

səbəbdən gələcəyimizin uşaqların və yeniyetmələrin tə-

lim-tərbiyəsindən üzvi asılılığını nəzərə alaraq, bu qanuna 

daha diqqətlə, ən xırda detallarını da nəzərə almaqla 

yanaşmağımız vacibdir. Diqqətinizə görə çox sağ olun.  

Sədrlik edən. Sağ olun.  

Sədaqət Vəliyeva. Sədaqət xanım, buyurun.  

S.Vəliyeva. Xanım sədr, söz verdiyiniz üçün çox  tə-

şəkkür edirəm. Hörmətli millət vəkilləri, Azərbaycan döv-

ləti hər zaman sağlamlıq imkanları məhdud şəxslərə xü-

susi qayğı göstərmiş, onların təhsil məsələsini  xüsusi diq-

qətdə saxlamışdır. Bu gün ölkəmizdə sağlamlıq imkanları 

məhdud şəxslərin təhsil almaları üçün hər bir şərait 

yaradılmışdır. Sağlamlıq imkanları məhdud şəxslərin 

təhsili ilə bağlı öz fikirlərimi sizinlə bölüşmək istərdim. 

Yaxşı olardı ki, sağlamlıq imkanları məhdud şəxslərin 

dərslərinin həftənin müəyyən günlərində məktəbdə əyani 

formada keçirilməsinə icazə verilsin. Bu, həmin şəxslərin 

sosiallaşmasına və təhsilə daha çox maraq göstərməsinə 

gətirib çıxaracaqdır. Mən bu dediklərimi təhsil  işçiləri ilə 

görüşdən sonra, onların xahişlərini nəzərə alaraq, burada 

səsləndirirəm. 

Təklif edəcəyim digər məsələ, xahiş edərdim ki, Təhsil 

Nazirliyi sağlamlıq imkanları məhdud şəxslərin təhsili ilə 

məşğul olan müəllimlərin əmək haqlarını diqqətdə sax-

lasın. Çünki həmin müəllimlər gündəlik olaraq sağlamlıq 

imkanları məhdud uşaqların evlərinə gedir, bu da əlavə 

xərclərə səbəb olur. Bütün bunları nəzərə alaraq, həmin 

müəllimlərin əmək haqlarının bir qədər artırılmasını xahiş 

edərdim.  

Diqqətinizə görə təşəkkür edirəm. Qanun layihəsinə səs 

verəcəyəm. 

Sədrlik edən. Sağ olun, Sədaqət xanım.  

Etibar Əliyev. Etibar müəllim, buyurun.  

E.Əliyev. Çox təşəkkür edirəm. Hörmətli xanım sədr, 

hörmətli deputatlar. Əlbəttə ki, mən də bu dəyişikliyi 

dəstəkləyirəm. Ölkədə inklüziv təhsilin bərqərar olunması 

və inteqrasiya təhsilinin tətbiqi, əlbəttə, həm də həmin 

uşaqların təhsilə cəlb olunması, eyni zamanda, onların 

təhsil hüquqlarının bərpası üçün mühüm məsələlərdən 

biridir. 

Hörmətli xanım sədr, bu yaxınlarda biz Heydər Əliyev 

adına Mərkəzdə maraqlı bir tədbirdə iştirak etdik. Burada 

Avropa İttifaqı ilə birgə Regional İnkişaf İctimai Birli-

yinin “Azərbaycanda inklüziv təhsil siyasətinin icmalı” 

yekun hesabatının təqdimatında iştirak etdik.  Deputat 

həmkarlarımızla birgə orada həmin bu hesabata münasi-

bətimizi də bildirdik. Əslində, bu hesabat çox geniş hesa-

batdır və düşünürəm ki, bu hesabatın ictimai müzakirə-

sinin keçirilməsi də olduqca vacibdir.  

Bu hesabatın, əsasən, bərabərlik hüququ olan hissəsində 

qeyd edilir ki, hökumətin statistikasına əsasən Azərbay-

canda əhalinin təxminən 5,6 faizi, uşaqların isə 2,6 faizi 

əlilliyi olan şəxslərdir. Bu rəqəmlər də beynəlxalq qiymət-

ləndirmədən aşağıdır. Ümumdünya Səhiyyə Təşkilatı və 

Dünya Bankının 2011-ci ilin statistikasına istinad edirlər. 

Düşünürəm ki, bu rəqəm ətrafında düşünməyə dəyər. Bu 

hesabatda da qeyd olunur ki, əsasən, inteqrasiya təlimli 

internat tipli məktəblərin yaranması zərurət təşkil edir. Bu 

cür məktəblərin yaranması, əlbəttə ki, inteqrasiya mühi-

tinin və belə deyək, inklüziv təhsilin özünün mahiyyətinə 

uyğun olaraq, birgə təhsilin təşkilində mühüm rol oyna-

yacaqdır.  

Ancaq bu inteqrasiya tipli məktəblərdə də və bizim tək-

lif etdiyimiz internat tipli xüsusi  ümumtəhsil məktəb-

lərində də, internat tipli sanator ümumtəhsil məktəblərdə 

də xeyli sayda problemlər var. Əlbəttə ki, burada müəllim 

hazırlığında, tədris proqramlarının yenilənməsində, şagird-

lərin sinfə daxil olması üçün şəraitin yaxşılaşdırılmasında, 

psixoloji mühitin yaradılmasında xeyli problemlər var. 

Düşünürəm ki, bu hesabatdan irəli gələn bir neçə məsə-

lələr məhz indi qanunda etdiyimiz dəyişikliklərlə üst-üstə 

düşür. Hesabatı mən təhlil etmişəm. Düşünürəm ki, bu cür 

problemlərin aradan qaldırılması üçün müəllim hazırlığı, 

yeni proqramların hazırlanması, tədris mühitinin yaradıl-

ması üçün çox ciddi addımlar atmaq lazımdır.  Bu istiqa-

mətdə də məhz bu hesabat ətrafında ictimai dinləmənin 

həyata keçirilməsi, mən düşünürəm ki, bu məsələlərin 

həllində öz müsbət rolunu oynaya bilər. Təşəkkür edirəm, 

sağ olun.  

Sədrlik edən. Sağ olun.  

Fəzail Ağamalı. Fəzail müəllim, buyurun.  

F.Ağamalı. Təşəkkür edirəm. Hörmətli xanım sədr, 

hörmətli həmkarlar. Mən təqdim edilmiş bu dəyişiklikləri 

yüksək qiymətləndirirəm və bunun qəbul edilməsini çox 

vacib hesab edirəm. Düşünürəm ki, “Ümumi təhsil haq-

qında” təqdim edilmiş bu qanun layihəsi çox vacibdir. 

Nəzərə alsaq ki, bununla bağlı Heydər Əliyev Fondunun 

prezidenti, hörmətli Birinci vitse-prezident Mehriban 

xanımın çox böyük səyi, əməyi var.   Xüsusi ilə autizmlə, 

daun xəstəliyi ilə bağlı uşaqlarla onun tez-tez görüşləri 

keçirilir, ən müxtəlif platformalarda onlarla birgə olur. 

İndi qanun layihəsində bunların təlim və tərbiyəsinin 

müasir tələblər səviyyəsində qoyulmasına xidmət edən bu 

dəyişiklik son dərəcə əhəmiyyətlidir. Mən deyərdim, doğ-

ru olaraq, burada qeyd olunur ki, əqli və psixi ləngimələr 

istisna olunmaqla, fiziki və digər çatışmazlıqları olanların 

inklüziv təhsil sisteminə cəlb edilməsi vacibdir. Bura, eyni 

zamanda, düşünürəm ki, autizm və daun xəstəliyi olanları 

da əlavə etmək olar. Çünki onlar əgər sağlam uşaqlarla 

bərabər həmin məktəblərdə təhsil alarlarsa, deməli, o 

mühitin özü də onların əhvali-ruhiyyəsinə, xəstəliyin 

sağalmasına, psixologiyasına olduqca mühüm və müsbət 

təsir göstərər, həm də onların ictimailəşməsində əhəmiy-

yətli rol oynayar. Bu baxımdan mən deyərdim ki, təqdim 

edilmiş qanun layihəsi çox müsbətdir, təqdirəlayiqdir və 

məmnuniyyətlə buna səs vermək lazımdır. Çox sağ olun.  

Sədrlik edən. Çox sağ olun, Fəzail müəllim.  

Hörmətli həmkarlar,  mən heç kimin sözünü kəsmədim. 

Ancaq bir neçə çıxış birinci oxunuşun tələblərinə uyğun 

çıxışlar oldu. Xahiş edirəm, gələn dəfə nəzərə alın. Çox 

sağ olun.  

Bəxtiyar müəllim, deməyə sözünüz varmı?  

Yerdən. (Eşidilmir.)  

Sədrlik edən. İstəyirsinizsə, buyurun.  

B.Əliyev. Təşəkkür edirəm, xanım sədr. Mən qısaca bir 

məsələyə aydınlıq gətirmək istəyirəm ki, çaşqınlıq yaran-

masın. “Sağlamlıq imkanları məhdud şəxslərin təhsili (xü-

susi təhsil) haqqında” Qanunda  burada sadalanan anlayış-

lar verilibdir. Xüsusi təhsil müəssisələri var, o müəssisə-

lərdə  sağlamlıq imkanları məhdud olan şəxslərin kateqo-

riyası psixoloji tibbi, pedaqoji komissiyalar tərəfindən 

müəyyənləşdirilir ki, kimlər xüsusi  təhsil müəssisələrində 

təhsil almağa cəlb olunurlar. Həmin komissiyanın rəyi 

əsasında o təhsil müəssisələrində təhsilə cəlb edilə bilin-

məyən müəyyən bir kateqoriya evdə təhsilə cəlb olunur. 

Nəhayət, həmin komissiyanın rəyi əsasında inteqrasiyalı 

təhsilə cəlb olunanların kateqoriyası müəyyənləşdirilir. 

Bu, nə deməkdir? Sağlamlıq imkanları məhdud olan 

uşaqlar üçün sağlam uşaqların təhsil aldıqları məktəblərdə 

xüsusi siniflər, xüsusi şərait yaradılır, xüsusi təhsil 

proqramları əsasında tədris həyata keçirilir ki, onların bir-

birlərinə uyğunlaşması və cəmiyyətə adaptasiyası rahat 

keçsin. Bunun ən yüksək mərhələsi artıq inklüziv təhsildir 

ki, bu zaman həmin komissiyanın rəyinə əsasən sağlamlıq 

imkanları məhdud şəxslər sağlam şəxslərlə eyni sinifdə, 

eyni məktəbdə xüsusi hazırlanmış, inklüziv təhsil proq-

ramları əsasında təhsil alırlar.  

Yəni burada sual olundu ki, bunu kim müəyyən edir. 

“Sağlamlıq imkanları məhdud şəxslərin təhsili (xüsusi 

təhsil) haqqında” Qanunda göstərilən psixoloji, tibbi, pe-

daqoji komissiya bunları müəyyənləşdirir. Eyni zamanda, 

qeyd etməliyəm ki, sağlamlıq imkanları məhdud şəxslərin 

bu dəyişiklikdən sonra böyük əksəriyyəti tam dövlət 

təminatına keçəcəkdir. Diqqətinizə görə təşəkkür edirəm.  

Sədrlik edən. Çox sağ olun, Bəxtiyar müəllim.  

Hörmətli həmkarlar,  indi isə biz səsverməyə keçirik. 

Qanun layihələrinə maddələr üzrə, sonra isə bütövlükdə 

səs verməliyik. 14-cü məsələ, yəni “Ümumi təhsil haqqın-

da” Qanunda dəyişiklik edilməsi barədə qanun layihəsi 3 

maddədən ibarətdir. Xahiş edirəm, 1-ci maddəyə münasi-

bət bildirin.  

 
Səsvermənin nəticələri (saat 16.10 dəq.) 

Lehinə                            89 

Əleyhinə                              1 

Bitərəf                              0 

Səs vermədi                              2 

İştirak edir                            92 

Nəticə: Qəbul edildi 

  

Qəbul  edildi, çox sağ olun.  

2-ci maddəyə, xahiş edirəm, münasibət bildirin.  

 
Səsvermənin nəticələri (saat 16.11 dəq.) 

Lehinə                            90 

Əleyhinə                              1 

Bitərəf                              0 

Səs vermədi                              0 

İştirak edir                            91 

Nəticə: Qəbul edildi 

 

2-ci maddə də qəbul edildi.  

3-cü maddəyə münasibət bildirin.  

 
Səsvermənin nəticələri (saat 16.11 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              0 

İştirak edir                            91 

Nəticə: Qəbul edildi 
 

Çox sağ olun.  

İndi isə xahiş edirəm, qanun layihəsinə bütövlükdə mü-

nasibət bildirin.  

 
Səsvermənin nəticələri (saat 16.11 dəq.) 

Lehinə                            92 

Əleyhinə                              1 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

İndi isə, hörmətli həmkarlar,  15-ci məsələyə münasibət 

bildirək. Bu qanun layihəsi 2 maddədən ibarətdir. Buyu-

run, 1-ci maddəyə münasibət bildirin.  

 
Səsvermənin nəticələri (saat 16.12 dəq.) 

Lehinə                            91 

Əleyhinə                              1 

Bitərəf                              0 

Səs vermədi                              1 

İştirak edir                            93 

Nəticə: Qəbul edildi 

  

Çox sağ olun, 1-ci maddə qəbul edildi.  

Mən 2-ci maddəni səsə qoyuram. 

 
Səsvermənin nəticələri (saat 16.12 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              0 

İştirak edir                            90 

Nəticə: Qəbul edildi 

 

Bu maddə də qəbul edildi, çox sağ olun.  

İndi isə qanun layihəsini ikinci oxunuşda bütövlükdə 

səsə qoyuram. Buyurun.  

 
Səsvermənin nəticələri (saat 16.13 dəq.) 

Lehinə                            92 

Əleyhinə                              1 

Bitərəf                              0 

Səs vermədi                              0 

İştirak edir                            93 

Nəticə: Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

Hörmətli həmkarlar, onu da qeyd edim ki, bu, ikinci 

oxunuşda olan sonuncu qanun layihəsi idi. İndi bizim 7 

məsələmiz var. Bu məsələlərin hamısı da birinci oxunuşda 

olan qanun layihələridir. Birinci oxunuşun tələblərini isə 

hamınız yaxşı bilirsiniz. Xahiş edirəm, çıxışlarınızda bu 

məsələyə nəzarət edin.  

16-cı məsələyə keçirik.  “Ətraf mühitin mühafizəsi sa-

həsində fərqlənməyə görə” Azərbaycan Respublikasının 

medalının təsis edilməsi ilə əlaqədar “Azərbaycan Res-

publikasının orden və medallarının təsis edilməsi haq-

qında” Qanunda dəyişiklik edilməsi barədə qanun layihə-

sidir. Məsələyə dair məlumat vermək üçün mən Hüquq si-

yasəti və dövlət quruculuğu komitəsinin üzvü Bəhruz Mə-

hərrəmova söz verirəm. Bəhruz müəllim, buyurun.   

B.Məhərrəmov, Milli Məclisin Hüquq siyasəti və 

dövlət quruculuğu komitəsinin üzvü. 

Sağ olun. Hörmətli sədr, hörmətli deputatlar. Qlobal 

ekoloji böhran nəticəsində yaranan problemlərin həyatı-

mıza ciddi təsirlərinin gücləndiyi şəraitdə ekoloji mühitin 

mühafizəsi dünyada, o cümlədən Azərbaycanda ən vacib 

məsələlərdən biridir. Hətta “Azərbaycan 2030: sosial-

iqtisadi inkişafa dair Milli Prioritetlər” müəyyən olunar-

kən cənab Prezident 6 milli prioritetdən biri kimi təmiz 

ətraf mühit və yaşıl artım ölkəsi olmağı hədəf qoyaraq bu 

istiqamətdə ciddi vəzifələr müəyyənləşdirib.  

Əziz həmkarlar, hazırda diqqətinizə təqdim etdiyimiz 

“Ətraf mühitin mühafizəsi sahəsində fərqlənməyə görə” 

Azərbaycan Respublikasının medalının təsis edilməsi ilə 

əlaqədar “Azərbaycan Respublikasının orden və medalla-

rının təsis edilməsi haqqında” Qanunda dəyişiklik edil-

məsi barədə qanun layihəsi məhz bu situasiyadan doğan 

və qlobal xarakter daşıdığı qədər də, milli maraqlarımıza 

uyğun olan bir hüquqi sənəddir və ətraf mühitin mühafi-

zəsi sahəsində fəallığın artırılmasına təşviq məqsədi  gü-

dür. Hüquqi mahiyyət bundan ibarətdir. 

Texniki  tərəflərə gəldikdə isə, bildiyiniz kimi, medal 

vətəndaşlara xüsusi xidmətlərə görə dövlət tərəfindən 

verilən dövlət təltifidir və yalnız “Azərbaycan Respubli-

kasının orden və medallarının təsis edilməsi haqqında” 

Qanuna əsasən təsis oluna bilər. Həmin qanuna diqqət et-

sək, indiyə qədər təsis olunmuş medallarımız, orada 

qanunda 2-ci maddədə sıralanıb. Hazırda təqdim olunan 

layihənin texniki tərəfi isə ondan ibarətdir ki, biz  “Azər-

baycan Respublikasının orden və medallarının təsis edil-

məsi haqqında” Qanunda dəyişiklik edərək 2-ci maddədə 

medalların sırasına daha birini – “Ətraf mühitin 

mühafizəsi sahəsində fərqlənməyə görə” medalının əlavə 

edilməsini təklif edirik.  

Qanun layihəsi 3 maddədən ibarətdir. Eyni zamanda, 

bu layihə ilə “Medal haqqında” Əsasnamə və medalın 

təsviri təsdiq edilir. “Medal haqqında” Əsasnaməyə əsasən 

3 qrup insan, birinci, ətraf mühitin mühafizəsi ilə bağlı 

mühüm layihələrin hazırlanmasında və onların həyata 

keçirilməsində fəal iştirak edən, ikincisi, ətraf mühitin 

mühafizəsi ilə bağlı obyektiv informasiyanın yayılmasına 

və görülən işlərin təbliğinə töhfə verən insanlar və ən 

nəhayət, ətraf mühitin mühafizəsi ilə bağlı Azərbaycanın 

beynəlxalq əlaqələrinin inkişaf etdirilməsində göstərilən 

xidmətlərinə görə vətəndaşlar, əcnəbilər və vətəndaşlığı 

olmayan şəxslər təltif edilə bilər.  

Nəzərinizə çatdırım ki, bu tendensiya, ümumilikdə, 

dünyada mövcud təcrübədir. Beynəlxalq nümunəyə bax-

saq, 19 ölkədə oxşar təltiflər mövcuddur. Hətta bəzi 

ölkələr var ki, ətraf mühitin mühafizəsi sahəsində bir neçə 

rəsmi təltiflər var, məsələn, Amerika Birləşmiş Ştatlarında 

26 rəsmi təltif, İsveçrədə 7, Yaponiyada, Almaniyada 6, 

Kanadada, Norveçdə 4 və sair çox nümunələr göstərə bilə-

rik. Eyni zamanda, bu istiqamətdə 16 beynəlxalq səviyyəli 

təltif var. Yəni bir daha deyirəm, bu, artıq dünyada qəbul 

olunmuş, oturuşmuş bir təcrübədir.  

Layihənin özünə gəldikdə, “Normativ hüquqi aktlar 

haqqında” Konstitusiya Qanununa əsasən müəyyən olun-

muş normayaratma fəaliyyətinin əsas prinsiplərinə tam 

uyğundur. Həmin Konstitusiya Qanununun 9-cu mad-

dəsinə müvafiq olaraq, layihə ötən aydan etibarən Milli 

Məclisin rəsmi saytında yerləşdirilib və hüquqi aktın 

layihəsi ictimai müzakirələrə açıq olub və bu gün də digər 

oxunuşlar üçün açıqdır. Bununla da normayaratma orqan-

larının fəaliyyətindəki aşkarlıq tam təmin olunub. Habelə,  

normativ hüquqi aktlara dair ümumi tələblər tam şəkildə 

gözlənilib. Bu hüquqi aktın layihəsində sui-istifadə 

hallarına yol verilməyib. 

Əziz həmkarlar, əvvəldə də qeyd etdiyim kimi, ətraf 

mühitin mühafizəsi kimi nəcib və bəşəri məqsədə xidmət 

etməsini nəzərə alaraq, hər birinizi bu layihəyə müsbət 

münasibət bildirməyə çağırıram. Diqqətinizə görə çox sağ 

olun.  

Sədrlik edən. Çox sağ olun, Bəhruz müəllim, ətraflı 

məlumat verdiniz.  

Çıxış etmək istəyən yoxdur. Ona görə də mən qanun 

layihəsini səsə qoyuram. Buyurun, qanun layihəsinə bi-

rinci oxunuşda münasibət bildirin. 

 
Səsvermənin nəticələri (saat 16.17 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              0 

İştirak edir                            90 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz gündəliyin 17-ci məsələsinə 

keçirik. Bu məsələ İnzibati Prosessual Məcəllədə dəyişik-

lik edilməsi haqqında qanun layihəsidir. Qanun layihəsini 

Əli müəllim, Siz təqdim edəcəksiniz. Xahiş edirəm, bu-

yurun.  

Ə.Hüseynli. Çox sağ olun. Hörmətli xanım sədr, hör-

mətli deputat həmkarlar. İnzibati Prosessual Məcəllədə 

dəyişiklik edilməsi haqqında layihə ilə bağlı əsaslandır-

mamız çox genişdir. Bilirəm ki, tanış olmusunuz. Qısaca 

olaraq onu demək istəyirəm ki, İnzibati Prosessual Mə-

cəllə iddia müddətlərini, yəni  inzibati aktla bağlı məh-

kəməyə verilmə iddia müddətlərini müəyyən edir – 30 

gün, 2 ay. Yəni dəqiq müəyyən edilib. Amma həmin iddia 

müddətinin axınının dayandırılması müddəası mövcuddur.  

Təklif olunan dəyişiklik həmin iddia müddətinin da-

yandırılmasını, yəni axının dayandırılmasını həll edən 

yeni bir müddəa təklif edir. Belə ki, təklif olunur, quru-

mun şikayət üzrə qəbul etdiyi qərar şikayətçiyə təqdim 

edilənədək dayandırılır. Bu da, hesab edirəm ki, çox 

ədalətli bir yanaşmadır. Şikayətçi həmin qərarı almalıdır, 

həmin iddia müddəti  dayanmalıdır və bundan sonra artıq 

məhkəməyə şikayət etmək olar. Təşəkkür edirəm.  

Sədrlik edən. Əli müəllim, çox sağ olun.  

Çıxış etmək istəyən yoxdur.  Mən qanun layihəsini 

birinci oxunuşda səsə qoyuram. Buyurun, səs verin.  

 
Səsvermənin nəticələri (saat 16.19 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              0 

İştirak edir                            91 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə, hörmətli həmkarlar,  biz gündəliyin 18-ci mə-

sələsinə keçirik. Bu məsələ “İnformasiya, informasiyalaş-

dırma və informasiyanın mühafizəsi haqqında” Qanunda 

dəyişiklik edilməsi barədə qanun layihəsidir. Birinci oxu-

nuşda müzakirəyə təqdim edilir. Onu da qeyd edim ki, 

məsələ ilə əlaqədar Azərbaycan Respublikası Dövlət Təh-

lükəsizliyi Xidməti rəisinin müavini hörmətli İlqar müəl-

lim Musayev, Dövlət Təhlükəsizliyi Xidmətinin Hüquq 

İdarəsinin rəisi hörmətli Ayxan müəllim Əlməmmədov və 

Kibertəhlükəsizlik Əməliyyatları Mərkəzinin rəisi hör-

mətli Davud müəllim Rüstəmov iclasımızda iştirak edirlər. 

Mən sizi salamlayıram.  

Qanun layihəsinə dair məlumat vermək üçün mən apa-

rıcı komitənin sədri Zahid müəllim Oruca söz verəcəyəm. 

Zahid müəllim buyurun.  

Z.Oruc. Təşəkkür edirəm. Hörmətli sədr, hörmətli 

Məclis üzvləri. Mən ilk növbədə hörmətli sədr, Sizə 

təşəkkür etmək istəyirəm, dünən bu məsələni iki komitə, 

İqtisadi siyasət, sənaye və sahibkarlıq, o cümlədən İnsan 

hüquqları komitəsi, hörmətli Əli müəllimin iştirakı ilə 

ətraflı müzakirə etdik və düşünürük ki, bu, əslində, günün 

ikinci yarısına təsadüf etsə də, günümüzün bütün yarısını, 

bütün dövrünü əhatə edən çox mühüm dövləti, milli bir 

məsələyə həsr olunubdur. Buna görə təşəkkür edirik ki, 

Siz buna belə bir önəm vermisiniz.  

Ölkəmizdə həyata keçirilən milli infrastruktur layihələri 

həyat təminatlı vacib sahələrin yaradılması mühüm dövlət 

siyasəti olmaqla Azərbaycanın milli sərvətlərini formalaş-

dırır. Strateji sahələrdən biri, milli təhlükəsizliyimizlə 

bilavasitə bağlı olan kritik infrastruktur obyektləri yalnız 

informasiya-kommunikasiya sistemləri olmayıb, dövlət və 

cəmiyyət həyatının bütün sahələrini əhatə edir. Əlbəttə, 

XXI əsrin elektron dövlət modelində informasiya sistem-

ləri gündəlik həyat təminatı sistemi kimi çıxış edir. Ona 

görə də bir strateji kritik informasiya nöqtəsinə edilən 

hücum zəncirvari reaksiya ilə bütün ölkədə böhranın 

yaranmasına, vacib sistemlərin fəaliyyətinin pozulmasına 

səbəb olur. Vətən müharibəsində böyük zəfərin əldə edil-

məsində bütün dövlət strukturlarının vahid bir orqanizm 

kimi çalışması, kiber hücumlara adekvat cavabların veril-

məsi, xüsusi ilə də aparılan süni intellekt savaşı qələbə-

mizin fundamental səbəbləri sırasında idi. Bununla bəra-

bər, Vətən müharibəsi dövründə və ondan sonra Ermə-

nistanın ölkəmizin maliyyə-bank sisteminə etdiyi sistemli 

hücumları silahlı savaşın tərkib hissəsi saya bilərik.  

Qlobal pandemiyanın dəfələrlə sürətləndirdiyi rəqəm-

sallaşma informasiya infrastrukturunun təkmilləşməsini 

strateji vəzifələrə aid edə bilərik. Azərbaycanda kibertəh-

lükəsizlik ötən 2021-ci ildə də, sözün həqiqi mənasında, 

medianın informasiya vasitələrində baş sərlövhələrə çev-

rilib. Vətən müharibəsində müstəsna xidmətlərinə görə 

ölkə rəhbəri tərəfindən yüksək qiymət verilən dövlət təh-

lükəsizliyi və əks-kəşfiyyat orqanlarının bütün sahələrdə, 

o cümlədən kritik infrastrukturu qorumaları ilə əlaqədar 

geniş ictimaiyyətə bəlli olmayan sistemli və peşəkar 

fəaliyyətləri mövcuddur.  

İndi dünyada hamının narahatlıqla izlədiyi Rusiya–

Ukrayna müharibəsinin gedişi də göstərir ki, savaş təkcə 

torpaq və ərazi xarakteri daşımır, eləcə də dövlət və ha-

kimiyyət institutlarının məhv edilməsi də başlıca məqsədə 

çevrilib. Sanksiyalar nəticəsində Rusiya dövlət struktur-

larında xarici proqram təminatlarının, İT həllərinin və 

antivirusların tətbiqini qadağan edən addımlar atıbdır. 

Xatırladaq ki, 2022-ci ildə, – mən dünən bunu komitə icla-

sında da səsləndirmişdim, – Almaniya və Polşa “Kas-

perski” antivirusunu qadağan edib, bilir ki, o, antivirusdan 

daha çox başqa mənaları güdür. Məlumdur ki, Amerika 

onu 2017-ci, Avropa Birliyi 2018-ci, Niderland və Latviya 

da elə həmin illərdə qəbul edib. Xatırlatmaq yerinə düşər 

ki, 2016-cı ildə “Kembric Analitik” şirkətinin xüsusi al-

qoritmlər vasitəsi ilə milyonlarla insanın məlumatlarını ələ 

keçirərək seçki proseslərinə müdaxiləsindən sonra rəqəm-

sal qurğuların məxfilik qrifi altında olan hərbi texnolo-

giyalar qədər əhəmiyyət daşıdığı bir daha hamıya bəlli 

oldu.  

Ötən il möhtərəm cənab Prezident tərəfindən 2021-ci il 

17 aprel tarixində “Kritik informasiya infrastruktunun 

təhlükəsizliyinin təmin edilməsi sahəsində bəzi tədbirlər 

haqqında” Fərman imzalandı. 2018-ci ildə daha əvvəl 

dövlət başçısı tərəfindən İnformasiya Təhlükəsizliyi üzrə 

Koordinasiya Komissiyasının yaradılması haqqında addım 

atıldı. Eyni zamanda, kibertəhlükəsizlik və informasiya 

təhlükəsizliyi üzrə strategiya qəbul olundu.  

Ötən il yüzlərcə vətəndaşın kiber cinayətkarlıq şəbə-

kəsinə cəlb edilməsi, ən sonda, Mənzil İnşaatı Dövlət 

Agentliyində baş verən hadisələr onu göstərir ki, sözü-

gedən sektorda təhlükəsizliklə bağlı görüləcək işlər hələ 

çoxdur.  

Nəhayət, qanun layihəsi ilə bağlı. Dünya təcrübəsinin 

müqayisəli təhlili göstərir ki, analoji qanunların qəbul 

edilməsində əsas prinsiplərindən biri milli təhlükəsizlik, 

informasiya məkanının qorunması, insan haqlarının təmi-

natı, eyni zamanda, dövlət sisteminin harmonik fəaliy-

yətini təmin etməkdir. İnformasiya, informasiyalaşdırma 

və informasiyanın mühafizəsi ilə bağlı qanun layihəsinə 

aşağıdakı dəyişikliklər təklif olunur.  

Maddə 2. “Əsas anlayışlar” hissəsinə təklif olunur. XXI 

əsrdə suveren dövlətlərin informasiya təhlükəsizliyi arxi-

tekturasının fundamental əsası olan 8 anlayış, bunlardan 

biri, ilk növbədə kritik informasiya infrastrukturunun de-

finisiyası verilir. Doğrudur, əlbəttə, indi burada bilavasitə 

sənədin hazırlanmasında iştirak edən müvafiq icra 

hakimiyyəti orqanının nümayəndələri iştirak edirlər, mü-

zakirələr zamanı da definisiyaya münasibətdə bizim həm-

karlardan fərqli baxışlar var idi. Amma ümumən götür-

dükdə, kritik informasiya infrastrukturunun hücuma məruz 

qalması, məhv edilməsi, funksiyasının itirilməsi və məlu-

matların sızması nəticəsində milli təhlükəsizliyə olan təh-

did mənasını daşıyır.  

Növbəti dəyişiklik kritik informasiya infrastrukturu ob-

yektidir. Burada onun tərkib elementləri, avtomatlaşdırıl-

mış idarəetmə sistemi və kommunikasiya şəbəkəsi qeyd 

olunur. Daha sonra 202-ci maddədə, həmin obyektlərlə 

bağlı maddədə yeni məzmun və məna qarşıya qoyulur. 

Deyə bilərəm ki, dünyada bu məsələ, informasiya 

təhlükəsizliyinin təminatı ilə bağlı iki model var, obyekt 

mərkəzli tənzimlənmə və subyekt mərkəzli tənzimlənmə. 

Bizdə burada, göründüyü qədər, hansı sahələrin hansı 

halda kritik informasiya infrastrukturu hesab edilməsi və 

onların qorunması ilə bağlı nəzərdə tutulan tədbirlər 

göstərilibdir.  

Qanunda, eyni zamanda, terminoloji dəqiqləşdirilmələr 

də verilibdir. Tənzimlənmə prinsipləri, obyektləri, sub-

yektləri, xidmət provayderi, insidentlər nədir, kibertəh-

didlər, hücum və insidentlər də əksini tapıbdır. O cüm-

lədən “Kritik informasiya infrastrukturunun təhlükəsizli-

yi” ilə bağlı fəsildə, 20-5.1 maddəsində əsas meyarlar yer 

alıbdır. Təhlükəsizlik sahələri hansıdır, subyektlərin hü-

quqi statusu nədən ibarətdir, təhlükəsizliyin təmin edil-

məsi ilə bağlı dövlət orqanlarının səlahiyyətləri və qar-

şılıqlı əlaqələri nədən ibarətdir? Mən, əlbəttə ki, günün bir 

qədər sonuna doğru olduğunu nəzərə alıb, doğrusu, çı-

xışımda elektron ixtisar aparıram.  

Əlavə 20.1 maddəsində, dediyimiz kimi, dövlət sirri 

təşkil edən məlumatların, habelə fərdi məlumatların 

toplanması, işlənməsi, həyata keçirilən kritik informasiya 

infrastrukturunun təhlükəsizliyi ilə bağlı qanunvericiliyin 

əsas müddəaları əksini tapıbdır. Əlbəttə, başa düşüləndir 

ki, bu sənədin qəbulundan sonra bilavasitə bu fəaliyyəti 

həyata keçirən qurumun səlahiyyətləri, o cümlədən, təbii, 

onun məxfi hissəsi də qəbul olunacaqdır. Düşünürəm, 20-

3 maddəsi ilə bağlı qısa onu deyə bilərik ki, həmin ob-

yektlərin reyestri, – dünən müzakirələrdə iştirak edən 

hörmətli İlqar müəllim Musayev onu qeyd etdi, – ob-

yektlərin reyestri aparılır və orada hansı müvafiq qurumlar 

bu sahəyə aid edilir, onlarla bağlı da tədbirləri həyata 

keçirirlər.  

Yekun olaraq dövlət əhəmiyyətli strateji obyektlərin 

etibarlı mühafizəsinin təşkil edilməsi, milli maraqlarımı-

zın qorunması, təbii ki, bir nömrəli məsələ kimi qarşıda 

dayanır. Bu, artıq dövlət sisteminin təşkili anlamındadır. 

Ona görə də dövlət nəzarətinin həyata keçirilməsi vahid, 

ümummilli bir siyasi, sosial, hüquqi siyasətdir və bütün bu 

riskləri mərkəzi bir sistem halına gətirir. Ona görə çox 

vacib bir sənədin müzakirəsində olduğumuzun fərqin-

dəyik. Mən ümidvaram ki, millət vəkilləri buna müza-

kirələrdən sonra səs verəcəklər. Sağ olun.  

Sədrlik edən. Çox sağ olun, Zahid müəllim.  

Bu qanun layihəsinə İqtisadi siyasət, sənaye və sahib-

karlıq komitəsində də baxılıb. Ona görə Tahir müəllim, 

mən Sizdən xahiş edirəm, buyurun, komitənin rəyini bil-

dirin.  

T.Mirkişili. Hörmətli xanım sədr, mən də ilk növbədə 

Sizə qanun layihəsinin müzakirəsinə verdiyiniz dəstəyə 

görə minnətdarlığımı bildirirəm. Çünki hörmətli Zahid 

müəllim həm dünən, həm bu gün qanun layihəsi haqqında 

kifayət qədər məlumat verdi. Dünən biz bu istiqamətdə 

xeyli müzakirələr də apardıq və mən daha çox qanun 

layihəsinin iqtisadi sahədə yaratdığı çağırışlar və bu 

sahədə yaranan çağırışlara verə biləcəyi imkanlar haq-

qında danışmaq istəyərdim. Çünki bu gün birinci oxunuş-

dur. Təbii ki, əsas məqsədimiz qanunun daha çox əhəmiy-

yəti haqqında danışmaqdır.  

Ümumiyyətlə, qısa olaraq qeyd edim ki, bu gün 

rəqəmsallaşma iqtisadiyyatda baş verən meqatrend sayılır. 

Çünki rəqəmsallaşma olmadan artıq iqtisadi inkişafa nail 

olmaq qeyri-mümkündür. Bunu hər kəs bilir. Bu gün 

bütün dünyada qlobal ümumdaxili məhsulun 65 faizi artıq 

rəqəmsal alətlər hesabına formalaşır. Bu gün dünya 

əhalisinin təxminən 60 faizə yaxını internet istifadəçisidir. 

Azərbaycanda bu gün əhalinin 84 faizinin artıq internetə 

çıxışı var. Sadəcə, istiqamətin sürətini tam müəyyən et-

mək üçün, mən sizə bir rəqəmi xatırladım ki, təkcə 2021-ci 

ildə Azərbaycan əhalisi tərəfindən 216 milyon dəfə 

elektron ticarət aktı həyata keçirilmişdir. Bu, təxminən 

11,5 milyard manat deməkdir. 2020-ci illə müqayisədə bu 

2 dəfə çoxdur, yəni rəqəmsallaşmanın bu dərəcədə sürət 

alması gözləniləndir. Bu bizim iqtisadiyyatımızın inkişafı 

üçün çox ciddi bir amildir. Eyni zamanda, xatırladım ki, 

rəqəmsal iqtisadiyyat Azərbaycan dövlət siyasətinin, xü-

susən cənab Prezident tərəfindən həyata keçirilən iqtisadi 

siyasətin ana xəttidir və müasirləşmə baxımından iqti-

sadiyyatın inkişafı üçün çox ciddi şəkildə bir istiqamətdir.  

Təbii ki, belə bir şəraitdə bizi ən çox düşündürən 



 143 

amillərdən biri rəqəmsallaşma nə qədər yaxşı olsa da, 

onun, eyni zamanda, iqtisadiyyat üçün yaratdığı ciddi 

təhlükələrdir. Qeyd edim ki, 2022-ci ildə Dünya İqtisadi 

Forumunun dərc etdiyi hesabatda dünyada iqtisadi inkişaf 

üçün 3 ən böyük təhlükənin biri kibertəhlükəsizlikdir, 

ikincisi kosmosdur, üçüncüsü isə iqlim dəyişiklikləridir. 

Bax, belə bir şəraitdə rəqəmsal infrastrukturun qorunması, 

əhali üçün yarana biləcək panika, qorxu, eyni zamanda, 

iqtisadiyyatın dayanıqlığının təmin edilməsi dövlət siya-

səti qarşısında duran əsas məsələdir və bu istiqamətdə 

keçən müddətdə də xeyli işlər görülmüşdür.  

Təsadüfi deyil ki, 2020-ci ildə Vətən müharibəsi döv-

ründə də düşmənlərimizin ən çox bizi hədələdiyi obyektlər 

məhz bizim iqtisadi obyektlər idi. Bakı–Tbilisi–Ceyhan 

neft kəməri, Bakı–Tbilisi–Qars dəmiryolu, Mingəçevir su 

anbarı, bizim enerji obyektlərimiz, bu cəhətdən baxsaq, bu 

obyektlərin qorunması iqtisadi dayanıqlığın təmin olun-

ması baxımından da ciddi bir amildir.   

Bu gün kibertəhlükəsizlik sahəsində baş verən bütün 

kiber hücumların 96 faizinin arxasında maliyyə mənbələri 

və maliyyə məqsədi durur. Ona görə bu gün bank sek-

torunun qorunması, xüsusən dövlət büdcə gəlirlərinin tə-

min edilməsində bu hücumlar hansı təhlükələr törədə bilər 

sualına cavab axtarsaq, təhlükənin həcmini kifayət qədər 

görmək mümkündür.  

Bir məsələni də mən xatırladım ki, getdikcə daha çox 

rəqəmsallaşma, eyni zamanda, həmin rəqəmsallaşma alət-

lərinə təhlükənin yaranması bu gün iqtisadi dayanıqlılıq 

qarşısında duran ən böyük, ciddi bir təhlükədir. Keçən 

dövr ərzində Azərbaycanda görülən işlər kifayət qədərdir. 

Qeyd edim ki, həm bayaq burada səsləndi, hörmətli Zahid 

müəllimin dediyi kimi, 2021-ci ildə Azərbaycan Preziden-

tinin imzaladığı fərman, 2018-ci ildə Mingəçevirdə baş 

verən hadisə zamanı cənab Prezidentin verdiyi tapşırıqlar, 

bu istiqamətdə keyfiyyət göstəricisinin artırılması, ictimai 

sektor, müvafiq orqanlar tərəfindən bu yaxınlarda kiber 

təhlükə ilə bağlı görülən tədbirlər, assosiasiyanın yaran-

ması, keçən il Sosial Tədqiqatlar Mərkəzi tərəfindən Azər-

baycana qarşı dezinformasiya şəbəkəsi və hibrid təhdidlər 

hesabatının dərc olunması. Belə bir hesabatın dərc 

olunması bunu deməyə əsas verir ki, bu məsələ kifayət 

qədər Azərbaycan cəmiyyətinin diqqətindədir.  

Mən qeyd edim ki, bu qanunun qəbul edilməsi ilə 

Azərbaycan MDB məkanında kibertəhlükəsizliyə bu qədər 

diqqət ayıran yeganə ölkə olacaqdır. Bu təhlükələr və bu 

qanun daha çox Avropa standartlarına uyğundur. Ona 

görə, mən hesab edirəm ki, qanunun qəbul edilməsi bizim 

iqtisadi dayanıqlığımıza nail olmaq, dövlət büdcə gəlirləri-

nin təmin olunmasında hər hansı bir təhlükənin aradan 

qaldırılması, bank, maliyyə sektorunun sağlamlığının və 

dayanıqlığının təmin olunması və əhalinin, ümumiyyətlə, 

gələcəkdə hər hansı bir ciddi təhlükədən sığortalanması 

baxımından dövlət və cəmiyyətin birgə fəaliyyətidir.  

Bir məsələni də xüsusi qeyd etmək istərdim ki, ənənəvi 

təhlükəsizlikdən fərqli olaraq, kibertəhlükəsizlik yalnız 

dövlətin işi deyil, bu, eyni zamanda, cəmiyyətin, sahibkar-

ların birgə işidir. Bu mənada, xüsusi qeyd edim ki, kritik 

infrastruktur obyektləri deyəndə biz yalnız dövlət orqan-

larında olan obyektləri başa düşmürük, o obyektlər, eyni 

zamanda, sahibkarlarda da ola bilər. Qanunun çox müsbət 

cəhətlərdən biri ondan ibarətdir ki, sahibkarlıq sahəsində 

yoxlamaların dayandırılması ilə bağlı cənab Prezidentin 

siyasətinin ruhuna uyğun olaraq, belə obyektlərə malik 

olan sahibkarlara yerində deyil, uzaqdan yoxlanma olması, 

bu sahibkarların məsuliyyətə cəlb olunmasının qadağan 

edilməsi ilə bağlı maddələr var. Ona görə düşünürük ki, 

qanun, eyni zamanda, Azərbaycanda iqtisadi siyasətin yü-

rüdülməsində dövlət siyasətinin qorunub saxlanılması 

amillərini də özündə əks etdirir. Hesab edirəm ki, qanun 

kifayət qədər vacibdir və onu dəstəkləməyi həmkarlarım-

dan xahiş edirəm. Çox sağ olun.  

Sədrlik edən. Çox sağ olun, Tahir müəllim.  

5 nəfər yazılıb. 

Yerdən. (Eşidilmir.)  

Sədrlik edən. Hörmətli həmkarlar, heç olmasa, bir-iki 

nəfər mütləq çıxış etməlidir, bu, birinci oxunuşdur. 

Nigar xanım, buyurun. 

N.Arpadarai. Çox sağ olun. Xanım sədr, hörmətli 

həmkarlar, bu qanun layihəsi, hesab edirəm ki, bu günün 

ən önəmli qanun layihələrindən biridir. Çünki faktiki ola-

raq hazırda gözümüzün qabağında informasiya sistemləri 

üzərində nəzarət üzrə dünyada yeni bir bölgü və çox ciddi 

bir rəqabət gedir. 2000-ci illərin əvvəllərində hər birimiz 

inanırdıq ki, internet azad olacaq və düşünürəm, artıq bu 

sadəlövh yanaşmadan biz hər birimiz çıxmışıq və bilirik, 

internet də adi həyatda olduğu kimi, rəqabət, mübarizə və 

müharibə meydanıdır. İnformasiya özü isə, data – bu, bir 

silahdır. Ona görə bu, çox ciddi bir məsələdir və bunun 

ciddi müzakirəsinə ehtiyac var. Bu gün dövlətlər, bir çox 

qruplaşmalar, qanunsuz qruplaşmalar, cinayətkar qruplaş-

malar, bunların hər biri internetdən insanların fikirlərini və 

beyinlərini manipulyasiya etmək üçün istifadə edirlər. Ona 

görə də bu məsələlərdə məhz vətəndaşların internet 

məkanında olan bütün risklərdən və təhdidlərdən mühafizə 

və qorunma mexanizmi yoxdur. Bu, bir tərəfdən.  

Digər tərəfdən, biz dövlətçilik tərəfdən baxanda, ölkədə 

bu kibertəhlükəsizlik məsələlərinin güclənməsi üçün hər 

zaman çalışmalıyıq və bu məsələ, – həmkarlarım da çox 

doğru qeyd etdilər, – bir qanun layihəsi ilə aparılan iş 

deyil. Çünki internet məkanında olan həm bu cinayətlər, 

həm kibertəhlükəsizlik, həm də təhdidlər hər zaman 

dəyişən bir prosesdir. Ona görə bu qanun layihəsini biz 

indi qəbul edəndən də sonra, təbii ki, bu məsələyə mü-

təmadi olaraq qayıtmalıyıq və bu məsələyə həmişə diqqət 

olmalıdır. Ona görə bu diskusiya qaçılmazdır və çox 

vaxtında olan bir diskussiyadır.  

Hörmətli həmkarlar, burada əsas məsələlərdən biri 

məhz kritik informasiya infrastrukturu kateqoriyalarının 

müəyyən olunmasıdır. Kritik informasiya infrastrukturu 

nədir? Bu haqda artıq danışıldı və qanun layihəsində də 

bunun izahı var. Çox da yaxşı bir izah verilibdir. Lakin, 

təbii ki, bunun daima dəqiqləşdirilməsinə ehtiyac var. 

Çünki elə məsələlər var ki, bəzən informasiya sistemi 

böyük serverlərdə saxlanılır, data böyük serverdə sax-

lanılır, bəzən isə adi bir nazirlikdə işləyən əməkdaşın 

kompüterində  çox  önəmli  məlumatların  toplanılması, 

saxlanılması kimi hallar var, bu, təbii bir haldır. Ona görə 

biz özümüz sual verməliyik, bu sahədə bizim aiddiyyəti  

qurumlar, səlahiyyətli  qurumlar, bizim böyük biznes rəh-

bərlərimiz, ümumiyyətlə, kibertəhlükəsizliyə olan təh-

didlər haqda nə dərəcədə məlumatlıdırlar, onlar nə dərə-

cədə təlimlər keçirlər ki, bu məsələlərdə dövlətin qarşı-

sında ciddi problemlər olmasın. Yəni ona görə burada 

məlumatlandırma məsələsi və o qurumlarla xüsusi işləmə, 

hesab edirəm ki, önəmlidir.  

Digər tərəfdən, son illər ərzində belə bir praktika for-

malaşıb ki, ölkəmizin informasiya sisteminin bir qismi və 

məlumatlar, konfidensial məlumatlar ölkədən kənarda 

toplanıb. Yəni bu serverlər ölkədən kənardadır, bu da 

ciddi bir problemdir. Bu, tək bizdə olan problem deyil, bu, 

qlobal bir məsələdir. İndi də görürsünüz ki, dünya, ölkələr 

təcrid olunma istiqamətində gedir. Ona görə, hesab edi-

rəm, dövlətlər və bizim dövlət, təbii ki, bu məsələyə xü-

susi diqqət etməlidir. 

Üçüncü bir məsələ odur ki, burada nəzarət mexanizmi 

olmalıdır. Bu məsələ odur ki, hörmətli həmkarlar, biz, 

təbii, dövlətin informasiya təhlükəsizlik sistemini qoru-

malıyıq və bu qanunla və bütün qanunvericilik aktları ilə 

bunu etməliyik. Digər tərəfdən, bütün bunlar vətəndaşların 

rahatlığının və hüquqlarının icrasına mənfi təsir göstərmə-

məlidir.  

Yəni birinci oxunuşun tələblərinə uyğun qısa olaraq 

fikirlərimi bildirmək istədim və yenə də qanun üzərində 

işləyən bütün həmkarlarıma təşəkkür etmək istəyirəm və 

bir daha onun önəmini nəzərinizə çatdırmaq istəyirəm. 

Təşəkkür edirəm. 

Sədrlik edən. Sağ olun.  

Etibar Əliyev. Buyurun, Etibar müəllim. 

E.Əliyev. Hörmətli xanım sədr, hörmətli deputatlar! 

Əlbəttə ki, informasiya cəmiyyətində yaşadığımız bir 

dövrdə belə bir qanunun qəbul olunması olduqca böyük 

əhəmiyyət kəsb edir. 44 günlük Vətən müharibəsində 

qələbəmizi təmin edən əsas amillərdən biri də informasiya 

siyasətimiz oldu. Göründü ki, bəzi mühüm məqamlarda 

informasiya selindənsə, informasiya porsiyaları daha 

faydalı və effektli imiş. Yeni onlayn dünya, – yaxud bunu 

kiberməkan da adlandırırlar, – yarananda bunun təhlü-

kəsizliyi barədə heç kim düşünməmişdi. Pulun izi ilə on-

layn mühitə kibercinayətkarlar gəldilər və kiber hücum-

ların yeni istiqamətləri yarandı. Kibertəhlükəsizlik, yaxud 

informasiya təhlükəsizliyi yarandı. Hamımız öz personal 

kompüterimizi qoruyuruq, ona antivirus, parol yazırıq ki, 

öz kompüterimizi qoruyaq. Bütün dünyada çox mühüm bir 

proqram var, əsas odur ki, kompüterin heç bir günahı yox-

dur, onun arxasında kresloda oturan şəxs kimdir? Bax, 

söhbət bundan gedir. Lakin nə qədər çalışsaq da, biz öz 

kompüterimizi hətta qoruya bilmirik və zəif halqalar 

tapılır.  

Bir neçə anlayışın bura daxil edilməsi, mən düşünürəm 

ki, bu qanunun qəbul olunmasını olduqca aktuallaşdırır. 

Ancaq burada informasiya təhlükəsizliyi anlayışında 4 

dəfə mötərizə açılıb. Nə ehtiyac var bu qədər mötərizə 

açılmasına. Diqqət edin. Bir dənə anlayışın izahı üçün 4 

dənə mötərizə açılır. Bəli, biz bura çoxsaylı anlayışlar 

əlavə edə bilərik. Amma daha mühüm bir anlayış barədə 

mən danışmaq istərdim. Bunun adı “ölümcül kiber 

günah”dır. Bu, böyük tədqiqatlarda istifadə olunan bir 

anlayışdır. Onların sayı 6-dır. Nədən ibarətdir bu 6 kiber 

günah? Etinasızlıq, inanmaq, nəzakətsizlik, tamahkarlıq, 

qorxaqlıq, sadəlövhlük və düşüncəsizlik. Harvard profes-

soru Alan Vudvord bunların ən təhlükəsizini etinasızlıq 

olanı sayır. Bəli, biz bu məsələdə heç zaman etinasız qala 

bilmərik və dövlətimizi kiber cinayətlərdən qorumalıyıq. 

Hörmətli Tahir müəllimin də qeyd etdiyi kimi, iqtisadi 

sahədə, digər sahələrdə, eləcə də bu sahədə çox ciddi 

tədqiqatlar aparılır. Bu tədqiqatlarla tanış olmaq lazımdır.  

İnternet ortaya çıxanda böyük sosioloqlardan biri Ma-

nuel Kasper çox maraqlı bir ifadə işlətdi. Dedi, bu, ortaya 

çıxanda bir çox ölkələr üçün rifah dövlətinin yaradıl-

masına səbəb oldu. Məsələn, Skandinaviya ölkələrini mi-

sal gətirir. Amma bir çox ölkələrdə bu, insan alverinin, 

narkotikanın genişlənməsinə şərait yaratdı. Biz istəyirik 

ki, ölkəmizi kiber cinayətlərdən qoruyaq və Alan Vud-

vordun dediyi kimi, biz bu məsələlərdə etinasız qalma-

malıyıq. Məhz ölkəmizi kiber cinayətdən qorumaqla rifah 

dövlətinin inkişafına nail olmalıyıq. Düşünürəm ki, bu 

qanun çox mühüm qanundur və ikinci oxunuşda, deməli, 

maddələr üzrə mən öz fikrimi bildirəcəyəm. Təşəkkür 

edirəm. Sağ olun. 

Sədrlik edən. Sağ olun, Etibar müəllim, çıxışınızın bir 

hissəsi elə ikinci oxunuşa aiddir, o mötərizə məsələləri və 

sair. Təkliflərinizi verərsiniz.  

Hörmətli həmkarlar, səsə qoymaq təklifi var. Səsə 

qoyaq, buyurun, qanun layihəsinə münasibət bildirin.  

 
Səsvermənin nəticələri (saat 16.43 dəq.) 

Lehinə                            94 

Əleyhinə                              0 

Bitərəf                              0 

Səs vermədi                              0 

İştirak edir                            94 

Nəticə: Qəbul edildi 

  

Sağ olun, qanun layihəsi birinci oxunuşda qəbul edildi.  

Hörmətli həmkarlar, biz gündəliyin 19-cu məsələsinə 

keçirik və bu məsələ İnzibati Xətalar Məcəlləsində də-

yişiklik edilməsi haqqında qanun layihəsidir. Əli müəllim, 

mən xahiş edirəm, məsələ barəsində Siz məlumat verə-

siniz. Bu, 19-cu məsələ sizin məsələdir. Buyurun. 

Ə.Hüseynli. Çox sağ olun, xanım sədr. Hörmətli 

deputat həmkarlar, bizim komitəyə aid olan bu məsələ elə 

indi səs verdiyimiz və həmkarım Zahid müəllimin, Tahir 

müəllimin məruzəsindən, “İnformasiya, informasiyalaş-

dırma və informasiyanın mühafizəsi haqqında” Qanunda 

etdiyimiz əlavədən irəli gəlir. Həmin əlavələrin birində, 

20-ci maddədə birbaşa göstərir ki, bu qanunun bir sıra 

müddəalarının pozulması məsuliyyətə səbəb olur və məhz 

İnzibati Xətalar Məcəlləsi də bu 2 halda məsuliyyəti 

müəyyən edir. Birinci halda qaydaların pozulmasına görə, 

ikinci halda isə tələblərin, yəni müvafiq səlahiyyətli 

orqanın tələblərinin yerinə yetirilməməsi və onlara 

maneçilik törədilməsinə görə.  

Cərimələr təxminən vəzifəli şəxslər üçün 400-500 

manatdan başlayır, hüquqi şəxslər üçün 5 min manat və 

yuxarı hədd nəzərdə tutulur. Onu da qeyd edim, mü-

zakirələr zamanı belə bir fikir səslənmişdi ki, bəlkə daha 

sərt cəzalar olsun. Amma bununla bağlı mövqeyimiz mə-

lumdur. Bu, inzibati xətadır. Orada hələ ki, bir kiber ci-

nayətdən söhbət getmir. Bizim İnzibati Xətalar Məcəllə-

sində bu qəbildən olan xətalara uyğun olaraq, sanksiya 

çərçivəsində, hesab edirik ki, cəza da ona mütənasibdir. 

Nəzərə  almağınızı xahiş edirik. Çox sağ olun. 

Sədrlik edən. Çox sağ olun, Əli müəllim.  

Bu qanun layihəsinə 2 komitədə də baxılıb. Həm Zahid 

müəllim, sizin komitənizdə, həm də Tahir müəllim, sizin 

komitənizdə. Xahiş edirəm, bir-bir rəyinizi bildirin. 

Z.Oruc. Hörmətli sədr, sənədlə, layihə ilə bağlı bizim 

komitədə müsbət rəy olub. Çox sağ olun. 

Sədrlik edən. Çox sağ olun.  

Tahir müəllim, xahiş edirəm, Siz də rəyinizi bildirin. 

T.Mirkişili. Hörmətli sədr, bizim komitə də layihəni 

dəstəkləyir və müsbət rəy verib. Çox sağ olun. 

Sədrlik edən. Çox sağ olun.  

Çıxış etmək istəyən yoxdur və mən qanun layihəsini 

səsə qoyuram. Buyurun, münasibət bildirin.  

Səsvermənin nəticələri (saat 16.45 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              1 

İştirak edir                            92 

Nəticə: Qəbul edildi 

 

Qəbul edildi, çox sağ olun.  

İlqar müəllim, mən Sizə söz vermədim, çünki heç bir 

sual yox idi. Bizim hələ 2 oxunuşumuz var. Ona görə də, 

düşünürəm, ikinci oxunuş zamanı, adətən, təkliflər olur, 

hansısa tövsiyələr olur. Elə onda da Sizə qulaq asa bilərik. 

Çox sağ olun.  

Hörmətli həmkarlar, biz gündəliyin 20-ci məsələsinə 

keçirik. “Əhalinin sağlamlığının qorunması haqqında” 

Qanunda və digər 3 qanunda dəyişiklik edilməsi barədə 

qanun layihəsi birinci oxunuşda müzakirəyə təqdim edilir. 

Məsələyə dair məlumat vermək üçün mən hörmətli Əhli-

man müəllimə söz vermək istəyirəm. Əhliman müəllim, 

buyurun. 

Ə.Əmiraslanov. Hörmətli Sahibə xanım, hörmətli 

həmkarlar. “Əhalinin sağlamlığının qorunması haqqında”, 

“Özəl tibb fəaliyyəti haqqında”, “Lotereyalar haqqında”, 

“Bədən tərbiyəsi və idman haqqında” Azərbaycan Res-

publikasının qanunlarında dəyişiklik edilməsi barədə yeni 

qanun layihəsi “Nağdsız hesablamalar haqqında” Azərbay-

can Respublikası Qanununun icrası məqsədi ilə hazırlan-

mışdır. Qanun layihəsində təklif olunan dəyişiklik 

“Nağdsız hesablamalar haqqında” Azərbaycan Respubli-

kasının Qanununa uyğunlaşdırılmanın həyata keçirilməsini 

təmin edir. Xahiş edirəm, qanun layihəsini dəstəkləyəsiniz. 

Sədrlik edən. Çox sağ olun, Əhliman müəllim.  

Bu layihəyə daha 2 komitədə baxılıb. Adil müəllim, 

Gənclər  və idman komitəsində də baxılıb. Xahiş edirəm, 

Siz də rəyinizi bildirin. 

A.Əliyev, Milli Məclis sədrinin müavini, Gənclər və 

idman komitəsinin sədri.   

Gənclər və idman komitəsinin rəyi müsbətdir. Səsə 

qoyulmasını təklif edirəm. 

Sədrlik edən. Çox sağ olun, Adil müəllim.  

Tahir müəllim, sizin komitənizdə də baxılıb. Xahiş 

edirəm, Siz də münasibətinizi bildirin. 

T.Mirkişili. Hörmətli sədr, bizim komitənin də layihə 

barədə rəyi müsbətdir.  Səsə qoymağınızı xahiş edirəm. 

Sədrlik edən. Çox sağ olun, Tahir müəllim.  

Çıxış etmək istəyən yoxdur və mən qanun layihəsini 

səsə qoyuram. Buyurun, münasibət bildirin. 

 
Səsvermənin nəticələri (saat 16.47 dəq.) 

Lehinə                            93 

Əleyhinə                              0 

Bitərəf                              1 

Səs vermədi                              0 

İştirak edir                            94 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz 21-ci məsələyə keçirik və bu 

məsələ “Enerji resurslarından səmərəli istifadə və enerji 

effektivliyi haqqında” Qanunda dəyişiklik edilməsi barədə 

qanun layihəsidir. Məsələyə dair məlumat vermək üçün 

mən Təbii ehtiyatlar, energetika və ekologiya komitəsinin 

üzvü Fatma xanım Yıldırıma söz verirəm. Fatma xanım, 

buyurun. 

F.Yıldırım, Milli Məclisin Təbii ehtiyatlar, energetika 

və ekologiya komitəsinin üzvü. 

Təşəkkür edirəm, Sahibə xanım. Hörmətli xanım sədr, 

hörmətli millət vəkilləri. Bildiyiniz kimi, 2021-ci il iyulun 

9-da “Enerji resurslarından səmərəli istifadə və enerji ef-

fektivliyi haqqında” Azərbaycan Respublikasının Qanunu 

qəbul edildi. Bu ilin iyulun 1-dən bu qanun qüvvəyə 

minəcəkdir. Təklif olunan qanun layihəsi adıçəkilən qa-

nunun təkmilləşdirilməsinə və bir sıra müddəaların dəqiq-

ləşdirilməsinə yönəlmişdir. Bu, əsasən, terminologiya ilə 

bağlıdır və burada daha çox yanacaq növlərində, xüsusi ilə 

də təbii qaza münasibətdə “nəqli” sözünün əlavə olunaraq 

işlədilməsi təklif olunmuşdur. Digər bir məsələ isə, 

bildiyiniz kimi, qanuna əsasən Enerji effektivliyi fondu-

nun yaradılması da nəzərdə tutulur. Lakin, onun hansı 

mənbə hesabına maliyyələşməsi tənzimlənməmişdir. Bu 

məqsədlə onun fəaliyyətinin təmin olunması və saxlanma-

sının fondun öz vəsaitləri hesabına həyata keçirilməsi 

təklif olunur.  

Hörmətli həmkarları qanunu dəstəkləməyə səsləyirəm. 

Diqqətinizə görə, çox sağ olun. 

Sədrlik edən. Sağ olun, Fatma xanım.  

Çıxış etmək istəyənlər var. Buyursun Razi Nurullayev. 

Razi müəllim, buyurun. 

R.Nurullayev. Hörmətli xanım sədr, hörmətli deputat-

lar. Bu günə qədər tikilən binalarda bir neçə tikinti şirkəti 

enerji effektivliyinə əməl edib və o binalarda əhalimiz 

həm sağlam yaşayır, həm də evini qızdırmaq üçün digər-

lərinə nisbətən 2-3 dəfə az vəsait ödəyir. Şəhərsalma və 

tikinti məsələlərində enerji effektivliyi ilə bağlı tələbləri 



 154 

dəstəkləyirəm. Bu tələbi vermək üçün azı 20 il gecikmişik. 

Bu tələblər necə yerinə yetiriləcək?  

Biz enerji effektivliyi ilə bağlı müvafiq qanun qəbul 

etmişik və onun həyata keçirilməsi baş verirmi? Bu prob-

lemlərin həll olunması üçün müəyyən qadağalar və tövsi-

yələr hazırlanıb təqdim edilməlidir. Hər binada yüzlərcə 

kombi istilik sistemi var. Həm qaz sərfiyyatı, həm xeyli 

xərc, həm də ekoloji fəlakət. Onun üçün də bütün yeni 

tikilən binalarda mərkəzi istilik tələbləri qoyulmalıdır. 

Bina evlərində fərdi kombi ləğv edilməlidir. Enerji 

effektivliyinin tətbiq edilməsi, təbii ki, tikinti sahəsində 

qiymətlərin də bahalaşmasına səbəb olacaq. Amma mən-

zilin aylıq xərcində bu, özünü tamamilə doğruldur. Onun 

üçün də enerji effektilviyi üçün tələblər ciddi şəkildə 

həyata keçirilməlidir.  

Digər bir problem evlərin təmirsiz satılmasıdır. Mən bu 

məsələdə qanuna müvafiq dəyişiklik təklif edirəm. 

Bundan sonra tikilən bütün binalar təmirli və standartlara 

uyğun şəkildə təhvil verilsin. Təmirsiz mənzillərin satışı 

isə dayandırılsın. Evlərin təmirli olmasını və enerji effek-

tivliyinin təsdiqi nəticəsində potensial bahalaşmasını nəzə-

rə alaraq, iş adamlarının xərclərini azaltmaq üçün yollar 

araşdırılsın.  

Ümumiyyətlə, təklifim budur ki, iş adamlarının iştirakı 

ilə ya cənab Prezidentin, ya da Baş nazirin yanında mü-

şavirə keçirilsin. İş adamlarına şərait yaradılsın ki, təklif 

və fikirlərini bölüşsünlər. Təklif edirəm, hər bir iş adamına 

cənab Prezident tərəfindən deyilsin ki, hər bir açıq danışan 

iş adamı birbaşa onun himayəsindədir. Əks halda, heç kim 

danışmayacaq, çünki danışanların başına elə oyun 

açacaqlar ki, ya biznesini təhvil verib ölkəni tərk etməli 

olacaq, ya da bir neçə gün ərzində iflas edib, var-dövlətini 

itirəcək. Əlavə olaraq, təklif edirəm ki, bir poçt qutusu da 

qoyulsun və iş adamları problemlərini, onları incidənlərin, 

onların biznesinə vəzifə səlahiyyətlərindən istifadə edib 

şərik olmaq istəyənlərin, rüşvət verdikləri şəxslərin adını 

yazıb atsınlar. Məktubları da birbaşa Prezident özü açıb 

qutudan götürsün. Qutuya özü nəzarət etsin. Düzdür, iş 

adamları mənimlə danışanda, problemlərini mənə deyən-

də, faktları mənə göstərəndə, nümayiş etdirdikləri cəsarət-

ləri olsa və bunu etsələr, ölkədə zəlzələ olacaq və cənab 

Prezident də biləcək ki, ona nə qədər yalanlar deyilir və 

yalan məlumatlar çatdırılır. Qoy, bu zəlzələ olsun və vəzi-

fə səlahiyyətlərindən istifadə edib iş adamlarına təzyiq, 

maliyyə, rüşvət və korrupsiya terroru keçirənlər cəmiyyətə 

məlum olsun.  

Xüsusən də pilot tikinti layihələrində işləyən iş adamla-

rına qarşı aparılan səlib yürüşünün dayandırılmasını tələb 

edirəm. Növbəti çıxışımı buna həsr edəcəyəm. Preziden-

tin, xalqın, digər əqidəli və saf insanların qəzəbindən qor-

xun. Allahdan qorxun, cəhənnəm əzabından çəkinin. Bu gün 

üçün bu cümlə ilə çıxışımı bitirirəm. Azərbaycanda dünən 

mövcud olan biznes mühiti bu gündən daha əlverişli idi. 

Sabah isə bu gündən daha ağır olacaq. Təşəkkür edirəm. 

Sədrlik edən. Aydın Hüseynov. Aydın müəllim, bu-

yurun. 

A.Hüseynov. Hörmətli xanım sədr, bu qanunun mahiy-

yəti çox yüksəkdir. Sadəcə olaraq, indi səsləndirdiyim 

fikirlər ola bilsin ki,  əvvəlcə ikinci oxunuşun mahiyyətini 

xatırlatsın. Ancaq mən hesab edirəm ki, deyəcəyim fikirlər 

nəticə etibarı ilə elə birinci oxunuş kontekstində olacaq. 

Bu qanun, doğrudan, çox mükəmməldir. Bütün bu 

qanunu, demək olar ki, bir xeyli oxudum. Qanunda əsas 

anlayışlarda göstərilir, enerjiyə qənaət, enerji effektivliyi, 

yəni təşkilati, hüquqi və elmi tədbirlərin tətbiqi nəticə-

sində istehlak olunan enerji miqdarının azaldılması. Bura-

da biz də görürük ki, bir enerji qənaəti var və o qənaətin 

əldə olunması üçün hüquqi əsas, elmi əsas var və bu 

hüquqi, elmi və təşkilati əsaslarla yanaşı, onun tətbiqi də 

var. Hər birimizə də məlumdur ki, yəni mən burada ha-

mının bildiyi bir fikri səsləndirirəm, enerji əsas anlayış-

larda da öz əksini tapır, bizim dediyimiz enerji yanacaq 

enerjisidir, elektrik enerjisidir və sair. Bunlar nə üçündür? 

Cihazların, mexanizmlərin, avadanlıqların, qurğuların 

fəaliyyəti üçün. Bəs onda belə götürdükdə, bu kimi 

enerjiyə qənaət etmək qanunda öz əksini tapırsa, bütövlük-

də, insanın fəaliyyətini birbaşa tənzimləyən ərzağa, xüsusi 

ilə biz niyə un və un məhsullarına, taxıl məhsullarına 

qənaət edilməsi ilə bağlı qanun qəbul etmirik? Mənə elə 

gəlir ki, bu qanun, bütövlükdə, bu sahədə qəbul olunacaq 

qanunlar üçün bir modeldir.   

Parlamentimizdə, sözün əsl mənasında, çox peşəkar 

hüquqşünaslar var. Onlar rəy verə bilər ki, yəni insanların 

istehlak etdiyi ərzağa bir qənaət tətbiq edilməsi qanun 

səviyyəsində qaldırılsa, bu bizim qoşulduğumuz konven-

siyalara, hər hansı insan hüquqlarına zidd ola bilər. Mən 

hesab edirəm ki, yaxşı belədir, qoy bir hüquqi normativ 

aktlar tətbiq olunsun.  

Həmişə toy olsun, şənlik olsun, indi toylar başlayır. Hər 

bir toy mərasimində, şənliklərdə biz nə qədər ərzaq məh-

sullarının, çörək məhsullarının məsrəf olunduğunu görü-

rük. Bütün bunların hər birinin mən hesab edirəm, bir 

qanun, hüquqi normativ akt çərçivəsində təbliğatla,  digər 

tədbirlərlə yanaşı, necə ki, enerjiyə qənaət olunur, o 

sahədə qənaət olunması hüquqi və ya normativ hüquqi 

aktlarda öz əksini tapmalıdır. Sağ olun. Təşəkkür edirəm. 

Sədrlik edən. Sağ olun, Aydın müəllim.  

Siyavuş müəllim. Siyavuş Novruzov, buyurun. 

S.Novruzov. Təşəkkür edirəm. Hörmətli sədr, hörmətli 

deputatlar. Qanun layihəsinə mən səs verəcəyəm. Amma 

həmkarım Razi müəllimin çıxışından sonra mən hesab 

elədim ki, ya Azərbaycanda gedən quruculuq, Azərbay-

canda gedən iqtisadi inkişaf düzgün çatdırılmır, ya da 

düzgün görünmür. Çünki bu qədər görülən işin qarşısında 

Azərbaycanda hansısa təlatümdən, zəlzələdən, vəlvələdən 

danışmaq, mən hesab eləmirəm ki, bu, bugünkü reallığı 

özündə əks elətdirir. Cənab Prezident seçildiyi dövrdən bu 

günə qədər, ümumiyyətlə, Ümummilli Lider hakimiyyətə 

gələndən bu günə qədər daim elan edib ki, sahibkarlığa 

dəstək, sahibkarlığa yardım edilsin, sahibkarlığa mane 

olan cəhətlər aradan qaldırılsın. Biz qanunvericilik tərəf-

dən aradan qaldırırıq. Cənab Prezident qadağalar qoyur. 

Bütün hüquq mühafizə sisteminin, demək olar, sahibkar-

lığa hər hansı bir təsir göstərmək mexanizmi aradan 

qaldırılıbdır və açıq şəkildə deyir ki, əgər belə hallar 

varsa, birbaşa müraciət olunsun. İndi biz hansı dövrdə 

yaşayırıq. Cəlil Məmmədquluzadənin poçt qutusunu gərək 

gətirək qoyaq ki, poçt qutusundan istifadə edək. Bu gün 

internet var və cənab Prezidentin saytı var. Müəyyən mü-

raciətlər var, qaynar xətlər var, vətəndaşlarımız tərəfindən 

kifayət qədər istifadə olunur, müraciət olunur və baxılır, 

hamısı izlənilir, hər birinə münasibət bildirilir. Yenə 

deyirəm, bu gün işğaldan azad olunan ərazilərimiz var ki, 

orada geniş quruculuq işləri, tikinti işləri aparılır. Bizim re-

gionların sosial-iqtisadi inkişafı ilə bağlı neçə 5 illik plan-

larımız həyata keçib. Kənd ilə şəhər arasında fərq, demək 

olar ki, bu gün tamamilə aradan qaldırılıb. Digər sahələrlə 

yanaşı da, bu məsələlərə baxanda biz bunları görürük.  

İndi kimdə isə nöqsan ola bilər. Hələ bilmək olmaz o 

nöqsan sahibkar tərəfindəndir, yoxsa, ona qarşı olan 

tərəfdəndir. Bəli, sahibkarlığa qalsa, biz də onu deyə 

bilərik. Elə sahibkar var ki, bir mənzili 7 adama, 10 adama 

satıb. Bu gün evin satıb gəlib ev almağa 5 adam bir evin 

növbəsindədir. Axtaranda da görünür ki, bir qoca kişinin 

adına firmanı yazdırıb, özü kənarda durub və bu işlərlə 

məşğul olur. Var belə hallar. Vergidən yayınanı var, işçi-

lərin, demək olar, əmək müqaviləsi ilə işə götürməyənlər 

də var ki, onların gələcəkdə pensiya təminatı ilə məşğul 

olsun. O baxımdan hesab edirəm, bura Milli Məclisdir və 

Milli Məclisdə qaldırılan məsələlərin hamısının konkret 

olaraq arxasında kifayət qədər əsaslandırılmış fakt dayan-

malıdır. Təşəkkür edirəm. 

Sədrlik edən. Çox sağ olun, Siyavuş müəllim.  

Əlavə olaraq mən də onu qeyd eləyim ki, qutu əvəzinə 

bu gün hər bir nazirlik regionlarda açıq mikrofon günü ke-

çirir və kim istəyir, müraciət eləyə bilər. Ona görə ümumi-

ləşdirmək lazım deyil, Razi müəllim.  

Hörmətli həmkarlar... 

Yerdən. (Eşidilmir.)  

Sədrlik edən. Sevinc xanım, çıxış eləmək istəyirsiniz? 

Sevinc Hüseynova.  

Yerdən. (Eşidilmir.)  

Sədrlik edən. Bəli, buyurun. 

S.Hüseynova. Təşəkkür edirəm. Hörmətli sədr, hör-

mətli həmkarlar və media nümayəndələri. Təbii ki, təklif 

olunan layihəyə mənim müsbət münasibətim var. Buna səs 

verəcəyəm. Sadəcə olaraq, burada enerji resurslarından 

səmərəli istifadə və enerji effektivliyi ilə bağlı olaraq 

mənim təmsil etdiyim bölgədə olan bir məsələni diqqətə 

çatdırmaq istərdim. Ölkəmizdə bu istiqamətdə çox böyük 

işlər aparılır və bölgələr də lazımi güclər, avadanlıqlarla 

təmin olunub, yarımstansiyalar tikilib. O cümlədən də 

dağlıq bölgə olan sərhədyanı Gədəbəy rayonunda da 110 

kilovoltluq yarımstansiya tikilmişdir. Əlavə güc olaraq 35 

və 10 kilovoltluq  stansiyalar tikilib. Dairəvi 2 hava xətti 

də çəkilmişdir. Görülən bu işlər təbii ki, böyük maliyyə 

vəsaiti hesabına başa gəlibdir.  

Lakin bir məsələni istərdim ki, diqqətə çatdıram. Rayon 

səviyyəsində həmin şəbəkələnmə işləri bir az ləng gedir. 

Bu isə öz növbəsində, həm enerji itkisinə, həm də bayaq 

qeyd etdiyim kimi, böyük maliyyə vəsaiti ilə başa çatmış 

110 kilovoltluq yarımstansiyanın avadanlıqlarının sıradan 

çıxmasına səbəb olur. Təbii ki, bu da öz növbəsində 

əhalinin keyfiyyətli enerjidən istifadə etməsində müəyyən 

narazılıqlar yaradır. Bu məsələyə diqqət yetirmələrini 

aidiyyəti qurumlara təklif edərdim. Çox sağ olun.  

Sədrlik edən. Sevinc xanım, çox sağ olun. Siz özünüz 

müvafiq qurumlara müraciət etmisinizmi, bir deputat kimi 

sorğu göndərmisinizmi?  Buna baxmaq lazımdır. Bu, qa-

nun layihəsinə aid deyil.  

Sadiq müəllim, Siz komitə sədri kimi çıxış etmək istə-

yirsiniz? Buyurun.  

S.Qurbanov, Milli Məclisin Təbii ehtiyatlar, ener-

getika və ekologiya komitəsinin sədri. 

Təşəkkür edirəm, dəyərli Sahibə xanım. Burada qal-

dırılan məsələlərin, təbii ki, bu gün müzakirə olunan 

layihə ilə birbaşa aidiyyəti yoxdur. Çünki bu qanun layi-

həsində bir cümlə dəyişilir. Neft ötürülmür, neft nəql olu-

nur, qaz nəql olunur, elektrik enerjisi ötürülür. Layihənin 

əsas mahiyyəti bundan ibarətdir. Ona görə, xahiş edirəm, 

səsə qoyaq.  

Sədrlik edən. Çox sağ olun.  

İndi Sevinc xanım çıxış etdi, problemi var idi. Biz də 

başa saldıq ki, bununla bağlı müraciət etmək lazımdır. Se-

vinc xanımın çıxış etməsi böyük bir kriminal hadisə deyil.  

Səsə qoyaq. Xahiş edirəm, münasibət bildirin. 

 
Səsvermənin nəticələri (saat 17.03 dəq.) 

Lehinə                            91 

Əleyhinə                              0 

Bitərəf                              0 

Səs vermədi                              2 

İştirak edir                            93 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.   

Hörmətli həmkarlar,  bizim 1 məsələmiz qalıb. İcazə-

nizlə, – saat 5-dir artıq, – biz bu məsələni də müzakirə 

edib qəbul edək.  

Sonuncu məsələ 22-ci məsələdir. Şəhərsalma və Tikinti 

Məcəlləsində, “Elektroenergetika haqqında” Qanunda və 

digər 4 qanunda dəyişiklik edilməsi barədə qanun layihəsi 

birinci oxunuşda müzakirəyə təqdim edilir. Məsələyə dair 

məlumat vermək üçün, Əli müəllim, mən yenə də Sizə söz 

verirəm. Buyurun.  

Ə.Hüseynli. Çox sağ olun, xanım sədr. Hörmətli de-

putat həmkarlar, bizim komitəyə aid olan layihə Şəhər-

salma və Tikinti Məcəlləsidir. Həmkarım Fatma xanımın 

məruzəsindən, məlumatından irəli gəlir, uyğunlaşdırma 

xarakterlidir. Yəni faktiki olaraq buradakı anlayışlar artıq 

21-ci məsələdə məruzə olunmuş və qəbul olunmuş müd-

dəalara uyğunlaşdırılır. Səsə qoyulmasını xahiş edirəm.  

Sədrlik edən. Əli müəllim, çox sağ olun.  

2 komitədə də baxılıb. Təbii ehtiyatlar, energetika və 

ekologiya komitəsi. Fatma xanım, məndə məlumat var ki, 

komitə adından Siz rəy bildirəcəksiniz. Buyurun. 

F.Yıldırım. Rəyimiz müsbətdir. Səsə qoyulmasını 

xahiş edirəm.  

Sədrlik edən. Çox sağ olun, Fatma xanım.  

Tahir müəllim, sizin komitənizdə də baxılıb. Xahiş 

edirəm, rəy bildirin. 

T.Mirkişili. Hörmətli sədr, bizim komitənin də rəyi 

müsbətdir. Çox sağ olun.  

Sədrlik edən. Çox sağ olun.  

Çıxış etmək istəyən yoxdur. Mən məsələni səsə qoyu-

ram. Buyurun, qanun layihəsinə birinci oxunuşda münasi-

bət bildirin. 

 
Səsvermənin nəticələri (saat 17.04 dəq.) 

Lehinə                            90 

Əleyhinə                              0 

Bitərəf                              0 

Səs vermədi                              2 

İştirak edir                            92 

Nəticə: Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar,  iclasımız başa çatdı. Növbəti icla-

sın vaxtı haqqında sizə əlavə məlumat veriləcək. Sağ olun.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

IX SESSİYASI İCLASININ 

 

PROTOKOLU № 92 
 

Milli Məclisin iclas salonu. 

13 may 2022-ci il. 

 

İclasa Azərbaycan Respublikası Milli Məclisinin 

sədri Sahibə  Qafarova  sədrlik etmişdir. 
 

İclasda Milli Məclisin 102 deputatı iştirak etmişdir. 
 

Qeydiyyat (saat 11.06 dəq.) 

İştirak edir                     100 

Yetərsay                      83 

 

İclasın gündəliyinə aşağıdakı məsələlər daxil idi: 

 

1. “Azərbaycanın mədəniyyət paytaxtı – Şuşa şəhəri 

haqqında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanun-

unun layihəsi (üçüncü oxunuş). 

2. Azərbaycan Respublikasının Şəhərsalma və Tikinti 

Məcəlləsində, “Sahibkarlıq fəaliyyəti haqqında”, “Tarix 

və mədəniyyət abidələrinin qorunması haqqında”, “Bədən 

tərbiyəsi və idman haqqında”, “Mədəniyyət haqqında” və 

“Reklam haqqında” Azərbaycan Respublikasının qanun-

larında dəyişiklik edilməsi barədə Azərbaycan Respub-

likası qanununun layihəsi (üçüncü oxunuş). 

3. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası qa-

nununun layihəsi (üçüncü oxunuş). 

4. “Əmək pensiyaları haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

5. “Sosial müavinətlər haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

6. “Onkoloji yardım haqqında” və “Dağınıq skleroz 

xəstəliyinə tutulmuş şəxslərə dövlət qayğısı haqqında” 

Azərbaycan Respublikasının qanunlarında dəyişiklik edil-

məsi barədə Azərbaycan Respublikası qanununun layihəsi 

(üçüncü oxunuş). 

7. “Ədliyyə orqanlarında qulluq keçmə haqqında” 

Azərbaycan Respublikasının Qanununda dəyişiklik edil-

məsi barədə Azərbaycan Respublikası qanununun layihəsi 

(üçüncü oxunuş). 

8. Azərbaycan Respublikasının Vergi Məcəlləsində də-

yişiklik edilməsi haqqında Azərbaycan Respublikası qa-

nununun layihəsi  (üçüncü oxunuş). 

9. “Ümumi təhsil haqqında” Azərbaycan Respublika-

sının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

10. “Sağlamlıq imkanları məhdud şəxslərin təhsili (xü-

susi təhsil)  haqqında” və “Təhsil haqqında” Azərbaycan 

Respublikasının qanunlarında dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

11. “Ətraf mühitin mühafizəsi sahəsində fərqlənməyə 

görə” Azərbaycan Respublikasının medalının təsis edil-

məsi ilə əlaqədar “Azərbaycan Respublikasının orden və 

medallarının təsis edilməsi haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (ikinci oxunuş). 

12. Azərbaycan Respublikasının İnzibati Prosessual 

Məcəlləsində dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 

13. “İnformasiya, informasiyalaşdırma və informasiya-

nın mühafizəsi haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi  (ikinci oxunuş). 

14. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

15. “Əhalinin sağlamlığının qorunması haqqında”, 

“Özəl tibb fəaliyyəti haqqında”, “Lotereyalar haqqında” 

və “Bədən tərbiyəsi və idman haqqında” Azərbaycan Res-

publikasının qanunlarında dəyişiklik edilməsi barədə Azər-

baycan Respublikası qanununun layihəsi  (ikinci oxunuş). 

16. “Enerji resurslarından səmərəli istifadə və enerji ef-

fektivliyi haqqında” Azərbaycan Respublikasının Qanunun-

da dəyişiklik edilməsi barədə Azərbaycan Respublikası 

qanununun layihəsi (ikinci oxunuş). 

17. Azərbaycan Respublikasının Şəhərsalma və Tikinti 

Məcəlləsində, “Elektroenergetika haqqında”, “Qaz təchi-

zatı haqqında”, “Energetika haqqında”, “Hidrotexniki qur-

ğuların təhlükəsizliyi haqqında” və “Ölçmələrin vəhdəti-

nin təmin edilməsi haqqında” Azərbaycan Respublikasının 

qanunlarında dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

18. “Elektroenergetika haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi  (birinci oxunuş). 



 165 

19. “Sahibkarlıq sahəsində aparılan yoxlamaların tən-

zimlənməsi və sahibkarların maraqlarının müdafiəsi haq-

qında” və “Sahibkarlıq sahəsində aparılan yoxlamaların 

dayandırılması haqqında” Azərbaycan Respublikasının qa-

nunlarında dəyişiklik edilməsi barədə Azərbaycan Respub-

likası qanununun layihəsi  (birinci oxunuş). 

20. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

 

Aşağıdakı məsələlər müzakirə edilmişdir: 

 

Gündəlik haqqında. 

 

Çıxış etmişlər: Sahibə Qafarova, Cavid Osmanov, 

Tahir Rzayev, Zahid Oruc, Aqil Məmmədov, Aqil Abbas, 

Şahin İsmayılov, Elman Nəsirov, Vahid Əhmədov, Jalə 

Əliyeva, Fazil Mustafa  

 
Təklif: Gündəlik qəbul edilsin 

Səsvermənin nəticələri (saat 11.06 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

1. “Azərbaycanın mədəniyyət paytaxtı – Şuşa şəhəri 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (üçüncü oxunuş). 

Çıxış etmişlər:  Sahibə Qafarova, Əli Hüseynli, Tahir 

Mirkişili, Fazil Mustafa, Şahin İsmayılov 

 
Təklif: Qanun qəbul edilsin 

Səsvermənin nəticələri (saat 11.40 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə: Qəbul edildi 

 

2. Azərbaycan Respublikasının Şəhərsalma və Ti-

kinti Məcəlləsində, “Sahibkarlıq fəaliyyəti haqqında”, 

“Tarix və mədəniyyət abidələrinin qorunması haqqın-

da”, “Bədən tərbiyəsi və idman haqqında”, “Mədəniy-

yət haqqında” və “Reklam haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi 

(üçüncü oxunuş). 

 

Çıxış etmişdir:  Sahibə Qafarova 

 
Təklif: Qanun qəbul edilsin 

Səsvermənin nəticələri (saat 11.41 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

3. Azərbaycan Respublikasının Əmək Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (üçüncü oxunuş). 

 

Çıxış etmişlər: Sahibə Qafarova, Vüqar Bayramov, 

Qüdrət Həsənquliyev 

 
Təklif: Qanun qəbul edilsin 

Səsvermənin nəticələri (saat 11.45 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

4. “Ədliyyə orqanlarında qulluq keçmə haqqında” 

Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 

 

Çıxış etmişlər:  Sahibə Qafarova, Əli Hüseynli 

 
Təklif: Qanun qəbul edilsin 

Səsvermənin nəticələri (saat 12.09 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 

5. “Əmək pensiyaları haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 

 

Çıxış etmişlər:  Sahibə Qafarova, Vahid Əhmədov, 

Asim Mollazadə, Əli Hüseynli, Cavid Osmanov, Fəzail 

Ağamalı, Musa Quliyev   

 
Təklif: Qanun qəbul edilsin 

Səsvermənin nəticələri (saat 12.08 dəq.) 

Lehinə 92 

Əleyhinə 3 

Bitərəf 0 

Səs vermədi 1 

İştirak edir 96 

Nəticə: Qəbul edildi 
 

6. “Sosial müavinətlər haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (üçüncü 

oxunuş). 
 

Çıxış etmişdir:  Sahibə Qafarova 
 

Təklif: Qanun qəbul edilsin 

Səsvermənin nəticələri (saat 12.08 dəq.) 

Lehinə 93 

Əleyhinə 3 

Bitərəf 0 

Səs vermədi 1 

İştirak edir 97 

Nəticə: Qəbul edildi 

7. “Onkoloji yardım haqqında” və “Dağınıq skleroz 

xəstəliyinə tutulmuş şəxslərə dövlət qayğısı haqqında” 

Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 

 

Çıxış etmişlər:  Sahibə Qafarova, Rəşad Mahmudov  

 
Təklif: Qanun qəbul edilsin 

Səsvermənin nəticələri (saat 12.09 dəq.) 

Lehinə 94 

Əleyhinə 2 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

8. Azərbaycan Respublikasının Vergi Məcəlləsində 

dəyişiklik edilməsi haqqında Azərbaycan Respublikası 

qanununun layihəsi  (üçüncü oxunuş). 

 

Çıxış etmişlər:  Sahibə Qafarova, Mahir Abbaszadə  

 
Təklif: Qanun qəbul edilsin 

Səsvermənin nəticələri (saat 12.10 dəq.) 

Lehinə 95 

Əleyhinə 0 

Bitərəf 0 

Səs vermədi 2 

İştirak edir 97 

Nəticə: Qəbul edildi 

9. “Ümumi təhsil haqqında” Azərbaycan Respub-

likasının Qanununda dəyişiklik edilməsi barədə Azər-

baycan Respublikası qanununun layihəsi (üçüncü oxu-

nuş). 

 

Çıxış etmişlər:  Sahibə Qafarova, Bəxtiyar Əliyev  

 
Təklif: Qanun qəbul edilsin 

Səsvermənin nəticələri (saat 12.14 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

10. “Sağlamlıq imkanları məhdud şəxslərin təhsili 

(xüsusi təhsil)  haqqında” və “Təhsil haqqında” Azər-

baycan Respublikasının qanunlarında dəyişiklik edil-

məsi barədə Azərbaycan Respublikası qanununun la-

yihəsi (üçüncü oxunuş). 

 

Çıxış etmişdir:  Sahibə Qafarova 

 
Təklif: Qanun qəbul edilsin 

Səsvermənin nəticələri (saat 12.14 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

11. “Ətraf mühitin mühafizəsi sahəsində fərqlən-

məyə görə” Azərbaycan Respublikasının medalının tə-

sis edilməsi ilə əlaqədar “Azərbaycan Respublikasının 

orden və medallarının təsis edilməsi haqqında” Azər-

baycan Respublikasının Qanununda dəyişiklik edilmə-

si barədə Azərbaycan Respublikası qanununun layihə-

si (ikinci oxunuş). 

 

Çıxış etmişlər: Sahibə Qafarova, Bəhruz Məhərrəmov, 

Aydın Mirzəzadə, Siyavuş Novruzov, Sabir Rüstəmxanlı 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.16 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.23 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.24 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: 3-cü maddə qəbul edilsin 

Səsvermənin nəticələri (saat 12.24 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.24 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

 

12. Azərbaycan Respublikasının İnzibati Prosessual 

Məcəlləsində dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Əli Hüseynli 

  
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.25 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.26 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.26 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.26 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 
 

13. “İnformasiya, informasiyalaşdırma və informa-

siyanın mühafizəsi haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi  (ikinci oxunuş). 

Çıxış etmişlər: Sahibə Qafarova, Zahid Oruc, Tahir 

Mirkişili, Musa Qasımlı, Sahib Aliyev, Etibar Əliyev, 

Bəhruz Məhərrəmov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.29 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 12.50 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 12.50 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 12.50 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

14. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

 

Çıxış etmişlər: Sahibə Qafarova, Əli Hüseynli, Zahid 

Oruc, Tahir Mirkişili 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.52 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə: Qəbul edildi 

 

Təklif: 1-ci və 2-ci maddələr qəbul edilsin 

Səsvermənin nəticələri (saat 12.53 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 

 

Təklif: 3–5-ci maddələr qəbul edilsin 

Səsvermənin nəticələri (saat 12.53 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 12.54 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə: Qəbul edildi 
 

15. “Əhalinin sağlamlığının qorunması haqqında”, 

“Özəl tibb fəaliyyəti haqqında”, “Lotereyalar haqqın-

da” və “Bədən tərbiyəsi və idman haqqında” Azərbay-

can Respublikasının qanunlarında dəyişiklik edilməsi 

barədə Azərbaycan Respublikası qanununun layihəsi  

(ikinci oxunuş). 
 

Çıxış etmişlər: Sahibə Qafarova, Rəşad Mahmudov, 

Tahir Mirkişili, Qüdrət Həsənquliyev, Siyavuş Novruzov, 

Şahin İsmayılov 
 

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 12.55 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə: Qəbul edildi 

Təklif: 1-ci və 2-ci maddələr qəbul edilsin 

Səsvermənin nəticələri (saat 13.10 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 

 

Təklif: 3-cü və 4-cü maddələr qəbul edilsin 

Səsvermənin nəticələri (saat 13.10 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 13.10 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 

 

16. “Enerji resurslarından səmərəli istifadə və enerji 

effektivliyi haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Fatma Yıldırım, 

Vüqar Bayramov  

Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.12 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə: Qəbul edildi 
 

Təklif: 1-ci maddə qəbul edilsin 

Səsvermənin nəticələri (saat 13.14 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

Təklif: 2-ci maddə qəbul edilsin 

Səsvermənin nəticələri (saat 13.14 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.14 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə: Qəbul edildi 

17. Azərbaycan Respublikasının Şəhərsalma və Ti-

kinti Məcəlləsində, “Elektroenergetika haqqında”, 

“Qaz təchizatı haqqında”, “Energetika haqqında”, 

“Hidrotexniki qurğuların təhlükəsizliyi haqqında” və 

“Ölçmələrin vəhdətinin təmin edilməsi haqqında” 

Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (ikinci oxunuş). 

 

Çıxış etmişlər: Sahibə Qafarova, Əli Hüseynli, Fatma 

Yıldırım, Tahir Mirkişili 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 13.16 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə: Qəbul edildi 

 

Təklif: 1–3-cü maddələr qəbul edilsin 

Səsvermənin nəticələri (saat 13.16 dəq.) 

Lehinə 87 

Əleyhinə 0 

Bitərəf 0 

Səs vermədi 2 

İştirak edir 89 

Nəticə: Qəbul edildi 

 

Təklif: 4–7-ci maddələr qəbul edilsin 

Səsvermənin nəticələri (saat 13.17 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə: Qəbul edildi 
 

Təklif: Layihə ikinci oxunuşda qəbul edilsin 

Səsvermənin nəticələri (saat 13.17 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə: Qəbul edildi 
 

18. “Elektroenergetika haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 
 

Çıxış etmişlər: Sahibə Qafarova, İltizam Yusifov, Razi 

Nurullayev, Sədaqət Vəliyeva 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə: Qəbul edildi 
 

19. “Sahibkarlıq sahəsində aparılan yoxlamaların 

tənzimlənməsi və sahibkarların maraqlarının müda-

fiəsi haqqında” və “Sahibkarlıq sahəsində aparılan 

yoxlamaların dayandırılması haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi  

(birinci oxunuş). 
 

Çıxış etmişlər:  Sahibə Qafarova, Tahir Mirkişili, İlti-

zam Yusifov  
 

Təklif: Layihə birinci oxunuşda qəbul edilsin 

Səsvermənin nəticələri (saat 13.30 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə: Qəbul edildi 
 

20. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Əli Hüseynli 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.30 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə: Qəbul edildi 

 
 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

13 may 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli media nümayəndələri.  Hörmətli həmkarlar, iclasa 

başlamazdan öncə mən Milli Məclisin nümayəndə heyə-

tinin İsveçrə Konfederasiyasına mayın 9-dan 11-dək da-

vam etmiş rəsmi səfəri barədə sizə qısaca məlumat vermək 

istəyirəm.  

Bildiyiniz kimi, İsveçrə dünyanın inkişaf etmiş dövlət-

lərindən biridir. Mərkəzi Avropada yerləşən bu dövlətin 

ərazisi 41 min kvadrat-kilometrdən artıqdır, əhalisinin sayı 

8,5 milyon nəfərdir.  

Azərbaycan Respublikası İsveçrə Konfederasiyası ilə iki-

tərəfli münasibətlərin inkişafına böyük əhəmiyyət verir. Öl-

kələrimiz arasında mövcud olan yüksək səviyyəli siyasi 

dialoq Davosda keçirilən Dünya İqtisadi Forumunun illik 

toplantıları gedişində dövlət başçılarının müntəzəm görüşlə-

ri, habelə parlament ölçüsü çərçivəsində, ayrı-ayrı nazirliklər 

səviyyəsində ikitərəfli təmaslar vasitəsi ilə təmin edilir. 

Hörmətli həmkarlar, mayın 10-da Milli Məclisin nü-

mayəndə heyəti Azərbaycanın İsveçrədəki səfirliyində 

oldu. Ənənəvi olaraq səfirliyin binasında xalqımızın 

Ümummilli Lideri Heydər Əliyevin büstü önünə gül 

dəstələri düzüldü, onun əziz xatirəsi anıldı. Qeyd olundu 

ki, mayın 10-da böyük siyasi və dövlət xadimi, müasir 

Azərbaycan dövlətinin qurucusu Heydər Əliyevin anadan 

olmasının 99-cu ildönümü tamam olur. Ulu Öndərin 

dövlətimiz və xalqımız qarşısında misilsiz xidmətləri döv-

lətçilik tariximizin ən parlaq səhifələrini təşkil edir. Bil-

dirildi ki, Ümummilli Liderin müəyyənləşdirdiyi inkişaf 

strategiyası onun layiqli siyasi varisi möhtərəm Prezident 

İlham Əliyev tərəfindən uğurla davam etdirilir. 

Elə həmin gün İsveçrə Federal Məclisi Milli Şurasının 

sədri xanım İren Kalin,  Kantonlar Şurasının sədri cənab 

Tomas Hefti, mayın 11-də isə İsveçrə Konfederasiyasının  

vitse-prezidenti cənab Alan Berset ilə ayrı-ayrı görüşləri-

miz oldu. Aparılan söhbətlərdə ölkələrimizin siyasi, 

iqtisadi, mədəni, humanitar və digər sahələrdə ikitərəfli 

münasibətlərinin uğurlu inkişafından məmnunluq ifadə 

edildi.  İsveçrənin ali vəzifəli şəxsləri öz ölkələrinin Azər-

baycana mühüm tərəfdaş kimi yanaşdığını nəzərə çat-

dıraraq dövlətimizin ərazi bütövlüyünü hər zaman dəstək-

lədiyini xüsusi vurğuladılar.   

Mən Azərbaycanın təşəbbüsü və iştirakı ilə həyata 

keçirilən qlobal enerji və nəqliyyat layihələri haqqında 

məlumat verərək ölkəmizin Avropanın enerji təhlükəsiz-

liyinin təmin olunmasında rolunu qeyd etdim, Azərbay-

canın mühüm nəqliyyat qovşağına çevrildiyini diqqətə çat-

dırdım. İsveçrə ilə Azərbaycan arasında oxşar cəhətlərdən 

danışarkən ölkəmizdə mövcud olan multikulturalizm və 

tolerantlıq mühiti haqqında məlumat verdim. Bildirdim ki, 

multikulturalizmi dövlət siyasəti elan edən Azərbaycan 

bütün dünyada mədəniyyətlərarası dialoqu, sülh və əmək-

daşlığı təşviq edir. 

Görüşlər zamanı Azərbaycan ilə İsveçrənin qanunveri-

cilik orqanları arasında əməkdaşlıq məsələləri müzakirə 

olundu. Qeyd edildi ki, hazırda parlamentlərimiz arasında 

səmərəli iş birliyi mövcuddur. Müntəzəm təmaslar və fikir 

mübadiləsi əlaqələrin daha da genişlənməsinə xidmət edir. 

Parlament komitələrinin qanunvericilik fəaliyyəti sahəsin-

də təcrübə mübadiləsinin ikitərəfli münasibətlərin daha da 

dərinləşməsi üçün yeni imkanlar yarada biləcəyi də qeyd 

olundu.  

Hörmətli həmkarlar, xarici ölkələrə bütün səfərlərimiz-

də olduğu kimi, mən Azərbaycanın 44 günlük Vətən mü-

haribəsində əldə etdiyi böyük Qələbə haqqında məlumat 

verdim. İşğal dövründə vandallar tərəfindən törədilmiş 

kütləvi dağıntılar, işğaldan azad olunmuş ərazilərin bər-

pası və yenidən qurulması ilə bağlı həyata keçirilən geniş 

miqyaslı layihələr haqqında danışdım. Münaqişənin həl-

lindən sonra regionda yeni reallıqların və imkanların ya-

randığı bildirildi,  daimi sülh, təhlükəsizlik və əməkdaş-

lığa nail olmaq üçün Azərbaycanın irəli sürdüyü təkliflər 

barəsində də məlumat verildi. Qeyd edildi ki, sülh mü-

qaviləsinin imzalanması üçün Ermənistan üzərinə götür-

düyü öhdəlikləri yerinə yetirməlidir. 

Görüşlərdə qarşılıqlı maraq doğuran digər məsələlər 

ətrafında da fikir mübadiləsi aparıldı. 

Düşünürəm ki, səfər uğurlu keçdi və mən nümayəndə 

heyətinin üzvlərinə öz təşəkkürümü bildirirəm.   

Hörmətli həmkarlar, mənim məlumatım bu qədər. 

Diqqətinizə görə çox sağ olun.  

İndi isə xahiş edirəm, qeydiyyatdan keçək. Buyurun. 

Qeydiyyat   (saat 11.06 dəq.) 

İştirak edir 100 

Yetərsay 83 

                                   

Yetərsay var. Çox sağ olun. Biz iclasa başlaya bilərik. 

İndi isə xahiş edirəm, gündəliyə münasibət bildirin. Gün-

dəlik hamınızda var. Buyurun.  

 
Səsvermənin nəticələri (saat 11.06 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə:  Qəbul edildi 

 

Çox sağ olun, gündəlik qəbul edildi.  

Hörmətli həmkarlar, bizim 30 dəqiqəmiz var. 10 nəfər 

çıxış edə bilər.  Kim istəyirsə, buyursun, yazılsın. 

 Nəsirov Elman, çox üzr istəyirəm, Fazil Mustafa 

sonuncu çıxışçı olacaq. 10 nəfər.  

Osmanov Cavid, buyurun.  

C.Osmanov. Təşəkkür edirəm, xanım sədr. Hörmətli 

millət vəkilləri, hörmətli xanım sədr, Sizi Azərbaycan 

həqiqətlərini, Prezident cənab İlham Əliyevin 44 günlük 

Vətən müharibəsində düzgün qurduğu strategiya nəti-

cəsində əldə etdiyimiz tarixi qələbədən sonra bölgədə ya-

ranmış yeni reallıqlar və Azərbaycanın  sülhsevər möv-

qeyini çatdırmağınız və uğurlu İsveçrə səfəri münasibəti 

ilə bir daha təbrik edirəm. 

 Hörmətli həmkarlar, diqqətinizi vacib bir məqama yö-

nəltmək istəyirəm. Bildiyimiz kimi, 44 günlük Vətən mü-

haribəsində əldə etdiyimiz tarixi qələbədən sonra xüsusən 

müəyyən qüvvələr,  müəyyən ermənipərəst Qərb fondları 

və institutları Azərbaycana qarşı qərəzli və çirkin kam-

paniya aparmaqdadırlar. Bunun tərkib hissəsi olaraq bu 

günlərdə hansısa bir xırda məişət problemini möhkəm 

qabardaraq çalışırlar ki,  ölkəmizdə əldə olunmuş çox 

böyük, əhəmiyyətli ictimai-siyasi sabitliyə zərər  vursun-

lar, eyni zamanda, bununla bir teatr səhnəsi düzəldərək 

Azərbaycanın dünyada artan  nüfuzuna və hörmətinə xələl 

gətirsinlər. Bunun üçün müəyyən mənada  bəzi ermənipə-

rəst fondlar tərəfindən qrantlar da ayrılmışdır və bu qrant-

ların tərkib hissəsi olaraq may ayı üçün də təcili qrantların 

ayrılması həyata keçirilir. Bunun nəticəsi olaraq sabah – 

ayın 14-də Bakı şəhərində, eləcə də ayrı-ayrı regionlarda 

dayanmadan məhz qarşıdurmalar yaratmaq üçün müxtəlif 

çağırışlar  edirlər. Bunun Azərbaycanda həyata keçirilməsi 

üçün də 5-ci kolondan çox ciddi istifadə edirlər. Bir daha 

qeyd edirəm ki, ölkəmizin artan nüfuzuna radikal dü-

şüncəli müxalif qüvvələr bununla bir qarşıdurma yara-

daraq ictimai-siyasi sabitliyi pozmağa çalışırlar. Amma bu 

günədək olduğu kimi, onların budəfəki niyyəti də, tam 

əminliklə deyə bilərik ki, iflasa uğrayacaq, çünki Azərbay-

canda çox möhkəm milli birlik var və Azərbaycan xalqı 

ölkə Prezidenti cənab İlham Əliyevin yürütdüyü siyasəti  

birmənalı olaraq dəstəkləyir və onun ətrafında heç zaman 

olmadığı qədər sıx birləşmişdir. Sağ olun. 

Sədrlik edən. Sağ olun. 

Tahir Rzayev. Tahir müəllim, buyurun. 

T.Rzayev. Çox sağ olun, hörmətli sədr. Hörmətli millət 

vəkilləri, bu gün Azərbaycan xoşbəxt günlərini yaşayır. 

Bir neçə il bundan əvvəl ərazilərində top-tüfəng səsi eşi-

dilən, erməni vandalları tərəfindən dağıdılan və erməni tə-

cavüzkarlarının rəqs məclisləri, kef məclisləri qurduğu 

torpaqlarımızda indi Azərbaycan musiqisinin sədaları eşi-

dilir. Azərbaycan sənətkarları həmin torpaqlarda öz xeyir-

xah məqsədlərini həyata keçirirlər. 

 Biz bir neçə gün bundan əvvəl Şuşada Dünya Azərbay-

canlılarının V Qurultayının, Zəfər Qurultayının şahidi ol-

duq və bu gün Şuşa şəhərində V “Xarıbülbül” Beynəlxalq 

Festivalı keçirilir. Əlbəttə, bu, qürur doğurucudur və bütün 

bunlar göstərir ki, artıq biz doğma torpaqlarımıza qayı-

dışın təməlini qoymuşuq və həmin torpaqlarda çox böyük, 

möhtəşəm işlər gedir. Bizim üçün  fərəhli odur ki, cənab 

Prezident tez-tez həmin ərazilərə səfər edir və son bir ayda 

bir neçə dəfə Şuşa şəhərində olub. Bu, çox əlamətdar 

dövrlərə təsadüf edib.  

Ulu Öndərimizin anadan olmasının 99-cu ildönümündə 

cənab Prezident Şuşada oldu. Şuşada səsləndirdiyi bəyanat 

bizdə həm bir həyəcan, qürur yaratdı, həm də bu, çox 

möhtəşəm idi. Cənab Prezident xatırlatdı ki, mən bu gün 

atamın, bu günü görmədən həyatdan  getmiş yüz minlərcə 

insanın ruhunu şad elədim. Bir azərbaycanlı kimi bu biz-

də, həqiqətən də, çox böyük qürur doğurur ki, artıq bizim 

şəhidlərimizin ruhu şaddır, Ulu Öndərin ruhu şaddır və 

həmin torpaqlar azaddır. 

 Bu gün Şuşada V “Xarıbülbül” Beynəlxalq Festivalı-

nın keçirilməsi həm də dünyaya bir mesajdır. Bir mesajdır 

ki, Azərbaycan xalqı sülhsevər xalqdır, Azərbaycan Prezi-

denti sülhün tərəfdarıdır və Azərbaycan xalqı həmişə istə-

yir ki, bu torpaqlarda sülh, əmin-amanlıq olsun. Bu həm 

də erməni təcavüzkarlarına bir mesajdır ki, sülhə, danışıq-

lara gəlsinlər. Bu gün Azərbaycan xalqı, Azərbaycan Pre-

zidenti qan tökmək, müharibə etmək fikrində deyil. Ona 

görə də mən bu notlara görə ölkə rəhbərinə, xalqımıza 

minnətdaram. Şəhidlərimizin ruhu qarşısında bir daha 

başımızı əyirik. Çox sağ olun. 

Sədrlik edən. Çox sağ olun, Tahir müəllim. 

Zahid Oruc. Zahid müəllim, buyurun. 

Z.Oruc. Təşəkkür edirəm, hörmətli sədr. Prezident 

İlham Əliyevin xüsusi təyinatlılarla görüşdə “sizinlə fəxr 

edirəm” deməsi 44 günlük müharibənin önündə gedən 

qüvvələrə verilən ən yüksək qiymətidir. Tarixdə qalib 

dövlətlər hərbi qələbələri yeni millət quruculuğuna çevirir. 

Ona görə də xalqımızın yeni hədəfi təhsildə, səhiyyədə, 

böyük inşaat meydanlarında, siyasətdə, idarəetmədə, bir 

sözlə, ictimai həyatın bütün sahələrində xüsusi təyinatlılar 

yaratmaqdır. Axı, həmin döyüşləri formalaşdıran Ali Baş 

Komandan  siyasi, iqtisadi, təhsil və digər komandasına da 

eyni tələbkarlıqla yanaşır, oxşar ehtiramı və diqqəti 

göstərir. Ona görə də hər bir iqtidarın vəzifəsi xalqı 

təhsilləndirmək, böyük ideallara yönəltmək və təlim-

tərbiyə etməkdir. İdeologiyasını bir kənara qoysaq, vaxtı 

ilə bolşeviklər müharibədən sonra bütün sovet xalqlarını 

əməyə və təhsilə yetirmək üçün böyük hərəkat başlatmış-

dılar. Bizim elitamız da qələbədən sonra yeni milli gün-

dəlik, yeni ideologiya irəli sürə bilər. 

 100 il əvvəl xalqımızın əsgər və zabit potensialına 

şübhə edənlər XXI əsrdə İlham Əliyevin liderliyi ilə hə-

qiqi müharibədən keçib qalib ordu oldular.  Bəs bizim la-

yiqli vətəndaş formalaşdıran məktəblərin generalları kim-

lərdir? Biz ali təhsildə Şuşaya yüksəlmişikmi? Səhiyyəmiz 

o zirvədə qala bilirmi? Mədəni əsərlərimiz, sənətimiz və 

incəsənətimiz o müqəddəs yurdu qalaya çevirirmi? Elmi-

miz Daşaltının üzərində möhkəmlənirmi? İqtisadi və sosial 

proqramlarımız Cıdır düzündə Prezidentin quruculuq kur-

su ilə tam ayaqlaşırmı? Doğrudur, biz 30 illik işğalın, 

bütövlükdə, XX əsrin travmalarından indi xilas oluruq. O 

üzdən  hamı birinci şəxsin ətrafında səfərbər olub. Lakin 

vətəndaş “dövlət” dedikdə qarşısında məmuru, hakimi, 

icra hakimini və ya parlament üzvünü görür. Bəs necə 

eləyək ki, xalq öz təmsilçilərinə xüsusi təyinatlı qüvvə 

kimi yanaşsın?  

Əlbəttə ki, düşmən bizim elitanı müxtəlif əlamətlərə, 

yenilərə və sabiqlərə, ingilis dilli və milli təhsillilərə, qərb-

pərəstlərə və mühafizəkarlara, dindarlara və dünyəvilərə 

bölərək üz-üzə qoymağa, parçalamağa çalışır. Ona görə də 

ictimai rəydə vəzifədən çıxarılmaq hələ də vurulmaq 

sayılır. Vəzifədə qalmaq məsuliyyət, xidmətdən çox 

millətin nəzərlərindən çıxdaş edilməməyin yeganə yoluna 

çevrilir. O zaman çox az sabiq məmuru xalqa nümunə ki-

mi göstərə bilirik. Halbuki bir vaxtlar Əlimərdan bəy Top-

çubaşov deyirdi ki, rəhbər xadimlər Azərbaycana bütün 

varlığı ilə xidmət etməyin nümunəsini göstərməlidirlər. 

 Yaranmış yeni reallıqda Prezident ilk növbədə silahlı 

qüvvələrin, daha sonra ali icra hakimiyyəti orqanlarının, 

hakim partiyaların rəhbəridir. Ordu haqlı olaraq iyerar-

xiyada önə keçib. Lakin dinc dövrdə siyasəti, diploma-

tiyanı, təhsili və səhiyyəni ordu idarə eləmir. Ona görə də 

bizə bütün sahələrdə 44 günlük proqramlar gərəkdir. Biz 

keçmişdən fərqli olan gələcək Qarabağ quruculuğunu 

xüsusi təyinatlı millət quruculuğuna çevirə bilərik. 

Düşmənin məqsədinə 30 il əlimizin çatmadığı Şuşanı və 

bütün Qarabağı, xiffətin və həsrətin deyil, adiləşdirib puç 

etməməyin planına yalnız bir yol... 

Sədrlik edən. Sağ olun.  

Aqil Məmmədov. Aqil müəllim, buyurun. 

A.Məmmədov. Təşəkkür edirəm, hörmətli xanım sədr. 

Hörmətli həmkarlar və media nümayəndələri. Artıq 2-ci 

ildir ki, arıçılıq və qoyunçuluq təsərrüfatlarının işğaldan 

azad edilmiş Kəlbəcər rayonunun yaylaqlarına köçürül-

məsi həyata keçirilir. Kənd Təsərrüfatı Nazirliyinin təşki-

latçılığı ilə həyata keçirilən bu proses çox böyük əhəmiy-

yətə malikdir. İlk öncə 29 il əvvəl öz ata-baba yurdların-

dan didərgin düşmüş soydaşlarımız öz doğma yurdlarına 

qayıdır. İkinci bir tərəfdən azad olunmuş ərazilərdə artıq 

həyat öz axarına düşür. Bu təsərrüfatların mövsümi olaraq 

Kəlbəcər yaylaqlarına çıxarılması ölkəmizdə qoyunçulu-

ğun, maldarlığın, arıçılığın inkişafına, təbii ki, öz kömə-

yini göstərəcəkdir. Kənd təsərrüfatı məhsullarına tələbatın 

artdığı indiki bir zamanda heyvan sürülərinin yenidən yay-

laqlara çıxarılması ölkəmizin iqtisadiyyatına, o cümlədən 

bal, ət və süd məhsullarının artımına öz ciddi töhfəsini 

verəcəkdir. 

 Cənab Prezident keçən ilin avqust ayında Kəlbəcərə 

səfəri zamanı arı təsərrüfatı ilə məşğul olan sahibkarla-

rımızla görüşündə Kəlbəcər balının keyfiyyətindən, bu sa-

hənin inkişafından əldə olunan məhsulun xarici bazarlara 

çıxarılması ilə əlaqədar olaraq çox dəyərli tövsiyələrini və 

tapşırıqlarını vermişdir.  

Hörmətli həmkarlar, seçicilərimizlə görüşlər zamanı 

əsas iki məsələyə toxunulmuşdur. Birinci məsələ ondan 

ibarətdir ki, yaylaqlara daha çox mal-qaranın çıxarılma-

sında köməklik göstərilsin. Bilirsiniz, həm keçən il, həm 

də bu il yaylaqlara çıxmaqla əlaqədar müəyyən kvotalar 

mövcuddur. Yəni az arı ailələri və mal-qara sürüləri olan 

təsərrüfatlar bu imkanlardan bir az kənarda qalır. Ona görə 

mən kənd təsərrüfatı nazirindən xahiş edərdim ki, bu 

rəqəmlərə bir daha yenidən baxılsın, daha çox mal- 

qaranın yaylaqlara çıxarılmasına şərait yaradılsın. Təbii ki, 

təhlükəsizlik baxımından müəyyən məsələlər nəzərə 

alınmalıdır.  

İkinci məsələ. Yaşlı nəslin nümayəndələri bilirlər ki, 

qış və payız aylarında Kəlbəcərə gediş-gəliş olduqca çə-

tindir. Yaz və yay mövsümlərində Kəlbəcəri ziyarət ilə 

bağlı təşkilatçılığa daha diqqətlə yanaşsınlar. Bilirsiniz, bu 

istiqamətdə addımlar artıq atılıb. Qaçqınların və Məcburi 

Köçkünlərin İşləri üzrə Dövlət Komitəsindən xahiş edər-

dim ki, bu kateqoriyadan olan vətəndaşlarımıza Kəlbəcəri 

ziyarət ilə əlaqədar lazımi dəstəklərini əsirgəməsinlər. 

Diqqətinizə görə təşəkkür edirəm. 

Sədrlik edən. Sağ olun. 

Aqil Abbas. Aqil müəllim, buyurun. 

A.Abbas. Təşəkkür edirəm, Sahibə xanım. Mən bir mə-

sələyə toxunmaq istəyirəm. Burada kağızdan əlavə dəyər 

vergisinin götürülməsi haqqında qanun qəbul olundu. 

Kağızdan əlavə dəyər vergisi yanvardan götürülməli idi. 

Nəşriyyatlar can verir, qəzetlər can verib qurtarıb, daha 

qəzet yoxdur. Çünki o bahalıqda kağızla qəzet və ya kitab 

buraxmaq möcüzədir, mümkün deyil. Amma əlavə dəyər 

vergisi yanvar ayından götürülsə də, çox təəssüf ki, 

Nazirlər Kabineti hələ də bunu rəsmiləşdirib Dövlət 

Gömrük Komitəsinə göndərməyib. Nəyi gözləyirlər? Niyə 

gözləyirlər? Neçə ay keçməlidir ki, bu məsələ həll 

olunsun? Nəşriyyatlar da, qəzetlər də ağlayır, o cümlədən 

kitabların qiyməti də kəlləçarxa vurur. Bunun üçün böyük 

bir zəhmət lazımdır? Yenidən qanun qəbul olunmalıdır, 

yenidən müzakirə olunmalıdır? Mənim xahişim odur ki, 

Nazirlər Kabineti, hörmətli Əli Əsədov bu məsələyə 

diqqəti artırsın. Bu, asan bir şeydir, bunu həll eləsinlər, 

göndərsinlər. Özü də bilirsiniz ki,  kağız istehsal eləmirik, 

hamısını xaricdən alırıq. Əlavə dəyər vergisini də üstünə 

gələndə nə qəzet,  nə də kitab çap eləmək mümkündür.  

Düzdür, Allaha şükür, kitab, qəzet oxuyan da yoxdur. 

Ölkəmizdə çox sevindirici bir hadisədir, kitab oxumuruq. 

Kitab oxumayanda, – bayaq Zahid müəllim dedi, –  44 

günlük Zəfər təhsildə heç vaxt olmayacaq. Kitab oxuma-

yan millətin gələcəyi yoxdur. Dünyada ən az kitab oxuyan 

millətik. Bu, bir. 

İkincisi,  həmkarım və adaşım Aqil müəllim dedi. Həqi-

qətən, belədir: 35 arı ailəsi olmalıdır ki, sən onu yaylağa 

apara biləsən. 200-dən də çox qoyun sürün olmalıdır ki, 

aparasan. 199 olsa, apara bilməzsən. Bu nə deməkdir? 

İnsanlar getmək istəyir. 30 arı ailəsi var, 150 qoyunu var. 

Bu kvota, doğrudan da, aradan götürülməlidir. Həmkarıma 

da, adaşıma da, kəndçimə də  dəstək oluram. Mən Kənd 

Təsərrüfatı Nazirliyindən və ya bu işə baxan hökumətdən 

xahiş edirəm ki, bu  məsələ ilə məşğul olsunlar. Diqqəti-

nizə görə sağ olun, təşəkkür edirəm.  

Sədrlik edən. Aqil müəllim, hansı statistika var ki, 

Azərbaycan ən az kitab oxuyan ölkədir? Elə bir statistika 

var? Mən hələ elə bir statistikanı görməmişəm. Düşünürəm 

ki, kitab oxuyan həmişə, hər zaman oxuyar. Çox sağ olun. 

Şahin İsmayılov, buyurun. 

Ş.İsmayılov. Çox sağ olun, hörmətli xanım sədr. Əziz 

həmkarlar, hörmətli xanım sədr, mən də  Sizi və nüma-

yəndə heyətini  uğurlu İsveçrə səfəri münasibəti ilə təbrik 

edirəm.  

Artıq Azərbaycan müharibədə qələbə çalıb və postmü-

haribə dövrünə qədəm qoymuşuq. Postmüharibə dövrünün 

tələblərinə uyğun olaraq, cənab Prezident də qeyri-höku-

mət təşkilatlarının proseslərə cəlb olunması məsələsinə bir 

neçə dəfə toxundu. Düşünürəm ki, bu, kifayət qədər aktual 

məsələdir. Çünki biz dünyanın müxtəlif yerlərində  post-

müharibə  dövrünü yaşayan ölkələrin təcrübələrinə bax-

saq, qeyri-hökumət təşkilatları,  həqiqətən, bu proseslərdə 

aktiv şəkildə iştirak edirlər və postmüharibə dövrünün 

reallıqlarına uyğun öz töhfələrini verirlər.  

Bu proseslərə xüsusən gənclər  təşkilatlarının da cəlb 

olunması yaxşı olardı. Bilirsiniz,  Azərbaycanda 300-ə ya-

xın gənclər təşkilatı fəaliyyət göstərir. Gənclər təşkilatları 

həm sahəvi qruplaşıblar, həm də ümumi fəaliyyət göstərən 

gənclər təşkilatları var. Lakin son dövrdə bu gənclər 

təşkilatlarının fəaliyyətində sanki bir durğunluq hiss 

olunur. Bayaq hörmətli Cavid müəllim müxtəlif  beyin 

mərkəzlərinin Azərbaycanda cürbəcür aksiyalar keçirmək 

cəhdlərindən danışdı. Mən də bu fikirlə razıyam, bu beyin 

mərkəzləri sırf birinci istiqamət kimi gənclərə yönəlirlər, 

gənclər təşkilatlarını hədəfə alırlar ki, onlar cəlb olunsun-

lar. Gənclər təşkilatları bu proseslərə cəlb olunmasaydı, 

yaxşı olardı. Düzdür, biz pandemiya dövrü, müharibə döv-

rü yaşadıq, amma bunlar hamısı artıq bitibdir. Daha yaxşı 

olar ki,  Azərbaycanda yeni reallıqların yaradılması, pro-

seslərin həyata keçirilməsi ilə bağlı proseslərə gənclər 

təşkilatları  fəal şəkildə qoşulsunlar.  

Gənclər və İdman Nazirliyinin rəhbərliyi dəyişəndə 

cənab Prezident həm federasiyalarla, həm də gənclər 

siyasəti ilə bağlı tapşırıqlar vermişdi. Düzdür, ötən gün 

təhlil olunduqda görünür ki, federasiyalarla bağlı dəyişik-

liklər artıq həyata keçirilmişdir.  Gənclər təşkilatları ilə də 

bağlı görüşlər var. Mən çox ümid edirəm ki, biz gənclər 

təşkilatlarının bu prosesdə, söylənilən məsələdə, o cümlə-

dən ölkədə baş tutan həm beynəlxalq, həm yerli,  həm 

siyasi, həm də qeyri-siyasi tədbirlərdə daha fəal  iştirakını 

görəcəyik. Çünki bu, sağlam gəncliyin yetişməsi,  gənclər 

arasında siyasətin düzgün təbliğ olunması, gənclərin bir 

növ özlərinin təbliğatçısı rolunda çıxış  etməsi baxımından 

olduqca vacibdir. Diqqətinizə görə çox sağ olun.  

Sədrlik edən. Sağ olun, Şahin müəllim.  

Elman Nəsirov. Elman müəllim, buyurun.  

E.Nəsirov.  Hörmətli xanım sədr, hörmətli həmkarlar.  

Bu gün çox vacib bir məsələyə diqqəti cəlb etmək istə-

yirəm.  İlk dəfədir ki, ölkəmizdə, daha doğrusu, işğaldan 

azad olunmuş ərazilərimizdə çox mühüm beynəlxalq bir 

idman yarışı həyata keçirildi. İlk həmişə ilkdir. Bu gün 

bizim işğaldan azad olunmuş ərazilərimizdə çox böyük 

bərpa işləri, quruculuq işləri gedir. Eyni zamanda, tarixi 

qələbəmizin beynəlxalq aləmdə, beynəlxalq müstəvidə 

qəbul edilməsi istiqamətində də böyük uğurlara imza 

atılıb. Bu reallıq fonunda ilk dəfə Suqovuşanda – Suqo-

vuşan Su Anbarında Azərbaycan, Türkiyə, Gürcüstan, 

Moldova, Özbəkistan idmançılarının – avarçəkənlərin işti-

rakı ilə çox mühüm  beynəlxalq turnir həyata keçirildi. 

Bunun mühümlüyü onunla bağlıdır ki, bu, ilk növbədə Su-

qovuşanda, azad olunmuş ərazimizdə keçirilirdi. Bunun 

mühümlüyü ondadır ki, bu tədbir Ulu Öndər Heydər 

Əliyevin anadan olmasının 99-cu ildönümünə həsr olun-

muşdur. Digər mühüm cəhəti isə onunla bağlıdır ki, bu, 

2022-ci illə bağlı  Prezident kuboku idi. Bu yarışlarda da 

Azərbaycan və Türkiyə idmançıları birinciliyi qoruyub 

saxladılar. Azərbaycan idmançıları 9 qızıl medal, 12 

gümüş medal, 12 bürünc medal qazandılar. Yəni bu, id-

man nöqteyi-nəzərindən, bəli, böyük nəticədir.  

İnanın ki, Suqovuşanda, işğaldan azad olunmuş əra-

zilərimizdə keçirilən bu beynəlxalq turnirin çox böyük 

siyasi mənası, siyasi çəkisi var. Bütün dünya ona şahidlik 

edir ki, vaxtı ilə, təxminən 30 il ərzində işğal altında olan 

torpaqlarımızda Azərbaycan dövləti çox mühüm beynəl-

xalq tədbirlərə imza atıb. Həmçinin biz beynəlxalq aləmə 



 195 

sülh ismarıcları göndəririk. Biz, əslində, bu yarışları 

keçirməklə söyləmək istəyirik ki, regionda davamlı və 

uzunmüddətli sülh arzulayırıq. Biz istəyirik ki, post-

münaqişə dövrünün həllini gözləyən məsələlər, nəhayət, 

həllini tapsın. Biz istəyirik ki, sülh müqaviləsi imzalansın. 

Biz istəyirik ki, nəqliyyat və kommunikasiya əlaqələrimiz 

bərpa olunsun. Biz istəyirik ki, nəhayət, Ermənistan və 

Azərbaycan arasında sərhədlər  müəyyən edilsin, təyin 

edilsin. Eyni zamanda, bütün bunların baş verəcəyi 

təqdirdə Ermənistanın da belə beynəlxalq yarışlarda Azər-

baycanla birlikdə iştirakı mümkündür. Bütün bu addım-

ların atılacağı və yeni reallıqların formalaşdığı təqdirdə 

Ermənistan idmançıları da, Ermənistan avarçəkənləri də, 

əgər onlar vardırsa, Azərbaycanda – Suqovuşanda keçiri-

lən bu tədbirlərdə iştirak edə bilərlər. 

Beləliklə, hesab edirəm ki, bu tədbirin çox böyük 

əhəmiyyəti var və bu, Azərbaycan dövlətinin gücünü, qüd-

rətini bütün dünyaya bir daha nümayiş... 

Sədrlik edən. Sağ olun. 

Əli Məsimli. Əli müəllim, Siz növbənizi verdiniz. 

Vahid müəllim, buyurun. Vahid Əhmədov.  

V.Əhmədov. Çox sağ olun. Hörmətli Sahibə xanım, 

hörmətli millət vəkilləri və hörmətli mətbuat. İki məsələyə 

toxunmaq istəyirəm. Birincisi, bilirsiniz ki, Milli Məclisin 

iclasında mən bir neçə dəfə Bakı-Quba yolunun təmiri ilə 

əlaqədar müəyyən məsələləri irəli sürmüşdüm. Azərbay-

canın dövlət başçısı cənab İlham Əliyevə öz dərin minnət-

darlığımı bildirirəm ki, may ayının 1-də orada artıq əsaslı 

təmir işləri başlanıb. Yəqin ki, bir-iki aya qurtaracaq.  

İkinci məsələ. Sahibə xanımın qeyd etdiyi kimi, may 

ayının 9-dan 11-nə kimi biz İsveçrədə rəsmi səfərdə olmu-

şuq. Mən, ümumiyyətlə, belə rəsmi səfərlərdə çox 

olmuşam. İsveçrəyə də üçüncü dəfə idi ki, səfər edirdim. 

Bilirsiniz ki, İsveçrənin dövlət olaraq Azərbaycana mü-

nasibəti həmişə yüksək səviyyədə olmayıb, hamar olma-

yıb, müəyyən problemlər olub. Amma mən bu dəfə hiss 

etdim ki, İsveçrə dövlətinin, hökumətinin mövqeyi tama-

milə fərqlidir. Görünür, Azərbaycanda aparılan 44 günlük 

müharibənin müsbət nəticəsi Azərbaycanın beynəlxalq 

aləmdə imicinə çox böyük təsir göstərmişdir. Mən bütün 

görüşlərdə, istər parlamentin spikeri ilə, istərsə də vitse-

prezidentlə görüşlərdə Azərbaycanda gedən işlərə müsbət 

münasibəti gördüm. Hətta Azərbaycanın dövlət başçısı 

cənab İlham Əliyevin adını çox yüksək səviyyədə qeyd 

etdilər, onun gördüyü işlərə müsbət qiymət verdilər. 

Bilirsiniz ki, İsveçrə bitərəf dövlətdir, ordusu yoxdur, 

heç bir hərbi bloka qoşulmur. Yalnız müəyyən maliyyə 

problemlərini özündə həll edir. İndi onları ən çox 

düşündürən məsələ, əlbəttə, Ukrayna və Rusiya  arasında 

gedən müharibədir. Çünki onların da buna müəyyən təsiri 

var. Çünki İsveçrədə təxminən 240-a yaxın bank var. 

Orada müəyyən problemlər yaranır. Əsas bu məsələyə 

toxundular. Amma hörmətli spiker faktiki olaraq  Azər-

baycanda olan proqramları, 44 günlük müharibədən sonra 

aparılan quruculuq işlərini, o cümlədən  dövlətimizin 

başçısının apardığı siyasəti daha çox diqqətə çatdırırdı.    

Bilirsiniz, ümumiyyətlə, siyasi tərəflərlə birdən-birə  

belə məsələləri müzakirə etmək o qədər də asan deyil. 

Çünki bir tərəfi başqa məsələ maraqlandırır, digər tərəf isə 

tamamilə öz mənafeyini müdafiə etmək üçün öz 

məsələlərini qaldırır. Mən hesab edirəm ki, Sahibə xanım 

öz mövqeyini çox açıq və qəti şəkildə  ortaya qoydu. 

Sahibə xanımın uzun müddət Avropa Parlamentində 

təmsil olunması, deyərdim ki, onun qətiyyətli siyasi... 



 197 

Sədrlik edən. Vahid müəllim, çox sağ olun.  

Mən nümayəndə heyətinə öz minnətdarlığımı bildi-

rirəm. Ancaq düşünürəm ki, gərək biz hamımız bir yerdə 

cənab Prezidentin apardığı siyasətə minnətdarlığımızı bil-

dirək. Çünki bugünkü və əvvəlki görüşlərlə müqayisədə, 

Vahid müəllimin sözünə dəstək olaraq qeyd etmək istə-

yirəm ki, münasibət tamamilə dəyişib. 44 günlük mühari-

bə, cənab Prezidentin bu gün apardığı xarici siyasət, ümu-

miyyətlə, ölkədə apardığı siyasət sayəsində Azərbaycana 

münasibət tamamilə dəyişib. Milli Məclisin deputatları 

olaraq bizim üçün də çox xoş idi ki, bu münasibəti hər 

dəfə, hər bir görüşdə  hiss edirdik. Çox sağ olun.  

Jalə Əliyeva. Jalə xanım, buyurun.  

J.Əliyeva. Təşəkkür edirəm. Sahibə xanım,  mən də öz 

növbəmdə Sizi və nümayəndə heyətini uğurlu səfəriniz 

münasibəti ilə təbrik edirəm və hər zaman  fəaliyyətinizdə 

uğurlar arzulayıram.  

Bu günlərdə yenə də tariximiz üçün möhtəşəm günlər 

yaşayırıq, ard-arda zəfərlər qazanırıq. Qarabağa, Şuşaya 

hər gedişimizdə orada həyata keçirilən hər bir fəaliyyəti 

görür, qürurlanır və zəfərimizin əhəmiyyətini bir daha an-

layırıq. İstər  mədəni, istərsə də sosial-iqtisadi quruculuq 

sahəsində görülən bu işlərin hər birinin arxasında Azər-

baycanın böyük zəfəri, qələbəsi dayanır. Şuşada “Xarı-

bülbül” festivalı öz qapılarını bütün Azərbaycana, bölgə-

yə, dünyaya açdı. Yenə də dünyanın gözü Azərbaycanda, 

Şuşadadır. Şuşada, Ağdamda keçirilən bütün tədbirlərlə, 

festivallarla, açılışlarla bir daha dünyaya bəyan edirik ki, 

biz öz tarixi torpaqlarımız olan Qarabağa qayıtmışıq. 

İşğalda olan torpaqlarımızın hər qarışı uğrunda qəhrəman-

lıqla döyüşdük, mübarizə apardıq, Ali Baş Komandan 

İlham Əliyevin, qəhrəman ordumuzun şücaəti, xalqımızın 

birliyi ilə  tarixi zəfərimizə nail olduq, ölkəmizin pozulan 

ədalətini bərpa edərək dünyaya öz ədalətimizi, haqqımızı 

isbat etdik.  

Kapitulyasiya bəyanatından qısa zaman sonra Şuşaya 

“Zəfər yolu” çəkildi. Qarabağda infrastrukturun bərpasına, 

quruculuğa start verildi. Bütün bunlar Azərbaycanın ira-

dəsindən, qətiyyətindən xəbər verir. Bu nailiyyətlərin hər 

birinin arxasında xilaskar lider, ölkə Prezidenti İlham Əli-

yevin dəmir iradəsi dayanır. Bütün dünya bu gün Qara-

bağda gördüyümüz işlər sayəsində Azərbaycanın qətiy-

yətinə, möhtəşəmliyinə bir daha şahidlik edir. Qarabağın 

hər bir bölgəsini, hər qarışını yenidən cənnətməkana 

çevirəcəyik. Hər gün bu yöndə yeni qətiyyətli addımlar 

atırıq. Bundan sonra da bu proses böyük vüsətlə davam 

edəcək. İllərdir, öz torpağına həsrət qalmış insanlarımız 

yurdlarına qayıdırlar və qayıdacaqlar. Azərbaycan bundan 

sonra bütöv işıqlı, inkişaf etmiş bir ölkə olaraq Cənubi 

Qafqazın və dünyanın parlaq ulduzuna çevriləcəkdir. 

Mən zaman kəsiyindən istifadə edərək həm də deputatı 

olduğum Zərdab və Ucar rayonları ilə bağlı əhəmiyyətli 

bir məsələni, bir neçə dəfə vurğuladığım məsələni diqqətə 

çatdırmaq  istəyirəm. Qarşıdan yay gəlir və hər iki rayon-

da içməli su və suvarma sistemləri ilə bağlı problemlər 

mövcuddur. Zaman-zaman bu problemlərin aradan qal-

dırılması üçün müəyyən məhəlli xarakterli işlər görülür. 

Lakin bu məsələlərin kökündən həlli üçün bunu çox təcili 

istiqamətləndirən tədbirlərin görülməsinə ehtiyac var. Mən 

bu tribuna vasitəsi ilə məsələni əlaqədar qurumların 

diqqətinə bir daha çatdırmaq istəyirəm. 

Sədrlik edən. Sağ olun.   

Sonuncu çıxış. Fazil Mustafa. 

F.Mustafa. Hörmətli xanım sədr, hörmətli millət 

vəkilləri. Ölkə Prezidenti cənab İlham Əliyevin bir sıra 

auditoriyalarda həm xaricə, həm də daxilə mesajları olur, 

çox önəmli fikirlər səsləndirir. Mən hesab edirəm ki, 

xaricə səsləndirilən fikirlər daha çox eşidilir, nəinki daxilə 

səsləndirilən. Məsələn, ölkə Prezidenti qeyd etdi ki, mən 

xüsusi nümayəndə təyin edirəm, idarəetmədə çevikliyin 

təmin olunması vacibdir. Bundan sonrakı dövrdə biz 

gözləyirik ki, icra hakimiyyətləri ilə bağlı məsələ öz 

həllini tapacaqdır. Amma yenə də əvvəlki qaydada bir 

dəyişiklik baş vermir. 

İdarəetmənin çevikliyi nəyə görə vacibdir? Azərbaycan  

yarım qalmış problemlər ölkəsinə çevrilir. Qarabağdan 

başlamış turizmə, kənd təsərrüfatına, məhkəmə islahatla-

rına qədər – bütün sahələrdə problemlər  yarıda saxlanılır. 

Biz burada qanunlar qəbul edirik. Baxın. Biz qanun qəbul 

etdik ki, 6-cı uşağı olan vətəndaşa müavinət verilməlidir. 

Nazirlər Kabinetinin qərarı var ki, bu, ancaq uşağın 1 yaşı 

tamam olandan sonra verilə bilər. Adam müraciət edir, – na-

dir hallarda belə ailələr var, – deyirlər ki, 1 yaşdan sonra ola 

bilər. Biz yazmamışıq ki, 1 yaşdan sonra ala bilər. Əsaslan-

dırırlar ki, görək, uşaq sağ qalacaq, ya yox.  Biz o müavinəti 

veririk ki, uşaq 1 yaşına qədər sağ qalsın, böyüsün.  

Biz kitab üzərindəki 18 faiz vergi məsələsi ilə bağlı 

qanun qəbul edirik. Üstündən 5 ay keçibdir, hələ qərar 

yoxdur. Nəşriyyatlar qalıb, doğrudan da, acınacaqlı və-

ziyyətdir. Qanunu qəbul edənlər artıq hansı qərarın nə 

vaxt veriləcəyini təyin etmək imkanına sahib deyillər.  

Qanunsuz tikililərin özəlləşməsi məsələsi dəfələrlə 

qaldırıldı. Həllini tapmadı. Sərəncam verildi, yenə də buna 

blok qoydular, həyata keçirilmədi.  

Hərbçilərin pensiya məsələsi. Adam neçə illərdir, hərbi 

sahədə xidmət edib, pensiyasını yenə də ziddiyyətli vəziy-

yətdə ala bilmir.  

  Şəhid ailəsi icra hakimiyyətinə müraciət edib. İcra 

hakimiyyətinin də  yola vermək imkanı var. Çünki əlində 

mənzil,  torpaq yoxdur. Nə versin?  Onu ancaq yola ver-

məyə məcburdur ki, filan quruma get, bürokratik əngəlin 

içində qal. Başqa məsələlərin həll olunması da mümkün 

olmur. 

Pensiya yaşı məsələsi. Pensiya yaşı birmənalı şəkildə 

azaldılmalıdır. Çünki Azərbaycanda vətəndaşların yaşam 

həddi, açığı, 70 yaşı keçmir. Çünki sağlamlıq problemləri 

ciddi şəkildə öz təsirini göstərməkdədir.  

Cərimələrin qanunsuz yığılması məsələsi.  BNA yenə 

həmin cərimələri yığır. Maşın sürən hər bir vətəndaş 

şikayətçidir. Yəni biz bu yarımçıq problemləri həll 

etməyincə Qarabağda da yarımçıq qalmış məsələmizi həll 

etməkdə çətinlik çəkəcəyik. Diqqətinizə görə sağ olun.  

Sədrlik edən. Sağ olun. 

Hörmətli həmkarlar, indi isə biz gündəliyimizə keçirik. 

Bu gün bizim müzakirə ediləcək 20 məsələmiz var. İlk 10 

məsələ üçüncü oxunuşda olan qanun layihələridir. Mən 

ötən iclasda da demişdim, gündəliyin 1-ci və 2-ci mə-

sələləri möhtərəm cənab Prezidentin bir məktubu ilə Milli 

Məclisə daxil olub və mahiyyətcə bir-birinə yaxın  qanun 

layihələridir.  

Gündəliyin 1-ci məsələsi “Azərbaycanın mədəniyyət 

paytaxtı – Şuşa şəhəri haqqında” Qanunda dəyişiklik edil-

məsi barədə qanun layihəsidir, 2-ci məsələ isə Azərbaycan 

Respublikasının Şəhərsalma və Tikinti Məcəlləsində, 

“Sahibkarlıq fəaliyyəti haqqında” Qanunda və digər 4 

qanunda dəyişiklik edilməsi barədə qanun layihəsidir.  

Mən  təklif edirəm ki, Milli Məclis sədrinin birinci müavi-

ni, Hüquq siyasəti və dövlət quruculuğu komitəsinin sədri 

hörmətli Əli müəllim bizə hər iki layihə haqqında ümumi 

məlumat versin. Həmişə olduğu kimi, hörmətli həmkarlar, 

biz müzakirəni birgə, səsverməni isə ayrılıqda keçirəcəyik. 

Əli müəllim, buyurun, xahiş edirəm, məlumat verin.  

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri. 

Çox sağ olun, hörmətli xanım sədr. Bu məsələlər birinci 

oxunuşda geniş müzakirə olunub, məlumat verilib, suallar 

cavablandırılıb. Plenar iclasda da, sonra komitəyə də 

təkliflər daxil olmayıb. O baxımdan təəccüblənirəm ki, 

üçüncü oxunuşda nəyi isə müzakirə etmək niyyətiniz var. 

Ona görə də xahiş edirəm, məsələ səsə qoyulsun. 

2-ci məsələdə isə, hörmətli sədr, Şəhərsalma və Tikinti 

Məcəlləsi  “Azərbaycanın mədəniyyət paytaxtı – Şuşa şə-

həri haqqında” Qanuna edilmiş əlavəyə uyğunlaşdırma xa-

rakterlidir. Yəni bizim komitəyə aid olan Şəhərsalma və 

Tikinti Məcəlləsidir. O məsələdə də komitənin rəyi müs-

bətdir.  

Sədrlik edən. Əli müəllim, çox sağ olun. 

2-ci məsələyə Milli Məclisin daha üç komitəsində 

baxılıb.  İqtisadi siyasət, sənaye və sahibkarlıq komitəsin-

də, Tahir müəllim, sizin komitədə, Mədəniyyət komitəsin-

də, – Qənirə xanım yoxdur, onun əvəzinə, Fazil müəllim, 

Siz deyəcəksiniz, – Gənclər və idman komitəsində də ba-

xılıb. Onu da Şahin müəllim, – Adil müəllim yoxdur, – 

Siz bildirəcəksiniz.  

Tahir müəllim, buyurun, Siz komitənin rəyini bildirin. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Hörmətli sədr, qanun layihələri ilə bağlı bizim komi-

tənin rəyi müsbətdir. Səsə qoymağınızı xahiş edirəm.  

Sədrlik edən. Çox sağ olun, Tahir müəllim. 

Fazil müəllim, buyurun, Siz də bildirin.  

F.Mustafa, Milli Məclisin Mədəniyyət komitəsi sədri-

nin müavini. 

Hörmətli Sahibə xanım, qanun layihəsi ilə bağlı Mə-

dəniyyət komitəsinə hər hansı bir təklif daxil olmayıb, rə-

yimiz müsbətdir. Səsə qoymağınızı xahiş edirəm.  

Sədrlik edən. Çox sağ olun. 

Şahin müəllim, Siz də. 

Ş.İsmayılov, Milli Məclisin Gənclər və idman komitəsi 

sədrinin müavini. 

Hörmətli Sahibə xanım, qanun layihəsinə komitədə ba-

xılmışdır, heç bir təklif yoxdur. Səsə qoymağınız xahiş 

olunur.  

Sədrlik edən. Çox sağ olun. 

Çıxış etmək istəyən yoxdur. Ona görə də mən qanun 

layihələrini bir-bir səsə qoyacağam. Xahiş edirəm, 1-ci 

məsələyə münasibət bildirin. Buyurun. 

 
Səsvermənin nəticələri (saat 11.40 dəq.) 

Lehinə 100 

Əleyhinə 0 

Bitərəf 0 

Səs vermədi 0 

İştirak edir 100 

Nəticə:  Qəbul edildi 

 

Çox sağ olun, qanun  layihəsi üçüncü oxunuşda qəbul 

edildi.  

İndi isə xahiş edirəm, 2-ci məsələyə münasibət bildirin.  

Buyurun.  

Səsvermənin nəticələri (saat 11.41 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə:  Qəbul edildi 

 

Çox sağ olun, bu qanun layihəsi də üçüncü oxunuşda 

qəbul edildi. 

İndi isə, hörmətli həmkarlar, biz gündəliyin 3-cü mə-

sələsinə keçirik. Əmək Məcəlləsində dəyişiklik edilməsi 

haqqında qanun layihəsi üçüncü oxunuşda müzakirəyə 

təqdim edilir. Mən məsələyə dair məlumat vermək üçün 

Əmək və sosial siyasət komitəsinin üzvü Vüqar Bayra-

mova söz verirəm.  

Vüqar müəllim, buyurun.  

V.Bayramov, Milli Məclisin Əmək və sosial siyasət 

komitəsinin üzvü. 

Çox təşəkkür edirəm, hörmətli xanım sədr. Hörmətli 

millət vəkilləri, istər birinci, istərsə də ikinci oxunuşda 

layihə ilə bağlı ətraflı məlumat verildi. Eyni zamanda, 

qaldırılan məsələlər hər iki oxunuşda cavablandırılıb və 

ikinci oxunuşdan sonra bizim komitəyə hər hansı bir qeyd 

və irad daxil olmayıb. Ona görə, hörmətli xanım sədr, 

məsələnin səsə qoyulmasını xahiş edirəm.  

Sədrlik edən. Çox sağ olun, Vüqar müəllim. 

Qüdrət müəllim, Sizin sözünüz var, buyurun.  

Q.Həsənquliyev. Çox təşəkkür edirəm, hörmətli sədr. 

Mən ilk öncə Sizi uğurlu səfər münasibəti ilə təbrik 

edirəm. Ölkəmizin bu səfərlərə çox böyük ehtiyacı var. 

Növbəti uğurlu səfərlər arzulayıram. 

Hörmətli sədr, mən bu dəyişikliyə səs verəcəyəm. Am-

ma birbaşa Əmək Məcəlləsi ilə bağlı internet şəbəkə-

lərində çox geniş yayılan və əhalinin də geniş narazılığına 

səbəb olan bir məsələyə toxunmaq istəyirəm.  

Bizim Əmək Məcəlləsinə görə, mövsümi işlər zamanı 

daimi əmək müqaviləsi deyil, müddətli əmək müqaviləsi 

bağlanmalıdır. Amma bizim bölgələrdə belə müqavilələr 

bağlanmır. Mən dəhşətə gəldim. Mənim yanıma cənub 

bölgəsindən bir qrup insan gəlmişdi. Orada qadınlar 

işləyirlər, gün ərzində onlara cəmi 8 manat pul verirlər. 

Gün çıxandan gün batana qədər işlədirlər, 10 manat 

verirlər. Niyə? 30 gün ərzində 300 manat olsun ki, bu, 

minimum əmək haqqının məbləğinə gəlib çatsın.  Bunun 2 

manatını yolpulu adı ilə sonradan onların əmək haq-

larından çıxırlar. Bu da ki, bir aya 240 manatdır. Bizim 

qanunvericiliyə görə, insanı 8 saatdan artıq işlətmək ol-

maz.  Bu, həftədə 5 gün ərzində 40 saatdır. Əgər norma-

dan artıq işlədirlərsə, iki dəfə artıq əmək haqqı ödənil-

məlidir. Amma bu da ödənilmir.  

Açıq söyləyək ki, bu, qul əməyidir. O qadınlarla mü-

qavilə bağlanmadığına görə onların gələcəkdə pensiya 

hüququ məsələsi də böyük bir problem olaraq ölkəmizin, 

hökumətin qarşısında dayanacaq. Ona görə də bu mə-

sələyə nəzarət etməli olan müvafiq dövlət orqanları ciddi 

nəzarət funksiyalarını həyata keçirməlidirlər. Həmin sa-

hibkarları, fermerləri məcbur etməlidirlər ki, o işçilərlə 

müqavilə imzalansın. Yəni bu edilmir. O fermerlərin də 

insafı qalmayıb. O qadınlar sizin ananızdır, bacınızdır, qo-

humunuzdur. Pul qazanmaq üçün onları istismar etmək nə 

dərəcə vicdanlı bir davranışdır?  

Sahibə xanım, Bakıda çiyələyin kilosunu 5 manata 

satırlar. Hələ mən ən ucuzunu deyirəm. Daha keyfiy-

yətlilərini 10 manata satırlar. Yəni orada səhər tezdən ax-

şama qədər bir qadını işlədirlər, nahar yeməyini də ver-

mirlər. O qadınlar özləri ilə yemək gətirirlər. Gün ərzində 

də onlara 8 manat pul verirlər. Ona görə də mən hesab 

edirəm, qoymaq olmaz ki, onları şənbə, bazar günləri 

işlətsinlər.  

Yaxında biz qanunvericiliyə dəyişiklik edib hər saata 

görə konkret tariflər müəyyənləşdirməliyik ki, işçiyə hər 

saat üçün, əgər işəmuzd olaraq götürülürsə, müddətli 

əmək müqaviləsi bağlanırsa, nə qədər əmək haqqı veril-

məlidir. İndi bunu insanların, fermerlərin vicdanına, insa-

fına buraxmaq olmaz. Qanunvericilik yolu ilə bu məsələni 

müzakirə etməliyik. Hesab edirəm ki, bizim müvafiq 

komitə və müvafiq icra hakimiyyəti orqanları ilə bu məsə-

ləni müzakirə etməli, yaxın iclaslarda bu məsələyə bax-

malıyıq. Diqqətinizə görə çox sağ olun. Dəyişikliklərə səs 

verəcəyəm.  

Sədrlik edən. Hörmətli həmkarlar, mən qanun layihə-

sini səsə qoyuram. Buyurun, münasibət bildirin.  

 
Səsvermənin nəticələri (saat 11.45 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

 Hörmətli həmkarlar, gündəliyin növbəti 4 məsələsi 

cənab Prezidentin bir məktubu ilə daxil olub və mahiy-

yətcə də bir-birinə yaxın qanun layihələridir. 4-cü məsələ 

“Əmək pensiyaları haqqında”, 5-ci məsələ “Sosial müavi-

nətlər haqqında”, 6-cı məsələ “Onkoloji yardım haq-

qında”, “Dağınıq skleroz xəstəliyinə tutulmuş şəxslərə döv-

lət qayğısı haqqında”, 7-ci məsələ isə “Ədliyyə orqan-

larında qulluq keçmə haqqında” qanunlarda dəyişiklik 

edilməsi barədə qanun layihələridir. Mən təklif edirəm ki, 

ötən iclaslarda da olduğu kimi, bu məsələlərin təqdimatları 

ayrılıqda edilsin, müzakirə birgə olsun. Səsvermə isə, təbii 

ki, həmişə olduğu kimi, ayrılıqda keçiriləcək. 4-cü və 5-ci 

məsələlərə dair məlumat vermək üçün mən Əmək və 

sosial siyasət komitəsinin sədri hörmətli Musa müəllimə 

söz vermək istəyirəm. 

Buyurun, Musa müəllim.  

M.Quliyev, Milli Məclisin Əmək və sosial siyasət 

komitəsinin sədri. 

Çox sağ olun, hörmətli xanım sədr. Hörmətli millət və-

killəri, “Əmək pensiyaları haqqında” Azərbaycan Respub-

likasının Qanununda dəyişiklik edilməsi barədə qanun 

layihəsini üçüncü oxunuşda müzakirənizə təqdim edirəm. 

Qanun layihəsinin ikinci oxunuşda müzakirəsi zamanı 

hörmətli millət vəkili həmkarlarımızdan Tahir Kərimli, 

Əli Məsimli, Azay Quliyev, Qüdrət Həsənquliyev, Elman 

Nəsirov, Qənirə Paşayeva, Fəzail Ağamalı və İltizam 

Yusifov çıxış edərək layihəni dəstəklədiklərini bildirmiş, 

eyni zamanda, dəyərli təklif və tövsiyələrini vermişlər. Çı-

xışlarda səslənən təklifləri aşağıdakı şəkildə qruplaş-

dıraraq bir daha diqqətinizə təqdim etmək istəyirəm: 

 Çoxuşaqlı ailə anlayışına yenidən baxılması, qanunun 

20-ci maddəsinin təsir dairəsinin 1995-ci ilə qədər 

fəaliyyət göstərən MSK üzvləri olan şəxslərə də şamil 

olunması, pensiya yaşının aşağı salınması, pensiya məblə-

ğinin artırılması, 3 və daha çox uşaqlı ailələrə sosial imti-

yazların nəzərdə tutulması, cəmiyyətdə qadınların sosial 

və əmək statusunun yüksəldilməsi, balet artistlərinin və 

peşəkar rəqs ifaçılarının pensiyaya çıxma yaş həddinin 15 

ilə qədər azaldılması, rəsmi nikah olmadan doğulan uşaq-

lara aliment, müavinət və digər sosial təminatların nəzərdə 

tutulması. 

 Hörmətli həmkarlar, bildirmək istəyirəm ki, qeyd 

olunan təkliflərin hamısı aktualdır və sosial müdafiəyə da-

ha çox ehtiyacı olan vətəndaşlarımızın təminatının yaxşı-

laşdırılmasına yönəlmişdir. Komitə olaraq biz bu qəbildən 

olan təklifləri dəstəkləyirik və həmişə müzakirə və müda-

fiə etməyə hazırıq. Eyni zamanda, bildirmək istəyirəm ki, 

səslənən bütün təkliflər qanun layihəsinin subyektinə gön-

dərilmiş və hazırda öyrənilməkdədir. Uyğun bilinən təklif-

lər bu və ya digər müvafiq qanunla növbəti dəyişiklik-

lərdə, eləcə də hazırlanmaqda olan 2023–2030-cu illər üz-

rə pensiya islahatları konsepsiyasında nəzərdə tutulacaq-

dır. 

 İkinci oxunuşda müzakirə zamanı qanun layihəsində 

dəyişiklik təklif olunan  maddələrlə bağlı heç bir etiraz və 

əks fikir olmamışdır. Qanun layihəsinin mətnində heç bir 

dəyişiklik aparılmamışdır. Layihəni üçüncü oxunuşda 

dəstəkləməyi sizdən xahiş edirəm.  

Hörmətli xanım sədr, Sizin söylədiyiniz kimi, “Sosial 

müavinətlər haqqında” Qanunda dəyişiklikləri də qısaca 

olaraq təqdim etmək istəyirəm. Hörmətli həmkarlar, 

“Sosial müavinətlər haqqında” Qanunda edilən dəyişiklik-

lər “Əmək pensiyası haqqında” Qanunun 14-cü maddəsinə 

edilən dəyişikliklərə uyğunlaşma xarakteri daşıyır. Əvvəl-

ki iki oxunuş zamanı qanun  layihəsinə heç bir irad və 

etiraz bildirilməmişdir. “Sosial müavinətlər haqqında” 

Qanunda təklif olunan dəyişiklikləri də üçüncü oxunuşda 

dəstəkləməyi sizdən xahiş edirəm. Diqqətinizə görə 

təşəkkür edirəm.  

Sədrlik edən. Musa müəllim, çox sağ olun.  

6-cı məsələni Səhiyyə komitəsinin sədr müavini 

hörmətli Rəşad Mahmudov təqdim edəcək. 

Rəşad müəllim, buyurun. 

R.Mahmudov, Milli Məclisin Səhiyyə komitəsi sədri-

nin müavini. 

Çox hörmətli xanım sədr, sözügedən qanun layihəsi 

uyğunlaşdırma xarakterlidır. Üçüncü oxunuşda hər hansı 

bir təklif olmadığına görə səsə qoyulmasını xahiş edirik.  

Sədrlik edən. Rəşad müəllim, çox sağ olun. 

7-ci məsələyə dair məlumat vermək üçün, Əli müəllim, 

mən Sizdən xahiş edəcəyəm. Buyurun.  

Ə.Hüseynli. Çox sağ olun, hörmətli xanım sədr. 

Penitensiar sistemdə xidmət keçmə ilə bağlı “Ədliyyə or-

qanlarında qulluq keçmə haqqında” Qanun Musa müəl-

limin məruzəsində sadalanmış müddəalara uyğunlaşdırma 

xarakterlidir və komitəmizin rəyi müsbətdir.  

Sədrlik edən. Əli müəllim, çox sağ olun.  

Yazılanlar var. İki nəfər sual və ya təklif vermək, 5 

nəfər də çıxış etmək istəyir.  

Vahid müəllim, buyurun. Vahid müəllim, 1 dəqiqə. 

V.Əhmədov. Çox sağ olun, Sahibə xanım. Mənim bir 

təklifim var. Biz son vaxtlar Milli Məclisdə sosial sahə ilə 

əlaqədar çoxlu məsələ qaldırırıq. Bu elə bu qanuna da 

aiddir. Amma bunun müsbət cavablarını ala bilmirik. Ona 

görə də belə bir təklif vermək istəyirəm ki, 15 nəfər 

deputat, İqtisadi siyasət, Sosial siyasət və digər komi-

tələrlə, Siz və ya Əli müəllimin rəhbərliyi altında sosial 

müdafiə naziri başda olmaqla burada bir görüş keçirək. 

Mətbuat da lazım deyil, çünki bizim öz arqumentlərimiz, 

onların isə öz arqumentləri var. Bizim verdiyimiz təklif-

lərin əksəriyyəti faktiki olaraq qəbul olunmur. Onun mü-

zakirəsini keçirək, bir razılığa gələk ki, hər dəfə eyni mə-

sələləri Milli Məclisin plenar iclasında qaldırmayaq. Çox 

sağ olun.  

Sədrlik edən. Vahid müəllim, çox sağ olun. Ancaq biz 

bir neçə dəfə belə müzakirələr keçirmişik. 

 Mən düşünürəm ki, Musa müəllim, bəlkə bu sualları 

sonra toplayıb baxasınız, hansı məsələlər müzakirə olu-

nubsa, onların cavabları var. Əgər müzakirə olunmayıbsa, 

deməli, bu haqda danışarıq. Musa müəllim, Sizinlə də 

danışarıq. 

 Vahid müəllim, elə Sizinlə də danışarıq, bu məsələyə 

baxarıq. 

 Asim müəllim. Asim Mollazadə. Sualınız, ya tək-

lifiniz, buyurun. 

A.Mollazadə. Çox sağ olun, Sahibə xanım. Hörmətli 

millət vəkilləri, hamımız çox gözəl bilirik ki, Azərbaycan 

dövləti və ilk növbədə Prezident Azərbaycan Silahlı 

Qüvvələrinin sosial müdafiəsinə çox böyük diqqət yetirir. 

Bu istiqamətdə bir çox işlər görülüb. Sadəcə olaraq, bu 

təqaüdlərlə bağlı bizim Silahlı Qüvvələrə aid olan 

məqamlar... Mənə bizim dairədən bir çox seçici, qazi, 

təqaüddə olan hərbi qulluqçu müraciət edib və çox ciddi 

narazılıqlarını ifadə edirlər. Onların bu qanunun qəbulu ilə 

bağlı müəyyən problemləri yaranacaq. Onun üçün həm 

nazirliyin nümayəndələrinə, həm də hörmətli komitəmizə 

mənim sualım var. Hansı isə kommunikasiyalar, 

müzakirələr olubmu?  

Sədrlik edən. Sualınız aydındır.  

Cavid Osmanov. Cavid müəllim, buyurun.  

C.Osmanov. Təşəkkür edirəm, xanım sədr. Hörmətli 

millət vəkilləri, əlbəttə ki, ölkə Prezidenti cənab İlham 

Əliyevin rəhbərliyi ilə Azərbaycanda hər zaman sosial 

sahəyə çox böyük önəm verilir,  insanların, vətəndaş-

larımızın sosial müdafiəsinin gücləndirilməsi istiqamətin-

də çox böyük və nəhəng işlər görülür və görülməkdədir. 

Hörmətli xanım sədr, mənə ehtiyatda olan və istefada olan 

hərbi qulluqçular, xüsusi rütbəsi olan şəxslər tərəfindən bir 

müraciət daxil olub. Dünən həmkarımız Vüqar Bayramov 

ilə bu məsələni müzakirə etdik. Məni düşündürən məsələ 

ondan ibarətdir ki, sosial şəbəkələrdə, ümumilikdə, 

“Əmək pensiyaları haqqında” Azərbaycan Respublikası-

nın Qanununda ediləcək dəyişikliklərlə bağlı yanlış bir 

fikir formalaşdırılmaqdadır. Təklif edirəm ki, bu qanunun, 

ümumiyyətlə, izahat işlərinin, maarifləndirmə işlərinin 

aparılmasına ciddi ehtiyac var. Təşəkkür edirəm.  

Sədrlik edən. Çox sağ olun, Cavid müəllim. 

Əli müəllimin də sualı var.  

Ə.Hüseynli. Çox sağ olun, xanım sədr. 

Mənim sualım, Asim müəllim, Sizədir. Bu qanunun 

hansı müddəası, hansı maddəsi vəziyyəti pisləşdirir ki, bu-

nunla bağlı Siz müraciət edirsiniz? Yəni konkret maddəni 

göstərin, biz izahat verək. 

Sədrlik edən. Mən indi çıxışçılara söz verəcəyəm. 

Razi müəllim, adınız yazıldı, sonra çıxdınız. 

5 nəfər çıxış etmək istəyir. Mən təklif edirəm, 5 dəqi-

qəyə qədər. 

Musa müəllim, mən Sizə mütləq söz verəcəyəm. Çünki 

Siz təklifləri və sualları da qeydə aldınız, mütləq verə-

cəyəm. 

Fəzail müəllim, buyurun. Fəzail Ağamalı.  

F.Ağamalı. Təşəkkür edirəm, hörmətli xanım sədr. 

Hörmətli həmkarlar, media təmsilçiləri! Sahibə xanım, 

mən bir daha Sizin son səfərinizi yüksək qiymətləndi-

rirəm. Düşünürəm ki, bu, Azərbaycan parlamentinin bey-

nəlxalq səviyyədə həyata keçirmiş olduğu tədbirlərin, 

siyasətin növbəti mərhələsidir və bu səfərlər ölkə Prezi-

dentinin xarici siyasətinə əlavə töhfələr verir. Bu istiqa-

mətdə Sizə bir daha uğurlar arzulayıram.  

Mənim sualım və təklifim əmək pensiyası ilə bağlıdır. 

Bu qanun layihəsinin üçüncü oxunuşu ərəfəsində mənə 

istefada olan hərbçilər tərəfindən çoxsaylı müraciətlər 

daxil oldu. Düşünürəm ki, belə müraciətlər millət vəkillə-

rinin əksəriyyətinə olubdur. Onların ən çox narazılıq etdiyi 

məqam qanun layihəsinin 1.0.19-cu maddəsindəki də-

yişikliklə bağlıdır. Onlar belə güman edirlər ki, bu də-

yişiklik onlara gələcəkdə ciddi hüquqi məhdudiyyətlər ya-

radacaq və bu və ya digər şəkildə edilən dəyişikliklər  

müsbət baxımdan onlara şamil edilməyəcəkdir və bunu 

kifayət qədər arqumentləşdirməyə çalışırlar. Bu, mən 

deyərdim ki, kifayət qədər aktual məsələdir. Bunu da 

diqqətinizə çatdırmaq istəyərdim.  

Mən sual vermək istəyərdim ki, bu dəyişikliyi istisna 

olaraq hərbi qulluqçulara, silahlı qüvvələrə, pensiyaya 

çıxmış silahlı qüvvələrə şamil etməmək mümkündürmü? 

Əgər mümkündürsə, bunu hansı şəkildə həll etmək olar? 

Çünki onlar, necə deyərlər, fərqli  pensiyaçılardır, yəni 

hərbi qulluqçulara, istefada olan, pensiyaya çıxan hərbi 

qulluqçulara, mənə belə gəlir ki, fərqli bir yanaşmaya 

ehtiyac var. Onlara adi əmək pensiyaçısı kimi yanaşmaq, 

məncə, doğru deyil. Bu mənim şəxsi düşüncəmdir. 

Ehtiyac olsa, bunu kifayət qədər arqumentləşdirmək də 

olar. Ona görə də istəyərdim ki, bu cavablandırılsın. Çox 

yaxşı olar ki, bu öz müsbət həllini tapsın.  

İkinci. Məncə, Silahlı Qüvvələrin pensiya təminatı 

haqqında ayrıca qanun layihəsinin işlənib hazırlanmasına 

və qəbul edilməsinə ehtiyac var. Çünki bu, fərqli bir 

sahədir. Ona görə də bunu əmək pensiyasının içərisinə 

salmaq, mənə belə gəlir ki, kifayət qədər dolaşıqlıq da 

yaradır. Bunu ayırmaq üçün ayrıca bir qanun layihəsinin 

işlənib hazırlanmasını vacib hesab edirəm və həyata 

keçirilsə, çox yaxşı olar.  

Nəhayət, sonuncu təklifimi də vermək istəyərdim. Bu, 

cəmiyyətdə kifayət qədər aktualdır. Söhbət müharibə 

veteranlarına verilən pensiyanın həcmi ilə bağlıdır. Bu, 

etiraf edək ki, kifayət qədər azdır, 80 manatdır. Əgər 

istehlak səbətinin ümumi dəyəri 205 manatdırsa, məncə, 

müharibə veteranlarının, – söhbət Birinci və İkinci Qara-

bağ müharibəsi veteranlarından gedir, – həqiqi veteran-

ların, yəni bir gün gedib orada ezamiyyətdə olub, gəlib 

özünü veteran adlandıranların deyil, döyüşdə olan həqiqi 

veteranların pensiyasının, mənə elə gəlir ki, minimum 

istehlak səbəti dəyərində, həcmində, yəni 202 manat 

səviyyəsində verilməsi çox ədalətli olardı. Təşəkkür 

edirəm.  

Sədrlik edən. Sağ olun, Fəzail müəllim. 

Asim müəllim, Əli müəllimin sualı çox qısa idi və 

lakonik idi. Cavabınız da elə olacaqsa, onda sual kimi 

çıxış edin. Buyurun.  

A.Mollazadə. Çox sağ olun, Sahibə xanım. Hörmətli 

Əli müəllim məndən soruşdu ki, hansı maddədir. Eyni 

maddədir. Bu barədə Fəzail müəllim də danışdı. Yəni 

hərbçilər narahatdırlar. Ona görə mənim dediyim ondan 

ibarətdir ki, bizim müvafiq komitələrimiz bu qurumlarla 

kommunikasiyada olmalı, izahat verməlidirlər. Yaxud da 

ki, biz əmək pensiyasını hərbçilərə şamil etməyək. Onlar 

üçün digər mexanizmlər müəyyən edək, çünki Azərbaycan 

Silahlı Qüvvələri Azərbaycan dövlətinin dayağıdır. Biz 

hər bir hərbçinin narahatlığına mütləq həssas yanaşma-

lıyıq. Mənim sualım bununla bağlı idi, hörmətli Əli 

müəllim. Çox sağ olun. 

Sədrlik edən. Çox sağ olun, Asim müəllim. 

 Hörmətli həmkarlar, mən düşünürəm ki, burada 

yazılan hörmətli həmkarlarımız elə bu məsələ ilə bağlı 

çıxış edəcəklər.  Məndə belə bir məlumat da var. Əgər 

belədirsə, ən yaxşısı odur ki, səsə qoyaq. 

 Musa müəllim, indi mən Sizə söz verəcəyəm. Öncədən 

Sizdən xahiş edirəm, burada səslənən məsələlərlə bağlı 

çıxışa yazılanlarla da mütləq işçi qaydasında görüşün. 

Sonra biz birgə bu məsələni Sizinlə müzakirə edərik. 

Buyurun, Musa müəllim. Xahiş edirəm, yazıldığınız siya-

hıdan çıxın.  

M.Quliyev. Çox sağ olun, hörmətli xanım sədr. 

Hörmətli həmkarlar, onu da deyim ki, biz ikinci oxunuşda 

müzakirə vaxtı çıxış edən həmkarlarımızı komitənin icla-

sına dəvət etmişdik. Təəssüflər olsun ki, bəzi deputatları-

mızın ya imkanı olmadı, ya da hansı isə səbəbdən qatılma-

dılar. Hörmətli Qüdrət Həsənquliyev qatıldı. Hörmətli 

Fəzail Ağamalı ilə biz telefonda danışdıq. Əli Məsimli 

qatıldı, sonra nəsə alınmadı. Qənirə xanımla da telefonda 

izahat işləri apardıq. İndi burada qaldırılan məsələləri, 

Asim Mollazadə və Fəzail Ağamalının qaldırdığı o məsə-

ləni biz komitə iclasında müzakirə etdik. Əmək və Əha-

linin Sosial Müdafiəsi Nazirliyinin də mövqeyini orada 

açıqladılar.  

Söhbət nədən gedir, hörmətli həmkarlar? Qanun layi-

həsinin 1.0.19-cu maddəsinə yeni bir anlayış əlavə olunur. 

Bu, əməkhaqqında (təminat xərcliyində, dövlət məvaci-

bində) sonrakı artımlar anlayışıdır. İzahatı da verilir ki, bu, 

əmək pensiyasına qulluq şəraitinə görə əlavə alan şəxsin 

müvafiq vəzifədə işlədiyi vaxt əməkhaqqına daxil olan 

ödənişlərdəki artımlardır. Yəni əməkhaqqında sonrakı 

artım nə deməkdir, izahı verilib. Bu, heç bir hərbçinin 

vəziyyətini nə yaxşılaşdırır, nə də pisləşdirir. Sadəcə 

olaraq, qanunun 14-cü maddəsinin, yəni hərbçilərlə bağlı 

maddənin tətbiqinə aydınlıq gətirir. Bu, yeni bir məsələ 

deyil. Bu məsələ artıq 4-5 ildir ki, müzakirələrdədir və  

Azərbaycan Respublikası Konstitusiya Məhkəməsinin ple-

numu 2020-ci il mayın 15-də bu məsələyə baxıb və nöqtə 

qoyub. Plenumun qərarında da həmin müvafiq vəzifədə 

işlədiyi dövr məsələsi ortaya çıxıb. 

 Deputat həmkarlarıma aydınlıq üçün izahat, arayış ver-

mək istəyirəm. Hərbi qulluqçunun hərbi xidmətdə olduğu 

vaxt aldığı təminat xərci bərabərdir onun vəzifə maaşı, 

üstəgəl, vəzifə maaşına müxtəlif əlavələr. Bu əlavələr 

çoxdur, yəni onun xidmət şəraiti ilə bağlı, yüksəklikdə, 

sərhəd bölgəsində olması ilə bağlı, ermənilərlə döyüşdə, 

cəbhədə olması ilə bağlı, məxfiliklə bağlı, məharət dərə-

cəsi ilə bağlı, hətta iki və daha çox dil bilməsi ilə bağlı, 

kəşfiyyat və əks-kəşfiyyat xidmətində olması və sair. Tu-

taq ki, hər hansı bir hərbi qulluqçu, məsələn, zabit, 20 il-

dən daha çox xidmət edən bir zabitimiz ehtiyata buraxılır, 

yaxud istefa verir və pensiya alır. Pensiya alarkən onun 

pensiyası əmək haqqı ilə o dövrdə aldığı əmək haqqına 

əlavələrin cəminin verdiyi maaşın pensiya nisbəti ilə 

hesablanır. Tutaq ki, həmin vaxt bir zabitimiz əmək haqqı 

alıb və əmək haqqına da 4 növ əlavə alıb. Həmin 4 növ 

əlavə və əmək haqqı o, pensiyada olduğu müddətdə artırı-

lırsa, indeksasiya olaraq pensiyası da artırılacaq. Amma o 

adam istefa verəndən sonra yeni bir əlavə təsis olunursa, o 

əlavələr artanda bu, keçmiş hərbçiyə şamil olunmur. 

 Tutaq ki, iki və ya daha çox dil bilgisi ilə bağlı 

vəzifədə işləyən, indiki halda işləyən bir zabitimizə 

əlavələr təyin olunur. Yaxud da ola bilir ki, müəyyən 

əlamətdar hadisələrdə, hərbi ilə, ordu ilə bağlı müəyyən 

bayram günlərində cənab Prezidentin fərmanı ilə, sərən-

camı ilə maaşa əlavələr olur. Yəni bu, birdəfəlik əlavə 

olduğuna görə və əvvəlki dövrdə işlədiyi vaxt bu əlavələr 

olmadığına görə bunlar artıq onun pensiyasına hesablan-

mır. Yəni bu, yeni bir şey deyil.  

Konstitusiya Məhkəməsinin 2020-ci il tarixli plenumu 

ilə də təsdiq olunmuş məsələdir.  Sadəcə, bu anlayışı bura 

əlavə etməklə “Əmək pensiyaları haqqında” Qanunun 14-cü 

maddəsinin tövsif olunmasında ziddiyyətlər aradan qal-

dırılır. Məsələ bundan ibarətdir. Təşəkkür edirəm.  

Digər bir məsələni burada Vahid Əhmədov qaldırdı. 

Hörmətli Vahid müəllim, istədiyiniz vaxt istənilən depu-

tatları da dəvət etməklə, əlbəttə, hörmətli Sahibə xanım, 

Sizin razılığınızla Əmək və Əhalinin Sosial Müdafiəsi 

Nazirliyinin rəhbəri ilə danışıb, aktual bildiyiniz hansı 

məsələni istəyirsinizsə, müzakirə etməyə hazırıq. Hörmətli 

xanım sədrin söylədiyi kimi, baxmayaraq ki, bu dövrlərdə 

pandemiya şəraitində işləmişik, dəfələrlə belə dinləmələr 

keçirmişik,  təkcə öz deputatlarımızı deyil, arzu edən digər 

deputatları da dəvət etmişik, bütün müzakirələrə hazırıq. 

Mən yenə deyirəm, biz komitə olaraq da deputatlarımızın 

qaldırdığı və həyata keçməsi real olan  məsələlərin 

hamısını dəstəkləməyə hazırıq. 

 Hörmətli Cavid Osmanov məsələ qaldırdı ki, bu mə-

sələlərdə təbliğat aparılmalıdır.  Təbii ki, təbliğat aparıl-

malıdır. Amma bu təbliğatı təkcə bizim komitənin üzvləri 

deyil, bütün deputatlarımız aparmalıdır. Ən əsası isə icra 

orqanlarının müvafiq qurumları tərəfindən təbliğat aparıl-

malıdır. Belə ki, problemlər ən çox oradan qaynaqlanır. 

Qanunlarla bağlı problem yoxdur. Diqqətinizə görə 

təşəkkür edirəm. Yenə deyirəm, komitə bütün məsələlərin 

müzakirəsinə açıqdır və bundan sonrakı işimizə də bu 

istiqamətdə davam edəcəyik. Xahiş edirəm, qanunları 

dəstəkləyəsiniz. Sağ olun. 

Sədrlik edən. Çox sağ olun. Musa müəllim, çox ətraflı 

məlumat və arayış verdiyinizə görə biz də Sizə təşəkkür 

edirik.Onu da deyim ki, biz bu məsələlərlə bağlı üç dəfə 

dinləmə keçirmişik. Dediyim kimi, Musa müəllim, bir 

dəfə də danışarıq. 

 Vahid müəllim, Sizin qaldırdığınız məsələ ilə də bağlı 

danışarıq. Əgər lazım olsa, dinləmələr də keçirəcəyik. 

Mən çox üzr istəyirəm, gördüm ki, Ülviyyə Həmzə-

yeva, sonuncu Sizin adınız çıxdı. Siz çıxışa həmişə 

yazılmırsınız. Sizin çıxışınız bu məsələ ilə bağlı idi?  

Yerdən. (Eşidilmir.) 

Sədrlik edən. Onda əgər hansısa qaranlıq bir məsələ 

qaldısa, Ülviyyə xanım, Siz Musa müəllimə həmişə 

müraciət edə bilərsiniz.  

Çox sağ olun, hörmətli həmkarlar. İndi isə biz səsver-

məyə keçirik. Xahiş edirəm, 4-cü məsələyə münasibət bil-

dirin. Buyurun.  
 

Səsvermənin nəticələri (saat 12.08 dəq.) 

Lehinə 92 

Əleyhinə 3 

Bitərəf 0 

Səs vermədi 1 

İştirak edir 96 

Nəticə:  Qəbul edildi 

4-cü məsələ üçüncü oxunuşda qəbul edildi, çox sağ 

olun. 

İndi isə mən 5-ci məsələni səsə qoyuram. Buyurun.  

 
Səsvermənin nəticələri (saat 12.08 dəq.) 

Lehinə 93 

Əleyhinə 3 

Bitərəf 0 

Səs vermədi 1 

İştirak edir 97 

Nəticə:  Qəbul edildi 

 

Çox sağ olun, bu qanun layihəsi də üçüncü oxunuşda 

qəbul edildi.  

Xahiş edirəm, 6-cı məsələyə münasibət bildirin.  

 
Səsvermənin nəticələri (saat 12.09 dəq.) 

Lehinə 94 

Əleyhinə 2 

Bitərəf 0 

Səs vermədi 1 

İştirak edir 97 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

7-ci məsələni səsə qoyuram. Buyurun.  

 
Səsvermənin nəticələri (saat 12.09 dəq.) 

Lehinə 95 

Əleyhinə 1 

Bitərəf 0 

Səs vermədi 0 



 218 

İştirak edir 96 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, biz gündəliyin növbəti məsələsinə 

keçirik. 8-ci məsələ Vergi Məcəlləsində dəyişiklik edil-

məsi haqqında qanun layihəsidir. Məsələyə dair məlumat 

vermək üçün mən İqtisadi siyasət, sənaye və sahibkarlıq 

komitəsinin üzvü hörmətli Mahir müəllimə söz vermək 

istəyirəm. Mahir Abbaszadə. Buyurun, Mahir müəllim. 

M.Abbaszadə, Milli Məclisin İqtisadi siyasət, sənaye 

və sahibkarlıq komitəsinin üzvü. 

Çox sağ olun, Sahibə xanım. Hörmətli millət vəkilləri. 

Hörmətli xanım sədr, bildirmək istəyirəm ki, bu qanun 

layihəsi ilə bağlı üçüncü oxunuşadək  heç bir təklif daxil 

olmamışdır. Xahiş edirik, qanunu səsə qoyasınız. Diqqəti-

nizə görə minnətdaram. 

Sədrlik edən. Çox sağ olun, Mahir müəllim. 

Çıxış etmək istəyən yoxdur. Ona görə də mən qanun 

layihəsini səsə qoyuram. Buyurun, münasibət bildirin. 

 
Səsvermənin nəticələri (saat 12.10 dəq.) 

Lehinə 95 

Əleyhinə 0 

Bitərəf 0 

Səs vermədi 2 

İştirak edir 97 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, gündəliyin növbəti 2 məsələsi, 

yəni 9-cu və 10-cu məsələləri cənab Prezidentin bir 

məktubu ilə daxil olub, mahiyyətcə də bir-birinə yaxın 

qanun layihələridir. Xatırladım ki, 9-cu məsələ “Ümumi 

təhsil haqqında”, 10-cu məsələ isə “Sağlamlıq imkanları 

məhdud şəxslərin təhsili  (xüsusi təhsil) haqqında” və 

“Təhsil haqqında” qanunlarda dəyişiklik edilməsi barədə 

qanun layihəsidir. Ona görə də mən Elm və təhsil ko-

mitəsinin sədri hörmətli Bəxtiyar Əliyevdən xahiş 

edirəm, Bəxtiyar müəllim, Siz hər iki qanun layihəsi 

haqqında, həmişə olduğu kimi, ümumi məlumat verin. 

Müzakirəni birgə aparacağıq, səsvermə isə, həmişə 

olduğu kimi, ayrıca olacaq. Buyurun, Bəxtiyar müəllim, 

eşidirik Sizi. 

B.Əliyev, Milli Məclisin Elm və təhsil komitəsinin 

sədri. 

Təşəkkür edirəm, hörmətli xanım sədr. Hörmətli de-

putatlar, bu gün üçüncü oxunuşa təqdim edilmiş “Ümumi 

təhsil haqqında” Azərbaycan Respublikasının Qanununda 

dəyişiklik edilməsi barədə qanun layihəsi Milli Məclisin 

plenar iclasında ikinci oxunuşda heç bir dəyişiklik təklif 

edilmədən qəbul edilmişdir. Qanun layihəsi üçüncü 

oxunuşda komitədə müzakirə edilmiş və ikinci oxunuşda 

qəbul edilmiş redaksiyada Milli Məclisin plenar iclasının 

üçüncü oxunuşuna tövsiyə edilmişdir. Komitənin rəyi 

müsbətdir.  

“Sağlamlıq imkanları məhdud şəxslərin təhsili (xüsusi 

təhsil) haqqında” və “Təhsil haqqında” Azərbaycan Res-

publikasının qanunlarında dəyişiklik edilməsi barədə 

Azərbaycan Respublikası qanununun layihəsini  Milli 

Məclisin plenar iclasında ikinci oxunuşda hörmətli de-

putatlar dəstəkləmişdilər. Milli Məclisin plenar iclasında 

qanun layihələrinin ikinci oxunuşu zamanı Mədəniyyət 

komitəsinin sədr müavini deputat Fazil Mustafa, deputat 

Sevil Mikayılova, deputat Sədaqət Vəliyeva, deputat 

Etibar Əliyev və İntizam komissiyasının sədr müavini 

deputat Fəzail Ağamalı çıxış edərək təklif edilən qanun 

layihələrini tam dəstəklədiklərini ifadə etdilər. Eyni za-

manda, xüsusi təhsil sahəsində onları və ictimaiyyəti na-

rahat edən bəzi məsələlərə də münasibət bildirdilər. De-

putat həmkarlarıma çıxışları üçün təşəkkür edirəm.  

Qeyd etməliyik ki, sağlamlıq imkanları məhdud şəxs-

lərin təhsili daim dövlət başçısının diqqəti mərkəzindədir. 

Bu istiqamətdə dövlət proqramları və beynəlxalq layihələr  

daim həyata keçirilir. Məhz elə bu məqsədlə Azərbaycan 

Respublikasının Prezidenti cənab İlham Əliyevin  sə-

rəncamı ilə “2018–2024-cü illərdə Azərbaycan Respubli-

kasında sağlamlıq imkanları məhdud şəxslər üçün inklüziv 

təhsilin inkişafı üzrə Dövlət Proqramı” təsdiq edilmişdir. 

Dövlət proqramının məqsədi sağlamlıq imkanları məhdud 

şəxslərin təhsil hüququnu təhsilin bütün pillələri üzrə 

digər şəxslər ilə bərabər səviyyədə təmin etməkdən və 

onların təhsili üçün maneəsiz mühiti yaratmaqdan iba-

rətdir. Bir sözlə, sağlamlıq imkanları məhdud şəxslərin 

təhsilə cəlb edilməsi istiqamətində genişmiqyaslı işlər 

davam etdirilir. Bu gün müvafiq qanunlara  təklif edilən 

dəyişiklikləri qəbul etməklə sağlamlıq imkanları məhdud 

şəxslərin təhsilinin təşkilinin qanunvericilik bazası daha 

da möhkəmləndiriləcəkdir.  

Hörmətli deputatlar, Elm və təhsil komitəsinin qanun 

layihələri haqqında rəyi müsbətdir və bu qanun layihə-

lərini dəstəkləməyi sizdən xahiş edirəm. Diqqətinizə görə 

təşəkkür edirəm. 

Sədrlik edən. Çox sağ olun, Bəxtiyar müəllim. 

Çıxış etmək istəyən yoxdur. Ona görə də mən qanun 

layihələrini bir-bir səsə qoyacağam. Buyurun, 9-cu məsə-

ləyə münasibət bildirin. 

 
Səsvermənin nəticələri (saat 12.14 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

 Çox sağ olun, qanun layihəsi üçüncü oxunuşda qəbul 

edildi.  

10-cu məsələni səsə qoyuram. Buyurun.  

 
Səsvermənin nəticələri (saat 12.14 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, bu qanun layihəsi də üçüncü oxunuşda 

qəbul edildi.  

Hörmətli həmkarlar, bununla da üçüncü oxunuşda olan 

qanun layihələri başa çatdı. Gördüyünüz kimi, gündəli-

yimizdə 10 məsələ qalır. Onu da qeyd edim ki, 11-ci mə-

sələdən başlayaraq növbəti 7 məsələ, yəni 17-ci məsələ 

daxil olmaqla, bu qanun layihələri hamısı ikinci oxunuşda 

olan qanun layihələridir.   

Beləliklə, biz gündəliyin 11-ci məsələsinə keçirik. Bu, 

“Ətraf mühitin mühafizəsi sahəsində fərqlənməyə görə” 

Azərbaycan Respublikasının medalının təsis edilməsi ilə 

əlaqədar “Azərbaycan Respublikasının orden və medalla-

rının təsis edilməsi haqqında” Qanunda dəyişiklik edilmə-

si barədə qanun layihəsidir. Məsələyə dair məlumat ver-

mək üçün mən Hüquq siyasəti və dövlət quruculuğu komi-

təsinin üzvü hörmətli  Bəhruz  Məhərrəmova söz verirəm. 

Bəhruz müəllim, buyurun. 

B.Məhərrəmov, Milli Məclisin Hüquq siyasəti və 

dövlət quruculuğu komitəsinin üzvü. 

Təşəkkür edirəm, hörmətli sədr. Hörmətli deputatlar, 

birinci oxunuşda layihə ilə bağlı ətraflı məlumat verilib. 

Nə plenar iclasda, nə də daha sonra komitəyə heç bir 

təklif, tövsiyə daxil olmadığı üçün məsələnin səsverməyə 

çıxarılmasını xahiş edirəm. Çox sağ olun. 

Sədrlik edən. Çox sağ olun, Bəhruz müəllim. 

Hörmətli həmkarlar, bu, ikinci oxunuş olduğuna görə 

mən məsələni əsas kimi səsə qoyuram. Buyurun, məsələyə 

əsas kimi münasibət bildirin. 

 
Səsvermənin nəticələri (saat 12.16 dəq.) 

Lehinə 95 

Əleyhinə 0 

Bitərəf 0 

Səs vermədi 1 

İştirak edir 96 

Nəticə:  Qəbul edildi 

 

Əsas kimi qəbul edildi, çox sağ olun. 

Aydın müəllim, çıxış etmək istəyirsiniz?  

Yerdən. (Eşidilmir.) 

Sədrlik edən. Aydın müəllim, ikinci oxunuşdur, bilir-

siniz, ikinci oxunuşun tələbinə uyğun. Buyurun.  

A.Mirzəzadə. Təşəkkür edirəm, hörmətli sədr. Belə 

medalın təsis edilməsinə müsbət baxıram. Ümumiyyətlə, 

cəmiyyətin müxtəlif fəaliyyət sahələri üzrə dövlət 

mükafatlarının olması dövlətçiliyin inkişafında əsas 

elementlərdən biridir. Bütün dünya dövlətlərində bu var. 

Bununla belə, bu medalla bağlı bir neçə təklifim var. 

Birincisi, medalın statusunda medalı təsis edəcək insanlar 

kateqoriyasında üç hal nəzərdə tutulur. Birinci, bu sahə 

üzrə layihələrdə iştirak edənlər, ikinci, təbliğatla məşğul 

olanlar, üçüncü, beynəlxalq təşkilatlarla əməkdaşlıq 

sahəsində çalışanlar. Belə çıxır ki, Ekologiya və Təbii 

Sərvətlər Nazirliyinin işçiləri bu medalla təltif edilə 

bilməyəcəklər. Ona görə ki, onlar, sadəcə, öz vəzifələrini 

yerinə yetirirlər. Belə çıxır ki, yaşıllaşdırma idarələrinin 

işçiləri bu medalla təltif edilə bilməyəcəklər, çünki onlar 

layihələrdə iştirak eləmirlər. Onlar, sadəcə, vəzifələrini 

vicdanla yerinə yetirirlər. Su hövzəsinin qorunmasında, 

qanunsuz mal kəsiminin qarşısını alaraq həmin mühitin 

qorunmasında fəaliyyəti həyata keçirən qida təhlükəsizliyi 

işçiləri də bu medalla təltif edilə bilməyəcəklər. Ona görə 

də mən statusa bir bəndin də əlavə edilməsini təklif 

edirəm: “Ətraf mühitin mühafizəsində əldə etdiyi yüksək 

nailiyyətlərə görə”. Yəni əgər biz konkret layihəyə görə 

bu medalı verəcəyiksə, onda ətraf mühitin mühafizəsi ilə 

məşğul olan çox sayda işçi bu medalla təltif edilə 

bilməyəcək. Bu, birinci təklifim. 

İkinci. Bütün dünyada ətraf mühitin mühafizəsinin 

qeyri-rəsmi rəngi yaşıl rəng qəbul edilib. Amma medalın 

lent hissəsi göy rəngdədir. Yaşıl rəng bizim bayrağımızın 

da rəngində var. Elə isə medalın lenti niyə göy rəngdədir? 

Açığı deyim, mən bunu başa düşmədim. Mən təklif 

edirəm, həmin göy rəngi yaşıl rənglə əvəz edəsiniz. Yaxud 

da, ümumiyyətlə, bir tək yaşıl rəng edin. Ekoloqlar, 

“yaşıllar”, bunlar Avropada çox nüfuzlu siyasi təşkilat-

lardır və əgər bu, qeyri-rəsmi simvoldursa, niyə bizim me-

dalın lentində belə yaşıl rəng olmasın? Mən təklif edirəm 

ki, yaşıl rəng əlavə edilsin. 

Üçüncü təklifim isə ümumi bir təklifdir. Bu ondan 

ibarətdir ki, bizim bütün dövlət mükafatlarımız ümumən 

sinənin sol tərəfinə taxılmaq üçün nəzərdə tutulub. 

Dünyada isə sinənin sağ tərəfində böyük ulduz formasında 

ya qiymətli, ya da parlaq daşla bəzədilmiş bir neçə qatdan 

ibarət olan orden və medallar da var. Çox təəssüf ki, bizim 

dövlət mükafatlarının içərisində sinənin sağ tərəfinə taxıla 

biləcək və dövlət tərəfindən yüksək mükafatla təltif olu-

nan medallar, mükafatlar yoxdur. Mən təklif edirəm ki, 

gələcək dövlət mükafatlarının tərtibində hörmətli rəssam-

larımız bunu nəzərə alsınlar. Yaxud da mümkündürsə, 

mövcud dövlət mükafatlarımızın bəzilərinin təsvirində 

müəyyən dəyişikliklər ediləndə bu hal nəzərə alınsın. 

Təşəkkür edirəm. 

Sədrlik edən. Çox sağ olun, Aydın müəllim. 

Siyavuş müəllim, sualınız var? Buyurun. 

S.Novruzov. Təşəkkür edirəm, hörmətli sədr. Aydın 

müəllim məsələ qaldırdı. Aydın müəllim, sağ tərəfə adətən 

hərbi ordenlər taxılır. Məsələn, “Azərbaycan Bayrağı” 

ordeni sağ tərəfə taxılır. Sol tərəfdə isə əmək fəaliyyətinə, 

dövlətə göstərdiyi xidmətlərə görə verilən ordenlərdir. Bir 

“Vətən müharibəsi qəhrəmanı” və “Azərbaycanın Milli 

Qəhrəmanı”, keçmiş “Sovet İttifaqı qəhrəmanı” və “So-

sialist əməyi qəhrəmanı” sol tərəfə taxılır. Bunların sta-

tusunda hamısı yazılıb. Bizdə hərbi orden və medallar sağ 

tərəfdə asılır.  

Sədrlik edən. Sağ olun, Siyavuş müəllim. Bəhruz 

müəllimə kömək etdiniz. 

Sabir Rüstəmxanlı. Sabir müəllim, buyurun. 

S.Rüstəmxanlı. Təşəkkür edirəm, hörmətli xanım sədr. 

Hamımız, təbii ki, bu medalın qəbul olunmasına səs 

verəcəyik. Təbii ki, bir sıra adamlar da bu medalı alacaq. 

Yaxşı olardı ki, bu medalın ilk nüsxələri Bakı şəhərindəki 

köhnə parkları, yaşıllıqları çox uğurlu şəkildə məhv 

etdiklərinə görə şəhərin bir sıra icra başçılarına verilsin. 

Bu, əlbəttə, dırnaqarası deyilmiş bir məsələdir. Amma hər 

halda ətraf mühitin qorunması Azərbaycan üçün çox 

mühüm bir məsələdir. Meşələrin sahələri sürətlə azalır, 

yaşıllıqlar məhv edilir və  bizim çöllərimizdə, düzəngah 

yerlərimizdə su azlığına görə səhralaşma gedir.  

Mənim təklifim konkretdir.  Bu medalların adlarında 

konkretlik olmalıdır və mümkün qədər qısa olmalıdır. 

Burada “Ətraf mühitin mühafizəsi sahəsində fərqlənməyə 

görə” adı çox uzundur. Məncə, bunu yığcamlaşdırmaq 

olar. Əslində, bu məsələ ilə bağlı layihələrin hazırlanması, 

informasiya yayılması, beynəlxalq əlaqələrin gücləndiril-

məsi – hamısı ətraf mühitin mühafizəsinə xidmət edir. 

Ona görə də bu medalın adı “Ətraf mühitin mühafizəsində 

fərqlənməyə görə” olmalıdır. Daha “sahəsində”... Bu söz-

lərin çoxu birbaşa rus dilindən və ya başqa dillərdən tər-

cümə ilə, yaxud kalka yolu ilə yaranmış adlarda ortaya çı-

xır. Rus dilində “za”, “no” kimi bağlayıcılar, xüsusi sufiks-

lər var. Onları Azərbaycan dilinə mexaniki şəkildə tərcü-

mə edirlər və beləcə, artıq sözlər çıxır. Məncə, “Ətraf mü-

hitin mühafizəsində fərqlənməyə görə” medalı olmalıdır. 

Təşəkkür edirəm.  

Sədrlik edən. Sağ olun.  

Bəhruz müəllim, çıxışlarla bağlı sözünüz varmı?  

B.Məhərrəmov. Hörmətli xanım sədr, əlbəttə, səslənən 

iradlarla bağlı fikirlərim var. Mən hesab edirəm ki, Aydın 

müəllimin qeyd etdiyi birinci məsələ məhz 1-ci bənddə 

əksini tapıb. Göy rəngə qalanda bizim bayrağımızda göy 

rəng də var. Mən hesab etmirəm ki, bu, arqumentdir. Am-

ma istənilən halda söylənilən iradları mən qanunvericilik 

təşəbbüsü subyekti ilə də müzakirə edib həmkarlarıma 

məlumat verəcəyəm. Sağ olun.  

Sədrlik edən. Sağ olun. 

Hörmətli həmkarlar, bilirsiniz, birinci oxunuşda qanun 

layihəsinə maddələr üzrə münasibət bildirməliyik. Qanun 

layihəsində 3 maddə var. Xahiş edirəm, 1-ci maddəyə mü-

nasibət bildirin. Buyurun. 

 
Səsvermənin nəticələri (saat 12.23 dəq.) 

Lehinə 97 

Əleyhinə 0 

Bitərəf 0 

Səs vermədi 1 

İştirak edir 98 

Nəticə:  Qəbul edildi 

 

Çox sağ olun, qəbul edildi.  

Mən 2-ci maddəni  səsə qoyuram. Buyurun. 

 
Səsvermənin nəticələri (saat 12.24 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

Çox sağ olun, qəbul edildi.  

Mən 3-cü maddəni səsə qoyuram. Buyurun, münasibət 

bildirin. 

 
Səsvermənin nəticələri (saat 12.24 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

 

Çox sağ olun, 3-cü maddə də qəbul edildi.  

İndi isə xahiş edirəm, qanun layihəsinə bütövlükdə mü-

nasibət bildirin. 

 
Səsvermənin nəticələri (saat 12.24 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, biz gündəliyin 12-ci məsələsinə 

keçirik. Bu məsələ İnzibati Prosessual Məcəllədə dəyişik-

lik edilməsi barədə qanun layihəsidir. 

Məsələyə dair məlumat vermək üçün, Əli müəllim, mən 

yenə də Sizə söz verirəm. Buyurun.  

Ə.Hüseynli. Çox sağ olun, xanım sədr. Bu məsələni bi-

rinci oxunuşda geniş təqdim etmişdim. Söhbət iddia müd-

dətinin axımının dayandırılması müddəasından gedir və 

məhz buna görə də İnzibati Prosessual Məcəlləyə bir əlavə 

edilir. Səsə qoyulmasını xahiş edirəm.  

Sədrlik edən. Çox sağ olun. 

Hörmətli həmkarlar, biz qanun layihəsinin əsas kimi 

qəbul edilməsinə münasibət bildirməliyik. Buyurun. 

 
Səsvermənin nəticələri (saat 12.25 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi. 

Çıxış etmək istəyən yoxdur. Ona görə də mən səsverməyə 

keçirəm. Qanun layihəsində iki maddə var. 1-ci maddəyə 

münasibət bildirin. Buyurun.  

 
Səsvermənin nəticələri (saat 12.26 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə:  Qəbul edildi 

 

Çox sağ olun, 1-ci maddə qəbul edildi.  

2-ci maddəni səsə qoyuram. Buyurun. 

 
Səsvermənin nəticələri (saat 12.26 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

 

2-ci maddə də qəbul edildi.  

İndi isə mən qanun layihəsini  bütövlükdə səsə qoyu-

ram. Buyurun.  

 
Səsvermənin nəticələri (saat 12.26 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

13-cü məsələyə keçirik. Bu məsələ “İnformasiya, infor-

masiyalaşdırma və informasiyanın mühafizəsi haqqında” 

Qanunda dəyişiklik edilməsi barədə qanun layihəsidir. 

İkinci oxunuş üçün qanun layihəsini İnsan hüquqları ko-

mitəsinin sədri Zahid Oruc təqdim edəcək. 

Zahid müəllim, buyurun.  

Z.Oruc, Milli Məclisin İnsan hüquqları komitəsinin 

sədri. 

Təşəkkür edirəm, hörmətli sədr. Hörmətli Məclis üzv-

ləri, mən xatırlatmaq istəyirəm ki, birinci oxunuşda layi-

həni geniş təqdim etmişdik. Ondan öncə isə, hörmətli sədr, 

Sizin tapşırığınızla iki komitə məsələni geniş dinləmələr 

səviyyəsində müvafiq qurumların məsul nümayəndələrinin 

iştirakı ilə müzakirə etmişdi. Ona görə birinci oxunuşda 

yalnız bizim iki həmkarımızın – hörmətli Nigar xanım 

Arpadarai və hörmətli Etibar Əliyevin çıxışları olmuşdu. 

Hər iki çıxışda layihə müdafiə olunmuşdur və prinsipial 

olaraq qeyd edilmişdir ki, risk və təhdidlərdən qorunmaq 

üçün mütləq milli təhlükəsizlik əhəmiyyəti daşıyan belə 

qanun layihəsi qəbul olunmalıdır.  

Təbii ki, hörmətli Etibar müəllim, eyni zamanda, 

“müəyyən yeni silahların” anlayışlarının daxil edilməsi 

təklifini də vermişdi. Mən onların üzərində indi geniş da-

yanmayacağam. Amma qanunvericilik təşəbbüsü subyekti 

ilə bu məsələləri bir daha  müzakirə edəcəyik. Əminəm ki, 

üçüncü oxunuş qarşısında bu məsələlərə geniş yer verə 

biləcəyik. Komitə üzvləri ikinci oxunuşa çıxarılmaq üçün 

qanun layihəsinə müsbət mövqelərini bildiriblər. Təşəkkür 

edirəm.  

Sədrlik edən. Zahid müəllim, çox sağ olun. Siz “din-

ləmə” sözünü işlətdiniz, amma bu, komitənin iclası idi. 

Statuslar müxtəlifdir, ona görə xahiş edirəm, heç müqa-

yisə də etməyin. 

Qanun layihəsinə İqtisadi siyasət, sənaye və sahibkarlıq 

komitəsində baxılmışdır. Hörmətli Tahir müəllimdən 

xahiş edəcəyəm ki, komitənin rəyini bildirsin. Buyurun.  

T.Mirkişili. Hörmətli xanım sədr, qanun layihəsi bizim 

İqtisadi siyasət, sənaye və sahibkarlıq komitəsində də ikin-

ci oxunuş üçün müzakirə olunmuşdur. Layihəni iqtisadi 

təhlükəsizlik üçün faydalı hesab edirik. Komitə üzvlərinin 

mətn ilə bağlı hər hansı bir təklifi olmadığına görə layi-

həni olduğu kimi müzakirəyə çıxarmağınızı xahiş edirəm.  

Sədrlik edən. Tahir müəllim, çox sağ olun.  

Hörmətli həmkarlar, qanun layihəsini hələ əsas kimi 

qəbul etməliyik. Buyurun, münasibət bildirin.  

Səsvermənin nəticələri (saat 12.29 dəq.) 

Lehinə 86 

Əleyhinə 0 

Bitərəf 0 

Səs vermədi 1 

İştirak edir 87 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi. 

Mən baxıram ki, 5 nəfər çıxış etmək istəyir. Xahiş edirəm, 

ikinci oxunuşun tələblərini nəzərə alın. 

Musa Qasımlı. Musa müəllim, buyurun. Yadınızdadır 

ki,  bugünkü çıxışlar 5 dəqiqəyə qədərdir. Buyurun. 

M.Qasımlı. Təşəkkür edirəm, hörmətli xanım sədr. 

Çox qısa danışacağam. Qanun layihəsinə təklif edilən 

dəyişikliklərə səs verəcəyəm. Bu qanun layihəsinə edilən 

dəyişikliklər dövlətimiz və millətimiz üçün çox böyük 

əhəmiyyət daşıyır. Yaxşı bilirsiniz ki, inkişaf, yenilənmə 

həmişə açıqlığı tələb edir. Təhlükəsizliyin etibarlı qorun-

ması isə daha çox, belə demək mümkündürsə, qapalılığı 

tələb edir. İndiki şəraitdə ortaya sual çıxır. Necə etmək 

olar ki, təhlükəsizliyimizin etibarlı qorunması ilə biz inki-

şafımızı, tərəqqimizi təmin edək? Bunların orta nisbətini 

necə tapmaq olar? Hesab edirəm ki, bu qanun layihəsinə 

təklif edilən dəyişikliklər məhz buna xidmət edir. Bir 

tərəfdən etibarlı təhlükəsizlik, digər tərəfdən inkişafımız.  

Bu da heç kimə sirr deyil ki, son illərdə kiber hücumlar, 

təhdidlər,  risklər dünyada artıb. Özü də bu risklər təkcə 

dövlətləri deyil, cəmiyyətləri, milli-mənəvi psixologiyanı, 

həyatı təhdid edir. Bunlar bir çox transmilli şirkətlərin, 

ayrı-ayrı dövlətlərin qanunları ilə yaradılmasına baxma-

yaraq, təkcə dövlətlər deyil, eyni zamanda, bütün dünya 



 232 

iqtisadi sistemini, bank sistemini və digər subyektləri 

təhdid etmək dərəcəsinə gəlib çıxıb. Hamı bilir ki, indiki 

dövrdə artıq hər hansı bir informasiya üçün canlı infor-

masiya o qədər də əhəmiyyətli deyil, texnologiyalar daha 

vacibdir. Ona görə də kiber hücumlardan qorunmaq hər 

bir dövlət üçün, o cümlədən bizim üçün ən vacib məsələ-

lərdən biridir. O  da sirr deyil ki, bu gün serverlər bizim 

ölkəmizin coğrafi- siyasi sərhədlərindən kənardadır. Bu 

məsələlər öz aktuallığını saxlayır.  

Hesab edirəm ki, bu qanunda edilən dəyişikliklər bizim 

üçün bir məsələnin həllinin vacibliyini irəli sürür. Hör-

mətli xanım sədr, məncə, bizim ali məktəblərimizdə infor-

masiya texnologiyaları üzrə yüksək səviyyəli mütəxəssis-

lərin hazırlanmasına xüsusi diqqət yetirilməlidir. Çünki 

bizim gələcəyimiz bundadır. 

Konkret olaraq iki məsələ ilə bağlı hörmətli Zahid 

müəllimdən xahiş edərdim, baxsınlar, görsünlər. Maddə 

24. Adı belədir: “Kritik informasiya infrastrukturunun təh-

lükəsizliyi üzrə tələblər”. Olar ki, bu, “təhlükəsizliyi 

tələbləri” yazılsın? Gözəl ana dilimiz var, onun qram-

matikasına da uyğun olar. “Üzrə” ifadəsi nə dərəcədə... 

Yəni bunu götürmək mümkündürmü?  

İkincisi, 20.5-ci maddədə “Kritik informasiya infras-

trukturunun təhlükəsizliyi üzrə fəaliyyətin təşkili” yazılıb. 

Yenə düşünürəm ki,  burada da “üzrə” ifadəsi artıqdır. 

Düşünməyə dəyər. “Təhlükəsizlik fəaliyyətinin təşkili” 

ifadəsi dilimizin ədəbi normalarına tam uyğun olardı. Qa-

nun layihəsinə səs verəcəyəm. Diqqətinizə görə təşəkkür 

edirəm. Sağ olun.  

Sədrlik edən. Sağ olun.  

Sahib Alıyev. Sahib müəllim, buyurun. 

S.Alıyev. Təşəkkür edirəm. Hörmətli xanım sədr, də-

yərli həmkarlar! “İnformasiya, informasiyalaşdırma və 

informasiyanın mühafizəsi haqqında” Qanunda edilən 

düzəliş kibertəhlükəsizlik  sahəsində əlaqələri, kibertəh-

lükəsizlikdən məsul orqanın səlahiyyət və hüquqlarını 

tənzimləyəcək. Bununla yanaşı, bu düzəliş, mənim fikrim-

cə,  kiberməkan, kibermüdafiə ilə bağlı heç də bütün sahə-

ni əhatə etmir, yəni dövlətin kibersuverenliyinin tam təmin 

edilməsi, milli kibertəhlükəsizlik sənayesinin fundamental 

hüquqi bazasının yaradılması üçün kibertəhlükəsizlik haq-

qında, çox ehtimal ki,  yaxın gələcəkdə biz qanun qəbul 

edəcəyik. Ola da bilsin ki, hazırda düzəlişini etdiyimiz 

qanun həmin o qanunun tərkib hissəsi rolunda çıxış etsin. 

Çünki biz artıq qlobal və total rəqəmsallaşmanın getdiyi 

bir dönəmdə yaşayırıq. Bu sahədə hətta ən fundamental 

dəyişikliklər belə çox kiçik bir vaxt qismində baş verdi-

yindən məhz belə bir qanunun tez bir zamanda istər-istə-

məz qəbuluna ehtiyac yaranacaqdır.  

Konkret olaraq burada maddələrin üzərinə gəldikdə isə, 

burada kritik informasiya infrastrukturu anlayışının əhatə 

etdiyi sahələrdə “energetika” sözünün önünə, məncə, 

“yanacaq-energetika” sözləri də əlavə olunmalıdır. Mə-

sələn, Səngəçal terminalı, təbii ki, kritik informasiya infras-

trukturu hesab olunur. Amma bunun energetikaya aidiyyəti 

yoxdur. Yəni bunun yanacaq sahəsinə aidiyyəti var. Ona 

görə də mən belə bir əlavənin edilməsini təklif edirəm. 

 Bundan başqa, burada kritik informasiya infrastrukturu 

subyektləri arasında orta və kiçik biznes yoxdur. Mən 

səbəbini anlayıram, nəyə görə yoxdur. Amma  Amerika 

Birləşmiş Ştatlarının telekommunikasiya nəhənglərindən 

olan “Verizon”un araşdırmaları göstərir ki, ümumiyyətlə, 

kibertəhdidlərin 43 faizi, – bu, 2019-cu ilin hesabatıdır, – 

kiçik biznesin payına düşür. Eyni sahə üzrə ixtisaslaşan 

başqa nəhəng şirkət “Kingfisher Technologies” isə ötən 

ilki hesabatında  bunun 26 faiz  olduğunu göstərirdi. Ümu-

miyyətlə, eyni sahə üzrə ixtisaslaşmış “Corero Network 

Security” adlı başqa bir qurum əsas DoS hücumların kiçik 

biznes subyektlərinə doğru yönəldiyini deyir. Ona görə 

mən fikirləşirəm ki, bu haqda düşünməyə ehtiyac var.  

Qanunun müsbət tərəflərindən biri 20-6.4-cü və 20-6.6-cı 

maddələrdir. Bunlar məhz sahibkarlıq subyektlərinin 

lazımsız və lüzumsuz yoxlamalardan  sığortalanması mad-

dələridir ki, mən bunları da çox mühüm hesab edirəm.  

Sonda ölkənin kibertəhlükəsizliyinin qorunmasında çox 

böyük rolu olan mütəxəssislərə, zabitlərə təşəkkürümü 

çatdırıram. İkinci Qarabağ savaşı zamanı bizim, sadəcə, 

düşmən tərəfindən deyil, onların havadarları tərəfindən də 

çox güclü kibertəhdidlərlə üzləşməyimizə baxmayaraq, o 

təhdidlərin də qarşısı çox peşəkarlıqla və ləyaqətlə alındı. 

Bunlar adətən, belə deyək, gizli qəhrəmanlardır, amma 

mənə elə gəlir ki, onlara bir təşəkkür borcumuz var. Diq-

qətinizə görə təşəkkür edirəm. 

Sədrlik edən. Sağ olun.  

Etibar Əliyev. Etibar müəllim, buyurun.  

E.Əliyev. Çox hörmətli Sahibə xanım, hörmətli de-

putatlar, ilk növbədə qeyd edim ki, “İnformasiya, informa-

siyalaşdırma və informasiyanın mühafizəsi haqqında” Qa-

nunda edilən yeni dəyişiklikdə xeyli maraqlı məqamlara 

rast gəlmək olur. Diqqəti cəlb edən əsas məsələlərdən biri 

özəl qurumların da kritik informasiya infrastrukturu ob-

yekti olaraq qəbul edilməsidir. Yəni hansı isə özəl quruma 

olan kiberhücum istifadəçilər üçün, cəmiyyət üçün prob-

lemlər yaradacaqsa, bu qurumlar da bu qanunun təsiri al-

tına düşəcək. Onlar da dövlətin müəyyən etdiyi kiber şərt-

lərə əməl etməlidirlər. Beləliklə, qanunun bu formada qə-

bulundan sonra, məsələn, yalnız Bakcell-ə, Azercell-ə və 

ya “Azərişıq”a deyil, internet üzərində xidmət göstərən 

hansı isə startapa və ya ərzaq istehsal edən hansı isə fer-

merə də dövlətin kibertəhlükəsizlik ilə bağlı müəyyən 

etdiyi şərtlərə əməl edilməsi tələb oluna bilər. Lakin 

qanunda hansı istiqamət üzrə fəaliyyəti olan özəl qurumlar 

məsələsinə aydınlıq gətirilməyib.  

Burada narahatlıq doğuran digər məsələ həm də kritik 

informasiya infrastrukturunun təhlükəsizliyi ilə bağlı 

tələbləri ödəmək üçün çəkilən xərclərdir. Əgər dövlət bu 

xərcləri qarşılamasa, sonda özəllərin xidmətlərində qiy-

mətlər yüksələ bilər. Artıq birinci oxunuşdan keçən layi-

hədə kibertəhlükəsizliyin qorunması istiqamətində atılan 

addımlarda şəffaflığın təmin edilməsi, ictimai nəzarətin 

təşkili, informasiya açıqlığı, fərdi məlumatların toxunul-

mazlığı, nəzarətedici qurumların hesabatlılığı ilə bağlı müd-

dəalara da rast gəlinmir. Düşünürəm ki, bu növ fəaliyyətdə 

müəyyən prinsiplərin təsbit olunması  olduqca vacibdir.  

Eyni zamanda, fikrimcə, artıq hazır olduğu bildirilən 

informasiya təhlükəsizliyi və kibertəhlükəsizlik üzrə stra-

tegiyanın qəbulu da bu sahəyə daha geniş yanaşmağa, 

kiber mühit üçün böyük əhəmiyyət kəsb edən beynəlxalq 

əməkdaşlıq məsələlərini nəzərə almağa, dövlət qurumları 

arasında səlahiyyət bölgüsünü dəqiqləşdirməyə kömək edə 

bilərdi. Lakin bir faktı deyim. 2022-ci il aprelin 22-də 

rəqəmsal inkişaf və nəqliyyat naziri  Rəşad Nəbiyev Azər-

baycan Kibertəhlükəsizlik Təşkilatları Assosiasiyasının təq-

dimat mərasimində çıxış edərkən  deyib ki,  2022–2027-ci 

illər üçün informasiya təhlükəsizliyi və kibertəhlükəsizlik 

üzrə strategiya artıq hazırdır və yaxın zamanda onun 

qəbulu gözlənilir. Düşünürəm ki, ümumiyyətlə, ölkə-

mizdə kiber ekosistemin tənzimlənməsinə ciddi ehtiyac 

olması müzakirə predmeti deyil və buna ciddi ehtiyac var. 

Xüsusən də bu qanun ölkənin kiber mühitinin inkişafı və 

dayanıqlılığında, əsas sektorlardan milli maraqların qorun-

masında, xidmətlərin dayanıqlılığında mühüm rol oyna-

yacaq.  

Başqa bir məqamı da qeyd edim. 2021-ci il aprelin 27-də 

“Rəqəmsal transformasiya sahəsində idarəetmənin təkmil-

ləşdirilməsi haqqında” Azərbaycan Respublikası Prezi-

dentinin Fərmanı mövcuddur. Həmin fərmanın 2.1-ci bən-

dində yazılır: “Nazirlər Kabineti Azərbaycan Respublika-

sında rəqəmsal transformasiya konsepsiyasının layihəsini 

4 ay müddətində hazırlayıb Azərbaycan Respublikasının 

Prezidentinə təqdim etsin”. Mən soraqlaşdım və gördüm 

ki, bu, hələ hazır deyil.  

Göründüyü kimi, qanunverici baza kifayət qədər zən-

gindir və bu dəyişikliklər də vacibdir. Aidiyyəti qurum-

ların bu istiqamətdə səmərəli çalışmaları və bu prosesə 

maraqlı tərəfləri cəlb etməklə, beynəlxalq təcrübələr nə-

zərə alınmaqla kompleks yanaşmaq bacarıqları qalır. Sağ 

olun, təşəkkür edirəm.  

Sədrlik edən. Sağ olun.  

Bəhruz Məhərrəmov. Buyurun, Bəhruz müəllim.  

B.Məhərrəmov. Təşəkkür edirəm, hörmətli xanım 

sədr. Hörmətli deputatlar, öncə mən həm birinci oxunuş 

zamanı ətraflı məruzəyə görə, həm də bugünkü iclasın 

əvvəlində gündəlik ətrafında müzakirələrdə çox konsep-

tual çıxışa görə, Zahid müəllim, Sizə təşəkkür etmək istə-

yirəm.  

Qanun  layihəsinə  gəldikdə, 20-1.2-ci maddədə qeyd 

edilir: “Dövlət sirri təşkil edən məlumatların, habelə fərdi 

məlumatların toplanmasını və işlənməsini həyata keçirən  

kritik informasiya infrastrukturunun  təhlükəsizliyi dövlət 

sirri və fərdi məlumatlar haqqında qanunvericiliyin tələb-

ləri nəzərə alınmaqla təmin olunur”. Mən hesab edirəm ki, 

qanunvericiliyin dairəsi burada məhdud göstərilib. Çünki 

kritik əhəmiyyətə malik, kritik əhəmiyyətinə görə bank 

sirri, vəkil sirri, həkim sirri və sair məqamlar az əhəmiy-

yətə malik deyil. Nə dövlət sirri, nə də fərdi məlumatlar 

haqqında qanunvericilik bu meyarları əhatə etmir. Ona 

görə də mətndə, hesab edirəm ki, bu məsələyə diqqət 

olunmalıdır. Ümumiyyətlə, sosial şəbəkələrin hazırkı 

inkişaf tendensiyası şəraitində mən bu qanunun əhəmiy-

yətini yüksək qiymətləndirirəm. Amma hesab edirəm ki, 

cəmiyyət, ictimaiyyət bu prosesdə fəal olmalıdır. Çünki 

qanunlar hər şeyi tənzimləyə bilməz.  

İndi sosial media hamıya – söz haqqı olana da, olma-

yana da geniş meydan verir. Təəssüf ki, bəziləri məscidin 

qapısını açıq görüb müasir dövlətçiliyin təməli olan Heydər 

Əliyev ideyalarını təftiş  etməyə cəsarət göstərirlər. 1990-cı 

illərdə o cəsarəti göstərib ölkəni müdafiə etmək, işğalın 

qarşısını almaq olardı. Siyasi iradə göstərib ölüm hök-

münü, demokratik mövqe sərgiləyib senzuranı ləğv etmək 

olardı. Amma biz bu gün o “cəsarət” sahiblərinin 1990-cı 

illərdə əllərində güc və səlahiyyət olanda bu cəsarətini 

gördükmü? Əlbəttə, böyük əksəriyyət bunları dərk edir. 

Amma sosial şəbəkələrdə saxta demokratiya mühazirə-

lərinin təsirinə düşənlər gərək bilsinlər ki, bu gün o 

gurultu ilə danışanlar 1990-cı illərdə əllərində səlahiyyət 

olanda heç özlərini qoruya bilməyən, məhz Heydər Əliyev 

sayəsində Surət Hüseynovun dar ağacından xilas olan 

adamlardır. Heydər Əliyev iyunda deyil, iyulda gəlsəydi, 

indi açıq deyək, arxivlərdə bunların Azadlıq meydanında 

dar ağaclarında yellənən  qalaq-qalaq fotoları var idi.  Elə 

bu parlamentin o zaman lentə alınmış iclaslarına baxın, 

görün, Heydər Əliyev bizi kimlərdən, nələrdən qurtarıb. 

Ona görə də zamanında hakimiyyət institutlarını xanlıq-

lara, bəyliklərə çevirən dövlət ierarxiyasını kökündən 

sarsıdan adamların bu gün sosial şəbəkələrdə, cəmiyyətdə 

özlərini siyasi lider kimi sırımasına yol vermək olmaz. 

Bunlar hər fürsətdə dövlətə zərbə vurmaq üçün hazır 

dayanıblar.  

Bilirsiniz, bu günlərdə Azərbaycanda bir xanım 

jurnalistə qarşı hücum oldu. Belə bir iddia var. Təbii ki, 

baş verən  hal dövləti narahat edir. Hər kəs əmin olsun ki, 

bütün lazımi tədbirlər görüləcək. Amma baxın, hər gün 

dünyada yüzlərcə cinayət hadisəsi baş verir və heç bir 

ölkənin təhlükəsizlik sistemi fərdi olaraq da vətəndaşı tam 

sığortalaya bilməz. Əsas olan ümumi stabillikdir ki, bu 

gün Azərbaycanda ictimai qayda və ictimai təhlükəsizlik, 

sabitlik tam təmin olunub. Bu mənada belə çirkin 

hadisələrlə dövləti qarşı tərəf, polisi günahkar kimi təqdim 

etmək iyrənc siyasi fürsətçilikdir. Bu fürsətçilər yenə 

ortaya düşüblər və tələsik mitinq təşkil edib insidentdən 

siyasi xal qazanmaq istəyirlər. Baxmayaraq ki, şikayətçi-

nin özünün maraqlarına uyğun olaraq, belə məsələlər 

yalnız və yalnız hüquq müstəvisində həllini tapmalıdır. 

Amma bunların təfəkkürü 30 il əvvəldə qalıb. Hələ də 

məsələlərin meydanda həll olunduğu qənaətindədirlər. Əl 

çəkin bu meydan təfəkküründən! 1990-cı illərdə bizdə 

yaranan vəziyyətdən, “rəngli inqilab”ların bu gün yaşan-

dığı ölkələrin durumundan dərs çıxarın, bu gəncləri zəhər-

ləməyin. Başa düşün, sizin təfəkkürdə olan insanların döv-

rü bitib.  Getdi o meydandan hakimiyyətə gəldiyiniz gün-

lər. Bir şans düşdü əlinizə, idarəçiliyi bazara çevirdiniz. 

İndi dövlət idarəçiliyi laboratoriya deyil ki, deyəsiniz,  o 

vaxt alınmamışdı, bu dəfə alınacaq.  

Bu gün bizim informasiya məkanımızda ən böyük 

təhdidlər elə bunlardır. Ona görə də hər kəs, kim ki 

Azərbaycanı güclü görmək istəyir, bu fürsətçiləri rədd 

etməlidir, Heydər Əliyev ideologiyasını yeni mərhələyə 

daşıyan İlham Əliyev şəxsiyyəti ətrafında birləşməlidir. 

Bu ölkənin, bu xalqın mövcudiyyətini qorumaq üçün baş-

qa alternativ yoxdur, ola da bilməz.  

Mən bir daha layihəyə qayıtmaq istəyirəm. Təbii ki, 

dəstəkləyəcəyəm və hər bir həmkarımı da məsələyə 

müsbət münasibət bildirməyə çağırıram. Təşəkkür edirəm.  

Sədrlik edən. Çox sağ olun.  

Tahir Mirkişili, buyurun.  

T.Mirkişili. Hörmətli xanım sədr, əslində, mənim çı-

xışıma səbəb hörmətli həmkarım Etibar Əliyevin çıxışında 

qanunda sahibkarlıq sahələrinin göstərilməməsinə toxun-

masıdır. Mən, sadəcə, xatırlatmaq istəyirəm ki, qanunun 

“Anlayışlar” olan hissəsində birbaşa göstərilib ki, bu 

qanun yalnız və yalnız səhiyyə, maliyyə bazarları, ener-

getika, nəqliyyat, informasiya texnologiyaları, telekom-

munikasiya, su təchizatı və ekologiya sahəsində fəaliyyət 

göstərən və kritik infrastrukturlara sahib olan sahibkarlara 

aiddir. Burada, təbii ki, məntiqlə kiçik və orta sahibkar ola 

bilməz. Çünki infrastrukturun kritik olması kifayət qədər 

böyükdür. Təbii ki, bu tələblər sahibkarlar üçün müəyyən 

xərcə səbəb olacaq. Amma bir daha xatırladım ki, bu 

xərclərə əgər sahibkarlar getməsələr, ondan dəyə biləcək 

zərərin miqyası çəkiləcək xərclərin miqyasından dəfələrlə 

çox ola bilər. Dövlətin burada məqsədi həm də  sahib-

karları qorumaq üçün onlara hər hansı bir yardımın gös-

tərilməsindən ibarətdir. Çox sağ olun.  

Sədrlik edən. Çox sağ olun, Tahir müəllim.  

Zahid müəllim, sözünüz var idi?  

Yerdən. (Eşidilmir.) 

Sədrlik edən. Buyurun.  

Z.Oruc. Təşəkkür edirəm, hörmətli sədr. Qısaca demək 

istəyirəm ki, Milli Məclis üzvlərinin məsələ ilə bağlı  

çıxışlarının vacib tezislərini mən özüm üçün qeyd etdim, 

eyni zamanda, stenoqramdan da bu məsələləri daha əhatəli 

götürəcəyik.  

Burada xüsusən vurğulanırdı ki, serverlər  milli deyil, 

bu informasiyanı qoruyan mexanizmlər, qurğular, ava-

danlıqlar “HiTech” korporasiyalar, yəni onların  əli ilə 

yaradılır, onlar da bu dünyaya nəzarət edirlər. Nəinki 50 il, 

100 il, hətta 30 il bundan əvvəlki dövrdən fərqli olaraq bu 

deyilən elektron idarəçiliyi, elektron hökumət modelinin 

öz təhlükələri var. Bunun ona görə də coğrafi məkandan, 

dəniz məkanından fərqli olmayan “kiber məkan”, “kiber 

vətən” anlayışları da daxil olubdur. Bu hamı tərəfindən də 

qəbul olunur.  

Hər birimizdə smart telefon var. Amma bunların adı 

smartdır, adını  qəsdən belə qoyublar. Hər birimiz müx-

təlif tətbiqlərə daxil oluruq və hər birimizin informasiya 

kütləsi hələ fərd olaraq haradasa datalarda toplanır. İndi 

bu, kəşfiyyat və casus sistemlərinə keçən adamların öz 

portretini orada formalaşdırmış olur. İndi biz nə telefon 

istehsalını, nə digər qurğuları, nə kompüterləri, nə onların 

qoruma mexanizmlərini, nə də o cür serverləri, hələ ki, 

tam yarada bilmirik. Bu, dünyanın özü üçün də çox böyük 

bir təhlükədir. Ona görə də burada müxtəlif yollar, mexa-

nizmlər var. Ötən dəfə bu yöndə dövlət təhlükəsizlik orqa-

nının müavini  çıxış etmişdi, müəyyən fikirlərini söylə-

mişdi. Mən demək istəyirəm ki, əlbəttə, biz anlayışlarla 

bağlı,  əhatə dairəsi ilə bağlı bu məsələyə bir daha işçi 

qrupla baxacağıq. Təşəkkür edirəm ki, bu mövqeləri 

söylədilər. Çox sağ olun.  

Sədrlik edən. Çox sağ olun. Elə mən də təklif etmək 

istəyirdim ki, burada səslənən təkliflərə, ya suallara siz 

işçi qaydada komitənin iclasında baxasınız və sonra da 

hörmətli həmkarlarımızın nəzərinə çatdırasınız. 

 Hörmətli həmkarlar, çıxış edən daha yoxdur. Mən 

qanun layihəsini maddə-maddə səsə qoyuram. Layihədə 

iki maddə var. Xahiş edirəm, 1-ci maddəyə münasibət 

bildirin. 

 
Səsvermənin nəticələri (saat 12.50 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

 

Çox sağ olun, 1-ci maddə qəbul edildi.   

İndi isə mən 2-ci maddəni səsə qoyuram. Buyurun. 

 
Səsvermənin nəticələri (saat 12.50 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, 2-ci maddə də qəbul edildi.  

İndi isə mən qanun layihəsini ikinci oxunuşda bütöv-

lükdə səsə qoyuram. Buyurun. 

Səsvermənin nəticələri (saat 12.50 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Qanun layihəsi ikinci oxunuşda qəbul edildi. 

Hörmətli həmkarlar, biz gündəliyin 14-cü məsələsinə 

keçirik. Bu məsələ İnzibati Xətalar Məcəlləsində 

dəyişiklik edilməsi haqqında qanun layihəsidir.  

Əli müəllim, mən yenə də Sizdən xahiş edirəm, məsələ-

yə dair məlumat verin. Buyurun.  

Ə.Hüseynli. Çox sağ olun, xanım sədr. Hörmətli de-

putat həmkarlar, artıq həmkarlarım Zahid müəllim və 

Tahir müəllim 13-cü məsələ ilə bağlı geniş məlumat verdi-

lər. Bizim komitənin təqdimatında olan məsələ İnzibati 

Xətalar Məcəlləsinə yeni bir maddənin əlavə olunmasıdır, 

artıq təqdim olunmuş, qəbul etdiyimiz qanunun müddəa-

larının qorunması məqsədi daşıyır. Yəni infrastrukturun 

təhlükəsizliyinin təmin edilməsi qaydalarının pozulması, 

maneçilik törədilməsi və sair. Diqqətinizə çatdırmaq 

istəyirəm ki, bizim qanunvericilik, həm cinayət qanun-

vericiliyi, həm də inzibati xətalar qanunvericiliyi bütöv-

lükdə kibercinayətlərə qarşı çox ciddi məsuliyyət növləri 

nəzərdə tutur. Burada isə sadəcə qaydaların pozulma-

sından söhbət getdiyinə görə, hesab edirik ki, komitə ola-

raq cərimə sanksiyaları adekvatdır. Yəni təxminən vəzifəli 

şəxslər üçün 400 manat, hüquqi şəxslər üçün isə 500 

manata qədərdir. Ona görə bu layihəyə səs verməyinizi 

xahiş edirəm. Çox sağ olun.   

Sədrlik edən. Çox sağ olun, Əli müəllim. Bu qanun 

layihəsinə iki komitədə də baxılıb. 

Zahid müəllim, qısa olaraq, xahiş edirəm, münasi-

bətinizi bildirin. 

Z.Oruc. Hörmətli sədr, komitə üzvləri ikinci oxunuşa 

müsbət səs veriblər.  

Sədrlik edən. Çox sağ olun.  

Tahir müəllim, sizin komitənizdə də baxılıb. Xahiş 

edirəm, münasibətinizi bildirin.  

T.Mirkişili. Hörmətli sədr, bizim komitənin də rəyi 

müsbətdir. Çox sağ olun.  

Sədrlik edən. Çox sağ olun, Tahir müəllim. 

Hörmətli həmkarlar,  ikinci oxunuşdur deyə qanun layi-

həsini əvvəlcə əsas kimi qəbul etməliyik. Buyurun, əsas 

kimi münasibət bildirin.  
 

Səsvermənin nəticələri (saat 12.52 dəq.) 

Lehinə 99 

Əleyhinə 0 

Bitərəf 0 

Səs vermədi 1 

İştirak edir 100 

Nəticə:  Qəbul edildi 
 

Çox sağ olun, qanun layihəsi əsas kimi qəbul edildi. 

Çıxış etmək istəyən yoxdur. Qanun layihəsinin səsver-

məsinə keçirik. 5 maddədən ibarətdir. Mən onların ikisini 

bir, üçünü isə bir səsə qoyacağam. İndi isə xahiş edirəm, 

1-ci və 2-ci maddələrə münasibət bildirin. Buyurun.  
 

Səsvermənin nəticələri (saat 12.53 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, bu maddələr qəbul edildi.  

İndi isə 3-cü, 4-cü və 5-ci maddələrə münasibət bildi-

rin. 

 
Səsvermənin nəticələri (saat 12.53 dəq.) 

Lehinə 98 

Əleyhinə 0 

Bitərəf 0 

Səs vermədi 0 

İştirak edir 98 

Nəticə:  Qəbul edildi 

 

Çox sağ olun, bu maddələr də qəbul edildi.  

İndi isə mən qanun layihəsini bütövlükdə səsə qoyu-

ram. Buyurun. 

 
Səsvermənin nəticələri (saat 12.54 dəq.) 

Lehinə 98 

Əleyhinə 0 

Bitərəf 0 

Səs vermədi 1 

İştirak edir 99 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi. 

Hörmətli həmkarlar, biz gündəliyin 15-ci məsələsinə 

keçirik. Bu, “Əhalinin sağlamlığının qorunması haqqında” 

Qanunda və digər 3 qanunda dəyişiklik edilməsi barədə 

qanun layihəsidir, ikinci oxunuşda müzakirəyə təqdim 

edilir. Məsələyə dair məlumat vermək üçün mən hörmətli 

Rəşad müəllimə söz vermək istəyirəm. Rəşad müəllim, 

buyurun.  

R.Mahmudov, Milli Məclisin Səhiyyə komitəsi sədri-

nin müavini.  

Çox təşəkkür edirəm, hörmətli xanım sədr. Bəhs olunan 

layihədə təklif olunan dəyişiklik “Nağdsız hesablaşmalar 

haqqında” Azərbaycan Respublikasının Qanununa uyğun-

laşdırmanın həyata keçirilməsini təmin etməkdən ötrüdür. 

İkinci oxunuşun tələblərinə uyğun şəkildə komitəmizdə 

baxılmış və millət vəkilləri tərəfindən hər hansı bir təklif 

və tövsiyə qeydə alınmamışdır. Səsə qoyulmasını xahiş 

edirik.   

Sədrlik edən. Rəşad müəllim, çox sağ olun. 

Hörmətli həmkarlar, bu qanun layihəsinə iki komitədə 

də baxılıb.  

Tahir müəllim, sizin komitənizdə baxılıb. Buyurun. 

T.Mirkişili. Hörmətli sədr, bizim komitənin bu layihə 

üzrə də rəyi müsbətdir. Səsə qoymağınızı xahiş edirəm.  

Sədrlik edən. Çox sağ olun, Tahir müəllim.  

Şahin müəllim, Adil müəllim yoxdur, xahiş edirəm, 

sizin komitənin rəyi haqqında məlumat verin. Buyurun.  

Ş.İsmayılov, Milli Məclisin Gənclər və idman komitəsi 

sədrinin müavini.  

Hörmətli xanım sədr, komitədə baxılmışdır. Səsə 

qoyulması xahiş olunur.  

Sədrlik edən. Çox sağ olun. 

Qanun layihəsini biz əvvəlcə əsas kimi qəbul etmə-

liyik. Buyurun, qanun layihəsinə əsas kimi münasibət 

bildirin. 

Səsvermənin nəticələri (saat 12.55 dəq.) 

Lehinə 99 

Əleyhinə 0 

Bitərəf 0 

Səs vermədi 0 

İştirak edir 99 

Nəticə:  Qəbul edildi 

 

  Çox sağ olun, əsas kimi qəbul edildi. 2 nəfər çıxış 

etmək istəyir, Qüdrət müəllim və Siyavuş müəllim. Hör-

mətli həmkarlar, əgər etiraz etmirsinizsə, biz  fasiləsiz da-

vam edək.  

Qüdrət müəllim, buyurun.  

Q.Həsənquliyev. Çox sağ olun, hörmətli sədr. Biz 

indicə informasiya ilə bağlı danışırdıq. Doğrudan da, icti-

maiyyətə informasiya veriləndə bir az ətraflı verilməlidir. 

Mən qanun layihəsinə səs verəcəyəm. Amma bu günlərdə 

biz gördük ki, İcbari Tibbi Sığorta üzrə Dövlət Agentliyi 

həkimlərin maaşının min manata qədər qaldırılması ilə 

bağlı açıqlama verdi. Amma orada səhiyyə xidməti təkcə 

həkimlərdən ibarət deyil, axı. Tibb bacıları, texniki xid-

mətdə olan insanlar var. İnsanlar tərəfindən zaman-zaman 

qeyd olunur ki, onların maaşları çox aşağıdır. Onların da 

əmək haqları haqqında düşünmək, bu barədə də ictimaiy-

yətə açıqlama vermək lazımdır. Bununla əlaqədar mənə 

çoxlu sayda müraciətlər var. Mən deyirəm, sizin  kimi 

mətbuatdan öyrənmişəm ki, həkimlərin maaşı min ma-

natdan artıq olacaq, amma tibb işçiləri və digərləri ilə bağ-

lı məlumat yoxdur. Bu, ictimai bir məsələ olduğuna görə 

hörmətli Rəşad müəllimdə məlumat varsa, bu barədə də 

məlumat versin.  Bu məndən çox ictimaiyyət üçün lazım-

dır. Çox sağ olun.  

Sədrlik edən. Çox sağ olun, Qüdrət müəllim. Rəşad 

müəllim əgər bilirsə, məlumat verəcək.  

İndi isə mən Siyavuş müəllimə söz vermək istəyirəm. 

Siyavuş müəllim, buyurun.  

S.Novruzov. Təşəkkür edirəm. Hörmətli xanım sədr, 

hörmətli deputatlar. Nəzərdə tutulan qanun layihəsinə 

düzəliş vacibdir. Əhalinin sağlamlığının qorunması vacib 

şərtlərdən biridir. Bu, tək nağdsız ödənilmə ilə deyil, eyni 

zamanda, bunun təmin olunması ilədir. Bu məsələlər 

diqqət mərkəzində olmalıdır. Xüsusən əhalinin sağlamlığı-

nın əsası, bazası o dərman preparatları ilə, gətirilən dər-

manların keyfiyyəti ilə və onların qiyməti ilə bağlıdır. Bu 

da hər bir insana əlçatan olmalıdır ki, bundan istifadə et-

sin. Məsələn, qardaş Türkiyə və digər ölkələrlə müqa-

yisədə bizdə bu dərmanların qiyməti bahadır.  

İkinci bir  tərəfdən Ukrayna–Rusiya münasibətlərini nə-

zərə alsaq, Azərbaycana idxal olunan dərman preparat-

larının böyük hissəsi bu ölkələrdən idxal olunurdu. Nəzərə 

alaq ki, burada artıq Əfqanıstan sindromu həyata keçirilir. 

Yəni sülh yaratmaq istəyən dövlətlər sülh yaratmaq 

əvəzinə müharibənin daha çox uzanmasına xidmət gös-

tərirlər. Necə ki vaxtı ilə Sovetlər Birliyini Əfqanıstana 

salıb  uzun müddət orada saxlamaqla tamamilə Sovetlər 

Birliyini çökdürdülər. İndi həmin proqramın başqa hissəsi 

həyata keçirilir. O baxımdan da biz gözləyə bilmərik ki, 

bir neçə günə o münaqişə bitəcək, yaxud da bitməyəcək. 

Ona görə də əhalimizin sağlamlığının qorunması üçün 

tədbirlər görülməlidir. Tədbirlər də ondan ibarətdir ki, 

insanların gətirdiyi dərman preparatlarının istər gömrük-

dən, istərsə də başqa yerlərdən buraxılmasına şərait   ya-

ratmalıyıq, dərman bazası daha çox olmalıdır. O cümlədən 

tibbi fəaliyyət.  

Vaxtı ilə cənab Prezidentin və Birinci vitse-prezidentin 

sayəsində Azərbaycanda modul tipli xəstəxanalar yara-

dıldı, böyük xəstəxanalar tikildi, 750-dən artıq diaqnostika 

və xəstəxana tikildi və o dövrdə təhvil verildi. Korona-

virus dövründə Azərbaycan  bu proseslərdən digər ölkə-

lərə nisbətən daha yüngül formada çıxdı. Amma görür-

sünüz ki, Şərqdən yenidən ikinci dalğa gəlməkdədir. İstər 

Şimali Koreyada, istərsə də Çində proseslər yenidən baş-

lanıbdır. Bu baxımdan əhalinin qorunması vacib şərtlərdən 

biridir. Bu proseslərdə həkimlərimiz böyük fədakarlıq 

göstərdilər. Onlara təşəkkürümüzü bildiririk. Amma eyni 

zamanda, digər strukturlar da  bu addımları atmalıdır.  

Bir neçə gün öncə Nazirlər Kabineti qərar verdi, bəzi 

məhsulların gömrük rüsumunu azaltdı və ümumiyyətlə, 

götürdü. Hesab edirəm ki, bunların sayı daha çox ol-

malıdır. Əhalinin sağlamlığı həm də qida təminatından 

asılıdır. Qida təminatı olmadan bunların həyata keçiril-

məsi sağlamlığın qorunması üçün  çətin ola bilər. Odur ki, 

biz qanunun hansısa ödənişini hesablamazdan əvvəl, 

birinci, təminat ilə məşğul olaq. Qanunlarımızla, yaxud da  

digər strukturlara müraciətlərimizlə onları təmin edək ki, 

əhalimiz həm qida ilə, həm dərmanla, həm də xəstəxana-

larla tam şəkildə təmin olunsunlar. Ondan sonra onlar istər 

nağd şəkildə, istərsə də nağdsız ödəsinlər. Bunun o qədər 

də əhəmiyyəti yoxdur. Pul olandan sonra necə istəsən, 

etmək olar. Əsas odur ki,  pul olsun. Təşəkkür edirəm.  

Sədrlik edən. Sağ olun. 

Rəşad müəllim, buyurun. Rəşad Mahmudov. 

R.Mahmudov. Çox  təşəkkür edirəm. Əlbəttə ki, hazır-

da müzakirəyə çıxarılmış qanun layihəsinin predmeti ol-

masa da, var olan mövzu həssas olduğuna görə istər Qüd-

rət müəllimin, istərsə də Siyavuş müəllimin narahatlıqla 

dilə gətirdikləri problemlərlə əlaqədar bəzi  vəziyyətlərə 

aydınlıq gətirmək istəyirəm.  

Əvvəla, hər bir ölkədə və dünyada icbari tibbi sığor-

tanın başlanması, eləcə də səhiyyə islahatları hər zaman 

gözəl bir sosial effekt yaratmaqla birlikdə, həm də ağrılı 

keçən bir dönəm olaraq yaddaşlarda qalıb. Bu gün istər 

müharibənin, istərsə də icbari tibbi sığorta ilə birlikdə 

COVID probleminin dünya və ölkəmiz üçün yaratmış 

olduğu sıxıntılara baxmayaraq, Azərbaycan səhiyyə sis-

temi Ümumdünya Səhiyyə Təşkilatı tərəfindən də dün-

yaya nümunə göstərilə biləcək bir nəticə verdi, COVID-ə 

yoluxmaların sayı,  xəstəxanalarda ən kritik hallarda belə 

xəstələrin idarə olunması, süni tənəffüs aparatlarına bağlı 

xəstələrə göstərilən xidmət, eləcə də əhali üzərinə düşən 

ölüm və ağırlaşmalara görə bəlkə də dünyada söz sahibi 

olan nəticələrlə geridə bir iz buraxdı.  

Mən Qüdrət müəllimin bu fikri ilə razıyam. Həssas   

mövzu olan orta tibb personalı, tibb bacıları ilə əlaqədar 

bir mövzuya toxunuldu. Amma bilinməsi lazım olan bir 

həqiqət var ki, həkimlərin maaşlarının artırılmasından 

əvvəl, icbari tibbi sığorta sistemi fəaliyyətə başladıqdan 

sonra ilk artımdan faydalananlar orta tibb  personalı olub. 

İcbari tibbi sığorta nəzdində çalışan xəstəxanalarda bizim 

aldığımız məlumata görə, 450-500 manatın üzərində mini-

mum əməkhaqqı başlamış vəziyyətdədir. Bu məlumatı 

sizinlə paylaşmaq istəyirəm.  

Bir də fürsətdən istifadə edərək bildirmək istəyirəm ki, 

bu gün dünəndən başlayaraq dünyada beynəlxalq səviy-

yədə tibbi bacısı günüdür və Azərbaycanda dünən ilk dəfə 

Tibb bacılarının birinci Respublika forumu keçirildi. İlk 

dəfə Azərbaycan tarixində xaricdən dəvət olunmuş tibb 

bacısı, professor və dosentlər tərəfindən mülahizələr və 

müzakirələrə qatıldıq. Fürsətdən istifadə edərək mən bu 

mövzunu dilə gətirmək istəyirəm, çünki hər bir ölkənin 

sosial layihələri içərisində vacib olan səhiyyə sisteminin 

inkişafı ilə əlaqədar hər zaman ölkələrdə işlər görülür və 

çətinliklər əmələ gəlir. Amma Azərbaycan hökuməti də, 

Azərbaycan dövləti də  bu gün cənab Prezidentin ortaya 

qoymuş olduğu  siyasi əzmə uyğun bir şəkildə bu sahədə 

aparılması gərəkən addımları atır. Amma icra strukturları, 

Təhsil komitəsi, Səhiyyə komitəsi ilə birlikdə, düşünürəm 

ki, tibb bacılarının təhsili ilə əlaqədar ölkədə var olan 

vəziyyət beynəlxalq səviyyədə müzakirəyə çıxarıldığı za-

man bəzi neqativ halların ortadan qaldırılması üçün geniş 

müzakirələrə ehtiyac var. Bu müzakirələr nəticəsində 

gələcəkdə ən böyük yükü götürə biləcək həmin orta tibb 

personalının təhsil sisteminin təkmilləşdirilməsinə ehtiyac 

var. Onların yüksək ixtisaslaşmaya, doktorantura, dosent, 

professor olması üçün  yollarının açılması lazımdır. Çünki 

əfsuslar olsun ki, postsovet məkanında var olan ənənə, 

tarixi hadisələr heç də özünü doğrultmur. Bu nədir? Tibb 

bacıları həkimlərin sağ əlidir deyə, bir düşüncə var. Əmin 

olun ki, bu, inkişaf etmiş ölkələrdə, tibbinə inandığımız, 

güvəndiyimiz ölkələrdə, eləcə də qardaş Türkiyədə belə 

1955-ci ildən etibarən qaldırılmış bir vəziyyətdir. Onların 

peşə təhsili üzərində olan bakalavr təhsili və yüksək 

ixtisaslaşma təhsilləri var. Bunun nəticəsidir ki, həmin 

ölkələrdə bu gün səhiyyə islahatları apararkən əsas səhiy-

yənin gücünü daşıyan sistemlər yükü daha rahat bir 

şəkildə daşıya bilirlər.  

Qüdrət müəllimin dediyi sözə, suala və cəmiyyəti nara-

hat edən məsələyə aydınlıq gətirmək istəyirəm ki, bu gün 

var olan maaş da, icbari tibbi sığorta da, orta tibb persona-

lının maaşı da əvvəlki illərlə müqayisədə qənaətbəxş 

artımlarla üz-üzə qalmışdır. Amma əlbəttə ki, dövlət 

olaraq onların sosial müdafiəsinin daha da gücləndiril-

məsi, maaşlarının daha da artırılması bizim üçün hər 

zaman prioritet istiqamətlərdən biri olub və olacaq. Çünki 

hamımız bilirik ki, səmərəli səhiyyə siyasətinin həyata 

keçirilməsi və əlçatan səhiyyə xidmətinin alınması üçün 

biz əsas bu xidməti göstərən subyektlərə xəstəxanaların və 

insan resurslarının təkmilləşməsi,  onların keyfiyyətli 

həyat tərzi sürmələri üçün imkanlar yaratmalıyıq. 

Siyavuş müəllimin də sualı ilə əlaqədar onu bildirə 

bilərəm ki, bəli, dərman preparatlarının təminatı ölkədə 

qanunvericilik səviyyəsində təsdiqlənmiş yola uyğun 

şəkildə həyata keçirilir. Əlbəttə ki, mövcud vəziyyətdə, 

əslində, qanunvericilik orqanının predmeti olmayan, 

amma işlək mexanizmində əksiklər və problemlər  əmələ 

gələ bilir. Bu, həm dünyadakı iqtisadi problemlərlə əlaqə-

dardır, həm də bəzən ölkədə var olan daxili icra struktur-

larının işlək mexanizmində geriləmələr, yaxud gecikmələr 

nəticəsində ehtiyac olan dərmanlara əlçatanlıq az olur və 

bunun qarşılığında da insanlarda ciddi bir stress yaranır. 

Bəzən bu dərman preparatları uyğun olmayan, çox yüksək 

qiymətlərə satılır. Amma dövlətin aidiyyəti qurumları və 

bu gün Səhiyyə Nazirliyi başda olmaqla İcbari Tibbi 

Sığorta, TƏBİB və eləcə də digər dövlət qurumları ortaq 

müzakirələrlə bu siyasətin ən yüksək səviyyədə həyata 

keçirilməsi üçün lazım olan bütün güclərini səfərbər etmiş 

vəziyyətdədirlər.  

Sizi əmin etmək istəyirik ki, Azərbaycan səhiyyə işçisi, 

Azərbaycan tibbi dövlətin onların qarşısında qoymuş oldu-

ğu vəzifələri ən yüksək səviyyədə yerinə yetirir, hər bir in-

sanın, hər bir vətəndaşın özünü Azərbaycan səhiyyəsinə 

rahat əmanət edə bilməsi üçün var gücü ilə çalışır və yaxın 

gələcəkdə, yəqin ki, biz bunların nəticələrini də görəcəyik. 

Mən təşəkkür edirəm, sağ olun.  

Sədrlik edən. Sağ olun, Rəşad müəllim. Siz qaldırılan 

məsələlərdən daha geniş danışdınız. 

 Tahir Mirkişili. Tahir müəllim, buyurun.   

T.Mirkişili. Hörmətli xanım sədr, mən, əslində, 

hörmətli Rəşad müəllimin həmkarım Qüdrət müəllimin 

sualına verdiyi cavabla bağlı bir neçə kiçik rəqəm demək 

istəyirəm. Düşünürəm ki, bəlkə Qüdrət müəllim üçün 

faydalı ola bilər. Çünki biz təxminən bu yaxınlarda komitə 

olaraq icbari tibbi sığortadan keçən bir il müddətində 

əmək haqqı sisteminin necə dəyişməsi ilə bağlı bir arayış 

istəmişdik. Çünki sığortadan yığılan pulun məqsədlərin-

dən biri həkimlərimizin daha çox əməkhaqqı alması ilə 

bağlıdır. Bu rəqəmlər məndə var. Bir-ikisini səsləndirmək 

istəyirəm. Qüdrət müəllimə də faydalı ola bilər.  

Son bir il ərzində qeyri-tibb heyəti üzrə ölkədə mini-

mum maaş 294 manatdan 406 manata çatdırılmışdır. Bu, 

təxminən 38 faiz artım deməkdir. Yüksək maaş, yəni ma-

aşın yuxarı həddi isə 665 manatdan 7 min 123 manata 

çatdırılmışdır. Orta tibb heyəti üzrə maaş isə son 1 il ər-

zində 294 manatdan 506 manata çatdırılmışdırsa, bu da 

təxminən 49 faiz artım deməkdir. Yəni bu rəqəmlər bir 

daha göstərir ki, mövcud sistem işlədikcə, biz bunu daha 

çox tətbiq etdikcə həkimlər ilə yanaşı, orta tibb heyətinin, 

qeyri-tibb heyətinin maaşları da artacaqdır. Diqqətinizə 

görə minnətdaram. 

Sədrlik edən. Çox sağ olun, Tahir müəllim. 

Hörmətli həmkarlar, çıxış etmək istəyən yoxdur. 

Maddələr üzrə səsverməyə keçirik. Qanun layihəsində 4 

maddə var. Mən onları iki-iki səsə qoyacağam. Xahiş edi-

rəm, 1-ci və 2-ci maddələrə münasibət bildirin.  

Səsvermənin nəticələri (saat 13.10 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə:  Qəbul edildi 

 

Qəbul edildi, sağ olun.  

3-cü və 4-cü maddələri səsə qoyuram. Xahiş edirəm, 

münasibət bildirin. 

 
Səsvermənin nəticələri (saat 13.10 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 
 

 Qəbul edildi, sağ olun.  

İndi isə mən qanun layihəsini  bütövlükdə səsə qoyu-

ram. Münasibət bildirin. Buyurun. 
 

Səsvermənin nəticələri (saat 13.10 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 
 

Qanun layihəsi ikinci oxunuşda qəbul edildi, çox sağ 

olun.  

Hörmətli həmkarlar, biz gündəliyin 16-cı məsələsinə 

keçirik. Bu məsələ “Enerji resurslarından səmərəli istifadə 

və enerji effektivliyi haqqında” Qanunda dəyişiklik 

edilməsi barədə qanun layihəsidir. Məsələyə dair məlumat 

vermək üçün mən Təbii ehtiyatlar, energetika və ekologi-

ya komitəsinin üzvü Fatma xanım Yıldırıma söz verirəm. 

Fatma xanım, buyurun. 

F.Yıldırım, Milli Məclisin Təbii ehtiyatlar, energetika 

və ekologiya komitəsinin üzvü. 

Təşəkkür edirəm, hörmətli xanım sədr. Hörmətli millət 

vəkilləri, ikinci oxunuşda müzakirəyə çıxarılan qanun la-

yihəsində dəyişikliklər uyğunlaşdırma və terminlərin də-

qiqləşdirilməsi məqsədi daşıyır. Komitəmizə millət vəkil-

ləri tərəfindən heç bir təklif və tövsiyə daxil olmamışdır. 

Səsə qoyulmasını xahiş edirəm. 

Sədrlik edən. Çox sağ olun, Fatma xanım. 

Hörmətli həmkarlar, qanun layihəsini əvvəlcə əsas kimi 

qəbul edək. Buyurun, münasibət bildirin. 

 
Səsvermənin nəticələri (saat 13.12 dəq.) 

Lehinə 94 

Əleyhinə 0 

Bitərəf 0 

Səs vermədi 1 

İştirak edir 95 

Nəticə:  Qəbul edildi 

 

Çox sağ olun, əsas kimi qəbul edildi. 

Mən görürəm ki, Vüqar Bayramovun sözü var.  

Vüqar müəllim, buyurun. 

V.Bayramov. Çox sağ olun, hörmətli xanım sədr. Çox 

qısa olaraq iki təklif təqdim etmək istərdim. Birincisi, 

ikinci oxunuşun tələblərinə uyğun olaraq, qanun layihə-

sinin 1-ci maddəsinə “nəqli” sözü əlavə olunur. Beynəl-

xalq praktikada, istər Avropa İttifaqının, istərsə də qardaş 

Türkiyənin praktikasında enerji resurslarından səmərəli 

istifadədə həm də enerjinin saxlanması xüsusi qeyd 

olunur. Ona görə təklif edərdim ki, nəqli, satışı və isteh-

lakı ilə bağlı həm də “satışı” sözü əlavə olunsun. Bu, 4-cü 

və 6-cı maddələr üçün də keçərli ola bilər.  

İkinci təklifim 8-ci maddə ilə bağlıdır. 8-ci maddədə 

“ərazi” sözü “sahəsi” sözü ilə əvəz edilir. Amma Şəhərsal-

ma və Tikinti Məcəlləsində ərazi inşaat üçün təklif olunan 

sahədir. Amma sahə inşaatın yerləşdiyi ərazidir. Bu ba-

xımdan burada meyar dəyişdiyinə görə mən təklif edərdim 

ki, həmin maddə üzrə digər meyara da  baxılsın, də-

yişilsin. Çünki nəzərə alaq ki, orada söhbət məhz 250 ton 

ekvivalentində enerjidən gedir. Burada terminlər dəyişdiyi 

üçün analoji olaraq digər meyara baxıb dəyişilməsi məq-

sədəuyğun olardı. Təşəkkür edirəm.  

Sədrlik edən. Çox sağ olun, Vüqar müəllim. 

Fatma xanım, qeydlərinizi apardınız. Düşünürəm ki, 

iclasda bu haqda danışa biləcəksiniz.  

İndi isə, hörmətli həmkarlar, mən qanun layihəsinin 

səsverməsinə keçirəm. Qanun layihəsi iki maddədən iba-

rətdir. Xahiş edirəm, 1-ci maddəyə münasibət bildirin. 
 

Səsvermənin nəticələri (saat 13.14 dəq.) 

Lehinə 95 

Əleyhinə 1 

Bitərəf 0 

Səs vermədi 0 

İştirak edir 96 

Nəticə:  Qəbul edildi 

Çox sağ olun, 1-ci maddə qəbul edildi.  

2-ci maddəni səsə qoyuram. 

 
Səsvermənin nəticələri (saat 13.14 dəq.) 

Lehinə 90 

Əleyhinə 0 

Bitərəf 0 

Səs vermədi 0 

İştirak edir 90 

Nəticə:  Qəbul edildi 

 

Qəbul edildi, sağ olun.  

İndi isə mən qanun layihəsini bütövlükdə səsə qoyu-

ram. Münasibət bildirin. Buyurun. 

 
Səsvermənin nəticələri (saat 13.14 dəq.) 

Lehinə 95 

Əleyhinə 0 

Bitərəf 0 

Səs vermədi 0 

İştirak edir 95 

Nəticə:  Qəbul edildi 

 

Qanun layihəsi ikinci oxunuşda qəbul edildi. Çox sağ 

olun. 

Hörmətli həmkarlar, 17-ci məsələyə keçirik. Bu, Şəhər-

salma və Tikinti Məcəlləsində, “Elektroenergetika haqqın-

da” Qanunda və digər 4 qanunda dəyişiklik edilməsi barə-

də qanun layihəsidir. Qanun layihəsi ikinci oxunuşda mü-

zakirəyə təqdim edilir.  

Məsələyə dair məlumat vermək üçün, Əli müəllim, mən 

yenə Sizə söz vermək istəyirəm.  

Buyurun, məlumat verin. 

Ə.Hüseynli. Çox sağ olun, hörmətli xanım sədr. Gün-

dəliyin 17-ci məsələsi və bizim komitəyə aid olan Şəhər-

salma və Tikinti Məcəlləsində edilən dəyişiklik uyğunlaş-

dırma xarakteri daşıyır. Həmkarım Fatma xanımın məru-

zəsindən irəli gəlir. Ona görə də ikinci oxunuşda səsə 

qoyulmasını xahiş edirəm. 

Sədrlik edən. Çox sağ olun.  

Qanun layihəsinə Milli Məclisin daha iki komitəsində 

baxılıb. Fatma xanım, bu gün komitənin rəyini Siz təqdim 

edirsiniz. Buyurun. 

F.Yıldırım.  Komitəmizdə baxılmışdır. Rəyimiz  müs-

bətdir. Səsə qoyulmasını xahiş edirəm. 

Sədrlik edən. Çox sağ olun.  

Tahir müəllim, sizin komitədə də baxılıb. Buyurun. 

T.Mirkişili. Hörmətli sədr, bizim də rəyimiz müsbətdir. 

Çox sağ olun. 

Sədrlik edən. Çox sağ olun. 

Hörmətli həmkarlar, qanun layihəsini əvvəlcə əsas kimi 

qəbul edək. Buyurun, münasibət bildirin. 

 
Səsvermənin nəticələri (saat 13.16 dəq.) 

Lehinə 94 

Əleyhinə 0 

Bitərəf 0 

Səs vermədi 0 

İştirak edir 94 

Nəticə:  Qəbul edildi 

 

 Çox sağ olun, əsas kimi qəbul edildi. Heç kim çıxış 

eləmək istəmir. Qanun layihəsində 7 maddə var. Mən bu 

maddələrin üçünü bir, dördünü isə bir səsə qoyacağam. 

Buyurun, 1-ci, 2-ci və 3-cü maddələrə münasibət bildirin.  

Səsvermənin nəticələri (saat 13.16 dəq.) 

Lehinə 87 

Əleyhinə 0 

Bitərəf 0 

Səs vermədi 2 

İştirak edir 89 

Nəticə:  Qəbul edildi 

 

Çox sağ olun, qəbul edildi.  

4-cü, 5-ci, 6-cı və 7-ci maddələri səsə qoyuram. Buyu-

run, münasibət bildirin. 
 

Səsvermənin nəticələri (saat 13.17 dəq.) 

Lehinə 93 

Əleyhinə 0 

Bitərəf 0 

Səs vermədi 0 

İştirak edir 93 

Nəticə:  Qəbul edildi 
 

Çox sağ olun, qəbul edildi.  

İndi isə mən qanun layihəsini  bütövlükdə səsə qoyu-

ram. Münasibət bildirin. Buyurun. 
 

Səsvermənin nəticələri (saat 13.17 dəq.) 

Lehinə 96 

Əleyhinə 0 

Bitərəf 0 

Səs vermədi 0 

İştirak edir 96 

Nəticə:  Qəbul edildi 
 

Qanun layihəsi ikinci oxunuşda qəbul edildi, çox sağ 

olun.  

Hörmətli həmkarlar, bu, ikinci oxunuşda olan sonuncu 

qanun layihəsi idi. Onu da qeyd edim ki, gündəliyin son 3 

məsələsi cənab Prezidentin bir məktubu ilə Milli Məclisə 

daxil olub və  bunlar mahiyyətcə bir-birinə yaxın olan qa-

nun layihələridir. Beləliklə, gündəliyin 18-ci məsələsi 

“Elektroenergetika haqqında”, 19-cu məsələ “Sahibkarlıq 

sahəsində aparılan yoxlamaların tənzimlənməsi və sahib-

karların maraqlarının müdafiəsi haqqında” və “Sahib-

karlıq sahəsində aparılan yoxlamaların dayandırılması 

haqqında” qanunlarda dəyişiklik edilməsi barədə qanun 

layihəsidir, 20-ci məsələ isə İnzibati Xətalar Məcəl-

ləsində dəyişiklik edilməsi haqqında qanun layihəsidir. 

Onu da qeyd edim ki, bu üç qanun layihəsi birinci 

oxunuşda olan layihələrdir.   

Hörmətli həmkarlar, mən təklif edirəm ki, bu layihə-

lərin təqdimatları ayrılıqda edilsin, müzakirə birgə, səs-

vermə isə ayrılıqda keçirilsin. 18-ci məsələyə dair məlu-

mat vermək üçün mən Təbii ehtiyatlar, energetika və eko-

logiya komitəsinin üzvü İltizam Yusifova söz verirəm. 

İltizam müəllim, buyurun. 

İ.Yusifov, Milli Məclisin Təbii ehtiyatlar, energetika və 

ekologiya komitəsinin üzvü.  

Təşəkkür edirəm, hörmətli Sahibə xanım. Hörmətli de-

putat həmkarlarım, “Elektroenergetika haqqında” Azər-

baycan Respublikasının Qanununda dəyişiklik edilməsi 

barədə qanun layihəsi, əsasən, təkmilləşdirmə xarakteri 

daşıyır. Azərbaycan Respublikası Prezidentinin 2016-cı il 

6 dekabr tarixli Fərmanı ilə təsdiq edilmiş “Azərbaycan 

Respublikasında kommunal xidmətlərin inkişafına dair 

Strateji Yol Xəritəsi”ndə nəzərdə tutulmuş istilik təsisatı 

sahəsində normativ hüquqi bazanın təkmilləşdirilməsi 

tədbirlərinin icrası, o cümlədən istilik enerjisi istehsalı, 

ötürülməsi, paylanması və istehlakının təşkili prinsiplə-

rinin müəyyən edilməsi və tənzimlənməsində istilik ener-

jisindən istifadə qaydalarının təsdiq edilməsi üçün hüquqi 

əsasın müəyyən edilməsi məqsədi ilə hazırlanmışdır. Qa-

nun layihəsinin iki maddəsi yeni redaksiyada təklif olunur. 

Burada istilik enerjisinin istehlakçısının şəbəkəyə qoşul-

ması, əlavə güc alınması, alğı-satqısı  və mübadiləsi kimi 

məsələlərin artıq müvafiq icra hakimiyyəti orqanının 

müəyyən etdiyi orqan tərəfindən təsdiq edilən istilik ener-

jisində istifadə qaydalarına uyğun aparılması təklif olunur.  

Hesab edirəm ki, qanun layihəsi bu sahədə istehlakçı və 

istehsalçı münasibətlərinin hüquqi müstəvidə formalaşma-

sını təmin edəcək, o cümlədən istilik enerjisindən istifadə 

sahəsində göstərilən xidmətlərin keyfiyyətinin yüksəlmə-

sinə xidmət edəcək və yaranan münasibətlərin hüquqi 

müstəvidə həlli imkanlarını da artıracaqdır. Qanun layi-

həsinin deputat həmkarlarım tərəfindən dəstəklənməsini 

xahiş edirəm. Sağ olun.  

Sədrlik edən. Çox sağ olun, İltizam müəllim. 

19-cu məsələni təqdim etməyi, Tahir müəllim, mən 

Sizdən xahiş edirəm. Buyurun.  

T.Mirkişili. Çox sağ olun, hörmətli xanım sədr. Hör-

mətli həmkarlar, bildiyiniz kimi, 2022-ci il aprelin 29-da 

cənab Prezidentin istilik sahəsində aparılan islahatların 

sürətlənməsi ilə bağlı ayrıca bir fərmanı var. Bu fərmanın 

tələblərindən biri də istilik sahəsində ayrıca bir qanunun 

hazırlanması ilə bağlı Nazirlər Kabinetinə 9 ay müd-

dətində verdiyi bir tapşırıqdır. Ona görə mən düşünürəm 

ki, bizim istiliklə bağlı yarana biləcək bir çox suallarımızı 

və problemlərin əksəriyyətini bu qanun Milli Məclisə da-

xil olanda orada öz əksini tapmış görəcəyik. Amma hə-

ləlik, bu qanun daxil olana qədər bir çox islahatlar sürətli 

şəkildə qanunlarda öz əksini tapıb.  

Bizim komitədə hörmətli sədr qeyd etdiyi kimi, iki 

qanun layihəsi müzakirə olunub. Birincisi, “Sahibkarlıq 

sahəsində aparılan yoxlamaların tənzimlənməsi və sahib-

karların maraqlarının müdafiəsi haqqında” Qanun yalnız 

üç istisnanı özündə əks etdirirdi. Bu, elektrik, su və qaz 

sayğaclarının göstəricilərinin oxunması yoxlama kimi qə-

bul edilmirdi. İndiki dəyişiklik bu sıraya, eyni zamanda, 

istilik sayğaclarının yoxlanmasının, yəni göstəricilərin 

oxunmasının başqa bir formada tənzimlənməsini özündə 

əks etdirir.  

İkinci qanunda – “Sahibkarlıq sahəsində olan yoxla-

maların dayandırılması haqqında” Qanunda bizim keçən il 

etdiyimiz çox mühüm bir dəyişiklik var. Dəyişikliyin 

mahiyyəti bundan ibarət idi ki, sayğacların oxunması və 

qanunsuz şəbəkəyə qoşulma müəyyən edildiyi halda, 

“Sahibkarlıq sahəsində yoxlamaların dayandırılması haq-

qında” Qanun bunu necə tənzimləyəcək? Biz keçən il bu 

sahədə ayrıca bir dinləmə də keçirdik. Nəticədə Ədliyyə 

Nazirliyinin yoxlamalarının reyestri və bu kommunal 

xidmətlər arasında çox sürətli işləyən yeni bir sistem 

yarandı. Bu qısa müddət ərzində “Sahibkarlıq sahəsində 

yoxlamaların dayandırılması haqqında” Qanuna uyğun 

olaraq, sayğacların oxunması həyata keçirildi. Məhz indiki 

qanun bu siyahıya həm də istilik sayğaclarının qoşul-

masını özündə əks etdirir. Düşünürük ki, əldə edilmiş bu 

praktika, bu praktikanın istilik sahəsində sayğacların yox-

lanılması və qanunsuz qoşulmaların qarşısının alınma-

sında da müəyyən bir sistem yaratmasına imkan verəcək-

dir. Qanun layihəsinə səs verməyi həmkarlarımdan xahiş 

edirəm. Çox sağ olun.  

Sədrlik edən. Çox sağ olun, Tahir müəllim. 

 Bu qanun layihəsinə, İltizam müəllim, sizin komi-

tənizdə də baxılıb. Xahiş edirəm, məlumat verin.  

İ.Yusifov. Çox sağ olun, hörmətli Sahibə xanım. Mü-

zakirəyə təqdim edilən qanun layihəsinə Təbii ehtiyatlar, 

energetika və ekologiya komitəsində də baxılıb. Rəyimiz 

müsbətdir və səsə qoyulmasını təklif edirik.  

Sədrlik edən. Çox sağ olun. 

20-ci məsələyə dair məlumat vermək üçün, Əli müəl-

lim, Sizə söz verirəm, buyurun. 

Ə.Hüseynli. Çox sağ olun, hörmətli sədr. Mənim 

həmkarlarım istilik anlayışının bizim qanunvericilikdə 

olması ilə bağlı artıq məlumat verdilər. Bizim komitəyə 

aid olan məsələ İnzibati Xətalar Məcəlləsinin müvafiq 

maddəsidir. Həmin maddə qaz və elektrik enerjisi sahə-

sində qanunvericiliyin pozulmasına görə məsuliyyəti nə-

zərdə tutur və indi həmin o “istilik” ifadəsi maddənin 

adına daxil olunur. Bununla da bu sahədə  yarana biləcək, 

törədilə biləcək inzibati xətaların qarşısı alınmış olacaq. 

Amma cərimə sanksiyalarına toxunulmur, sanksiyalar elə 

köhnə qaydada qalacaqdır. Buna səs verməyinizi xahiş 

edirəm. Çox sağ olun.  

Sədrlik edən. Əli müəllim, çox sağ olun.  

Qanun layihələri ilə bağlı çıxış etmək istəyən var. Razi 

Nurullayev. Razi müəllim, buyurun.  

R.Nurullayev. Hörmətli xanım sədr, hörmətli de-

putatlar, hörmətli media nümayəndələri! Keçən dəfə pilot 

tikinti layihələri ilə bağlı burada ümumi və konkret fakt 

göstərmədən çıxış etdim. Sahibkarların incidilməsini de-

dim və parlamentdən kənarda media və televiziyalarda 

konkret faktlar və ünvanlar isə göstərilmir. Sahibkarlara, 

iqtisadiyyata, ölkənin inkişafına ümumi tənqidi yanaşma-

nın doğru olmadığını da dərk edirəm. Məsələlər, təbii ki, 

konkret və ünvanlı olmalıdır və bundan sonra da belə də 

olacaqdır. Ümid edirəm ki, pilot layihələrlə, ümumilikdə, 

tikintilərlə bağlı məsələ ciddi şəkildə aidiyyəti qurumlar 

tərəfindən müzakirə ediləcək və məsələlər konkret olaraq 

həll ediləcək. Başqa yolumuz da yoxdur. Çünki sürətlə iş 

yerləri yaradılmalıdır. Bunun üçün cənab Prezident 

tərəfindən bütün imkanlar yaradılır, sadəcə, onları dürüst 

şəkildə yerinə yetirmək vəzifəsi var. 

 Kütləvi iş yerlərinin yaradılmasını isə bu sahələrdə gö-

rürəm. Azərbaycanda potensial iş yerləri yaradan sahələr 

tikinti, xidmət sahəsi, turizm, kənd təsərrüfatı və infor-

masiya texnologiyaları sahəsidir. Amma problemlərin bir-

dəfəlik və kökündən həlli, imkan pəncərələrinin açılması, 

kütləvi iş yerlərinin yaranması üçün dövlət birmənalı biz-

nes ilə məşğul olmaqdan kənarda dayanıb yalnız və yalnız 

tənzimləyici, nizamlayıcı və nəzarətçi rolunda olmalıdır. 

Bunun üçün gərək rəsmi və qeyri-rəsmi qadağalar da 

aradan götürülsün. Niyə Azərbaycanda rəsmi milyoner və 

milyarder yoxdur? Onlarca var, amma gizlənir, çünki 

qorxur. Biz bu yolu açmalıyıq. Ancaq və ancaq ölkəyə 

qaytarılan və sərmayə şəklində yatırılan vəsaitlər üçün də 

maliyyə amnistiyası qəbul etməliyik ki, kütləvi iş yeri 

yaratmağa xidmət etsin. Bunun üçün ən yaxşı zamandır. 

Onsuz da xaricdə də pul saxlamaq artıq təhlükəlidir və 

bunu görürük. Bir gün ya tutub əlindən alırlar, ya da sank-

siya qoyub donduracaqlar. Biz bunu artıq bir çox ölkələrin 

timsalında da görürük.  

Heç zaman ölkədə hər şeyin bərbad olduğunu demək 

fikrində də olmamışam. Xeyli, az qala 100 faiz şəffaf işlə-

yən dövlət qurumları da var. İş adamlarından aldığım mə-

lumat deməyə əsas verir ki, qanunu bilən və vergini şəffaf 

ödəmək, vicdanlı iş adamı olmaq istəyənlər üçün vergi 

xidməti ən ciddi şəffaflıq nümayiş etdirən xidmətlərdən 

biridir. Elə iş adamları, müəssisələr var ki, vergi məmu-

runun simasını 3-4 il əvvəl görüb. Təbii ki, mən bunu 

alqışlayıram. Dediyim kimi, yaxşıların da, problemlərin də 

konkret deyilməsi vacibliyini də bilirəm və dərk edirəm. 

Keçən dəfə pilot tikinti barədə danışdım və aldığım 

məlumatlara görə, bir neçə sahibkarın problemləri artıq 

həll olunmağa doğru gedir. Bu məni sevindirir. Elə bura-

dan bütün iş adamlarına müraciət edirəm ki, konkret prob-

lemləri və narahatlıqları ilə bağlı müvafiq yerlərə, burada 

sahibkarlarla bağlı müvafiq komitə var, müraciət etsinlər. 

Mən inanıram ki, bütün bu məsələlər həllini tapa bilər. 

Əmin olun ki, ölkəmizdə problemlərin həlli üçün ciddi 

imkan pəncərələri yaradılıb, sadəcə, onları düzgün seçib 

müraciət etmək lazımdır. Təşəkkür edirəm. 

Sədrlik edən. Sağ olun. 

Sədaqət Vəliyeva. Sədaqət  xanım, buyurun. 

S.Vəliyeva. Sahibə xanım, söz verdiyiniz üçün çox tə-

şəkkür edirəm. Qanun layihələrinin hər üçünə səs verə-

cəyəm və həmkarlarımı da səs verməyə dəvət edirəm. 

Qeyd etmək istəyirəm ki, ölkəmizdə sahibkarlığın inkişafı 

üçün hərtərəfli əlverişli biznes şəraiti mövcuddur. Eyni 

zamanda, sahibkarlığın inkişafı hər zaman dövlətimizin 

diqqət mərkəzində və prioritet hədəflərindən biri olmuş-

dur. Sahibkarlığın inkişafı ilə bağlı bir çox tədbirləri hə-

yata keçirməklə yanaşı, bir sıra qanun layihələri də qəbul 

edilmişdir. Bugünkü plenar iclasın gündəliyinə salınmış 

“Sahibkarlıq sahəsində aparılan yoxlamaların tənzimlən-

məsi və sahibkarların maraqlarının müdafiəsi haqqında” 

və “Sahibkarlıq sahəsində aparılan yoxlamaların dayan-

dırılması haqqında” Azərbaycan Respublikasının qanun-

larında dəyişiklik edilməsi barədə Azərbaycan Respubli-

kasının qanun layihəsinin yer alması qeyd etdiyim məsə-

lələrin növbəti əyani sübutudur. Hesab edirəm ki, müvafiq 

qanun dövlət tərəfindən sahibkarlara dəstəyin gücləndiril-

məsi, lüzumsuz müdaxilələrin aradan qaldırılması və 

ümumilikdə, daha da əlverişli sahibkarlıq mühitinin yara-

dılmasına hesablanmış addımlardandır. Düşünürəm ki, bu 

kimi addımlar insanların sahibkarlıq fəaliyyəti ilə məşğul 

olmasının təşviqində mühüm rol oynayacaq və bu da öz 

növbəsində sahibkarlığın inkişafına, işsizliyin azalmasına, 

büdcə gəlirlərinin artmasına və ümumilikdə, iqtisadiy-

yatımızın daha da canlanmasına səbəb olacaqdır. Diqqəti-

nizə görə təşəkkür edirəm. 

Sədrlik edən. Çox sağ olun, Sədaqət xanım.  

Hörmətli həmkarlar, daha çıxış etmək istəyən yoxdur. 

Mən qanun layihələrini ardıcıl olaraq səsə qoyacağam. 

İndi isə xahiş edirəm, 18-ci məsələyə, yəni “Elektroener-

getika haqqında” Qanunda dəyişiklik edilməsi barədə 

qanun layihəsinə münasibət bildirin. Buyurun. 

 
Səsvermənin nəticələri (saat 13.29 dəq.) 

Lehinə 96 

Əleyhinə 0 

Bitərəf 0 

Səs vermədi 1 

İştirak edir 97 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə mən 19-cu məsələni səsə qoyuram. Buyurun, 

münasibət bildirin. 

Səsvermənin nəticələri (saat 13.30 dəq.) 

Lehinə 92 

Əleyhinə 0 

Bitərəf 0 

Səs vermədi 0 

İştirak edir 92 

Nəticə:  Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi.  

Mən 20-ci məsələ, yəni İnzibati Xətalar Məcəlləsində 

dəyişiklik edilməsi haqqında qanun layihəsinə münasibət 

bildirməyinizi xahiş edirəm. Buyurun. 

 
Səsvermənin nəticələri (saat 13.30 dəq.) 

Lehinə 93 

Əleyhinə 0 

Bitərəf 0 

Səs vermədi 2 

İştirak edir 95 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, bununla da iclasımız başa çatdı, 

hamıya təşəkkür edirəm. Növbəti iclas haqqında sizə əlavə 

məlumat veriləcək.  

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

IX SESSİYASI İCLASININ 

 

PROTOKOLU № 93 
 

Milli Məclisin iclas salonu. 

27 may 2022-ci il. 

 

İclasa Azərbaycan Respublikası Milli Məclisinin 

sədri Sahibə Qafarova sədrlik etmişdir. 
 

İclasda Milli Məclisin 110 deputatı iştirak etmişdir. 
 

Qeydiyyat (saat 11.17 dəq.) 

İştirak edir 107 

Yetərsay 83 

 

 İclasa dəvət olunmuşlar: 

 

Anar Kərimov, Azərbaycan Respublikası əmək və 

əhalinin sosial müdafiəsi nazirinin müavini. 

Elnur Abbasov, Azərbaycan Respublikası Əmək və 

Əhalinin Sosial Müdafiəsi Nazirliyinin Sosial sığorta və 

pensiya siyasəti şöbəsinin müdiri. 

Valeh Ələsgərov, Ələt azad iqtisadi zonasının səlahiy-

yətli qurumunun İdarə Heyətinin sədri. 

Elşən Rəhman, Ələt azad iqtisadi zonasının səlahiy-

yətli qurumunun hüquq məsələləri üzrə meneceri. 

İclasın gündəliyinə aşağıdakı məsələlər daxil idi: 

 

1. “Ətraf mühitin mühafizəsi sahəsində fərqlənməyə 

görə” Azərbaycan Respublikasının medalının təsis edilmə-

si ilə əlaqədar “Azərbaycan Respublikasının orden və me-

dallarının təsis edilməsi haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

2. Azərbaycan Respublikasının İnzibati Prosessual Mə-

cəlləsində dəyişiklik edilməsi barədə Azərbaycan Respub-

likası qanununun layihəsi (üçüncü oxunuş). 

3. “İnformasiya, informasiyalaşdırma və informasiya-

nın mühafizəsi haqqında” Azərbaycan Respublikasının 

Qanununda dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

4. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (üçüncü oxunuş). 

5. “Əhalinin sağlamlığının qorunması haqqında”, “Özəl 

tibb fəaliyyəti haqqında”, “Lotereyalar haqqında” və “Bə-

dən tərbiyəsi və idman haqqında” Azərbaycan Respublika-

sının qanunlarında dəyişiklik edilməsi barədə Azərbaycan 

Respublikası qanununun layihəsi  (üçüncü oxunuş). 

6. “Enerji resurslarından səmərəli istifadə və enerji 

effektivliyi haqqında” Azərbaycan Respublikasının Qa-

nununda dəyişiklik edilməsi barədə Azərbaycan Respub-

likası qanununun layihəsi (üçüncü oxunuş). 

7. Azərbaycan Respublikasının Şəhərsalma və Tikinti 

Məcəlləsində, “Elektroenergetika haqqında”, “Qaz təchi-

zatı haqqında”, “Energetika haqqında”, “Hidrotexniki qur-

ğuların təhlükəsizliyi haqqında” və “Ölçmələrin vəhdəti-

nin təmin edilməsi haqqında” Azərbaycan Respublikasının 



 269 

qanunlarında dəyişiklik edilməsi barədə Azərbaycan Res-

publikası qanununun layihəsi (üçüncü oxunuş). 

8. “Elektroenergetika haqqında” Azərbaycan Respub-

likasının Qanununda dəyişiklik edilməsi barədə Azərbay-

can Respublikası qanununun layihəsi (ikinci oxunuş). 

9. “Sahibkarlıq sahəsində aparılan yoxlamaların tən-

zimlənməsi və sahibkarların maraqlarının müdafiəsi haq-

qında” və “Sahibkarlıq sahəsində aparılan yoxlamaların 

dayandırılması haqqında” Azərbaycan Respublikasının 

qanunlarında dəyişiklik edilməsi barədə Azərbaycan Res-

publikası qanununun layihəsi (ikinci oxunuş). 

10. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (ikinci oxunuş). 

11. Azərbaycan Respublikasının Cinayət Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 

12. Azərbaycan Respublikasının İnzibati Xətalar Mə-

cəlləsində dəyişiklik edilməsi haqqında Azərbaycan Res-

publikası qanununun layihəsi (birinci oxunuş). 

13. “Əhalinin sağlamlığının qorunması haqqında”, 

“Mülki dövriyyədə olmasına yol verilməyən (mülki döv-

riyyədən çıxarılmış) əşyaların siyahısı haqqında”, “Mülki 

dövriyyənin müəyyən iştirakçılarına mənsub ola bilən və 

dövriyyədə olmasına xüsusi icazə əsasında yol verilən 

(mülki dövriyyəsi məhdudlaşdırılmış) əşyaların siyahısı 

haqqında”, “İnsan alverinə qarşı mübarizə haqqında” və 

“Reklam haqqında” Azərbaycan Respublikasının qanun-

larında dəyişiklik edilməsi barədə Azərbaycan Respubli-

kası qanununun layihəsi (birinci oxunuş). 

14. “Ələt azad iqtisadi zonası haqqında” Azərbaycan Res-

publikasının Qanununda dəyişiklik edilməsi barədə Azər-

baycan Respublikası qanununun layihəsi (birinci oxunuş). 

15. Azərbaycan Respublikasının Mülki Məcəlləsində, 

Azərbaycan Respublikasının Miqrasiya Məcəlləsində, 

“Yanğın təhlükəsizliyi haqqında”, “Yerin təki haqqında”, 

“Balıqçılıq haqqında”, “Texniki təhlükəsizlik haqqında”, 

“Atmosfer havasının mühafizəsi haqqında”, “Tütün və tü-

tün məmulatı haqqında”, “Telekommunikasiya haqqında”, 

“Damazlıq heyvandarlıq haqqında”, “Təbii müalicə  eh-

tiyatları, müalicə-sağlamlaşdırma yerləri və kurortlar haq-

qında”, “Pambıqçılıq haqqında” və “Əqli mülkiyyət hü-

quqlarının təminatı və piratçılığa qarşı mübarizə haqqın-

da” Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

16. “Dövlət sosial sığorta sistemində fərdi uçot haqqın-

da” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun 

layihəsi (birinci oxunuş). 

17. “Daşınar əmlakın yüklülüyü haqqında” Azərbaycan 

Respublikasının Qanununda dəyişiklik edilməsi barədə 

Azərbaycan Respublikası qanununun layihəsi (birinci oxu-

nuş). 
 

Aşağıdakı məsələlər müzakirə edilmişdir: 
 

Cari məsələlər. 
 

Çıxış etmişlər: Sahibə Qafarova, Səməd Seyidov, Za-

hid Oruc, Əhliman Əmiraslanov 
 

Gündəlik haqqında. 
 

Çıxış etmişdir:  Sahibə Qafarova 

Təklif: Gündəlik qəbul edilsin 

Səsvermənin nəticələri (saat 11.17 dəq.) 

Lehinə 108 

Əleyhinə 1 

Bitərəf 0 

Səs vermədi 0 

İştirak edir 109 

Nəticə: Qəbul edildi 

 

1. “Ətraf mühitin mühafizəsi sahəsində fərqlənməyə 

görə” Azərbaycan Respublikasının medalının təsis 

edilməsi ilə əlaqədar “Azərbaycan Respublikasının or-

den və medallarının təsis edilməsi haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(üçüncü oxunuş). 

 

Çıxış etmişlər: Sahibə Qafarova, Bəhruz Məhərrəmov, 

Siyavuş Novruzov  

 
Təklif: Qanun qəbul edilsin 

Səsvermənin nəticələri (saat 11.23 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə: Qəbul edildi 

 

2. Azərbaycan Respublikasının İnzibati Prosessual 

Məcəlləsində dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

Çıxış etmişlər:  Sahibə Qafarova, Nizami Səfərov 

 
Təklif: Qanun qəbul edilsin 

Səsvermənin nəticələri (saat 11.24 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 
 

3. “İnformasiya, informasiyalaşdırma və informa-

siyanın mühafizəsi haqqında” Azərbaycan Respublika-

sının Qanununda dəyişiklik edilməsi barədə Azərbay-

can Respublikası qanununun layihəsi (üçüncü oxunuş). 
 

Çıxış etmişlər:  Sahibə Qafarova, Zahid Oruc, Tahir 

Mirkişili 
 

Təklif: Qanun qəbul edilsin 

Səsvermənin nəticələri (saat 11.26 dəq.) 

Lehinə 108 

Əleyhinə 0 

Bitərəf 0 

Səs vermədi 0 

İştirak edir 108 

Nəticə: Qəbul edildi 
 

4. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (üçüncü oxunuş). 
 

Çıxış etmişlər:  Sahibə Qafarova, Nizami Səfərov, Za-

hid Oruc, Tahir Mirkişili 

Təklif: Qanun qəbul edilsin 

Səsvermənin nəticələri (saat 11.28 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə: Qəbul edildi 

 

5. “Əhalinin sağlamlığının qorunması haqqında”, 

“Özəl tibb fəaliyyəti haqqında”, “Lotereyalar haqqın-

da” və “Bədən tərbiyəsi və idman haqqında” Azərbay-

can Respublikasının qanunlarında dəyişiklik edilməsi 

barədə Azərbaycan Respublikası qanununun layihəsi  

(üçüncü oxunuş). 

 

Çıxış etmişlər: Sahibə Qafarova, Əhliman Əmirasla-

nov, Adil Əliyev, Tahir Mirkişili 

 
Təklif: Qanun qəbul edilsin 

Səsvermənin nəticələri (saat 11.29 dəq.) 

Lehinə 106 

Əleyhinə 0 

Bitərəf 0 

Səs vermədi 2 

İştirak edir 108 

Nəticə: Qəbul edildi 

 

6. “Enerji resurslarından səmərəli istifadə və enerji 

effektivliyi haqqında” Azərbaycan Respublikasının 

Qanununda dəyişiklik edilməsi barədə Azərbaycan 

Respublikası qanununun layihəsi (üçüncü oxunuş). 

Çıxış etmişlər:  Sahibə Qafarova, Fatma Yıldırım 

 
Təklif: Qanun qəbul edilsin 

Səsvermənin nəticələri (saat 11.31 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

7. Azərbaycan Respublikasının Şəhərsalma və Ti-

kinti Məcəlləsində, “Elektroenergetika haqqında”, 

“Qaz təchizatı haqqında”, “Energetika haqqında”, 

“Hidrotexniki qurğuların təhlükəsizliyi haqqında” və 

“Ölçmələrin vəhdətinin təmin edilməsi haqqında” 

Azərbaycan Respublikasının qanunlarında dəyişiklik 

edilməsi barədə Azərbaycan Respublikası qanununun 

layihəsi (üçüncü oxunuş). 
 

Çıxış etmişlər: Sahibə Qafarova, Nizami Səfərov, 

Fatma Yıldırım, Tahir Mirkişili 
 

Təklif: Qanun qəbul edilsin 

Səsvermənin nəticələri (saat 11.32 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə: Qəbul edildi 
 

8. “Elektroenergetika haqqında” Azərbaycan Res-

publikasının Qanununda dəyişiklik edilməsi barədə 

Azərbaycan Respublikası qanununun layihəsi (ikinci 

oxunuş). 

 

Çıxış etmişlər:  Sahibə Qafarova, İltizam Yusifov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.37 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 11.39 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 11.39 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 11.39 dəq.) 



 276 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

9. “Sahibkarlıq sahəsində aparılan yoxlamaların 

tənzimlənməsi və sahibkarların maraqlarının müda-

fiəsi haqqında” və “Sahibkarlıq sahəsində aparılan 

yoxlamaların dayandırılması haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi 

(ikinci oxunuş). 

 

Çıxış etmişlər:  Sahibə Qafarova, Tahir Mirkişili, İlti-

zam Yusifov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.37 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 11.40 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 11.40 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 11.41 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

10. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (ikinci oxunuş). 

 

Çıxış etmişlər:  Sahibə Qafarova, Nizami Səfərov, İlti-

zam Yusifov 

 
Təklif: Layihə ikinci oxunuşda əsas kimi qəbul edilsin 

Səsvermənin nəticələri (saat 11.38 dəq.) 

Lehinə 103 

Əleyhinə 0 

Bitərəf 0 

Səs vermədi 2 

İştirak edir 105 

Nəticə: Qəbul edildi 

 

Təklif: 1-ci maddə qəbul edilsin 

Səsvermənin nəticələri (saat 11.41 dəq.) 

Lehinə 105 

Əleyhinə 1 

Bitərəf 0 

Səs vermədi 1 

İştirak edir 107 

Nəticə: Qəbul edildi 

 

Təklif: 2-ci maddə qəbul edilsin 

Səsvermənin nəticələri (saat 11.41 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə: Qəbul edildi 

 

Təklif: Layihə ikinci oxunuşda qəbul edilsin 

Səsvermənin nəticələri (saat 11.42 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə: Qəbul edildi 

 

11. Azərbaycan Respublikasının Cinayət Məcəllə-

sində dəyişiklik edilməsi haqqında Azərbaycan Respub-

likası qanununun layihəsi (birinci oxunuş). 

Çıxış etmişlər: Sahibə Qafarova, Kamal Cəfərov, Razi 

Nurullayev, Siyavuş Novruzov, Sabir Rüstəmxanlı, Erkin 

Qədirli, Rəşad Mahmudov  

 
Təklif: Layihə birinci oxunuşda qəbul edilsin 

Səsvermənin nəticələri (saat 12.18 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə: Qəbul edildi 

 

12. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 

 

Çıxış etmişdir:  Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.19 dəq.) 

Lehinə 103 

Əleyhinə 0 

Bitərəf 0 

Səs vermədi 1 

İştirak edir 104 

Nəticə: Qəbul edildi 

 

13. “Əhalinin sağlamlığının qorunması haqqında”, 

“Mülki dövriyyədə olmasına yol verilməyən (mülki 

dövriyyədən çıxarılmış) əşyaların siyahısı haqqında”, 

“Mülki dövriyyənin müəyyən iştirakçılarına mənsub 

ola bilən və dövriyyədə olmasına xüsusi icazə əsasında 

yol verilən (mülki dövriyyəsi məhdudlaşdırılmış) əşya-

ların siyahısı haqqında”, “İnsan alverinə qarşı müba-

rizə haqqında” və “Reklam haqqında” Azərbaycan 

Respublikasının qanunlarında dəyişiklik edilməsi ba-

rədə Azərbaycan Respublikası qanununun layihəsi (bi-

rinci oxunuş). 

 

Çıxış etmişlər: Sahibə Qafarova, Əhliman Əmirasla-

nov, Zahid Oruc, Tahir Mirkişili, Sahib Alıyev, Asim 

Mollazadə 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.19 dəq.) 

Lehinə 104 

Əleyhinə 0 

Bitərəf 1 

Səs vermədi 0 

İştirak edir 105 

Nəticə: Qəbul edildi 

 

14. “Ələt azad iqtisadi zonası haqqında” Azərbay-

can Respublikasının Qanununda dəyişiklik edilməsi 

barədə Azərbaycan Respublikası qanununun layihəsi 

(birinci oxunuş). 

 

Çıxış etmişlər: Sahibə Qafarova, Tahir Mirkişili, Razi 

Nurullayev, Vüqar Bayramov, Qüdrət Həsənquliyev, Ay-

dın Hüseynov, Fazil Mustafa, Valeh Ələsgərov 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.54 dəq.) 

Lehinə 93 

Əleyhinə 1 

Bitərəf 2 

Səs vermədi 0 

İştirak edir 96 

Nəticə: Qəbul edildi 
 

15. Azərbaycan Respublikasının Mülki Məcəlləsində, 

Azərbaycan Respublikasının Miqrasiya Məcəlləsində, 

“Yanğın təhlükəsizliyi haqqında”, “Yerin təki haqqın-

da”, “Balıqçılıq haqqında”, “Texniki təhlükəsizlik haq-

qında”, “Atmosfer havasının mühafizəsi haqqında”, 

“Tütün və tütün məmulatı haqqında”, “Telekommuni-

kasiya haqqında”, “Damazlıq heyvandarlıq haqqında”, 

“Təbii müalicə  ehtiyatları, müalicə-sağlamlaşdırma yer-

ləri və kurortlar haqqında”, “Pambıqçılıq haqqında” və 

“Əqli mülkiyyət hüquqlarının təminatı və piratçılığa 

qarşı mübarizə haqqında” Azərbaycan Respublikasının 

qanunlarında dəyişiklik edilməsi barədə Azərbaycan 

Respublikası qanununun layihəsi (birinci oxunuş). 
 

Çıxış etmişlər: Sahibə Qafarova, Nizami Səfərov, 

Ziyafət Əsgərov, Sadiq Qurbanov, Tahir Mirkişili, Musa 

Quliyev, Tahir Rzayev, Qənirə Paşayeva, Etibar Əliyev 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.05 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə: Qəbul edildi 
 

16. “Dövlət sosial sığorta sistemində fərdi uçot haq-

qında” Azərbaycan Respublikasının Qanununda dəyi-

şiklik edilməsi barədə Azərbaycan Respublikası qanu-

nunun layihəsi (birinci oxunuş). 
 

Çıxış etmişlər: Sahibə Qafarova, Məlahət İbrahimqızı, 

Fazil Mustafa, Musa Quliyev, Anar Kərimov  
 

Təklif: Layihə birinci oxunuşda qəbul edilsin 

Səsvermənin nəticələri (saat 13.22 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 
 

17. “Daşınar əmlakın yüklülüyü haqqında” Azər-

baycan Respublikasının Qanununda dəyişiklik edilmə-

si barədə Azərbaycan Respublikası qanununun layi-

həsi (birinci oxunuş). 
 

Çıxış etmişlər:  Sahibə Qafarova, Tahir Mirkişili  
 

Təklif: Layihə birinci oxunuşda qəbul edilsin 

Səsvermənin nəticələri (saat 13.24 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə: Qəbul edildi 

 
 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

27 may 2022-ci il. Saat 11. 

 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli qonaqlar, media nümayəndələri.  

Hörmətli həmkarlar, ötən günlərdə Milli Məclis böyük 

bir beynəlxalq tədbirə ev sahibliyi etmişdir. Bununla ya-

naşı, parlamentdə bir sıra mühüm görüşlər də keçirilmiş-

dir. İclasa başlamazdan öncə mən bu barədə sizə qısa mə-

lumat vermək istəyirəm.  

Bildiyiniz kimi, mayın 17-də Milli Məclisdə İqtisadi 

Əməkdaşlıq Təşkilatı Parlament Assambleyasının Üçüncü 

Ümumi Konfransı olmuşdur. Konfransda Parlament 

Assambleyasına sədrlik Pakistan Milli Assambleyasından 

Azərbaycan Milli Məclisinə təhvil verilmişdir.  

Qeyd edim ki, konfransın mövzusu “Postpandemiya 

dövründə əməkdaşlıq: çağırışlar və bərpa imkanları” idi.   

Konfransda iştirak edən nümayəndə heyətlərinin rəh-

bərləri – Türkiyə Böyük Millət Məclisinin sədri Mustafa 

Şentop, Pakistan Milli Assambleyasının sədri Raca Pərviz 

Əşrəf, Tacikistan Nümayəndələr Palatasının sədri Mah-

madtoir Zokirzoda, Özbəkistan Qanunvericilik Palatasının 

sədri Nurdinjon İsmoilov, İran İslam Şurası Məclisi sədri-

nin birinci müavini Əli Nikzad, Qazaxıstan Məclisi sədri-

nin müavini Balaim Kesebayeva, Qırğızıstan Joqorku Ke-

neşi sədrinin müavini Ulan Primov, eləcə də  İqtisadi Əmək-

daşlıq Təşkilatının Baş katibi Xusrav Noziri postpandemiya 

dövründə Assambleya üzvü olan ölkələr arasında iqtisadi, 

ticarət, nəqliyyat, turizm sahələrində qarşılıqlı surətdə fay-

dalı əməkdaşlığı genişləndirməyin zəruri olduğunu söylə-

dilər, mövcud problemlərin həlli ilə bağlı parlamentlərin 

üzərinə düşən vəzifələrdən danışdılar.  

Parlament Assambleyasının Üçüncü Ümumi Konfran-

sının yüksək səviyyədə təşkil olunduğu və region ölkələ-

rinin bütün sahələrdə qarşılıqlı surətdə faydalı əmək-

daşlığının daha da inkişaf etməsinə öz töhfəsini verəcə-

yinə əminlik ifadə olundu.   

Hörmətli həmkarlar, onu da qeyd edim ki, konfransın 

yekunu kimi Bakı Bəyannaməsi imzalandı. Bu sənədin 

müddəaları təşkilat üzvlərinin bölgədə iqtisadi və sosial 

inkişafın təmin edilməsində, inteqrasiya və əməkdaşlıq 

proseslərinin inkişafında parlamentlərin rolunu daha da 

gücləndirmək əzmində olduqlarını bir daha nümayiş 

etdirir. Sənəddə 44 günlük Vətən müharibəsində əldə 

etdiyimiz tarixi qələbə münasibəti ilə Azərbaycan təbrik 

edilir və bu qələbənin regionda davamlı sülh və iqtisadi 

tərəqqiyə yol açacağına inam ifadə olunur. Eyni zamanda, 

Azərbaycan hökumətinin işğaldan azad edilmiş ərazilərdə 

genişmiqyaslı yenidənqurma və minalardan təmizləmə 

işlərinin aparılmasında göstərdiyi səylərin dəstəklənmə-

sinə çağırış səsləndirilir. 

Bakı Bəyannaməsinin mühüm müddəalarından biri də 



 285 

Şərq-Qərb və Şimal-Cənub dəhlizlərinin mühüm hissəsi 

olacaq və İqtisadi Əməkdaşlıq Təşkilatına üzv dövlətlərin 

də faydalanacağı yeni regional nəqliyyat infrastrukturu 

olan Zəngəzur dəhlizinin açılmasına güclü dəstək nümayiş 

etdirilməsidir. 

Hörmətli həmkarlar, konfransın iştirakçısı olan parla-

ment nümayəndə heyətlərinin rəhbərləri ilə ikitərəfli gö-

rüşlər də keçirilmişdir. Türkiyə, Pakistan, Özbəkistan, 

Tacikistan, Qırğızıstan,  İran və Qazaxıstanın parlament 

sədrləri və sədr müavinləri, eləcə də İqtisadi Əməkdaşlıq 

Təşkilatının və  Parlament Assambleyasının baş katibləri 

ilə aparılan söhbətlərdə İqtisadi Əməkdaşlıq Təşkilatı Par-

lament Assambleyasının fəaliyyətinin gücləndirilməsi və 

üzv ölkələr arasında ikitərəfli və çoxtərəfli əməkdaşlığın 

genişləndirilməsi məsələləri müzakirə olunmuşdur.  

Hörmətli həmkarlar, üçüncü Ümumi Konfrans ilə 

əlaqədar keçirilən mühüm tədbirlərdən biri də parlament 

nümayəndə heyətlərinin mayın 18-də Azərbaycanın 

mədəniyyət paytaxtı Şuşa şəhərinə səfəri olmuşdur.  

Mən hesab edirəm ki, hörmətli qonaqların Füzuli 

Beynəlxalq Hava Limanına getməsi, daha sonra  Şuşa 

şəhərinin müxtəlif mədəni, dini  və tarixi  abidələrini seyr 

etməsi, eləcə də şəhərdə aparılan  bərpa və quruculuq iş-

ləri ilə tanış olması onların ölkəmiz və xalqımız barədə tə-

səvvürlərini daha da zənginləşdirmişdir.  

Hörmətli həmkarlar, xatırladım ki, bu ilin fevral ayında 

mənim rəhbərliyimlə Milli Məclisin nümayəndə heyəti 

Estoniyada rəsmi səfərdə olmuşdur. Parlamentlərarası 

əlaqələrin inkişafında növbəti addım kimi mayın 23-dən 

25-dək Estoniya parlamentinin sədri Yüri Ratas və baş-

çılıq etdiyi nümayəndə heyəti ölkəmizə rəsmi səfər etmiş-

lər. Səfər çərçivəsində keçirilən görüşlərdə qeyd olundu 

ki, Azərbaycan və Estoniya dost və tərəfdaş ölkələrdir və 

iki ölkə arasında münasibətlərin inkişafında parlamentlər 

mühüm rol oynayırlar. Bildirildi ki, parlamentlərimizin 

birgə əməkdaşlığının daha da gücləndirilməsi üçün yaxşı 

imkanlar mövcuddur. 

Bunu da qeyd edim ki, Estoniya parlamentinin sədri 

Yüri Ratas və rəhbərlik etdiyi nümayəndə heyəti Azərbay-

canın mədəniyyət paytaxtı Şuşada da olmuşdur. 

Hörmətli həmkarlar, bildiyiniz kimi, mayın 22-də Şuşa 

şəhərində Azərbaycan, Türkiyə və Gürcüstan parlament-

lərinin xarici əlaqələr komitələrinin 7-ci üçtərəfli iclası 

keçirilmişdir. Mayın 23-də mən Milli  Məclisdə iclasın 

iştirakçıları ilə görüşdüm. Bu barədə çox danışmaq istə-

mirəm, mən Səməd Seyidovdan xahiş edəcəyəm, bir az-

dan həmin tədbirlə bağlı qısa bir məlumat versin.  

Hörmətli həmkarlar, mayın 25-də mən “TÜRKPA-ya 

üzv dövlətlərdə insan hüquqlarının qorunması” mövzu-

suna həsr edilmiş konfransın iştirakçıları ilə görüşdüm. Bu 

haqda da çox danışmayacağam, xahiş edəcəyəm, hörmətli 

Zahid müəllim bununla bağlı qısaca məlumat versin.  

İndi isə, Səməd müəllim, mən sözü Sizə vermək istəyi-

rəm, xahiş edirəm, tədbirlə bağlı qısa bir məlumat verin.  

Hörmətli həmkarlar, çox mühüm tədbir idi. Dediyim 

kimi, bu, üçtərəfli keçirilən 7-ci tədbir idi. İndi Səməd 

müəllim bizə o xronologiyadan danışacaq. Buyurun. 

S.Seyidov, Milli Məclisin Beynəlxalq münasibətlər və 

parlamentlərarası əlaqələr komitəsinin sədri. 

Çox sağ olun, Sahibə xanım. Hörmətli həmkarlar, may 

ayının 21–23-də Azərbaycanda 3 parlamentin – Gürcüs-

tan, Azərbaycan və qardaş Türkiyənin xarici əlaqələr 

komitələrinin birgə, – Siz tamamilə düzgün qeyd etdiniz, – 

7-ci toplantısı keçirilmişdir.  

Biz hər dəfə toplanaraq nümayəndə heyəti, komitə 

olaraq Azərbaycanın reallıqları haqqında söhbət açırdıq. 

Hər dəfə bizim ən yüksək səviyyədə istədiyimiz arzu tor-

paqlarımızın işğaldan azad olunması və komitələrimizin 

iclasının azad olunmuş Şuşada keçiriməsi idi. Hətta keçən 

il artıq torpaqlarımız işğaldan azad olunandan sonra An-

karada, Böyük Millət Məclisində biz toplaşmışdıq və 

qərarlaşmışdıq, növbə Azərbaycanın olanda, növbəti top-

lantı Azərbaycanda keçiriləndə biz mütləq Şuşaya gedə-

cəyik. Mən Ankara toplantısından sonra keçən il Sizə mə-

ruzə etdim və buradan, bu yüksək kürsüdən Sizə minnət-

darlığımı bildirmək istəyirəm. Hələ  keçən il biz bu məsə-

lələri müzakirə eləyəndə Siz bizə dəstək verdiniz. Siz 

dediniz ki, bu iclasın mütləq məhz Şuşada keçirilməsi 

böyük əhəmiyyət kəsb edəcək. Həm Türkiyə, həm Azər-

baycan, həm də Gürcüstan beynəlxalq əlaqələr komitə-

lərinin Şuşada tam tərkibdə iştirakı həm siyasi cəhətdən, 

həm mənəvi cəhətdən vacibdir, həm də dünyaya bir 

mesajdır ki, regionda hansı proseslər gedir.  

Hörmətli Sahibə xanım, bütün komitə üzvləri adından, 

özü də yalnız bizim komitəmizin üzvləri adından deyil, 

həm Akif Çagatay Kılıc, həm Nikalos Samxaradze, həm 

də orada işləyən bütün əməkdaşlar məndən xahiş etdilər 

ki, bu gün toplantıda mütləq Sizə bu səfəri ən yüksək 

səviyyədə təşkil etdiyinizə görə dərin minnətdarlığımı 

bildirim.  

Səfər özü, təbii, Siz qeyd etdiniz, Füzulidən, Füzuli 

Beynəlxalq Hava Limanından başladı. Hamısı heyran 

oldu. Ondan sonra isə Zəfər yolundan Şuşaya, Şuşa ilə ta-

nış olmaq, orada toplantı keçirmək, fikir mübadiləsi apar-

maq. Bilirsiniz, Gürcüstan nümayəndə heyətinin içərisində 

hətta elə insanlar, nümayəndə heyətlərinin elə üzvləri var 

idi ki, onlar deyirdilər, sağ olsun Azərbaycan, sağ olsun 

onun Prezidenti, biz də istəyirik, biz də torpaqlarımızın 

işğaldan azad olunması ilə bağlı bunun arzusundayıq. Ona 

görə, təbii, növbəti iclas Gürcüstanda keçiriləcək. Azər-

baycan artıq bu iclasların keçirilməsində bir nümunə 

yaratdı. O nümunə də, cənab Prezidentin sözləri ilə demək 

istəyirəm, işğal ilə heç vaxt barışmamaq, milli maraqlar 

uğrunda mübarizə aparmaq və qalibiyyət əldə etməkdir.  

Sahibə xanım, bir də Sizə komitə adından minnət-

darlığımı bildirirəm və növbəti iclasın, komitənin növbəti 

8-ci toplantısı ilə bağlı bizim fikirlərimizi, parlamenti-

mizin mövqeyini, Allah qoysa, artıq Tiflisdə təqdim edə-

cəyəm. Diqqətinizə görə sağ olun. 

Sədrlik edən. Çox sağ olun, Səməd müəllim. Min-

nətdarlıq hər birimizə, bu prosesdə iştirak edən hər kəsə 

düşür.  

Zahid müəllim, mən indi Sizdən xahiş edirəm, Siz də 

bir məlumat verin, çünki Siz həmin tədbirdə Milli Məclisi 

təmsil edirdiniz. Buyurun. 

Z.Oruc, Milli Məclisin İnsan hüquqları komitəsinin 

sədri.  

Təşəkkür edirəm. Hörmətli sədr, hörmətli Məclis üzv-

ləri. Gerçəkdən də, hörmətli sədr, biz tam məmnuniyyət 

hissi ilə deyə bilərik ki, parlament son illərdə, xüsusi ilə 

ölkəmizlə bağlı, istər regional, istərsə də beynəlxalq 

tədbirlərin əsas ünvanlarından birinə çevrilibdir. Dövlət 

başçısının siyasi kursunu yaxşı mənada tamamlayır və bu 

mənada türkdilli ölkələrin, indi artıq Türk Dövlətləri 

Təşkilatı adlanan bu qurumun, eyni zamanda, parlament 

qolu çox uğurlu bir inkişaf yolu keçməkdədir. Haqlı 

olaraq qeyd olundu ki, 25 may tarixindən öncə artıq dövlət 

protokolunun ayrılmaz hissəsinə çevrilən Şuşa şəhərinə, 

azad Şuşaya səfər həyata keçirilmişdir.  

Hörmətli sədr, Sizin qeyd etdiyiniz kimi, həm İqtisadi 

Əməkdaşlıq Təşkilatının nümayəndələri, həm 3 ölkənin 

xarici işlər və xarici siyasət üzrə beynəlxalq təmsilçiləri, 

həm də artıq Türk Dövlətləri Parlament Assambleyasının, 

o cümlədən onların ombudsmanları, – çünki bu tədbir 

bilavasitə insan haqları üzrə müvəkkil institutunun Azər-

baycanda yaradılmasının 20 illiyinə həsr olunduğundan 

bu, parlamentlə ombudsman təsisatının birgə tədbirinə 

çevrilmişdir, – onlar, həqiqətən də, çox böyük təəssürat 

içərisində idilər. Bu, öz-özlüyündə yalnız mexaniki bir 

protokol hadisəsi deyildi, onların siyasi təəssüratları bö-

yük idi və bunlar bunu bölüşmüşdülər. Konfransda Sizinlə 

də çox səmimi görüş oldu və mən sayıram ki, çox uğurlu 

oldu. Yalnız 2 tezisi xüsusi qeyd etmək istəyirəm.  

Bir Sizin tərəfinizdən Vətən müharibəsinin gedişi və 

onun ayrı-ayrı məqamları ilə bağlı tərəddüd keçirən, 

Azərbaycanı hətta təbrikdə belə narahat olan, ehtiyatlılıq 

göstərən dövlətlər, təmsilçilərlə bağlı verilən mesajlar çox 

yerində idi və mən hesab edirəm ki, qarşı tərəfdə xeyli 

təəssürat doğurmuşdu.  

Digər tərəfdən, hazırkı çox həssas beynəlxalq şəraitdə, 

dünyada təhlükəsizliyin kifayət qədər kövrək olduğu bir 

durumda türk dövlətlərinin zirvə görüşlərinə, o cümlədən 

onun digər formatda qurumları, quruluşları, strukturlarının 

möhkəmlənməyinə çox ehtiyac var. Biz iddia eləmirik, 

yəni onlar bütün beynəlxalq aləmdə Avropa Şurası, 

NATO Parlament Assambleyası kimi, o cür qəbul oluna 

bilər, amma buna cəhdlər olmalıdır və xüsusən də insan 

haqları kontekstində bu dövlətlərin öz imkanlarının bir 

araya gətirilməsinə çox ciddi ehtiyac var. Düşünürəm ki, 

əlbəttə, mən konfransın iştirakçılarının adları üzərində 

dayanmadım. Yalnız onu deyə bilərəm ki, belə tədbirlər 

gələcək dövr üçün yeni stratejilərin, yeni konsepsiyaların 

hazırlanması üçün qanunverici orqanlar arasında hüquqi 

proseslərin bir araya gəlməsi, beynəlxalq aləmdə, xüsusi 

ilə də azad olunmuş torpaqlarımızda baş verən hadisələrlə 

bağlı situasiyanı həmin dövlətlərlə, onun parlamentariləri, 

ombusdmanları ilə birgə həyata keçirmək üçün bir 

tribunadır, bir fürsətdir. Təşəkkür edirəm, mən bunları 

demək istədim. 

Sədrlik edən. Çox sağ olun, Zahid müəllim.  

Mən görürəm ki, hörmətli Əhliman müəllim nə isə 

demək istəyir. Əhliman müəllim, biz hələ iclasa 

başlamamışıq. Buyurun. 

Ə.Əmiraslanov, Milli Məclisin Səhiyyə komitəsinin 

sədri.  

Hörmətli Sahibə xanım, hörmətli millət vəkilləri. Mən 

fürsətdən istifadə edərək, istərdim, qeyd edim ki, bizim 

Milli Məclisin nümayəndə heyəti ayın 12-14-də qardaş 

Türkiyənin paytaxtı Ankara şəhərində Türk Dövlətləri 

Parlament Assambleyasının Ətraf mühit, təbii ehtiyatlar 

və əhalinin sağlamlığının qorunması komitəsinin iclasında 

iştirak etdi. Bu komitənin 7-ci iclası idi. Gündəlikdə əsas 

məsələlər üzv ölkələrdə COVID-lə bağlı vəziyyət və üzv 

ölkələrin əhalisinin sağlamlığının qorunması haqqında 

qanunvericilik aktlarının uyğunlaşdırılması idi. Çox geniş 

müzakirə olundu. Bu tədbirdə bütün ölkələrdən komitə, 

komissiya sədrləri, Türkiyə səhiyyə nazirinin müavini, 

Türkiyə Böyük Millət Məclisinin sədr müavini iştirak 

edirdi. Çox geniş müzakirələr aparıldı və çox ciddi qərar-

lar qəbul edildi.  

İclasdan əvvəl isə biz Ulu Öndərin doğum günü ilə 

bağlı Türkiyədə bizim səfirliyimizin təşkil etdiyi tədbirdə 

iştirak elədik və Ulu Öndərin heykəlini ziyarət elədik.  

Sahibə xanım, onu da qeyd edim ki, növbəti iclas gələn 

il Azərbaycanda keçiriləcək. Bütün iclas iştirakçılarının, 

komissiyanın toplantısının iştirakçısı olanların arzusu bu 

oldu ki, növbəti ildə iclas yaxşı olar ki, Şuşa şəhərində 

keçirilsin. O iclasın vaxtını Sizinlə müzakirə eləməliyik, 

deməliyik. Görünür, haradasa, bu, may, iyun aylarına 

təsadüf edəcəkdir. Mən özümə borc bildim ki, bu barədə 

də məlumat verim. 

Sədrlik edən. Çox sağ olun, Əhliman müəllim. Ancaq 

Siz TÜRKPA-nın bir komitəsinin iclası haqqında danış-

dınız. Çox sağ olun.  

Hörmətli həmkarlar, xahiş edirəm, indi qeydiyyatdan 

keçək. Buyurun. 
 

Qeydiyyat (saat 11.17 dəq.) 

İştirak edir 107 

Yetərsay 83 
 

Çox sağ olun, yetərsay var. İclasa başlaya bilərik.  

Hörmətli həmkarlar, gündəlik sizdə var, paylanıb. Xa-

hiş edirəm, gündəliyə münasibət bildirin.  
 

Səsvermənin nəticələri (saat 11.17 dəq.) 

Lehinə 108 

Əleyhinə 1 

Bitərəf 0 

Səs vermədi 0 

İştirak edir 109 

Nəticə:  Qəbul edildi 
 

Çox sağ olun, gündəlik qəbul edildi.  

Hörmətli həmkarlar, gündəliklə bağlı kimin isə sözü 

var?  

Yerdən. (Eşidilmir.) 

Sədrlik edən. Birbaşa. Çox sağ olun.  

Hörmətli həmkarlar, bizim 17 məsələmiz var. Biz 

gündəliyin məsələlərinə keçirik. Gündəliyin ilk 7 məsələsi 

üçüncü oxunuşda olan qanun layihələridir. Gündəliyin 1-ci 

məsələsi “Ətraf mühitin mühafizəsi sahəsində fərqlən-

məyə görə” medalının təsis edilməsi ilə əlaqədar “Azər-

baycan Respublikasının orden və medalların təsis edilməsi 

haqqında” Qanunda dəyişiklik edilməsi barədə qanun layi-

həsidir. Məsələyə dair məlumat vermək üçün mən Hüquq 

siyasəti və dövlət quruculuğu komitəsinin üzvü Bəhruz 

Məhərrəmova söz vermək istəyirəm. Bəhruz müəllim, bu-

yurun. 

B.Məhərrəmov, Milli Məclisin Hüquq siyasəti və 

dövlət quruculuğu komitəsinin üzvü.  

Çox təşəkkür edirəm. Hörmətli sədr, hörmətli həmkar-

lar. Birinci oxunuşda layihə ilə bağlı ətraflı məlumat veri-

lib. İkinci oxunuşda məsələyə dair hörmətli həmkarları-

mız, hörmətli Sabir Rüstəmxanlı, hörmətli Aydın Mirzə-

zadə öz qiymətli fikirlərini bölüşdülər və həm müvafiq 

orqanla, həm də deputat həmkarlarımızla aidiyyəti müza-

kirələri etdik. Düşünürəm, artıq arada heç bir anlaşılmaz-

lıq qalmayıb və ona görə də, xahiş edirəm ki, səsverməyə 

çıxarasınız. Sağ olun. 

Sədrlik edən. Çox sağ olun, Bəhruz müəllim. Mən 

ancaq görürəm ki, Siyavuş müəllimin sözü var. Siyavuş 

müəllim, bu məsələ ilə bağlıdır, yoxsa?  

Yerdən. (Eşidilmir.) 

Sədrlik edən. Üçüncü oxunuşdur. Buyurun. 

S.Novruzov. Təşəkkür edirəm. Hörmətli xanım sədr, 

hörmətli deputatlar. Bu qanun layihəsinə mən də səs 

verəcəyəm. Qanun layihəsi vacibdir. Ətraf mühit təkcə 

hansısa ağacların, ekologiyanın, təbii sərvətlərin qorun-

ması deyil, o cümlədən bu gün ictimai-siyasi münasibət-

ləri pozan, ətraf mühiti korlayan insanlar da, təşkilatlar da 

var. Bu gün dərnəklər də var ki, Azərbaycanın uğurlarına, 

Azərbaycanın apardığı siyasətə qarşı çıxırlar. Bu gün ətraf 

mühiti pozan, xalqın milli-mənəvi dəyərlərinə ziyan 

gətirən bloqerlər var ki, öz çıxışlarında əxlaqdan, etikadan 

kənar, həm Milli Məclisin, həm dövlətin, həm də dövlət 

başçısının ünvanına fikirlər səsləndirirlər. Hesab edirəm, 

bunlara qarşı mübarizə aparanları da bu ordenlərlə, medal-

larla təltif etmək lazımdır. Bəzi siyasi partiyalara bunlar 

verilsin ki, siyasi partiyaların nümayəndələri bununla 

bağlı mübarizə  aparıb. 

Bu yaxınlarda, bilirsiniz ki, cənab Prezidentin Brüssel 

görüşləri, ondan sonra 5 maddədən ibarət sülh müqaviləsi 

ilə əlaqədar irəli sürdüyü addımlarla yanaşı, mərhələ-

mərhələ bu addımların həyata keçməsi daxilimizdə olan 

ünsürləri də narahat edir. Bu qədər işin görüldüyü vaxtda, 

Azərbaycan de-fakto olaraq artıq öz ərazi bütövlüyünü 

təmin edibdir, de-yure öz sərhədlərini müəyyənləşdirdiyi 

bir vaxtda beynəlxalq təşkilatlara və Azərbaycanı istə-

məyən qüvvələrə, dövlətlərə bəyanatla müraciət edirlər ki, 

Azərbaycana qarşı təzyiqlər artırılsın. Biz bir dəfə də ol-

sun eşitmədik, bu ətraf mühiti korlayanlar müraciət etsin-

lər ki, Ermənistana qarşı təzyiqlər çoxaldılsın, Ermənista-

nın törətdiyi Xocalı soyqırımına görə təzyiqlər çoxaldılsın. 

Amma Azərbaycanda nə baş verib ki, bu gün Azərbaycan 

beynəlxalq tədbirlərin keçirilməsi məkanıdır, bu gün türk 

şahinləri Azərbaycan qardaşları ilə bir yerdə Bakı səma-

sında tədbirlər keçirirlər, düşmənin gözünü çıxarırlar, belə 

deyək, belə bir anda, belə bir məqamda, hər yerdə uğur 

əldə olunan vaxtda Azərbaycana niyə təzyiq olunmalıdır? 

Elə Siz, hörmətli xanım sədr, tək bir həftənin görüşlərini 

sadaladınız, o cümlədən parlament tərəfindən görülən iş-

ləri. Mən cənab Prezidentin gün ərzində 5, 6, 7 nüma-

yəndə heyətini qəbul etməsini demirəm ki, hər biri Azər-

baycanla işləmək istəyir, hər biri Azərbaycanı görmək 

istəyir, Azərbaycanla yaxşı əməkdaşlıq qurmaq istəyir. 

Belə olan şərtdə  hansı zəruri səbəb ortaya çıxıb ki, 

Azərbaycana təzyiqlər artırılmalıdır.  

Ona görə də bu ünsürlərə qarşı biz mübarizəmizi cid-

diləşdirməliyik. Antimilli şuranın üzvləri, onun rəhbərləri, 

Amerikada, Avropada oturanlar və Azərbaycan xalqının, 

dövlətin əleyhinə yazanlara, söyüşdən istifadə edənlərə 

qarşı öz mübarizəmizi davam etdirməliyik. Təşəkkür edi-

rəm. Bəlkə qanundan kənara çıxdım, üzr istəyirəm.  

Sədrlik edən. Sağ olun, Siyavuş müəllim.  

Hörmətli həmkarlar,  mən qanun layihəsini səsə 

qoyuram. Buyurun, münasibət bildirin.   
           

Səsvermənin nəticələri (saat 11.23 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə:  Qəbul edildi 

    

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, biz gündəliyin 2-ci məsələsinə ke-

çirik. Bu məsələ İnzibati Prosessual Məcəllədə dəyişiklik 

edilməsi barədə qanun layihəsidir. Məsələyə dair məlumat 

vermək üçün mən Hüquq siyasəti və dövlət quruculuğu 

komitəsinin üzvü Nizami Səfərova söz verirəm. Nizami   

müəllim, buyurun. 

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin depu-

tatları. Azərbaycan Respublikasının İnzibati Prosessual 

Məcəlləsində dəyişiklik edilməsi barədə Azərbaycan Res-

publikası qanununun layihəsi iki oxunuşda qəbul edilmiş-

dir. İkinci oxunuşdan sonra layihədə hər hansı bir dəyişik-

lik edilməmişdir. Xahiş edirəm, üçüncü oxunuşda qəbul 

edilməsinə səs verəsiniz.  

Sədrlik edən. Çox sağ olun, Nizami müəllim. Çıxış et-

mək istəyən yoxdur və mən qanun layihəsini üçüncü oxu-

nuşda səsə qoyuram. Buyurun, münasibət bildirin.  

 
Səsvermənin nəticələri (saat 11.24 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

İndi isə 3-cü məsələyə keçirik, bu, bizim növbəti mə-

sələmizdir. Bu məsələ “İnformasiya, informasiyalaşdırma 

və informasiyanın mühafizəsi haqqında” Qanunda dəyi-

şiklik edilməsi barədə qanun layihəsidir. Qanun layihəsinə 

dair məlumat vermək üçün mən İnsan hüquqları komi-

təsinin sədri Zahid Oruca söz verirəm. Zahid müəllim, 

buyurun, fikrinizi bildirin.  

Z.Oruc. Hörmətli sədr, təşəkkür edirəm. Çox qısa ola-

raq qeyd edim ki, qanun layihəsinin ikinci oxunuşunda 

bizim 5 millət vəkili çıxış etmişdi. Onlar hörmətli Musa 

müəllim Qasımov, Sahib Alıyev, hörmətli Etibar Əliyev 

və Bəhruz Məhərrəmov olmuşdular və hörmətli Tahir 

müəllim Mirkişili isə həm təqdimatda, həm də diskus-

siyalar zamanı bir məsələyə şərh vermişdi.  Zaman alma-

maq üçün yalnız qısa onu deyə bilərəm ki, qanunvericilik 

təşəbbüsü subyekti  ilə burada 7-8 məsələ ətrafında, – 

onların bəziləri sırf maddələr üzrə idi, bir qismi isə ümumi 

nəzəri yanaşma idi, – fikirləri birgə bölüşmüşük və yazılı 

cavab verilibdir. Bu görüşdən sonra məqbul olsa, mən hər 

birinə  çatdıracağam.  

Yalnız hörmətli Sahib müəllim Alıyevin fikrinə cavab 

olaraq, bir çox vacib məsələ qaldırmışdı, gələcəkdə ola 

bilər ki, bu layihə, indiki “İnformasiya, informasiyalaş-

dırma və informasiyanın mühafizəsi haqqında” Qanunun 

özü bütövlükdə Kibertəhlükəsizlik haqqında qanunun 

tərkib hissəsinə çevrilsin. Bu, çox realdır, mümkündür, 

həqiqətdir. Gerçəkdən də, informasiya məkanının sərhəd-

ləri böyüyübdür. Mən düşünürəm ki, bu qanun layihəsi, 

gerçəkdən də, təhlükəsizlik baxımından çox böyük önəm 

daşıyır və bizim həmkarları buna üçüncü oxunuşda səs 

verməyə çağırıram. Sağ olun.  

Sədrlik edən. Çox sağ olun, Zahid müəllim.  

Tahir müəllim, bu qanun layihəsinə sizin komitədə də ba-

xılıb. Xahiş edirəm ki, komitənin rəyini bildirin. Buyurun. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri.  

Hörmətli sədr, bizim komitənin rəyi müsbətdir. Səsə 

qoymağınızı xahiş edirəm. Çox sağ olun.  

Sədrlik edən. Çox sağ olun, Tahir müəllim. Hörmətli 

həmkarlar,  çıxış etmək istəyən yoxdur. Mən qanun layi-

həsini səsə qoyuram. Buyurun.   

 
Səsvermənin nəticələri (saat 11.26 dəq.) 

Lehinə 108 

Əleyhinə 0 

Bitərəf 0 

Səs vermədi 0 

İştirak edir 108 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, növbəti məsələyə keçirik, bu, 4-cü 

məsələdir. İnzibati Xətalar Məcəlləsində dəyişiklik edil-

məsi haqqında qanun layihəsidir. Məsələyə dair məlumat 

vermək üçün, Nizami müəllim, mən yenə də üzümü Sizə 

tuturam, buyurun, məlumat verin.  

N.Səfərov. Hörmətli xanım sədr, hörmətli Milli 

Məclisin deputatları.  Azərbaycan Respublikasının İnzibati 

Xətalar Məcəlləsində dəyişiklik edilməsi haqqında qanun 

layihəsi iki oxunuşda qəbul edilmişdir. Xatırlatmaq istər-

dim ki, burada söhbət iki yeni maddənin əlavə edilmə-

sindən gedir. İkinci oxunuşdan sonra layihədə hər hansı 

bir dəyişiklik edilməmişdir. Xahiş edirəm, üçüncü oxunuş-

da qəbul edilməsinə səs verəsiniz.  

Sədrlik edən. Nizami müəllim, çox sağ olun.  

İnsan hüquqları komitəsində də baxılıb. Zahid müəllim, 

komitənin rəyini bildirin. Buyurun. 

Z.Oruc. Hörmətli sədr, komitənin bu məsələ ilə bağlı 

rəyi müsbətdir.  

Sədrlik edən. Zahid müəllim, çox sağ olun.  

Tahir müəllim, sizin komitədə də baxılıb. Xahiş edirəm, 

münasibət bildirin.  

T.Mirkişili. Hörmətli sədr, bizim komitənin də rəyi 

müsbətdir. Çox sağ olun.  

Sədrlik edən. Çox sağ olun. Çıxış etmək istəyən yox-

dur. Mən qanun layihəsini səsə qoyuram. Buyurun, mü-

nasibət bildirin.  

 
Səsvermənin nəticələri (saat 11.28 dəq.) 

Lehinə 107 

Əleyhinə 0 

Bitərəf 0 

Səs vermədi 1 

İştirak edir 108 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Növbəti məsələ 5-ci məsələmizdir. Bu məsələ “Əhali-

nin sağlamlığının qorunması haqqında” Qanunda və digər 

3 qanunda dəyişiklik edilməsi barədə qanun layihəsidir. 

Məsələyə dair məlumat vermək üçün mən Səhiyyə ko-

mitəsinin sədri hörmətli Əhliman müəllimə söz vermək is-

təyirəm.  Əhliman müəllim, buyurun.  

Ə.Əmiraslanov. Hörmətli Sahibə xanım, hörmətli mil-

lət vəkilləri. Bu qanun layihəsi həm Səhiyyə komitəsində, 

həm də Milli Məclisin plenar iclasında iki oxunuşda mü-

zakirə və qəbul olunmuşdur. Müzakirələrdən sonra Səhiy-

yə  komitəsinə heç bir təklif və irad daxil olmamışdır. Xa-

hiş edirəm, qanun layihəsini üçüncü oxunuşda da dəstək-

ləyəsiniz.  

Sədrlik edən. Əhliman müəllim, çox sağ olun.  

Hörmətli həmkarlar, bildiyiniz kimi, bu məsələyə 2 

komitədə də baxılıb – Gənclər və idman komitəsində və 

İqtisadi siyasət, sənaye və sahibkarlıq komitəsində. Adil 

müəllim, Sizin sözünüz varmı? Buyurun. 

A.Əliyev, Milli Məclis sədrinin müavini, Gənclər və 

idman komitəsinin sədri.  

Hörmətli xanım sədr, Gənclər və idman komitəsi 

müsbət rəy bildirmişdir. Səsə qoyulmasını təklif edirəm.   

Sədrlik edən. Tahir müəllim, buyurun, Siz də münasi-

bətinizi bildirin. 

T.Mirkişili. Hörmətli sədr, qanun layihələri ilə bağlı 

bizim komitənin də rəyi müsbətdir. Səsə qoymağınızı 

xahiş edirəm.   

Sədrlik edən. Çox sağ olun, Tahir müəllim.  

Çıxış etmək istəyən yoxdur. Qanun layihəsini üçüncü 

oxunuşda səsə qoyuram. Buyurun.  

 
Səsvermənin nəticələri (saat 11.29 dəq.) 

Lehinə 106 

Əleyhinə 0 

Bitərəf 0 

Səs vermədi 2 

İştirak edir 108 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Növbəti məsələ 6-cı məsələdir. “Enerji resurslarından 

səmərəli istifadə və enerji effektivliyi haqqında” Qanunda 

dəyişiklik edilməsi barədə qanun layihəsi üçüncü oxunuşa 

təqdim olunur. Məsələyə dair məlumat vermək üçün mən 

Təbii ehtiyatlar, energetika və ekologiya komitəsinin üzvü 

Fatma xanım Yıldırıma söz verirəm. Fatma xanım, bu-

yurun.   

F.Yıldırım, Milli Məclisin Təbii ehtiyatlar, energetika 

və ekologiya komitəsinin üzvü.  

Təşəkkür edirəm, hörmətli xanım sədr. Bu qanun layi-

həsi ikinci oxunuşda qəbul olunmuşdur və ikinci oxunuş-

dan sonra layihədə hər hansı bir dəyişiklik edilməmişdir. 

Üçüncü oxunuşda səsə qoyulmasını xahiş edirəm.  

Sədrlik edən. Fatma xanım, çox sağ olun.  

Heç kim çıxış etmək istəmir. Ona görə də mən məsələni 

səsə qoyuram. Buyurun, münasibət bildirin.  

 
Səsvermənin nəticələri (saat 11.31 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi.  

Hörmətli həmkarlar, 7-ci məsələyə keçirik. Bu məsələ 

Şəhərsalma və Tikinti Məcəlləsində, “Elektroenergetika 

haqqında” Qanunda və digər 4 qanunda dəyişiklik edil-

məsi barədə  qanun layihəsidir. Məsələyə dair məlumat 

vermək üçün, Nizami müəllim, yenə də sözü Sizə verirəm. 

Buyurun. 

N.Səfərov. Hörmətli xanım sədr, hörmətli Milli Məcli-

sin deputatları. Azərbaycan Respublikasının Şəhərsalma 

və Tikinti Məcəlləsində və digər qanunlarda dəyişiklik 

edilməsi haqqında qanun layihəsi iki oxunuşda qəbul 

edilmişdir. Xahiş edirəm, üçüncü oxunuşda qəbul edilmə-

sinə səs verəsiniz.   

Sədrlik edən. Çox sağ olun. Bu məsələyə 2 komitədə 

də baxılıb. Təbii ehtiyatlar, energetika və ekologiya ko-

mitəsinin rəyi haqqında, Fatma xanım, mən xahiş edirəm, 

Siz məlumat verin.  

F.Yıldırım. Təşəkkür edirəm, Sahibə xanım. Hörmətli 

millət vəkilləri, komitədə baxılmışdır və rəyimiz müsbət-

dir. Üçüncü oxunuşda qəbul olunmasını xahiş edirəm.   

Sədrlik edən. Çox sağ olun.  

Tahir müəllim, mən Sizə də üzümü tuturam. Buyurun, 

komitənin rəyini bildirin.   

T.Mirkişili. Hörmətli sədr, bu qanun layihəsi ilə bağlı 

da bizim komitənin rəyi müsbətdir. Səsə qoymağınızı 

xahiş edirəm. Çox sağ olun.  

Sədrlik edən. Çox sağ olun.  

Çıxış etmək istəyən yoxdur. Mən qanun layihəsini 

üçüncü oxunuşda səsə qoyuram. Buyurun, münasibət bil-

dirin.  

 
Səsvermənin nəticələri (saat 11.31 dəq.) 

Lehinə 107 

Əleyhinə 0 

Bitərəf 0 

Səs vermədi 0 

İştirak edir 107 

Nəticə:  Qəbul edildi 

 

Çox sağ olun, qanun layihəsi üçüncü oxunuşda qəbul 

edildi. 

Hörmətli həmkarlar, əslində, bu, üçüncü oxunuşda olan 

sonuncu qanun layihəsi idi. Gündəliyin növbəti 3 mə-

sələsi, yəni 8-ci, 9-cu və 10-cu məsələlər ikinci oxunuşda 

olan qanun layihələridir. Qeyd edim ki, hər 3 qanun 

layihəsi möhtərəm cənab Prezidentin bir məktubu ilə Milli 

Məclisə daxil olub və mahiyyətcə bir-birinə yaxın olan 

qanun layihələridir. Gündəliyin 8-ci məsələsi “Elektro-

energetika haqqında” Qanunda dəyişiklik edilməsi barədə 

qanun layihəsidir, 9-cu məsələ “Sahibkarlıq sahəsində 

aparılan yoxlamaların tənzimlənməsi və sahibkarların 

maraqlarının müdafiəsi haqqında” və “Sahibkarlıq sahə-

sində aparılan yoxlamaların dayandırılması haqqında” qa-

nunlarda dəyişiklik edilməsi barədə qanun layihəsidir. 10-cu 

məsələ isə İnzibati Xətalar Məcəlləsində dəyişiklik 

edilməsi haqqında qanun layihəsidir.  

Hörmətli həmkarlar, mən təklif edirəm ki, bu layi-

hələrin təqdimatları ayrılıqda edilsin, müzakirə həmişə ol-

duğu kimi, birgə keçirilsin. Səsvermə, təbii ki, ayrılıqda 

keçiriləcək.  

8-ci məsələyə dair məlumat vermək üçün Təbii ehtiyat-

lar, energetika və ekologiya komitəsinin üzvü İltizam 

Yusifova söz verirəm. İltizam müəllim, buyurun.  

İ.Yusifov, Milli Məclisin Təbii ehtiyatlar, energetika və 

ekologiya komitəsinin üzvü.  

Çox sağ olun. Hörmətli Sahibə xanım, hörmətli deputat 

həmkarlarım. “Elektroenergetika haqqında” Azərbaycan 

Respublikasının Qanununda dəyişiklik edilməsi barədə 

qanun layihəsi ikinci oxunuşda sizin müzakirənizə təqdim 

olunur. Qanun layihəsi, əsasən, təkmilləşdirmə xarakteri 

daşıyır və Azərbaycan Respublikasında kommunal xid-

mətlərin inkişafına dair strateji yol xəritəsində nəzərdə tu-

tulmuş istilik təchizatı sahəsində normativ hüquqi bazanın 

təkmilləşdirilməsi tədbirlərinin icrasına uyğun olaraq, 

istilik enerjisindən istifadə qaydalarının təsdiq edilməsi 

üçün hüquqi bazanın müəyyən edilməsi məqsədi ilə hazır-

lanmışdır.  

Məlumat üçün deyim ki, qanun layihəsinin iki maddəsi 

yeni redaksiyada təklif olunur. Qanun layihəsinin birinci 

oxunuşunun müzakirəsi zamanı qanun layihəsi ilə bağlı 

heç bir sual və təklif olmamışdır. Deputat həmkarlarımı 

qanun layihəsini dəstəkləməyə çağırıram. Sağ olun.  

Sədrlik edən. Çox sağ olun, İltizam müəllim.  

9-cu məsələ barəsində, Tahir müəllim, xahiş edirəm, 

Siz məlumat verin. 

T.Mirkişili. Hörmətli xanım sədr, hörmətli həmkarlar. 

Qanun layihəsi istilik sayğaclarının oxunması və istilik 

sisteminə qanunsuz qoşulmaların müəyyən edildiyi zaman 

görüləcək tədbirlərin hüquqi rejimini özündə ehtiva edir. 

Belə ki, daha əvvəl də bizim qanunda etdiyimiz dəyişikliyə 

görə elektrik və qaz sayğaclarının oxunması və şəbəkələrə 

qanunsuz qoşulma zamanı görüləcək tədbirlərin mexanizmi 

artıq müəyyən edilmişdir. Bu, Ədliyyə Nazirliyinin qeydiy-

yatdan keçmiş yoxlama sisteminin bir gün ərzində elektron 

formada cavab verməsi formasında həyata keçirilir.  

Eyni rejimin də elektrik sayğaclarının və qanunsuz qo-

şulma tətbiq olunması üçün bizim komitənin rəyləri müs-

bətdir. Birinci oxunuşdan keçən dövr ərzində hər hansı bir 

təklif daxil olmadığına görə qanun layihəsini dəstəkləməyi 

sizdən xahiş edirəm. Çox sağ olun.    

Sədrlik edən. Tahir müəllim, çox sağ olun.  

Bu məsələyə Təbii ehtiyatlar, energetika və ekologiya 

komitəsində də baxılıb. İltizam müəllim, ona görə mən 

yenə də sözü Sizə verirəm. Buyurun.   

İ.Yusifov. Sağ olun, Sahibə xanım. Qanun layihəsinə Təbii 

ehtiyatlar, energetika və ekologiya komitəsində baxılıb. 

Komitənin rəyi müsbətdir və səsə qoyulmasını təklif edirəm.  

Sədrlik edən. Çox sağ olun.  

10-cu məsələyə dair məlumat vermək üçün, Nizami 

müəllim, sözü Sizə verirəm. Buyurun, məlumat verin.  

N.Səfərov. Hörmətli xanım sədr, hörmətli Milli Məcli-

sin deputatları. Azərbaycan Respublikasının İnzibati Xəta-

lar Məcəlləsində dəyişiklik edilməsi haqqında qanun layi-

həsi birinci oxunuşda qəbul edilmişdir. Burada 280-ci 

maddəyə çox xırda bir terminoloji əlavə edilməsindən 

söhbət gedir. Komitəmizə başqa bir təklif daxil olma-

mışdır. Ona görə ikinci oxunuşda qəbul edilməsinə səs 

verməyinizi xahiş edirəm.  

Sədrlik edən. Nizami müəllim, çox sağ olun.  

Bu məsələyə də, İltizam müəllim, Sizin üzv olduğunuz 

komitədə baxılıb. Buyurun, məlumat verin. Bu gün Siz 

komitə adından danışırsınız. Buyurun. 

İ.Yusifov. Çox sağ olun, hörmətli Sahibə xanım. 

Komitənin rəyi müsbətdir, səsə qoyulmasını təklif edirəm.  

Sədrlik edən. Çox sağ olun.  

Hörmətli həmkarlar, bilirsiniz ki, ikinci oxunuş zamanı 

biz hər bir qanun layihəsini əvvəlcə əsas kimi qəbul 

etməliyik. Təqdimatlardan sonra biz bunu həmişə edirik. 

Ona görə də, xahiş edirəm, 8-ci məsələnin əsas kimi qəbul 

edilməsinə münasibət bildirin.   
 

Səsvermənin nəticələri (saat 11.37 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə:  Qəbul edildi 

 

Çox sağ olun, qanun layihəsi əsas kimi qəbul edildi.  

9-cu məsələni mən əsas kimi səsə qoyuram. Buyurun.   

 
Səsvermənin nəticələri (saat 11.37 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə:  Qəbul edildi 

 

Çox sağ olun,  bu qanun layihəsi də  əsas kimi qəbul 

edildi.  

İndi isə 10-cu məsələni səsə qoyuram, buyurun, əsas 

kimi münasibət bildirin. 

 
Səsvermənin nəticələri (saat 11.38 dəq.) 

Lehinə 103 

Əleyhinə 0 

Bitərəf 0 

Səs vermədi 2 

İştirak edir 105 

Nəticə:  Qəbul edildi 

 

Çox sağ olun, bu qanun layihəsi də əsas kimi qəbul 

edildi.  

Hörmətli həmkarlar, çıxış etmək istəyən yoxdur. Ona 

görə də mən hər bir qanun layihəsini əvvəlcə maddələr 

üzrə, sonra isə bütövlükdə səsə qoyacağam.  

8-ci məsələdə, yəni “Elektroenergetika haqqında” Qa-

nunda dəyişiklik edilməsi barədə qanun layihəsində 2 

maddə var. 1-ci maddəyə, xahiş edirəm, münasibət bildi-

rin.   

Səsvermənin nəticələri (saat 11.39 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə:  Qəbul edildi 

 

Çox sağ olun, 1-ci maddə qəbul edildi.  

İndi isə mən 2-ci maddəni səsə qoyuram. Buyurun.  

 
Səsvermənin nəticələri (saat 11.39 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə:  Qəbul edildi 

 

Çox sağ olun, bu maddə də qəbul edildi.  

İndi isə mən 8-ci məsələni, yəni qanun layihəsini bü-

tövlükdə səsə qoyuram. Buyurun.   

 
Səsvermənin nəticələri (saat 11.39 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə:  Qəbul edildi 

 

Çox sağ olun, qanun layihəsi ikinci oxunuşda qəbul 

edildi.  

9-cu məsələyə keçirik. Bu qanun layihəsində 2 maddə 

var. 1-ci maddəni mən səsə qoyuram. Buyurun.   

 
Səsvermənin nəticələri (saat 11.40 dəq.) 

Lehinə 104 

Əleyhinə 0 

Bitərəf 0 

Səs vermədi 0 

İştirak edir 104 

Nəticə:  Qəbul edildi 

 

Çox sağ olun, 1-ci maddə qəbul edildi.  

Mən indi 2-ci maddəni səsə qoyuram, buyurun.  

 
Səsvermənin nəticələri (saat 11.40 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə:  Qəbul edildi 

 

Çox sağ olun, 2-ci maddə də qəbul edildi.  

İndi isə qanun layihəsini mən bütövlükdə səsə qoyu-

ram, buyurun, münasibət bildirin.  
 

Səsvermənin nəticələri (saat 11.41 dəq.) 

Lehinə 106 

Əleyhinə 0 

Bitərəf 0 

Səs vermədi 1 

İştirak edir 107 

Nəticə:  Qəbul edildi 

Çox sağ olun, qanun layihəsi ikinci oxunuşda qəbul 

edildi.  

10-cu məsələyə keçirik. İnzibati Xətalar Məcəlləsində 

dəyişiklik edilməsi haqqında qanun layihəsidir və bu qa-

nun layihəsində də iki maddə var. 1-ci maddəyə münasibət 

bildirək.  

 
Səsvermənin nəticələri (saat 11.41 dəq.) 

Lehinə 105 

Əleyhinə 1 

Bitərəf 0 

Səs vermədi 1 

İştirak edir 107 

Nəticə:  Qəbul edildi 

 

Çox sağ olun, 1-ci maddə qəbul edildi.  

2-ci maddəni səs qoyuram, buyurun.  

 
Səsvermənin nəticələri (saat 11.41 dəq.) 

Lehinə 105 

Əleyhinə 0 

Bitərəf 0 

Səs vermədi 1 

İştirak edir 106 

Nəticə:  Qəbul edildi 

 

Çox sağ olun, qəbul edildi.  

İndi isə qanun layihəsini mən bütövlükdə səsə qoyu-

ram, buyurun.  

 
Səsvermənin nəticələri (saat 11.42 dəq.) 

Lehinə 106 

Əleyhinə 0 

Bitərəf 0 

Səs vermədi 0 

İştirak edir 106 

Nəticə:  Qəbul edildi 

 

Sağ olun, qanun layihəsi ikinci oxunuşda qəbul edildi.  

Hörmətli həmkarlar, gündəliyin növbəti məsələlərinə 

keçirik. Bizim 7 məsələmiz qalır və bu məsələlərin hamısı 

birinci oxunuşda olan qanun layihələridir və ona görə də 

xahiş edirəm, çıxışlar zamanı birinci oxunuşun tələblərini 

nəzərə alasınız. Mən düşünürəm ki, bu tələbləri hamı bilir.  

Gündəliyin 11-ci, 12-ci və 13-cü məsələləri cənab 

Prezidentin bir məktubu ilə Milli Məclisə daxil olub və 

mahiyyətcə bir-birinə yaxın olan qanun layihələridir. Hər 

3 qanun layihəsində nəzərdə tutulan dəyişikliklər bizim 

2020-ci il oktyabrın 20-də qəbul etdiyimiz “İnsan orqan və 

toxumalarının donorluğu və transplantasiyası haqqında” 

Qanundan irəli gəlir. Gündəliyin 11-ci məsələsi Cinayət 

Məcəlləsində dəyişiklik edilməsi haqqında qanun layihə-

sidir, gündəliyin 12-ci məsələsi İnzibati Xətalar Məcəl-

ləsində dəyişiklik edilməsi haqqında qanun layihəsidir, 

gündəliyin 13-cü məsələsi isə “Əhalinin sağlamlığının 

qorunması haqqında” Qanunda və digər 4 qanunda də-

yişiklik edilməsi barədə qanun layihəsidir.  

Mən təklif edirəm, Hüquq siyasəti və dövlət quruculuğu 

komitəsinin üzvü Kamal Cəfərov həm 11-ci, həm də 12-ci 

məsələlər haqqında məlumat versin. Kamal müəllim, Siz 

13-cü məsələyə də münasibət bildirin və digər komitə 

sədrləri də təqdimatlarını etdikdən sonra biz müzakirəni 

birgə aparacağıq. Səsverməni isə, həmişə olduğu kimi, 

ayrılıqda. Kamal müəllim, buyurun, Siz komitənin rəyini 

təqdim edin.  

K.Cəfərov, Milli Məclisin Hüquq siyasəti və dövlət 

quruculuğu komitəsinin üzvü.  

Çox sağ olun. Hörmətli xanım sədr, əziz həmkarlar! 

2020-ci il oktyabrın 20-də Milli Məclis tərəfindən “İnsan 

orqan və toxumalarının donorluğu və transplantasiyası 

haqqında” Qanun qəbul edilmişdir və bu qanunla müəy-

yən edilmiş münasibətlərin pozulmasına görə İnzibati Xə-

talar Məcəlləsinə yeni maddənin əlavə edilməsi və Cina-

yət Məcəlləsində isə mövcud olan maddənin təkmilləşdi-

rilməsi təklif edilir.  

İnzibati Xətalar Məcəlləsində təklif edilən dəyişikliklər 

daha çox prosedur pozuntuları ilə bağlıdır. Misal üçün, bu 

sahədə lisenziyası olmayan tibb müəssisəsi tərəfindən 

donor orqanlarının hazırlanması, saxlanması, daşınması, 

idxalı və ixracına görə inzibati cərimə təklif edilir. Bu 

maddə orqan donorluğu həlqəsində bilavasitə iştirak edən 

tibb müəssisələri və vəzifəli şəxslər üçün nəzərdə tutulur. 

İnzibati Xətalar Məcəlləsində digər təklif edilən dəyişiklik 

donor anonimliyinin qorunmamasına görədir. Eyni za-

manda, canlı donordan transplantasiya məqsədi ilə donor 

orqanlarının götürülməsi zamanı qanunvericiliyin tələb-

lərinə əməl olunmamasına görə də inzibati cərimələr təklif 

edilir. Ümumilikdə isə, qeyd etdiyim maddələrdə nəzərdə 

tutulmuş sanksiyalar o halda tətbiq edilir ki, həmin əməl-

lərdə cinayət tərkibi olmasın.  

Cinayət Məcəlləsində isə 137-ci maddənin redaksiyası 

təkmilləşdirilir. Burada insan orqan və toxumalarının alğı-

satqısı, o cümlədən lisenziyası olmayan tibb müəssisələri 

və şəxslər üçün donor orqanlarının transplantasiyası ilə 

bağlı cinayət məsuliyyəti nəzərdə tutulur. Şəxsin məlu-

matlandırılmış razılığı olmadan transplantasiya məqsədi 

ilə donor orqanın götürülməsi və ya buna məcbur etməyə 

görə ən ağır məsuliyyət 4 ilədək azadlıqdan məhrumet-

mədir, bu əməl qabaqcadan əlbir olan bir şəxs və mütəşək-

kil dəstə tərəfindən törədilərsə, ən ağır məsuliyyət 5 ilədək 

azadlıqdan məhrumetmə ilə cəzalandırılır. Əgər bu əməl-

lər ehtiyatsızlıqdan şəxsin ölümünə səbəb olarsa, 7 ilədək 

azadlıqdan məhrumetmə ilə cəzalandırılır. Sanksiyalar bu 

sahədə mövcud olan beynəlxalq konvensiyanın tövsiyəsi-

nə, o cümlədən Cinayət Məcəlləsində oxşar maddələrə və 

dekriminallaşdırma siyasətinə uyğun proporsional cəzalar-

dır. Çox sağ olun.  

Sədrlik edən. Kamal müəllim, çox sağ olun.  

Hörmətli həmkarlar, qanun layihələrinə Səhiyyə komi-

təsində də baxılmışdır. Ona görə də mən xahiş edirəm, 

hörmətli Əhliman müəllim, rəyinizi bildirin.  

Ə.Əmiraslanov. Hörmətli Sahibə xanım, hörmətli mil-

lət vəkilləri, bu qanun layihələri Səhiyyə komitəsində də 

çox geniş müzakirə olunmuşdur və bütövlükdə, Səhiyyə 

komitəsinin rəyi müsbətdir. Xüsusi ilə təklif olunan mə-

suliyyət növləri ilə bağlı çox geniş müzakirələr aparıl-

mışdır. Bizim hörmətli millət vəkili Kamal Cəfərov komi-

tənin iclasında iştirak etmiş və geniş müzakirə olunmuş-

dur. Bizim komitənin yekdil rəyi ondan ibarətdir ki, nəzər-

də tutulan məsuliyyət növləri “İnsan orqan və toxumala-

rının donorluğu və transplantasiyası haqqında” Qanunun 

pozulmasına adekvatdır. Yəni bizdə olan məlumata görə, 

bu barədə digər komitədə də geniş müzakirə aparılıb və 

ona görə bizim komitənin bununla bağlı rəyini bildirmək 

istərdim.  

O ki qaldı “Əhalinin sağlamlığının qorunması haqqın-

da” Qanunda olan dəyişikliklər, mən qeyd etmək istərdim 

ki, bu, “İnsan orqan və toxumalarının donorluğu və trans-

plantasiyası haqqında” Qanuna uyğunlaşdırma xarakteri 

daşıyır. Bilirsiniz ki, bu qanun Səhiyyə komitəsində 

hazırlanmışdır. Möhtərəm cənab Prezident tərəfindən 

təsdiq olunduqdan sonra Nazirlər Kabineti tərəfindən çox 

geniş bir sərəncam hazırlanmışdır, artıq orqan toxumala-

rının donorluğu və transplantasiyası haqqında qanun layi-

həsi həyata keçirilməkdədir. Səhiyyə Nazirliyi tərəfindən 

çox geniş tədbirlər planı hazırlanıbdır. Artıq orqan 

transplantasiyası hansı klinikalarda tətbiq olunacaq, donor 

bankının, bu sahədə mütəxəssislərin hazırlanması ilə bağlı 

geniş tədbirlər həyata keçirilir. Mən əminəm ki, bu qanun 

layihəsi çox geniş miqyasda tətbiq olunduqdan sonra ölkə-

mizdə bu sahədə olan problemlər öz həllini tapacaqdır. 

Mən də bu qanun layihəsini dəstəkləyirəm və hörmətli 

millət vəkillərindən bu qanun layihəsini dəstəkləmələrini 

xahiş edirəm.  

Sədrlik edən. Əhliman müəllim, çox sağ olun.  

Hörmətli həmkarlar, 13-cü məsələyə Milli Məclisin 

daha iki komitəsində baxılmışdır. Mən həmin komitələrin 

sədrlərinə söz vermək istəyirəm. Zahid müəllim, sizin 

komitədə buna baxılıb. Buyurun, rəy bildirin.  

Z.Oruc. Hörmətli xanım sədr, həm Sizin, həm də 

hörmətli Kamal müəllimin təqdimatında vacib məsələlər 

söylənildi. Bizim komitəyə aid olan hissəsi uyğunlaşdırma 

ilə bağlı olan müddəalardır. Yalnız onu deyə bilərik ki, 

müasir dünyanın əhali sağlamlığının ayrılmaz bir hissəsi 

olan bir qanundan, eyni zamanda, onun sanksiya 

hissəsindən bəhs edirik. Ona görə də bizim komitənin bu 

məsələ ilə bağlı rəyi müsbətdir. Sağ olun. 

Sədrlik edən. Çox sağ olun.  

Tahir müəllim, sizin də komitənizdə baxılıb, xahiş 

edirəm, komitənin rəyini bildirin.  

T.Mirkişili. Çox sağ olun, hörmətli sədr. Mən də 

düşünürəm ki, məndən öncə qanun layihələri haqqında 

hörmətli komitə sədrləri kifayət qədər geniş məlumat 

verdilər.  

Hörmətli sədr, bizim komitəyə aid olan hissə daha çox 

“Reklam haqqında” Qanunda edilən dəyişiklik idi. 

Bildiyiniz kimi, əlavə olunan 29.4-1-ci maddə, əsasən, iki 

istiqamətdən ibarətdir. Biri qadağan etmək, biri isə icazə 

verməklə bağlıdır. Xatırladım ki, bundan öncəki mülki 

dövriyyədən çıxarılan qanunda edilən dəyişikliyə görə 

Azərbaycan Respublikasında donor orqanlarının dövriy-

yəsi qanunla məhdudlaşdırılmışdır. Təbii ki, qanunla məh-

dudlaşdırılan bir siyahıda olan donor orqanlarının rekla-

mının qadağan olunmasını biz məntiqəuyğun sayırıq. Çün-

ki bu, zatən məhdudlaşdırılıb. Amma digər bir tərəfdən 

baxsaq, donorluğun özünün sosial reklamına icazə veril-

məsi bu, donorluq haqqında qanuna uyğun olur. Eyni za-

manda, xatırladım ki, reklam ilə sosial reklam arasında 

ciddi bir fərq var. Çünki “Reklam haqqında” Qanunun 

ayrıca bir bəndi var, sosial reklam yalnız xeyriyyəçilik və 

təbliğat məqsədi ilə istifadə olunan bir fəaliyyətdir. Bu, 

hər hansı bir orqanın, yaxud fəaliyyətin reklamı ilə bağlı 

olmadığına görə, komitənin “Reklam haqqında” Qanunda 

edilən dəyişikliyə rəyi müsbətdir və millət vəkillərindən 

də bunu dəstəkləməyi xahiş edirəm. Çox sağ olun.  

Sədrlik edən. Sağ olun.  

Hörmətli həmkarlar, yazılanlar var. Xahiş edirəm, bəlkə 

biz 5 dəqiqəyə keçək, çünki məsələmiz çoxdur.  

İndi isə Razi Nurullayev. Buyurun, Razı müəllim.  

R.Nurullayev. Təşəkkür edirəm. Xanım sədr, hörmətli 

deputatlar. “İnsan orqan və toxumalarının donorluğu və 

transplantasiyası haqqında” Qanun qəbul olunandan il 

yarıma qədər zaman keçib. Bu qanun ona görə qəbul olun-

muşdu ki, orqanlara ehtiyacı olan  insanlara həyat bəxş 

edilsin, bu sahədə qanunsuzluğa və cinayətlərə də son 

qoyulsun. Ümid edirəm ki, bu qanun da bunun öhdəsindən 

gəlmək iqtidarındadır.  

Müraciətlərdən bilirəm ki, yüzlərcə insanın orqan trans-

plantasiyasına ehtiyacı var. Hətta orqan transplantasiyasını 

onilliklərlə gözləyən vətəndaş var ki, Allah hələ də onlara 

həyat bəxş edir və onlar gözləməkdə davam edir. Belə 

başa düşürəm ki, qanun qəbul olunandan bəri artıq bizdə 

xeyli donor bankı olmalı idi. Amma görünən budur ki, 

deyəsən, məsələnin həll olunmasında bəzi çətinliklər var. 

Bu çətinliyin mahiyyəti barədə məlumat verilməsini 

istərdim. Avtoqəzaya düşənlər, könüllü orqan vermək istə-

yənlər, vəsiyyət edənlər və sair var. Ola bilsin ki, maarif-

ləndirmə sarıdan müəyyən çətinliklər var. Elə bilirəm, 

əgər sosial şəbəkələr və televiziyalar üzərindən təbliğat və 

maarifləndirmə aparılsa, – indi hörmətli Tahir müəllim də 

bunu qeyd etdi ki, sosial reklamlar haqqında, artıq bu da 

qadağan deyil, – ay ərzində bəlkə yüzlərcə insan könüllü 

orqan bağışlamaq barədə müraciət edər, ərizə yazar. Bu 

məsələni çox vacib hesab edirəm və aydın şəkildə bir 

izahat olsa, – düzdür, hörmətli Əhliman müəllim məlumat 

verdi, – amma daha geniş bir məlumat olsa, növbəti 

addımlar haqqında düşünmək olar və təkliflərlə çıxış 

etmək istərdik. Bir insana orqan bağışlamaq elə öz hə-

yatını bu dünyada sürdürməyə bərabərdir, təbii.  

İkinci oxunuş üçün də burada indi məndən əvvəl hör-

mətli komitə sədrləri izahatlarını verdilər. Amma mənim 

ikinci oxunuş üçün də müəyyən fikirlərim var, onları 

ikinci oxunuşda səsləndirəcəyəm. Hesab edirəm ki, bəzi 

maddələr adekvatdır. Amma elə məsələlər var ki, burada 

söhbət insanın taleyindən, bir insanın həyatından gedir və 

onun üçün bəzi cərimələri heç də adekvat kimi qəbul edə 

bilmədim. Təşəkkür edirəm. 

Sədrlik edən. Sağ olun.  

Siyavuş Novruzov. Siyavuş müəllim, buyurun.  

S.Novruzov. Təşəkkür edirəm. Hörmətli xanım sədr, 

hörmətli deputatlar! Mən də qanun layihələrinə səs verə-

cəyəm, amma öz təkliflərim var, yəqin ki, bu təkliflər də 

ikinci oxunuşda müzakirə olunub baxıla bilər. Əgər məq-

bul hesab olunarsa, daxil oluna bilər.  

İlk növbədə qeyd edim ki, hörmətli Əhliman müəllim, 

hörmətli Kamal müəllim qanun layihələri haqqında ətraflı 

şəkildə məlumat verdilər. Qanun bu gün zəruridir, 

vacibdir, vacib olan qanun layihəsidir. Cənab Prezidentin 

bir sözünü xatırlatmaq istəyirəm ki, qurulan, yaradılan hər 

bir şey insan üçündür. Məhz bu qanun layihəsinin də əsas 

fəlsəfəsi kimliyindən asılı olmayaraq insanların sağlamlı-

ğının qorunması, onlara köməkliyin göstərilməsi və bu 

formada neçə vaxtdır gözləyənlərin arzularının, istəkləri-

nin həyata keçməsindən ibarətdir.  

Əhalinin sağlamlığının qorunması haqqında qanun 

layihəsi, 13-cü məsələ ilə əlaqədar onu deyə bilərəm ki, 

orada hər şey yerindədir, ancaq iki məsələ mənim üçün 

orada əhəmiyyətli ola bilər. Birincisi, növbəliliyin təşkil 

olunması və bu növbəliliyin tətbiq olunması məhz sosial 

şəbəkə, yaxud internet vasitəsi ilə olsun, hər bir vətəndaş 

bilsin ki, orada növbədə durub və neçəncidir, yerini bilsin. 

Burada ayrı-seçkilik qoyulmasın ki, kimin cibi qalındır, 

kimin cibi nazikdir. Ona görə də hər bir vətəndaşın 

əlçatanlılığını təmin etməkdən ötrü o növbənin vahid 

siyahısı dərc olunmalıdır, internet şəbəkəsinə qoyulmalı-

dır. Təbii, ola bilər, eləsi var ki, zərurət yaranır və həd-

dindən artıq vacibdir. Tibbi nöqteyi-nəzərdən, həkimlər 

nəzərə alsa ki, bu ondan qabağa keçməlidir, onda bu işə 

qol qoymaq olar. Əgər qəbul etmirsə, o növbəlilik ardıcıl-

lığı təmin etməlidir. Bu, birincisi.  

İkincisi, xəstəxanalarda bununla bağlı aparılan qeyri-

qanuni əməliyyatların qarşısının alınması üçün, – iki mad-

dədə, 10-cu, 11-ci maddələrdə bu göstərilibdir, – müəyyən 

sanksiyalar tətbiq olunubdur, var. Mənə elə gəlir, konkret 

o xəstəxanalar göstərilməlidir ki, bu gün onların təminatı 

tam şəkildə bunu əhatə edə bilir. Məsələn, qanunla bağlı 

ən adi bir şeydir, görürsən, müxtəlif xəstəxanalarda qan 

tapılmır və müraciət edirlər ki, filankəsə qan ehtiyatı la-

zımdır, gəlib qan versinlər və sair. Nə qədər qan yığılır. 

Həmçinin müharibə aparmış, postmüharibə dövründə olan 

ölkədə də buna ehtiyac var və hesab edirəm ki, bunların 

hamısı, o ehtiyatlar tam şəkildə təmin olunmalıdır.  

Mən hesab edirəm, sanksiyalar burada çox yüngüldür. 3 

min manatdan ən maksimum 15 minədək. Biz bundan 

qabaq parlamentdə Daxili İşlər Nazirliyinin nümayəndə-

sinin İnsan alverinə qarşı mübarizə haqqında məruzəsinə 

qulaq asmışıq. Bu gün dünyada gəlirinə görə ilk yerlərdən 

birini tutan 3 şey varsa, silah alveridir, insan alveridir, 

narkotik vasitələrin alveridir. İnsan alveri əhəmiyyətli 

yerlərdən birini tutur, dırnaqarası deyək ki, əhəmiyyətli 

yerlərdən. Çünki orqan mafiyası hər yerdə fəaliyyət gös-

tərir. O baxımdan da bu sanksiya ilə o orqanların satışı 

arasındakı fərq çox böyükdür. 30 mindən 100 minədək 

fərq var. Bəzi hallarda, indi eşitdiyimizi deyirik, elə hallar 

var ki, 200 minə, 300 minə qədər gəlib çıxır, mütəxəssislər 

bunu daha yaxşı bilər. Ona görə də onun 15 min cərimə 

verməsi, yaxud 2 il islah işlərinə cəlb olunması çox aşağı 

bir şeydir. Adi kiçik bir dələduzluq, yaxud bədənə yüngül 

xəsarət yetirməklə 3 ildən 5 ilə və yaxud da başqa-başqa 

müddətlərlə biz cəza nəzərdə tuturuq. Mən humanizmin 

tərəfdarıyam və iki əlli humanizmə səs verirəm. Amma 

insan orqanının məcburi şəkildə, aldatmaqla, sui-istifadə 

yolları ilə əldə olunmasının mən qəti şəkildə əleyhinəyəm. 

Ona görə də sanksiyalar, hesab edirəm, artırılmalıdır, 

sanksiyalar ciddi həddə olmalıdır ki, bu hallardan sui-

istifadə edənlər olmasın. Qanun layihələrinə səs verəcə-

yəm, sağ olun.  

Sədrlik edən. Sağ olun, Siyavuş müəllim.  

Sabir Rüstəmxanlı. Sabir müəllim, buyurun.  

S.Rüstəmxanlı. Təşəkkür edirəm, hörmətli Sahibə xa-

nım. Bu qanunlar, şübhəsiz, qəbul olunacaq və olun-

malıdır. Çünki insan həyatının bir tərəfdən ölüm hadisəsi 

ilə, bir tərəfdən də ağır vəziyyətdə olan insanların həyatı-

nın qorunması ilə bağlı olan qanunlardır və humanitar 

baxımdan son dərəcədə əhəmiyyətlidir. Mənim bir-iki 

xırda qeydim var.  

Birinci, 39-cu maddədə “insanın ölüm anının müəyyən 

edilməsi” ifadəsi var. Burada yazılır ki: “İnsanın ölüm 

anını tibb işçisi, həkim konsiliumu və ya həkim, feldşer, 

təsdiq edir”. Bu həkim konsiliumu və ya həkim, feldşer – 

bu mötərizədədir, tibb işçisi təsdiq edir. Burada bunu tibb 

işçisi nə şəkildə təsdiq edir. Bu, qeyri-müəyyəndir, aydın 

deyil. Üstəlik, bu baxımdan Səhiyyə Nazirliyinin başqa bir 

qərarı da var. Kollegiyanın 2018-ci il 31 yanvar tarixli 

qərarı göstərir ki, “Beyin ölüm diaqnozu xəstənin olduğu 

tibb müəssisəsində həkimlərin konsiliumu tərəfindən 

qoyulur. Konsiliumun tərkibinə öz ixtisası üzrə ən azı 5 il 

iş təcrübəsi olan həkim anestezioloq-reanimatoloq və hə-

kim nevropatoloq daxil edilməlidir”.  

Konsiliumda insan orqanı və toxumalarının transplan-

tasiyasını həyata keçirən həkimlər iştirak edə bilməzlər. 

Məncə, bizim bu qanun Səhiyyə Nazirliyinin kollegiya 

qərarı ilə uyğunlaşdırılmalıdır. Yəni bir-birini inkar elə-

məməlidir. Bu mənim 39-cu maddə ilə bağlı dediyim 

qeyddir.  

Sonra, xüsusən Cinayət Məcəlləsində bu prosesin, yəni 

orqanların satışı və dəyişilməsi ilə bağlı cinayətlərin əhatə 

dairəsinin genişlənməsi düzgündür. Lakin cinayətə görə 

tətbiq edilən sanksiyalar, – məndən əvvəl də deyildi, – 

cəzalar, cinayətin ictimai təhlükəliliyinə adekvat deyil və 

ədalətlilik meyarına cavab vermir. Məsələn, insan orqan-

larının və toxumalarının, həmçinin donor orqanlarının 

alğı-satqısına görə 6 min manatdan 9 min manatadək 

miqdarda cərimə və ya 2 ilədək müddətdə islah işləri və ya 

3 ilədək müddətə müəyyən vəzifətutma və müəyyən, –

hamısı müəyyəndir, – fəaliyyətlə məşğulolma hüququndan 

məhrum edilməklə və ya edilməməklə 3 ilədək azadlıqdan 

məhrumetmə ilə cəzalandırılır.  

Bu “məhrum edilməklə və ya edilməməklə”, məncə, 

qanunda konkretlilik olmalıdır. Mən də hesab edirəm ki, 

bu cinayətə görə yüngül bir cəzadır. Bu məsələ təkrar 

törədildikdə, zərərçəkmiş şəxsin köməksiz vəziyyətindən 

istifadə etməklə və ya onun təqsirkar şəxsdən maddi, xid-

məti və ya sair cəhətdən asılı olmasından istifadə etməklə 

törədildikdə yenə 3 illik müddətdə cəza nəzərdə tutulur və 

yenə də bu işlə məşğulolma hüququndan məhrum edil-

məklə və ya edilməməklə.  

Mən hesab edirəm ki, bunlar hüquqi cəhətdən dəqiqləş-

dirilməlidir və müəyyən təşkilatların, nazirliklərin 

kollegiya qərarları və ya öncədən qəbul edilmiş qərarlarla 

uyğunlaşdırılmalıdır, adekvat olmalıdır. Təşəkkür edirəm. 

 



 319 

Sədrlik edən. Sağ olun, Sabir müəllim.  

Erkin Qədirli.  

Əslində, Sabir müəllim, Sizin dediklərinizin böyük bir 

hissəsi ikinci oxunuşa aiddir. Amma mən indi söz verə-

cəyəm ki, bu məsələlərə bir aydınlıq gətirilsin. Əhliman 

müəllim, xahiş edirəm, həm Siz deyərsiniz, həm də sonra 

Kamal müəllim, Siz.  

İndi isə Erkin Qədirli. Buyurun. 

E.Qədirli. Çox sağ olun. Hörmətli xanım sədr, hörmətli 

millət vəkilləri. Mənim təklifim ilk baxışdan birinci oxu-

nuşa uyğun olmayan bir təklif kimi görünə bilər. Amma 

hüquqşunaslar anlayacaq. Bu, əslində, konseptual məsələ-

dir. Qanunvericilik texnikası ilə bağlı olan bir məsələdir. 

Komitədə bu barədə çıxış etmişdim, anlayışla qarşılandı, 

etiraz və ya tənqid doğurmadı. Amma nədənsə plenar 

iclasa həmin mətn elə mən tənqid etdiyim şəkildə gəldi.  

Söhbət nədən gedir. Cinayət Məcəlləsinin 137-ci mad-

dəsinin 4-cü hissəsində, eləcə də İnzibati Xətalar Məcəllə-

sinin 162-1 maddəsinin 3-cü hissəsində bu qanunun adı 

göstərilir. “İnsan orqan və toxumalarının donorluğu və 

transplantasiyası haqqında” Qanunun konkret adı göstərilir.  

Problem burada nədədir. Bu, blanket normadır. Blanket 

normaların qaydası var. Blanket normalarında qanunun 

adı yalnız o halda göstərilir ki, qanunlar arasında iyerarxik 

münasibətlər var və istinad olunan qanun iyerarxik mü-

nasibətə görə üstün mövqedədir. Məsələn Konstitusiya, 

Konstitusiya qanunu. Normalda bizdə bu edilir. Əksər qa-

nunların giriş maddələrində yazılır ki, bu sahədə qanun-

vericilik Azərbaycan Respublikası Konstitusiyasından, 

Konstitusiya qanunlarından, tərəfdar çıxdığı beynəlxalq 

müqavilələrdən, onlar bir maddədə göstərildiyindən hər 

dəfə onlara istinad etməyə gərək yoxdur. Cinayət Məcəl-

ləsi ilə, eləcə də İnzibati Xətalar Məcəlləsi ilə donorluq və 

transplantasiya haqqında qanun arasında iyerarxik münasi-

bət olmadığından bu qanunun adının orada göstərilməsinə 

gərək yoxdur. Hətta yanlışdır. Çünki sabah o qanunun adı, 

özü dəyişilə bilər. Onun yerinə başqa qanun qəbul oluna 

bilər. Onunla yanaşı, başqa qanunlar qəbul oluna bilər. 

Hər dəfə biz buna görə Cinayət Məcəlləsində və İnzibati 

Xətalar Məcəlləsində düzəliş etməli olacağıq.  

Təklifim isə odur ki, qanunun adı oradan çıxarılır və 

bütün başqa hallarda olduğu kimi, sadəcə, yazırıq, qanunla 

qadağan olunan şəxslərdən transplantasiya məqsədi ilə 

donor orqanının götürülməsi, sonra da sanksiyası. Eyni 

şey də İnzibati Xətalar Məcəlləsində.  

Əgər bu, ikinci oxunuşa hazırlıq zamanında düzəlməsə, 

komitədə bunu bir daha söyləyəcəyəm. Amma, xahiş 

edirəm, buna diqqət yetirilsin. Çox sağ olun. 

Sədrlik edən. Çox sağ olun, Erkin müəllim. Həqiqətən, 

elə Sizin dediklərinizin hamısı ikinci oxunuşa aiddir. 

Amma orada bir fikir ifadə etdiniz ki, tənqid etdiyim 

məsələlər yenə də həmin formada qalıb. Mən düşünürəm, 

səsə qoyulub. Əlbəttə, komitənin iclasında səs çoxluğu ilə 

belə qəbul olunub və belə formada da bizə çatdırılıb.  

Rəşad Mahmudov. Rəşad müəllim, buyurun. 

R.Mahmudov. Çox təşəkkür edirəm, Sahibə xanım. 

Mən, əslində, eyni  komitədə olmağıma baxmayaraq, üzrlü 

səbəbdən həmin iclasda iştirak edə bilməmişdim. Kamal 

müəllimə bir sualım var, bir texniki məsələ gələcəkdə 

problem ola bilər. Hətta bəlkə bizim komitədə də bu məsə-

lənin araşdırılması lazımdır. Çünki bu cəzalar və cərimələr 

göz önünə alındığı zaman belə bir məqam var, sanki do-

norların alınması və eləcə də tətbiqi ilə əlaqədar trans-

plantasiyanı tətbiq edən dövlət tərəfindən təyin olunmuş 

bəlli müəssisələr, tibb müəssisələri var. Bunun onların 

xaricində həyata keçirilməsi qanunazidd əməl kimi bilinir. 

Amma dünya təcrübəsində belə bir hadisə var ki, həmin 

mərkəzlər, sadəcə, transplantasiyanın tətbiqi üçün seçilir. 

Donorların isə istənilən tibb müəssisəsindən alına bilər 

deyə, bu məqam bizim qanunvericilikdə nə vəziyyətdədir, 

mənim məlumatım olmadığına görə, düşünürəm ki, bu, 

vacib məqamdır. Gələcəkdə tibbi nöqteyi-nəzərdən də, 

hüquqi nöqteyi-nəzərdən də ciddi problem yarada bilər. 

Yəni bu, nə deməkdir? Qısa bir açıqlama verim.  

Hər hansı regionumuzda ola biləcək bir avtoqəza 

nəticəsində həmin bölgədə reanimasiyada yatan və beyin 

ölümü təsdiqlənmiş bir şəxsin orqanları alınacaqsa, həmin 

mərkəzdə alına bilər. Onu gətirib hansısa transplantasiya 

olan mərkəzə qədər transfer eləmək, dünyada belə bir 

təcrübə yoxdur. Bəlkə yenə deyirəm, fikirlərimdə hansısa 

təzadlar ola bilər, qanunda bəlkə də öz əksini tapıb. Amma 

bu yoxdursa, mütləq bir şəkildə donorların alınması mə-

sələsində konkret xəstəxana adları və təsdiqlənmiş xəstə-

xana tələbinin qoyulması gələcəkdə tibbi işin təşkilində 

çox ciddi problemlər yaradacaq. Çünki beyin ölümü olmuş 

bir xəstənin bir xəstəxanadan başqa xəstəxanaya köçürül-

məsi qəbulolunmaz bir hadisədir. Çünki həmin zaman 

insan həyatını qurtaracaq orqanlara böyük zərər dəyə bilər. 

Bəlkə bu, birinci oxunuşun predmeti deyil, amma bunun 

bu qanunun qüvvəyə minməsindən əvvəl nəzərə alınması 

çox yaxşı olardı.  

Fürsətdən istifadə edərək, iki kəlmə də suallarla 

əlaqədar olaraq bir məsələyə də aydınlıq gətirmək 

istəyirəm. Bu gün Səhiyyə Nazirliyində artıq koordinasiya 

mərkəzinin hazırlıqları son mərhələdədir. Bir az əvvəl 

sadalanan problemlərin həlli istiqamətində bu işin hüquq 

siyasətini həyata keçirən icra strukturu olan Səhiyyə 

Nazirliyi tərəfindən, əlbəttə, həm növbəlilik prinsipi, həm 

də insan hüquq və azadlıqlarına uyğun bir şəkildə sağlam-

lığın qorunması istiqamətində aparılan işlər, düşünürük ki, 

ən yüksək səviyyədə həyata keçiriləcək. Əlbəttə, bəlkə də 

kifayət qədər gecikirik. Amma xoş bir tərəfimiz var. 

Bilməniz lazımdır ki, Azərbaycanda artıq uzun illərdən 

bəri orqan transplantasiyası yüksək səviyyədə, dünya 

standartlarına uyğun şəkildə həyata keçirilir. Bizim ən 

böyük problemimiz bu gün, sadəcə, qanun və tibbi 

nöqteyi-nəzərdən deyil. Əmin olun ki, burada oturan 125 

nəfərin və eləcə də bizim təmsil etdiyimiz vətəndaşların 

özünün də beyin ölümü olduqdan sonra orqanlarının 

bağışlanmasının real vəziyyətdə həyata keçirilməsi ilə 

əlaqədar əzizlərinin, məncə, böyük, ciddi bir problemi var. 

Biz, əslində, onu həll eləməliyik. Kütləvi informasiya 

vasitələri, dövlət və cəmiyyət, xüsusən vətəndaş cəmiyyəti 

tərəfindən ciddi işlər görülməlidir. Çünki bu iş reallığa 

dönmədikdən sonra sıranın kimə verilməsi, kimə verilmə-

məsi çox da önəmli deyil. Bu gün hər nə qədər qürur 

keçirəcəyimiz anlar, uğurlarımız olmasına baxmayaraq, 

unutmamaq lazımdır ki, Azərbaycanda bu günə qədər hələ 

də bircə belə orqanın bağışlanması reallığı olmayıb. Bu, 

bir mədəniyyətdir. Ola bilər, onun nəticəsi olmasın. Am-

ma beyin ölümü diaqnozu qoyulduqdan sonra əgər hələ də 

biz cəmiyyət olaraq öz əzizlərimizin orqanını başqalarının 

həyatının geri qaytarılması üçün bağışlaya bilmiriksə, 

məncə, bir az daha dərindən düşünməliyik. Cəmiyyət 

olaraq bəzi məsələlərə ciddi hazırlaşaraq gələcəkdə bu 

problemləri daha gözəl bir şəkildə həyata keçirə bilərik. 

Mənə fürsət yaratdığınıza görə bir daha təşəkkür edirəm. 

Sağ olun. 

Sədrlik edən. Çox sağ olun, Rəşad müəllim.  

Sahib Alıyev. Buyurun, Sahib müəllim. 

S.Alıyev. Təşəkkür edirəm. Hörmətli xanım sədr, də-

yərli həmkarlar. Bayaq mən çıxış etmək istəmirdim, amma 

həmkarlarımın toxunduğu bəzi məsələlər vardı, ona görə 

çıxış etmək qərarına gəldim. Bilirsiniz, hazırda biz son də-

rəcə mühüm bir qanun ətrafında sanksiya tətbiqi haqqında 

danışırıq. İnsan alveri, – az öncə qeyd edildi, – ən çox gə-

lir gətirən alverlərdən biri hesab olunur və onun da içə-

risində cinsi istismardan sonra ikinci yerdə məhz orqan 

alğı-satqısı gəlir. Bu, dünyada çox təhlükəli bir həddə 

gəlib çatıbdır. Hətta bu orqan köçürməsi turizmi deyilən 

bir termin var. Ümumiyyətlə, bu orqan alış-verişi elə adına 

uyğun olaraq, qırmızı bazar kimi qiymətləndirilir.  

İndi bununla bağlı beynəlxalq təcrübəni götürsək, ke-

çən il Amerika Birləşmiş Ştatlarının 92 senatoru disputda 

ölkənin aparıcı institutlarından, universitetlərindən birində 

qanunsuz orqan transplantasiyası aparıldığı və bu zaman 

abortdan faydalandığı haqqında araşdırma ilə bağlı sorğu 

göndərdilər. Bu onu göstərir ki, hətta qanunvericilik 

sisteminin təkmilləşdirildiyi bir ölkədə belə bu cür hallar 

mövcuddur. O cür hallar mövcuddur ki, hətta qəbirlər, – 

yəni bir zaman erməni barbarlarının Azərbaycanda qızıl 

dişləri sökmək məqsədi ilə etdikləri vəhşiliklər, –  təzə 

orqanların ələ keçirilməsi ilə bağlı təzə qəbirlərin dağıdıl-

ması halında da reallaşdırılır. Yəni belə bir reallıqla üz-

üzəyik və bu da səbəbsiz deyil. Hələ 2008-ci ildə Amerika 

Birləşmiş Ştatlarında orqan köçürülmələrinə baxanda 

adam dəhşətə gəlirdi ki, təsəvvür edin, mədəaltı vəzin 

köçürülməsi 275 min dollar, qaraciyər köçürülməsi yarım 

milyon dollardan çox, bağırsaq köçürməsi 1 milyon 200 

min dollar. Yəni söhbət bu cür rəqəmlərdən gedirsə, təbii 

ki, orada da qanunsuz köçürmələrə cəhd olacaq. Ona görə 

də mən məhz lisenziya almış klinikalarda donorluğun, 

orqan köçürmələrinin reallaşdırılmasının tərəfdarıyam. 

Burada söhbət, sadəcə, peşəkar köçürmədən deyil, həm də 

qanunsuzluqlara yol verməməkdən gedir. Bu baxımdan isə 

biz həssas ölkəyik. Ona görə həssas ölkəyik ki, orqan alış-

verişinin qadağan olunmadığı bir neçə ölkə varsa, 

onlardan biri bizim qonşuluğumuzdadır. Bu baxımdan 

müəyyən təhdidlər var.  

Eyni zamanda, biz birinci Qarabağ savaşı zamanı itkin 

düşmüşlərimizin məhz orqan transplantasiyası qurbanları 

olduğunu da bilirik. Bunu da unutmamalıyıq. Biz belə bir 

vəhşiliklə də üzləşmişik.  

Üstəlik, başqa bir məsələ də var ki, Səhiyyə komi-

təsinin bununla bağlı dəfələrlə cəhdlərinin olmasına bax-

mayaraq, biz bu, donor və orqan transplantasiyası haqqın-

da qanunu bir az gecikdirdik. Qanunvericilik bazası bu 

baxımdan bizdə bir az gecikmə ilə təkmilləşdirilib. Ona 

görə də bir daha deyirəm, bu dəyişiklikləri dəstəkləyirəm. 

Amma eyni zamanda, həmkarlarımın o qayğısını da 

bölüşürəm ki, mənə elə gəlir, burada cəzaların müddətinə 

və sərtliyinə təzədən nəzər yetirmək lazımdır. Diqqətinizə 

görə təşəkkür edirəm.  

Sədrlik edən. Sağ olun, Sahib müəllim.  

Asim müəllim, deyəsən, sözünüz var. Buyurun. Asim 

Mollazadə. 

A.Mollazadə. Çox sağ olun, Sahibə xanım. Çox mü-

hüm dəyişikliklərdir və Azərbaycanda orqan transplan-

tasiyası sisteminin hüquqi bazasının yaradılması çox mü-

hüm məsələdir. Ümumiyyətlə, dünyada bu proses çox vaxt 

sərt hüquqi çərçivələrdə həyata keçirilir. Ən önəmli mə-

qamlardan biri insan ölümünün tibbi qeydiyyatıdır. Bu 

istiqamətdə bir sıra ciddi meyarlar var və Azərbaycanda 

bu meyarlar nəyə əsaslanacaq, hələlik bu qanundan bəlli 

deyil. Məsələn, beyin ölümü transplantasiya üçün, orqan-

ları istifadə etmək üçün hələ əsas şərt deyil. Beyin ölü-

münün də qeydiyyatı konkret olaraq neyrofizioloji meyar-

larla bağlıdır. Ancaq mən əmin deyiləm ki, Azərbaycanda 

hər bir klinikada bu cür zəruri avadanlıq var. Onun üçün 

mənə elə gəlir ki, bu məqamlar qanunda çox ciddi araş-

dırılmalıdır və ona diqqət yetirilməlidir.  

Hörmətli Sahib müəllim çox acı məqama toxundu. 

1994-cü ildə Human Rights Watch təşkilatının hesabatın-

da çox acınacaqlı faktlar gətirilmişdi. Amerika patolo-

qanatomları Ermənistanda azərbaycanlı əsirlər, həbsdə 

olan Azərbaycan hərbiçiləri ilə bağlı patoloji anatomik 

araşdırmalar aparanda konkret olaraq onların orqanlarının 

çıxardılması və ölümün necə baş verdiyini qeyd etmiş-

dilər. Çox qəribə bir haldır ki, bu təşkilat öz hesabatını 

vaxtında, 1994-cü ildə çap eləmişdi, hazırda bu hesabat 

yox olub. Bu hesabat nə də onların saytlarında var, artıq 

onlar tərəfindən internetdən çıxarılıb. Mənə elə gəlir ki, 

biz törədilən hərbi cinayətlərlə bağlı ciddi araşdırmaları 

davam etdirməliyik. Bu istiqamətdə Azərbaycan hüquq 

mühafizə orqanları bu məsələni yenidən qaldırmalı və 

hərbi cinayətlər törətmiş erməni cəlladları beynəlxalq 

məhkəməyə cəlb olunmalıdırlar.  Çox sağ olun. 

Sədrlik edən. Sağ olun, Asim müəllim.  

Mən düşünürəm ki, Əhliman müəllim, Sizə üzümü 

tuturam, burada müxtəlif xarakterli suallar oldu. Bəlkə 

ikinci oxunuşdan sonra Siz bunları cavablandırasınız? Ka-

mal müəllim, Siz də. İşçi qaydada da hansısa suallara ca-

vab verə bilərsiniz. Ancaq düşünürəm ki, müxtəlif suallar 

var. İkinci oxunuşdan sonra bunları cavablandırarıq.  

İndi isə hörmətli həmkarlar, 11-ci məsələnin, yəni 

Cinayət Məcəlləsində dəyişiklik edilməsi haqqında qanun 

layihəsinin qəbul edilməsinə, xahiş edirəm, münasibət bil-

dirin. Buyurun.  

 
Səsvermənin nəticələri (saat 12.18 dəq.) 

Lehinə 101 

Əleyhinə 0 

Bitərəf 0 

Səs vermədi 1 

İştirak edir 102 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə, hörmətli həmkarlar, 12-ci məsələni mən səsə 

qoyuram. Buyurun, münasibət bildirin.  

 
Səsvermənin nəticələri (saat 12.19 dəq.) 

Lehinə 103 

Əleyhinə 0 

Bitərəf 0 

Səs vermədi 1 

İştirak edir 104 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

13-cü məsələni, “Əhalinin sağlamlığının qorunması 

haqqında” Qanunda və digər 4 qanunda dəyişiklik edil-

məsi haqqında qanun layihəsinin qəbul edilməsinə, xahiş 

edirəm, münasibət bildirin. Buyurun.  

Səsvermənin nəticələri (saat 12.19 dəq.) 

Lehinə 104 

Əleyhinə 0 

Bitərəf 1 

Səs vermədi 0 

İştirak edir 105 

Nəticə:  Qəbul edildi 

            

Çox sağ olun, qanun layihələri birinci oxunuşda qəbul 

edildi.  

İndi isə, hörmətli həmkarlar, biz gündəliyin 14-cü 

məsələsinə keçirik. Bu məsələ “Ələt azad iqtisadi zonası 

haqqında” Qanunda dəyişiklik edilməsi barədə qanun layi-

həsidir. Onu da bildirim ki, məsələnin müzakirəsi ilə əla-

qədar Ələt azad iqtisadi zonasının səlahiyyətli qurumunun 

İdarə Heyətinin sədri çox hörmətli Valeh müəllim Ələs-

gərov buradadır. Səlahiyyətli qurumun hüquq məsələləri 

üzrə meneceri hörmətli Elşən Rəhman iclasımızda iştirak 

edir. Mən sizi salamlayıram. Məsələyə dair məlumat 

vermək üçün mən hörmətli Tahir müəllim Mirkişiliyə söz 

verirəm. Tahir müəllim, buyurun. 

T.Mirkişili. Çox sağ olun. Hörmətli sədr, hörmətli 

həmkarlar. Hörmətli sədr, Sizin təşəbbüsünüzlə qanun 

layihəsi İqtisadi siyasət, sənaye və sahibkarlıq komitə-

sində geniş müzakirə olunmuşdur. Ələt azad iqtisadi zo-

nası ilə bağlı çıxış edən, təklif verən bütün deputat həm-

karlarım iclasa dəvət olunmuş və onlara öz fikirlərini 

söyləmək üçün geniş imkanlar yaradılmışdır. Həm də ko-

mitədə digər dövlət orqanlarının nümayəndələri də iştirak 

etmiş və kifayət qədər peşəkar və məhsuldar müzakirələr 

keçirmişdik. 

Xatırladım ki, “Ələt azad iqtisadi zonası haqqında” Qa-

nun 2018-ci il mayın 18-də qəbul olunub və 2021-ci il 

iyulun 1-də Prezident cənab İlham Əliyevin iştirakı ilə 

zonanın təməli qoyulmuş və açılışda cənab Prezident çıxış 

edərək zonanın gələcək inkişaf fəaliyyətinin istiqamətləri 

ilə bağlı konkret tapşırıqlar vermiş və öz tövsiyələrini də 

bildirmişdir. Hesab edirik ki, yaxın zamanlarda artıq 

zonada yeni müəssisələrin yaranması və təməlin qoyul-

ması ilə bağlı biz faktlarla tanış olacağıq.  

Keçən müddət ərzində həm zonada işlərin başlanması, 

həm də qanunun təhlili Azərbaycan sahibkarları qarşısın-

da, əsasən, üç zona qarşısında da bir mühüm yeni çağırışın 

yarandığını özündə ehtiva etmişdir. Qeyd edim ki, birinci 

çağırış əsas iqtisadiyyatın, – əsas iqtisadiyyat dediyimiz 

zaman zonanı istisna etməklə, Azərbaycanın digər ərazilə-

rində qeydiyyatdan keçən vergi ödəyicilərini nəzərdə 

tuturuq, – vergi ödəyiciləri azad zonaya mal və xidmət 

satarkən, yaxud azad zonada mal və xidmət alarkən onlar 

üçün xarici ölkə subyektləri ilə bərabər rəqabət rejiminin 

yaradılması idi. Xatırladım ki, mövcud qanunvericilikdə 

hazırda Azərbaycan sahibkarları azad zonaya mal satdığı 

zaman əlavə dəyər vergisi ödəməlidirlər. Xidmət satdıqları 

zaman isə ödəmə mənbəyindən vergiyə cəlb olunurlar. 

Amma xarici ölkələrin sahibkarları azad zonaya mal 

satdıqları zaman bu onlar üçün ixrac sayıldığı üçün heç bir 

vergi və idxal rüsumuna cəlb olunmurlar, xidmət satdıqları 

zaman da  eyni rejim tətbiq olunur. Ona görə qanunda 

yeni edilən təklifə görə, Azərbaycan sahibkarları üçün 

zonaya mal, xidmət satarkən, yaxud mal, xidmət alarkən, 

bütövlükdə, ixrac və idxal əməliyyatları bərabər tutulacaq. 

Yəni Azərbaycan sahibkarları zonaya mal satdıqları 

zaman əlavə dəyər vergisinə cəlb olunmayacaqlar, xidmət 

satdıqları zaman isə ödəmə mənbəyindən vergidən azad 

olunacaqlar. Bu, Azərbaycan sahibkarlarına zonada həyata 

keçirilən hər hansı, həm inşaat, həm də digər işlər zamanı 

öz məhsullarını daha rahat formada təqdim etmək və 

xarici subyektlərə uduzmamaq üçün şərait yaradacaqdır. 

İkinci çox mühüm çağırış, azad zonada istehsal deyil, 

xidmət göstərəcək əsas iqtisadi zonanın vergi ödəyicilə-

rinə hansı formada vergi rejiminin tətbiq edilməsi ilə 

bağlıdır. Xatırladım ki, zonada fəaliyyət göstərən hüquqi 

şəxslər, əsasən, ixracyönümlü istehsal müəssisələri olaca-

ğından, təbii, sual yaranmışdı ki, onlara xidmət göstərəcək 

hər hansı bir hüquqi şəxs və yaxud, məsələn, orada mar-

ket, restoran, tibbi xidmətlər ola bilər, onda bu müəssisə-

lər, yaxud da subyektlər hansı qanunvericiliklə vergiyə 

cəlb olunacaq. Qanunvericilikdə edilmiş yeni dəyişikliyə 

görə xidmət göstərən məhz bu subyektlərə Azərbaycanın 

əsas iqtisadiyyatının qanunvericiliyi tətbiq olunacaq və bu 

rejimdə fəaliyyət göstərəcəklər.   

Üçüncü, mühüm çağırışlardan biri azad zonanın ərazisi-

nin bir hissəsinin gömrük zonasından ayrı fəaliyyət göstər-

məsi ilə bağlı belə bir planın olması, təbii, yeni bir çağırış 

yaratmışdı ki, həmin zonada hansı gömrük və vergi rejimi 

tətbiq olunacaqdır. Məhz həmin zonada zona rəhbərliyi 

tərəfindən gələcəkdə Azərbaycan sahibkarları üçün üstün 

olaraq hər hansı bir məhsulu nümayiş etdirmək, yaxud öz 

məhsullarını zonada olan hüquqi şəxslərə göstərmək, 

təqdim etmək formasında yeni, tamamilə düzgün olan bir 

ərazinin alınması ilə bağlı siyasət yürüdüləcəyi bəllidir. 

Yeni qanunvericilikdə artıq həmin ərazidə zonanın 

maraqlarına xələl gətirmədən orada fəaliyyət göstərən 

subyektlərə Azərbaycanın əsas iqtisadiyyatının qanunve-

riciliyinin tam tətbiq olunması nəzərdə tutulur. 

Nəhayət, sonuncu, cinayət yolu ilə əldə edilmiş pul və-

saitlərinin və digər əmlakın zonada leqallaşma cəhdləri ilə, 

mübarizənin tənzimlənməsi ilə bağlı çağırış vardır. Qeyd 

edim ki, yeni qanunvericilikdə bu, 4-cü maddə üzrə Azər-

baycanın digər qanunlarında həyata keçirilən və bunu 

tənzimləyən hüquqi normaların zonada fəaliyyətin tənzim-

lənməsi üçün istifadə olunacağı öz əksini tapmışdır.  

Bütövlükdə, qanun layihəsi Ələt zonasının gələcəkdə 

inkişafından Azərbaycan sahibkarlarının daha çox fayda 

əldə etməsi, Azərbaycanın əsas iqtisadiyyatında fəaliyyət 

göstərən sahibkar subyektlərinin zonanın iqtisadi fayda-

sından bəhrələnməsi, öz məhsul və xidmətlərini zonaya 

daha rahat və bərabər şəraitdə təqdim etməsi baxımından 

mühüm əhəmiyyətə malikdir.  

Cənab Prezidentin təşəbbüsü ilə Milli Məclisə daxil 

olan bu qanun layihəsini komitə dəstəkləyir və həmkar-

larımdan da layihəni dəstəkləməyi xahiş edirəm. Diq-

qətinizə görə çox sağ olun. 

Sədrlik edən. Tahir müəllim, çox sağ olun, çox ətraflı 

məlumat verdiniz. Mən sizin iclasınıza  baxırdım. Dü-

şünürəm ki, Sizin ətraflı məlumatınızda artıq orada səs-

lənən bir neçə sualların cavabı da verildi.   

İndi isə biz çıxışlara keçirik. Razi Nurullayev.  Razi 

müəllim, buyurun.  

R.Nurullayev. Hörmətli xanım sədr, hörmətli  deputat-

lar. Bir il öncə Ələt azad iqtisadi zonası haqqında tənqidi 

mövqe sərgiləmişdim. Çünki biz qanunu qəbul edirik və 

düşünürük ki, məsələ bitdi. Konkret nəticələri görməyəndə 

ritorikamız da dəyişir.  

Xanım sədr, İqtisadi siyasət, sənaye və sahibkarlıq 

komitəsinin iclasında iştirak etməyimə yaratdığınız şəraitə 

görə Sizə ayrıca təşəkkür edirəm. Məhz bu iştirak nəticə-

sində xeyli müsbət məqamları və konkret nəticələri öyrən-

dim və bu, əslində, mənim keçənilkinə bənzər çıxışımın 

qarşısını aldı. Hətta hörmətli Valeh müəllimlə də telefonla 

xeyli söhbət etdik və xeyli məsələləri öyrəndim. Bəzən 

birtərəfli və tənqidi çıxışlar həm də məlumatsızlıqdan irəli 

gəlir. Amma, təbii ki, bu hallar azdır.  

Valeh müəllimin dediyi söz də yerinə düşdü. Deyir, 

mən hər kəsə zəng edib xahiş edə bilmərəm ki, gəlin, sizə 

gördüyüm işləri göstərim. Məgər müraciət etdiniz, qarşıla-

madım, göstərmədim? Düz sözdür. İnşallah, inanıram ki, 

yaxın günlərdə, gələn həftə ərzində deputatların ilk qru-

punun Ələt azad iqtisadi zonasına ziyarəti gerçəkləşəcək. 

Mən artıq, belə deyək,  yol çantamı hazırlamışam. Valeh 

müəllim gördüyü işləri və əldə etdiyi nəticələri göstər-

məkdə maraqlıdır, həvəslidir və mən bunu alqışlayıram.  

Biz hamımız gözümüzü Ələtə dikmişik ki, on minlərcə 

iş yeri yaradacaq və Azərbaycanı ixracatçı bir ölkəyə 

çevirəcək. Bizim əlimizdən nə gəlirsə, tez və çevik edək 

ki, işlər daha da  sürətlənsin, iqtisadi zonanın cəlbediciliyi 

və əlçatanlığı artsın. Bu, elə də asan deyil. İqtisadi zonanın 

dünya okeanına çıxışı olmadığına görə biz xeyli güzəştlər 

hesabına sərmayələr cəlb etməli olacağıq. Hörmətli Valeh 

müəllim də bunları komitə iclasında qeyd etdi. Hörmətli 

Valeh müəllimin çıxışında bunu gördük.  

Elə bu məqamdan çıxış edərək demək istəyirəm ki, Ələt 

azad iqtisadi zonasında hava limanının tikintisi də gerçək-

ləşsə, çox yaxşı olar. Bu, cəlbediciliyi artırar. Hava 

yükdaşımalarının birbaşa zonada yerləşməsi zonanı daha 

cəlbedici edə bilər. Planda hava limanı tikintisi varmı, 

yoxmu? Mən bunu bilmək istərdim. Komitə iclasında bu 

məsələyə cavab almadım. Məncə, bu barədə ciddi iş 

aparmağa dəyər. Təşəkkür edirəm, xanım sədr.  

Sədrlik edən. Çox sağ olun, Razı müəllim.  

Tahir müəllim, Siz də mənə demişdiniz, komitənin 

həmin zonaya gedişi nə zaman olacaq?  

T.Mirkişili. Bəli, hörmətli sədr, Sizinlə danışandan 

sonra biz hesab edirik ki, gələn həftə ərzində  səfər edə-

cəyik. 

Sədrlik edən. Lap  yaxşı.  

İndi isə Vüqar Bayramov. Vüqar müəllim, buyurun.  

V.Bayramov. Çox təşəkkür edirəm, hörmətli xanım 

sədr. Hörmətli xanım sədr, hörmətli millət vəkilləri. Mən 

də birinci oxunuşun tələblərinə uyğun olaraq, bir neçə 

konseptual istiqaməti qeyd etmək istərdim.  

Əvvəla, təklif edilən dəyişikliklər qanun layihəsinin 

təkmilləşdirilməsi baxımından vacibdir. Hörmətli Tahir 

müəllimin də qeyd etdiyi kimi, burada əsas məqsəd əsas 

iqtisadiyyatla zona iqtisadiyyatı arasında münasibətlərin, 

xüsusən də yerli sahibkarların maraqlarının qorunması as-

pektindən müdafiə olunmasından ibarətdir. Bu baxımdan, 

təbii ki, Ələt azad iqtisadi zonası Azərbaycanın qeyri-neft 

sektorunun inkişafı və eyni zamanda, ixrac imkanlarının 

genişləndirilməsi baxımından ciddi layihələrdəndir. Göz-

lənilir ki, Ələt azad iqtisadi zonasının istifadəyə verilməsi, 

bütövlükdə, Azərbaycanın qeyri-neft istehsalının, eləcə də 

ixrac imkanlarının genişləndirilməsinə səbəb olacaq. 

Bütün bunlarla yanaşı, mən bir neçə konseptual 

məsələləri qeyd etmək və həm hörmətli Tahir müəllimdən, 

həm də hörmətli Valeh müəllimdən  bu məsələlərə aydın-

lıq gətirilməsini xahiş etmək istərdim. Əvvəla qeyd edim 

ki, hörmətli xanım sədr, bu layihə bizim komitədə müza-

kirə olunub. Adətən biz komitədə müzakirə olunanda ple-

nar iclasda çıxış etmirik ki, digər  deputat həmkarlarımız 

üçün imkanlar yaransın. Amma layihə kifayət qədər 

vacibdir və qeyri-neft sektorunun inkişafı baxımından çox 

aktual olduğu üçün mən plenar iclasda komitədə demə-

diyim fikirləri təqdim etmək istəyində oldum. 

Əvvəla, Tahir müəllimin qeyd etdiyi kimi, məhz əsas 

iqtisadiyyatdan mal və xidmətlərin alınmasında artıq yeni 

qaydalar tətbiq olunacaq, əlavə dəyər vergisi və ödəmə 

mənbəyindən, vergidən azad olunacaq. Əsas məqsəd 

ondan ibarətdir ki, zonada fəaliyyət göstərən sahibkarlar 

əsas iqtisadiyyatdan mal və xidmətləri alsınlar. Düşü-

nürəm, xüsusi ilə də həmin zonaya mal və xidmət təklif 

edən sahibkarlar üçün digər təşviqedici tədbirlərin tətbiq 

olunmasına ehtiyac var ki, bu, həm də rəqabətdə yerli 

sahibkarların öz mal və xidmətlərini zonaya satmasına 

imkan versin. Çünki nəzərə alsaq ki, zonada fəaliyyət 

göstərən sahibkarlar, əsasən, aparıcı şirkətlər olacaq və 

onların bir qismi xaricdən mal və xidmətlərin alınmasında 

böyük  ehtimalla maraqlı olacaqlar. Ona görə də məqsəd 

ondan ibarətdir ki, məhz onların mal və xidmətlər üçün 

ödədiyi vəsait əsas iqtisadiyyata yönəlsin. Ona görə də dü-

şünürəm ki, əsas iqtisadi subyektlər üçün də bu istiqamət-

də digər təşviqin tətbiq edilməsi məqsədəuyğun  olardı. 

Qaydalara əsasən zonada istehsal edilən məhsulun 75 

faizinin ixrac edilməsi, 25 faizinin isə daxili, əsas iqti-

sadiyyata çıxarılması gözlənilir. Təbii ki, burada bu 

rəqəmlər fərqli ola bilər. Amma bütün hallarda zonada 

fəaliyyət göstərən sahibkar istehsal etdiyi məhsulun 75 

faizini ixrac etməlidir. Amma, təbii ki, 25 faizin əsas 

iqtisadiyyata çıxarılması əsas iqtisadiyyatda rəqabətə təsir 

edə bilər. Ona görə də düşünürəm ki, bunun da ayrıca 

qiymətləndirilməsinə ehtiyac var. Zonada istehsal edilən 

25 faiz məhsulların həcmini nəzərə alsaq, kifayət qədər 

ciddi bir rəqəmdir və bu, digər, zonada fəaliyyət göstər-

məyən sahibkarların oxşar və ya analoji mal və xidmətlər 

istehsal etdikləri halda rəqabətdə uduzmasına səbəb ola 

bilər. O baxımdan daha məqsədəuyğun olardı ki, xüsusən 

də əsas iqtisadiyyatda fəaliyyət göstərən və eyni  məhsul-

ları istehsal edən sahibkarların  artıq zona fəaliyyətə baş-

ladıqdan sonra rəqabətdə uduzmaması üçün analoji addım-

lar atılsın. Bu, təbii ki, daxili bazarın qorunması, xüsusi ilə 

də  kiçik və orta sahibkarlığın dəstəklənməsi baxımından 

vacibdir.  

Qanun layihəsində zonada fəaliyyət göstərən şirkətlərdə 

çalışan vətəndaşlarımızın əmək hüquqlarının qorunması-

nın daha aydın şəkildə   əks olunması məqsədəuyğun olar-

dı. Çünki Ələt azad iqtisadi zonasının yaradılması iqtisadi 

bir layihədir, qeyri-neft sektorunun inkişafı baxımından 

vacib layihədir. Amma eyni zamanda, sosial xarakter daşı-

yır, çünki zonada çalışan Azərbaycan vətəndaşları məşğul-

luğun təmin edilməsi, eyni zamanda, onların əmək hüquq-

larının, sosial hüquqlarının qorunması baxımından da va-

cibdir. Düşünürəm ki, burada daha konkret, daha ölçülə 

bilən qaydaların hazırlanması və tətbiq olunması məqsə-

dəuyğun olardı. 

Bütövlükdə, qeyd etdiyim kimi, qanun layihəsini dəs-

təkləyirəm. Kifayət qədər vacibdir. Əminəm ki, qeyri-neft 

sektorunun inkişafına xüsusi töhfə verəcək. Bir daha 

təşəkkür edirəm.  

Sədrlik edən. Çox sağ olun, Vüqar müəllim.  

İndi isə Qüdrət Həsənquliyev. Qüdrət müəllim, buyurun.  

Q.Həsənquliyev. Təşəkkür edirəm. Hörmətli sədr, hör-

mətli həmkarlar, hörmətli qonaqlar. Komitədə bu məsələ 

çox geniş müzakirə olundu, Tahir müəllimə buna görə öz 

minnətdarlığımı bildirirəm.  

Hörmətli sədr, məsələyə münasibət bildirməmişdən ön-

cə, Milli Məclisin güclənən beynəlxalq əlaqələri, Sizin bu 

işə verdiyiniz töhfəni, o cümlədən Azərbaycanın xarici 

siyasətinin həyata keçirilməsində Milli Məclisin artan 

rolunu qeyd etmək istəyirəm. Paralel olaraq arzulayıram 

ki, həm də bizim qəbul etdiyimiz qanunlar daha keyfiy-

yətli olsun. Cənab Prezident də Milli Məclisin açılış icla-

sında söylədi ki, o, Milli Məclisdən daha keyfiyyətli qa-

nunlar gözləyir. Bizim qanunlarımız Konstitusiya  ilə 

ziddiyyət təşkil etməməlidir.  

Çox təəssüf ki, “Ələt azad iqtisadi zonası haqqında” 

Qanun qəbul olunanda mən söyləmişdim ki, orada Konsti-

tusiyaya zidd müddəalar var. İndi əlavə və dəyişikliklərdə 

də Konstitusiyaya zidd müddəalar var. Əvvəla, Vüqar 

müəllim qeyd etdi, bizim Konstitusiyanın 149-cu maddə-

sinə görə, normativ hüquqi aktlar hüquqa və haqq-ədalətə 

(bərabər mənafelərə bərabər münasibətə) əsaslanmalıdır. 

Doğrudan da, ixracı stimullaşdırmaq üçün hansısa öz 

şirkətlərimizə də əlverişli şərait yaratmaq üçün biz bunları 

azad iqtisadi zonaya buraxırıqsa, gəlin, bütünlüklə ixracı 

stimullaşdırmaq üçün qanunlar qəbul edək. Vaxtı ilə cənab 

Prezidentin fərmanı ilə 2003-cü ildə İxracın və İnvestisi-

yaların Təşviqi Fondu da yaradıldı. O zaman ixrac olunan 

malların gömrük dəyərinin 3 faizi dövlət büdcəsi hesabına 

onlara qaytarıldı. Yəni hansı məsələlər ki, doğrudan da, 

bizim sahibkarların xeyrinədirsə, bunu bütün sahibkarlar 

üçün etmək lazımdır. Azad iqtisadi zonanı biz əsas xarici 

investisiyaları cəlb etmək üçün yaratmışıq, yəni öz 

şirkətlərimiz üçün yox.  

Burada Konstitusiyaya zidd hansı müddəalardır, vaxt 

azlığına görə mən bu barədə danışmaq istəyirəm. Məsələn, 

bizim Konstitusiyanın 71-ci maddəsinin yeddinci hissə-

sində, – xahiş edirəm ki, hörmətli qonaqlar da qeyd etsin-

lər, – qeyd olunur ki, “insan və vətəndaş hüquqlarının və 

azadlıqlarının pozulması ilə əlaqədar mübahisələri məhkə-

mələr həll edir”. İmperativ göstərişdir. Amma biz orada 

deyirik, misal üçün deyirəm, həmin qanunda göstərilir ki, 

bu tipli mübahisələr birbaşa azad iqtisadi zonanın müs-

təsna yurisdiksiyasına daxildir. Yəni açıq-açığına Konsti-

tusiya ilə  ziddiyyət təşkil edir.    

Vergilərin təyin olunması ilə bağlı. Baxın, 16.1-1-də 

işçilərə vergilərin tətbiq olunması nəzərdə tutulur ki, azad 

iqtisadi zonanın səlahiyyətli qurumu bunu edə bilər. 

Amma bizdə, yenə də Konstitusiyanın 94-cü maddəsi var, 

müstəsna olaraq Milli Məclisin müəyyən etdiyi ümumi 

qaydalardır. Burada, 15-ci bənddə  qeyd olunur ki, “maliy-

yə fəaliyyətinin əsasları vergilər, rüsumlar və ödənişlər”. 

Bununla bağlı həmin 94-cü maddənin ikinci hissəsində 

qeyd olunur ki, seçkilər və referendumla bağlı qanunlar 

83, digər məsələlərlə bağlı isə 63 səs çoxluğu ilə qəbul 

olunur. İndi mən sizə deyim ki, səlahiyyətli qurumun qə-

bul etdiyi qaydalar qanun hesab olunur, yoxsa yox? Yəni 

bu məsələlər qanunla həll olunmalıdır. Əgər orada, doğru-

dan da, nələrisə həll etmək lazımdırsa, təklif versinlər, biz 

“Ələt azad iqtisadi zonası haqqında” Qanuna daxil edək. 

Komitənin iclasında da qeyd olundu, bəs bizim “Nor-

mativ hüquqi aktlar haqqında” Konstitusiya Qanununun 

5.4-cü maddəsində qeyd olunur ki, Ələt azad iqtisadi zo-

nasında fərqli hüquqi tənzimlənmə tətbiq oluna bilər. Bu-

nun izahı, sadəcə olaraq, budur. Bunu 1-ci kursun hüquq 

tələbələri də bilir. Fərqli hüquqi tənzimləmə o demək 

deyil ki, bunu fərqli bir səlahiyyətli orqan həyata keçirir. 

Bu, müstəsna Milli Məclisin səlahiyyətinə aid olan məsə-

lədir. Amma biz bir ərazidə vergi təyin edə bilərik, vergi-

dən azad edə bilərik. Bu bizim səlahiyyətimizə aid olan 

məsələlərdir. Yəni başqa bir dövlət qurumu, dediyim kimi, 

hansısa səlahiyyətli orqan vergi tətbiq edə bilməz. “Nor-

mativ hüquqi aktlar haqqında” Konstitusiya Qanununun 2-

ci maddəsində də qeyd olunur ki, referendumla qəbul 

edilmiş akt, qanun, fərman və digər normativ hüquqi akt-

lar Konstitusiya ilə ziddiyyət təşkil etdikdə Konstitusiya 

tətbiq edilir. Yəni hətta “Normativ hüquqi aktlar 

haqqında” Konstitusiya Qanunu bu səlahiyyəti vermiş olsa 

belə, dediyim kimi, bu, Konstitusiyaya zidd olduğu üçün 

tətbiq olunmur.  

İkincisi, orada Dövlət Vergi Xidmətinin bir nümayən-

dəsi, hörmətli Samirə xanım qeyd etdi ki...  

Sahibə xanım, imkan olsa, 1 dəqiqə də mənə vaxt verin, 

fikrimi tamamlayım, çox vacib bir məsələdir, mənim 

vaxtım bitir.    

Sədrlik edən. Mikrofon verin, 1 dəqiqə.  

Q.Həsənquliyev. Orada qeyd etdi ki, Vergi Məcəl-

ləsində artıq bizim praktikada var, – o, konkret maddəni 

qeyd etmədi, amma dedi, – aksiz markaların aksiz dərəcə-

lərini bir çox mallara görə bizdə müvafiq icra hakimiyyəti 

orqanı, Nazirlər Kabineti müəyyənləşdirir. Biz bilirik  ki, 

bizdə Vergi Məcəlləsinin 190-cı maddəsinə görə, ümu-

miyyətlə, Vergi Məcəlləsinin 6-cı maddəsində 9 vergi nö-

vü müəyyənləşib. O vergi növlərindən biri də aksizlərdir. 

Hələ “Aksizlər haqqında” 1991-ci ilin dekabrında mərhum 

prezident Mütəllimovun dövründə qanun qəbul olunub və 

orada qeyd olunurdu ki, büdcə zərfinə həm də aksizlərlə 

bağlı məsələ daxil olunur və qanunla qəbul olunur. Bu, 

bütün normal ölkələrdə belədir. Yəni icra hakimiyyəti ilə 

qanunvericilik orqanı bu məsələni birlikdə həll edir. 190-

2-ci maddə də Konstitusiya ilə ziddiyyət təşkil edir. Orada 

baxın, biz alkoqola, zərgərlik, tütün məmulatlarına görə 

aksiz dərəcələrini qanunla müəyyən edirik. Bunlar hamısı 

birbaşa Vergi Məcəlləsinə daxil olunub. Amma deyirik ki, 

digər mallarla bağlı bunu Nazirlər Kabineti müəyyən edə 

bilər. Halbuki bu, Konstitusiyaya açıq- açığına ziddir. Əslin-

də, Samirə xanım da növbəti, Konstitusiyaya zidd müddəanı 

əsaslandırmaq üçün Konstitusiyaya zidd başqa bir müddəaya 

istinad etdi. Çox təəssüf ki, orada artıq zaman da bitmişdi, 

biz bu məsələləri geniş müzakirə edə bilmədik. 

Hörmətli sədr, ümumən, mən hesab edirəm ki, cənab 

Prezident  sağ olsun ki, bizim qaldırdığımız məsələ üzrə 

artıq Hüquqi Ekspertiza və Qanunvericilik Təşəbbüsləri 

Mərkəzi yaradıb. Bizim Aparatın rəhbəri hörmətli Fərid 

müəllim də ora daxildir. Bundan sonra bu qanunlar eks-

pertizadan keçirilməlidir və biz daha keyfiyyətli qanunlar 

qəbul etməliyik. Diqqətinizə görə çox sağ olun.  

Sədrlik edən. Aydın Hüseynov, buyurun. 

A.Hüseynov. Söz verdiyiniz üçün çox sağ olun. Bayaq 

da çox hörmətli komitə sədri Tahir müəllim yenidən, 

bütövlükdə, qanunun mahiyyəti, iqtisadi səmərəsi ilə bağlı 

məlumat verdi, digər çıxışlarda da bu səsləndi və eyni 

zamanda, komitəmizdə çox geniş müzakirə olundu. Xanım 

sədr, onu da deyim ki, mən xüsusi olaraq Sizə təşəkkür 

etmək istəyirəm. Son vaxtlar komitələrdəki yığıncaqlar, 

sözün yaxşı mənasında, çox intensiv gedir, digər maraqlı 

tərəflərin də iştirakı ilə gedir. Bu isə o deməkdir ki, qa-

nunun müzakirəsi daha səmərəli olur. Bu qanun layihəsi-

nin də müzakirəsində həmin çalarlar ortaya çıxdı. Şəxsən 

mən özüm Valeh müəllimə “çox sağ ol” deyirəm ki, sözün 

əsl mənasında, bütün sualları ətraflı cavablandırdı. Eyni 

zamanda, mən Qaradağ rayonunu təmsil edirəm və uzun 

müddət o rayonda yaşamışam. Həmin azad iqtisadi zona 

Ələt qəsəbəsində yerləşdiyi üçün Valeh müəllimin rəhbər-

liyi ilə, əlbəttə, ölkə Prezidentinin tapşırığı, ölkə Preziden-

tinin strategiyasıdır və bu tapşırıq məsuliyyətlə, çox 

yüksək tərzdə orada yerinə yetirilir. Bunun hər birini biz 

görürük, ona görə də bu gün orada o işləri görən insanlara 

bir daha “sağ ol” deyirik.  

İqtisadi mahiyyəti ilə bağlı bir daha deyildi, sadəcə 

olaraq, mən iki-üç tezis üzərində dayanacağam. Azərbay-

can iqtisadiyyatı üçün faydası məlumdur, region iqtisadiy-

yatı üçün bir daha yeni iqtisadi səmərə ilə yanaşı, bir sülh 

gətirir, yeni bir logistik baxım yaranır. Dünya üçün bu 

Ələt azad iqtisadi zonasının əhəmiyyəti nədən ibarətdir? 

Azərbaycan açıq dənizlərə çıxa bilmir. Ölkə Prezidentinin 

ən böyük siyasəti, ən böyük iqtisadi strategiyası ondan 

ibarət oldu ki, biz açıq dənizə çıxa bilmirdik, ancaq açıq 

dənizlər Ələt azad iqtisadi zonasına gələcək. Bunun ma-

hiyyəti ondan ibarətdir, bunun elə gələcək ən böyük səmə-

rəsi də ondan ibarətdir.  

Digər tərəfdən, indi mən fürsətdən istifadə edib, Ələtlə 

bağlı bir-iki məsələni diqqətə çatdırmaq istəyirəm. Mə-

lumdur ki, Ələtdə, eyni zamanda, Yeni Bakı Beynəlxalq 

Dəniz Ticarət Limanı fəaliyyət göstərir. Həmin dəniz 

ticarət limanı da çox müasir və yükdaşıma qabiliyyətinə 

görə də, deyək ki, çox nəhəng bir ticarət limanıdır və digər 

tərəfdən, burada ətrafda görülən işlər yüksək səviyyədə 

gedir. Mən hesab edirəm ki, bu qəsəbədə də bax, bu işlər 

ona adekvat olmalıdır. Nə mənada? Çünki orada həm 

Dövlət Neft Şirkətinin, həm də bax, indi azad iqtisadi zona 

deyirik, – düzdür, o, Azərbaycan qanunlarından kənar bir 

şəkildə fəaliyyət göstərir, digər məsələlərə sirayət edə 

bilməz, – yaxşı olar ki, bir sosial layihə kimi olsun. Eləcə 

də Yeni Bakı Beynəlxalq Dəniz Ticarət Limanı bir sosial 

layihə olaraq Ələtdəki bəzi problemlərin həllinə kömək 

edə, gələcəkdə bu işlərə təkan verə bilər. Oradakı sosial 

infrastrukturlara bax, məsələn, vaxtı ilə Ələtdə çox böyük 

idman meydançası olubdur və Azərbaycan futbol məktə-

binə çox görkəmli şəxsiyyətlər, futbolçular veribdir. Bax, 

elə Kazbek Tuayevin özü. Ələtdə oynayıb, yəni futbola 

ilkin olaraq orada başlayıbdır və Azərbaycan futboluna 

böyük bir töhfə verib. İndi o idman meydançasının özünün 

bərpası gələcəkdə azad iqtisadi zona ilə əsas zonanın bir-

birinə inteqrasiyasını gücləndirəcək.  

Məsələn, orada Nəriman Nərimanov adına park var, 

mən hesab edirəm ki, o parkın inşası, bərpa, təmir olun-

ması, eləcə də çox nadir arxitekturaya malik olan Mə-

dəniyyət evi var, onun bərpası... Bir də indi bilirik ki, 

Ələt–Bakı–Sumqayıt sürət qatarı da, mən hesab edirəm, 

vətəndaşların, oradakı sakinlərin şəhərə gedib-gəlməsini 

daha da sürətləndirəcək.  

Bir də ən başlıca məsələ, mən hesab edirəm, iş yerləri 

ilə bağlıdır. Xüsusi istedad, deyək ki, təhsil tələb etməyən 

digər işlərdə orada yaşayan insanların işləməsinə daha çox 

üstünlük verilməlidir. Mən hesab edirəm ki, bu məsələləri 

nə vaxtsa bir arqumentli şəkildə səsləndirəcəyəm. Ancaq 

orada bir disbalans var. Mən hesab edirəm, bu məsələlər 

də öz həllini tapacaq. Bu qanun layihəsini, bütövlükdə, 

tamamilə dəstəkləyirəm və hesab edirəm, iqtisadiyyatımız 

üçün səmərəli bir qanun layihəsidir, ona da biz bu gün səs 

verəcəyik. Sağ olun.  

Sədrlik edən. Çox sağ olun.  

Fazil Mustafa. Fazil müəllim, Siz də komitə iclasına 

dəvətli idiniz, buyurun, fikrinizi bilmək maraqlıdır.  

F.Mustafa. Hörmətli xanım sədr, hörmətli millət vəkil-

ləri. Bir məsələni qeyd edim ki, illər öncə biz komitə iclas-

larında iştirak edəndə bir az formal yanaşırdıq, bəzən də 

orada çıxışlarımızı çox sönük edib, daha çox plenar iclasa 

saxlayırdıq və orada hansı isə bir müzakirənin o qədər də 

ciddi əhəmiyyəti olmadığı barədə düşüncəmiz var idi. 

Amma son vaxtlarda, xüsusi ilə də hörmətli  xanım sədr, 

Sizin təşəbbüsünüzlə fərqli komitələrdən bizə dəvətlər 

gəlir, bu plenar sessiyada səsləndirdiyimiz fikirlərə görə 

dəvət edirlər ki, gəlin, burada da qanun layihəsinin müza-

kirəsində fikirlərinizi səsləndirin. Bu, çox müsbət bir 

tendensiyadır və mən bunu yüksək qiymətləndirirəm. 

“Ələt azad iqtisadi zonası haqqında” Qanunun müzakirə-

sinə də hörmətli komitə sədri Tahir müəllim tərəfindən 

bizim dəvət olunmağımız və orada da bizə lazımi səviy-

yədə şərait yaradılması, fikirlərimizin dinlənilməsi və 

müzakirəyə çıxarılması Milli Məclisdə komitələrin rolu-

nun qalxması, əhəmiyyətinin artması baxımından çox va-

cib bir tendensiyadır. Məncə, bunu davam etdirmək ümu-

mi işimizin faydasına olardı.  

Konkret qanun ilə bağlı danışdıqda mən formal qanun-

vericilik nöqteyi-nəzərindən bir məsələni qeyd edə bilə-

rəm ki, təbii, burada Konstitusiya ilə, qanunvericiliyimizlə 

uyğunlaşmayan məqamlar var. Amma məni maraqlandıran 

daha çox başqa tərəfidir, real həyatın şərtləridir. Əslində, 

azad iqtisadi zona Azərbaycan iqtisadiyyatına açılmış bir 

nəfəslikdir. Əgər bu nəfəsliyi biz doğru istifadə edə bilmə-

sək, iqtisadiyyatımızın inkişafında ciddi problemlər ola-

caq. Çünki bu azad iqtisadi zona o fürsəti verir ki, gələ-

cəkdə bizim digər sahədə olan əsas iqtisadiyyatımızın da 

təməl şərtlərinin, nöqsanlarının dəyişməsi mümkün ola-

caqdır. Yəni burada bir canlanma, bir hərəkətlənmə ola-

caqsa, bu, ciddi təsir edəcək. Baxın, sorğu keçirirlər, Rusi-

yadan turistlər, ya başqalarının gəlişi məsələsi, Azərbay-

canı bir çoxları seçim etmir. Türkiyəni, başqalarını seçir, 

nəyə görə? Təyyarə qiymətləri ucuz olduğuna görə 

seçirlər və burada turizm sahəsi bizdə artıq müəyyən 

dərəcədə problemlər yaşamış olur. Demək, biz bu əsas 

iqtisadi sahədə müəyyən məsələləri, inhisarçılıqla, başqa 

imtiyazçılıqla bağlı məsələləri doğru tənzimləyə bilmə-

diyimizə görə bəzən bu sektorda böyük sıxıntılar yaşayı-

rıq. Amma azad iqtisadi zonaya, mənim fikrimcə, istənilən 

səviyyədə səlahiyyətlər verilməlidir. Bu, həm də praktik 

bir göstərici olacaq ki, nəyə nail oluruq. Onun uğurunu 

təmin etmək üçün ciddi addımlar atılmalıdır. Bu istiqa-

mətdə Valeh müəllimin müxtəlif məsələlərlə bağlı açıqla-

malarını mən də dinlədim, təbii ki, müəyyən, bilmədiyi-

miz məsələlərlə bağlı da kifayət qədər bilgilər əldə etdik. 

Yəqin ki, praktik səfər də təşkil olunarsa, orada görülən 

işlər barədə daha dərindən məlumatımız olacaqdır.  

Mən hesab edirəm ki, müzakirədə bir sıra məsələlərin 

də qaldırılması faydalıdır. Xüsusi ilə də hava limanı va-

sitəsi ilə onun daşınma vaxtının və xərclərinin daha səmə-

rəli olması. Digər tərəfdən, mən də o fikirlə razıyam ki, 

orada ixracda o qədərə yüksək, 75 faiz rəqəm qoyulması 

sahibkarlara ixracla bağlı rəqabətdə problem yarada bilə-

cək, biz onu aşağı salmalıyıq. Biz daha çox inhisarçıların 

mövqeyini gücləndirəcək yolu izləməməliyik. Heç olma-

sa, bu azad iqtisadi zonada daha çox təşəbbüskara, daha 

çox xarici bazara çıxmaq istəyən qüvvələrə, sahibkarlara 

imkan yaratmağa çalışmalıyıq. Bu baxımdan da mən, bü-

tövlükdə, azad iqtisadi zonanın inkişaf etməsinə pozitiv ya-

naşıram və bunun digər sahələrdə də bir meyar, standartlar 

müəyyən edəcəyinə inanmaq istəyirəm. Bu azad iqtisadi 

zona həm də digər bölgələrimizdə, sərhədyanı yerlərimizdə 

belə azad iqtisadi məkanların yaradılmasına stimul verə 

bilər. Biz artıq ora da diqqət yetirməliyik, çünki bir Ələtlə 

bu məsələnin çözülməsi üzərində durmamalıyıq.  

Bütövlükdə, mən bu qanun layihəsini real iqtisadiy-

yatımız üçün bir nəfəslik kimi qiymətləndirirəm və bu 

layihənin işləməsi üçün qanunvericilikdə hər cür dəstək 

verməyin vacib olduğunu da düşünürəm. Diqqətinizə görə 

sağ olun.  

Sədrlik edən. Çox sağ olun, Fazil müəllim.  

Səsə qoymağa heç kim etiraz etmirsə, buyurun, mə-

sələni...  

Yerdən. (Eşidilmir.) 

Sədrlik edən. Tahir müəllim, nəsə demək  istəyirsiniz? 

Bir dəqiqə, mən ancaq Tahir müəllimə söz verəcəyəm. 

Tahir müəllim, buyurun. 

T.Mirkişili. Hörmətli sədr, icazə verirsinizsə, mən bir 

neçə məsələ ilə bağlı ümumi fikir bildirim. İlk öncə, çıxış 

edən bütün həmkarlarıma öz minnətdarlığımı bildirirəm. 

Çünki məsələ kifayət qədər aktualdır və mən inanıram ki, 

bütün çıxışlarda əsas niyyət zonanın daha yaxı fəaliyyət 

göstərməyinə hər hansı bir töhfə verməkdir. Amma mən 

qeyd etmək istəyərdim ki, Qüdrət müəllimin çıxışı ilə bağ-

lı biz bir neçə dəfə artıq müzakirə aparmışıq və komitədə 

də bu məsələ qalxmışdır. Mən bu başdan deyim ki, qanu-

nun hər hansı bir müddəasının, yaxud dəyişikliklərin 

Konstitusiyaya zidd olması ilə bağlı belə bir yanaşmanı 

qəbul etmirəm və bununla bağlı, – təbii ki, hər kəsin öz 

fikri ola bilər, – düşünürəm, qanunvericilik praktikası ba-

xımından baxsaq, olan müddəalarda bu, kifayət qədər 

nəzərə alınıb.  

İlk öncə, bir şeyi xatırladım ki, Konstitusiya bizdə Milli 

Məclisin verginin, əsasən, növünü müəyyən etməyə imkan 

verir, dərəcələri yox. Çünki dərəcələri bəzi qanunlarda biz 

müəyyən etsək də, amma bəzi qanunlarda Nazirlər Ka-

bineti müəyyən edir. Məsələn, gömrük rüsumlarını, aksiz 

markaların dərəcələrini Milli Məclis deyil, əslində, digər 

dövlət orqanları qəbul edib və biz qanunda zatən bu səla-

hiyyəti də həmin orqanlara vermişik. Eyni bu qanunda biz 

Ələt azad iqtisadi zonasının səlahiyyətli qurumuna yeni 

vergi növünün müəyyən etməsi səlahiyyəti tanımamışıq. 

Bu, yalnız və yalnız mövcud olan verginin bir növü ilə 

bağlıdır. Çünki ərazidə bütün vergilərdən bütün hüquqi 

şəxslər azaddır. Yalnız fiziki şəxslərin gəlir  vergisi, fikir 

verirsinizsə, biz artıq növünü müəyyən etmişdik, gəlir ver-

gisi, bu, artıq mövcuddur, yalnız onun dərəcəsini  müəy-

yən etməklə bağlı öz səlahiyyətimizi azad iqtisadi zonanın 

səlahiyyətli qurumuna vermişik. Mən xatırladım ki, azad 

iqtisadi zonanın səlahiyyətli qurumu da Azərbaycanın 

dövlət orqanıdır. O, kənar bir dövlətin orqanı deyil və 

onun rəhbərinin təyin olunması prosedurunu da yəqin hər 

kəs bilir və qanunda açıq yazılıb ki, azad zonanın qəbul 

etdiyi daxili qaydalar beynəlxalq təcrübəyə və bütövlükdə, 

zonanın iqtisadiyyatının mənafelərinə xidmət etməlidir. 

Yəni orada istənilən hər hansı bir daxili qayda qəbul 

etmək mümkün də deyil. Ona görə mən düşünürəm ki, 

iqtisadi tərəfdən bu cür tənzimlənmə tamamilə doğrudur.  

O ki qaldı vətəndaşların hüquqlarının qorunması ilə 

bağlı, Vüqar Bayramov da, daha sonra Qüdrət müəllim də 

çıxış etdi. Biz vətəndaş hüquqları deyəndə, bunu, əsasən, 3 

istiqamətdə başa düşürük. Birincisi, Cinayət Məcəlləsinin 

tətbiq olunması. Qanun layihəsində açıq yazılıb ki, azad 

zonada Azərbaycanın cinayət qanunvericiliyi tam formada 

tətbiq olunur, yəni vətəndaşlara qarşı hər hansı bir cinayət 

əməli olarsa, bu zaman Azərbaycan qanunları işə düşür.  

İkinci məsələ əmək hüquqları ilə bağlıdır. Qanunda 

açıq yazılıb ki, əmək hüquqları ilə bağlı məsələ zonanın 

daxili qaydaları ilə müəyyən olunacaq. Amma mən sizə 

xatırladım ki, zonada yalnız Azərbaycan vətəndaşı deyil, 

digər ölkələrin vətəndaşları da iştirak edəcəklər. Ona görə, 

bütövlükdə, hüquqların qorunması beynəlxalq təcrübəyə 

əsaslanacaq.  

Nəhayət, sonuncu məsələ, Azərbaycan vətəndaşlarının 

heç bir halda hansı formada məhkəməyə müraciət etməsi 

ilə bağlı hər hansı bir istisna yoxdur. Zatən qanunda 

yazılıb ki, ikitərəfli münasibətlərdə müqavilədə nəzərdə 

tutulmadığı halda, –nəzərdə tutulduğu hal o deməkdir ki, 

müqavilə bağlandığı zaman hər iki tərəf razılaşırsa, Azər-

baycan məhkəməsi, digər məhkəmələr tətbiq olunacaq, – 

bu zaman düşünürəm, Azərbaycan vətəndaşlarının hüquq-

larının qorunması ilə bağlı hər hansı bir ciddi ziddiyyət 

yoxdur. Mən Qüdrət müəllimin narahatlığını anlayıram, 

amma bir daha qeyd  etmək istəyirəm ki, daha öncə də de-

mişdim, bu narahatlığa hər hansı bir əsas yoxdur. Diq-

qətinizə görə minnətdaram. 

Sədrlik edən. Çox sağ olun, Tahir müəllim.  

Məsələni səsə qoyuram, buyurun, münasibət bildirin.  

 
Səsvermənin nəticələri (saat 12.54 dəq.) 

Lehinə 93 

Əleyhinə 1 

Bitərəf 2 

Səs vermədi 0 

İştirak edir 96 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

İndi isə hörmətli həmkarlar, biz gündəliyin 15-ci mə-

sələsinə keçirik. Valeh müəllim, mən Sizə söz vermədim, 

çünki hələ ikinci, üçüncü oxunuşlarımız var. Sözünüz var 

idi?  

Yerdən. (Eşidilmir.) 

Sədrlik edən. Bəli, buyurun.  

V.Ələsgərov, Ələt azad iqtisadi zonasının səlahiyyətli 

qurumunun İdarə Heyətinin sədri.  

Bir kəlmə. Allah sizə səbr versin, hövsələ  versin, bizə 

də. Hamınıza minnətdarlığımı bildirmək istəyirəm və bir 

dəfə demək istəyirəm ki, bu gün müzakirə etdiyiniz əlavə 

və dəyişikliklərin bircə məqsədi var. Şəxsən mənim, 

mənim işçilərimin, Tahir Mirkişilinin, Milli Məclisin 

Aparatının, cənab Prezidentin Administrasiyasının Apa-

ratının, müvafiq nazirliklərin bir il bunun üzərində işlə-

məyimizin səbəbi nədir? Azərbaycanın hüquqi, iqtisadi 

subyektlərinə, Azərbaycan vətəndaşlarına ən azı xarici 

şirkətlərdən aşağı olmayan səviyyədə şərait yaratmaq. Bir 

il həyatımızı buna sərf etdik – isbat etməyə, təsdiq etməyə. 

Məqsəd budur.  

Bu, bir. İkincisi də, Konstitusiyaya uyğundur, uyğun 

deyil, üzr istəyirəm, Prezidentin imzası, Prezident Ad-

ministrasiyası Aparatının neçə şöbəsi, nazirliklər, ko-

mitələr və sair. Bundan keçəndən sonra, bunu bu cür söy-

ləmək düzgün deyil, həqiqətə uyğun deyil.  

Mən minnətdarlığımı bildirmək istəyirəm, nəhayət ki, 

inşallah, deputatlar bizimlə görüşəcəklər. 7 ay mən bu bi-

nada oturdum, siz də bilirsiniz, 7 ay. Bir-iki nəfərdən baş-

qa, kimsə gəldi maraqlandı, işlər necə gedir, sən niyə bu-

rada tək-tənha oturmusan? Bu da yanaşmadır. Ona görə 

də, xahiş edirəm, imkan varsa, gəlin, ərazidə, yerində bü-

tün məsələləri, tarixini söyləyim. Bu ölkədə azad iqtisadi 

zonalar haqqında 5 nəfər məlumatlı insan varsa, biri 

mənəm, söyləyim hamısını. İzah edim, səbəbini izah edim. 

Bunu niyə belə yazdıq, bunu niyə belə qəbul etdik? Nəyə 

görə heç kim inanmırdı, açıq dənizlərdən uzaq olan bir 

əraziyə kimsə gələcək? Bu gün artıq infrastrukturunu 

tikdiyimiz ərazilərdə boş yer qalmayıbdır. Ətraf ölkələrdə 

200-dən artıq zona var, ora gedən yoxdur, niyə bura gəlirlər? 

Bunu da söyləyim, bunu da izah edim. Misallar göstərim.  

Niyə Hindistan dövlətçilik yanaşması ilə Çindən 15 il 

qabaq azad zonalar yaratdı, Hindistan haradadır, Çin hara-

dadır. Amma Çində yanaşma necə oldu? Şençjendə bay-

raqdan başqa hər şey dəyişdi. Xahiş edirəm, bu nöqteyi-

nəzərdən yanaşın. Real iqtisadiyyatın öz qanunları, öz 

tələbləri var. Məqsəd ondan ibarətdir ki, Azərbaycan 

iqtisadiyyatını, azad zonanı yox, Azərbaycan iqtisadiy-

yatını güclü, inkişaf etmiş bir iqtisadiyyata çevirək. Üzr 

istəyirəm, dədə-baba evim olduğuna görə bir az həyəcanlı 

danışıram. Sağ olun. 

Sədrlik edən. Çox sağ olun, Valeh müəllim.  

Qanun layihəsi səs çoxluğu ilə qəbul edildi. O ki qaldı 

deputatlar gəlib vaxtında maraqlanmadı, pandemiya dövrü 

idi, ancaq mən düşünürəm ki, tək bir komitə deyil, kim 

maraqlıdırsa, təbii ki, Sizin rəhbərlik etdiyiniz həmin o 

quruma, həmin o zonaya çox böyük maraqla gedəcəklər. 

Çox sağ olun.  

Hörmətli həmkarlar, gündəliyin 15-ci məsələsinə keçi-

rik. Mülki və Miqrasiya məcəllələrində, “Yanğın təhlü-

kəsizliyi haqqında” Qanunda və digər 10 qanunda də-

yişiklik edilməsi barədə qanun layihəsi birinci oxunuşda 

müzakirəyə təqdim edilir.  

Hörmətli həmkarlar, xatırladım ki, saat 1-dir. Əgər 

etirazınız yoxdursa, fasiləsiz işləyək.  

Yerdən. (Eşidilmir.) 

Sədrlik edən. Çox sağ olun.  

Məsələyə dair məlumat vermək üçün, Nizami müəllim, 

mən yenə də Sizə söz verirəm. Buyurun. 

N.Səfərov. Hörmətli xanım sədr, hörmətli Milli Məcli-

sin deputatları. Azərbaycan Respublikasının Prezidenti tə-

rəfindən qanunvericilik təşəbbüsü qaydasında Milli Məcli-

sin müzakirəsinə təqdim edilən qanun layihəsi qüvvədə 

olan bir sıra qanunların müddəalarının “Sahibkarlıq sahə-

sində aparılan yoxlamaların tənzimlənməsi və sahibkarla-

rın maraqlarının müdafiəsi haqqında” Qanuna uyğunlaş-

dırılması məqsədini daşıyır və səmərəli hüquqi uzlaşmanı 

təmin edir. Nəzərə almaq lazımdır ki, müvafiq qanunlarda 

təklif edilən dəyişikliklər həmin qanunvericilik aktlarında 

müəyyən edilmiş fəaliyyət sahələrində sahibkarlara mü-

nasibətdə yoxlamaların həyata keçirilməsinin hüquqi əsas-

larını dəqiqləşdirərək, bu cür yoxlamaların “Sahibkarlıq 

sahəsində aparılan yoxlamaların tənzimlənməsi və sahib-

karların maraqlarının müdafiəsi haqqında” Qanuna mü-

vafiq formada aparılmasını təsbit edir. Belə bir hüquqi ya-

naşma sahibkarlıq subyektlərinin hüquqlarının və qanuni 

mənafelərinin etibarlı şəkildə müdafiəsini təmin edir.  

Həmçinin ayrıca qeyd etmək istərdim ki, Azərbaycan 

Respublikasının Mülki Məcəlləsində təklif edilən dəyişik-

lik dəqiqləşdirmə xarakteri daşıyır və “sahibkarlıq fəaliy-

yəti” anlayışının “Sahibkarlıq fəaliyyəti haqqında” Qanun-

da müəyyən edilmiş anlayışa uyğunlaşdırılmasını nəzərdə 

tutur. Xahiş edirəm, birinci oxunuşda qəbul edilməsinə səs 

verəsiniz. Diqqətinizə görə minnətdaram.  

Sədrlik edən. Çox sağ olun, Nizami müəllim.  

Hörmətli həmkarlar, qanun layihəsinə Milli Məclisin 

daha 6 komitəsində baxılıb və mən indi komitə sədrlərinə 

söz verəcəyəm. Hörmətli Ziyafət müəllim Əsgərov. Ziya-

fət müəllim, sizin komitənizdə baxılıb, xahiş edirəm, mə-

lumat verin. 

Z.Əsgərov, Milli Məclisin Müdafiə, təhlükəsizlik və 

korrupsiya ilə mübarizə komitəsinin sədri.  

Çox sağ olun. Hörmətli xanım sədr, hörmətli həmkar-

lar. Həmkarım Nizami müəllim qeyd etdi, eyni məzmunlu 

dəyişikliklər və əlavələr bizim komitəmizdə 2 qanun layi-

həsinin müzakirəsi zamanı da müzakirə olundu. Söhbət 

“Texniki təhlükəsizlik haqqında” və “Yanğın təhlükəsizli-

yi haqqında” qanunlara edilən əlavələrdən gedir. Ona görə 

də mən hörmətli deputat həmkarlarımı bu qanun layihə-

lərini dəstəkləməyə çağırıram. Təşəkkür edirəm, sağ olun. 

Sədrlik edən. Çox sağ olun, Ziyafət müəllim.  

Sadiq müəllim, sizin komitənizdə də baxılıb. Xahiş 

edirəm, rəyinizi bildirin. 

S.Qurbanov, Milli Məclisin Təbii ehtiyatlar, energeti-

ka və ekologiya komitəsinin sədri.  

Çox sağ olun, dəyərli Sahibə xanım. Bizim komitədə də 

məsələyə baxıldı, dəqiqləşdirmə və uyğunlaşdırma xarak-

terli məsələ müzakirə olundu və plenar iclasa tövsiyə 

olundu. Səsə qoymağınızı xahiş edirik.  

Sədrlik edən. Çox sağ olun, Sadiq müəllim.  

Tahir müəllim, buyurun. Sizin komitənizdə də bu məsə-

ləyə baxılıb. 

T.Mirkişili. Hörmətli sədr, bizim komitənin də rəyi 

müsbətdir. Çox sağ olun. 

Sədrlik edən. Çox sağ olun, Tahir müəllim. Yorulmu-

sunuz.  

Musa müəllim, sizin komitənizdə baxılıb, buyurun. 

M.Quliyev, Milli Məclisin Əmək və sosial siyasət komi-

təsinin sədri.  

Çox sağ olun. Hörmətli xanım sədr, hörmətli millət və-

killəri. Təklif olunan dəyişikliklər bizim komitədə də 

müzakirə olunub. Heç bir iradımız və əlavə təklifimiz 

yoxdur. Bu qanun layihəsini dəstəkləyirik. Millət vəkil-

lərindən qanun layihəsini dəstəkləmələrini xahiş edirik. 

Sağ olun. 

Sədrlik edən. Çox sağ olun, Musa müəllim.  

Məsələyə Aqrar siyasət komitəsində də baxılıb. 

Hörmətli Tahir müəllim, buyurun. 

T.Rzayev, Milli Məclisin Aqrar siyasət komitəsinin 

sədri.  

Çox sağ olun, hörmətli sədr. Bizim komitədə də bu qa-

nunlar müzakirə olunub, rəy müsbətdir. Səsə qoyulmasını 

xahiş edirəm. Sağ olun. 

Sədrlik edən. Çox sağ olun, Tahir müəllim.  

Mədəniyyət komitəsində də baxılıb. Hörmətli Qənirə 

xanım, buyurun. 

Q.Paşayeva, Milli Məclisin Mədəniyyət komitəsinin 

sədri.  

Çox sağ olun, xanım sədr. Hörmətli həmkarlar, layihə 

bizim komitədə müzakirə olunub və həmkarlarım tərəfin-

dən dəstəklənib. Millət vəkili həmkarlarımızı səs verməyə, 

dəstəyə çağırırıq. Sağ olun. 

Sədrlik edən. Çox sağ olun, Qənirə xanım.  

Çıxış etmək istəyən var. Etibar Əliyev. Etibar müəllim, 

buyurun. 

E.Əliyev. Çox hörmətli Sahibə xanım, hörmətli de-

putatlar, göründüyü kimi, Azərbaycan Respublikasının 

Miqrasiya Məcəlləsində dəyişiklik nəzərdə tutulur. Yəni 

məcəllənin 59-cu maddəsində “Azərbaycan Respublikası 

vətəndaşlarının xarici ölkələrdə işə düzəlməsində vasi-

təçilik” və 59.8-ci maddəsində “müvafiq icra hakimiyyəti 

orqanı vasitəçilik fəaliyyətini həyata keçirən hüquqi şəxs-

lərin bu sahədəki fəaliyyətinə dövlət nəzarətini həyata 

keçirir” qeyd olunur.  

Əlbəttə, “Sahibkarlıq sahəsində aparılan yoxlamaların 

tənzimlənməsi və sahibkarların maraqlarının müdafiəsi 

haqqında” Azərbaycan Respublikasının Qanununun tələb-

ləri nəzərə alınmaqla. Ancaq burada belə bir sual yaranır. 

Xarici ölkələrə tələbə aparan hüquqi şəxs niyə bu qanunun 

təsiri altına düşmür? Bu, xaricə çıxmağın ən əlverişli 

yoludur. Buna da Dövlət Miqrasiya Xidməti nəzarət 

etməlidir. Bu işə külli miqdarda vəsaitlər xərclənir. Dələ-

duzluq baş alıb gedir. Elan verirlər ki, xaricə attestatsız 

tələbə qəbulu keçirilir.  Təhsil sənədi olmadan necə ali 

məktəbə qəbul olunmaq olar? Bu işin televiziyalarda şıdır-

ğı təbliğatı gedir. Açıq demək lazımdır ki, bu işin arxa-

sında yüksək vəzifəli şəxslər də dayanır. Cavanlar hərbi 

çağırışdan yayınırlar. Əgər təhsil alıblarsa da belə, onların 

təhsil sənədləri burada tanınmır. Öz doğma dilində imta-

han verib 30-40 bal toplaya bilməyən necə xarici ölkədə 

ali təhsil ala bilər?  

On minlərcə gənc ölkədən bu adla çıxarılır. Məhz qeyd 

etdiyim kimi, elə işləmək məqsədi ilə, təhsil vermək adı 

ilə çıxarılır. Ölkədən cavanların təhsil adı altında çıxarıl-

masına ciddi nəzarət olunmalıdır. Düşünürəm ki, Azərbay-

can Respublikasının Miqrasiya Məcəlləsində bunu da nə-

zərə almağın vaxtı çatıbdır. Təşəkkür edirəm. Sağ olun. 

Sədrlik edən. Sağ olun.  

Mən qanun layihəsini səsə qoyuram. Buyurun, münasi-

bət bildirin.  
 

Səsvermənin nəticələri (saat 13.05 dəq.) 

Lehinə 97 

Əleyhinə 0 

Bitərəf 0 

Səs vermədi 0 

İştirak edir 97 

Nəticə:  Qəbul edildi 

 

Qanun layihəsi birinci oxunuşda qəbul edildi, çox sağ 

olun.  

Növbəti məsələyə keçirik. Bu məsələ 16-cı məsələdir. 

“Dövlət sosial sığorta sistemində fərdi uçot haqqında” 

Qanunda dəyişiklik edilməsi barədə qanun layihəsidir. 

Qeyd edim ki, məsələnin müzakirəsi ilə əlaqədar əmək və 

əhalinin sosial müdafiəsi nazirinin müavini hörmətli Anar 

müəllim Kərimov və nazirliyin Sosial sığorta və pensiya 

siyasəti şöbəsinin müdiri Elnur müəllim Abbasov iclası-

mızda iştirak edirlər. Düzmü deyirəm? Mənə dedilər ki, 

soyadlar bir az dəyişilib. Ona görə soruşuram. Mən sizi 

salamlayıram və məsələyə dair məlumat vermək üçün 

Əmək və sosial siyasət komitəsinin sədr müavini Məlahət 

xanım İbrahimqızıya söz verirəm. Məlahət xanım, bu-

yurun. 

M.İbrahimqızı, Milli Məclisin Əmək və sosial siyasət 

komitəsi sədrinin müavini.  

Çox sağ olun, xanım sədr, təşəkkür edirəm. Hörmətli 

həmkarlarım, əziz deputatlar, sizə təqdim olunan layihə 

haqqında məlumat verməzdən öncə, onu bildirmək istər-

dim ki, artıq neçə illərdir, ölkəmizdə möhtərəm Prezi-

dentimiz cənab İlham Əliyevin rəhbərliyi ilə çox əsaslı və 

önəmli islahatlar gedir və bu islahatlar cəmiyyətin bütün 

təbəqələrini, dövlət idarəçiliyinin bütün sahələrini əhatə 

edir. Sözsüz ki, hər zaman olduğu kimi, əsas prioritet-

lərdən biri də sosial sahədə olan durumla bağlıdır və sosial 

sahədə aparılan islahatlardır. Bu gün müzakirəyə təqdim 



 353 

olunmuş “Dövlət sosial sığorta sistemində fərdi uçot haq-

qında” Azərbaycan Respublikasının Qanununda dəyişiklik 

edilməsi barədə Azərbaycan Respublikası qanununun layi-

həsi də məhz bununla bağlıdır. Daha doğrusu, ölkəmizdə 

sosial sahədə aparılan islahatların məntiqi davamıdır.  

Onu da sizin diqqətinizə çatdırmaq istəyirəm ki, 

bildiyimiz kimi, 2019-cu il yanvarın 1-dən artıq ölkəmizdə 

məcburi dövlət sosial sığorta haqlarının toplanması və bu 

sahədə fəaliyyətə nəzarət etmək məhz vergi orqanlarına 

həvalə edilmişdir və bununla bağlı da mövcud qanun-

vericilikdə və eləcə də normativ hüquqi aktlarda müəyyən 

uyğunlaşdırmanın aparılması zəruri olubdur. Bu səbəbdən 

Azərbaycan Respublikasının Vergi Məcəlləsində, eləcə də 

“Sosial sığorta haqqında” Azərbaycan Respublikasının 

Qanununda müvafiq dəyişikliklər və əlavələr edilmişdir. 

Qeyd olunan islahat tədbiri çərçivəsində normativ hüquqi 

aktların uyğunlaşdırılması və bu sahədə mövcud olan bəzi 

texniki çatışmazlıqların aradan qaldırılması məqsədi ilə də 

“Dövlət sosial sığorta sistemində fərdi uçot haqqında” 

Azərbaycan Respublikasının Qanununda dəyişiklik edil-

məsi barədə qanun layihəsi hazırlanmışdır və bu gün biz 

plenar iclasda bunu müzakirə edirik.  

Bütövlükdə, bu layihə haqqında onu deyərdim ki, də-

yişiklikləri bir neçə qrupa ayırmaq olar. Yəni dəyişikliklər 

bir neçə əsas istiqamətdə aparılır. Bu istiqamətlərdən biri, 

sözsüz ki, sığorta olunanlarla bağlıdır. Dəyişikliklərə görə, 

sığorta olunanların fərdi şəxsi hesabında əks olunan məlu-

matların əhatə dairəsinin genişləndirilməsi və məlumatla-

rın təkmilləşdirilməsi məsələləridir ki, bu da layihələrdəki 

dəyişikliklərdə ehtiva olunmuşdur. Belə ki, sığorta olunan-

ların sosial sığorta nömrələri onların FİN-i ilə əlaqələn-

dirildiyi üçün qanun layihəsində sığorta olunanların FİN-i 

barədə məlumatların, xüsusən də hesaba ödədikləri və-

saitin onların fərdi şəxsi hesabında əks olunması və həmin 

vəsaitin indeksləşdirilməsi ilə bağlı məlumatların sığorta 

olunanın fərdi hesabı maddəsinə əlavə edilməsi nəzərdə 

tutulur. Qeyd olunan dəyişikliklərdən sonra sığorta olu-

nanlar onlar üçün xüsusi hesaba ödənilmiş vəsaitlər barədə 

də məlumat əldə edə biləcəklər. Yəni burada vətəndaş-

ların, sığorta olunanların bu xidmətdən istifadə etmələrinə 

əlçatanlığı daha da sadələşdirilir. Həmçinin dəyişikliklərdə 

digər maddələrdə təkmilləşdirmə və dürüstləşdirmə məsə-

lələri öz əksini tapmışdır.  

Vacib məqamlardan biri də ondan ibarətdir ki, vətən-

daşların əmək pensiyası və digər sosial müdafiə hüquq-

larından istifadəsi zamanı, daha doğrusu, bu dəyişikliklər 

sığorta olunanlara göstərilən xidmətlərin elektronlaşdırıl-

ması imkanlarının artırılmasını ehtiva edir. Sığorta olu-

nanlara mərkəzi icra hakimiyyəti orqanı tərəfindən göstə-

rilən xidmətlərin praktik olması, buna imkan olmadıqda 

isə elektron qaydada həyata keçirilməsi ana hədəflərdən 

biri olduğuna görə, sığorta olunanların fərdi məlumatları-

nın sığortaçıya ötürülməsi və qeydə alınması prosedura-

larının elektronlaşması üçün hüquqi bazanın yaradılması 

məqsədi ilə qanunda müvafiq maddələrdə dəyişikliklər nə-

zərdə tutulur.  

Eyni zamanda, qanun layihəsinin müvafiq maddələrin-

də dəyişikliklərdə sığorta olunanların fərdi şəxsi hesabında 

əks etdiriləcək məlumatlar və onların alınma mənbələri, 

elektron qaydada fərdi uçotun aparılması, elektron pensiya 

və digər sosial sığorta ödəmələrinin əhatə dairəsinin geniş-

ləndirilməsi üçün məlumat bazasının formalaşdırılması da 

əks olunur. Qanunun təkmilləşdirilməsi bütün bunları va-

cib, zəruri hesab edir. Buna misal olaraq, qeyd etmək 

istəyərdim ki, qeyd olunan dəyişikliklər qüvvəyə minərsə, 

sığorta olunanların keçmiş dövr üçün yaranmış borcları 

üzrə sığorta edən tərəfindən ödənilmiş vəsait artıq yalnız 

sığorta edənin deyil, məcburi dövlət sosial sığorta üzrə 

borcu yaranmış bütün sığorta edənlər üçün proporsional 

qaydada bölüşdürülüb və onların şəxsi hesabında qeyd 

olunacaqdır.  

Hörmətli həmkarlarım, diqqətinizə çatdırmaq istərdim 

ki, bu qanun layihəsi Əmək və sosial siyasət komitəsində 

nazirliyin nümayəndələri ilə birgə geniş müzakirə olun-

muşdur. Onlar öz arayışlarını, məlumatlarını aydın ifadə 

etmiş, diqqətə çatdırmışlar. Bildiyiniz kimi, qanun layihəsi 

möhtərəm Prezidentimizin imzası ilə Milli Məclisə daxil 

olmuşdur. Bu, birinci oxunuşdur, hesab edirəm ki, birinci 

oxunuşun tələbinə uyğun olaraq, konseptual çıxışlar və 

təkliflər ola bilər. Hər birinizə öncədən təşəkkür edirəm. 

Çox sağ olun. 

Sədrlik edən. Çox sağ olun, Məlahət xanım.  

Bir deputat çıxış eləmək istəyir. Fazil müəllim. Fazil 

Mustafa, buyurun. 

F.Mustafa. Hörmətli xanım sədr, hörmətli millət vəkil-

ləri. Təbii ki, sığorta olunanların problemlərinin çözülməsi 

olduqca vacibdir. Bu, birinci növbədə sonradan əmək 

pensiyalarının alınmasında və sosial müdafiə sahəsində 

digər hüquqların əldə edilməsində problemlərin qarşısını 

almağa xidmət edəcəkdir. Bu baxımdan da bu qanunun 

dəyişilməsi, əslində, zərurətdən irəli gəlir və mən də bunu 

dəstəkləyəcəyəm. Burada fərdi uçot məsələsi çox önəmli 

məsələdir. Bu, təkcə sığorta sisteminə aid olmamalıdır. 

Mənim fikrimcə, bütün sahələrdə bu işin səmərəliliyini 

artırmalıyıq.  

Baxın, bu günlərdə Müdafiə Nazirliyi tərəfindən komis-



 356 

siya yaradıldı və 5 minə yaxın şəxsin müharibə veteranı 

olması ilə bağlı sənədlər müvafiq qurumlara təqdim olun-

du və bunlara da 80 manat məbləğində Prezident təqaü-

dünün verilməsi məsələsi öz həllini tapdı. Yəni yaxın gün-

lərdə bu gerçəkləşəcəkdir. Amma xatırlatmaq istəyirəm ki, 

bu günlərdə, 20 gün öncə Milli Məclisin qarşısına Gən-

cədən bir qrup insan gəlmişdi və onlar məni dəvət elədilər. 

Söhbət eləyəndə məlum oldu ki, bunlar şəhid ailələrinin 

üzvləridir, amma 18 yaşından yuxarı şəxslərdir. Bunların 

şəhid ailəsinin üzvü kimi tanıtımı ilə bağlı sənəd almaqda 

problemləri var. Əslində, bu məsələyə, məncə, müvafiq 

dövlət orqanı xüsusi diqqət yetirməlidir. Biz bunun for-

masını tapmalıyıq, təbii, hər hansı 18 yaşa qədər şəhid ailə 

üzvlərinin imtiyazları ilə bağlı qanunvericilikdə geniş 

müddəalar var və bu, tətbiq olunur. Sonrakı mərhələdə 23 

yaşına qədər müəyyən müddəalar var, amma faktiki olaraq 

digər yaş kateqoriyasından olanlar bu sənədi ala bilmə-

diyinə görə, hansısa dövlət qurumuna müraciət eləyəndə 

şəhid ailəsinin üzvü olduğunu sübut etməkdə çətinlik 

çəkirlər. Müəyyən dərəcədə haradasa işə götürə bilərlər, 

haradasa bunlara müəyyən diqqət göstərilə bilər. Söhbət 

təkcə müavinətdən, dövlətin hansısa formada dəstək ver-

məyindən getmir, o statusun tanınmağından gedir.  

Mən Türkiyə təcrübəsi ilə maraqlandım. Hörmətli sədr, 

fərdi uçota aid olduğuna görə bunu qeyd edirəm. Türkiyə 

təcrübəsi ilə tanış oldum. Orada müvafiq vəqflər var. Bu 

vəqflər dövlət qurumları, Müdafiə Nazirliyi ilə birlikdə 

çalışırlar. Konkret şəhid ailəsinin üzvüdürsə, ora sorğu 

göndərilir və bizim qeyri-hökumət təşkilatı statusunda 

olan vəqflərdir. Bunlar oradan aldığı sorğu nəticəsində, 

həqiqətən də, şəhid ailəsi olduğu təsdiq olunanda onlara 

vəsiqələr verirlər. Bu vəsiqələr vasitəsi ilə onlar hansısa 

müvafiq qurum qarşısında özlərini tanıda bilirlər. Bu 

insanları da müəyyən dərəcədə narazı salan budur ki, 

bizim ola bilsin, yaşımız 25-dir, 30-dur, amma, həqiqətən, 

gerçəkdə bizim atamız, qardaşımız, yoldaşımız şəhid 

olubsa, biz müəyyən dərəcədə bunun tanıtımını həll etmə-

liyik və dövlət orqanları da bizə yardım göstərməlidir.  

Ona görə də mən düşünürəm və bu təklifi vermək 

istəyirəm, bizdə yaxşı olar ki, hansısa bir dövlətin tanıdığı, 

deyək, müharibə veteranları, şəhid ailələri və qazilərlə 

bağlı bir təşkilat qeyri-hökumət təşkilatı ola bilər. Çünki 

bu sahədə bildiyiniz kimi, sui-istifadə halları da, müəyyən 

dələduzluq elementləri də var. Şəhid ailəsi, qazi ailəsi 

adından istifadə eləyənlər var. O adı öz üzərinə götürüb 

vicdansızcasına ondan müəyyən tələblər irəli sürən in-

sanlar da var. Bunun qarşısını almaq üçün dövlət orqanları 

ilə həmahəng çalışan qeyri-hökumət təşkilatlarının tanın-

ması və onların bu cür ailələrin üzvlərinə həmin vəsiqə-

lərin verilməsini təmin etməsi yerində olar. Çünki bunlar 

qəlbi qırılmış insanlardır, vətən yolunda atalarını itiriblər, 

yaxınlarını itiriblər. Bunların haqqıdır ki, bu adı daşısınlar. 

İndi bunlar bununla gedib kiminsə yolunu kəsmirlər, 

kimdənsə pul istəmirlər, kiməsə hansısa bir tələb qoymur-

lar. Amma bu adam harasa gedəndə istəyir ki, ən azı şəhid 

ailəsinin üzvü olduğunu orada tanıtsın və biz bu imkandan 

onları məhrum etməməliyik. O baxımdan mən onlara da 

söz verdim ki, bu məsələni Milli Məclisdə qaldıracağam. 

Elə bu məsələ ilə əlaqələndirib gündəmə gətirdim ki, mü-

vafiq qurumlar bu ağrılı problemlərlə məşğul olsunlar. 

Diqqətinizə görə sağ olun. 

Sədrlik edən. Çox sağ olun, Fazil müəllim. Mən düşü-

nürəm ki, Anar müəllim, Siz indi buradasınız, Fazil müəlli-

min qaldırdığı məsələyə, xahiş edirəm, münasibət bildirin.  

Gəncədən olan deputatlar, Musa müəllim, ən başda Siz, 

elə həm də komitənin sədri kimi, Naqif müəllim, Pərvin 

xanım.  

Yerdən. (Eşidilmir.) 

Sədrlik edən. Baxın, görün, görüşmüsünüz, danışmı-

sınız? Musa müəllim, o barədə sözünüz var, yoxsa yox-

dur? Sözünüz var? Mən, sadəcə, tabloda görmürəm.  

Yerdən. (Eşidilmir.) 

Sədrlik edən. Üzr istəyirəm, burada çıxmadı, ona görə. 

M.Quliyev. Çox sağ olun. Hörmətli xanım sədr, hör-

mətli millət vəkilləri. Hörmətli Fazil müəllimə mən min-

nətdarlığımı bildirirəm. Biz bir neçə dəfə hörmətli vitse-

spiker Adil Əliyevlə, hörmətli komitə sədri Ziyafət Əs-

gərovla birlikdə şəhid ailələrinin üzvlərini qəbul etmişik. 

Yəni tək Gəncədən olan deyil, başqa bölgələrdən gələn 

şəhid ailələrinin də belə arzuları, istəkləri var. Problem 

nədən ibarətdir. Bizim qanunvericiliyə görə və doğrusu da 

budur, şəhid ailəsi statusuna şəhidin atası, anası və həyat 

yoldaşı, bir də 18 yaşına qədər övladı malikdir. Bir də əgər 

övladın uşaqlıqdan əlilliyi varsa, ömür boyu bu statusu 

daşıya bilir. Yəni 18 yaşından sonra hər bir insan öz ayaq-

ları üstündə dayana bilir, müstəqil hüquqlu və imkanlı və-

təndaşdır. Özü özünü təmin edə bilir.  

Bu mənada status artıq özünün funksionallığını itirmiş 

olur. Amma o insanların da biz arzularını, istəklərini başa 

düşürük, anlayırıq və müvafiq hesab edirik ki, onlar, 

sadəcə, mənəvi bir dəstək istəyirlər. O mənəvi dəstəyi də 

onlara biz izah etdik. Qeyri-hökumət təşkilatlarının, şəhid 

ailələrinin, Qarabağ qazilərinin, veteranlar birliyinin xətti 

ilə bu işi təşkil etmək olar. Amma burada problem nədən 

ibarətdir? Belə birliklərin sayı, – ictimai təşkilatların bəzi-

ləri qeydiyyatdan keçib, bəziləri keçməyib, – 30-dan çox-

dur. Bunu kim edəcəkdir, hansı qaydada edəcəkdir. Sub-

yektivliyə nə qədər yol veriləcək, nə qədər yol verilmə-

yəcək. Sonra onlara vəsiqələr veriləcək, yaxud ayrı bir şə-

kildə bu məsələ öz həllini tapacaqsa, ondan sui-istifadələr 

nə qədər olacaq. Bunlar araşdırılmalı məsələlərdir.  

Hörmətli Sahibə xanım, onu mən deyim ki, bu saat Mü-

dafiə Nazilriyində və Əmək və Əhalinin Sosial Müdafiəsi 

Nazirliyində araşdırma gedir. Əlində heç bir əsası, sənədi 

olmayan 15 mindən çox müharibə veteranı statusu daşıyan 

insan var. Bunlar necə olacaqdır? Yəni bunlar belə asan 

məsələlər deyil.  

Mənim bildiyimə görə Prezident Administrasiyasında 

“Şəhid adının əbədiləşdirilməsi və şəhid ailələrinə edilən 

güzəştlər haqqında” Qanunun analizi, təhlili aparılır. Bi-

zim də orada təkliflərimiz var, yəqin ki, onlara da baxı-

lacaqdır. Biz bu məsələnin də hər hansı şəkildə həllinin 

tərəfdarıyıq. Amma elə bir məqam, elə bir istiqamət 

seçilməlidir ki, burada həm sui-istifadə halları olmasın, 

həm ədalət qorunsun, həm də o insanların təbii istəkləri 

nəzərə alınsın. Bu barədə əlavə məlumat olsa, verəcəyəm. 

Sadəcə, bu məsələ üzərində hələ iş gedir. Sağ olun.  

 Sədrlik edən. Çox sağ olun, Musa müəllim.  

Anar müəllim, sözünüz var? Varsa, buyurun. 

A.Kərimov, Azərbaycan Respublikası əmək və əhalinin 

sosial müdafiəsi nazirinin müavini.  

İcazənizlə,  çox qısa. Təşəkkür edirəm, xanım sədr. 

Hörmətli deputatlar, əslində, bu layihənin məqsədi vətən-

daş məmnunluğunun artırılmasıdır, bu sahədə sosial xid-

mətlərin keyfiyyətinin gücləndirilməsidir.  Məlahət xanım 

geniş təqdimat etdi. Ona görə mən təkrarlamaq istəmirəm. 

Eyni zamanda, Fazil müəllimin də qeyd etdiyi kimi, fərdi 

uçot məsələləri çox vacibdir. Biz bunun əhatəsini  geniş-

ləndirməliyik. Bilirsiniz ki, Azərbaycanda fərdi uçot 2006-

cı ildən fəaliyyət göstərir və mərhələli şəkildə fərdi uçotun 

gücləndirilməsi istiqamətində müvafiq addımlar atılır. 

Konkret şəhid ailələrinin statusu ilə bağlı qeyd etmək 

istəyirəm ki, əslində, qanunvericiliyə əsasən bu statusun 

verilməsi Əmək və Əhalinin Sosial Müdafiəsi Nazirliyinə 

aid deyil, güc strukturlarına aid bir məsələdir. Yəni sıravi 

əsgərlərə şəhid statusunun verilməsi Səfərbərlik və Hərbi 

Xidmətə Çağırış üzrə Dövlət Xidmətinə, zabit heyətinə 

verilməsi isə Müdafiə Nazirliyi və digər güc strukturuna 

aid məsələdir. Onların statusu verildikdən sonra bütün 

imtiyazları ilə bağlı ödənişlərin və digər imtiyazların 

həyata keçirilməsi Əmək və Əhalinin Sosial Müdafiəsi 

Nazirliyinə aiddir.  

Amma qısa məlumat vermək istərdim, son zamanlar, 

əslində, qurumlar arasında “Zəfər” alt sistemi fəaliyyətə 

başlayıb. Bu, cənab Prezidentin fərmanı ilə bağlı bir elek-

tron reyestrdir. Bu sistem imkan verir ki, hər bir qurum 

şəhid statusunu  verdikdən sonra məlumatı o sistemə yer-

ləşdirir və avtomatik olaraq kodlaşdırılmış şəkildə bütün 

qurumlar tərəfindən artıq həmin şəhidin ailə üzvlərinin 

məlumatları ora daxil edilir. Müvafiq qurumlar avtomatik 

olaraq ona aid imtiyazların icrasına başlaya bilir. Təşəkkür 

edirəm.  

Sədrlik edən. Çox sağ olun, Anar müəllim.  

Hörmətli həmkarlar,  mən məsələni səsə qoyuram. Xa-

hiş edirəm, münasibət bildirin.  

 
Səsvermənin nəticələri (saat 13.22 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, biz gündəliyin sonuncu məsələsinə 

keçirik. Bu, 17-ci məsələdir. “Daşınar əmlakın yüklülüyü 

haqqında” Qanunda dəyişiklik edilməsi barədə qanun 

layihəsi birinci oxunuşda müzakirəyə təqdim edilir. Qanun 

layihəsinə dair məlumat vermək üçün, Tahir müəllim, mən 

yenə də Sizə söz verirəm. Buyurun.  

T.Mirkişili. Çox sağ olun, hörmətli sədr. Hörmətli 

həmkarlar, bildiyiniz kimi, 2018-ci ildən etibarən məcburi 

dövlət sosial sığorta haqlarının hesablanması, ödənilməsi 

və bu sahədə fəaliyyətə nəzarət funksiyaları vergi orqan-

larına həvalə edilmişdir. Məhz bugünkü qanunda olan də-

yişikliklər məcburi dövlət sosial sığorta haqları üzrə borc-

ların, məcburi dövlət sığorta haqqının vaxtında ödənilmə-

məsinə görə faizlərin və tətbiq edilmiş maliyyə sanksiya-

larının müvafiq icra hakimiyyəti orqanının müəyyən etdiyi 

orqanın hesabına alınması üçün banka və digər kredit 

təşkilatlarına icra sənədi olan sərəncamın verilməsi qayda-

larını müəyyən edir. Bu qanun layihəsi birinci oxunuş 

üçün komitə tərəfindən dəstəklənib və sizin də dəstəklə-

məyinizi xahiş edirəm. Çox sağ olun.  

Sədrlik edən. Tahir müəllim, çox sağ olun.  

Çıxış etmək istəyən yoxdur. Mən məsələni səsə qoyu-

ram. Buyurun.  

 
Səsvermənin nəticələri (saat 13.24 dəq.) 

Lehinə 100 

Əleyhinə 0 

Bitərəf 0 

Səs vermədi 1 

İştirak edir 101 

Nəticə:  Qəbul edildi 

 

Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar,  sabah, may ayının 28-də xalqımız 

Müstəqillik gününü qeyd edəcəkdir. 104 il bundan əvvəl 

Azərbaycan Xalq Cümhuriyyətinin elan edilməsi xalqı-

mızın müstəqillik əzmini təcəssüm etdirən tarixi hadisə 

olmuşdur.  

Şərqdə ilk demokratik dövlət quruluşu modelini təqdim 

etmiş Xalq Cümhuriyyəti gərgin və mürəkkəb ictimai-

siyasi şəraitdə fəaliyyət göstərməsinə baxmayaraq, qısa 

müddətdə öz hökumətini, parlamentini, digər dövlət or-

qanlarını, ordusunu formalaşdırmışdır. Demokratik dövlət 

quruculuğu, iqtisadiyyat, mədəniyyət, təhsil, hərbi qu-

ruculuq sahələrində atılmış inamlı addımlar Azərbaycan 

Xalq Cümhuriyyətinin 23 aylıq fəaliyyətini əks etdirən 

əsas istiqamətlərdən idi.   

Azərbaycan Xalq Cümhuriyyətinin yaratdığı ənənələr-

dən bəhrələnən xalqımız 1991-ci ildə tarixi varislik üzə-

rində dövlət müstəqilliyini bərpa etsə də, ancaq həmin za-

man Azərbaycan çıxılmaz problemlər məngənəsinə düşmüş, 

müstəqil dövlətçiliyini itirmək təhlükəsi ilə üzləşmişdi.   

1993-cü ilin iyun ayında xalqın təkidli tələbi ilə ali 

hakimiyyətə qayıdan dünya miqyaslı siyasi və dövlət xadi-

mi Heydər Əliyevin misilsiz idarəçilik məharəti, əzm-

karlığı və yorulmaz səyləri nəticəsində dövlətin qarşısında 

dayanan ağır problemlər həll edildi, Azərbaycan tənəzzülə 

son qoyub ardıcıl inkişaf yoluna çıxdı. Ölkəmizin sivil 

dünyanın bir hissəsinə çevrilməsi üçün möhkəm təməllər 

yaradıldı.  

Ümummilli Lider Heydər Əliyevin müəyyənləşdirdiyi 

inkişaf strategiyasını zamanın çağırışlarına və tələbatına 

uyğun şəkildə davam etdirən Azərbaycan Respublikasının 

Prezidenti cənab İlham Əliyevin həyata keçirdiyi daxili və 

xarici siyasət Azərbaycanı  yeni qələbələrə aparır.  

Onun rəhbərliyi ilə 44 günlük Vətən müharibəsində 

əzəli və tarixi torpaqlarımızın erməni işğalından qurtarıl-

ması, tarixi ədalətin bərpa olunması və dövlətimizin ərazi 

bütövlüyünün təmin edilməsi Azərbaycanın qarşısında 

tamamilə yeni inkişaf perspektivləri açmış, Cənubi Qafqaz 

bölgəsinin geosiyasi mənzərəsini dəyişmişdir.  

Əminliklə demək olar ki, dövlət başçısının uzaqgörən 

siyasəti sayəsində qələbədən qələbəyə addımlayan Azər-

baycan dövləti qarşıdakı illərdə daha böyük uğurlara imza 

atacaqdır.  

Hörmətli həmkarlar, Müstəqillik günü münasibəti ilə 

sizi və bizi müşahidə edən media nümayəndələrini, hər 

birinizi mən səmimi qəlbdən təbrik edirəm!   

Eyni zamanda, təklif edirəm ki, möhtərəm cənab Prezi-

dent İlham Əliyevə və Birinci vitse-prezident Mehriban 

xanım Əliyevaya Milli Məclis adından təbrik məktubları 

ünvanlayaq.  (Alqışlar.) 

Hesab edirəm ki, bizim bu alqışlar, sizin alqışlarınız 

bizim təbrik məktublarını dəstəkləyən alqışlardır.  

Hörmətli həmkarlar, bununla da bu gün bizim işimiz 

başa çatdı. Hamıya təşəkkür edirəm. Növbəti iclas mayın 

31-də olacaq. Sağ olun.   

ALTINCI ÇAĞIRIŞ 

AZƏRBAYCAN RESPUBLİKASI 

MİLLİ MƏCLİSİNİN 

IX SESSİYASI İCLASININ 

 

PROTOKOLU № 94 
 

Milli Məclisin iclas salonu. 

31 may 2022-ci il. 

 

İclasa Azərbaycan Respublikası Milli Məclisinin 

sədri Sahibə  Qafarova  sədrlik  etmişdir. 
 

İclasda Milli Məclisin 110 deputatı iştirak etmişdir. 
 

Qeydiyyat (saat 11.01 dəq.) 

İştirak edir 101 

Yetərsay 83 

 

 İclasa dəvət olunmuşlar: 

 

Samir Şərifov, Azərbaycan Respublikasının maliyyə 

naziri. 

Sevinc Həsənova, Azərbaycan Respublikası iqtisadiy-

yat nazirinin müavini. 

İsmayıl Hüseynov, Azərbaycan Respublikası Dövlət 

Gömrük Komitəsi sədrinin birinci müavini. 

Yusif Yusifov, Azərbaycan Respublikası Dövlət Statis-

tika Komitəsi sədrinin müavini. 

Vüqar Gülməmmədov, Azərbaycan Respublikası He-

sablama Palatasının  sədri. 

Azər Əmiraslanov, Azərbaycan Respublikası Nazirlər 

Kabinetinin İqtisadiyyat və maliyyə-kredit siyasəti şö-

bəsinin müdiri. 

Fazil Fərəcov, Azərbaycan Respublikası Maliyyə Na-

zirliyinin şöbə müdiri. 

Fikrət Şirinov, Azərbaycan Respublikası Maliyyə 

Nazirliyinin şöbə müdiri. 

Elvin Camalov, Azərbaycan Respublikası İqtisadiyyat 

Nazirliyinin İqtisadi siyasət şöbəsinin müdiri. 

Tamerlan Yusifzadə, Azərbaycan Respublikası He-

sablama Palatası Aparatının şöbə müdirinin müavini. 

Əsgər Rəsulov, Azərbaycan Respublikası Milli Arxiv 

İdarəsinin  rəisi. 

Həsən Həsənov, Azərbaycan Respublikası Milli Arxiv 

İdarəsi rəisinin müavini. 

Rəşad Orucov, Azərbaycan Respublikası Mərkəzi 

Bankı İdarə Heyətinin üzvlüyünə namizəd. 

Əliyar Məmmədyarov, Azərbaycan Respublikası Mər-

kəzi Bankı İdarə Heyətinin üzvlüyünə namizəd. 

 

İclasın gündəliyinə aşağıdakı məsələlər daxil idi: 

 

1. Azərbaycan Respublikası Mərkəzi Bankı İdarə Heyə-

ti üzvlərinin vəzifəyə təyin edilməsi haqqında Azərbaycan 

Respublikası Milli Məclisinin qərarının layihəsi. 

2. Azərbaycan Respublikasının 2021-ci il dövlət büdcə-

sinin icrası haqqında Azərbaycan Respublikası qanununun 

layihəsi barədə (birinci oxunuş). 

3. Azərbaycan Respublikasının İnzibati Prosessual Mə-

cəlləsində, Azərbaycan Respublikasının İnzibati Xətalar 

Məcəlləsində, Azərbaycan Respublikasının Cinayət Mə-

cəlləsində və “Vətəndaşların müraciətləri haqqında” Azər-

baycan Respublikasının Qanununda dəyişiklik edilməsi 

barədə Azərbaycan Respublikası qanununun layihəsi (bi-

rinci oxunuş). 

4. Azərbaycan Respublikasının Mülki Məcəlləsində də-

yişiklik edilməsi haqqında Azərbaycan Respublikası qanu-

nunun layihəsi (birinci oxunuş). 

5. Azərbaycan Respublikasının İnzibati Xətalar Məcəl-

ləsində dəyişiklik edilməsi haqqında Azərbaycan Respub-

likası qanununun layihəsi (birinci oxunuş). 

6. “Milli arxiv fondu haqqında” Azərbaycan Respubli-

kasının Qanununda dəyişiklik edilməsi barədə Azərbaycan 

Respublikası qanununun layihəsi (birinci oxunuş). 

7. “Hüquqi şəxslərin dövlət qeydiyyatı və dövlət re-

yestri haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası qanu-

nunun layihəsi (birinci oxunuş). 

 

Aşağıdakı məsələlər müzakirə edilmişdir: 
 

Gündəlik haqqında. 
 

Çıxış etmişdir:  Sahibə Qafarova 

 
Təklif: Gündəlik qəbul edilsin 

Səsvermənin nəticələri (saat 11.01 dəq.) 

Lehinə 103 

Əleyhinə 0 

Bitərəf 0 

Səs vermədi 2 

İştirak edir 105 

Nəticə: Qəbul edildi 

 

1. Azərbaycan Respublikası Mərkəzi Bankı İdarə 

Heyəti üzvlərinin vəzifəyə təyin edilməsi haqqında 

Azərbaycan Respublikası Milli Məclisinin qərarının 

layihəsi. 

 

Çıxış etmişlər: Sahibə Qafarova, Tahir Mirkişili  

 
Təklif: Qərar qəbul edilsin 

Səsvermənin nəticələri (saat 11.05 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə: Qəbul edildi 

 

2. Azərbaycan Respublikasının 2021-ci il dövlət 

büdcəsinin icrası haqqında Azərbaycan Respublikası 

qanununun layihəsi barədə (birinci oxunuş). 

 

Çıxış etmişlər:  Sahibə Qafarova, Tahir Mirkişili, 

Vüqar Gülməmmədov, Hikmət Məmmədov, Mahir Ab-

baszadə, Əhliman Əmiraslanov, Elnur Allahverdiyev, 

Elşən Musayev, Azər Badamov, Tahir Rzayev, Fazil Mus-

tafa, Elşad Mirbəşir oğlu, Elman Nəsirov, Razi Nurullayev 

 
Təklif: Layihə birinci oxunuşda qəbul edilsin 

Səsvermənin nəticələri (saat 12.29 dəq.) 

Lehinə 99 

Əleyhinə 3 

Bitərəf 0 

Səs vermədi 0 

İştirak edir 102 

Nəticə: Qəbul edildi 

3. Azərbaycan Respublikasının İnzibati Prosessual 

Məcəlləsində, Azərbaycan Respublikasının İnzibati 

Xətalar Məcəlləsində, Azərbaycan Respublikasının Ci-

nayət Məcəlləsində və “Vətəndaşların müraciətləri 

haqqında” Azərbaycan Respublikasının Qanununda 

dəyişiklik edilməsi barədə Azərbaycan Respublikası 

qanununun layihəsi (birinci oxunuş). 

 

Çıxış etmişlər:  Sahibə Qafarova, Əli Hüseynli, Siya-

vuş Novruzov, Sabir Rüstəmxanlı, Ziyafət Əsgərov  

 
Təklif: Layihə birinci oxunuşda qəbul edilsin 

Səsvermənin nəticələri (saat 12.46 dəq.) 

Lehinə 103 

Əleyhinə 1 

Bitərəf 0 

Səs vermədi 0 

İştirak edir 104 

Nəticə: Qəbul edildi 

 

4. “Milli arxiv fondu haqqında” Azərbaycan Respub-

likasının Qanununda dəyişiklik edilməsi barədə 

Azərbaycan Respublikası qanununun layihəsi (birinci 

oxunuş). 

 

Çıxış etmişlər: Sahibə Qafarova, Qənirə Paşayeva, Sa-

hib Alıyev, Tahir Rzayev, Əziz Ələkbərov, İsa Həbibbəy-

li, Əsgər Rəsulov  

 
Təklif: Layihə birinci oxunuşda qəbul edilsin 

Səsvermənin nəticələri (saat 13.21 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 
 

5. Azərbaycan Respublikasının Mülki Məcəlləsində 

dəyişiklik edilməsi haqqında Azərbaycan Respublikası 

qanununun layihəsi (birinci oxunuş). 
 

Çıxış etmişdir:  Sahibə Qafarova 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.21 dəq.) 

Lehinə 102 

Əleyhinə 0 

Bitərəf 0 

Səs vermədi 0 

İştirak edir 102 

Nəticə: Qəbul edildi 
 

6. Azərbaycan Respublikasının İnzibati Xətalar 

Məcəlləsində dəyişiklik edilməsi haqqında Azərbaycan 

Respublikası qanununun layihəsi (birinci oxunuş). 
 

Çıxış etmişlər:  Sahibə Qafarova, Nizami Səfərov 
 

Təklif: Layihə birinci oxunuşda qəbul edilsin 

Səsvermənin nəticələri (saat 13.22 dəq.) 

Lehinə 103 

Əleyhinə 0 

Bitərəf 0 

Səs vermədi 0 

İştirak edir 103 

Nəticə: Qəbul edildi 

7. “Hüquqi şəxslərin dövlət qeydiyyatı və dövlət 

reyestri haqqında” Azərbaycan Respublikasının Qa-

nununda dəyişiklik edilməsi barədə Azərbaycan Res-

publikası qanununun layihəsi (birinci oxunuş). 

 

Çıxış etmişdir:  Sahibə Qafarova 

 
Təklif: Layihə birinci oxunuşda qəbul edilsin 

Səsvermənin nəticələri (saat 13.22 dəq.) 

Lehinə 101 

Əleyhinə 0 

Bitərəf 0 

Səs vermədi 0 

İştirak edir 101 

Nəticə: Qəbul edildi 

 

 

 

Azərbaycan Respublikası 

Milli Məclisinin sədri 

 

Sahibə Qafarova 

MİLLİ MƏCLİSİN İCLASI 
 

31 may 2022-ci il. Saat 11. 
 

Azərbaycan Respublikası Milli Məclisinin sədri 

Sahibə Qafarova sədrlik edir 
 

Sədrlik edən. Xoş gördük, hörmətli deputatlar, hör-

mətli qonaqlar, hörmətli media nümayəndələri. Hörmətli 

həmkarlar, xahiş edirəm, qeydiyyatdan keçək. Buyurun. 
 

Qeydiyyat (saat 11.01 dəq.) 

İştirak edir 101 

Yetərsay 83 
 

Çox sağ olun, yetərsay var. İclasa başlaya bilərik. Hör-

mətli həmkarlar, gündəlik sizə paylanıb. Buyurun, gündə-

liyə münasibət bildirin.  
 

Səsvermənin nəticələri (saat 11.01 dəq.) 

Lehinə 103 

Əleyhinə 0 

Bitərəf 0 

Səs vermədi 2 

İştirak edir 105 

Nəticə:  Qəbul edildi 

Gündəlik təsdiq edildi, çox sağ olun. Hörmətli həm-

karlar, bu gün bizim gündəliyimizdə 7 məsələ var. 1-ci 

məsələ Milli Məclisin qərar layihəsidir. Bildiyiniz kimi, 

Azərbaycan Respublikası Konstitusiyasının 95-ci maddə-

sinin I hissəsinin 15-ci bəndinə uyğun olaraq, Milli Məclis 

Azərbaycan Respublikası Prezidentinin təqdimatına əsa-

sən Mərkəzi Bankın İdarə Heyəti üzvlərini vəzifəyə təyin 

və vəzifədən azad edir. Möhtərəm cənab Prezident Mər-

kəzi Bankın İdarə Heyəti üzvləri vəzifəsinə təyin olunmaq 

üçün namizədlər təqdim etmişdir və biz bu barədə qərar 

qəbul etməliyik. Məsələyə dair məlumat vermək üçün mən 

İqtisadi siyasət, sənaye və sahibkarlıq komitəsinin sədri 

Tahir Mirkişiliyə söz verirəm.  

Tahir müəllim, buyurun. 

T.Mirkişili, Milli Məclisin İqtisadi siyasət, sənaye və 

sahibkarlıq komitəsinin sədri. 

Çox sağ olun, hörmətli sədr. Hörmətli deputat həmkar-

larım, bildiyiniz kimi, Mərkəzi Bank İdarə Heyəti tərəfin-

dən idarə olunur və “Azərbaycan Respublikasının Mərkəzi 

Bankı haqqında” Qanuna görə, İdarə Heyətinin tərkibi 7 

nəfərdən, yəni 1 sədr, 4 daimi əsasla fəaliyyət göstərən 

üzv və 2 kənar üzvdən ibarətdir. Hazırda 4 daimi əsasla 

fəaliyyət göstərən üzvdən 3-nün səlahiyyət müddəti bu ilin 

mart ayında başa çatmışdır. Qanuna görə, Mərkəzi Bankın 

İdarə Heyətinə üzvlər 5 illik müddətə təyin olunurlar və 

bu müddət həmin 3 üzv üçün başa çatmışdır.   

Hazırda cənab Prezident tərəfindən Milli Məclisə 

təqdim olunan hər iki namizəd ilə bağlı qanunda şərtlər və 

tələblər yazılmışdır. Qanunun tələblərinə görə, Mərkəzi 

Bankın İdarə Heyətinə üzv olan şəxslər hər hansı bir siyasi 

partiyanın üzvü olmamalıdırlar, iqtisadiyyat və ya hüquq 

sahəsində ali təhsilə, iqtisadiyyat, hüquq, maliyyə və bank 

sahəsində peşəkar təcrübəyə, mülkiyyət əleyhinə iqtisadi 

fəaliyyət sahəsində qulluq mənafeyi əleyhinə, habelə ağır 

və xüsusən ağır cinayətlərə görə məhkum olmamalıdırlar, 

xarici dövlətlərin qarşısında heç bir öhdəlikləri olma-

malıdır.  

Bu gün səhər Milli Məclisin İqtisadi siyasət, sənaye və 

sahibkarlıq komitəsinin iclası keçirilmişdir. Təqdim olu-

nan hər iki namizəd qanunun bu tələblərinə uyğundur. Ey-

ni zamanda, qeyd etmək istərdim ki, namizədlərdən biri-

nin – Rəşad Orucovun 24 ilə yaxındır, bank sahəsində təc-

rübəsi var. Bunun 22 ilini Mərkəzi Bankda çalışmışdır. Bu 

22 ilin 11 ilini isə Mərkəzi Bankın Baş direktoru vəzi-

fəsində çalışmışdır. Bu sahədə geniş təcrübəyə və mak-

roiqtisadi baxışlara malik olan bir şəxsdir.  

İkinci namizəd Əliyar Məmmədyarov 21 ilə yaxındır 

ki, Mərkəzi Bankda çalışır. Bu 21 ilin son 6 ilini Mərkəzi 

Bankın müşaviri vəzifəsində çalışır. Hər iki namizəd iqti-

sadçıdır, bu sahədə baş verə biləcək islahatları dəstək-

ləmək üçün iş təcrübəsində potensiala malikdir.  

Komitənin rəyi müsbətdir və həmkarlarımdan bu təqdi-

matı dəstəkləməklərini xahiş edirəm. Çox sağ olun. 

Sədrlik edən. Çox sağ olun, Tahir müəllim.  

Təklif var, məsələni səsə qoyaq.  

Razi müəllim, Sizin sözünüz var? Razi müəllim, təsa-

düfən yazılmısınız?  

Yerdən. (Eşidilmir.)  

Sədrlik edən. Təklif var ki, səsə qoyaq. Xahiş edirəm, 

münasibət bildirin. 

 
Səsvermənin nəticələri (saat 11.05 dəq.) 

Lehinə 105 

Əleyhinə 0 

Bitərəf 0 

Səs vermədi 0 

İştirak edir 105 

Nəticə:  Qəbul edildi 

 

Çox sağ olun, Milli Məclisin qərarı qəbul edildi. 

Rəşad müəllim və Əliyar müəllim, mən sizi təbrik edi-

rəm, gələcək işlərinizdə də uğurlar arzulayıram. Sağ olun.  

Hörmətli həmkarlar, biz işimizə davam edirik. Gün-

dəliyin qalan 6 məsələsinin hamısı, bildiyiniz kimi, birinci 

oxunuşda olan qanun layihələridir. İndidən sizdən xahiş 

edirəm ki, çıxışlarda birinci oxunuşun tələblərini nəzərə 

alasınız. Beləliklə, biz gündəliyin 2-ci məsələsinə keçirik. 

Bu məsələ Azərbaycan Respublikasının 2021-ci il dövlət 

büdcəsinin icrası haqqında qanun layihəsidir.  

Layihəni təqdim etmək üçün, Tahir müəllim, mən yenə 

də Sizə söz vermək istəyirəm. Buyurun. 

T.Mirkişili. Hörmətli sədr, hörmətli həmkarlar, hör-

mətli hökumət üzvləri və media nümayəndələri! Azərbay-

can Respublikasının 2021-ci il dövlət büdcəsinin icrası 

haqqında qanun layihəsi və Azərbaycan Respublikasının 

2021-ci il dövlət büdcəsinin icrasına dair illik hesabat 

“Büdcə sistemi haqqında” Qanun ilə müəyyən edilmiş 

müddətdə və formada Milli Məclisə təqdim edilmişdir. 

Həm layihə, həm də hesabat tələb olunan məlumatları 

əhatə edərək qanunla müəyyən olunmuş qaydada tərtib 

olunmuşdur. Qanun layihəsi və hesabat tərəfimizdən He-

sablama Palatasına rəy üçün təqdim edilmiş və bu rəy 

Palata tərəfindən Milli Məclis üzvlərinə təqdim edilmişdir. 

Əlavə olaraq Maliyyə Nazirliyi tərəfindən 2021-ci il döv-

lət büdcəsinin vəsaiti hesabına maliyyələşdirilmiş dövlət 

proqramları və tədbirlər haqqında geniş məlumat, həm-

çinin Hesablama Palatasının rəyinə yazılmış şərhlər depu-

tat həmkarlarıma təqdim edilmişdir.  

2021-ci ilin dövlət büdcəsi Azərbaycan Respublikasının 

Prezidenti cənab İlham Əliyevin müəyyən etdiyi strateji 

inkişaf prioritetləri, sosial-iqtisadi siyasət və təhlükəsizlik 

çağırışları istiqamətləri ilə uzlaşdırılaraq qlobal iqtisadiy-

yatda gedən proseslərin, COVID-19 pandemiyasının və 

Vətən müharibəsindən sonra quruculuq işlərinin icmal və 

dövlət büdcələrinin əsas prinsiplərinə ehtimal olunan təsir-

ləri nəzərə alınmaqla çevik formada icra edilmişdir. 

Təqdim edilmiş sənədlər Milli Məclisin İqtisadi siyasət, 

sənaye və sahibkarlıq komitəsinin 2022-ci il 25 may tarixli 

iclasında ətraflı müzakirə edilmişdir. İclasda Maliyyə və 

İqtisadiyyat nazirlikləri, Hesablama Palatası, Dövlət Göm-

rük Komitəsi, Dövlət Statistika Komitəsi və Dövlət Vergi 

Xidmətinin nümayəndələrinin iştirakı ilə dövlət büdcə-

sinin icrasının əsas parametrləri, 2021-ci ilin makroiq-

tisadi göstəriciləri ətraflı müzakirə edilmişdir. Eyni za-

manda, təqdim edilmiş sənədlərin daha dərindən təhlili 

məqsədi ilə 2022-ci il mayın 21-də Milli Məclisin İqtisadi 

siyasət, sənaye və sahibkarlıq komitəsi, İqtisadiyyat və 

Maliyyə nazirliklərinin, Hesablama Palatasının nümayən-

dələrinin iştirakı ilə səmərəli, işgüzar iclas da keçiril-

mişdir.  

Hörmətli həmkarlar, 2021-ci il hər şeydən əvvəl Azər-

baycan Respublikasının dövlətçilik və müstəqillik tarixinə 

möhtərəm Prezident cənab İlham Əliyevin rəhbərliyi ilə 

işğal altında olan ərazilərin azad edilməsi və işğalçı Ermə-

nistan üzərində qazanılan möhtəşəm hərbi, siyasi, iqtisadi 

qələbədən sonra bərpa-quruculuq işlərinə start verilməsi ili 

kimi düşmüşdür. İlk dəfə olaraq məhz 2021-ci ilin dövlət 

büdcəsində bu məqsədlər üçün vəsait ayrılmışdır. 2021-ci 

ilin əvvəllərindən başlayaraq əksər dünya ölkələrində ko-

ronavirus infeksiyasına qarşı kütləvi şəkildə həyata ke-

çirilən sürətli peyvəndləmə prosesi və pandemiya ilə bağlı 

tətbiq olunan məhdudiyyətlərin tədricən aradan qaldırıl-

ması, eləcə də pandemiyanın neqativ iqtisadi nəticələri ilə 

mübarizə çərçivəsində tətbiq olunan irihəcmli dəstək 

proqramları iqtisadi tənəzzüldən iqtisadi artıma keçidə 

təkan vermişdir. Belə ki, Dünya Bankının hesablamalarına 

görə, 2021-ci ildə qlobal iqtisadi artım artıq 5,5 faiz təşkil 

etmişdir.  

2021-ci il bütövlükdə ölkəmizin də sosial-iqtisadi inki-

şafı baxımından uğurlu bir il olmuşdur. Belə ki, ölkə əra-

zisində koronavirus pandemiyasına qarşı sürətli və geniş-

miqyaslı vaksinasiyanın həyata keçirilməsi, pandemiya ilə 

bağlı məhdudiyyətlərin tədricən yumşaldılması və aradan 

qaldırılması, eləcə də neftin dünya bazarında qiymətinin 

artması fonunda yaranan əlverişli xarici və daxili makro-

iqtisadi mühit iqtisadiyyatın gözləniləndən daha tez bərpa 

olunaraq 2019-cu ildəki ümumi daxili məhsulun səviyyə-

sini keçməsini şərtləndirmişdir. 2021-ci ildə iqtisadiy-

yatın, demək olar ki, bütün sektorlarında bərpa prosesləri 

sürətlə getmiş, neft sektoru üzrə əlavə dəyər 1,8 faiz, 

qeyri-neft sektorunda isə 7,2 faiz artmışdır. 2021-ci ildə 

ÜDM-nin həcmi 75,8 milyard manat proqnozlaşdırılsa da, 

faktiki həcmi 92,9 milyard manat, ÜDM-nin real artımı isə 

2021-ci ilin dövlət büdcəsi zərfində nəzərdə tutulan 3,4 

faizlik proqnozdan 2,2 faiz bənd çox olmaqla 5,6 faiz 

təşkil etmişdir. ÜDM-nin strukturunda ən böyük pay 42,5 

faizlə sənayeyə aid olmuş, qeyri-neft sənayesində artım 

tempi isə 18,9 faiz olmuşdur. Hesabat ilində “Azeri Light” 

markalı neftin 1 barelinin orta illik qiyməti 2021-ci ilin 

dövlət büdcəsində nəzərdə tutulmuş 45 dollardan 79 faiz 

çox olaraq 71,6 dollar təşkil etmişdir. Müvafiq olaraq 

2021-ci ildə ixrac idxalı 12,2 milyard dollar üstələmiş, 

tədiyyə balansının cari əməliyyatlar balansındakı profisiti 

104,8 milyon dollar proqnoza qarşı 8,3 milyard dollar 

olmuş, ölkənin məcmu valyuta ehtiyatları 2,5 milyard 

dollar artaraq 53 milyard dollara və ya xarici dövlət borcu-

nun 6 mislinə çatmışdır.  

2021-ci ildə qeyri-neft məhsullarının ixracı real ifadədə 

38,4 faiz artaraq 2,7 milyard dollar olmuşdur. Qənaətbəxş 

haldır ki, qeyri-neft idxalının qeyri-neft ixracı hesabına 

maliyyələşmə səviyyəsi əvvəlki illərə nisbətən yüksəlmiş, 

2020-ci il ilə müqayisədə 7,4 faiz bənd yüksələrək 29 

faizə bərabər olmuşdur. Bu, təqribən idxal olunan hər 3,3 

dollar qeyri-neft idxalının 1 dollarının qeyri-neft ixracı 

hesabına maliyyələşməsi deməkdir.  

2021-ci ildə xarici dövlət borcu ilin əvvəli ilə mü-

qayisədə 685,8 milyon dollar azalaraq ilin sonunda 8 

milyard 135 milyon dollar olmaqla ÜDM-nin 14,9 faizini 

təşkil etmişdir. Bu göstərici 2020-ci ildə 20,7 faiz idi. 

Müqayisə üçün qeyd edim ki, 2021-ci ildə dünyada inkişaf 

etmiş ölkələrin məcmu dövlət borcunun ÜDM-yə nisbəti 

üzrə orta göstərici 120 faizə yaxın olmuşdur.  

Eyni zamanda, qeyd etmək istərdim ki, hesabat ilində 

sürətli bərpa və artım dinamikası formalaşsa da, dünya 

iqtisadiyyatında cərəyan edən inflyasiya problemi Azər-

baycandan da yan keçməmiş, ölkədə orta illik inflyasiya 

6,7 faiz olmuşdur. Bu göstərici proqnoz göstəricidən 3,7 

faiz bənd çox olmuşdur. Bütövlükdə, ölkədə inflyasiya, 

əsasən, dünya əmtəə bazarlarında ərzaq məhsulları üzrə 

yüksək qiymət artımı, ərzaq qıtlığı, ticarət tərəfdaşları ol-

mayan ölkələrdən yüksək inflyasiya idxalı, qlobal təchizat 

və logistika zəncirlərində mövcud olan qırılma və gecik-

mələr, daşınma xərclərinin artması, bununla yanaşı, 2021-

ci ildə qiymətləri dövlət tərəfindən tənzimlənən bir sıra 

mal və xidmətlərin tariflərində olan dəyişikliklər, ümumi 

tələbin sürətlə artması və təklifin bu sürətlə ayaqlaşa 

bilməməsindən qaynaqlanmışdır.  

Azərbaycan Respublikasında antiinflyasiya tədbirləri-

nin gücləndirilməsi istiqamətində hökumət tərəfindən 

görülən işlər daha yüksək inflyasiya göstəricilərindən ya-

yınmağa imkan yaratmışdır. Ümumilikdə, 2021-ci il ərzin-

də həm daxili, həm də beynəlxalq konyunktur ölkə üçün 

əlverişli olmuşdur.  

Beləliklə, dövlət büdcəsinin əsas parametrlərinə keçsək, 

2021-ci ilin dövlət büdcəsinin gəlirləri 25 milyard 427 

milyon manat proqnoza qarşı 26 milyard 396,3 milyon 

manat təşkil etmişdir. Gəlirlər proqnozla müqayisədə 

969,3 milyon manat və ya 3,8 faiz çox icra olunmuşdur. 

Dövlət büdcəsinin gəlirlərinin tərkibində qeyri-neft 

sektoru üzrə daxilolmalar 12 milyard 860 milyon manat 

təşkil etmişdir ki, bu da proqnozdan 1 milyard 209 milyon 

və ya 10,4 faiz çox olmuşdur. Qeyri-neft sektoru üzrə 

büdcə gəlirlərinin artması onun dövlət büdcəsinin ümumi 

gəlirlərində xüsusi çəkisini nəzərdə tutulmuş 45,8 faizdən 

48,8 faizədək artırmışdır. Qeyri-neft sektoru üzrə dövlət 

büdcəsinə daxilolmaların 49,3 faizi vergi orqanları, 33,8 

faizi gömrük orqanları, 16,9 faizi isə digər mənbələr 

hesabına formalaşmışdır. Qeyri-neft sektoru üzrə artıq 

daxilolmalar ölkədə əldə olunan fiskal nəticələrdə iqtisadi 

artımla yanaşı, kölgə iqtisadiyyatının azaldılması, biznes 

fəaliyyətinin və gəlirlərinin leqallaşdırılması istiqamətində 

atılan addımlar və inflyasiyanın təsiri hesabına formalaş-

mışdır. Eyni zamanda, qeyd etmək istəyərdim ki, 2021-ci 

ildə qeyri-neft sektoru üzrə dövriyyə 27,4 faiz, ƏDV tu-

tulan dövriyyə isə 27,8  faiz artmışdır.  

Hesabat ilində dövlət büdcəsinin neft sektoru üzrə 

daxilolmaları 13 milyard 536,2 milyon manat olmuşdur ki, 

bu da proqnozdan 240 milyon manat az olmuşdur. Neft 

sektoru üzrə vergilərin proqnozdan artıq, 610 milyon 

manat daxil olması və qeyri-neft sektoru hesabına gəlir-

lərin artması Dövlət Neft Fondundan dövlət büdcəsinə 

transferin məbləğinin 850 milyon manat azaldılaraq 11 

milyard 350 milyon manat təşkil etməsinə səbəb olmuş-

dur. Bu da dövlət başçısı tərəfindən Dövlət Neft Fondun-

dan dövlət büdcəsinə transferin həcminin tədricən azaldıl-

ması siyasətinə uyğundur.  

2021-ci ildə Dövlət Vergi Xidmətinin xətti ilə dövlət 

büdcəsinə daxilolmalar 8 milyard 529,2 milyon manat 

olmuşdur ki, bu da proqnozdan 1 milyard 279,2 milyon 

manat çox olmuşdur. Dövlət Gömrük Komitəsinin xətti ilə 

dövlət büdcəsinə daxilolmalar isə 4 milyard 343 milyon 

manat olmuşdur ki, bu da proqnozdan 443 milyon manat 

çox olmuşdur. Büdcə təşkilatlarının ödənişli xidmətlərin-

dən daxilolmalar isə 700 milyon manat proqnoza qarşı 

612,9 milyon manat, yəni 87,1 milyon manat az təşkil 

etmişdir. Hesabat ilində özəlləşdirmədən daxilolmalar 

112,7 milyon manat, əvvəlki ilə nisbətən isə 83,4 faiz 

artmışdır. Eyni zamanda, qeyd etmək istərdim ki, dövlət 

maliyyə nəzarəti və hüquq mühafizə orqanları tərəfindən 

aparılmış yoxlamalar nəticəsində 60,8 milyon manat 

vəsait dövlət büdcəsinə bərpa olunmuşdur.  

İndi isə xərclər barədə. 2021-ci il dövlət büdcəsində 

təsdiq olunmuş 28 milyard 543 milyon manat xərcin 27 

milyard 422,4 milyon manatı, yəni 96,1 faizi icra olun-

muşdur. Strukturuna görə xərclərin 60,5 faizini cari xərc-

lər, 31,5 faizini əsaslı xərclər, 8 faizini isə dövlət borcuna 

və öhdəliklərinə xidmətlə bağlı xərclər təşkil etmişdir. 

Dövlət büdcəsinin vəsaiti hesabına əsas dövlət vəzifələri-

nin yerinə yetirilməsinə, əməkhaqları, müavinətlər, pensi-

yalar, dövlət borcu üzrə öhdəliklərin və digər zəruri 

xərclərin, əsasən, tam maliyyələşməsinə nail olunmuşdur. 

Sosialyönümlü xərclər 2021-ci il dövlət büdcəsinin icra-

sında xərclərin 37,5 faizi və ya 10 milyard 296,7 milyon 

manat həcmində olmuşdur. Ümumiyyətlə, son 5 il ərzində 

sosialyönümlü xərclər natural ifadədə 3,6 milyard manat 

və ya 1,5 dəfə artmışdır.  

2021-ci ilin dövlət büdcəsindən səhiyyə xərclərinə 

ayrılmış 1 milyard 409 milyon manat vəsaitin 1 milyard 

378,5 milyon manatı və ya 97,8 faizi icra olunmuşdur. 

İcbari tibbi sığortanın fəaliyyətini təmin etmək məqsədi ilə 

dövlət büdcəsindən 1 milyard 44,7 milyon manat vəsaitin 

icrası təmin edilmişdir. Ölkədə koronavirus pandemiyası 

ilə mübarizə tədbirləri üçün dövlət büdcəsində 261 milyon 

manat vəsait nəzərdə tutulsa da, zərurətdən dolayı faktiki 

olaraq ümumi 806,8 milyon manat vəsait xərclənmişdir.  

Dövlət büdcəsindən təhsil üçün ayrılmış xərclərin 96,7 

faizinin, müdafiə və milli təhlükəsizlik üçün ayrılmış 

xərclərin 99,2 faizinin, meliorasiya tədbirləri üçün ayrıl-

mış xərclərin 98,7 faizinin, ərzaq təhlükəsizliyi üçün ayrıl-

mış xərclərin 97,3 faizinin, elm üçün ayrılmış xərclərin isə 

84,6 faizinin icrası təmin edilmişdir. Qeyd etmək istərdim 

ki, təhsil xərcləri çərçivəsində 80 milyon manat Tələbə 

Krediti Fonduna, 27,2 milyon manatdan 13 min 343 ma-

nat məcburi köçkün statuslu tələbələrin, 4,6 milyon manat 

şəhid və əlil olmuş şəxslərin 2167 nəfər uşaqlarının, 2,6 

milyon manat isə valideynlərini itirmiş və himayədən 

məhrum olmuş 1129 tələbənin təhsil haqlarının ödənmə-

sinə yönəldilmişdir.  

İşğaldan azad olunmuş ərazilərin yenidən qurulması və 

bərpası üçün büdcədə nəzərdə tutulmuş 2 milyard 200 

milyon manat vəsaitin 2 milyard 178,4 milyon manatının 

və ya 99 faizinin icrası təmin edilmişdir. Bu vəsaitlər 

avtomobil yollarının layihələndirilməsi və tikintisi, dəmir 

yolu xətlərinin layihələndirilməsi və tikintisi, ərazilərin 

minalardan təmizlənməsi, sənaye parklarının yaradılması, 

“ağıllı kənd”in tikintisi, dövlət sərhədlərinin müdafiəsi və 

gücləndirilməsi, elektrik enerjisi layihələrinin icrası və 

digər istiqamətlərdə işlərin icrası üçün maliyyə təminatı 

yaratmışdır. 2021-ci ildə dövlət büdcəsinin yerli gəlirləri 

936,7 milyon manat və ya proqnozdan 16,3 faiz çox, yerli 

xərclər isə 786,2 milyon manat və ya proqnozun 91,5 faizi 

həcmində icrası təmin edilmişdir.  

2021-ci il üçün iqtisadi təsnifat üzrə təsdiq olunmuş 

dövlət büdcəsi xərcləri arasında aparılmış yerdəyişmələrin 

həcmi 926,6 milyon manat və ya təsdiq olunmuş dövlət 

büdcəsi xərclərinin 3,3 faizi həcmində olmuşdur.  

2021-ci il üçün dövlət büdcəsinin kəsiri proqnozlaş-

dırılmış 3 milyard 116 milyon manata qarşı 1 milyard 26,1 

milyon manat təşkil etmişdir. Kəsirin maliyyələşməsində 

istifadə olunan dövlət əmlakının özəlləşməsindən daxil 

olan vəsaitin həcmi 112,7 milyon manat olmuşdur.  

Hörmətli həmkarlar, 2021-ci il üçün dövlət büdcəsi 

layihəsi qəbul edilərkən həmin il üçün büdcə-vergi siyasə-

tinin orta dövr üçün fiskal hədəfləri açıqlanmışdır. Gəlirlər 

üzrə 4, xərclər üzrə isə 6 hədəfə nail olunması planlaşdırıl-

mışdır. Gəlirlər üzrə hədəflər, əsasən, iqtisadiyyatın neft 

sektorundan asılılığının azaldılması, qeyri-neft gəlirlərinin 

artırılması, qeyri-neft ixracının artırılması, kölgə iqtisadiy-

yatının səviyyəsinin azaldılması, nağdsız hesablaşmaların 

artırılması, dövlət əmlakının özəlləşməsinin genişləndiril-

məsi hesabına büdcə daxilolmalarının artırılmasını əhatə 

edirdi. Xərclər üzrə hədəflər isə əsasən sosialyönümlü 

xərclərin, səhiyyə xərclərinin maliyyələşdirilməsi, işğal-

dan azad olunan ərazilərdə bərpa-quruculuq işlərinin apa-

rılması, ərzaq təhlükəsizliyinin təmin edilməsi, əhalinin 

mənzil şəraitinin yaxşılaşması, müdafiə və təhlükəsizlik 

tədbirlərinin görülməsi üçün lazımi maliyyə təminatının 

təmin edilməsini əhatə edirdi. Tərəfimizdən aparılan bütün 

təhlillər 2021-ci ilin dövlət büdcəsinin icrasının yuxarıda 

saydığım hədəflərə, əsasən, nail olduğunu deməyə əsas verir.  

Eyni zamanda, qeyd etmək istərdim ki, təqdim olunan 

hər bir hesabat həm də gələcək fəaliyyətin təkmilləşməsi 

baxımından vacib əhəmiyyət daşıyır. Layihənin, hesabatın 

və Hesablama Palatasının rəyinin komitədə geniş mü-

zakirəsi zamanı 2021-ci ildə dövlət büdcəsinin icrasında 

konkret texniki çatışmazlıqlar da müəyyən edilmiş və 

tərəfimizdən müxtəlif icra orqanları ilə geniş müzakirə 

edilmişdir. İqtisadi siyasət, sənaye və sahibkarlıq komi-

təsində aparılmış təhlillər və müxtəlif müzakirələr o qə-

naətə gəlməyə imkan verir ki, büdcənin gəlir və xərclə-

rinin daha dəqiq planlaşdırılması və daha səmərəli icrası 

üçün “Büdcə sistemi haqqında” Qanunun təkmilləşməsinə 

və ya yeni, daha çevik büdcə məcəlləsinin qəbuluna, ma-

liyyə intizamının daha da gücləndirilməsinə, büdcə təşki-

latlarının planlaşdırma və hesabatlılıq davranışlarının tək-

milləşdirilməsinə və bu məqsədlə də geniş innovativ 

həllərin tətbiqinə ehtiyac vardır. Xüsusən də büdcə 

xərclərinin icrasının səmərəlilik əsasında qiymətləndiril-

məsi, gəlirlərinin isə potensiala daha yaxın planlaşdırıl-

ması üçün yeni yanaşmalara ehtiyac yaranmışdır. Hesab 

edirik ki, bunun üçün müvafiq dövlət orqanlarında kifayət 

qədər məlumat bazası formalaşmışdır.  

Getdikcə tez-tez böhranlı halların baş verməsi dövlət 

büdcəsinə yanaşmada da klassik yanaşmalardan dəyişkən 

yanaşmalara, nəticə yönümlü davranışa keçidi sürətləndir-

məyi bizdən tələb edir. Etiraf etmək lazımdır ki, son illər-

də bu istiqamətdə xeyli işlər görülür və görülən işlər bu isti-

qamətdə daha tez nəticələr əldə etməyə imkan verəcəkdir.  

Hörmətli xanım sədr, hörmətli həmkarlar! Beləliklə, 

İqtisadi siyasət, sənaye və sahibkarlıq komitəsi hesab edir 

ki, 2021-ci il üçün dövlət büdcəsinin icrası, əsas dövlət və 

sosial vəzifələrin həyata keçirilməsi, işğaldan azad edilmiş 

ərazilərdə bərpa və quruculuq işlərinin icrası, əhalinin 

sosial müdafiəsinin daha da yaxşılaşdırılması, ölkədə 

makroiqtisadi sabitliyin qorunması, COVID-19 pandemi-

yası ilə mübarizə iqtisadi subyektlərin dəstəklənməsində 

lazımi maliyyə təminatı yaratmış və öz müsbət rolunu 

oynamışdır. Bütün bunları nəzərə alaraq  Azərbaycan 

Respublikasının Prezidenti möhtərəm cənab İlham Əliyev 

tərəfindən təqdim olunmuş 2021-ci il dövlət büdcəsinin 

icrası layihəsini dəstəkləməyi həmkarlarımdan xahiş edi-

rəm. Diqqətinizə görə minnətdaram. Çox sağ olun. 

Sədrlik edən. Tahir müəllim, çox sağ olun, ətraflı 

məlumat verdiniz.   

Hörmətli həmkarlar,  Hesablama Palatası qanun layihə-

si haqqında rəy vermişdir. Həmin rəy sizə də paylanıb. 

İndi isə mən Vüqar Gülməmmədovdan  xahiş edərdim ki, 

rəylə bağlı öz fikrini bildirsin. Buyurun.  

V.Gülməmmədov, Azərbaycan Respublikası Hesabla-

ma Palatasının sədri. 

Hörmətli xanım sədr, hörmətli millət vəkilləri, hörmətli 

hökumət üzvləri, mərkəzi icra hakimiyyəti orqanının 

rəhbər və məsul əməkdaşları, iclas iştirakçıları! 2021-ci il 

qalibiyyətlə başa çatmış Vətən müharibəsindən sonra 

işğaldan azad edilmiş torpaqlarımızda bərpa işlərinin 

başlandığı, bu torpaqların iqtisadi gücümüzə töhfə verməsi 

ilə bağlı Azərbaycan Respublikası Prezidentinin müəyyən 

etdiyi strateji hədəflər üzrə fəaliyyətin qurulduğu bir ildir. 

Bu əsasdan da hesabat ilinin   dövlət büdcəsi dövlət baş-

çısının buna dair tapşırıqlarının yerinə yetirilməsi istiqa-

mətində maliyyə vəsaitlərinin icrasını özündə əks etdirən 

ilk büdcə kimi xarakterizə oluna bilər.  

İcra edilmiş dövlət büdcəsinə dair rəyin hazırlanması 

Hesablama Palatasının funksional fəaliyyətinin əsas istiqa-

mətləri arasında əhəmiyyətli səviyyəsinə görə ilk sırada 

duran bir vəzifədir. Rəy qanun layihəsinin və illik hesaba-

tın hüquqi aktların meyarlarına uyğunluğu, büdcə para-

metrlərinin əsaslığı və tamlığı ilə bağlı qiymətləndirmələri 

özündə əks etdirir. 2021-ci ilin  dövlət büdcəsinin icrası ilə 

bağlı hazırladığımız rəyin müzakirələrdə töhfəsini artır-

maq məqsədi ilə əsas meyillər və makrogöstəricilər üzə-

rindən təhlilləri və qiymətləndirmələri burada göstərməklə 

mövqeyimizi daha lakonik ifadə etməyə çalışmışıq. Rəyin 

tərtibi prosesində dövlət orqanları ilə ətraflı müzakirələr 

aparılmışdır ki, bu da problem və çətinliklərin müəyyən 

olunaraq həll edilməsi yolunda konstruktiv əməkdaşlığın 

təmin olunmasına imkan verir. 

İcra edilmiş dövlət büdcəsi üzrə müəyyən edilmiş əsas 

meyillərlə bağlı Hesablama Palatasının  mövqeyinə keç-

məzdən  əvvəl, ilk olaraq diqqətə çatdırılmalıdır ki, 2021-

ci ilin dövlət büdcəsinin icrası ilə bağlı qanun layihəsi və 

illik hesabat hüquqi aktlarla müəyyən edilmiş müddətlərdə 

təqdim olunmuş, tələb olunan məlumat və göstəricilər 

qanun layihəsinə və illik hesabata əsasən daxil edilmişdir. 

Eləcə də hazırlanan və təqdim olunan sənədlərin siyahısı 

əvvəlki illərlə müqayisədə nisbətən artırılmış, hesabata 

daxil edilmiş izah və məlumatların keyfiyyətinin və həc-

minin yüksəlməsi istiqamətində müəyyən addımlar atıl-

mışdır. Həmçinin “Büdcə sistemi haqqında” Qanunun 20-ci 

maddəsində müəyyən edilmiş məlumatlardan əlavə məlu-

matlar, o cümlədən ortamüddətli xərclər çərçivəsinin pilot 

sektorları üzrə tətbiqi və büdcə qaydasının təkmilləşməsi 

sahəsində görülmüş işlər barədə məlumatlara yer veril-

mişdir.  

Müsbət meyillərdən biri kimi, son illər ərzində  ilk dəfə 

olaraq illik hesabatda Hesablama Palatasının rəylərində 

verilmiş təkliflər barədə ayrıca alt bölmənin də verilməsini 

vurğulamalıyıq.  

2021-ci ilin dövlət büdcəsi layihəsi ilə birgə təqdim edi-

lən sənədlərdə dövlət büdcəsinin parametrlərinin bir sıra 

fərziyyə və sosial-iqtisadi  inkişaf proqnozlarına əsaslan-

dığı, bu fərziyyələrin və proqnozların qlobal iqtisadi 

çağırışların təsiri ilə dəyişə biləcəyi və dövlət büdcəsinin 

bunun təsirinə məruz qala biləcəyi qeyd edilmişdir. Apa-

rılmış təhlil büdcə zərfində nəzərdən keçirilmiş iki əsas 

riskin – pandemiyanın davametmə müddətinin və dövlət 

müəssisələrinin dövlət zəmanətli borclar üzrə öhdəlik-

lərinin yerinə yetirilməməsinin icra prosesində reallaşdı-

ğını göstərir. 2021-ci il  büdcə zərfində büdcə-vergi siya-

səti konkret tədbirlər kimi deyil, gəlir və xərclər üzrə 

ümumi istiqamətlər kimi əks etdirilmişdir. Təqdim edilmiş 

məlumatların təhlili gəlirlər və xərclər üzrə müəyyənləş-

miş hədəflərə əsasən nail olunduğunu deməyə əsas verir.  

Qeyd etmək istərdim ki, dövlət maliyyəsi üzərində 

nəzarətin tam  və əhatəli olması ilk növbədə dövlət büdcə-

sinin icrası ilə bağlı müzakirələrdə istinad edilən sənəd və 

məlumatların çeşidindən və məlumatlılıq səviyyəsindən 

asılıdır. Nüfuzlu beynəlxalq təşkilatların tövsiyələrinin 

tərəfimizdən araşdırılması, həmçinin müxtəlif ölkələrin 

təcrübəsinin öyrənilməsi qanunvericilikdə dövlət büdcəsi-

nin icrası ilə bağlı hesabat və məlumatların müəyyən 

edilmiş tələblərə yenidən baxılmasının da vacibliyini gös-

tərir. Hesablama Palatası bununla bağlı rəydə öz təklif-

lərini təqdim etmişdir. Bu təkliflər daxil olmaqla hazırda 

büdcə sistemini tənzimləyən qanunvericilikdə mövcud 

olan boşluq və uyğunsuzluqların aradan qaldırılması, eyni 

zamanda, qabaqcıl təcrübəyə uyğun fiskal  sahəyə dair 

yeni yanaşmaları da ehtiva edən təkliflərimiz büdcə 

məcəlləsi ilə bağlı Maliyyə Nazirliyinə təqdim etdiyimiz 

təkliflər arasında yer alacaqdır. Büdcə qanunvericiliyində 

tənzimlənməyən və uyğunsuzluq yaradan məsələləri 

büdcə intizamına təsir edən əsas amillərdən biri kimi vur-

ğulaya bilərik. Büdcə intizamı maliyyə öhdəliklərinin vax-

tında və düzgün yerinə yetirilməsindən, büdcə vəsaitləri-

nin müvafiq məqsədlər üzrə xərclənməsindən, müəyyən 

edilmiş norma və qaydalara ciddi riayət edilməsindən 

ibarətdir.  Büdcə intizamlarının artırılması istiqamətində 

ilk növbədə daxili nəzarət və mühasibat uçotunun hüquqi 

tənzimlənməsinin təkmilləşməsinin, bu sahədə bilik və 

bacarıqların artırılmasının vacib olduğunu qeyd edirik. 

Hörmətli millət vəkilləri, dövlət büdcəsinin gəlirləri ilə 

bağlı əsas nəticələri də təqdim etmək istərdim. Hesabat 

ilinin dövlət büdcəsinin makrodiaqnostikası ilk növbədə 

gəlirlərin neft sektorundan asılılığının azaldığını və xam 

neftin dünya bazarındakı qiymətlərinin artımı şəraitində 

Dövlət Neft Fondunun vəsaitlərinə əhəmiyyətli səviyyədə 

qənaət olunduğunu göstərir. Digər vacib məqamları da 

nəzərə almalıyıq ki, postpandemiya dövrünə təsadüf edən 

2021-ci il ərzində iqtisadi aktivliyin tədricən bərpası əv-

vəlki illərdən fərqli olaraq inflyasiya səviyyəsinin yüksək 

olması ilə müşahidə olunmuşdur, bu da əsas fiskal qurum 

üzrə, istər vergi orqanları, istərsə də gömrük orqanları üzrə 

büdcə gəlirlərinin yığım prosesinin daha əlverişli şəraitdə 

reallaşmasına imkan yaratmışdır.  

Ötən ildə dövlət büdcəsinin gəlirləri proqnozla müqayi-

sədə qeyd edildiyi kimi, 3,8 faiz çox icra olunmuşdur. 

Büdcə gəlirlərinin artımının əsas mənbəyini hasilatın pay 

bölgüsü üzrə mənfəət vergisi, əlavə dəyər vergisi, gəlir 

vergisi, gömrük rüsumu, dövlət rüsumu təşkil etmişdir. 

Büdcə təşkilatlarının ödənişli xidmətlərindən, səhmlərində 

dövlətin payı olan müəssisələrdən alınan dividendlərdən 

və dövlət mülkiyyətində olan torpaqların icarəyə verilmə-

sindən daxilolmalar üzrə proqnoz göstəricilərinə ümumilik-

də 130 milyon manat məbləğində əməl olunmamışdır.  

Hesablama Palatası tərəfindən 2012–2021-ci illər üzrə 

aparılmış  təhlillərə əsasən qeyd etmək istərdik ki, pande-

miya şərtlərinin hökm sürdüyü 2020-ci il istisna olmaqla, 

digər illərdə dövlət büdcəsinin qeyri-neft gəlirləri müdafiə 

olunan xərcləri üstələmiş, hesabat ilində bu xərclərin 

qeyri-neft gəlirləri hesabına təmin olunma səviyyəsi 107,8 

faiz təşkil etmişdir ki, bu da 2020-ci ilin müvafiq 

göstəricisindən 10,6 faiz bənd çoxdur.  

Vergi orqanları tərəfindən dövlət büdcəsindən təmin 

olunan gəlirlər üzrə dövlət mülkiyyətində olan vergi 

ödəyicilərinin artıq ödəmələri əvvəlki ilə nisbətən 7,5 faiz, 

borcu isə 37,2 faiz artmışdır. Hesabat dövründə dövlət 

büdcəsinə 386 milyon manat vergi məbləği qaytarılmışdır 

ki, bu da dövlət vergi xətti ilə təmin edilmiş gəlirlərin 4,3 

faizini təşkil edir.  

Xərclərlə bağlı əsas məqamlara keçməzdən əvvəl qeyd 

etmək istərdim ki, 2021-ci ilin dövlət büdcəsinin  icrasına 

dair rəydə Hesablama Palatası  tərəfindən dövlət büdcəsi 

vəsaitlərinin icraçısı olan qurumların vəsaitlərin istifadəsi 

ilə bağlı təqdim etdiyi hesabatların təhlilindən və nəticə-

lərindən istifadə edilmiş, 131 qurum üzrə  18,9 milyard 

manatı əhatə edən vəsaitlərin icrasını təsdiq edən xəzinə 

üzləşmə aktları və digər sənədlər nəzərdən keçirilmişdir. 

Bu da icra edilmiş dövlət büdcəsi xərclərinin 69,3 faizini 

təşkil edir.  

Ümumilikdə vurğulanmalıdır ki,  dövlət büdcəsinin ic-

rası prosesində xərclərin ümumi məbləği daxilində 

dəyişikliklər  edilsə də, dəyişikliklərin ümumi  məbləği   

əvvəlki illə müqayisədə azalmışdır. Təhlillər göstərir ki, 

yerdəyişmələrin bəziləri xərclərin uçotunun dəqiqləşməsi 

və ya daha düzgün icrası ilə bağlı həyata keçirilmişdir. 

Onu da qeyd edim ki, yerdəyişmələrin bir qismi dövlət 

büdcəsinin cari və əsaslı xərclər üzrə strukturunun da 

dəyişməsinə səbəb olmuşdur.  

Büdcənin icrası prosesində yerdəyişmələrlə yanaşı, bəzi 

xərclərin bölgüsünün il ərzində həyata keçirilməsi çevik 

idarəetmənin təmin olunmasına xidmət etməklə xərclərin 

icra səviyyəsinin də yüksək olmasına şərait yaradır. 

Diqqətə çatdırmaq istərdim ki, 2020-ci illə müqayisədə 

cari xərclərin cəmi dövlət büdcəsi xərclərində payı azal-

mış və cari xərclərin qeyri-neft sektoru hesabına maliy-

yələşməsi üzrə müsbət meyillər izlənmişdir. Hesabat 

ilində cari xərclərin qeyri-neft gəlirləri ilə təmin olunma 

səviyyəsi 2020-ci illə müqayisədə artmış, 2017-ci ildən 

sonra ilk dəfə olaraq qeyri-neft  ümumi daxili məhsulun 

nominal artım tempi cari xərclərin artım tempinin dəyiş-

məsini üstələmişdir.  

2021-ci ildə dövlət əsaslı vəsait qoyuluşları üzrə keçid 

və infrastruktur layihələri üstünlük təşkil etmiş, bu xərc-

lərin tam icra edilməməsi xarici kreditor qurumlarla birgə 

maliyyələşmə əsasında həyata keçirilən layihələr üzrə 

kreditlərdən az istifadə edilməsi ilə bağlı olmuşdur.  

Hesabat ilinin dövlət büdcəsini xarakterizə edən daha 

bir məqam xəzinədənkənar əməliyyatların həcminin art-

masıdır. Bu meyillər ilbəil artmaqda, müşahidə edil-

məkdədir. Bu meyil bir tərəfdən gələcəkdə resurs çatışmaz-

lığı ilə bağlı riskləri formalaşdırmaqla, xərclərin maliy-

yələşməsinə təsir gücünə malik olmaqla, digər tərəfdən 

xərc öhdəliklərinin icrasının gizlənilməsi imkanlarını 

məhdudlaşdırır. Qeyd olunan amillər isə büdcə vəsaitlə-

rinin son istifadəçiləri üzrə məlumatların yığılması və mo-

nitorinqi, eyni zamanda, publik hüquqi şəxslər və dövlət 

müəssisələri üzrə büdcə vəsaitlərinin xəzinə  müşayiəti ilə 

icrasına  dair yeni mexanizmlərin qurulmasını da vacib edir.  

Hesabat ilində dövlət büdcəsi xərclərinin  artımı  fonun-

da dövlət satınalmalarına cəlb edilmiş məbləğ əvvəlki illə 

müqayisədə azalmışdır. Eyni zamanda, dövlət satınal-

malarının daha çox hissəsi ilin 4-cü rübündə keçirilmişdir. 

Dövlət satınalmaları üzrə müqavilələrin ilin sonunda bağ-

lanılması bank hesabları üzrə qalıqların, həmçinin qabaq-

cadan ödəniş məbləğlərinin artımına şərait yaradan  hal 

kimi qeyd edilə bilər. Hesablama Palatası tərəfindən hər 

iki məsələnin diqqətdə saxlanılmasının, xüsusən qurumlar 

tərəfindən satınalma planlarının icrası istiqamətində inzi-

batçılığın gücləndirilməsinin qeyd olunduğunu bildirmək 

istərdim. 

Hörmətli Sahibə xanım və millət vəkilləri, son illərdə 

ölkədə yeni fiskal institutların tətbiq edilməsi ilə bağlı 

ilkin hüquqi baza yaradılmışdır. Təhlillər yeni fiskal  insti-

tutlar üzrə aparılan işlərin intensivləşdirilməli olduğunu 

göstərir. 2021-ci il büdcənin tərtibi prosesinin strateji mər-

hələsi olan ortamüddətli xərclər çərçivəsinin pilot olaraq 



 390 

tətbiq edildiyi ilk il olmuşdur. Hesablama Palatası orta-

müddətli xərclər çərçivəsinin tətbiqi ilə bağlı hüquqi 

bazanın tam formalaşdırılmamasını diqqətə alaraq pilot 

bölmələr üzrə əks etdirilmiş maliyyələşmə, vəhdət gös-

təricilərinin  uyğunlaşması, eləcə də  bu çərçivədə əks et-

dirilmiş tədbirlərin dövlət proqramları və strategiyaları ilə 

uzlaşması məqsədi ilə yeni büdcə modelinə keçid üzrə 

fəaliyyətin təkmilləşməsinin vacibliyi qənaətindədir.  

Ümumiyyətlə, dövlət büdcəsinin proqramlığının bir 

neçə istiqamət üzrə müəyyən edilməsi və bu işin fərqli 

qurumlar tərəfindən tənzimlənməsi həmin istiqamətdə 

fəaliyyətin sinxronlaşması və tamamlanması zərurətini də 

ortaya qoyur. Dövlət borcu üzrə apardığımız təhlillər borc 

dayanıqlığını ifadə edən göstəricilərin tələb olunan me-

yarlar çərçivəsində olduğunu göstərir. Müsbət meyillərin 

izlənməsi fonunda dövlət borcunun idarə edilməsi üzrə 

bəzi məqamların da diqqətdə saxlanmasını vacib hesab 

edirik. Ümumi borcda  dəyişkən faiz dərəcəsi ilə borcun 

xüsusi çəkisi son illərdə 9 faiz bənd artaraq  41,2 faiz 

bəndə yüksəlmişdir. Bu, dövlət borcunu orta və uzun-

müddətli dövrü idarəetmə strategiyasında müəyyən edən 

hədəfdən, yəni 56 faizdən aşağı olan bir göstəricidir. Eyni 

zamanda, təqdim edilmiş məlumatlara əsasən 2022–2027-ci 

illər üzrə dövlət müəssisələrinin dövlət borcu və zəmanəti 

üzrə öhdəliklərin, təminat fondu qarşısında öhdəliklərin 

həcminin əhəmiyyətli olduğunu da bildirməliyəm.  

Son 4 ildə büdcədə xarici valyutada aparılan əməliy-

yatların həcminin də artmasını vurğulamaq istərdim. Belə 

ki, bu göstəricinin büdcədə xüsusi çəkisi 2018-ci ildəki 

13,9 faizdən 2021-ci ildə 17,7 faizə çatmışdır.  

Hörmətli millət vəkilləri, qeyd etdiyim məsələlərlə 

bağlı hazırladığımız rəyin büdcə müzakirələrində hörmətli 

millət vəkillərinə faydalı olacağına ümid edirik. Diq-

qətinizə görə təşəkkür edirəm.  

Sədrlik edən. Sağ olun, Vüqar müəllim.  

Hörmətli həmkarlar, qanun layihəsinin müzakirəsinə 

keçirik. Xahiş edirəm, yazılın. Mən siyahı üzrə söz ve-

rəcəyəm. Təklif var, 5 dəqiqə olsun. Hamı razıdır?  

Yerdən. (Eşidilmir.)  

Sədrlik edən. Çox sağ olun.  

Hikmət Məmmədov. Hikmət müəllim, buyurun. 5 dəqi-

qəyə qədər, xahiş edirəm.  

H.Məmmədov. Hörmətli xanım sədr, hörmətli millət 

vəkilləri.  Bütün hallarda büdcə ən azı üç mühüm kompo-

nentdən ibarət  iqtisadi münasibətlərin kombinasiyasından 

meydana gələn hadisədir. Bunlardan  birincisi, büdcəni 

təmin edəcək mənbələrin yaradılması, ikincisi, büdcənin 

formalaşdırılması, üçüncüsü isə, büdcənin xərclərinin düz-

gün hesablanması və xərclənməsidir.  

Diqqət etsək, görəcəyik ki, 2021-ci ilin büdcəsi məhz 

bu komponental ardıcıllıqla tərtib edilmiş və bu zaman iki 

mühüm prinsipə riayət olunmuşdur. Bunlardan birincisi, 

iqtisadi fəaliyyətin öz məntiqindən irəli gələn iqtisadi 

qanunauyğunluqlara riayət edilməsi, digəri isə büdcənin 

tərtibi və xərcləri zamanı dövlətin sosial siyasətinə 

sadiqliyin nümayiş etdirilməsidir. Şübhəsiz ki, təkcə bu iki 

məziyyətinə görə artıq icra edilmiş 2021-ci il büdcəsini 

uğurlu  büdcə adlandıra bilərik. Ancaq, əlbəttə ki, müzaki-

rəyə təqdim edilmiş Azərbaycan Respublikasının 2021-ci 

il dövlət büdcəsinin icrası haqqında Azərbaycan Respubli-

kasının qanun layihəsi və Azərbaycan Respublikasının 

2021-ci il dövlət büdcəsinin icrasına dair illik hesabata 

Hesablama Palatasının rəyi ilə tanış olan zaman dövlət 

büdcəsi və onun icrası ilə bağlı daha geniş və ətraflı məlu-



 392 

mat əldə etmək mümkün olur.   

Qeyd etmək lazımdır ki, layihə  məzmun baxımından  

dolğun və izahedici, texniki baxımdan isə ardıcıl və yük-

sək səviyyədə tərtib edilmişdir. Dövlət büdcəsinin icrasına 

dair hazırlanmış rəy də elə 7 bölmə və tövsiyələrdən 

ibarətdir.  Birinci bölmədə büdcənin icra edildiyi makroiq-

tisadi mühit və bu kontekstdə dünyada mövcud olan əsas 

iqtisadi meyillər nəzərə alınmışdır. Bu cür yanaşma 

metodiki baxımdan  tamamilə doğru hesab edilə bilər. Ona 

görə ki, hazırda bütün dünyada iqtisadi münasibətlər  

özlüyündə qarşılıqlı inteqrasiya formasında təzahür edir. 

Azərbaycan iqtisadi münasibətlər sistemi də qlobal  iqti-

sadi proseslərə birbaşa və yaxud dolayısı ilə əlaqədar ol-

duğu üçün yalnız bu cür yanaşma tətbiq etməklə büdcənin 

icrasını düzgün şərh etmək və qiymətləndirmək mümkün 

ola bilərdi. Bu metodik yanaşmanın nəticəsində dövlət 

büdcəsinin icrasına təsir edən meyillər düzgün müəy-

yənləşdirilmiş və izah edilmişdir.  

İkinci bölmədə büdcə hesabatlılığının hüquqi aktlara 

uyğunluğu məsələsi aktuallaşdırılmış və şərh edilmişdir. 

Bu cür yanaşma büdcənin icrası və onun şəffaflığı baxı-

mından olduqca doğru yanaşmadır. Çünki hər şeydən öncə 

bu cür yanaşma hüquqi dövlətin tələbidir. Burada ikinci 

vacib komponent isə ictimai etimada edilən müraciətdir. 

Yəni büdcənin icra vəziyyəti ilə bağlı hüquqi əsaslı 

tərtibat ictimai rəydə müsbət qarşılanmaqla ümumi ictimai 

etimadı formalaşdırır ki, bu da özlüyündə hesabatın küt-

ləvi mənimsənilməsi və onun obyektiv qavranılması üçün 

vacibdir.  

Üçüncü bölmə büdcə vəsaitlərinin vaxtında icra edil-

məsi və idarə edilməsinin qiymətləndirilməsi ilə bağlıdır. 

Bu bölümdə uyğun istiqamətdə vəziyyətin öyrənilməsi, 

qiymətləndirilməsi və nəticələrin təhlil edilməsi öz əksini 

tapır. İqtisadi analizə cəlb edilən mövzular və onların 

qiymətləndirilməsi nəticəsində verilən şərh büdcə vəsaitinin 

icra edilməsi və idarə edilməsinin düzgün təşkili haqqında 

təsəvvür yaradır və bu təsəvvür müqayisəli təhlil metodları 

tətbiq edilməklə daha aydın və başadüşülən olur.  

Bundan başqa, təqdim olunan  rəydə büdcə xərclərinin 

auditinin aparılması və icra vəziyyətinin təhlil edilməsi, 

eyni zamanda, büdcə gəlirlərinin audit və xərclərinin təhlil 

edilməsi ayrıca bölmələr şəklində müəyyənləşdirilmişdir 

ki, bu da dövlət büdcəsinin daxili iqtisadi strukturunun 

izah edilməsi, onların qarşılıqlı əlaqələrinin  öyrənilməsi 

baxımından vacib əhəmiyyət kəsb edir. Burada dövlət 

büdcəsinin gəlirlərini müəyyən edən mənbələr və gəlir-

lərin tədiyyələr üzrə icra vəziyyəti təhlil edilərək uyğun 

nəticələrə gəlinir.  Eyni zamanda, 2021-ci il ərzində dövlət 

büdcəsinin xərclərinin icrası prosesində həyata keçirilmiş 

dəyişikliklər təhlil edilir. Nəticə etibarı ilə dövlət büdcəsi 

və onun icra edilməsinin keyfiyyəti üzrə aydın təsəvvür 

formalaşır.  

Hesablama Palatasının rəyində başqa bir məsələ isə 

edilən təkliflər mütərəqqi təklif və tövsiyələrdir ki, mən 

düşünürəm, bu da bizə təqdim olunan layihənin aydın dərk 

olunması və gələcəkdə daha mükəmməl tərtib olunması 

baxımından əhəmiyyətlidir.  

Hörmətli xanım sədr, bütövlükdə Hesablama Palatası 

Azərbaycan Respublikasının Milli Məclisinə təqdim edil-

miş Azərbaycan Respublikasının 2021-ci il dövlət büdcə-

sinin icrası haqqında Azərbaycan Respublikasının qanun 

layihəsinin və Azərbaycan Respublikasının 2021-ci il 

dövlət büdcəsinin icrasına dair illik hesabatın qanunverici-

liyin tələblərinə uyğun hazırlanması qənaətinə gələrək 

müsbət rəy vermişdir. Mən də bu  rəyi bölüşür və qanun 

layihəsinə səs verəcəyimi bildirirəm. Diqqətinizə görə sağ 

olun.  

Sədrlik edən. Çox sağ olun.  

Mahir Abbaszadə. Buyurun, Mahir müəllim.  

M.Abbaszadə. Çox sağ olun, xanım sədr. Hörmətli 

millət vəkilləri, Azərbaycan Respublikasının Konstitusi-

yasına uyğun olaraq, hər il Milli Məclisdə ötən ilin dövlət 

büdcəsinin icrasının müzakirəsi qarşıda duran hədəflərin 

və vəzifələrin icrası kontekstində çox vacib bir müza-

kirədir. Eyni zamanda, dövlətin iqtisadi siyasətinin həyata 

keçirilməsi nöqteyi-nəzərindən büdcənin hansı formada 

icra olunması da özünəməxsus bir yer tutur. Biz 2021-ci 

ilin dövlət büdcəsinin müzakirəsi zamanı hər şeydən əvvəl 

2020-ci ilin son aylarının Azərbaycan reallıqlarını nəzərə 

almalıyıq. Xatırlayırsınızsa, 2020-ci ilin son ayları öl-

kəmizdə və bütün dünyada pandemiyanın tüğyan etdiyi bir 

zaman idi. Dövlətin qarşısında duran əsas məsələlərdən 

biri 2021-ci ildə pandemiyanın zərər verdiyi sahələri azalt-

maq, eyni zamanda, insanların sağlamlığını qorumaq və 

dünya iqtisadiyyatında baş verən mənfi proqnozları aradan 

qaldırmaq idi. Biz 2020-ci ildə Azərbaycanın müzəffər Ali 

Baş Komandanı cənab İlham Əliyevin rəhbərliyi ilə işğal 

altında olan torpaqları geri qaytardıq. Deməli, Azərbaycan 

dövlətinin qarşısında duran əsas hədəflər işğaldan azad 

olunan ərazilərin bərpa edilməsi və yaradılması idi. Digər 

bir tərəfdən isə müharibə dövründə sərhədlərdən məsafə-

lərcə uzaq olan ərazilərdə ermənilərin vurduğu ziyanlar 

nəticəsində müharibədən əziyyət çəkən insanlara maliyyə 

yardımlarının göstərilməsi, onların sosial vəziyyətinin 

yaxşılaşdırılması ilə bağlı 2021-ci ildə Azərbaycan dövlə-

tinin qarşısında hədəflər var idi.  

Biz 2021-ci ilin dövlət büdcəsinin icrasına baxdıqda 

mədaxil hissədə proqnozlaşdırdığımız 3,2 faizlik ümumi 

daxili məhsulda artımın 5,6 faiz olması, qeyri-neft iqtisa-

diyyatında 3,1 faizlik artımın 7,2 faiz olması, eyni za-

manda, büdcədə neftin qiymətinin təxminən 40 dollar gö-

türülməsinə qarşı dünya bazarlarında neftin ortalama 

qiymətinin 72 dollara satılması, ölkədə makroiqtisadi sa-

bitliyin qorunması, fiskal dayanıqlığın təmin edilməsi ilə 

bağlı qarşıya qoyduğumuz hədəflərə nail ola bilmişik. 

Büdcənin məxaric hissəsində ortalama 93 faiz icra olun-

ması, amma bunun ayrı-ayrı sahələr üzrə 95, 97, 99 faiz 

icra edilməsi isə göstərir ki, dövlət büdcəsinin icrası za-

manı da hökumət qarşıya qoyduğu əsas hədəflərə nail ola 

bilmişdir.  

2021-ci ilin dövlət büdcəsinin icrası zamanı əsas məsə-

lələrdən biri heç vaxt Azərbaycan Respublikasının dövlət 

büdcəsində olmayan, amma biz qələbə əldə etdikdən sonra 

büdcəmizə xərc maddə olaraq daxil olan, işğaldan azad 

olunan  ərazilərin bərpa-quruculuq prosesi ilə bağlı 2,2 

milyard manatlıq vəsaitin ayrılmasıdır. Biz müharibədən 

sonra 2021-ci ildə İran ilə təxminən 130 kilometrlik 

sərhədin, Ermənistanla təxminən 200 kilometrlik sərhədin 

bərpa edilməsi ilə bağlı olan təhlükəsizik tədbirlərini, eyni 

zamanda, Şuşaya aparan “Zəfər yolu”nun çəkilişini, Fü-

zulidə hava limanının açılışını, digər tərəfdən Qarabağda 

işğaldan azad olunan ərazilərdə enerji ilə bağlı aparılan 

tədbirləri, başqa bir tərəfdən isə bu yaxınlarda möhtərəm 

cənab Prezidentin rəhbərliyi ilə açılışı olan Zəngilanın 

Ağalı kəndinin bünövrəsinin qoyulması ilə bağlı mə-

sələləri müsbət hal kimi qeyd ediriksə, etiraf etməliyik ki, 

bütün bunların hamısına maliyyə təminatı lazım idi və 

2021-ci ilin dövlət büdcəsində bu təminat, demək olar, 

yerinə yetirilə bilmişdir. 

2021-ci ildə Azərbaycan Respublikasının dövlət büdcə-

sində qarşıda duran əsas məqsədlərdən biri ölkəmizin bey-

nəlxalq imicinin qorunub saxlanması ilə bağlıdır. 2021-ci 

ildə dövlət büdcəsi vasitəsi ilə beynəlxalq institutlar 

qarşısında Azərbaycan dövlətinin götürdüyü öhdəliklərin 

vaxtında yerinə yetirilməsi bir tərəfdən ölkəmizin maliyyə 

imkanlarından xəbər verirsə, digər bir tərəfdən dövlət büd-

cəsinin Azərbaycanın beynəlxalq nüfuzunun formalaşması 

ilə bağlı atdığı müsbət addımlar kimi qiymətləndirilmə-

lidir. Mən dövlət büdcəsinin bu müsbət məqamlarını qəbul 

edərək hörmətli millət vəkillərimizi bu qanuna müsbət səs 

verməyə dəvət edirəm. Çox sağ olun.  

Sədrlik edən. Çox sağ olun, Mahir müəllim.  

Əhliman Əmiraslanov. Əhliman müəllim, buyurun.  

Ə.Əmiraslanov. Çox hörmətli Sahibə xanım, hörmətli 

millət vəkilləri! Həm 2021-ci ilin büdcəsinin icrası ilə 

bağlı olan təqdimatlardan, həm də çıxışlardan məlum oldu 

ki, 2021-ci ilin büdcəsi, həmişə olduğu kimi, sosialyö-

nümlü və investisiya tutumlu bir büdcə olmuşdur. Möh-

tərəm cənab Prezidentimizin rəhbərliyi altında sosial sa-

hədə böyük işlər görülmüşdür. Əhalinin sosial rifahının 

yüksəldilməsi istiqamətində böyük uğurlar əldə olun-

muşdur və işğaldan azad olunmuş torpaqlarımızın bərpası 

istiqamətində də 2020-ci ildən böyük işlərə başlanılmış və 

bu gün uğurla davam etdirilir.  

Mən səhiyyə xərcləri barəsində bir neçə kəlmə demək 

istəyirəm. Səhiyyə xərcləri 2020-ci ilin büdcəsində ilk 

dəfə olaraq 1,4 milyard manat təşkil etmişdir ki, bu da 

büdcənin 5 faizindən çox olur. Səhiyyə xərcləri, əsasən, 3 

istiqamətdə istifadə olunmuşdur: pandemiyaya qarşı mü-

barizədə, icbari tibbi sığortanın bütövlükdə ölkə üzrə 

həyata keçirilməsində və səhiyyə üzrə dövlət proqram-

larının icrasında. Pandemiyaya qarşı mübarizədə, bilindiyi 

kimi, ölkəmiz son dərəcədə böyük uğurlar qazandı. Bu 

barədə çox danışmışıq, mən ətraflı məlumat vermək istə-

mirəm. Yekun olaraq ölkəmiz dünyada pandemiyaya qarşı 

mübarizə sahəsində böyük uğurlar qazanmış ölkələr 

sırasında ön plana çıxdı.  

İcbari tibbi sığorta proqramı, bilirsiniz ki, ölkəmizdə 

bütövlükdə həyata keçirilir və buna böyük vəsait ayrılıb-

dır. Mən deyərdim ki, ilk uğurlar var, xeyli uğurlarımız 

var. Ancaq bu gün problemlərimiz də qalmaqdadır. Bir 

qədər sonra mən buna qayıdacağam.  

Dövlət proqramları da həyata keçirilir. Ancaq dövlət 

proqramlarının böyük bir qismi artıq icbari tibbi sığorta ilə 

əhatə olunmağa başlayıb. 2021-ci ilin dövlət büdcəsinin 

icrası vaxtı biz maliyyə nazirimiz hörmətli Samir müəlli-

min də iştirakı ilə Səhiyyə komitəsi olaraq bir neçə mə-

sələni qabartmışdıq. Mən başda möhtərəm cənab Pre-

zidentimiz olmaqla ölkənin Baş naziri hörmətli Əli Əsə-

dova və Samir müəllimə öz dərin təşəkkürümü, səmimi 

minnətdarlığımı bildirirəm ki, bu məsələlərin bir neçəsi 

artıq öz həllini tapıb. Səhiyyəmizin əsas problemlərindən 

biri klinikalarda olan müasir tibb avadanlıqlarının, resurs-

larının artıq bitməsi olmuşdur və bir çox avadanlıqlar sıra-

dan çıxmışdır. 2021-ci ilin büdcəsi sayəsində bu istiqa-

mətdə uğurlu addımlar atılıbdır və böyük işlər görülür. 

Ona görə mən öz dərin təşəkkürümü bildirirəm.  

İcbari tibbi sığorta ilə bağlı, bilirsiniz ki, xidmətlər zərfi 

günbəgün artır, artıq 3 mini keçibdir. Ancaq buna baxma-

yaraq, əhali arasında böyük tələfata səbəb olan bir çox 

xəstəliklər var ki, onlar hələ icbari tibbi sığorta ilə əhatə 

olunmayıbdır. Bu sahədə, mənə belə gəlir ki, ciddi işlər 

görülməlidir. Bu xəstəliklərdən biri də onkoloji xəstəlik-

lərdir. Bu xəstəliklərin müayinə və müalicəsi bu gün döv-

lət proqramı çərçivəsində həyata keçirilir. Ancaq bu gün 

bu xəstələrin adekvat müayinə və müalicəsi üçün bizim 

imkanımız yoxdur. Hökmən onkoloji xəstəliklər də icbari 

tibbi sığorta ilə əhatə olunmalıdır.  

Ümumiyyətlə, mən hesab edirəm ki, ölkəmizdə bütün 

xəstəliklər icbari tibbi sığorta ilə əhatə olunmalıdır. Hər 

hansı bir xəstəlik, hər hansı bir patologiya icbari tibbi 

sığortadan kənarda qala bilməz. Biz insanlar arasında 

seçki sala bilmərik ki, bu qrup xəstələr icbari tibbi sığorta-

nın vəsaiti hesabına, digərləri isə özəl xəstəxanalarda öz 

vəsaitləri hesabına müalicə olunmalıdırlar. Ona görə ilk 

növbədə bu zərfə daxil olmayan xəstəliklər, mənə belə 

gəlir ki, hökmən gələcəkdə icbari tibbi sığorta ilə əhatə 

olunmalıdır, o zərfə salınmalıdır. Yenə də təkrar edirəm, 

icbari tibbi sığortanın həyata keçirilməsi ilə bağlı xeyli 

uğurlarımız var. Ancaq bu məsələlər öz əksini tapmalıdır.  

Yüksək maliyyətutumlu əməliyyatlar həyata keçirilir. 

Bu sahədə də böyük uğurlar var. Lakin orada da problem-

lər var, növbələr var. Bu bizim millət vəkillərimizi də na-

rahat edir. Vaxtım bitir. Mən də qanun layihəsini dəs-

təkləyirəm.  

Sədrlik edən. Çox sağ olun.  

Elnur Allahverdiyev, buyurun. 

E.Allahverdiyev. Təşəkkür edirəm, xanım sədr. Dəyər-

li həmkarlarım, hökumət üzvləri və media nümayəndələri! 

Prezident İlham Əliyevin rəhbərliyi ilə hökumətin həyata 

keçirdiyi kurs iqtisadiyyatın bütün sahələrində uğurlu 

nəticələr verir. Prioritet istiqamət qeyri-neft sektorunun 

inkişaf etdirilməsi, yeni istehsal sahələrinin işə düşməsi və 

nəticəsi etibarı ilə büdcənin enerji daşıyıcılarının asılılığı-

nın azaldılması olduğundan qısaca olaraq bu müstəvidə 

izlənən bir neçə pozitiv məqama toxunmaq istəyirəm. 

Qeyri-neft sektorunun artımında hökumətin reallaşdırdığı 

və 2021-ci ildə də uğurla davam etdirdiyi şəffaflıq siya-

sətinin böyük payı var. 2021-ci ildə vergi daxilolmaların-

dan 15,5 faizlik yüksəliş qeydə alınıb və 8,5 milyard ma-

nat təşkil edib. Eyni əlamət qeyri-neft sektorunda da izlə-

nilir: 13,5 faizlik artım və 6,4 milyard manat. Bu statistika 

müsbət qarşılanmaya bilməz. Birincisi, prosesin özü, yəni 

şəffaflıq nöqteyi-nəzərdən, ikincisi isə, vətəndaşın prosesə 

inamı və etibarı baxımından. 

İqtisadiyyat Nazirliyinin 2022-ci ilin yanvar–aprel 

aylarına dair hesabat statistikasında da analoji komponent-

lər üzrə artım izlənilir və ehtimal etmək olar ki, 2022-ci 

ilin sonunda göstəricilər 2021-ci ilin statistikasını üstələ-

yəcək. Bir fakt ümumi mənzərəni xarakterizə etmək üçün 

kifayətdir. 2022-ci ilin yanvar–aprel aylarında qeyri-neft 

sektorunun özəl hissəsində vergi daxilolmaları ötən ilin 

müvafiq dövrü ilə müqayisədə 44,7 faiz artıb. Bu, olduqca 

ciddi göstəricidir.  

Toxunmaq istədiyim sferalardan biri də sənaye zona-

larıdır. Hazırda dördüncü sənaye inqilabının diktə etdiyi 

reallıqlar istehsal sahələrinin seçiminə yeni yanaşma tələb 

edir. Bu baxımdan hökumətin sənaye zonalarında da inno-

vativ və yüksək texnologiyalara əsaslanan rəqabətlilik 

sferasının inkişafına önəm verməsi təqdirəlayiqdir. Sənaye 

zonalarına 6,4 milyard manatdan çox investisiya yatırılıb 

və 10 mindən çox daimi iş yeri yaradılıb. İndiyədək, 

ümumilikdə, 6,5 milyard manatdan çox məhsul istehsal 

edilib, bunun 2,1 milyard manatı ixrac olunub. Məhsulun 

istehsalı və ixracına baxsaq, 2021-ci ilin birinci rübündə 

sənaye zonalarında 373 milyon manatlıq məhsul istehsal 

edilmişdirsə, 2020-ci ilin birinci rübündə az qala 100 

faizlik artım var. 681 milyon manatlıq məhsul istehsal 

olunub. İxrac prosesində analogiya apardıqda burada da 

təqribən 2,7 dəfəlik artım müşahidə olunur. Sənaye zona-

larının milli iqtisadiyyatımızdakı payı getdikcə artacaq. 

Burada istehsal edilən məhsullar dünyanın 40 ölkəsinə 

ixrac edilir. İşğaldan azad olunmuş torpaqlarımızda bu 

yöndə fəal iş gedir. Ağdamda artıq Ağdam parkında re-

zidentlər qeydiyyatdan keçib və fəaliyyət göstərir. Azad 

olunmuş torpaqlarımıza qayıdan əhalinin məşğulluğu 

baxımından bu, çox önəmlidir.  

Ölkənin müdafiə potensialının gücləndirilməsi və si-

lahlı qüvvələrinin maddi-texniki təminatının daha da yax-

şılaşdırılması məqsədi ilə 2021-ci ildə müdafiə və milli 

təhlükəsizlik sahəsinə 4885,5 milyon manat məbləğində 

vəsait yönləndirilmişdir ki, bu da 2020-ci il ilə müqa-

yisədə 460,1 milyon manat və ya 10,4 faiz çoxdur.  

Məlum olduğu kimi, 2021-ci ilin dövlət büdcəsinə 

Azərbaycan Respublikasının Prezidentinin ehtiyat fon-

dundan və dövlət büdcəsinin ehtiyat fondundan müdafiə, 

milli təhlükəsizlik və hüquq mühafizə orqanlarının maddi-

texniki təminatının daha da yaxşılaşdırılması üçün üst-üstə 

293,4 milyon manat məbləğində vəsait ayrılmışdır. 2020-ci 

ildə şahidi olduğumuz münaqişələr fonunda müdafiə və 

milli təhlükəsizlik məsələləri ən vacib müstəviyə çıxır. 

Deyə bilərəm ki, cənab Prezidentin bu sahəyə verdiyi 

önəm aparılan uzaqgörən siyasətindən xəbər verir və şüb-

hə yoxdur ki, qeyd edilən məsələlərə diqqət önümüzdəki 

illərdə də davam edəcəkdir.  

Ötən il biz müstəqillik tariximizin ən böyük büdcəsinin 

fonunda iqtisadiyyatın bütün sahələrinin artımına nail ola 

bilmişik. Bu artımın ən bariz göstəricisi xarici borcun 

azalmasıdır. 2021-ci ilin sonuna olan göstəriciyə əsasən 

xarici borcumuz 685,8 milyon dollar və ya 7,8 faiz azalıb. 

Bu müsbət tendensiya 2020-ci ilin iqtisadi göstəricilərində 

və 2022-ci ilin ilk aylarında izlənilən mənzərədə davam 

edir. Bu, deməyə əsas verir ki, hökumətin builki fəaliyyəti 

də yeniliklər və pozitiv nəticələr baxımından məhsuldar və 

dinamik keçəcək. Azərbaycan dövlətinin qüdrəti və 

xalqımızın rifahına yönəlmiş istənilən fəaliyyət...  

Sədrlik edən. Çox sağ olun.  

Elşən Musayev. Elşən müəllim, buyurun.  

E.Musayev. Təşəkkür edirəm, xanım sədr. Hər kəsi sa-

lamlayıram. Biz adətən ənənəyə uyğun olaraq, belə deyim, 

büdcə müzakirələrində, xüsusən də bu büdcənin icrası ilə 

bağlı danışarkən tənqidi meyillərə daha çox üstünlük 

verirdik. Amma bu gün mən bir az fərqli notda danışmaq, 

əsasən də siyasi xarakterli bir çıxış etmək istəyirəm. Ümu-

miyyətlə, biz bundan qabaqkı büdcə müzakirələrində də-

yərli həmkarlarımla bərabər rayonun, öz bölgəmizin bəzi 

problemlərini də burada qabartmadıq. Çünki hədəf Qara-

bağ idi, Qarabağın dirçəlişi idi. Biz bu gün həmin hədəfə 

doğru çox böyük sürətlə gedirik. Möhtərəm cənab Prezi-

dentin Ağalı kəndində layihələrin açılışında iştirakı, orada 

söylədiyi fikirlər, eyni zamanda, bölgədə gedən proseslər 

də sübut edir ki, artıq bir tək dirçəliş prosesi deyil, hətta 

Qarabağa doğru böyük qayıdış prosesi belə başlayıb. Bu 

da olduqca sevindirici haldır və heç şübhəsiz ki, orada gö-

rülən işlərin bu qədər mötəbər, geniş diapazonlu olmasın-

da hökumətimizin də rolu böyükdür.  

Mən indiyə qədər Şuşada iki dəfə olmuşam. Birinci ge-

dişimizdə hava həddindən artıq soyuq idi, hətta dondurucu 

idi. Biz 10 dəqiqə belə çöldə gəzərkən tez avtobusa qa-

yıdıb isinirdik. Mən onda gördüm ki, “Azərsu”nun, “Azər-



 402 

işıq”ın, “Azəriqaz”ın işçiləri orada necə fədakarlıq sərgi-

ləyirlər. Niyə onların adını xüsusi çəkirəm? Çünki “Azər-

su” və “Azəriqaz”ı parlamentdə bəlkə də mənim qədər sərt 

tənqid edən olmayıb. Amma madam ki, bir zamanlar bu 

qədər ürəklə onları tənqid etmişik, görülən işlərin 

müqabilində həmin ürəklə tərif etməyi də bacarmalıyıq.  

Mən bir məqama da toxunum. Büdcənin icrasından 

danışarkən ən çox qənaət məsələsinə xüsusi diqqət yetiri-

lir, daha doğrusu, prioritet kimi yanaşılır. Mənim bu isti-

qamətdə fikirlərim bir az fərqlidir. Məncə, qənaətdən daha 

çox səmərəlilik, faydalılıq, məsələlərə düzgün yanaşma... 

Burada elə Vüqar müəllimin də qeyd elədiyi kimi, o layi-

hələrin düzgün təməli və onların icrası olduqca önəmlidir. 

Biz 2015-ci ildən 2019-cu ilə qədər bir çox sahələri ən sərt 

formada tənqid eləmişik və etiraf etmək lazımdır ki, 

hökumətin bəzi üzvləri də deputatlarla müzakirələrə indiki 

qədər açıq olmayıblar. Amma siyasi konfiqurasiya dəyi-

şəndən sonra, hökumətin siması da yenilənəndən sonra, 

mən deyərdim ki, hər şey ən yaxşı, belə desək, sürətlə 

təməl götürüb. Hökumətdə yetərincə işıqlı insan var və 

madam ki, biz bu büdcənin icrasından danışırıq, qeyd 

etmək istəyirəm ki, həmin o işıqlı insanların vətəndaşlara, 

deputatlara, hətta həyata belə baxışları necədirsə, əmin 

olun, elə büdcənin icrasına, özünə də baxışları eyni cür – 

adekvat, şəffaf, təmiz, doğru və düzgündür.  

Mən burada bir məsələni xüsusən qaldırmaq istəyirəm. 

Bir neçə dəfə demişəm. Bu, təmsil olunduğum Zaqatala-

dakı hava limanı ilə bağlıdır. Bu hava limanının bağbanı 

da, gözətçisi də, kafesi də, restoranı da, hava bələdçisi də, 

hətta bəlkə pilotu da var. Bircə təyyarəsi yoxdur. Bu, çox 

qəribə bir mənzərə yaradır. Hörmətli hökumət üzvlərindən 

artıq dərəcədə xahiş edirəm ki, bu məsələ ilə məşğul 

olsunlar və bizə kömək göstərsinlər.  

Sahibə xanım, iki iclasdır, cari məsələlər olmur. Ona 

görə mən 10 saniyəlik bir cümlə  ilə tamamilə mövzudan-

kənar bir məsələyə toxunmaq istəyirəm. Bu yaxınlarda 

Milli Məclis Aparatında kadr islahatları oldu. Mən buna, 

yəni yeni təyinatlara kadr islahatları deyərdim. Milli Məc-

lisin çox dəyərli insanları yüksək vəzifələrə təyin olun-

dular. Mən həmin insanlarla uzun illər əməkdaş kimi bir 

yerdə çalışmışam. Onlar aylar, bəlkə də illər gözləyiblər 

ki, layiq olduqları yerdə qərarlaşacağı zaman gəlsin. Bu 

Sizin sayənizdə oldu, Sahibə xanım. Mən bütün dostlarımı 

təbrik edirəm və məlum təyinatlardan dolayı, hörmətli sədr, 

Sizə də böyük minnətdarlığımı bildirirəm. Çox sağ olun. 

Sədrlik edən. Sağ olun, Elşən müəllim. Minnətdarlıq 

hamımıza düşür. O ki qaldı iki iclasa, bizdə 30 dəqiqəlik 

cari məsələlər ilə... Sadəcə gündəliyimiz, görürsünüz ki, 

mühüm məsələlər ilə çox doludur. Ona görə də mən bu 30 

dəqiqəni ikinci iclasdır ki, vermirəm.  

Azər Badamov. Buyurun, Azər müəllim. 

A.Badamov. Təşəkkür edirəm, hörmətli Sahibə xanım. 

Hörmətli həmkarlar! İlk növbədə qanun layihəsinin geniş 

təqdimatına görə hörmətli Tahir müəllimə və təhlilli rə-

yinə görə hörmətli Vüqar müəllimə təşəkkürümü bildir-

mək istəyirəm. Dünya təcrübəsində müharibə aparmış 

ölkələr, əsasən, müharibədən sonrakı ildə müəyyən maliy-

yə problemləri ilə üzləşirlər. Azərbaycan isə bir  çox 

ölkələrdən fərqli olaraq 2020-ci ildə iki cəbhədə vuruşmalı 

olmuşdur. Birinci cəbhə pandemiya ilə mübarizə idi ki, 

dünyanın bir çox ölkələri pandemiyanın yaratdığı iqtisadi 

çətinliklərin aradan qaldırılmasında bu gün də çətinlik 

yaşayır. Amma Prezident İlham Əliyevin rəhbərliyi altın-

da ölkəmizdə aparılan düşünülmüş iqtisadi siyasət həm 

pandemiyaya qarşı mübarizənin səmərəli aparılmasına im-

kan yaratdı, həm də 44 gün ərzində müharibədə qələbəni 

təmin edərək 2021-ci ilin dövlət büdcəsini daha artımla 

planlaşdıra bildik. Təbii ki, 2021-ci ilin dövlət büdcəsinin 

qarşısında daha böyük vəzifələr dayanırdı. Bunlar müəy-

yən edilmiş dövlət büdcəsi çərçivəsində pandemiyanın 

iqtisadiyyata mənfi təsirlərinin aradan qaldırılması üçün 

dövlət dəstəyi proqramlarını davam etdirmək, işğaldan 

azad olunmuş ərazilərin yenidən qurulmasına – bərpasına 

maliyyə ayırmaq və ölkənin ümumi inkişafına xidmət 

edən dövlət investisiya proqramlarının icrasını davam 

etdirmək olmuşdur. Bu gün 2021-ci ilin dövlət büdcəsinin 

icrasını müzakirə edəndə deyə bilərəm ki, qeyd etdiyim 

bütün bu istiqamətlərdə nəzərdə tutulmuş proqramlar 

yüksək səviyyədə icra olundu. Pandemiyaya qarşı mübari-

zənin səmərəli təşkili və iqtisadiyyata təsirinin aradan 

qaldırılması istiqamətində dövlət dəstəyi proqramlarının 

davam etdirilməsi bu gün postpandemiya dövrünə uğurla 

qədəm qoymağımıza və 2021-ci ildə iqtisadiyyatımızı 5,6 

faiz artımla başa vurmağımıza imkan verdi.  

İşğaldan azad olunmuş ərazilərdə icra olunan böyük 

layihələri ayrı-ayrılıqda təhlil etmək istəmirəm. Amma 8 

ayda Füzuli Beynəlxalq Hava Limanının və “Zəfər yo-

lu”nun açılışını xüsusən qeyd edirəm və məhz icra olun-

muş bu iki layihəni görülən bütün işlərin göstəricisi hesab 

edirəm. Şuşaya səfərlərimiz zamanı işğaldan azad olun-

muş ərazilərdə icra olunan layihələrin miqyasına şahid 

olmuşuq. Təbii ki, bütün bu işləri kənardan  hər hansı bir 

maliyyə dəstəyi olmadan, ancaq dövlət büdcəsi hesabına 

həyata keçiririk.  

İnvestisiya layihələrinə toxunanda isə qısa olaraq qeyd 

etmək istəyirəm ki, regionların sosial-iqtisadi inkişafına 

dair dördüncü dövlət proqramı uğurla davam etdirilir. 

Ümumi şəkildə qeyd edə bilərik ki, Azərbaycanın inki-

şafına xidmət edən investisiya layihələri 2020-ci ildə də 

uğurla icra olunmuşdur. Bütün bu xərclərin icrasına dövlət 

büdcəsinin gəlirlər hissəsinin artıqlaması ilə icra edilməsi 

sayəsində nail olunmuşdur. Beləliklə, 2021-ci ildə qeyri-

neft sektoru üzrə büdcə gəlirləri 10,4 faiz proqnozdan 

əlavə icra olunmaqla vergi xidməti üzrə daxilolmaların 

17,6 faiz, gömrük xidməti üzrə isə 9,1 faiz artmasına 

ölkəmizdə korrupsiyaya qarşı tədbirlərin genişlənməsi və 

iqtisadiyyatın şəffaflaşması sayəsində nail olunmuşdur.  

2021-ci ildə büdcə kəsirinin nəzərdə tutulduğundan 

67,1 faiz az olmasını da dövlət büdcəsinin uğurlu icrasının 

nəticəsi kimi qeyd edə bilərəm. Dövlət büdcəsinin icrasını 

müsbət dəyərləndirməklə yanaşı, qeyd etmək istəyərdim 

ki, büdcə vəsaiti hesabına icra olunan investisiya layi-

hələrinin keyfiyyətinə nəzarətin artırılmasına ehtiyac var. 

Məsələn, yol tikintisi və digər sosial infrastruktur layihə-

ləri dövlət büdcəsi hesabına icra olunur və uzun müddət 

xalqın rifahına xidmət etməlidir. Amma bəzi hallarda 

müəyyən layihələr keyfiyyətsiz icra olunduğundan qısa bir 

zamanda yararsız vəziyyətə düşür və belə hallar da insan-

larda müəyyən xoşagəlməz fikir formalaşdırır. Ona görə 

də dövlət büdcəsi hesabına icra edilən layihələrin key-

fiyyətinə müvafiq orqanlar tərəfindən nəzarətin artırılma-

sını vacib hesab edirəm. Sonda hesabatı məqbul hesab edi-

rəm və səs verəcəyəm. Diqqətinizə görə təşəkkür edirəm.  

Sədrlik edən. Sağ olun, Azər müəllim.  

Tahir Rzayev. Tahir müəllim, buyurun. 

T.Rzayev. Çox sağ olun, hörmətli sədr. Hörmətli de-

putat həmkarlar və qonaqlar! 2021-ci il Azərbaycan xal-

qının həyatında uğurlu bir il kimi yadda qalacaqdır. 

Düşmən üzərində tarixi qələbə, xalqın ruh yüksəkliyi, 

iqtisadi-sosial həyatda qazanılan uğurlar və Azərbaycanın 

beynəlxalq aləmdə artan nüfuzu unudulmaz tarixdir. Pan-

demiyaya qarşı mübarizə tədbirlərinin genişləndirilməsi, 

neftin dünya bazarlarında qiymətlərinin artması, milli 

iqtisadiyyatımızın bərpa edilərək sürət götürməsi ötən ilin 

uğurlarından sayılmalıdır. Məhz belə bir şəraitdə dövlət 

büdcəsi müvəffəqiyyətlə 96,1 faiz icra olunmuşdur. İqti-

sadi inkişaf, büdcənin formalaşdırılması və uğurla icra 

edilməsi Azərbaycan Respublikasının Prezidenti cənab 

İlham Əliyevin düşünülmüş siyasətinin və müvafiq orqan-

ların bu sahədə həyata keçirdikləri tədbirlərin peşəkarlı-

ğının nəticəsi kimi qiymətləndirilməlidir. Ölkənin müdafiə 

və milli təhlükəsizlik, sosial xərclərinə ayrılan vəsaitlərin 

hər il artırılması və bunun uğurla icra olunması hər bir 

vətəndaşın ürəyindəndir. Bu, 2021-ci ilin büdcə xərclə-

rində də öz əksini tapmışdır.  

Ötən ilin dövlət büdcəsində kənd təsərrüfatına ayrılan 

vəsait və ondan səmərəli istifadə olunması da müsbət, 

məqbul hesab edilməlidir. Son 5 ildə kənd təsərrüfatı 

xərclərinin 1,8 dəfə artırılması bu sahəyə göstərilən qayğı 

və diqqətin nəticəsidir. Aqrar sahənin inkişafında vacib 

əhəmiyyətə malik olan su təsərrüfatının idarə olunmasının 

təkmilləşdirilməsinə, suvarma suyuna olan tələbatın 

ödənilməsinə, torpaqların meliorativ vəziyyətinin yaxşı-

laşdırılmasına, subartezian quyuların saxlanılmasına və 

digər tədbirlərin həyata keçirilməsinə ayrılan büdcə vəsai-

tinin hər il artırılması və bunun məqsədəuyğun xərclən-

məsi kənd təsərrüfatı məhsullarının istehsalının artırılma-

sına imkan yaratmışdır. 2020-ci ilin dövlət büdcəsində 400 

milyondan artıq vəsaitin su təsərrüfatının yaxşılaşdırılma-

sına məqsədyönlü xərclənməsi müsbət haldır.  

Qanun layihəsində göstərildiyi kimi, aqrar sahədə 

aparılan islahat tədbirlərinə uyğun olaraq, işğaldan azad 

olunmuş ərazilərdə yeni torpaqların əkin dövrəsinə cəlb 

edilməsi ilə bağlı tələb olunan əlavə xərclər də nəzərə 

alınmaqla kənd təsərrüfatı məhsulları istehsalçılarına 

dövlət tərəfindən maliyyə dəstəyi olaraq Azərbaycan Res-

publikasında ərzaq təhlükəsizliyinin təmin edilməsi ilə 

bağlı tədbirlərin maliyyələşdirilməsi üçün  454,8 milyon 

manat və ya bu məqsəd üçün dövlət büdcəsindən ayrılmış 

467,5 milyon manat məbləğində vəsaitin 97,3 faiz sərf 

edilməsi 2020-ci ilin büdcəsindən 52,2 milyon və ya 13 

faiz çoxdur.  

Artıq 2021-ci ilin dövlət büdcəsi icra olunmuşdur. 

2022-ci ilin dövlət büdcəsinin icrası həyata keçirilir. Büd-

cə vəsaitinin müəyyən hissəsinin işğaldan azad olunmuş 

ərazilərin bərpasına yönəldilməsi və bu tədbirlərin uğurla 

həyata keçirilməsi hər birimizdə qürur doğurur.  

Bu gün Böyük qayıdışa qədəm qoyulmuşdur. Dağıdıl-

mış kənd və şəhərlərimiz bərpa edilir və sakinlər doğma 

yurd-yuvalarına qayıdırlar. Bu, ölkəmizin gündən-günə ar-

tan iqtisadi qüdrətindən və gələcək böyük uğurlarımızdan 

xəbər verir. Qoy, həmişə belə olsun. Mən qanun layihə-

sinin lehinə səs verəcəyəm. Diqqətinizə görə çox sağ olun. 

Sədrlik edən. Sağ olun, Tahir müəllim.  

Fazil Mustafa. Buyurun, Fazil müəllim. 

F.Mustafa. Hörmətli xanım sədr, hörmətli millət vəkil-

ləri, hörmətli hökumət üzvləri, ilk öncə birinci müzakirə 

olunan məsələ ilə bağlı fikir bildirmək istəyirəm. Açığı, 

təqdim olunan 2 şəxsin namizədliyi məni həm təəccüblən-

dirdi, həm də sevindirdi. Son vaxtlar Azərbaycanda daha 

çox zənbillə göydəndüşmə ənənəsi olduğuna görə sevin-

dim ki, bir müəssisədə 20 il işləmiş bir adamın xidmət-

lərini nəzərə alaraq biz Milli Bankın İdarə Heyətinin üzvü 

seçilməsini dəstəklədik. Diqqət etdinizsə, heç kim bunun 

hansısa bir şəkildə əleyhinə də fikir söyləmədi. Milli 

Məclisdə də bu ənənə kifayət qədər artıq geniş bir hal 

alıbdır və bu da sevindiricidir.  

Bütövlükdə, biz məhz buradan çıxış eləyərək icra 

hakimiyyətləri məsələsinə də yanaşmalıyıq. Mən diqqət 

eləmişəm ki, hansı rayonlarda icra hakimiyyəti başçısı 

həbs olunub, ya vəfat eləyib, ya da vəzifədən çıxarılıbsa, o 

rayonlardan şikayət daxil olmur. Deməli, icra hakimiy-

yətləri binaları çox vaxt rayonları daha yaxşı idarə edir, 

nəinki təyin olunan icra başçıları. O baxımdan da biz bu 

məsələlərə baxmalıyıq. Kadr məsələləri doğru, yerində 

həll olunmayınca büdcənin də icrası ilə bağlı məsələlərdə 

həmişə problemlər yaşanacaqdır. 

Bizdə çoxlu lazımsız qurum və quruluşlar var. Xüsusi 

bir komissiya yaradıb, bunları aşkara çıxarıb ixtisara 

salınma məsələsini həll etmək lazımdır. Lazımsız ştatların 

sayı nə qədərdir, müəyyən olunmalıdır. Bir sıra qurumlar 

yaradılır, sonra dərhal ləğv olunur, sonra başqa tabeçiliyə 

verilir. Bakı Nəqliyyat Agentliyi, TƏBİB, ABAD, DOST 

və başqa qurumların vəziyyəti ilə bağlı da, mən istəyirəm 

ki, baxaq, görək, bunun nəticələri nə olur. Bunun araşdırıl-

masına ciddi  ehtiyac var. Ayrı-ayrı qurumlara, quruluş-

lara dövlət zəmanətinin verilməsindən dövlətin ziyanları 

nə qədərdir? Bunları araşdıran, cəmiyyətə aşkarlayan, izah 

edən də yoxdur.  

Sumqayıtda, Bakıda, Gəncədə Sovet dövründən qalmış 

yüzlərcə müəssisə özəlləşdirilib. İndi əksəriyyəti xaraba 

qalıbdır. Ya sahibkarın pulu yoxdur, ya da kredit faizi 

əlverişli deyil. Ona görə də bu məsələ həllini tapmalıdır. 

Dövlət əmlakının özəlləşməsindən gəlir 112 milyon manat 

təşkil edir. Amma biz dəfələrlə təklif elədik, qanunsuz 

tikililərin böyük bir qismi özəlləşdirilsə idi, dövlət büdcə-

sinə kifayət qədər ciddi vəsait daxil ola bilərdi. Hədəf 

özəlləşmə deyil, hədəf iqtisadiyyatın dirçəldilməsidir. Ona 

görə də qiymətləri aşağı salıb səmərəsiz dövlət quruluş-

larının, müəssisələrinin bir çoxunun özəlləşməsini təmin 

eləməliyik ki, iqtisadi həyat dirçəlmiş olsun.  

Burada  qeyd olundu, hörmətli Əhliman müəllim dedi. 

Həqiqətən də, biz nə vaxta qədər gözləməliyik? Onkolo-

giyadan vətəndaş zülm çəkir, müalicə oluna bilmir. Pulu 

olmayan Türkiyəyə, Almaniyaya gedə bilmir. Burada 

qalır, ölür. Burada xidmətin səviyyəsi də kifayət qədər 

normal ola bilər. Amma  biz bunu icbari tibbi sığortaya 

salmalıyıq ki, heç olmasa, pulu olmayan, imkanı olmayan 

vətəndaş bu xidməti əldə eləyə bilsin.  

Biz dərman sənayesində də bu məsələyə baxmalıyıq. 

Dərmanların keyfiyyəti aşağıdır. İstehsal problemi var. 

Dərman sənayesi bizdə çox aşağı səviyyədədir.  Bəlkə biz 

Türkiyə ilə dərman sənayemizi birləşdirmək barədə 

düşünək? Bizdə şüar var: bir millət, iki dövlət. Bunu 

eləyək bir millət, bir dərman, iki dövlət. Qoy, əhali 

oradan-buradan baha qiymətə dərman almasın. Biz bu 

məsələnin də adi həllini tapa bilərik.  

Qeyd olunub ki, bizdə müxtəlif sahələrə dövlət 

proqramında pul ayrılıb. Pambıqçılıq, baramaçılıq, sitrus 

meyvələri, çəltikçilik, çayçılıq, şərabçılıq, hamısına ayrıca 

vəsait ayrılır. Amma bunlar bir mərkəzdən paylandığına 

görə, mərkəzləşdirilmiş qaydada həyata keçirildiyinə görə 

bu sahələrin inkişafında səmərəli bir nəticə yoxdur. Yəni 

pambıqçılıqdan tutmuş başqa sahələrə bir izahat verilsə, 

onda görərsiniz, həqiqətən, bu,  problemdir.  

Düzdür, son vaxtlar Dövlət Gömrük Komitəsi xətti ilə 4 

milyard 343 milyon manat vəsait daxil olması... Artıq bu 

vəsaitlər sabitləşibdir. Bu, müsbət bir haldır. Vergilər 

Nazirliyi vasitəsi ilə daxil olan vəsaitlərin sabit olması 

müsbət haldır. Əvvəllər bu, ayrı-ayrı kanallara, ciblərə 

gedirdi. Heç olmasa, indi büdcəyə daxil olması müəyyən 

dərəcədə bu istiqamətdə bir dəyişiklik yaradır.  

Bütövlükdə, mən hesab edirəm ki, biz səhmlərində 

dövlətin payı olan müəssisələrdən gələn gəlirlərin də aşağı 

olmasına diqqət yetirməliyik. Çünki bu da səmərəliliyin 

müəyyən qədər aşağı düşməsinin əsas səbəblərindən biri-

dir. Mən düşünürəm ki, bu ictimai iş yerlərinin açılması və 

başqa məsələlər əvəzinə sahibkarlığı inkişaf etdirsək, 

büdcəmiz daha da zəngin olar. Diqqətinizə görə sağ olun. 

Sədrlik edən. Sağ olun.  

Elşad Mirbəşir oğlu. Buyurun. 

E.Mirbəşir oğlu. Təşəkkür edirəm, hörmətli xanım 

sədr. Hörmətli iclas iştirakçıları, dövlət büdcəsinin icrası 

haqqında qanun layihəsi ilə tanışlıq, təbii ki, hər şeydən 

öncə kifayət qədər pozitiv hisslər oyadır. Milli iqtisadiy-

yatın müxtəlif istiqamətlərdə inkişafına dəlalət edən 

elementlər görünməkdədir. Nəzərə almaq lazımdır ki, 

müasir mərhələdə dünyada  həm siyasi, həm də iqtisadi 

xarakterli kataklizmlər hələ də hökm sürməkdədir. Amma 

buna baxmayaraq, Azərbaycan milli iqtisadi inkişafının 

yeni elementlərinin, keyfiyyət elementlərinin formalaşma-

sı, təbii ki, hər şeydən öncə ilbəil dövlət büdcəsinin key-

fiyyətli icrasının göstəricisidir. Bəri başdan qeyd etmək 

istəyirəm ki, dəstəkləyəcəyəm.  

Müdafiə, milli təhlükəsizlik sahəsində dövlət büdcəsi-

nin icrası bir çox məqamlarla diqqəti cəlb edir. Xatırlat-

maq istərdim ki, ötən illə müqayisədə 460 milyon manat 

artıq vəsait xərclənmişdir.  

Sevindirici, qürurverici məqam ondan ibarətdir ki, 132 

kilometrlik Azərbaycan–İran sərhədinin işğaldan azad 

olunması, nəhayət, bu istiqamətdə  sərhəd təhlükəsizliyi-

nin mühafizəsinin təmin olunmasına dövlət büdcəsindən 

vəsaitin yönləndirilməsi qürurvericidir. Ayrıca olaraq 193 

kilometrlik Azərbaycan və Ermənistan dövlət sərhədinin 

də öz nəzarətimiz altında olması bu istiqamətdə xərcləri 

şərtləndirir. Bu münasibət ilə, hesab edirəm ki, xalqımızı 

təbrik etmək olar.  

Ayrıca olaraq vurğulamaq lazımdır və son dövrlərdə 

parlament iclaslarında bu istiqamətdə müzakirələr aparıldı, 

qanun layihəsi qəbul olundu. Milli təhlükəsizliyin təmin 

olunması istiqamətində xərclər göstərilərkən, – mən bunu 

bir təklif kimi səsləndirmək istərdim, – gələcəkdə kritik 

informasiya infrastrukturunun təhlükəsizliyi istiqamətində 

xərclər məhz müdafiə və milli təhlükəsizliyin təmin olun-

ması kateqoriyasına aid olunarsa, bu, doğru olardı. Nəzərə 

almaq lazımdır ki, ötən il cənab Prezidentin də “Kritik 

informasiya infrastrukturunun təhlükəsizliyinin təmin 

edilməsi sahəsində bəzi tədbirlər haqqında” Fərmanı ol-

muşdur. Həmin fərmanda da bu istiqamətdə atılacaq 

addımlar aydın ifadəsini tapmışdır.  

Vaxtınızı çox almaq istəmirəm. Ümumiyyətlə, hesab 

edirəm ki, hesabat kifayət qədər optimal tətbiq olunmuş-

dur və struktur baxımından da düzgündür. Dəstəkləyirəm. 

Sağ olun. 

Sədrlik edən. Çox sağ olun, Elşad müəllim.  

Elman Nəsirov. Buyurun. 

E.Nəsirov. Hörmətli sədr, hörmətli həmkarlar, hörmətli 

hökumət üzvləri. Mən də hesab edirəm ki, 2021-ci il 

büdcəsinin icrası ilə bağlı təqdim olunmuş qanun layihəsi 

əsaslandırılmış qanun layihəsidir və səslənən fikirlər bir 

daha təsdiqləyir ki, 2021-ci il büdcəsinin icrasının gəlirləri 

26,3 milyard manat, xərcləri isə 27,4 milyard manat təşkil 

edib və bu vəsaitdən istifadə tamamilə reallıqlara, tələb-

lərə tam adekvatdır.  

Mən bu çıxışımda bir vacib məsələnin üzərində 

dayanmaq istəyirəm. Bu da onunla bağlıdır ki, biz 1 barel 

neftin qiymətini büdcəmizdə, yəni hazırkı büdcəmizdə 50 

dollardan götürmüşük. 2021-ci ildə isə, səhv etmirəmsə, 

bu, 45 dollar təşkil edirdi. Amma bugünkü reallıqlar ta-

mamilə fərqlidir. Xüsusən də Çində pandemiya ilə bağlı 

yumşalmaların getməsi, ondan da vacib Rusiya və 

Ukrayna arasındakı müharibə və onun dünya neft bazarına 

təsiri və qiymətlərin kəskin artması. Baxdım, bu dəqiqə 

üçün “Brent” markalı neftin 1 bareli 123 dollara çatıb. 

Belə olan vəziyyətdə hesab edirəm ki, artıq bizim büdcə-

mizdə də qarşıda dayanan hədəflər, xüsusən də işğaldan 

azad olunmuş torpaqlarımızın bərpası və yenidən qurul-

ması ilə bağlı məsələlər üçün dövlət büdcəsindən ayrıl-

malar, bu məsələyə yenidən baxılması və neftin qiyməti 

ilə bağlı yeni dəqiqləşmələrin aparılması artıq bir zərurətə 

çevrilib. Mənə elə gəlir ki, bu istiqamətdə artıq konkret 

addımların atılma vaxtı gəlib çatıb. Xüsusən də əgər biz 

2021–2022-ci illərdə işğaldan azad olunmuş torpaqları-

mızın bərpasına 4,4 milyard manat vəsait ayırmışıqsa, 

neftin qiymətindəki bu kəskin artımı  nəzərə alıb torpaq-

larımızın bərpasına və yenidən qurulmasına əlavə vəsait-

lərin ayrılmasına bu gün çox ehtiyac var.  

Eyni zamanda, qeyd edim ki, 2021-ci il büdcəsində, – 

bəli, məndən öncə də qeyd olundu, – müdafiə və təhlükə-

sizlik məsələləri istiqamətində də büdcənin icrası yüksək 

səviyyədə həyata keçirilir. Təsadüfi deyildir ki, 2022-ci 

ilin büdcəsində hərbi, müdafiə və təhlükəsizlik sahəsində 

xərclər 2021-ci illə müqayisədə 21 faiz artıb. 2022-ci ilin 

müdafiə və təhlükəsizlik xərcləri 2021-ci illə müqayisədə 

787 milyon manat çoxdur. Mənə elə gəlir ki, bundan 

sonrakı dövrdə də eyni yanaşma olmalıdır. Çünki nə qədər 

ki Ermənistanda revanşizm var, Ermənistanda müəyyən 

siyasi dairələr və xüsusən beynəlxalq ermənipərəst dairə-

lər Azərbaycana münasibətdə ərazi iddialarından imtina 

etməyiblər, belə olan vəziyyətdə, yəqin, bizim büdcə 

məsələlərimiz və onun tərkibində hərbi və   təhlükəsizlik 

məsələləri ilə bağlı büdcə xərclərinin artırılmasına çox 

böyük ehtiyac var.  

Sonda qeyd edim ki, mən 2021-ci ilin büdcəsinin icrası 

ilə bağlı qanun layihəsinin tərtibini yüksək qiymətləndiri-

rəm və hesab edirəm, bu büdcədə qarşıya qoyulan hədəf-

lərə nail olunub. Onun lehinə səs verəcəyəm.  Sağ olun.  

Sədrlik edən. Sağ olun.  

Razi Nurullayev. Buyurun, Razi müəllim.  

R.Nurullayev. Hörmətli xanım sədr, hörmətli deputat-

lar, hörmətli hökumət nümayəndələri. Keçən ilin icra 

olunan büdcəsində həssas qrupa xidmət edən xeyli təhsil 

proqramları maliyyələşdirilib.  Siyahı da bizə verilən 

sənəddə  göstərilib. Sevindiricidir. Amma məbləğə baxan-

da görürsən ki, bunlar, sadəcə, simvolik rəqəmlərdir. Elə 

bu kateqoriyaya daxil olan qız uşaqlarının ali təhsil alma-

sının tamamən pulsuz və dövlət hesabına olmasını xahiş 

edirəm. Yüz minlərcə gənc qız uşaqlarının xüsusən də 

kənd və rayon yerlərində həyatı dözülməzdir. Gələcəyə 

ümidləri özlərinə deyil, başqasına bağlıdır. Ümidləri və 

arzuları normal və imkanlı bir şəxslə ailə həyatı 

qurmaqdır. Amma biz onların hamısına ali təhsil verməklə 

həyatlarını dəyişə, həm də ölkəmizin inkişafına nail ola 

bilərik. Bir dəfə səsləndirmişəm, yenə də deyirəm. Xahiş 

edirəm ki, qız uşaqlarının ali təhsil alması dövlət hesabına 

ödənilsin. Heç bir qız uşağı ödəniş edə bilmədiyinə görə 

təhsildən kənarda qalmasın. Elə yerlər var ki, hələ də qız 

uşaqlarını məktəbə buraxmırlar. Elə şirnikləndirici stimul-

lar yarada bilərik ki, ölkənin bütün qız uşaqları ali təhsil 

alıb, kişilərlə bərabər rəqabətli iş yerlərini tutub və ölkənin 

ictimai-siyasi həyatında rollarını artıra bilərlər. Buna nail 

ola bilsək, ölkəmiz heç 10 il çəkməz ki, inkişaf etmiş 

ölkələr sırasına qoşular. Bu məsələ ilə bağlı ətraflı məqa-

ləni də yaxınlarda çap edəcəyəm. Ümid edirəm ki, bu 

məsələyə diqqət  ayrılacaq.  

İndi isə xanım sədr, hökumət nümayəndələrinin də bu-

rada iştirakını nəzərə alaraq vacib bir məsələyə diqqət 

ayırmaq istəyirəm. Bir çoxları düşünür ki, müxalifət ol-

maq asandır. Hətta müxalifətin məsuliyyətsiz və nəticəsiz 

kəsimi də müxalifətçiliyi kamera qarşısında artistlikdə 

görür. Əsl dövlətçi müxalifət partiyası olmaq iki tərəfin 

yükünü çiyində daşımaqdır. Əli Kərimli və digərləri kimi 

pafoslu müxalifətçi olmağa nə var ki. Onların missiyası 

birdir: hər şey pisdir, hər kəs pisdir, iqtidar da pisdir, 

özümüzdən başqa müxalifət də pisdir, yalnız mən doğru-

ları deyirəm, fərqli düşünənlər düşməndir. Müxalifətçiliyə 

nifrət yaradılır. Elə siyasət aparırlar ki, müxalifətçi olmaq, 

barışmaz olmaq və yaxşını da ən sərt şəkildə tənqid və 

təhqir etməkdir. Bu təbliğatla hara gedirik? Onların bu cür 

hərəkəti parlamentdə bizim də əl-qolumuzu bağlayır. 

Bundan sui-istifadə edən vəzifəli şəxslər var ki, bizim də 

tənqidi çıxışlarımızı birbaşa ölkənin birinci şəxsinə qarşı 

qoymaq istəyirlər. Məgər ölkə naminə doğruları demək, 

problemi göstərmək üçün barmaq uzatmaq dövlətə qarşı 

çıxmaq deməkdir? Əsla. Dövlətçi olmaq dövləti sevmək, 

həqiqətləri cəsarətlə deməkdir. Biz düşmən deyilik.  

Müxalifət olaraq 44 gün cənab Prezidentin yanında 

dayandıq və bu gün də şəxsən yenə də cənab Prezidentin 

yanındayam. Çünki Azərbaycanın çətin zamanlardan keç-

diyinin fərqindəyəm və belə bir zamanda Prezident İlham 

Əliyevi zəiflətməyə çalışmaq xəyanətə bərabərdir. Bu gün 

məsuliyyətlə demək olar ki, indiki məqamda Prezident 

Əliyevə qarşı çıxmaq Azərbaycana xəyanətdir, çıxanlar da 

xəyanətkardır. Çünki elə bir dövrdən keçirik ki, bütün 

proseslərin hərəkətverici qüvvəsi və xilaskarı odur. Qara-

bağ yarası sağalmayıb və onu Prezident İlham Əliyevdən 

yaxşı sağalda bilən ikinci şəxsi görə də bilmirik.  

Mən parlamentdə olan müxalifətə də səslənmək istə-

yirəm. Toplaşaq, müzakirə edək. Məzmun və formatı 

dəyişək. Biz xalq və millət qarşısında məsuliyyət daşı-

yırıq. Ona görə də nəticəsiz, məntiqsiz müxalifəti boş 

verib, xalqı öz arxamızca müxalifət kimi aparmalıyıq, biz 

müxalifət olduğumuzu sübut etməliyik. Ölkədə siyasi 

mədəniyyətin formalaşması üçün  bəlkə də tarixi məsuliy-

yət  bizlərin üzərinə düşür. Əks halda onlar 30 ildir, 

etdikləri kimi müxalifətçiliyi ildə bir-iki aksiya ilə yola 

verəcək, illüziya yaradıb bizim də etdiklərimizi məhv 

edəcəklər. Bu səbəbdən xeyli hökumət üzvləri, digər 

kateqoriya məmurlar da bizi yola verəcəklər. Yerinizdə 

oturun, şükür edin. Biz şükür edirik. Amma xeyli şəxs var 

ki, onların şükür kürsüsü heç də bizim kürsümüzdən artıq 

deyil. Bunu da unutmamaq lazımdır. Təşəkkür edirəm.   

Sədrlik edən. Təklif var, məsələni səsə qoyaq. 

Buyurun, münasibət bildirin. 

Yerdən. (Eşidilmir.)  

Sədrlik edən. Kim təkid edir?   

Siz də təkid edirsiniz, Zahid müəllim? Xahiş edirəm, 2 

dəqiqə. 

Etibar müəllim, Siz neçə dəqiqə istəyirsiniz? 

Yerdən. (Eşidilmir.)  

Sədrlik edən. Mən məsələni səsə qoyuram, buyurun, 

münasibət bildirin. Kim istəmirsə, özü bildiyi kimi səs versin. 
 

Səsvermənin nəticələri (saat 12.29 dəq.) 

Lehinə                            99 

Əleyhinə                              3 

Bitərəf                              0 

Səs vermədi                              0 

İştirak edir                          102 

Nəticə: Qəbul edildi 
 

Çox sağ olun, qanun layihəsi birinci oxunuşda qəbul 

edildi.  

Mən hörmətli qonaqlarımıza təşəkkür edirəm və onlara 

yeni uğurlar arzulayıram. Sağ olun. 

Hörmətli həmkarlar, biz gündəliyin 3-cü məsələsinə keçi-

rik. Azərbaycan Respublikasının İnzibati Prosessual Məcəllə-

sində, Azərbaycan Respublikasının İnzibati Xətalar Məcəllə-

sində, Azərbaycan Respublikasının Cinayət Məcəlləsində və 

“Vətəndaşların müraciətləri haqqında” Qanunda dəyişiklik 

edilməsi barədə qanun layihəsi müzakirəyə təqdim olunur. 

Məsələyə dair məlumat vermək üçün mən Milli Məclis 

sədrinin birinci müavini, Hüquq siyasəti və dövlət quruculuğu 

komitəsinin sədri Əli Hüseynliyə söz verirəm.  

Əli müəllim, buyurun.  

Ə.Hüseynli, Milli Məclis sədrinin birinci müavini, 

Hüquq siyasəti və dövlət quruculuğu komitəsinin sədri.   

Çox sağ olun, hörmətli xanım sədr. Hörmətli deputat 

həmkarlar. Qeyd olunduğu kimi, bir neçə qanun layihəsinə 

əlavə və dəyişikliklər təklif olunub. Əsaslandırma ilə bağlı 

onu qeyd etmək istəyirəm ki, 2019-cu ildə Konsti-

tusiyamıza əlavələr və dəyişikliklər referendum yolu ilə 

edildi. Bu əlavə və dəyişikliklərdən biri də 40 min 

vətəndaşa qanunvericilik təşəbbüsü hüququnun verilməsi 

idi. O dövrdə Avropa Şurasına üzv olan ölkələrdən 

təxminən 15-də belə bir çox demokratik müddəa var idi. 

Bizim də Konstitusiyaya belə bir müddəa gətirildi. Məhz 

elə Konstitusiyanın özündə də bu təşəbbüs, qanunvericilik 

təşəbbüsü hüququnun həyata keçirilməsi qaydasının 

qanunla həyata keçirilməsi nəzərdə tutulmuşdur. Düzdür, 

bir qədər gec, amma 2019-cu ilin oktyabrında, yəni əv-

vəlki çağırış parlamentin sonunda bizim komitənin 

təşəbbüsü ilə bu qanun layihəsi bizim komitə tərəfindən 

hazırlanmışdı, parlamentdə qəbul edildi. Məlumat üçün 

qeyd etmək istəyirəm ki, o vaxta qədər 2019-cu ilin mar-

tında Respublikaçı Alternativ təşəbbüs qrupu tərəfindən 

bir neçə qanun layihəsi də təqdim edilmişdi və komitəmiz 

tərəfindən Mərkəzi Seçki Komissiyasına müraciət edilmişdi.     

Beləliklə, həmin qanun qəbul olundu və qanunun  10-cu 

maddəsi bu qanunun pozulmasına görə inzibati və cinayət 

məsuliyyətini nəzərdə tuturdu ki, hazırda bu layihə sizə 

təqdim olunub. Qısaca onu demək istəyirəm ki, İnzibati 

Xətalar Məcəlləsinə və Cinayət Məcəlləsinə təklif olunan 

sanksiyalar çox da ağır sanksiyalar deyil. Çünki faktiki 

olaraq vətəndaşların imza toplanması ilə bağlı prosedurları 

və pozuntuları nəzərdə tutur.  

İnzibati Prosessual Məcəlləyə təklif olunan dəyişiklik-

lər isə Mərkəzi Seçki Komissiyasının qərarının qəbulu 

müddəti, Mərkəzi Seçki Komissiyasının qərarından apel-

lyasiya məhkəməsinə şikayət, apellyasiya məhkəməsində 

baxılma müddəti və Ali Məhkəməyə şikayət və Ali Məh-

kəmədə baxılma müddətidir. O müddətlər artıq bizim 

qanunvericilikdə nəzərdə tutulmuş ümumi müddətlərə, 

yəni 3 gün, 10 gün və 15 günə tam uyğundur. 

Nəhayət, “Vətəndaşların   müraciətləri haqqında” Qa-

nuna edilən düzəliş isə uyğunlaşdırma xarakterlidir, yəni 

40 min vətəndaşın qanunvericilik təşəbbüsü hüququ haq-

qında qanunla “Vətəndaşların müraciətləri haqqında” 

Qanuna uyğunlaşdırmadır. 

Məlumatım bu qədər, hörmətli sədr. 4 məsələnin 4-ü də  

tərəfimdən çatdırıldı. Hörmətli həmkarlardan səs vermə-

lərini xahiş edirəm. Çox sağ olun.  

Sədrlik edən. Çox sağ olun, Əli müəllim.  

Bir nəfər çıxış etmək istəyir.   

Siyavuş müəllim. Siyavuş Novruzov, buyurun.  

S.Novruzov. Təşəkkür edirəm. Hörmətli sədr, hörmətli 

deputatlar. Ümumiyyətlə, bu, Konstitusiyaya salınan dövr-

də də mən o vaxt bunun əleyhinə çıxış etmişdim. Təbii, 

ola bilər, ayrı-ayrı yerlərdə, haradasa xaricdə belə bir 

müddəa var, amma bu o vaxt referendum yolu ilə qəbul 

olundu. Artıq buna fikir söyləmək olmaz. O vaxt belə 

nəzərdə tutulmuşdu ki, bir deputatın seçilməsi üçün, yəni 

bir dairədən 40 min seçicidən bir deputat  seçilirsə, o 

deputatın təşəbbüs hüququ varsa, demək, o 40 min 

seçicinin də belə bir təşəbbüs hüququ olmalıdır ki, irəli 

sürsün. Lakin bizim Seçki Məcəlləsində digər müddəaları-

mız var ki, onlar müddəalarla üst-üstə düşmür. Götürək ki, 

Prezident seçkiləri üçün də Prezidentin namizədliyinin 

irəli sürülməsində 40 min imza tələb olunur. 40 min 

imzanın toplanılması ən azı 60 dairədən 50 imzadan az 

olmamaq şərti ilə toplanır. Bu nədən irəli gəlir? Əgər biz 

qanunu qəbul ediriksə, bu qanun bir dairə üçün qəbul 

olunmur. Bu qanun ümumi respublika üçün qəbul olunursa, 

respublikanın digər yerlərində buna təşəbbüs var, yoxdur, 

bu, müəyyənləşdirilməsi vacib olan məsələlərdəndir. Konsti-

tusiyada 40 min nəzərdə tutulub, lakin biz onu dairələr 

arasında bölməliyik. Ən azı 50 imzadan az olmamaq şərti ilə 

olmasın ki, bir dairə ərazisindən, bir rayondan 1 vətəndaş, 5 

vətəndaş, yaxud bir siyasi partiya gündə bir təşəbbüs 

göstərib imza toplayıb bir qanun layihəsi təqdim edəcək və 

bu qanun layihəsi də müzakirə olunmalıdır. 

Digər bir tərəfdən, bizim tətbiq etdiyimiz sanksiyalar da 

yenə Seçki Məcəlləsi ilə üst-üstə düşmür. Seçki Məcəllə-

sində imzanın toplanmasından sonra... Birincisi, biz Seçki 

Məcəlləsinə “əl gəzdirməliyik”, baxmalıyıq. Məsələn, 

göstərilir ki, 5 faiz artıq imza vərəqi verilməlidir. Niyə 5 

faiz artıq? Nə qədər istəyir, qoy, imza vərəqi götürsün. 

Onu niyə 5 faiz artıq verir? Bu nədir? Kağız çatışmır? 

İmzasını toplayır, gətirir, əgər o  imzada hansısa səhvlər 

varsa, 3 gün müddətində ona vaxt verilir ki, bu imzaların 

düzəldilib yenidən qaytarılması... Amma biz burada 

sanksiya tətbiq edirik ki, əgər o imzanı hansı isə yollarla 

saxtalaşdırıbsa, yaxud aldatma yolu ilə  istifadə edibsə, 

ona Cinayət Məcəlləsinin və ya İnzibati Xətalar Məcəl-

ləsinin maddəsi tətbiq olunmalıdır. Ona görə də əgər bir 

qanunu burada tətbiq ediriksə, onda bunu həm parlament         

seçkilərində, həm Prezident seçkilərində, həm bələdiyyə 

seçkilərində, həm də referendumda tətbiq etməliyik. Ola 

bilməz ki, bir imza toplama kampaniyasında bir cür, digər 

imza toplama kampaniyasında isə başqa bir fikir səslənsin. 

Mən bayaq çıxışımda bir məsələyə toxunacaqdım. 

Burada hörmətli Razi müəllim müxalifətçiliklə bağlı qeyd 

etdi. Söhbət tənqiddən deyil, obyektiv tənqiddən gedir. 

Kim obyektiv tənqid edirsə, buyura bilər. Obyektiv tənqid 

üçün bütün qapılar açıqdır və hər kəs də qulaq asmağa 

hazırdır. Amma subyektiv tənqid olunanda, yaxud da 

böhtan, şər olanda bu gün biz bunun hamısını görürük. 

Söhbət parlamentdə təmsil olunan müxalifətdən getmir. 

Parlamentdə təmsil olunmayan müxalifət partiyaları var 

ki, bu gün şər, böhtan, yalan, söyüş kampaniyası aparırlar. 

Cənab Prezidentin humanizm siyasətindən 213 nəfərə əfv 

sərəncamı tətbiq olundu. Ən böyük əfv sərəncamlarından 

biri idi. Nə qədər insan azadlığa qovuşdu. İlk dəfə olaraq 

azadlıqdan məhrum olunan şəxsin azadlığa buraxılmasının 

şahidi olduq. Başlayıblar ki, bu, tam deyil. Deməli, bun-

ların fikirlərində olan, bunların düşüncəsi ilə olan, bun-

ların adını yazdığı özlərinin toyuq oğruları, digərləri bura-

xılsa, tam olur. Əgər xalqın, cəmiyyətin istəyi ilə azadlığa 

çıxırsa, əfv olunursa, bu, tam olmur. Mübarizə bu cür mü-

xalifətə qarşıdır. Biz buna qarşı addımlarımızı atmalıyıq. 

Ona görə də mən qanun layihəsinə səs verəcəyəm.   

Sədrlik edən. Sağ olun. 

Sabir Rüstəmxanlı. Sabir müəllim, buyurun.  

S.Rüstəmxanlı. Təşəkkür edirəm. Hörmətli sədr, əlbət-

tə, Azərbaycan vətəndaşlarının qanunvericilik təşəbbüsü-

nün gücləndirilməsi və bunun qanunlarla müdafiə olun-

ması, təsbit olunması son dərəcə vacib bir işdir. Burada da 

seçki dövrü ilə əlaqədar olduğuna görə, şübhəsiz, təcrü-

bədə belə şeylər ortaya çıxır və bununla bağlı bütün məsə-

lələrə aydınlıq gətirilməlidir. Amma düzünü deyim, mən 

bunu oxuyandan sonra bilmədim ki, burada vətəndaşların 

qanunvericilik təşəbbüsü müdafiə olunur, yoxsa onlara 

qarşı cərimələr tətbiq olunur. Nəticəsi nə olacaq?  

Mən burada oxudum, yəni bəzi şeylər mənə aydın 

olmadı.  Adından da bu görünür: “Mərkəzi Seçki Komissi-

yasının qərarlarının mübahisələndirilməsinə dair iddia üz-

rə icraat”. “Mübahisələndirmə” nə deməkdir? Bu müba-

hisəni  Mərkəzi Seçki Komissiyası, yoxsa vətəndaş qal-

dırır? Yoxsa zorla axtarırıq ki, burada bir mübahisə ya-

ransın? Yəni dilin imkanları var ki, bunlar aydın deyilsin. 

Respublika Prezidentinin yaratdığı Ekspertiza Komis-

siyasının əhəmiyyəti çox yüksəkdir və mən onu müdafiə 

edirəm. Nə yaxşı ki, belə bir komissiya yaranıb. Amma 

mən istərdim ki, o komissiyaya bir nəfər də dil üzrə mütə-

xəssis daxil edilsin. Şəxsən öz namizədliyimi də irəli sürə 

bilərəm. Təcrübəsi olan bir adam orada qəbul olunacaq 

qanunların dilinə diqqətlə baxsın. Məsələn, “mübahisə-

ləndirilməsi” sözü, demək də olmur. Bu, işin bir tərəfi. 

İkincisi, burada qanun pozuntusu halları var. Bunlarla 

bağlı həm Cinayət Məcəlləsində, həm də İnzibati Proses-

sual Məcəllədə cəza nəzərdə tutulur. Mən bunların sərhəd-

lərini ayırd edə bilmədim. Hansı şəkildə hansı məcəlləyə 

aiddir və hansı şəkildə bu, cinayət cəzası nəzərdə tutulur, 

yoxsa inzibati cəza nəzərdə tutulur? Bu, aydın olmalıdır. 

Əli müəllimdən xahiş edirəm, buna bir aydınlıq gətirsin. 

Təşəkkür edirəm. 

Sədrlik edən. Çox sağ olun, Sabir müəllim.  

Çıxış etmək istəyən yoxdur. Mən hörmətli Əli müəl-

limə söz verəcəyəm.  

Əli müəllim, burada bir neçə sual səsləndi. Xahiş 

edirəm, aydınlıq gətirin.  

Ə.Hüseynli. Çox sağ olun, xanım sədr.  

Siyavuş müəllim, deməli, Sizin qaldırdığınız məsələ ilə 

bağlı, əgər onun məntiqini düz başa düşdümsə, fikir ondan 

ibarət idi ki, 40 min seçicisi olan deputatın qanunvericilik 

təşəbbüsü subyekti kimi çıxış etmək hüququ var. Nədən 

yenidən 40 min vətəndaşa belə bir hüquq verilsin? Bu 

məsələ qanun müzakirə ediləndə komitədə də, həqiqətən, 

geniş müzakirə predmeti olmuşdu. Qanunda 40 min imzanı, 

yəni azı 40 min imzanı 60 dairədən və ən azı hər dairədən 

500 imza toplamaqla həyata keçirmək lazımdır. Hesab 

edirəm ki, Sizin komitələrin birgə iclasında da və indi də 

sual kimi qoyduğunuz məsələ, əslində, qanunda öz cavabını 

tapıb. Yəni hesab edirəm, Siz deyəndir. Bunu yaradan 

təşəbbüs qrupu bütün Azərbaycan ərazisində 60 dairədən ən 

azı 500 imza toplamalı, yəni hamını əhatə etməlidir. Məhz 

bu norma deputatın qanunvericilik təşəbbüsünü həyata 

keçirməsi ilə 40 min vətəndaşın qanunvericilik təşəbbüsünü 

həyata keçirməsini bir-birindən fərqləndirir. Biri öz 

dairəsini, digəri isə bütün ərazini təmsil edir. Hesab edirəm 

ki, bu sualda artıq anlaşılmazlıq qalmamalıdır.  

İkinci qaldırdığınız məsələ. Seçki Məcəlləsi və bu 

qanunla ilk baxışdan bir oxşarlıq var, çünki oxşarlıq ola 

bilməz, biri qanunvericilik təşəbbüsü hüququnu həyata 

keçirməkdir, digəri seçki prosesidir. Amma imzaların 

toplanması məsələsində, Siz deyən kimi, bir qədər ox-

şarlıq var. Niyə? Çünki o təşəbbüs qrupu Mərkəzi Seçki 

Komissiyası tərəfindən qeydiyyata alınır və ümumi imza-

ların toplanması prosesi var. Burada oxşarlıq var. Amma 

Siyavuş müəllim, bizim bu məsuliyyətdə Seçki Məcəlləsi 

ilə nə kəsişmə yoxdur, nə də üst-üstə düşmə. Seçki 

Məcəlləsində, ümumiyyətlə, imzaların qeyri-düzgün top-

lanması ilə bağlı pozuntu varsa, İnzibati Xətalar Məcəl-

ləsinin 176-cı maddəsində məsuliyyət nəzərdə tutulub. 

Yəni imzaların qeyri-düzgün toplanması ilə bağlı hallar 

baş verərsə, ona görə biz indi məsuliyyət yaratmırıq. Çün-

ki bütövlükdə imzaların qeyri-düzgün toplanması ilə bağlı 

məsuliyyət, onsuz da, var. Yaradılan məsuliyyət nədən 

ibarətdir? İndi Sabir müəllimin də sualına qayıdacağam, 

çünki bu suallar eynidir. Sırf iki məsələ ilə bağlı və bu, hər 

iki məsələ də qanunun, yəni əsas ana qanunun öz 

tələbindən irəli gəlir. Birinci tələb ondan ibarətdir ki, 

imzalar toplanarkən dövlət orqanlarının, bələdiyyələrin 

imkanlarından və digər resurslardan istifadə etmək olmaz. 

Buna görə inzibati məsuliyyətdir. İkinci, xarici vəsaitdən, 

yəni xarici dövlətlərin dəstəyindən, xarici maliyyə 

dəstəyindən istifadə etmək olmaz. Bu iki hala görə inzibati 

məsuliyyət nəzərdə tutulur.  

Gördüyünüz kimi, belə bir məsuliyyət, təbii ki, Seçki 

Məcəlləsi ilə bağlı olan İnzibati Xətalar Məcəlləsində 

nəzərdə tutulmayıb. Bu, tamamilə yenidir və qanunun 

birbaşa tələbidir, yəni ana qanunun 6-cı maddəsinin 

birbaşa tələbidir.  

O ki qaldı Sabir müəllim, niyə cinayət? Cinayət Məcəl-

ləsində, mən xüsusi vurğuladım ki, orada məsuliyyət çox da 

sərt deyil, amma onun dispozisiyası fərqlidir. Konkret oxu-

yum: “İmza qoymağa məcbur etmə”. Yəni imza qoymağa 

məcbur etmə, əlbəttə ki, artıq cinayətdir, xəta deyil, bu, ci-

nayət əməlidir. Burada məcbur etmə var. Ona görə fərq-

ləndirmişik, hansı halda Cinayət Məcəlləsidir, hansı halda 

İnzibati Xətalar Məcəlləsi. Amma bir daha vurğulayıram ki, 

Cinayət Məcəlləsində də məsuliyyət o qədər də ağır deyil.  

O ki qaldı terminologiyaya, Sabir müəllim, əlbəttə, Siz 

istənilən bir komissiyada ola bilərsiniz. Biz hüquqşünaslar 

üçün “mübahisələndirmə” ifadəsi tam aydındır. Yəni 

dilçilik baxımından ekspertizaya bu ifadələri yenə yönlən-

dirə bilərsiniz. Bütövlükdə isə bizim bu gün təqdim etdi-

yimiz qanun layihəsi, bir daha vurğulamaq istəyirəm, artıq 

2019-cu ildən qüvvədə olan digər qanunvericilik aktla-

rında həllini tapmamış məsuliyyətlərin xüsusi olaraq 

müəyyən edilməsidir. Təşəkkür edirəm. 

Sədrlik edən. Əli müəllim, sağ olun. Ancaq mən dü-

şünürəm ki, linqvistik ekspertiza, Sabir müəllimin dediyi 

məsələ çox vacib məsələdir. Çünki bu məsələ burada hə-

mişə müzakirələrə səbəb olur.  

Mən baxıram, iki nəfər çıxış etmək istəyir. Bundan 

qabaq çıxışa yazılmamışdılar.  

Hikmət müəllim, nə isə vacibdir? Çünki yazılma-

mışdınız, mən ona görə Əli müəllimə söz verdim.  

Yerdən. (Eşidilmir.)  

Sədrlik edən. Ziyafət müəllim, Hikmət müəllim, vacib-

dirsə... 

Yerdən. (Eşidilmir.)  

Sədrlik edən. Ziyafət müəllim, nə isə demək istəyir-

siniz? Buyurun, 1 dəqiqə.  

Z.Əsgərov. Təşəkkür edirəm, hörmətli xanım sədr. 

Mən yazılmamışdım, amma bir məsələyə aydınlıq gətir-

mək istəyirəm. Sabir müəllim burada mübahisələndirmə 

məsələsini qaldırdı. Bu anlayış bizim qanunvericilikdə 

artıq yerini tapıb. Onu da deyim ki, Azərbaycan dilinin 

orfoqrafiya lüğətində belə bir anlayış var, bunu da dilçilər 

hazırlayıb. Bu lüğət Azərbaycan Respublikasının Nazirlər 

Kabineti tərəfindən təsdiq olunub. Təşəkkür edirəm.  

Sədrlik edən. Sağ olun, Ziyafət müəllim.  

Bəli, mən məsələni səsə qoyuram. Xahiş edirəm, mü-

nasibət bildirin.  
 

Səsvermənin nəticələri (saat 12.46 dəq.) 

Lehinə                          103 

Əleyhinə                              1 

Bitərəf                              0 

Səs vermədi                              0 

İştirak edir                          104 

Nəticə: Qəbul edildi 
  
Çox sağ olun, qanun layihəsi birinci oxunuşda qəbul 

edildi.  

Hörmətli həmkarlar, gündəliyin qalan məsələləri, yəni 

4-cü, 5-ci, 6-cı və 7-ci məsələləri möhtərəm cənab Prezi-

dentin bir məktubu ilə Milli Məclisə daxil olub və mahiy-

yətcə də bir-birinə yaxın olan qanun layihələridir. Gündə-

liyin 4-cü məsələsi Mülki Məcəllədə dəyişiklik edilməsi 

haqqında, 5-ci məsələsi İnzibati Xətalar Məcəlləsində 

dəyişiklik edilməsi haqqında, 6-cı məsələsi “Milli arxiv 

fondu haqqında” Qanunda dəyişiklik edilməsi barədə, 7-ci 

məsələsi isə “Hüquqi şəxslərin dövlət qeydiyyatı və dövlət 

reyestri haqqında” Qanunda dəyişiklik edilməsi barədə 

qanun layihələridir. Bunu da mən sizə bildirim ki, 6-cı 

məsələ ilə əlaqədar Azərbaycan Respublikası Milli Arxiv 

İdarəsinin rəisi Əsgər Rəsulov və rəis müavini Həsən 

Həsənov iclasımızda iştirak edirlər. 

Mən sizi salamlayıram.  

Hörmətli həmkarlar, qanun layihələrinə Hüquq siyasəti 

və dövlət quruculuğu, Mədəniyyət komitələrində baxılmış-

dır. Onu da qeyd edim ki, ilkin və əsas dəyişikliklər 6-cı 

məsələ, yəni “Milli arxiv fondu haqqında” Qanunla bağlı-

dır. Digər qanunlarda edilən dəyişikliklər həmin qanundan 

irəli gəlir. Ona görə də mən təklif edirəm ki, Mədəniyyət 

komitəsinin sədri Qənirə xanım Paşayeva həm bu məsələ 

barəsində, həm də o biri məsələlərin Mədəniyyət komi-

təsinə aid olan hissələri barədə ümumi məlumat versin. 

Sonra isə, Əli müəllim, mən Sizdən xahiş edəcəyəm. 

Ancaq məndə məlumat var ki, Nizami müəllim Səfərov 

komitənin rəylərini təqdim edəcək.  

Qənirə xanım, buyurun.  

Q.Paşayeva, Milli Məclisin Mədəniyyət komitəsinin sədri.  

Çox təşəkkür edirəm, xanım sədr. Xanım sədr, Sizin də 

vurğuladığınız kimi, cənab Prezident tərəfindən qanun-

vericilik təşəbbüsü qaydasında “Milli arxiv fondu haq-

qında” Azərbaycan Respublikasının Qanununda dəyişiklik 

edilməsi barədə  qanun layihəsi və bu layihədən irəli gələn 

digər 3 qanun layihəsi bir məktubla Milli Məclisə müza-

kirə edilməsi üçün təqdim olunmuşdur. Diqqətinizə çatdı-

rıram ki, əsas dəyişiklik paketini nəzərdə tutan “Milli 

arxiv fondu haqqında” Azərbaycan Respublikasının Qanu-

nunda dəyişiklik edilməsi barədə qanun layihəsi müsbət 

mənada ciddi dəyişiklikləri ehtiva edir. Xatırladım ki, 

adıçəkilən qanun 1999-cu ildə Azərbaycan Respublikası-

nın Milli Məclisi tərəfindən qəbul edilmişdir. Digər 

sahələrdə olduğu kimi, arxiv işi fəaliyyətinin də yeni 

dövrün tələblərinə uyğun təkmilləşdirilməsi zərurətindən 

irəli gələrək cənab Prezidentin 2020-ci il 12 fevral tarixli 

Sərəncamı ilə “Azərbaycan Respublikasında arxiv işinin 

inkişafına dair 2020–2025-ci illər üçün Dövlət Proqramı” 

təsdiq edilmişdir. “Milli arxiv fondu haqqında” Azərbay-

can Respublikasının Qanununda dəyişiklik edilməsi 

barədə qanun layihəsi dövlət proqramına uyğun olaraq 

hazırlanmışdır. Təqdim edilən layihədəki təkliflərin böyük 

əksəriyyəti qanunun müvafiq müddəalarında mahiyyət və 

məzmun dəyişikliklərini nəzərdə tutur. Hazırlanmış layi-

hənin qəbulu nəticəsində Milli arxiv fonduna daxil edilən 

sənədlərin tərkibinin genişləndirilməsi, bu sahədə dövlət 

nəzarətinin gücləndirilməsi, Milli arxiv fondunun uçot-

qeydiyyat sisteminin təkmilləşdirilməsi, dövlət arxiv xid-

mətinin yeni strukturunun müəyyən edilməsi, dövlət arxiv 

xidməti təşkilatlarında göstərilən iş və xidmətlərin, habelə 

arxiv məlumatlarının əldə edilməsi sahəsində fəaliyyətin 

tənzimlənməsində müvafiq icra hakimiyyəti orqanının 

iştirakı, arxiv əməkdaşlarının sosial müdafiəsinin güclən-

dirilməsi sahələri üzrə ciddi dönüş əldə ediləcək və bu 

sahədə mövcud olan digər hüquqi tənzimlənmə problem-

ləri həllini tapacaq.  

Layihənin qəbul edilməsi ilə Milli arxiv fondunun 

vahid uçot-qeydiyyat sisteminin, o cümlədən elektron ar-

xiv məlumat sisteminin formalaşdırılmasına, dövlət arxiv 

xidməti təşkilatları sisteminə daxil olan arxiv təşkilatları 

şəbəkəsinin strukturu və statusunun müəyyənləşdirilmə-

sinə, Milli arxiv fondu sənədlərinin komplektləşdirilməsi, 

mühafizəsi, uçotu, istifadəsi sahəsində dövlət nəzarətinin 

gücləndirilməsinə, arxiv təşkilatları tərəfindən göstərilən 

xidmətlərin rasionallığının təmin olunmasına, arxiv 

sənədlərindən elmi-tarixi və sosial məqsədlər üçün daha 

məqsədyönlü istifadəyə təminat verən hüquqi bazanın 

yaradılmasına nail olunacaqdır.  

Qanun layihəsində bütövlükdə 13 maddə üzrə 42 adda 

dəyişiklik nəzərdə tutulur. Onlardan sırf mahiyyət və 

məzmun dəyişiklikləri ilə bağlı bəzi təkliflərinizi diqqətə 

çatdırıram. 1-ci maddəyə yeni anlayışlar əlavə edilir. Tək-

lif olunan layihədə 1-ci maddə ilə Dövlət arxiv xidməti 

təşkilatı, sənədləri dəyişən tərkibli rayon, şəhər dövlət 

arxivi, idarə arxivi anlayışlarının əlavə edilməsi, adıçəki-

lən sahənin struktur bölmələrinin fəaliyyət hüdudlarının 

dəqiq müəyyən edilməsi, işəgötürən ilə işçi arasında əmək 

münasibətlərinin əks olunduğu yeni işçi heyət üzrə 

sənədlər anlayışının isə hüquqi mənasının aydınlaşdırıl-

ması və daha asan başa düşülməsi nəzərdə tutulur.  

5-ci maddəyə təklif olunan dəyişikliklər: qanunun 

“Milli arxiv fonduna daxil edilən sənədlərin təsnifatı” ad-

lanan 5-ci maddəsində, əsasən, Milli arxiv fonduna elekt-

ron sənədlərin, sənədin əslini əvəz edən nüsxələrin, xarici 

dövlətlərdə olan Azərbaycan ilə bağlı arxiv sənədlərinin 

surətlərinin daxil edilməsi nəzərdə tutulur ki, bu da milli 

arxiv sahəsi üzrə mövcud qanunvericilikdə vahid uçot-

qeydiyyat sisteminin təkmilləşdirilməsinə, o cümlədən 

elektron arxiv məlumat sisteminin formalaşdırılmasına 

imkan verəcək.  

7-ci maddəyə təklif olunan dəyişiklik: “Arxivlərin, ar-

xiv fondlarının və sənəd kolleksiyalarının milli arxiv fon-

dunun tərkibinə daxil edilməsi və bu tərkibdən çıxarılması 

qaydası” adlanan 7-ci maddəyə əsasən müvafiq icra ha-

kimiyyəti orqanının müəyyən etdiyi orqan təşkilati və 

hüquqi formasından asılı olmayaraq idarə, müəssisə və 

təşkilatların fəaliyyəti nəticəsində yaranan arxiv sənədlə-

rinin saxlanma müddəti göstərilməklə nümunəvi siyahısını 

və həmin müddətlərin tətbiqi qaydasını təsdiq edir. Təklif 

edilən əlavəyə görə, dövlət orqanlarının və qurumlarının, 

bələdiyyə orqanlarının, idarə, müəssisə və təşkilatların 

fəaliyyəti nəticəsində yaranan arxiv sənədləri nümunəvi 

siyahı əsasında və ya müvafiq icra orqanının müəyyən et-

diyi orqanla razılaşdırmaqla onların özləri tərəfindən təs-

diq edilmiş sahə siyahısına uyğun olaraq müəyyən edilir. 

Elektron daşıyıcıda olan sənədlər müvafiq sənədlərin ka-

ğız daşıyıcıları üzrə müəyyən edilmiş müddətdə saxlanılır.  

9-cu maddəyə təklif olunan dəyişiklik: “Arxiv fondları-

nın sənədləri üzərində mülkiyyət” adlanan maddədə nəzər-

də tutulan dəyişiklik mahiyyət etibarı ilə arxiv fondlarının 

sənədləri üzərində mülkiyyət hüquqlarının dəqiqliklə tən-

zimlənməsi bu hüquqlarla bağlı işlək mexanizm qaydaları-

nın müəyyən edilməsini, nəticədə arxiv fondlarının sənəd-

ləri üzərində mülkiyyət hüquqlarının qorunması sahəsində 

mövcud boşluqların aradan qaldırılmasını ehtiva edir.  

10-cu, 11-ci, 12-ci və 13-cü maddələrə təklif olunan 

dəyişikliklər: Növbəti 4 maddəyə edilməsi nəzərdə tutulan 

bu dəyişikliklər Milli arxiv fondu sənədlərinin komplekt-

ləşdirilməsi, mühafizəsi, uçotu, istifadə sahəsində dövlət 

nəzarətinin gücləndirilməsi və digər məsələlərin hüquqi 

tənzimlənməsini təsbit etməklə kifayət qədər mütərəqqi 

əlavə və dəyişikliklərdir.  

15-ci maddəyə təklif olunan dəyişiklik: Bu maddəyə 

təklif edilən əlavəyə görə, dövlət arxiv xidməti təşkilatları 

Milli arxiv fonduna aid sənədlərin komplektləşdirilməsini, 

dövlət qeydiyyatını, mühafizəsini və istifadəsini həyata 

keçirirlər, habelə hüquqi və fiziki şəxslərə ödənişli arxiv 

xidmətləri göstərirlər. Bu dəyişikliklə ödənişli arxiv 

xidmətlərinin siyahısını və onların göstərilməsinə görə 

xidmət haqlarının məbləğini müvafiq icra hakimiyyəti 

orqanının müəyyən etdiyi orqan müəyyən edir.  

16-cı maddəyə təklif olunan dəyişiklik: Qanunun bu 

maddəsində nəzərdə tutulmuş yeni dəyişikliyə əsasən 

Azərbaycan Respublikasının hüquqi və fiziki şəxslərinə 

Milli arxiv fondu sənədlərindən istifadə edilməsinə məh-

dudiyyət yalnız dövlət, peşə, kommersiya, şəxsi və ailə 

sirrinin qorunması məqsədi ilə və ya şəxsi mülkiyyətində 

olan arxiv sənədlərinin mülkiyyətçinin qərarına əsasən 

tətbiq edilir. Eyni zamanda, bu maddəyə əlavə ediləcək 

dəyişiklik əcnəbilərin və vətəndaşlığı olmayan şəxslərin 

Azərbaycan Respublikasının qanunvericilik aktlarının tə-

ləblərinə riayət etməklə Azərbaycan Respublikasının döv-

lət arxiv fondunun sənədlərindən beynəlxalq müqavilələr 

əsasında istifadə edə bilməsini təsbit edir.  

17-ci maddəyə təklif olunan dəyişiklik bu maddənin 

adının yeni redaksiyada verilməsidir. “Arxivlərin maliy-

yələşdirilməsi və maddi-texniki təminatı” adlanması mətn-

dəki mahiyyət dəyişikliyini tam əks etdirir. Belə ki, bu 

dəyişiklik qəbul edildiyi təqdirdə dövlət arxiv xidməti 

təşkilatları bu qanunun  17-ci maddəsinin birinci hissəsin-

də göstərilən mənbələrlə yanaşı, bu qanuna uyğun olaraq, 

göstərilən ödənişli arxiv xidmətlərindən daxil olan vəsait 

və qanunla qadağan olunmayan digər mənbələr hesabına 

maliyyələşdiriləcək.  

18-ci maddəyə təklif olunan dəyişiklik çox ciddi və 

mütərəqqi dəyişikliklərdən biridir. Belə ki, arxiv işçilə-

rinin sosial müdafiəsini gücləndirmək məqsədi ilə bu 

maddəyə edilməsi nəzərdə tutulan yeni norma ilə bu 

qanunun pozulmasına görə İnzibati Xətalar Məcəlləsinə 

əsasən tətbiq edilən cərimələrdən daxil olan vəsaitin 50 

faizi və ödənişli arxiv xidmətlərinin göstərilməsi ilə 

əlaqədar toplanmış xidmət haqları dövlət arxiv xidmətləri 

işçilərinin sosial müdafiəsini gücləndirmək və dövlət arxiv 

xidmətinin maddi-texniki bazasını yaxşılaşdırmaq məq-

sədi ilə müvafiq icra hakimiyyəti orqanının müəyyən et-

diyi orqanın hesabına köçürülür. Bu vəsaitdən istifadə 

qaydası müvafiq icra hakimiyyəti orqanının müəyyən 

etdiyi orqan tərəfindən müəyyən edilir.  

Digər dəyişikliklər texniki redaktə və dəqiqləşdirmə 

xarakterli olduğundan onları qeyd edib vaxtınızı almaq 

istəməzdim. Eyni zamanda, bu layihənin qəbul edilməsi 

ilə əlaqədar Azərbaycan Respublikasının Mülki Məcəllə-

sində, Azərbaycan Respublikasının İnzibati Xətalar Mə-

cəlləsində və “Hüquqi şəxslərin dövlət qeydiyyatı və 

dövlət reyestri haqqında” Qanunda dəyişiklik edilməsi də 

nəzərdə tutulur. Xanım sədr, onu da diqqətinizə çatdırmaq 

istərdim ki, qanun layihəsi ilə bağlı Hüquq siyasəti və 

dövlət quruculuğu komitəsinin üzvü Nizami Səfərov, 

Sizinlə razılaşdırılmış qaydada Milli Arxiv İdarəsinin rəisi 

Əsgər Rəsulovun, eləcə də Milli Məclis Aparatının mü-

vafiq şöbələrinin iştirakı ilə Mədəniyyət komitəsində geniş 

və faydalı müzakirələr aparılmışdır. Qanuna dəyişikliklər 

layihəsi yekdilliklə qəbul edilib və Milli Məclisin müzaki-

rəsinə tövsiyə olunub. Bu dəyişikliklər strateji fəaliyyət 

sahələrindən biri olan Milli arxiv fondunun zənginləşdiril-

məsinə, müvafiq sahədə fəaliyyətin səmərəliliyinin artırıl-

masına, bir sözlə, arxiv işində, arxivşünaslıqda yeni səhifə 

açılmasına kömək edəcək. Dəyişikliklər, o cümlədən arxiv 

işçilərinin, qeyd etdiyim kimi, sosial müdafiəsinin güclən-

dirilməsinə də öz müsbət təsirini göstərəcəkdir.  

Xanım sədr, birbaşa qanunla bağlı olmasa da, müzaki-

rələrdə irəli sürülmüş bir sıra təklifləri də burada səslən-

dirərək bir sıra qurumlara çağırışlarımızı da etmək istər-

dik. Bunlardan biri arxiv işi sahəsində peşəkar kadrların 

yetişdirilməsi ilə bağlıdır. Belə kadrlara çox ehtiyac var. 

Təhsil Nazirliyinin uyğun profilli universitetlərimizin 

arxiv işçisi ixtisası üzrə kadrların hazırlanması barədə 

Milli Arxiv İdarəsinin təkliflərini dəyərləndirəcəyinə ina-

nırıq. Söhbət müasir dövrün tələblərinə cavab verən kadr 

hazırlığından gedir. Başqa bir məsələ Milli arxiv fondu 

əməkdaşlarının zəruri sayda artırılması ilə bağlıdır. Çünki 

qanuna əlavələrdə fəaliyyət genişlənəcək, habelə arxivlərə 

müraciətlərin sayının artmasına təsir edən digər səbəblər 

vardır və mövcud əməkdaşlarla arxivlərə müraciət edən 

vətəndaşların tələbini yüksək səviyyədə ödəmək çətinliyi 

yarana bilər.  

Digər məsələ xarici arxivlərdə Azərbaycan ilə bağlı 

materialların öyrənilməsi, onların nüsxələrinin ölkəmizə 

gətirilməsi, başqa sözlə, müvafiq elmi ezamiyyətlərin təş-

kili ilə bağlıdır. Belə vacib ezamiyyətlər xarici arxivlərdən 

materialları, yaxud onların surətlərinin əldə edilməsinə 

görə ödənişlər üçün maliyyə vəsaitlərinin artırılmasını 

arzuedilən edir. Bu vacib məsələlərə də müvafiq qurumları 

xüsusi diqqət göstərməyə çağırırıq və həmkarlarımızı milli 

arxiv sahəsində əsaslı dönüşün əsasını qoyacaq bu layi-

həyə dəstək verməyə səsləyirik. Sağ olun.  

Sədrlik edən. Sağ olun, Qənirə xanım.  

Hörmətli həmkarlar, etiraz etmirsinizsə, biz işimizə 

fasiləsiz davam edək.  

Yerdən. (Eşidilmir.)  

Sədrlik edən. Çox sağ olun. İndi isə mən sözü Nizami 

Səfərova verirəm.  

Nizami müəllim, buyurun.  

N.Səfərov, Milli Məclisin Hüquq siyasəti və dövlət 

quruculuğu komitəsinin üzvü.  

Hörmətli xanım sədr, hörmətli Milli Məclisin deputat-

ları. “Milli arxiv fondu haqqında” Azərbaycan Respubli-

kasının Qanununda ediləcək dəyişikliklərlə bağlı bir sıra 

qanunvericilik aktlarına da dəyişikliklərin edilməsi nəzər-

də tutulur. Bunlar Azərbaycan Respublikasının Mülki 

Məcəlləsinə, İnzibati Xətalar Məcəlləsinə və “Hüquqi  

şəxslərin  dövlət  qeydiyyatı  və dövlət reyestri haqqında” 

Qanuna nəzərdə tutulan dəyişikliklərdir. Nəzərinizə 

çatdırmaq istərdim ki, Mülki Məcəlləyə edilən dəyişiklik 

“Milli arxiv fondu haqqında” Qanuna ediləcək dəyişikliklə 

bağlıdır və Mülki Məcəllənin hüquqi şəxslərin ləğvi qay-

dasında nəzərdə tutulan maddəsinə yeni 61.3.1-ci maddə-

nin əlavə olunması təklif olunur. Bu dəyişiklik Ləğvetmə 

komissiyasının özünün və ləğv edilən hüquqi şəxsin 

fəaliyyəti nəticəsində yaranmış və arxiv sənədi kateqori-

yasına aid edilmiş sənədlərin hüquqi şəxsin olduğu yer 

üzrə müvafiq dövlət arxivi təşkilatına təhvil verilməsini 

nəzərdə tutur.  

İnzibati Xətalar Məcəlləsinə dəyişiklik təklif edilir. 

Təklif edilən dəyişiklik İnzibati Xətalar Məcəlləsinin 391-ci 

maddəsinin adında və dispozisiyasında yeni yanaşmanı 

əhatə edir. Eyni zamanda, bu xətaya görə maddənin əv-

vəlki redaksiyasında mövcud olan inzibati tənbeh tədbir-

ləri olduğu kimi saxlanılır.   

Növbəti dəyişiklik “Hüquqi şəxslərin dövlət qeydiyyatı 

və dövlət reyestri haqqında” Qanuna təklif edilir. “Hüquqi 

şəxsin, xarici hüquqi şəxsin nümayəndəlik və ya filialının 

reyestrdən çıxarılması” adlı maddəyə yeni 16.2.3-1-ci 

maddənin daxil edilməsi nəzərdə tutulur. Təklif edilən də-

yişikliyə əsasən Ləğvetmə komissiyası onun fəaliyyəti 

nəticəsində yaranmış arxiv fondu sənədlərinin hüquqi 

şəxsin olduğu yer üzrə müvafiq dövlət arxivi təşkilatına 

təhvil verildiyinə dair həmin orqan tərəfindən verilən ara-

yışı 10 gün müddətində müvafiq icra hakimiyyəti orqanına 

təqdim etməlidir. Xahiş edirəm, layihələrin birinci 

oxunuşda qəbul edilməsinə səs verəsiniz. 

Sədrlik edən. Çox sağ olun, Nizami müəllim.  

4 nəfər çıxış etmək istəyir. Sahib Alıyev birinci yazıl-

mışdı, qalanlar isə Qənirə xanım danışdıqca yazıldılar. 

Bilmirəm, yeni ideyalar, nə isə yada düşdü, yoxsa...  

Sahib müəllim, Siz buyurun. 

S.Alıyev. Təşəkkür edirəm. Hörmətli xanım sədr, də-

yərli həmkarlar, “Azərbaycan Respublikasında arxiv işinin 

inkişafına dair 2020–2025-ci illər üçün Dövlət Proq-

ramı”nda bu sahədə qanunvericiliyin təkmilləşdirilməsi 

məsələsi də öz əksini tapmışdır ki,  “Milli arxiv fondu 

haqqında” Qanunda edilən dəyişiklik, hörmətli Qənirə 

xanımın da qeyd etdiyi kimi, məhz bu yöndə atılan 

addımlardandır.  Sənədlə tanışlıq göstərir ki, burada heç 

də texniki xarakterli dəyişikliklərdən söhbət getmir. Edi-

lən dəyişikliklərlə “Milli arxiv fondu haqqında” Qanun 

xeyli  təkmilləşdirilir,  sistemləşdirilir, bəzi düzəlişlər isə  

nizamlama və konkretləşdirmə  xarakteri daşıyır.  Təkmil-

ləşdirmə ilk növbədə qeyri-dövlət arxivi fondlarının qo-

runması qaydaları haqqında maddənin əlavə edilməsində 

özünü göstərir. “Sistemləşdirilir” deyərkən arxiv işlərinin 

idarəedilməsində məsul qurumun,  Dövlət Arxiv Xidmə-

tinin vəzifə, öhdəlik  və funksiyalarının dəqiq təsbitindən 

tutmuş dövlət arxiv sisteminin yeni strukturunadək bir çox 

yenilikləri nəzərdə tuturam.  Burada Milli arxiv fondunun 

qeydiyyat sisteminin tərkibinin dəqiqləşdirilməsi, oradakı 

sənədlərlə hansı hallarda tanışlığa izin verilməməsinin 

açıqlanması, bəzi termin və anlayışların konkretləşdiril-

məsi, Azərbaycan rəsmi dilinin tələblərinə daha uyğun 

şəklə salınması, mülkiyyət hüququnun tənzimlənməsi ki-

mi məsələlər də var ki, onlar, bir daha vurğulayıram, edi-

lən dəyişikliklərin fundamental olmasa da, heç də texniki 

xarakter daşımadığından xəbər verir.  

Dəyişikliyin diqqət çəkən tərəflərindən biri də arxiv 

xidmətində çalışanların əmək haqlarının artırılmasını, 

onların sosial müdafiələrinin daha da gücləndirilməsini ön 

görən məsələlərdir. İnzibati Xətalar Məcəlləsinə tətbiq 

edilən cərimələrin 50 faizinin dövlət arxiv xidmətində 

çalışanların sosial müdafiəsinin və orada maddi-texniki 

bazanın gücləndirilməsinə yönləndirilməsi, maliyyələşmə-

nin ödənişli xidmət və qanunla qadağan olunmayan digər 

mənbələrdən də təmininə izin verilməsi kimi məsələlər bu 

baxımdan vacib əhəmiyyət kəsb edir.  

Hörmətli xanım sədr,  fikrimcə, bizdə, ilk növbədə 

cəmiyyətdə,  ümumiyyətlə, arxiv sistemi, arxivçilikdə ar-

xiv işçilərinə yanaşmanın düzgün dərk edilməməsi proble-

mi var. Biz milli yaddaşla bağlı problemlərimizin olduğu-

nu və başımıza gələn bəlaların kökündə həm də bunun 

dayandığını dəfələrlə qeyd etmişik.  Bunun da kökü tarix 

yazsaq da, vaxtında tariximizi yazmamağımız və yaxud da 

başqalarına yazdırmağımız, yazılanların da düzgün 

sistemləşdirilib saxlanmamasıyla da az bağlı deyil.  

Təbii ki, sonuncu məsələ də məhz arxivlər ilə bağlıdır. 

Arxivin nə demək olduğu elə bu sözün özündə gizlənir. O, 

yunanca “arxe” sözündən götürülüb, bu da  həm başlanğıc, 

həm də son mənasını verir. Yunan dilində “arxeon” adlı 

bir anlayış da var ki,  o da hakimiyyət yetkisi, yəni səla-

hiyyəti olan qurum deməkdir. Buradan da göründüyü 

kimi, arxivlər, sadəcə, informasiya, axtarış bazası deyil, 

dövlət idarəçiliyinin bir parçasıdır.  Arxiv millətin 

kollektiv sosial yaddaş xəzinəsidir və cəmiyyətin yetkinlik 

dərəcəsini göstərən indikatorlardan biridir. Arxiv siste-

mində çalışanlar isə, əslində, çox mühüm vəzifə yerinə 

yetirirlər. Ona görə də “Azərbaycan Respublikasında arxiv 

işinin inkişafına dair 2020–2025-ci illər üçün Dövlət 

Proqramı”nı və bu proqramda nəzərdə tutulan dəyişik-

likləri dayanıqlı oturuşmuş dövlət idarəçiliyi sisteminin 

formalaşdırılmasının tərkib hissəsi sayır, bu dəyişikliyi isə 

o yöndə atılan addım olaraq yüksək qiymətləndirirəm. 

Mən bu dəyişikliyə səs verəcəyəm. Diqqətinizə görə tə-

şəkkür edirəm.  

Sədrlik edən. Çox sağ olun, Sahib müəllim.  

Tahir müəllim. Tahir Rzayev, buyurun. 

T.Rzayev. Çox sağ olun, hörmətli sədr. Hörmətli de-

putat həmkarlar. Qənirə xanım burada çox böyük izahat 

verdi. Sahib müəllim də danışdı. Amma mən bildirmək 

istəyirəm ki, arxiv bizim tariximizdir, çox mühüm, strateji 

bir sahədir. Onu qorumaq, işini təkmilləşdirmək daim diq-

qət mərkəzində olmalıdır. Çünki biz tariximiz, mədəniy-

yətimiz, nadir şəxsiyyətlər haqqında məlumatları məhz 

arxivlərdən əldə edirik. Bu gün burada – Milli Məclisdə 

bizim çox hörmətli alimlərimiz təmsil olunur. Onlar uzun 

müddət bu arxivlərdə işləyiblər və saçlarını orada ağardıb-

lar. Onlar arxivin nə qədər əhəmiyyətli bir sahə olduğunu, 

yəqin ki, məndən çox dərk edirlər, məndən çox bilirlər. 

Ona görə də bu gün hörmətli Prezidentimiz tərəfindən 

göndərilmiş bu qanun layihəsi çox vacibdir. Nəinki bu 

günümüz üçün, gələcəyimiz üçün çox vacibdir. Burada 

səsləndirildi. Mən ayrı-ayrı maddələr üzərində danışmaq 

istəmirəm. Ancaq bu qanunla arxiv fondu sənədlərinin 

müəyyən edilmiş qaydalara uyğun olaraq dövlət mühafi-

zəsinə verilməsini, onun qorunmasını, o arxiv sənədləri 

üzərində nəzarətin artırılmasını çox vacib hesab edirəm.  

Digər tərəfdən burada bu sənədlər üzərində mülkiyyət 

hüququnun tam dəqiqləşdirilməsi öz əksini tapıb. Çox 

vacibdir. Çünki qanunda da göstərilir. Bir çox dövlət 

orqanları, təşkilatları, bələdiyyə orqanları var. Bunlarda 

çox mühüm sənədlər var. Ancaq bunlar özəlləşdiriləndə, 

ləğv olunanda bəzən fiziki şəxslər, hüquqi şəxslər dünya-

larını dəyişəndə onların arxivlərində çox ciddi məlumatlar 

var ki, elə bilirəm, bu məlumatların toplanması və arxiv-

lərə təhvil verilməsi bu dəyişikliklərlə nizamlanır. Bu, çox 

vacibdir.  

Digər tərəfdən burada səsləndirildi. Mən də onun tərəf-

darıyam ki, arxiv işçilərinin sosial müdafiəsi gücləndiril-

məlidir. Onların əmək haqqı çox azdır. İşçilərin sayı 

artırılmalıdır. Bu gün böyük bir rayonda, 140–150 min 

əhalisi olan bir rayonda arxivdə cəmi 1 və ya 2 nəfər işçi 

işləyir. Onun da əməkhaqqı çox azdır. Ancaq bu qanundan 

sonra, bu arxiv işi daha da genişləndiriləndən, əlavə 

strukturlar yaradılandan sonra, hesab edirəm, bu məsələlər 

öz həllini tapacaqdır. Diqqətinizə görə çox sağ olun. 

Sədrlik edən. Çox sağ olun, Tahir müəllim.  

Əziz Ələkbərov. Əziz müəllim, buyurun. 

Ə.Ələkbərov. Hörmətli sədr, hörmətli millət vəkilləri. 

Mən 6-cı məsələ ilə, yəni Milli arxiv fondu haqqında 

məsələ ilə bağlı bir məqama xüsusi diqqət çəkmək istəyi-

rəm. Qanun layihəsi komitədə müzakirə olunan zaman 

mən Milli Arxiv İdarəsinin hörmətli rəisindən soruşdum 

ki, nəyə görə Milli Arxiv İdarəsində 1988–1991-ci illərdə 

soydaşlarımızın Qərbi Azərbaycandan sonuncu deportasi-

yası ilə bağlı materiallar yox dərəcəsindədir. Hörmətli rəis 

cavab verdi ki, arxivdə belə materiallar var, amma məxfi 

fondda saxlanılır, açılmır. Bildiyiniz kimi, ermənilər son 

200 ildə addım-addım təkcə torpaqlarımızı işğal etməyib-

lər, eyni zamanda, tarixi yalanları ilə dünya ictimaiyyəti-

nin fikrini işğal ediblər. Biz torpaqlarımızı işğaldan azad 

etsək də, informasiya mübarizəsi hələ də davam edir. Biz 

Qarabağ həqiqətlərini xeyli dərəcədə dünya ictimaiyyətinə 

çatdırmışıq. Qərbi Azərbaycan həqiqətlərini isə qətiyyən 

dünya ictimaiyyətinə çatdırmamışıq.  

Səbəblərdən biri də Qərbi Azərbaycan ilə bağlı infor-

masiya bazasının vaxtında yaradılmamasıdır. Məsələn, 

1988-ci il hadisələri ilə bağlı təkcə dövlət qurumlarımızın, 

diplomatlarımızın deyil, elə alimlərimizin də əlində 

kifayət qədər fakt, sənəd yoxdur. Belə bir vaxtda 1988–

1991-ci illərin deportasiyası ilə bağlı materialların, yəni 

həmin ərazidə tarixi torpaqlarımızda ermənilərin törətdik-

ləri tarixi cinayətlər ilə bağlı materialların Milli Arxiv 

İdarəsində məxfi fondda saxlanılmasının anlamı nədir? 10 

ildən sonra bu materiallar bugünkü qədər bizim üçün 

əhəmiyyətli olacaqmı? Ona görə də mən istərdim ki, bu 

məsələyə Milli Arxiv İdarəsi xüsusi diqqət versin və 

həmin materiallar, yəni həm 1988–1991-ci illərdə o vaxtkı 

Azərbaycan hakimiyyətinin, Vəzirov rejiminin Qərbi 

Azərbaycanda baş verən hadisələrə laqeyd münasibəti, 

həm də Qərbi Azərbaycanda erməni vandallarının soydaş-

larımıza qarşı törətdiyi cinayətlər ilə bağlı bütün sənədlər 

açılıb ortaya  qoyulsun.  

Mən ictimai rəydə tez-tez müzakirə olunan bir mə-

sələyə bizim arxivçilərin diqqətini çəkmək istərdim. 

Bildiyiniz kimi, 1990-cı illərdə vətəndaşlara şəxsiyyət və-

siqələri verilərkən Ermənistandan gələn qaçqınlara məx-

sus və onların Ermənistan vətəndaşı olduğunu təsdiq edən 

Ermənistan pasportları yığıldı. Bu pasportlar Daxili İşlər 

Nazirliyinin pasportstolları tərəfindən yığılıbdır, ünvanı 

məlumdur. Baş Arxiv İdarəsinin rəsmilərindən soruşmaq 

istəyirəm, bu pasportların taleyi haqda məlumat varmı? 

Çünki bu pasportlar bizim Ermənistan vətəndaşlığımızı 

sübut edən bəlkə də ən tutarlı yeganə sənəddir.  

Bir faktı da xatırlatmaq istəyirəm ki, 1995-ci ildə Ter-

Petrosyanın sərəncamı ilə Ermənistanda  inzibati ərazi 

bölgü sistemi dəyişilərkən Ermənistandakı 36 rayon cəmi 

10 mərzə, yəni vilayətə bölündü. Ondan 1 il sonra Er-

mənistandakı, xüsusən kəndlərdəki, sovetlikdəki azərbay-

canlılara məxsus olan bütün arxivlər yandırıldı. Yəni 20-

30 ildən sonra biz ermənilərə sübut eləməkdə çətinlik 

çəkəcəyik ki, bu ərazilərdən 1988–1991-ci illərdə bizim 

300 minə yaxın soydaşlarımız qovulub. Ona görə də mənə 

elə gəlir ki, bu pasportların taleyi bizi bu gün çox 

düşündürməlidir. Diqqətinizə görə təşəkkür edirəm. 

Sədrlik edən. Çox sağ olun, Əziz müəllim. Ancaq 

arxivin missiyası bu sənədləri saxlamaq, toplamaq və 

sairdir. Açmaq isə onların missiyası deyil. İstəsəniz, mən 

söz verəcəyəm. Ancaq düşünürəm ki, bu onların funksi-

yalarına, missiyalarına daxil deyil. Amma, təbii ki, çox 

mühüm məsələlər qaldırdınız. 

İsa müəllim. İsa Həbibbəyli, buyurun.  

İ.Həbibbəyli. Hörmətli xanım sədr, hörmətli deputat 

həmkarlarım. Məlum olduğu kimi, “Milli arxiv fondu 

haqqında” Qanun qəbul edildiyi vaxtdan keçən dövr 

ərzində həm dünya təcrübəsində, həm də ölkəmizdə arxiv 

işi sahəsində yeniliklər və dəyişikliklər baş vermişdir. 

Etiraf etmək lazımdır ki, Milli Arxiv İdarəsi və ümumiy-

yətlə, arxiv işçiləri ölkəmizdə bu günə qədər daha çox 

mövcud təcrübə və ənənə əsasında  və ya uyğunlaşdırılmış 

qaydalar vasitəsi ilə öz işlərini tənzimləməli olublar. Mən 

hesab edirəm ki, bu gün müzakirəyə çıxarılan “Milli arxiv 

fondu haqqında” Qanunda dəyişikliklə bağlı qanun 

layihəsi təkcə bu qanuna dəyişiklik edilməsi haqqında 

deyil, əslində, qanunu əsassız şəkildə yeniləşdirən qanun-

vericilik paketindən ibarətdir.  

Ölkəmizdə məhz müstəqillik dövründə arxiv sahəsində 

dövlət siyasətinin əsasları ilk dəfə bu gün təklif olunan 

qanun layihəsində öz sistemli əsasını tapmışdır. Eyni 

zamanda, bu gün təklif olunan qanun layihəsi Milli arxiv 

fondunun formalaşmasında Milli Arxiv İdarəsi ilə yanaşı, 

arxiv işçiləri ilə bir yerdə digər qurumların da öhdəlik-

lərini və vəzifələrini tənzimləyən bir qanun şəklinə gətiril-

mişdir ki, bu da son dərəcə böyük əhəmiyyətə malikdir.  

Bu gün təqdim olunan qanun layihəsində, hörmətli 

xanım sədr, ilk dəfə olaraq arxiv sahəsi təcrübəsində olan, 

lakin qanunvericilikdə  əksini tapmayan xarici vətəndaş-

ların və ya vətəndaşlığı olmayan şəxslərin arxivdən istifa-

dəsinə dair müddəaların yer alması son dərəcə əhəmiy-

yətlidir və dünya təcrübəsinə uyğundur. Təklif olunan 

format xarici vətəndaşların da beynəlxalq qanunvericilik-

lərə uyğun şəkildə Azərbaycan arxivlərindən istifadə et-

məsinə şərait yarada bilir.  

Mən bu gün təklif olunan qanun layihəsində ödənişli 

xidmətlərlə bağlı müddəaları da yüksək dəyərləndirirəm. 

Bu, ölkəmizdə arxiv işinin daha da inkişaf etdirilməsinə 

və hətta  arxivin mənbələrdən əldə etdiyi gəlirlər vasitəsi 

ilə özünün müəyyən dərəcədə sosial müdafiəsinə də 

köməklik edə biləcəyinə şərait yaradacağına ümid edirəm.  

Qanun layihəsində arxiv işçilərinin sosial müdafiəsi ilə 

bağlı müddəaların da yer alması son dərəcə önəmlidir. 

Çünki arxiv işi çox məsuliyyətli, əhəmiyyətli işdir. Bunu 

deputat həmkarlarım da qeyd etdilər. Amma arxiv işi 

sahəsində çalışanların əmək haqları aşağıdır. Onların 

sosial müdafiəyə ehtiyacı vardır. Professor Əsgər  Rəsu-

lovun başçılığı altında arxiv işi ölkəmizdə artıq özünün 

yeni mərhələsinə daxil olub. Ölkə Prezidentinin dəstəyi ilə 

bu sahə geniş inkişaf edir. Hesab edirəm ki, bu gün təklif 

olunan müddəaların qəbul olunması ilə arxiv işi özünün 

tamamilə yeni mərhələsinə qədəm qoyacaqdır. Mən məm-

nuniyyətlə bu qanun layihəsinə səs verirəm.   

Sədrlik edən. Çox sağ olun, İsa müəllim.  

Hörmətli Əsgər müəllim, sözünüz varsa, buyurun.  

Ə.Rəsulov, Azərbaycan Respublikası Milli Arxiv 

İdarəsinin rəisi. 

Hörmətli xanım sədr, mən vaxtınızı almadan bir neçə 

kəlmə deyim. Millət vəkillərinin də vaxtını çox almayım. 

Hər şeydən əvvəl, Sizə, millət vəkillərimizə, Mədəniyyət 

komitəsinə, bizi dəvət etdiyinizə görə, çıxışlara imkan 

yaratdığınıza görə təşəkkür edirəm.  Qanun layihəsi ətra-

fında çıxış edənlərə öz dərin təşəkkürümü bildirirəm.  

Məsələnin mahiyyəti anlaşılıbdır. Milli Arxiv İdarəsi 6 

dövlət arxivi, dövlət arxivinin 15 filialı, onların hər birinə 

bağlı arxivlər, 58 rayon, şəhər dövlət arxivi olmaqla təx-

minən 17 min  fonddur. 4 milyona yaxın saxlama vahidi-

dir, 700 milyon vərəq işdir. Söhbət arxivlərdə bu qədər 

sənəddən gedir. Əlbəttə, qanun layihəsinin təfərrüatı ilə 

əlaqədar Mədəniyyət komitəsinin  sədri hörmətli xanım 

Qənirə Paşayeva ətraflı cavab verdi, ətraflı izah etdi. Çıxış 

edən millət vəkillərimiz də öz münasibətlərini müsbət 

istiqamətdə bildirdilər. Bu, sevindiricidir.  

Əziz müəllimin bir sualı olmuşdur, ona cavab verim. 

Milli arxiv fondu, hörmətli xanım sədr, Sizin dediyiniz 

kimi, sənədi saxlayandır, amma fondu təşkil edən qurum 

və quruluşlardır. Məxfi sənəd dediyimiz sənədlər təx-

minən 157 saxlama vahididir və orada 10 mindən artıq sə-

nəd var. Əziz müəllimin soruşduğu məsələ ilə əlaqədar – 

fondu təşkil edən Nazirlər Kabinetinin xüsusi bir şöbəsi-

dir. Ancaq onların icazəsi ilə o məxfilik qrifi qaldırıla 

bilər. Bununla yanaşı, son dövrlərdə bu sənədlərə mü-

raciətlər var. Dövlət qurumlarımız, məsələn, Xarici İşlər 

Nazirliyi və digər qurumlar müraciət edərək o sənədlərdən 

istifadə edirlər və lazımi şəkildə arayışlar hazırlanır. 

Diqqətinizə görə təşəkkür edirəm. Sağ olun.   

Sədrlik edən. Çox sağ olun.  

Qanun layihələrini  bir-bir səsə qoyacağıq. İndi isə 

xahiş edirəm, hörmətli həmkarlar, “Milli arxiv fondu 

haqqında” Qanunda dəyişiklik edilməsi barədə qanun 

layihəsinə münasibət bildirin. Buyurun.  

 
Səsvermənin nəticələri (saat 13.21 dəq.) 

Lehinə                          102 

Əleyhinə                              0 

Bitərəf                              0 

Səs vermədi                              0 

İştirak edir                          102 

Nəticə: Qəbul edildi 

 

Çox sağ olun, bu qanun layihəsi birinci oxunuşda qəbul 

edildi.  

İndi isə, hörmətli həmkarlar, mən Mülki Məcəllədə 

dəyişiklik edilməsi haqqında qanun layihəsini səsə qo-

yuram. Xahiş edirəm, münasibət bildirin. Buyurun.  
 

Səsvermənin nəticələri (saat 13.21 dəq.) 

Lehinə                          102 

Əleyhinə                              0 

Bitərəf                              0 

Səs vermədi                              0 

İştirak edir                          102 

Nəticə: Qəbul edildi 
 

Çox sağ olun, qəbul edildi.  

İndi isə İnzibati Xətalar Məcəlləsində dəyişiklik edil-

məsi haqqında qanun layihəsinə münasibət bildirin. Bu-

yurun.  
 

Səsvermənin nəticələri (saat 13.22 dəq.) 

Lehinə                          103 

Əleyhinə                              0 

Bitərəf                              0 

Səs vermədi                              0 

İştirak edir                          103 

Nəticə: Qəbul edildi 
 

Çox sağ olun, bu qanun layihəsi də birinci oxunuşda 

qəbul edildi.  

İndi isə, hörmətli həmkarlar, mən “Hüquqi şəxslərin 

dövlət qeydiyyatı və dövlət reyestri haqqında” Qanunda 

dəyişiklik edilməsi barədə qanun layihəsini səsə qoyuram. 

Buyurun, münasibət bildirin. 
 

Səsvermənin nəticələri (saat 13.22 dəq.) 

Lehinə                          101 

Əleyhinə                              0 

Bitərəf                              0 

Səs vermədi                              0 

İştirak edir                          101 

Nəticə: Qəbul edildi 

 

Çox sağ olun, bu qanun layihəsi də birinci oxunuşda 

qəbul edildi.  

Hörmətli həmkarlar, bildiyiniz kimi, bu gün yaz 

sessiyasının sonuncu iclasıdır. Mən sizə yaz sessiyasının 

yekunları barədə qısa bir məlumat vermək istəyirəm.   

İlk öncə onu söyləyim ki, Milli Məclisin yaz sessi-

yasında  13 iclas keçirilmişdir. 70 qanun və qərar, o cüm-

lədən 1 Konstitusiya Qanunu qəbul edilmişdir.  

Milli Məclis Konstitusiya ilə nəzərdə tutulan qanun-

vericilik səlahiyyətlərini tam həcmdə yerinə yetirmişdir. 

Azərbaycan Respublikasının Prezidenti cənab İlham 

Əliyevin rəhbərliyi ilə həyata keçirilən quruculuq işlərinin 

və islahatların qanunvericilik bazası daha da möhkəm-

ləndirilmiş və təkmilləşdirilmişdir.   

Milli Məclisin yaz sessiyasının iclaslarında Nazirlər 

Kabinetinin, Hesablama Palatasının, İnsan alverinə qarşı 

mübarizə üzrə Milli Koordinatorun, İnsan hüquqları üzrə 

müvəkkilin və bələdiyyələrin fəaliyyətinə inzibati nəzarəti 

həyata keçirən müvafiq qurumun hesabat, məruzə və 

məlumatları  dinlənilmişdir.    

Onu da qeyd edim ki, parlamentin beynəlxalq əlaqələ-

rinin inkişafı sahəsində önəmli tədbirlər görülmüşdür.  

Milli Məclisin deputatları 28 ölkəyə 50-dən çox səfər 

həyata keçirmişlər. Onu da qeyd edim ki, bu səfərlərdə  95 

deputat iştirak etmişdir. Üzv olduğumuz beynəlxalq təş-

kilatların həm əyani, həm də videokonfrans formatında ke-

çirilən toplantılarında iştirak və çıxış etmişlər.  

Millət vəkillərimiz Belarusda keçirilən referendumu 

müşahidə etmişlər.  

Milli Məclis sədrinin 6 ölkəyə rəsmi və 1 ölkəyə iş-

güzar səfərləri olmuşdur. Bu səfərlərdə 30-a yaxın deputat 

iştirak etmişdir. Milli Məclisdə mən 15 ölkənin prezidenti 

və baş naziri, parlament sədrləri və sədr müavinləri, de-

putatları, bir neçə ölkənin müxtəlif icra orqanlarının 

rəhbərləri, 4 beynəlxalq təşkilatın nümayəndə heyətləri ilə 

görüşlər keçirmişəm. Aparılan danışıqlarda ikitərəfli və 

çoxtərəfli parlamentlərarası əlaqələr və digər məsələlər 

müzakirə edilmişdir.  

Hörmətli həmkarlar, xatırladım ki, bu səfərlər və 

görüşlər barəsində mən  hər dəfə sizə Milli Məclisin 

iclaslarında vaxtaşırı məlumat vermişəm.  

Onu da deyim  ki, iki ölkənin qanunvericilik orqanları ilə 

Milli Məclis arasında əməkdaşlıq sazişləri imzalanmışdır.   

Bu yaxınlarda Milli Məclis böyük bir beynəlxalq təd-

birə – İqtisadi Əməkdaşlıq Təşkilatı Parlament Assamble-

yasının Üçüncü Ümumi Konfransına ev sahibliyi etmişdir. 

Bu tədbirdə 100 nəfərdən çox nümayəndə iştirak etmişdir.  

Beləliklə, hörmətli həmkarlar, Milli Məclis yaz 

sessiyasını uğurla başa çatdırır. Bununla əlaqədar mən sizə 

səmərəli iş üçün təşəkkür edirəm.  

Milli Məclisin yaz sessiyasını bağlı elan edirəm. 

(Azərbaycan Respublikasının Dövlət Himni səslənir.) 

ÇIXIŞLARIN MƏTNLƏRİ 

5 may 2022-ci il 

 

Malik Həsənov. Bu gün müzakirəmizə təqdim edilən 

İnsan alverinə qarşı mübarizə üzrə Milli Koordinatorun 

Azərbaycan Respublikasında  2021-ci il ərzində insan al-

verinə qarşı mübarizənin təşkilinə dair məlumatı aktual və 

cəmiyyətimiz üçün olduqca həssas bir problemə döv-

lətimizin münasibətini, görülmüş işləri əks etdirir. 

Ümumiyyətlə, insan alveri məsələsi deyərdim ki, bütün 

bəşər üçün ciddi bir problemdir. Ölkəmizdə son illərdə 

insanlıq əleyhinə olan bu kimi cinayət əməllərinin qarşısı-

nın alınması istiqamətində həm qanunvericilik səviyyə-

sində, həm də ciddi konkret əməli mübarizə tədbirləri 

həyata keçirilir. 2003-cü ildə ölkəmizin BMT-nin müvafiq 

“Transmilli mütəşəkkil cinayətkarlığa qarşı Konvensi-

yası”na qoşulmasından sonra bu istiqamətdə xeyli işlər 

görülüb və bu fəaliyyətin nəticələrini müsbət mənada gör-

məkdəyik.  

 Ölkəmiz tərəfindən insan alverinə qarşı mübarizəyə 

dair fəaliyyət planı uğurla icra edilir. Bu mənada bu gün 

bizə təqdim olunan məlumatın görülmüş işlər barədə 

bizlərdə aydın təsəvvürlərin formalaşa bilməsi baxımından 

uğurlu tərtib edildiyini və bu sahə üzrə həyata keçirilmiş 

tədbirlərin real mənzərəsini özündə əks etdirdiyini söyləyə 

bilərik.  Məlumatdan aydın olur ki, müvafiq qurum bu ki-

mi əməllərə qarşı  təkcə cinayət təqibi həyata keçirməmiş, 

paralel olaraq bu kimi cinayətlərin baş verməməsi üçün 

ciddi və miqyaslı  profilaktik və maarifləndirmə fəaliyyəti 

qurmuş, təlimlər, treninqlər təşkil edilmişdir, bu da bu 

problemə yanaşmada olduqca vacibdir. 2021-ci il ərzində 

insan alveri üzrə cinayətlərin açılma faizinin yüksək ol-

ması təqdirəlayiqdir ki, bu da bu işlə məşğul olan müvafiq 

qurumun işinin təşkili səviyyəsinin təzahürü kimi dəyər-

ləndirilə bilər.  

Sizlər də mənimlə razılaşarsınız ki, bu və ya digər prob-

lemlə, xüsusən də cinayət əməlinə qarşı mübarizənin təş-

kilində ən səmərəli vasitə onu doğuran səbəblərin aradan 

qaldırılmasıdır. İnsan alverini doğuran başlıca səbəblərin 

aradan qaldırılmasında ən əsası, hesab edərdim ki, vətən-

daşlarımızın sosial rifah halının yaxşılaşdırılması, xüsusən 

də işsizliyin aradan qaldırılması, layiqli iş yerlərinin 

yaradılmasıdır. Ona görə də bu istiqamətdə fəaliyyətimizi 

daha da genişləndirməliyik. Bu əsnada qadınların, xüsusən 

də ailə başçısını itirmiş, tənha yaşayan, çoxuşaqlı, nigah-

ları pozulmuş işsiz xanımların işlə təmin edilməsi məsə-

lələrinə diqqətin artırılması vacibdir. Hesab edirəm ki, 

insan alverinə qarşı mübarizəyə ölkəmizdə fəaliyyət göstə-

rən qadın və uşaq problemləri ilə məşğul olan komitə də 

ciddi şəkildə qoşulmalıdır. Ölkəmizdə bir çox QHT bu 

sahə üzrə müxtəlif layihələr icra edir. Hesab edirəm ki, 

dövlət sturukturları ilə QHT-lərin uğurlu koordinə edilmiş 

fəaliyyətini genişləndirməyə nail ola bilsək, daha çox uğur 

qazana bilərik. 

Fikirlərimi ümumiləşdirərək bir daha qeyd edirəm ki, 

ölkəmizdə 2021-ci il ərzində insan alverinə qarşı mübari-

zənin təşkilinə dair məlumat kifayət qədər uğurlu hazırlan-

mışdır, görülən tədbirlər də qaneedici səviyyədədir. Odur 

ki, bu məlumatın qəbulunun lehinə səs verəcəyəm. 

Ramil Həsən. 2022-ci il aprelin 28-də Ucar rayonunda 

seçicilərimlə görüşlər keçirdim. Bu görüşlər rayon mər-

kəzi ilə yanaşı, rayonun ucqar kəndlərindən biri olan Yu-

xarı Şilyan kəndində təşkil olundu. Əhali ilə görüş zamanı 

qaldırılmış məsələlərin həllinin vacibliyini nəzərinizə 

çatdıraraq bildirirəm ki, Ucar rayonunda əhalinin vurğu-

ladığı əsas məsələlərdən biri yenə də əlilliklə bağlı pensiya 

alan vətəndaşların pensiyalarına imtina verilməsi, növbəti 

dəfə tibbi-sosial ekspert komissiyasından keçərkən bir çox 

çətinliklərlə üzləşmələridir. Şəhərin mərkəzində kanaliza-

siya sisteminin və şəhərin elektrik təsərrüfatının yararsız 

vəziyyətdə olması kimi  məsələlər də problemlər arasında 

yer alır.    

Ucar şəhərinin sakinləri mərkəzi və digər küçələrdə 

gecə işıqlandırmasının, demək olar ki, olmaması, şəhərin 

elektrik təsərrüfatının yararsız şəkildə quraşdırılması 

nəticəsində qəzaların çoxalması və hava şəraitindən asılı 

olaraq işığın tez-tez kəsilməsindən,  şəhərin küçələrində 

qoyulmuş zibil qutularının azlığından və kommunal 

təsərrüfat sahəsindəki çatışmamazlıqlardan narazılıqlarını 

bildirmiş, həmçinin şəhərin kanalizasiya sisteminin çə-

kilişinin yarımçıq qalması nəticəsində çirklənmənin qar-

şısının alınması ilə bağlı məsələlərdə köməklik olunmasını 

xahiş etmişdirlər.   

Rayonun Yuxarı Şilyan kənd əhalisi ilə görüşüm 

zamanı kənd camaatı 1961-ci ildə çəkilmiş elektrik xətlə-

rində sonuncu dəfə 1975-ci ildə təmir-bərpa işlərinin 

aparıldığını, həmin vaxtdan sonra isə heç bir təmir işinin 

aparılmadığını, elektrik xətlərinin, elektrik dirəklərinin 

nasaz vəziyyətdə olmasını, yeni evlərin tikintisi ilə əlaqə-

dar elektrik dirəklərinin heç bir layihəyə uyğun olmadan 

və lazımi texniki şərtlərə cavab vermədən, kənd cama-

atının əksəriyyətinin ağac dirəklərdən istifadə etməsi ilə 

əlaqədar azacıq yağışlı və küləkli  hava şəraitində işıqların 

sönməsindən narazılıq edərək bu məsələdə köməklik 

göstərilməsi ilə bağlı məsələ qaldırılmasını xahiş etdilər. 

Ucar rayonunun əksər kəndlərində olduğu kimi, Yuxarı 

Şilyan kəndində də su qıtlığı yenə də davam etməkdədir. 

Ağsu–Külüllü–Zərdab magistral su xəttindən Yuxarı 

Şilyan kəndinə  çəkilərək quraşdırılmış su bulaqlarının az-

lığı və ara məsafəsinin uzun olması ilə əlaqədar olaraq 

kənd əhalisinin böyük əksəriyyəti bu bulaqlardan istifadə 

edə bilmir. Yeni su bulaqlarının quraşdırılması və  su 

bulaqlarının kəndin mərkəzi yoldan kənar məhəllələrinə 

də çəkilməsi ilə kənd əhalisinin sudan istifadəyə əlçatan-

lığını artırmaq mümkündür. 

Rayonun bütün kəndlərində seçicilərin qaldırdığı mə-

sələlərdən biri də internetlə bağlı yaşanan çətinliklərdir. 

Ucar rayonunda internetlə bağlı məsələlərdə yaranmış 

çətinliklərin aradan qaldırılması sahəsində geniş miqyaslı 

işlərin görülməsinə ehtiyac vardır.   

 

13 may 2022-ci il 

 

Elşad Mirbəşir oğlu. Ölkəmizdə hər zaman şəhid xati-

rəsinə böyük ehtiram nümayiş etdirilir, şəhid ailə üzvləri 

dövlətimizin hərtərəfli qayğısı ilə əhatə olunur. Şəhid 

adının verilməsi “Şəhid adının əbədiləşdirilməsi və şəhid 

ailələrinə edilən güzəştlər haqqında” Azərbaycan Res-

publikasının Qanunu ilə tənzimlənir. Belə ki, sözügedən 

qanunun 1-ci maddəsinə əsasən şəhid Azərbaycan Res-

publikasının azadlığı, suverenliyi və ərazi bütövlüyü 

uğrunda həlak olan, hərbi əməliyyatla əlaqədar itkin düşən 

və qanunvericiliklə müəyyənləşdirilmiş qaydada ölmüş 

hesab edilən şəxsdir. 

Bununla yanaşı, edilən çoxsaylı müraciətlərə əsasən 

deyə bilərik ki, bəzi hallarda hərbi xidmətdə olan, səfər-

bərlik üzrə hərbi xidmətə çağırılmış əsgərlərimiz 44 gün-

lük Vətən müharibəsi dövründə bilavasitə döyüş şəraitində 

deyil, döyüş bölgəsində hərbi xidmət keçən və ya hərbi  

tapşırıqları yerinə yetirən zaman hər hansı bir bədbəxt ha-

disə nəticəsində həyatlarını itiriblər. Məsələn, Vətən mü-

haribəsi dövründə bəzi əsgərlərimiz avtomobil qəzası, si-

lahla ehtiyatsız davranma, yanğın zamanı və sair kimi 

bədbəxt hadisələr nəticəsində həyatlarını itirmişlər. Onlara 

şəhid adının verilməsi mövcud qanunvericiliyin müddəa-

larına əsasən mümkün olmur. Bu baxımdan, “Şəhid adının 

əbədiləşdirilməsi və şəhid ailələrinə edilən güzəştlər haq-

qında” Azərbaycan Respublikasının Qanununun 1-ci mad-

dəsində qeyd edilən halları da əhatə edəcək dəyişikliyin 

olunmasını təklif edirəm. Məsələn, dəyişikliyin bu şəkildə 

edilməsinin mümkünlüyünü nəzərdən keçirmək olar:  Şə-

hid Azərbaycan Respublikasının azadlığı, suverenliyi və 

ərazi bütövlüyü uğrunda həlak olan, Vətən müharibəsi 

zamanı döyüş bölgəsində hərbi xidmət keçən və ya hərbi 

tapşırıqları yerinə yetirən zaman hər hansı bədbəxt hadisə 

nəticəsində həyatını itirən, hərbi əməliyyatla əlaqədar itkin 

düşən və qanunvericiliklə müəyyənləşdirilmiş qaydada öl-

müş hesab edilən şəxsdir. Hesab edirəm ki, sözügedən 

qanuna belə bir dəyişikliyin edilməsi Vətən müharibəsi 

dövründə hər hansı bir bədbəxt hadisə nəticəsində həyatını 

itirmiş əsgərlərimizin doğmaları və yaxınları üçün böyük 

təsəlli olardı.  

Kamaləddin Qafarov. Azərbaycan Respublikası hazır-

da özünün ən şərəfli, məsuliyyətli və tarixi dövrünü ya-

şayır. Dövlət başçısının irəli sürdüyü və uğurla  həyata 

keçirilən davamlı inkişaf konsepsiyası dövlətimizin və 

xalqımızın tərəqqisinə, onun parlaq gələcəyinə dəqiq he-

sablanmışdır. 30 il həsrətində olduğumuz torpaqlarımız 

müzəffər Ali Baş Komandan cənab İlham Əliyevin rəh-

bərliyi ilə rəşadətli ordumuzun 44 günlük Vətən mü-

haribəsində əldə etdiyi tarixi Zəfər  nəticəsində erməni 

işğalından azad olundu, ərazi bütövlüyümüz bərpa edil-

di. İndi həmin ərazilərdə aparılan quruculuq işləri, məs-

kunlaşma problemlərinin həllinin ardıcıl, məqsədyönlü 

şəkildə həyata keçirilməsi işi başlanmışdır və uğurla 

davam edir. 

Ulu Öndər Heydər Əliyevin doğum günündə – may 

ayının 10-da Şuşa şəhərində olan Prezident İlham Əliyev 

videomüraciəti ilə həm dünyaya, həm də xalqımıza bir sıra 

mesajlarını çatdırmış oldu. Bu əziz gündə Füzulidə və 

Şuşada aparılan quruculuq işləri ilə tanış olan dövlət 

başçısı Ulu Öndərin bu torpaqlara qayıtmaq arzusunu, 

vətənin bu ərazisinin işğaldan azad olunması yolunda 

atdığı addımları xatırlatdı. Bu gözəl günləri görmədən 

həyatdan getmiş insanların, canını bu yolda fəda edib 

şəhidlik zirvəsinə ucalan igid oğul və qızların, bu Zəfərin 

əsasını  qoyan Ulu Öndərin xatirəsini yad edən cənab Pre-

zident qeyd etdi: “Bu gün onların ruhu şaddır, çünki on-

ların arzusu yerinə yetdi. Biz – onların davamçıları onların 

işini tamamladıq, atamın vəsiyyəti yerinə yetirildi. Bu gün 

atamın, bu günü görmədən həyatdan getmiş yüz minlərcə 

insanın, şəhidlərimizin ruhu şaddır. Biz onların ruhunu şad 

eləmişik”.  

Azərbaycan Prezidenti cənab İlham Əliyevin həyata 

keçirdiyi düşünülmüş siyasət sayəsində bu gün Qarabağ-

da, Şərqi Zəngəzurda Azərbaycan bayrağı dalğalanır, Qa-

rabağ dirçəlir, öz füsunkar təbiəti, aparılan quruculuq 

işləri ilə göz oxşayır. Yenidən qurulan şəhər və kəndlər, 

həyata keçirilən “ağıllı kənd”, “ağıllı şəhər” layihələri, 

tətbiq olunan yeni idarəçilik sistemi dünyanın diqqətini 

bura yönəltməkdədir. İşğal dövründə düşmən tərəfindən  

yerlə-yeksan edilmiş bütün şəhər və kəndlərimiz,  tarixi 

abidələrimiz yenidən tikilir, bərpa edilir. Qarabağın, 

bölgənin, Qafqazın incisi olan Şuşada görülən işlər bu 

torpağın əsl sahiblərinin qayıtmasından xəbər verir. 

Dünyada, bölgədə baş verən siyasi proseslərin bu qızğın 

vaxtında, hadisələrin və mövqelərin sürətlə dəyişdiyi bir 

zamanda mütəmadi olaraq Qarabağa səfərlər edən cənab 

Prezident, əslində, ermənilərə və onların havadarlarına bu 

prosesin dönməzliyini, Azərbaycan xalqının iradə və 

əzmlə öz torpaqlarına sahiblik etməkdə, qurub yaratmaqda 

qərarlı olduğunu çatdırır. Cənab Prezident öz müraciətində 

bu prosesin çox əvvəldən başladığını, ilk dəfə Prezident 

kimi and içdiyi gündə müqəddəs amal kimi qarşısına 

qoyduğu vəzifənin bundan sonra da yerinə yetirilməsi 

yolunda dönməz mübarizə aparacağını qeyd etdi: “2003-cü 

ildə Azərbaycan xalqı ilk dəfə mənə etimad göstərərək bir 

daha Ulu Öndərin siyasətinə sədaqətini nümayiş etdirdi. 

Mən isə öz növbəmdə demişdim ki, əgər xalq etimad 

göstərərsə, mən Prezident kimi Heydər Əliyev yolu ilə 

gedəcəyəm, bu yoldan dönməyəcəyəm və ölkəmizin ərazi 

bütövlüyünü bərpa edəcəyəm. Buna and içmişdim. 

Xoşbəxt adamam ki, bu anda sadiq oldum və bu gün 

Qarabağ azaddır”. 

Azərbaycan  Prezidentinin artıq dillər əzbəri olmuş, 

zərb-məsələ çevrilmiş “Əziz Şuşa, sən bizimsən!”, “Əziz 

Şuşa, sən azadsan!”, “Qarabağ bizimdir, Qarabağ Azər-

baycandır!” ifadələrinin arxasında dayanan əzmi, iradəsi 

bir daha fəxrlə duyuldu. Bu yolda öz rəhbəri ilə birlikdə 

addımlamaq, onun apardığı siyasəti dəstəkləmək bizləri də 

böyük bir  tarixi missiyanın daşıyıcısına çevirdi. 

Dünən –  mayın 12-də artıq ikinci dəfə qədim Şuşa 

“Xarıbülbül” musiqi festivalının iştirakçılarını və qonaq-

larını qəbul etmişdir. Qeyd olunmalıdır ki, bu festival həm 

mənəvi, həm də siyasi baxımdan çox böyük əhəmiyyət 

kəsb edir. Bu möhtəşəm tədbir Azərbaycanda yaşayan 

bütün xalqların nümayəndələrini əhatə edir və festivalın 

gedişində dövlət başçısının tövsiyəsinə uyğun olaraq, 

ölkəmizdə yaşayan müxtəlif xalqların nümayəndələri çıxış 

edirlər. Həqiqətən də, Vətən müharibəsində Azərbaycanda 

yaşayan bütün xalqların böyük payı vardır. Vətən mühari-

bəsi bir daha göstərdi ki, Azərbaycanda bütün xalqlar 

dostluq, qardaşlıq, həmrəylik şəraitində yaşayırlar və la-

zım gəldikdə bir bayraq altında birləşərək düşməni də 

birlikdə məhv edirlər.  

Bu il bütün Azərbaycan və onun dostları Şuşanın 270 

illiyini qeyd edir. Pənahəli xan 1752-ci ildə Şuşanın tə-

məlini qoyub və o vaxtdan işğal dövrünə qədər bu şəhərdə 

həmişə azərbaycanlılar yaşayıblar. Ermənilər nə qədər 

çalışsalar da, evlərimizi, məscidlərimizi dağıtsalar da, 

Şuşadan Azərbaycanın ruhunu silə bilmədilər. Biz artıq 

Şuşaya qayıtmışıq və bundan sonra əbədi olaraq burada 

yaşayacağıq. 

Malik Həsənov. Son illər informasiya-kommunikasiya 

vasitələri gündəlik həyatımızın bütün sahələrinə sirayət 

etmişdir. Bu gün elə bir sahə yoxdur ki, orada yeni texno-

logiyalar tətbiq edilməsin. Bu və ya digər sahənin inkişa-

fından danışılan zaman orada nə qədər yeni texnologi-

yaların tətbiqinə nail oluna bilinməsi keyfiyyət ölçüsünün 

əsas meyarlarından biri kimi götürülür. Eyni zamanda, 

müasir dövrdə kimin nə qədər informasiyaya malik olması 

və informasiyalara əlyetənliyinin hüdudları həmin tərəfin 

uğurlarının əsasını təşkil edir, desək, heç də yanılmarıq.  

Bütün qeyd edilən üstünlüklərlə yanaşı, müasir infor-

masiya texnologiyalarının tətbiqi zamanı onlarda saxlanı-

lan informasiyaların təhlükəsizliyinin təmini məsələləri 

xeyli aktuallaşmış və dövlət təhlükəsizliyi səviyyəsinə 

yüksəlmişdir. Az qala dövlət sərhədlərinin toxunulmazlığı 

qədər olduqca həyati önəm daşımağa başlamış infor-

masiya təhlükəsizliyinin təmini hər bir dövlət üçün vacib 

xarakter kəsb etməkdədir. Bu baxımdan bu gün ikinci 

oxunuşda müzakirəmizə çıxarılan qanun layihəsi olduqca 

aktualdır və onunla tanışlıq zamanı  bu qanuna günün 

çağırışlarına uyğun formada yeni anlayışların daxil edildi-

yini görürük. Daxil edilən yeni anlayışlar bu sahədə dövlət 

informasiya təhlükəsizliyini qarant altına almaqla yanaşı, 

informasiya sahəsində münasibətlər sistemini tənzimlə-

məyə, kiber hücumlara qarşı dayanıqlı müdafiə tədbirlə-

rini həyata keçirməyə imkanlar yaradacaqdır.  

Təqdim edilən təkliflərə əsasən kritik informasiya in-

frastrukturu təhlükəsizliyinin fasiləsiz monitorinqinin apa-

rılması bu sahədə ciddi nəzarət və təftiş mexanizminin for-

malaşdırılması baxımından məqbul olmaqla yanaşı, bir 

yenilik olaraq dəyərləndirilə bilər.  Kritik informasiya 

infrastrukturunun vahid reyestrinin aparılması bu baxım-

dan olduqca vacib alətlərdən, nəzarət prosesini asanlaş-

dıran və onun səmərəliliyini artıran vasitələrdən biri hesab 

oluna bilər.  Kritik informasiya infrastrukturu təhlükəsizli-

yinin təmin olunması vəziyyətinə nəzarət sözügedən infor-

masiya infrastrukturunun təhlükəsizliyinə dair ümumi və 

xüsusi tələblərə riayət olunmasının təmin edilməsi, eyni 

zamanda, kritik informasiya infrastrukturu subyektlərinə 

kömək göstərilməsi yolu ilə dövlətimizin maraqlarının 

qorunmasına töhfə verəcəkdir. Burada yoxlama, nəzarət, 

monitorinq və auditlər yolu ilə təhlükəsizlik tədbirlərinin 

geniş spektrli seçilməsi diqqətə layiqdir. Bu nəzarət və 

yoxlamanın birbaşa, yerində, təmas olmadan, məsafədən 

edilə bilinməsi məsələyə yenilikçi-innovativ yanaşmanın 

təzahürü kimi dəyərləndirilə bilər.  

Burada sadaladığım, eyni zamanda, qeyd etmədiyim 

digər məqamların təqdim olunan layihədə yer alması onun 

müasir çağırışlara cavab verən səviyyədə hazırlanmasının 

göstəricisidir. Həmçinin bu təkliflər daim yenilənəcək və 

onların üzərində təkmilləşdirilmə işləri aparılacaqdır. Çün-

ki informasiya mühiti daim genişlənən və yeni çağırışlar 

ortaya qoyan bir məkan olduğundan bu sahənin davamlı 

inkişafının dəstəklənməsi ilə yanaşı, təhlükəsizlik məsələ-

lərinin də uğurlu həllinə nail olmağı vacib edir.  

Sahib Alıyev. Mayın 10-da Ulu Öndər Heydər Əliyevin 

anadan olmasının 99-cu ildönümü günündə cənab Prezi-

dentin Şuşaya səfəri və oradan Azərbaycan xalqına səslən-

məsi heç də təsadüfi deyildi. Dövlət başçımızın da bildir-

diyi kimi, çox təəssüf ki, Heydər Əliyev Şuşanın azad 

olunduğu  günü  görmədi. Ancaq o, Şuşa qarışıq bütün 

torpaqlarımızın azadlığa qovuşacağını bilirdi və bunun 

üçün “Əsrin müqaviləsi”nin reallaşdırılmasından tutmuş 

Lissabon sammitində ortaya qoyduğu qətiyyət, o qəbildən 

olan neçə-neçə səfərlər, qrossmeyster dəqiqliyi ilə yerit-

diyi siyasət, özündən sonra İlham Əliyev kimi sədaqətli, 

əzmli, qorxmaz və yüksək intellektli bir davamçı qoyub 

getməsinədək əlindən nə gəlirdisə, etmişdi. Ona görə də 

bu gün ruhu şaddır. 

Gələcəkdə onun da, digər milli məfkurə öndərlərimizin 

də ruhları daha çox şad olacaq. Cənab Prezidentin mayın 

10-dakı səfəri də göstərir ki, işğaldan azad olunan torpaq-

larımızda aparılan quruculuq və bərpa işləri əsl yapon 

“kintsugi”sidir, yəni bərpa orijinaldan daha möhtəşəm, 

daha gözəl alınacaq. 

Ümumiyyətlə, Qarabağda, sadəcə, yeni Qarabağ deyil, 

yeni Azərbaycan deyil, həm də yeni Qafqaz qurulur. Mə-

nim fikrimcə, cənab Prezident Ulu Öndərin anadan 

olmasının 99-cu ildönümündə ona görə Şuşada idi ki, bu 

gün ora Azərbaycanın mədəniyyət paytaxtından daha çox, 

belə demək mümkündürsə, passionarlıq paytaxtına çev-

rilir. Bu şəhər daha qüdrətli bir millətin, yeni regional 

konfiqurasiyanın özülünün qoyulduğu geosiyasi mərkəz 

rolunu oynamağa başlayır. İki qardaş dövlətin təbii olduğu 

qədər də, – təmənnam budur, – əbədi müttəfiqliyini təsbit 

edən deklarasiya elə-belə Şuşada imzalanmamışdı ki. 

Ukraynada baş verənlərə qarşı qlobal və total etiraz 

göstərir ki, bu gün dünyada Ratselin və Haushoferin ya-

şam alanı nəzəriyyəsi keçərli deyil. Amma onların bildir-

diyi kimi, dövlətlər, doğrudan da, canlı orqanizmlərdir və 

aralarında haqq edənlər böyüməlidirlər, böyüyəcəklər də. 

Elə dövlətlərdən biri bu gün bizim Azərbaycanımızdır. 

Azərbaycan neçə əsr qoruyub saxladığı potensialını 

reallığa çevirməklə öz içinə, öz kökünə, öz möhtəşəm 

keçmişinə doğru böyüyür. Bu böyümənin nəticəsidir ki, 

indi dövlətimizin təsiri sərhədlərindən xeyli uzaqlarda da 

hiss edilir, gələcəkdə daha da güclü hiss ediləcək. 

Elə bu salonda da Heydər Əliyevin miqyasına görə öz 

ölkəsinə sığmayan bir lider olduğu dəfələrlə qeyd edilib. 

Təkcə biz deyil, əcnəbilər də həmişə bunu deyiblər. Bax, 

bu gün İlham Əliyev Heydər Əliyev miqyasına cavab 

verəcək yeni Azərbaycan qurur. O Azərbaycan Qarabağ-

da, Şərqi Zəngəzurda, Şuşada qurulur.  

Sədaqət Vəliyeva. Şuşada növbəti dəfə “Xarıbülbül” 

festivalının keçirilməsi mədəniyyətimizin dünyada təbliği 

ilə yanaşı, bir sıra əhəmiyyətə malik tarixi hadisədir. 

“Xarıbülbül” festivalı xalqımızın birlik və həmrəyliyinin 

nümayişi olmaqla yanaşı, eyni zamanda, bütün dünya 

ictimaiyyətinə bir daha Şuşanın əsl sahibinə qayıtmasının 

sübutudur.  

Böyük qayıdışımızın zəfər təntənəsi və Vətən mühari-

bəsindəki qələbəmizin mədəniyyət sahəsindəki təzahürü 

olan “Xarıbülbül” festivalının Şuşada keçirilməsi həm xal-

qımıza böyük sevgi, coşqu və illərlə həsrətində olduğumuz 

qürurlu anlar yaşatdı. 

Festivalda müxtəlif xalqların nümayəndələrinin iştirakı 

və çıxış etməsi bir daha ölkəmizdə tolerantlığın, multikul-

tural dəyərlərin yüksək səviyyədə olmasının göstəricisidir. 

Xalqımıza belə qürurlu, xoşbəxt anlar yaşatdığı üçün 

başda Ali Baş Komandanımız İlham Əliyev olmaqla mü-

zəffər Azərbaycan Ordusuna təşəkkür edirik, şəhidlərimi-

zin ruhu qarşısında baş əyirik, qazilərimizə Allahdan şəfa-

lar diləyirik. Birliyimiz əbədidir! Ulu Tanrı Azərbaycan 

xalqının timsalında bu birliyimizi qorusun! 

Tamam Cəfərova. Azərbaycan Prezidenti İlham Əliye-

vin və Birinci vitse-prezident Mehriban xanım Əliyevanın 

mütəmadi olaraq işğaldan azad olunmuş ərazilərə səfərləri  

həmişə müxtəlif yeniliklərlə, obyektlərin təməlqoyma və 

açılış mərasimi ilə, yol və digər infrastruktur layihələrinin 

təqdimatı ilə yaddaşlarda qalıb. 

Prezident İlham Əliyevin və Birinci xanım Mehriban 

Əliyevanın Qarabağa növbəti səfərinin məhz may ayının 

10-da, Ümummilli Liderimiz, dahi şəxsiyyət Heydər 

Əliyevin anadan olmasının 99-cu ildönümündə baş 

tutmasının böyük rəmzi mənası vardır. Cənab Prezident bu 

haqda mayın 10-da Şuşada xalqa müraciətində demişdir: 

“Bu gün mayın 10-da mən mütləq burada olmalı idim. Ulu 

Öndərin xatirəsinə öz ehtiramımı və Azərbaycan xalqının 

ehtiramını buradan ifadə etməli, bir daha deməli idim ki, 

biz bu torpaqlara, doğma torpaqlarımıza əbədi qayıtmışıq 

və burada əbədi yaşayacağıq”. 

Prezident İlham Əliyevin Şuşadan Azərbaycan xalqına 

müraciəti bir çox məqamlarla yadda qaldı. Ümummilli 

Liderin zəngin həyat və fəaliyyətindən danışan cənab 

Prezident qeyd etdi: “Heydər Əliyev Azərbaycan dövlətçi-

liyinin, Azərbaycan dövlətinin banisidir, onun qurucusu-

dur. O öz həyatını xalqa həsr etmişdir və onun ən böyük 

arzusu Qarabağı yenidən azad görmək, ərazi bütövlüyü-

müzü bərpa etmək idi”.   

Ulu Öndər Heydər Əliyevin ən böyük arzusu  artıq ger-

çəkdir. 44 günlük Vətən müharibəsində müzəffər Ali Baş 

Komandan İlham Əliyevin  rəhbərliyi ilə şanlı ordumuz 

torpaqlarımızı işğaldan azad etdi. Cənab Prezident Şuşa 

işğaldan azad edildikdən sonra Heydər Əliyevin məzarı 

başında qürurla söyləmişdi: “Mən ata vəsiyyətini yerinə 

yetirdim”.  

Cənab Prezidentin ilk öncə Ümummilli Liderin məza-

rını ziyarət etməsi, daha sonra azad, artıq çiçəklənən Şuşa-

ya gəlib buradan xalqa müraciətində səsləndirdiyi bu 

fikirlərdə yerinə yetirilən ata vəsiyyətinin qüruru var: 

“Qarabağ dirçəlir... Bütün bölgələrdə quruculuq-bərpa 

işləri sürətlə gedir... Bu gün atamın, bu günü görmədən 

həyatdan getmiş yüz minlərcə insanın, şəhidlərimizin ruhu 

şaddır. Biz onların ruhunu şad eləmişik”. 

Müraciətdə diqqətçəkən əsas məqamlardan biri də 

Prezident İlham Əliyevin  növbəti dəfə öz xalqına hesabat 

verməsi idi. Cənab Prezident 2003-cü ildə Ulu Öndərin 

siyasətinə sədaqətini bir daha nümayiş etdirərək, ona  ilk 

dəfə etimad göstərən Azərbaycan xalqına verdiyi sözü 

yerinə yetirdiyini bildirdi: “And içmişdim ki, mən 

Prezident kimi Heydər Əliyev yolu ilə gedəcəyəm, bu 

yoldan dönməyəcəyəm və ölkəmizin ərazi bütövlüyünü 

bərpa edəcəyəm. Xoşbəxt adamam ki, bu anda sadiq 

oldum və bu gün Qarabağ azaddır”.    

Qalib və qurucu lider Azərbaycan xalqını bir daha əmin 

etdi ki, bundan sonra da xalqımızın, dövlətimizin inkişafı, 

müstəqilliyimizin möhkəmləndirilməsi üçün əlindən gələ-

ni əsirgəməyəcək. Xalqımız isə öz liderinə inanır,  güvənir 

və bilir ki, Prezident İlham Əliyevin sözü imzası qədər 

qiymətlidir. 

 

27 may 2022-ci il 

 

Elnur Allahverdiyev. Prezident İlham Əliyevin rəh-

bərliyi altında hökumətin iqtisadiyyatın şaxələndirilməsi, 

enerji daşıyıcılarından asılılığın azaldılması istiqamətində 

həyata keçirdiyi kurs öz bəhrəsini verir. Qeyri-neft sekto-

runun çəkisinin artımına yönəlmiş tədbirlər sırasında hə-

yata keçirilən böyük layihələrdən danışarkən Ələt Azad 

İqtisadi Zonasının əhəmiyyətini xüsusi qeyd etməliyik. Bu 

layihə Azərbaycanın gələcəyinə yatırılmış sərmaye kimi 

ciddi araşdırmalar, proqnoz və hesablamaların nəticəsi 

olaraq ərsəyə gəlmişdir. Bu gün dünyada və bölgəmizdə 

baş verən proseslər fonunda Ələt Azad İqtisadi Zonası və 

xüsusi ilə qeyd etməliyəm – Yeni Bakı Beynəlxalq Dəniz 

Ticarət Limanı həm də bu günümüzə yatırılmış maddi və 

intellektual kapitaldır.  

850 hektar sahəsi olan zonanın yaradılmasında əsas 

məqsəd qabaqcıl idarəetmə təcrübəsinə uyğun, yüksək 

əlavə dəyərli və ixracyönümlü istehsalı təmin etməkdir. 

İnnovativ texnologiyalardan istifadə edərək xidmətlər 

göstərən investorları cəlb etmək, bu şirkətlərin yerli 

şirkətlərlə əməkdaşlığının təmin olunması nəticəsində ölkə 

iqtisadiyyatının dinamik və dayanıqlı inkişafına töhfə 

vermək, həmçinin on minlərcə yeni iş yeri yaratmaq əsas 

hədəflərdəndir.  

Ötən həftə biz komitə iclasında “Ələt azad iqtisadi 

zonası haqqında” Azərbaycan Respublikasının Qanununda 

dəyişiklik edilməsi barədə qanun layihəsini müzakirə 

etdik. Yeni qanun layihəsi azad zonanın fəaliyyətinin tək-

milləşməsinə şərait yaradacaq və eyni zamanda, sahib-

karların rəqabət qabiliyyətinin artmasına yardımçı olaraq 

onları daha əlverişli iqtisadi mühitlə təmin edəcəkdir.  

Qanun layihəsi azad zonada vergi tənzimlənməsi və 

gömrük işinin səmərəliliyinin artırılması məqsədi ilə yeni 

mexanizmlərin tətbiqini nəzərdə tutur. Hesab edirəm ki, 

burada daxili qaydalarla müəyyən edilən tənzimlənmə 

məsələləri, əsas iqtisadiyyatın subyektləri üçün bir neçə 

hallarda vergidən azadolma istisnasının tətbiqi, azad zo-

naya gətirilən və aparılan mallara görə gömrük rəsmiləş-

dirilməsində yeni yanaşma və sair, azad zona hüquqi 

şəxsləri ilə əsas iqtisadiyyat subyektləri arasında əməkdaşlıq 

və inteqrasiya səviyyəsinin artmasına imkan verəcəkdir. 

Qeyd etməliyik ki, zona logistik və coğrafi baxımdan 

olduqca əlverişli ərazidə – Şərq-Qərb logistik arteriyasının 

əsas mərkəzlərindən biri olan Yeni Bakı Beynəlxalq Dəniz 

Ticarət Limanının yaxınlığında, avtomobil və dəmiryolu 

xəttlərinin üzərində yerləşir. Bu onu göstərir ki, Prezident 

İlham Əliyevin rəhbərliyi ilə hökumətin reallaşdırdığı bu 

layihə zamanı qabaqlayır və qeyri-neft sektorunun gələcək 

trendlərindən birinin müjdəçisidir. Şərqlə Qərbi birləş-

dirən qlobal logistik xəttin əhəmiyyəti və çəkisi gündən-

günə artır. Bu xəttin bir hissəsinin Vətən müharibəsi 

nəticəsində azad edilmiş torpaqlarımızdan və tarixi ərazi-

lərimizdən keçməsi isə həm simvolik mahiyyət kəsb edir, 

həm də tarixi İpək yolunu günümüzün gerçəkliyinə çevi-

rir. Ələt Azad İqtisadi Zonasının məhz belə amillərin əha-

təsində ərsəyə gəlməsi onun gələcək inkişafına, vacib me-

qalayihə kimi tam reallaşmasına və ölkə iqtisadiyyatımızın 

inkişafına daim töhfə verəcəyinə heç bir şübhə yaratmır. 

Hörmətli həmkarlar, yeni qanun layihəsini məqsədə-

uyğun hesab edirəm və bu meqalayihənin ərsəyə gəlməsi 

və inkişafında əməyi keçən hər kəsə uğurlar arzulayıram.  

Əliabbas Salahzadə. Bu gün müzakirə etdiyimiz  

“Ələt azad iqtisadi zonası haqqında” Azərbaycan Res-

publikasının Qanununda dəyişiklik edilməsi barədə qanun 

layihəsi ölkə iqtisadiyyatının inkişafı baxımından mühüm 

əhəmiyyət kəsb edir. Bu qanunun qəbulundan keçən 4 il 

ərzində Ələt Azad İqtisadi Zonasının səlahiyyətli quru-

munun fəaliyyətə başlaması və Azad Zonanın yaradılması 

istiqamətində görülən əməli tədbirlər, eləcə də qanunun 

tətbiqi təcrübəsi adıçəkilən qanunun təkmilləşdirilməsi 

zərurətini yaratmışdır. Qanun layihəsi Ələt Azad İqtisadi 

Zonasının fəaliyyətinin və bu sahədə qanunvericiliyin 

beynəlxalq təcrübəyə uyğun təkmilləşdirilməsi məqsədini 

daşıyır. Təqdirəlayiqdir ki, bu dəyişikliklər zonanın səla-

hiyyətli qurumunun hüquq və vəzifələrində, Azad Zonada 

vergi və gömrük sahəsində, investorların hüquqlarının 

qorunmasında və mübahisələrin həlli sahələrində bir sıra 

yenilikləri özündə ehtiva edir.  

Bu dəyişikliklərə əsasən Azad Zona rezidenti anlayışı 

dəqiqləşdirilir və beləliklə də, Azad Zona rezidenti sahib-

karlıq fəaliyyəti ilə məşğul olmayan fiziki şəxslərlə məh-

dudlaşdırılır. Bundan başqa, qanuna Azad Zonada vergi 

tənzimlənməsinin dəqiqliyini təmin etmək, güzəşt və 

azadolmaların hədlərini və səmərəliliyini artırmaq üçün 

“əsas iqtisadiyyatın vergi ödəyicisi” anlayışı daxil edilir. 

Hazırda Ələt Azad İqtisadi Zonasında yalnız cinayət qa-

nunvericiliyinin tətbiq edildiyini nəzərə alaraq, Azad Zo-

nada tətbiq ediləcək əsas iqtisadiyyat qanunvericiliyi 

sırasına Azərbaycan Respublikasının cinayət yolu ilə əldə 

edilmiş pul vəsaitlərinin və ya digər əmlakın leqallaşdırıl-

ması və terrorçuluğun maliyyələşdirilməsinə qarşı müba-

rizə qanunvericiliyi də əlavə edilir və 4-cü maddənin adı 

dəyişdirilir. Azad Zona səlahiyyətli qurumunun fəaliyyəti-

nin səmərəliliyinin təmin edilməsi üçün onun hüquqlarının 

genişləndirilməsi nəzərdə tutulur və buraya öz adından 

əqdlər bağlamaq, əmlak və qeyri-əmlak hüquqları əldə 

etmək və həyata keçirmək, məhkəmədə iddiaçı və ya 

cavabdeh qismində çıxış  etmək hüquqları əlavə edilir. 

Bütün bunlarla yanaşı, dəyişikliklərdə Azad Zonada 

vergitutma məsələlərinin dəqiqləşdirilməsi, gömrük işi ilə 

bağlı məsələlər, Azad Zonaya investisiya qoymaq və Azad 

Zonadakı fəaliyyətdən əldə edilən pul vəsaitlərinin 

məhdudiyyətsiz xaricə köçürmək hüququ, habelə xarici 

valyuta ilə işləmək və əməliyyatlar aparmaq hüququ olan 

şəxslərin dairəsinin dəqiqləşdirilməsi və digər məsələlər 

öz əksini tapmışdır. 

Əminliklə deyə bilərik ki, bu dəyişikliklər təsdiq edil-

dikdən sonra Ələt Azad İqtisadi Zonasının fəaliyyəti üçün 

daha yaxşı şərait yaradılmış olacaqdır. Ona görə də de-

putat həmkarlarımı bu qanun layihəsinə səs verməyə çağı-

rıram. 

Sahib Alıyev. Sabah biz Azərbaycan Xalq Cümhuriy-

yətinin yaradılmasının 104-cü ildönümünü qeyd edəcəyik. 

Cənab Prezidentin Cümhuriyyətimizin 100 illiyi ilə bağlı 

rəsmi qəbuldakı çıxışı zamanı dediyi: “Əgər sağ olsaydı-

lar, Cümhuriyyət qurucuları bugünkü Azərbaycanla fəxr 

edərdilər” sözlərini yəqin, xatırlayarısınız.  Həqiqətən də, 

fəxr edərdilər, ən azı o səbəbdən ki, onların dövlət kimi 

varlığını təsdiqlətmək üçün çarpışdıqları Azərbaycan müs-

təqilliyinin bərpasının 20 illiyində əsrin əvvəlindəki 

beynəlxalq konyukturanın qalmasına rəğmən artıq regio-

nun liderinə çevrilmiş və hətta BMT Təhlükəsizlik Şura-

sının üzvü ola bilmişdi. İkinci Qarabağ savaşından sonra 

isə əminəm ki, Ulu Öndər Heydər Əliyevlə birgə Cüm-

huriyyət qurucularımızın da ruhları şad və rahatdır.  Həm 

də ona görə şad və rahatdır ki, bir zaman onlar Qafqazda 

Azərbaycan dövləti qurmağa çalşıdıqları halda bu gün 

Azərbaycanda, Qarabağda yeni Qafqaz qurulur. Ötən il 

iyunun 15-də iki qardaş dövlət arasında Şuşada imzalanan 

müttəfiqlik qətnaməsi, savaşdan sonra ora getmək 

istəməyən bəzi qərb ölkələrinin səfirlərinin indi qala qapı-

ları önündə şəkil çəkdirib paylaşmaları, Azərbaycan–BMT 

tərəfdaşlığının 30 illiyinə həsr olunmuş toplantının artıq 

milli passionarlıq paytaxtımıza da çevrilən o müqəddəs 

şəhərimizdə keçirilməsi bunun təsdiqi deyilmi? 

 Ötən həftə Azərbaycan, Türkiyə və Gürcüstan parla-

mentlərinin xarici əlaqələr komitələrinin VII üçtərəfli top-

lantısı zamanı qardaş və dost ölkəni təmsil edən həmkar-

larımızın da oxşar düşüncədə olduqlarını gördüm.  

Dünən Bakıda açılışı olan “Teknofest” də göstərdi ki, 

bu regionda yeni bir geosiyasi konfiqurasiya formalaşıb. 

Bu, sadəcə, Aviasiya, Kosmik və Texnologiya deyil, həm 

də və daha çox qardaşlıq, müttəfiqlik festivalıdır. Pilotları-

mız Azərbaycan səmalarında təkcə öz bacarıqlarını deyil, 

eyni zamanda, cənab İlham Əliyevlə sayın Rəcəb Tayyib 

Ərdoğanın müttəfiqliyimizin sarsılmazlığına yönəlik iradə-

sini  sərgiləyirdilər. Əlbəttə, indi göy türklərin dövrü deyil, 

amma artıq bu region da göy türklərdədir, türklər göydədir. 

Yenə qayıdıram cənab Prezidentin Cümhuriyyətimizin 

100 illiyi ilə bağlı rəsmi qəbuldakı çıxışına. Orada 

dövlətimizin başçısı Azərbaycanın heç zaman indiki kimi 

güclü olmadığını bildirirdi. Bəli, təkcə Azərbaycan deyil, 

elə Türkiyə də son 100 ildə heç vaxt indiki kimi güclü və 

hər iki ölkə indiki qədər bir-birinə yaxın olmayıb. Burada, 

əlbəttə, iki qardaş dövlətin liderinin böyük güclərin bütün 

əks cəhdlərinə rəğmən, milli maraqlara dayanan müstəqil 

siyasət yeritməyi bacarmaları da az rol oynamır. Tanrı hər 

ikisinə yar olsun!  

 

31 may 2022-ci il 

 

Kamaləddin Qafarov. Cari ilin may ayının son ongün-

lüyü ölkəmiz üçün çox əlamətdar və yaddaqalan olmuş-

dur. Mayın 26–29-da Bakıda ilk dəfə keçirilən 

“TEKNOFEST Azərbaycan” Aerokosmik və Texnologiya 

Festivalı nəinki bölgədə, hətta bütün dünyada diqqəti cəlb 

edən hadisəyə çevrildi. Azərbaycan Prezidenti İlham 

Əliyev və Türkiyə Prezidenti Rəcəb Tayyib Ərdoğanın  bu 

festivala qatılmaları,  paytaxtda 7 saylı “ASAN xidmət” və 

“Bilim Bakı” mərkəzlərinin açılışında onların birgə iştirakı 

əsl qardaşlıq nümunəsi kimi dünyaya təqdim olundu. 

Bu möhtəşəm tədbir, eyni zamanda, ölkələrimizin və 

xalqlarımızın gələcək inkişafını təmin edəcək etibarlı 

bazanın formalaşdırılması baxımından da böyük əhəmiy-

yət kəsb edirdi. Mahiyyət etibarı ilə “TEKNOFEST”in 

əsasında duran əsas ideya özündə müstəqillik, qardaşlıq, 

elm və müasirlik kimi vacib amilləri ehtiva edir. Müasir 

dünya yeni texnologiyalar, öz dövrünü qabaqlamağa qadir 

olan yenilikçi ideyalar üzərində təkamül edir. Bu gün həm 

Azərbaycanın, həm də Türkiyənin bu qabaqcıl yenilikləri 

uğurla tətbiq etməkdə qərarlı və bacarıqlı olmaları artıq 

heç kəsdə şübhə doğura bilməz. 

Azərbaycanın apardığı və tarixi Qələbə ilə başa vur-

duğu 44 günlük Vətən müharibəsi də müasir texnologi-

yaların ağıl və cəsarətlə bir araya gəldiyi zaman əldə edilə 

bilməyəcək heç bir nəticənin olmadığını bütün dünyaya 

göstərdi. Məhz bu səbəbdən də ölkələrimizin texnologiya-

lar sahəsində dayanıqlı inkişafı hazırda bütün dünyanın 

diqqətini cəlb edir. Prezident İlham Əliyevin dediyi kimi, 

“Türkiyənin artan gücü bizi gücləndirir və biz bir-birimizə 

güc qataraq böyük dünya çapında bir güc mərkəzinə 

çevrildik”.  

Bu gün Azərbaycan qüdrətli, güclü və eyni zamanda da, 

sülhsevər bir ölkə kimi istər Cənubi Qafqaz regionunda, 

istərsə də beynəlxalq aləmdə sülhün və əmin-amanlığın 

bərqərar olunması işində ciddi uğurlar qazanmışdır. Böl-

gədə və beynəlxalq səviyyədə əməkdaşlıq və təhlükə-

sizliyə mühüm töhfələr verən Azərbaycan bu kontekstdə 

son dövrlərdə ölkəmizin iştirakı ilə gerçəkləşdirilən enerji 

layihələrinin də ən fəal və önəmli iştirakçısıdır. Məhz 

bütün bunlara görə dünya siyasətinin aparıcı simaları, 

mötəbər beynəlxalq təşkilatlar Azərbaycanın mütərəqqi 

xarici siyasətini regional təhlükəsizlik və qlobal inkişafa 

mühüm töhfə kimi qiymətləndirirlər və Prezident İlham 

Əliyevin rəhbərliyi ilə həyata keçirilən bu siyasəti 

dəstəkləyirlər. 28 May – Müstəqillik Günü münasibəti ilə 

Azərbaycan Prezidenti cənab İlham Əliyevin ünvanına 

bütün dünyadan, planetin ən böyük və güclü ölkələrinin 

dövlət başçılarından, ən nüfuzlu beynəlxalq siyasi təşkilat-

ların rəhbərlərindən daxil olan təbriklər də bunu bir daha 

təsdiq edir. Azərbaycanın beynəlxalq nüfuzu getdikcə 

artır, mövqeləri daha da güclənir. Müstəqil siyasət aparan 

ölkəmiz xarici siyasi əlaqələrini, iqtisadi, strateji, hu-

manitar və digər sahələrdə müttəfiqlərini, əməkdaşlıq etdi-

yi ölkə və beynəlxalq təşkilatları özü seçir. Möhtərəm Pre-

zidentimizin dediyi kimi, “...yalnız iqtisadiyyatı güclü 

olan ölkələr müstəqil siyasət yürüdə bilər”. Dövlət başçı-

mızın yürütdüyü bu siyasət isə Azərbaycan xalqının milli 

maraqlarını hər şeydən üstün tutur.  

Fatma Yıldırım. Bu gün biz 2021-ci il üzrə dövlət 

büdcəsinin icrası ilə bağlı geniş və əhatəli məlumatı 

dinlədik. Verilən məlumatlardan, təqdim olunmuş qanun 

layihəsindən göründüyü kimi, Azərbaycan hökuməti ötən 

il ərzində çox səmərəli fəaliyyət göstərib, dövlət büdcəsi-

nin icrası qlobal çağırışlar fonunda uğurla yerinə yetirilib.  

Dövlət büdcəsinin icrasında şəffaflığın, səmərəliliyin 

təmin olunması, sosialyönümlülük və investisiya amili 

vacib əhəmiyyət kəsb edir. Ötən ilin dövlət büdcəsinin 

icrası da bu baxımdan xüsusi qeyd edilməlidir. Məlumdur 

ki, Prezidentimiz cənab İlham Əliyevin həyata keçirdiyi 

məqsədyönlü, prinsipial, milli maraqlara əsaslanan siyasət 

nəticəsində Azərbaycan güclü, dinamik inkişaf edən, 

yüksək beynəlxalq nüfuza malik ölkəyə çevrilib. Dövlət 

tərəfindən göstərilən güclü siyasi iradə, aparılan islahat-

ların əhatəsinin genişləndirilməsi milli iqtisadiyyatımızın 

inkişafını yüksək səviyyədə təmin edir.  

Eyni zamanda, ölkəmizin regionlarının inkişafı məqsədi 

ilə büdcə vəsaitindən əhəmiyyətli dərəcədə istifadə olunur. 

Bunun nəticəsində də bölgələrimizin sosial-iqtisadi ba-

xımdan tərəqqisində ciddi nəticələr əldə edilib. Bu gün 

Azərbaycan dövlətinin əsas hədəfi işğaldan azad olunmuş 

ərazilərimizə yenidən həyatı qaytarmaqdan ibarətdir. Bu 

istiqamətdə artıq ciddi tədbirlər dinamik şəkildə həyata 

keçirilməkdədir və bu məqsədlə dövlət büdcəsindən 2,2 

milyard manat ayrılıb. Bu vəsait hesabına ötən il ərzində 

möhtəşəm işlər görülüb. Qarabağda və Şərqi Zəngəzurda 

icra olunan bərpa-quruculuq işləri Böyük qayıdışımızın 

təmin olunmasını şərtləndirir. Bir neçə gün öncə cənab 

Prezident İlham Əliyevin və Birinci xanım Mehriban 

Əliyevanın Zəngilan rayonunun Ağalı kəndində “Ağıllı 

kənd” layihəsinin birinci mərhələsinin açılışını etməsi ilə 

Böyük qayıdışa start verildi. İnanırıq ki, qısa müddət 

ərzində azad edilmiş ərazilər cənnətə çevriləcək.  

Təmsil etdiyim Bərdə rayonunda həllini gözləyən bəzi 

problemləri diqqətə çatdırmaq istəyirəm. İlk növbədə  

qeyd edim ki, regionların sosial-iqtisadi inkişafına dair 

dövlət proqramlarının icrası nəticəsində digər bölgələrdə 

olduğu kimi Bərdə rayonunda da böyük abadlıq və 

quruculuq işləri həyata keçirilib. Bütün bunlara görə ilk 

növbədə Prezidentimiz cənab İlham Əliyevə Bərdə sakin-

ləri və şəxsən öz adımdan dərin təşəkkürümü bildirmək 

istəyirəm.  

Həllini gözləyən problemlərə gəlincə, mən ilk növbədə 

elektrik enerjisi infrastrukturu barədə vəziyyəti diqqətə 

çatdırmaq istəyirəm. Məlumat üçün bildirim  ki, 1 şəhər, 

46 kənddən ibarət olan 93 saylı Bərdə şəhər seçki dairəsi 

üzrə bir çox kəndlərin elektrik xətlərinin kabelləşməsinə, 

çoxlu sayda  transformatorun yenilənməsinə ehtiyac var. 

30-dan çox  kəndin isə rabitə və internet şəbəkəsi yenidən 

qurulmalıdır. 

Təmsil etdiyim seçki dairəsinin təhsil infrastrukturu ilə 

bağlı deyə bilərəm ki, hələ də əsaslı təmirə ehtiyacı olan 

məktəblər mövcuddur. Problemlərin həllinə modul tipli 

məktəblərin yaradılması da kömək edə bilər.  

Digər məsələ isə səhiyyə sahəsi ilə bağlıdır. Bərdə 

rayonunda müasir standartlara cavab verən mərkəzi rayon 

xəstəxanası fəaliyyət göstərir. Rayonda uşaqlar arasında 

serebral iflic və skolioz xəstələrinin sayı artır. Xahiş edi-

rəm ki, belə xəstələr üçün rayon mərkəzi xəstəxanasının 

nəzdində fizioterapiya, reabilitasiya mərkəzi yaradılsın. 

Çünki həmin xəstələri paytaxt Bakıya gətirib aparmaq 

onların ailələri üçün çox çətindir.  

Diqqətə çatdırmaq istədiyim daha bir problem isə 

suvarma suyu ilə bağlı Bərdə kəndlərində çətinliyinin 

olmasıdır. Ümumilikdə, dairəmizdə yerləşən 46 kənddən 

20-də suvarma və içməli su artezianlarına ehtiyac var. Gə-

ləcəkdə bu məqsəd üçün Bərdəyə əlavə vəsaitin ayrılma-

sını təklif edirəm. Məlumdur ki, su problemlərinin həlli ilə 

əlaqədar cənab Prezidentin tapşırığı ilə müvafiq komissiya 

fəaliyyət göstərir. Xahiş edirik ki, komissiyanın üzvləri 

Bərdə rayonundakı problemin həllinə kömək etsinlər.  

Sədaqət Vəliyeva. Azərbaycan Respublikasının 2021-ci 

il dövlət büdcəsinin icrası haqqında Azərbaycan Respubli-

kasının qanun layihəsi və Azərbaycan Respublikasının 

2021-ci il dövlət büdcəsinin icrasına dair illik hesabatı ilə 

tanış oldum. Ümumi olaraq qeyd etmək istərdim ki, dün-

yada koronavirus pandemiyasının davam etdiyi və iqtisadi 

böhranların hökm sürdüyü 2021-ci ildə ölkəmizdə yüksək 

iqtisadi inkişaf göstəriciləri müşahidə olunmuşdur. Hesa-

batdan da göründüyü kimi, 2021-ci ildə nəzərdə tutulan 

bütün proqramların icrası və  işğaldan azad olunmuş əra-

zilərimizdə böyük quruculuq və abadlıq işləri uğurla hə-

yata keçirilmişdir. Eyni zamanda, müvafiq hesabat ilində 

valyuta ehtiyatlarımız 2,5 milyard dollar artmış, büdcə 

xərclərinin ödənilməsində heç bir çətinlik yaranmamış və 

qarşıya qoyulmuş hədəflərə tam nail olunmuşdur. 

Azərbaycan tarixinə siyasi qələbələr, iqtisadi inkşaf ili 

kimi həkk olan 2021-ci ildə böyük sosial islahatlar həyata 

keçirilmişdir. Müvafiq il ərzində dövlət başçısı cənab 

Prezident İlham Əliyev tərəfindən əhalinin sosial rifahının 

yüksəldilməsi istiqamətində bir sıra tədbirlər həyata 

keçirilmiş, sərəncamlar imzalanmışdır. Ölkəmizdə 2021-ci 

il ərzində qeydə alınan bu inkişaf göstəriciləri postpan-

demiya dövründə dünya miqyasında ən yüksək və uğurlu 

göstəricilərdən biri hesab oluna bilər. Əlbəttə, qeyd etdi-

yim bütün bu inkişafın əldə olunması ölkəmizdə dövlət 

büdcə siyasətinin düzgün və səmərəli təşkili, 2021-ci ilin 

büdcə planlaşdırılmasının səmərəli həyata keçirilməsi nə-

ticəsində mümkün olmuşdur.  

